
Jnu'un Yandios ni chaa

Mateo

Sivi yivi ni ka kuu jna'an
Jito'yo Cristo Jestis
(Lc. 3.23-38)

Ja'a kuu iin lista taka yivi ni kikoyo
1 nuu fuyivi na jana'an jiin Cristo
Jestis, ja ni kuu ya jna'an David jiin
Abraham. 2 Abraham ni kuu tata Isaac,
ti Isaac ni kuu tata Jacob. Jacob ni kuu
tata Juda jiin uu ga fiani da. 3Jud4 ni
kuu tata Fares jiin Zara, ti nana da ni kuu
Tamar. Fares ni kuu tata Esrom, ti Esrom
ni kuu tata Aram. 4 Aram ni kuu tata Am-
inadab, Aminadab ni kuu tata Naasén,
Naasén ni kuu tata Salmén. ° Salmén ni
kuu tata Booz, ti nana da ni kuu Rahab.
Booz ni kuu tata Obed, ti nana da ni kuu
Rut. Obed ni kuu tata Isai. ®Isai ni kuu
tata rey David, ti rey nacién Israel ja ni
nani David jiin fiasi'i Urias, ni ka kuu
tata Salomon, ko ja ni ji'i Urfas sa ni kaku
Salomén.
7Salomén ni kuu tata Roboam,
Roboam ni kuu tata Abias, Abias ni
kuu tata Asa. 8 Asa ni kuu tata Josafat,
Josafat ni kuu tata Joram, Joram ni kuu
tata Uzias. 9Uzias ni kuu tata Jotam,
ja ni kuu tata Acaz, ti Acaz ni kuu
tata Ezequias. 19Ezequias ni kuu tata
Manasés ja ni kuu tata Amén, ti Amén
ni kuu tata Josias. 11 Josias ni kuu tata
Jeconias jiin uu ga nani da. Ti kuiya
yukan ni ka'iin yivi fiuu Israel presu
nuu yivi fiuu Babilonia.
12yukan na ti Jeconias ni kuu tata
Salatiel, Salatiel ni kuu tata Zorobabel,
13 Zorobabel ni kuu tata Abiud, Abiud
ni kuu tata Eliaquim, ti Eliaquim ni kuu
tata Azor. 14Azor ni kuu tata Sadoc,
Sadoc ni kuu tata Aquim, Aquim ni kuu
tata Eliud. 15Eliud ni kuu tata Eleazar,

Mateo 1:25

Eleazar ni kuu tata Matan, ja ni kuu tata
Jacob. 16 Jacob ni kuu tata José, chaa
ni kuu yii Marfa. Ti Maria ni kuu nana
Jestis ja nani Cristo, ni taji Yandios ja
ndiso ya jnifiu fia'nu.

17 Ja yukan kuu ja undi uxi kuun yivi
ni ka kuu ja ni keja'a undi Abraham ti ni
jaa undi David, ti uxi kuun ga tuku ja ni
keja'a jiin David, ti undi kuiya ni ka ja'an
yivi Israel presu nuu yivi fiuu Babilonia.
Ti uxi kuun ga tuku ja undi kuiya yukan,
ti ni jaa kuiya ni kaku Cristo, ja ni taji
Yandios ya, ndiso jnifiu fia'nu.

Ni kaku Cristo Jests
(Lc. 2.1-7)

18Sja'an ni kuu na ni kaku Cristo
Jestis. Nana ya Maria, iyo tratu fia ja
nanda'a fia jiin José. Na ti najna'an ga
fia jiin José, ti ja ni jaku'un se'e fia. Ti
maa Espiritu Santo ni sa'a ja na jaku'un
se'e fia. 19Hn chaa va'a ni kuu José, ti tu
ni kuni da ja stuu da maa da nuu yivi ja
xndoo da fa, chi ni ndo'o ini da ja xn-
doo xe'e da fia. 20Ni ndo'o ini da sia'an,
ti ni kenda iin angel ja junukuachi nuu
Yandios. Ti ni ka'an dngel un jiin da nuu
fivjani, ti ni kachi:

—José, ro'o ja kuu ra jna'an rey David
na jana'an, koto yu'u ra ja ki'in ra Maria
ja kuu fiasi'i ra, chi se'e nu'un chii fia un
vaji nuu maa Espiritu Santo. 21 Ti nu na
kaku suchi lulu un, ti skonani ra i Jests.
Sia'an konani suchi lulu un chi maa i kuu
ja nama siki kua'a fianijna'an i, yivi ka
iyo kuachi —ni kachi &ngel Yandios un.

22Taka un ni kuu nava na kundaa taka
jnu'un ni kachi profeta Isaias na jana'an,
na ni ka'an da jnu'un Yandios:

23 Jaku'un se'e iin fia'an lulu un, ti kuu i
iin suchi yii.
Ti suchi lulu un konani i Emanuel,
ja kuni ka'an: “Kancha Yandios jiin yo.”
24Nu ni ndoto José, ti ni sa'a da nava
ni ta'u dngel Yandios un jnifiu. Ti ni jaka
da Maria ja na kuu fia fiasi'i da. 2> Ko tu

ni ka najna'an da, chi ni ndatu da undi ni
kaku se'e fia. Ti ni ka skonani da i Jess.

Ka jande'e chaa tu'va nuu Jests

Jestis ni kaku ya iin fiuu lulu nani
2 Belén, ja kuu iin ndafiuu Judea. Ti
kuiya yukan ni kuu Herodes rey ja ta'u
jnifu nuu fiuu yukan. Ti ni jakoyo uni
chaa fiuu ka'iin ichi nuu kafia ndikandii
fiuu Jerusalén, ti chaa un ka kuu da chaa
tu'va. 2Ti ka nduku jnu'un da:

—¢Nanu kande rey yivi fiuu Judea ja
ni kaku un? Chi nuu andivi ichi nuu sa'u
ndikandii ni ka jini ri #in luceru ja'a sefia
ja, ja ni kaku i. Ti ja yukan kuu ja vekoyo
ri ja'a ja na chifiu'un ri i naa ri —ni ka
kachi da.

3Nu ni jini rey Herodes jnu'un un, ti
ni keja'a kafia ii ini da, ti suni kua'a yivi
fiuu Jerusalén. 4 Ti yukan na ti ni nastutu
rey un taka sutu ka kufia'nu jiin taka ga
chaa ka xna'an ley Israel un, ti ni ka jika-
jnu'un da nau fiuu ni kaku Cristo. > Ti ni
ka kachi chaa un:

—Nuu Belén, iin ndafiuu Judea, chi
sia'an ni chaa profeta nuu tutu ja ni
kachi da:
6Ti ro'o yivi fiuu Belén, ja kanchuku ra

fiuu Juda,
tu nda'u xaan kendo ra ja kuu nuu taka

ga nuu ka iyo nuu nuyivi,
chi ja'a kuu nuu kafia iin chaa kufia'nuy,
ja koto fiuu ri Israel.
Kachi tutu.
Sia'an ni ka kachi chaa un nuu rey
Herodes.

7Yukan na ti ni kana xe'e Herodes
chaa tu'va un, ti ni jikajnu'un ndaa da
nasa ja ni kuu ja ni kenda luceru un, na
ni ka jini da. 8 Yukan na ti ni taji da chaa
un kuankoyo da fiuu Belén, ti ni kachi
da:

—Kuankoyo naa ra ti nduku jnu'un
ndaa ra nanu kancha suchi lulu un. Nu ni
ka nani'in ra nuu kancha i, ti chakoyo ra

ti kasjnu'un ra nuu ri nava suni na ki'in
tu ru'u, kin chifiu'un ri i —ni kachi da.

9Sia'an ni xndaku rey un nuu chaa
tu'va un, ti kuankoyo da. Ti luceru ja'a
sefia ja ni ka jini da ichi nuu kafia
ndikandii un, yoxnuu tuku nuu da naa
da undi ni jaa nuu kancha suchi lulu un
sa ni jakuifii. 19Nu ni ka jini chaa tu'va
un ja ni jakuifii luceru un, ti ni ka kusii
xaan tonto ini da naa da. 11 Nu ni ka kivi
da ini ve'e un, ti ni ka jini da suchi lulu
un kancha i, yijni nana i Maria suchi.
Ni ka jakunjiti da, ti ni ka nakua'a da
ja yifiu'un suchi lulu un. Yukan na ti ni
ka jifia da kaja da, ti ni ka ja'a da oro,
suxia kutu vixi jiin inga nuu suxia (ja
nani mirra), ni kuta'u i.

12yukan na ti ni kasjnu'un iin fiujani
nuu da naa da ja tukaa ga nandeokuiii da
nuu kancha rey Herodes. Ti ni ka nan-
deokuiii da inga ichi kuan nukoyo da
fiuu da naa da.

Kuankoyo José jiin
Maria ichi iuu Egipto

I3Nu ni ka ya'a chaa tu'va un
kuankoyo da, ti ni ka'an tuku i#n &ngel
Yandios jiin José nuu fiujani, ti ni kachi:

—XKi'in suchi lulu jha jiin nana i, ti
kuankoyo ichi fiuu Egipto naa ra. Ti
yukan kunchuku ra naa ra undi na
kachi maa ri tuku, chi kuni nanduku rey
Herodes suchi lulu jiia ja ka'ni da i —ni
kachi angel ya.

14yukan na ti ni ki'in José suchi lulu
un jiin nana i, ti ni ka kee da jakuaa un
kuankoyo da ichi fiuu Egipto. !> Ti yukan
ni ka'iin da undi ni ji'i rey Herodes.
Yukan ni kundaa nava ni kachi Yandios
ja ni kachi profeta na jana'an un: “Undi
Egipto ni kana ri se'e ri.”

Ni ta'u Herodes jnifiu ja na
kui taka suchi yii kuachi

16 Nu ni jini Herodes ja ni ka kuu ichi
ini chaa tu'va un maa da. Ti ni kiti xaan

tonto ini da, ti ni ta'u da jnifiu ja na

kuti taka suchi kuachi iin uu kuiya, jiin

taka suchi yii kuachi ga ja kanchuku fiuu

Belén, jiin taka ga fiuu ka'iin yajni un.

Sia'an ni sa'a da, chi ja ni ni'in va'a da

jnu'un nuu chaa tu'va un, chi ni ka kachi

chaa un nasa ja ni kuu ja ni kaku Jests.

17 Yukan ni kundaa nava ni chaa profeta

Jeremias nuu tutu ja ni kachi da:

18 Ni ka nde'e xaan yivi fiuu Rama,

ti iyo xaan jnu'un kui'ya ini.

Raquel kuu fia'an nde'e xaan ja'a se'e fia,

ti tu kuni ndusii ini fia, chi ja ni ndi'i i ni
ka ji'i.

Kachi tutu.

19Nu ni ji'i rey Herodes, ti ni ka'an
tuku i#n angel Yandios jiin José nuu iin
fiujani nuu kande da fiuu Egipto un, ti ni
kachi:

20 —Ki'in suchi lulu jiia jiin nana i, ti
nandeokuiii fiuu Israel, chi ja ni ji'i chaa
kuni ka'ni maa i un —ni kachi dngel Yan-
dios un.

2l'yukan na ti ni ki'in José suchi lulu
un jiin nana i, ti kuano'on da fiuu Is-
rael. 22Ko nu ni jini José ja Arquelao ni
nukuifii da nuu tata da Herodes ti ta'u da
jnifiu nuu fiuu Judea, ti ni yu'u da ki'in
da yukan, chi ja ni iyo in fujani nuu
da, ti kua'an da ichi fiuu Galilea. 23 Nu
ni ka jakoyo da yukan, ti kuankoyo da
fiuu Nazaret. Yukan ni kunchuku da. Ti
ni kundaa taka jnu'un ni ka ka'an profeta
ja Jests konani ya, “chaa iuu Nazaret.”

Jnu'un Juan, chaa ni skuanducha
(Mr. 1.1-8; Lc. 3.1-9, 15-17; Jn. 1.19-28)

Yukan ti ni kii Juan, chaa skuan-
ducha un, nuu Au'un te'e fiuu Judea,
ti ka'an da nuu yivi, 2ti ni kachi da:
—Nakani ini naa ra, chi ja kuan kuya-
jni kivi ta'u maa Yandios jnifiu nuu ra
naa ra —ni kachi da. 3Ti siki Juan ja'a
kuu ja ni ka'an profeta Isafas na ni chaa
da iin tutu sia'an:

Kin ka'an i#n chaa, kin ka'an undi nuu
fiu'un te'e un, ti kachi da:

“Koo tu'va ra naa ra, chi ja yajni chaa
Jito'yo.

Ti kuni ja na kaka ndaa ra naa ra.”

Sia'an ni chaa profeta Isaias nuu tutu na

jana'an.

4Sa'ma Juan ni kuu jiin ixi camellu.
Ni yi'i #in sanchi fii chii da. Ni yaji da
ndikua'yi jiin nduxi fiufiu yuku. ®>Ni ka
kii yivi fiuu Jerusalén, jiin yivi ndafiuu
Judea, jiin yivi fiuu ka'iin yajni yucha
Jordan un, ti ni ka fiuso'o i jnu'un ka'an
da. ® Ti nu ni ka kachi i ja, ja ni ka nakani
ini i naa i nuu kuachi i, ti ni skuanducha
Juan i ini yucha Jordén.

7 Suni ni ka jakoyo kua'a chaa fariseo,
ja ni ka kuu da chaa ka jito va'a nuu
ley Israel, jiin kua'a chaa saduceo (chaa
un ni ka kuu da inga partido ja suni ka
xna'an da siki nasa kuni ka'an ley Israel).
Ni ka kii uu grupo un nuu skuanducha
Juan, ti ni jini Juan ja nde kua'a chaa un
ni jakoyo. Ti ni nduxaan da nuu chaa un
naa da, ti ni kachi da:

—Ro'o ka kuu ra nanu koo xaan jiin
se'e ti, chi ndeva'a xaan ka sa'a ra. ¢Xi
ka jani ini ra ja nama ra maa ra nuu nun-
do'o ja kuan kuu yajni nuu ra naa ra nu?
8Na kachi ri ja kava yifiu'un ra naa ra
nava na kuni ndaa yo ja, ja ni ka nakani
ini ra nuu kuachi ra naa ra. Ti nava sia'an
na nduu ra nanu iin yujnu vixi ja ja'a
nde'e va'a, chi ka sa'a ra jnifiu va'a. Ti
sia'an ka stuu ra ja, ja ni ka nakani ndixia
ini ra, ti ni ka xndoo ra kuachi ra. °Ti
tu kondo'o vixi ini ra naa ra ja ka'an ra:
“Maa yo naa yo ka kuu yo jna'an Abra-
ham.” Tu ka'an ra sia'an, chi na kachi ri
ja vasu undi yudi ja'a, ti kuu sa'a Yandios
iin jnifiu fia'nu ja na kuu i jna'an Abra-
ham, nu kuni ya. 1°Ti nuu yivi ja tu ka
kuni nakani ini i nuu kuachi un, ja iyo
tu'va Yandios ja kua'a ya nundo'o nuu i.
Ti nundo'o ja kua'a Yandios un kuu nanu
iin chaa ja iyo tu'va da ja kin sandoo

da nuu huerta da, ti ka'ncha da yujnu ja
tukaa ja'a nde'e va'a, ti ski'in nuu fiu'un
ja na kayu. Suni sia'an kutu'va Yandios
kua'a ya nundo'o nuu yivi un.

11 Jandaa kuu ja ru'u chi skuanducha
ri ro'o naa ra jiin nducha, ko kuan kuu
yajni kivi kenda iin chaa kuu fia'nu ga ja
kuu ru'u. Ti nanu ja skuanducha da ro'o
naa ra ja kua'a da Espiritu Santo ja kun-
cha ya jiin ra. Ti sia'an nanu sandoo iin
fiu'un nuu kayu, suni sia'an sandoo Es-
piritu Santo undi ini ra naa ra. Ti chaa
kuu fia'nu un, tu kuu kandu ri nuu da,
chi kuu fia'nu ga da ja kuu ru'u. 12Ti
sasiin da yivi nanu iin chaa yijni pala da
ja xndeche da triu da, ti kendo da paja,
sava'a da triu da ini ve'e da, ti ka'ma da
paja un. Ti chaa un, chi kua'a da nun-
do'o yivi jiin #in iu'un ja tu nda'va kuiti
—sia'an ni kachi Juan nuu chaa fariseo
jiin chaa saduceo un.

Ni janducha Jests
(Mr. 1.9-11; Lc. 3.21-22)

13yukan ti ni kee Jestis fiuu Galilea,
ti vaji ya ichi yucha Jordédn nuu kande
Juan ja na skuanducha da ya. 14Ko tu
kuni Juan ni kuu, ti ni kachi da jini
Jests:

—Maa ni kuu ja skuanducha sana, ti
ansu ja maa ni vaji nuu na —ni kachi
Juan.

15Tj ni kachi Jests:

—Na koo sia'an vijna, chi kanuu ja na
siuku yo taka jnifiu ni ta'u Yandios —ni
kachi ya.

Yukan ti sa ni janta'u Juan. 1®Nu ni
janducha Jests, ni kee ya ini nducha un,
ti yukan ni nufia andivi nuu kancha Yan-
dios, ti ni jini Jesus ja vaji Espiritu Yan-
dios, ti ni jinu xini ya, nanu iin sata.
17 Yukan ti ichi andivi ni ka'an Yandios
jiin Jesus:

—Ja'a kuu se'e ri ja kunda'u xaan ini
ri. Ti kusii xaan ini ri jiin ya —ni kachi
Yandios jiin se'e ya.

Kuni ska'an ja'u'u un Jests
(Mr. 1.12-13; Lc. 4.1-13)

Yukan ti ni yinda'a Espiritu un Jests

kua'an ya undi nuu fiu'un te'e un, ja
kuni ja'u'u un kue'e ya ja na sa'a ni'in ini
ya. 2Ti sia'an ni kundee ya uu xiko nduu
kivi, ti uu xiko jakuaa, ni iyo ndicha ini
ya. Yukan ti sa ni chaa iin soko ini ya.
3Yukan ti ni tu'va ja'u'u un nuu Jesis ja
kuni ke'e ya, ti ni kachi:

—Nu ndixia ra ja Se'e Yandios kuu ra,
sa'a ja taka yud ja'a na nduu staa kaji yo
—kachi ja'u'u un.

4Ti ni kachi Jesus:

—Kachi nuu tutu Yandios: “Ansu jiin
nini staa kuchaku yivi naa i, chi suni
kuu kuchaku i jiin taka jnu'un ka'an Yan-
dios”, —ni kachi Jests.

5Yukan ti kua'an tuku ja'u'u un jiin ya
ichi fiuu Jerusalén, ja kuu maa fuu ii, ti
ni kaa ya xini vefiu'un ka'nu Israel, 6ti
ni kachi tuku ja'u'u un jiin ya:

—Nu ndixia ra ja Se'e Yandios kuu ra,
ti skanakava maa ra undi nuu fiu'un un,
chi sia'an yoso nuu tutu:

Na ta'u Yandios jnifiu nuu angel ya ja na
koto ya ro'o.

Ti nakinda'a ya ro'o jiin nda'a ya,

nava tu tuji si'in ra nuu ni iin yuu.

Kachi tutu, ni kachi ja'u'u un.

7 Ti ni kachi tuku Jests:

—Tuu, chi su'va yoso nuu tutu Yan-
dios: “Koto maa ke'e ga ra maa jito'o ra
Yandios”, kachi tutu —ni kachi Jestis.

8Yukan ti kua'an tuku ja'u'u un jiin
Jests xini #in yuku sukun xaan, ti yukan
ni xna'an nuu ya taka fiuu ka iyo nuu
fiuyivi jiin taka ndajnifiu vii ja iyo nuuy,
9ti ni kachi:

—Taka ja'a kua'a ri nuu ra nu na
jakunjiti ra ti chifiu'un ra ru'u —ni kachi
ja'u'u un.

10yukan na ti ni kachi Jestis:

—Kuxio nuu ri ro'o ja'u'u, chi su'va
kachi nuu tutu Yandios: “Chifiu'un nuu

maa iin ni ya kunukuachi ra nuu”, kachi
tutu —ni kachi Jests.

HYukan ti ni kuxio ja'u'u un nuu
Jests ti kua'an. Ti sa ni ka chakoyo &ngel
Yandios, ti ni ka chindee i maa ya.

Ni keja'a Jestis jiin
jnifiu ya fiuu Galilea
(Mr. 1.14-15; Lc. 4.14-15)

12Tj yukan ni ni'in Jests jnu'un Juan,
chaa skuanducha un, ja kande da vekaa.
Ti nu ni jini ya jnu'un un, ni kee ya
ti kua'an ya ichi fiuu Galilea. 13Ko tu
ni kendo ya fiuu Nazaret, chi kua'an
ya undi fiuu Capernaum, iin fiuu kande
yajni yu'u mar Galilea, ja kendo nuu
fiu'un fiuu Zabuldn jiin fiu'un Neftali, ti
yukan ni kuncha ya. 14 Ti yukan ni kun-
daa nava ni chaa profeta Isafas nuu tutu
na jana'an:
15Nuu Zabulén jiin fiuu Neftali, ja kuu
iin ichi kua'an yajni yu'u mar, ichi
nuu kafia ndikandii yucha Jordén,

ti iuu Galilea nuu kanchuku yivi ja tu ka
kuu yivi Israel.

16Yivi ka iyo kuachi kanchuku fiuu un,
kanchuku i nanu nuu fiuiaa kuiti,
chi tu ka jini i jnu'un Yandios.

Ti yivi kanchuku nanu ndati fiuji'i, ni nd-
inchaa iin fiu'un nuu i.

Chi nu na nakuni ndaa i jnu'un ya, ti kuu
i nanu ja ni ka ndundijin nduchi i.

Sia'an ni kachi profeta Isaias.

17 Undi kivi un ni keja'a Jestis xndaku
ya, ti kachi ya:

—Nakani ini nuu kuachi ra naa ra, chi
jani jaa kivi ja ta'u Yandios jnifiu nuu ni
tu'u fluyivi —ni kachi ya.

Ni kana Jesis xini kuun
chaa ka jnii chaka
(Mr. 1.16-20; Lc. 5.1-11)

18 Kua'an Jestis yu'u mar Galilea, ti ni
jini ya uu chaa ka'iin un, i#in da kuu
Simén ja suni nani da Pedro, ti inga da
kuu Andrés, fani da. Ka'iin da ka jnii da

chaka, ti ja ni ka chunde da fiunu da ini
nducha, 19ti ni kachi Jess jiin da:

—Kundikun ru'u naa ra, na cho'o. Ja
ni ka jnii xaan ra chaka, ko vijna ru'u,
na xna'an ri ro'o nasa nastutu ra yivi. Ti
xna'an ra yivi un maa jnu'un Yandios ja
na kandixia i ru'u —ni kachi Jests.

20 Ti luego ni, ni ka xndoo da fiunu da
ti kuankoyo da jiin Jests.

2INi jika ya ti'li ga, ti ni jini ya ka'iin
uu ga da, Jacobo jiin fiani da Juan, se'e
yii Zebedeo. Ka'iin da ini iin barco jiin
tata da, ka nachaa da fiunu da, ti ni kana
Jests xini da. 22 Yachi ni, ni ka xndoo da
barco un jiin tata da, ti ni ka ndikun da
ya.

Xna'an Jests nuu yivi kua'a
(Lc. 6.17-19)

23 Kua'an Jests ni fiuu Galilea, kua'an
ya xna'an ya nuu yivi ini taka vefiu'un
yivi Israel ja na kutu'va yivi un jnu'un
Yandios. Xna'an ya nuu yivi nava ta'u
Yandios jnifiu, ti suni kenchaa ya taka
nuu kue'e ka jna'an yivi. 24Taka yivi
fiuu Siria ni ka ni'in i jnu'un Jests, ti
ni ka janchaka i taka yivi ka jna'an
taka nuu kue'e nuu ya, jiin taka yivi
ka jna'an tachi xaan, jiin yivi ka jna'an
kue'e jiyi'i, jiin yivi tikuku un. Ti ni sa'a
Jests tajna i. 2°Kua'a yivi fiuu Galilea
ni ka ndikun ya, yivi fiuu Decépolis,
yivi fiuu Jerusalén, jiin fiuu Judea, jiin
yivi taka fiuu ka kendo ichi nuu kafa
ndikandii yucha Jordan.

Ka'an Jestis nuu yivi xini iin yuku
Nu ni jini Jesds yivi kua'a un, ti
kua'an ya xini iin yuku, ti yukan ni

nukoo ya. Ti yukan ni ka ndututu yivi ka

skua'a jiin ya. 2 Yukan ti ni keja'a Jests

ni xna'an ya nuu i naa i.

Nau yivi kuu ja iyo ta'u nuu Yandios
(Lc. 6.20-23)

3Ti ni kachi Jesus:

—Na kachi ri ja kandichi Yandios jiin
yivi ka iyo jnu'un kui'ya ini siki ja ni ka
nakani ini i. Ni ka nakani ini i ja tu ni
iyo ni iin jnifiu va'a i nuu Yandios. Ti
siki yivi un chi jandaa kuu ja kivi i nda'a
Yandios ja na ta'u ya jnifiu nuu i. Ti jan-
daa kuu ja kivi i iuu nuu ta'u Yandios
jnifiu.

4Kachi ri ja kandichi Yandios jiin yivi
ja ka iyo jnu'un kui'ya ini siki kuachi i,
ti kua'a Yandios jnu'un ndee ini nuu i.

5Kachi ri ja kandichi Yandios jiin yivi
vita ini, ti ni'in i Aiu'un ni chisojnu'un
Yandios.

6Kachi ri ja kandichi Yandios jiin yivi
ka fiukuu ini maa ya ti ka jandatu i jnifiu
ta'u ya, ti ka sa'a i taka nava kuni ya, chi
maa ya chindee i ja na siuku i.

7Kachi ri ja kandichi Yandios jiin yivi
ka kunda'u ini jna'an, ti suni kunda'u ini
Yandios maa i.

8Kachi ri ja kandichi Yandios jiin yivi
ka iyo ndoo afiu, ti kua'a ya ta'u i ja
kunchuku i jiin ya.

9Kachi ri ja kandichi Yandios jiin yivi
sa'a ja na kukuee kunchuku yivi naa i,
chi nakinse'e Yandios maa i.

10Suni kachi ri ja kandichi Yandios
jiin yivi ka jito u'u yivi maa i siki ja ka
jika ndaa i ichi Yandios. Kandichi Yan-
dios jiin yivi ya un, ti jandaa kuu ja kivi
i iuu nuu ta'u maa ya jninu.

11Tj kachi ri ja kandichi Yandios jiin
ro'o naa ra ja nu na ka'an ndeva'a yivi
nuu ra, ka'an i siki ra ti kundio ini i ro'o
jakua'aitauranaara, ti chakuachiiro'o
sava'a ni ga jnu'un ja siki ru'u. 12Tj sii
xaan na koo ini ra naa ra, chi na ni'in ra
ta'u nuu Yandios. Suni sia'an ni ka sa'a
yivi jiin profeta ni taji ya ja ni kikoyo
undi nuu. Suni ni ka ndiyo ini yivi maa
da, sia'an nanu ka ndiyo ini yivi ro'o vi-
jna naa ra —kachi ya.

Nii jiin nduva fiu'un ja
kuu nuu fuyivi
(Mr. 9.50; Lc. 14.34-35; 11.33)

135iin Jests ka'an ya, ti ni kachi ya:

—Ro'o naa ra, ka kuu ra nanu fii ja
sa'a asun ndeyu, chi kanchuku ndaa ra
nuu fuyivi ja'a. Ti nanu ja kanchuku ra
sia'an, ka kuu ra nanu fii ja kuu nuu
ndeyu. Chi nu na naa xiko u'ua fii un,
ti tukaa kuajnifiu yo, chi su'va kacha yo
ki'in, ja na kuafu ni'nu yivi siki naa i.
Ti suni sia'an kuu jiin ro'o, chi nu tu
kanchuku ndaa ra nuu yivi fiuyivi ja'a,
ti suni sia'an tukaa kuajnifiu ro'o ja kuu
nuu Yandios.

14Ro'o naa ra, suni ka kuu ra nanu
nduva fiv'un ja kuu nuu fuyivi ja'a.
Nu in fiuu na kundee xini in yuku, ti
tu kuu jankisa'yi. 15Ni tu kuu skuikun
yo iin yiti, ti chunde yo chii i#in cajon.
Chi su'va chuxndee yo fiu'un un nuu
sukun nava na kundijin nuu taka yivi
kanchuku ini ve'e. 16 Suni sia'an kuni ya
jiin ro'o naa ra, ti sa'a ra ja na ndundi-
jin nuu taka yivi, ti nava na nakuni i
taka jninu va'a ka sa'a ra. Ti na nakuan-
ta'u i nuu Tata ra Yandios, ya kancha
undi andivi. Nakuanta'u i nuu ya vanua
sia'an chindee ya ro'o naa ra, ti vii vii
kunchuku ra naa ra nuu fiuyivi.

Xna'an Jests nasa ka'an ley Moisés

17 Koto kondo'o ini ra naa ra ja ni chaa
ri xnaa ri ley Moisés, xi jnu'un ni ka
xna'an taka profeta. Tu xnaa ri jnu'un
un, chi su'va vaji ri ja na siuku ri taka
jnu'un un. 18 Na kachi ndaa ri nuu ra naa
ra ja ni iyo ga andivi jiin Auyivi, ni tu kuu
kencha ri ni iin letra nuu iin jnu'un Yan-
dios, undi na kuu taka nava kuni maa ya.
19 Ja yukan kuu yivi tu ka jandatu nuu
taka ley ni ja'a Yandios, vasu iin jnifiu
lulu, ja na xna'an i nuu inga yivi ja na
sa'a i, ti na kachi ndaa ri ja yivi un, tu
kuu kivi i ini fiuu nuu ta'u Yandios jnifiu.

Ko yivi jandatu ti xna'an i nuu inga yivi
ja na kuandatu i, ti yivi yukan ndixia chi
najaa i nuu ta'u Yandios jnifiu ti yukan
ndufia'nu i. 2°Ti na kachi ri nuu ra ja
nu na kunchuku ra nanu kanchuku chaa
ka xna'an ley Moisés jiin chaa fariseo
yukan, yukan na ti tu kufiukun ini ra ja
kivi ra fiuu nuu ta'u Yandios jnifiu.

Xndaku Jests siki jnu'un kiti ini
(Lc. 12.57-59)

21Ka jini ra naa ra iin jnu'un ni ka
ka'an jna'an ra na jana'an ja kachi: “Tu
kani ra ndiyi, chi nu iin yivi na ka'ni
ndiyi ti ki'in yi nuu juez ja na xndichi da
i.” 22Ko ru'u na kachi ri nuu ra ja nu iin
yivi na kiti ini i nuu fiani jna'an i, ti suni
kunda'a da yivi un nuu juez. Nu na sa'a
ndeva'a i nuu fiani jna'an i, ti ki'in i nuu
junta ka'nu Israel ja na xndichi da maa i.
Ti nuu nau yivi na kachi ja kaku'u xi ja
tu iyo ndi'i ini fiani jna'an i, na kufiukuu
ini i ja ki'in i nuu infiernu.

23Ja yukan kuu ja nu na kin soko
ra nuu altar Yandios, ti nu ja ni jaa
ra yukan, ti nuku'un ini ra ja kiti ini
fiani ra nuu ra, 2*xndoo ja yinda'a ra
yukan nuu altar un, ti nandeokudi ra, ti
kin nundaka ta'u ra nuu da. Yukan na
ti sa kuu nandeokuiii ra, ti soko ra ja
yinda'a ra nuu altar Yandios. 2°Nu iin
yivi na kankuachi ja'a ra ja tau ra xu'un
nuu da, ti ki'in da jiin ra undi ve'e juz-
gado. Xnakan ndaka ta'u ra nuu da ichi
kuankoyo ra nava tu xndichi da ro'o nuu
juez, chi nakua'a juez un ro'o nuu poli-
cia, ti chaa un chunde da ro'o vekaa.
26 Ti na kachi ndaa ri nuu ra naa ra, ja
sia'an ni kundee ra vekaa un undi na
chunaa ndi'i ra ja tau ra nuu chaa un,
ti sa kee ra ki'in ra.

Xndaku Jesus siki jnu'un
ka yisikinchaa jna'an

27Ka jini ra nava ni ka ka'an yivi
jana'an: “Koto kusikinchaa jna'an ra jiin

inga fiasi'i.” 28 Chi na kachi ri nuu ra ja
nu iin chaa na kuni da iin fasi'i ti kuu ini
dande'e da fia, ti chaa un ja ni chakuachi
da maa da jiin fia undi afiu da.

29Ti nu nduchi kua'a ra kuu ja ni nde'e
un, tava na ki'in. Chi va'a ga ja nu i#in ni
nduchi ra na naa, ti ansu ja ki'in ra ni
jiin yiki kufiu ra nuu infiernu. 3°Ti nu
nda'a kua'a ra kuu ja ni sa'a in kuachi,
ka'ncha na ki'in, chi va'a ga ja nu in ni
nda'a ra un na naa, ti ansu ja ki'in ra ni
jiin yiki kufiu ra nuu infiernu.

Xndaku Jests siki yivi
ka xndoo jna'an

(Mt. 19.3-9; Mr. 10.11-12; Lc. 16.18)

31 Suni sia'an ni ka ka'an yivi jana'an:
“Nu #in chaa na xndoo da fiasi'i da, ti
nuu kuu ja na ndokani da iin tutu ja ni
ka xndoo jna'an da.” 32Ko ru'u na kachi
ri nuu ra ja nu iin chaa na xndoo da
fiasi'i da, ti nu tu naa kuachi ni sa'a fia,
ja kinikava fia jiin inga chaa, ti chaa un
chakuachi da maa fia. Ko nu inga chaa
na nanda'a jiin iin fa'an ni kendo un, ti
suni chakuachi da maa da.

Xndaku Jesus siki
jnu'un ka chisojnu'un

33 Suni sia'an ni ka ka'an yivi jana'an:
“Koto naa ini ra, ti tu siuku ra taka
jnu'un ni chisojnu'un ra nuu Yandios, ja
maa Yandios kuu ya kua'a jandaa ja'a
ra.” 3*Ko na kachi ri nuu ra naa ra ja
tu chisojnu'un ra sia'an, chi nu na chiso-
jnu'un ra ja andivi kuu ja kua'a jandaa
ja'a ra, ti yukan kuu nuu kancha maa
Yandios. 35Ni tu kachi ra ja fiuyivi kuu
ja kua'a jandaa ja'a ra, chi ja'a kuu nuu
jafiu ya jiin ja'a ya, chi maa ya xiin. Ni
ja kuu fuu Jerusalén, ja yukan tu kua'a
jandaa ja'a ra, chi yukan kuu fiuu chaa
kuu Rey kufia'nu ga ja ta'u jnifiu. 36 Ni tu
chisojnu'un ra ja kuu ixi xini ra. Sandau
tu siuku ra, ti nasa kuu sama ra color ixi
Xini ra ti maa ya ni ja'a. 37 So nini kuu ja

kachi ra naa ra ja “kuu” xi “tu kuu”, chi
tu nijnifiu inga jnu'un un, vasu in jnu'un
kanuu ga kuu ja chisojnu'un ra un, chi
taka ga jnu'un un vaji nuu ja'u'u un.

Xndaku Jests siki yivi ka
ndiyo ini nuu jna'an
(Lc. 6.29-30)

38Suni ka jini ra ja ni ka ka'an yivi
jana'an: “Nu ni stuji yivi nduchi ra, ti
suni stuji nduchi maa i. Ti nu ni tava
i jnu'un yoso ra, ti suni tava ra jnu'un
yoso maa i.” 39 Ko ru'u na kachi ri: Koto
kinjna'an ra jiin yivi kani ro'o, chi su'va
nu ni kani i iin nuu nuu ra, kua'a inga
nuu ra na kani tuku i. 40Nu iin yivi na
kankuachi ja kuni kuisonchaa i camisa
ra, suni kua'a jnu'un ja na kunda'a i
chamarra ra. 41 Nu iin yivi na chayika
ro'o ja kin nchaka ra ndajnifiu i sava ichi,
ti va'a ga na kinchaka ra i undi nuu ki'in
yi. ¥2Ti nu sava'a ni ga yivi na kakan
nuu i #in ndajnifiu nuu ra, kua'a ndajninu
kuni i, ti koto siokani ra sia'an ni yivi un
ki'in.

Na kunda'u ini yo yivi jito u'u yo'o
(Lc. 6.27-28, 32-36)

43Ka jini ra ja suni sia'an ni ka ka'an
yivi jana'an: “Kunda'u ini nuu yivi kun-
da'u ini ro'o, ti koto u'u nuu yivi jito u'u
ro'o.” #4Ko ru'u na kachi ri nuu ra naa
ra ja na kunda'u ini ra nuu yivi jito u'u
ro'o. Kakanta'u nuu maa Yandios ja kuu
yivi ka ka'an ndeva'a nuu ra ti ka ka'an
i siki ra, ti chindee yivi un vasu na kani i
ro'o. 4> Chi sia'an ti sa stuu ra maa ra ja
yi'i ra jiin maa Tata ra Yandios, ya kan-
cha andivi. Chi maa ya kuu ja sa'a ja ndii
siki yivi va'a jiin yivi kue'e, ti suni ja'a
ya sau ja kuu taka yivi un, ti yivi un suni
kuu i jna'an ra nuu fiuyivi ja'a. 6 Ko nu
ro'o na kunda'u ini ra nuu nini yivi ka
kunda'u ini maa ra, ¢ti nau ta'u ra iyo ja
nu sia'an naa sa'a ra nusa? Ti suni undi
chaa ka jikan ya'u nuu puestu un ka sa'a

da sia'an. 47 Ti suni nu na kanxia'u ra jiin
nini yivi mani ra jiin, ti tu va'a nu na sa'a
ra sia'an, chi undi yivi ja tu ka kandixia
Yandios, suni sia'an ka sa'a i. 48 Ja yukan
kuu ja koo ndaa ini ra jiin taka ni yivi.
Ti sia'an kunchuku ndaa ra, chi Tata yo
Yandios, ya kancha andivi, nini iyo ndaa
ini ya jiin yo'o naa yo —ni kachi Jests.

Xndaku Jestis nasa
koto nda'u yo fiani jna'an yo

Siin Jestis xndaku ya nuu yivi ka
6 skua'a jiin ya, ti ni kachi ya:

—Koto stuu ra iin jnifiu ja ka sa'a ra
nuu yivi ja na nde'e i ro'o. Chi nu sia'an
na sa'a ra, ti Tata yo Yandios ja kancha
andivi, tu kua'a ya ta'u ra. 2Nu ka kuni
chindee ra yivi nda'u naa i, koto stuu ra
nuu ni fiuu, nanu ka sa'a yivi ja ka ka'an
vixi i, ka jika i ichi, xi ini vefiu'un Israel,
jajiin jnu'un i ka stuu i ja tu ka chifiu'un
i jnu'un Yandios. Sia'an ka ka'an i nava
na nakua'a yivi ja yifiu'un i nuu i maa i
naa i. Ko jandaa na kachi ri nuu ra naa
ra ja yukan ni kuu ndi'i ta'u i. 3Ti ro'o
nu ka kuni ra chindee ra yivi nda'u, ko
kua'a xe'e ra un nava tu kuni ni iin yivi.
4Sia'an sa'a ra nava maa iin ni Yandios
na kuni jnifiu un, chi maa ya kuu ja kua'a
ta'u ra.

Xna'an Jests nasa kakanta'u yo

5Nu ka kuni kakanta'u ra naa ra, koto
sa'a ra nanu ka sa'a yivi ja ka nu kujiin
i ini vefiu'un, xi jiki calle ja na kuni yivi
nuu i, ja jiin jnu'un i ka stuu i ja tu ka
chifiu'un i jnu'un Yandios. Ko na kachi
ndaa ri ja jiin yukan ni, ti ja ka iyo ta'u i.
6Ko ro'o nu kuni kakanta'u ra, ndivi ini
ve'e ra, kasi yuxe'e ra, ti kakanta'u nuu
Yandios nuu kande maa iin ni ya jiin ra.
Ti jini ya jnu'un ka'an ra, ti maa ya na
kua'a ta'u jikan ra nuu ya. 7 Nu jikanta'u
ra, ti tu ndaku ni'in nuu nuu ra i#in jnu'un
ka'an ra, nanu ka sa'a yivi tu ka nakuni
nau kuu maa Yandios. Chi ka ndo'o ini i



Mateo 6:8

ja kuniso'o Yandios jnu'un ka ka'an i, ja
sia'an nu nuu nuu ka ndaku ni'in i jnu'un
kaka'ani. 8 Koto masa'arasia'an naara,
chi xnaka Yandios jini taka ja ka nandi'i
ra naa ra, ti sa ka jikan ra nuu ya. °Ja
yukan kuu ja sia'an kakanta'u ra naa ra:

Tata yo Yandios, ja kancha ni andivi,
kava yifiu'un yo nuu sivi ni, ti maa
ni kuu ja kufia'nu ga.

10 Jika na nuu ni ja yachi na kiji kivi ta'u
ni jnifiu nuu ni tu'u fuyivi yo.

11Ti kua'a ni staa nakaji yo vijna ja kuu
ja ndendajnu yo iin kivi iin kivi.

12Kuan ka'nu ini ni nuu kuachi ka sa'a
na, nanu ka jan ka'nu ini na nuu
flanijna'an na nuu taka ja ka sa'a i
jiin na.

13 Koto maa kua'a ni jnu'un ja kotojnuni
ja'u'u un safia, ti su'va nama ni safia
nuu nundo'o un.

Chi maa ni xiin nuu ta'u jnifiu, ti maa ni
kuu ja ndiso jnifiu fia'nu un.

Ti fia'nu ga na koo sivi ni siki yo ja kuu
saa ni. Ti sia'an na koo.

Kachi ra naa ra.

14Tj iin jnu'un kanuu ja kakanta'u ra

un kuu ja saka'nu ini ra nuu yivi jito u'u

ro'o. Chi nu sia'an na sa'a ra, ti suni maa

Yandios, ya kancha andivi, saka'nu ini

ya nuu kuachi ra. 15Ko nu tu saka'nu ini

ra nuu yivi ka jito u'u ro'o naa ra, suni
sia'an maa Yandios tu saka'nu ini ya nuu
kuachi ra naa ra —ni kachi ya.

Xndaku Jestis nasa koo ndicha ini yo

16 Siin Jestis xndaku ya ti ni kachi ya:

—Nu ka kuni ra koo ndicha ini ra, koto
sakui'ya ini ra naa ra nanu ka sa'a yivi
jaxndoo jnu'un Yandios jiin jnu'un i. Ka
sakui'ya i nuu i ko so ja na kuni yivi ja
ka iyo ndicha i. Na kachi ri nuu ra ja jiin
yukan, ti ja ni ka ni'in ta'u i. Ti yukan ni
kuu ndi' ja ni'in i. 17 Ko ro'o naa ra, nu
ka kuni koo ndicha ini ra, nakacha nuu
ra, ti nachu'un ra kuka xini ra. 18 Nava
sia'an tu kani ini yivi naa i ja iyo ndicha

Mateo 6:25

ini ra, chi maa iin ni Yandios, ya kancha
jiin ra kuu ja jini ya, ti nava na kua'a ya
ta'u ra —ni kachi ya.

Nanu kuu nu skaya yo yaji yo
19Siin Jests xndaku ya, ti ni kachi ya:
—Koto skaya ra ja kufiava'a ra nuu

fiuyivi ja'a, chi nde iyo tikixin ti nde
kua'a jnifiu ka stivi ti, ti suni kuu kivi
flakui'na ti sakui'na i. 2° Va'a ga ja nu na
skaya ra jnifiu va'a kuni maa Yandios, ya
kancha andivi, chi yukan tu iyo tikixin
ti tundo xnaa yo, ti ni fiakui'na tu kuu
kivi ja sakui'na. 21 Ja yukan kuu ja nu
ndiyo xaan ini ra ja na nakaya yaji ra nuu
fiuyivi ja'a, ti xnaa ndi'i ra yaji ra nuu
Yandios nuu kancha ya andivi —kachi
ya.

¥in fiu'un ja kuu yiki kufiu yo
225iin Jestis xndaku ya ti ni kachi ya:
—Nduva yiti kuu nduchi ra ja kuu

nuu ni tu'u yiki kuiiu ra. Nu ka iyo va'a
nduchi ra, ti suni sia'an iyo va'a ni yiki
kufiu ra. 23 Ko nu tu ndijin nduchi ra, ¢ti
nasa kundijin ichi ki'in ra nusa? Ti fiufiaa
kua'an ra nu sia'an. Chi nu na nda'va yiti
un, ti nduva ra ti tuji ra. Ti tu kuu nasa
ndoko ra, chi iyo xaan kaa ichi fiufiaa
kua'an ra un.

Tu xndi'i ini yo siki ja kuchaku yo

24Ni #in yivi tu kuu kunukuachi nuu
uu jito'o, chi kendo va'a i jiin iin da, ti
kendo kui'ya i jiin inga da. Ni tu kuu
kunukuachi i nuu Yandios, ti ja kundio
ini i xu'un jiin fiu'un. Chi nini nuu maa
ni ya kuu nu na kondo'o ini i, ti ansu ja
kundio ini i xu'un —ni kachi ya.

Jito Yandios Se'e ya

25Siin Jests xndaku ya, ti ni kachi ya:
—Na kachi ri nuu ra naa ra, ja koto
ma xndi'i ra ini ra ja kuu ja kaji ra xi
ja ko'o ra, ja na kuchaku ra, xi ja kuu
sa'ma ku'un ra naa ra. Chi maa Yandios

ni sa'a ja chaku ra jiin yiki kunu ra. Ti
maa ya kuu ja kua'a ja kaji ra jiin sa'ma
ku'un ra. 26 Nde'e naa ra, kiti ka ndava
nuu tachi un, tu naa jnifiu ka sa'a ti ja
nastutu ti, ti sava'a ti ku'iin, ko Tata ra
Yandios, ya kancha ya andivi, ja'a ya ja
ka yee ti. Ko na kachi ri ja kanuu ga ro'o
naa ra ja kuu kiti ka ndava un. 27 Ti ni
tundo ni'in ra naa ra vasu na xndi'i xaan
ini ra jiin ja kuchaku ra, xi jiin ja kundio
ini ra ja kusukun ga ra. ¢Va nu ja ndi'i
xaan ini ra jiin un, ti ni'in ra kuu ra nu?

28 ;Xi va'a ka sa'a ra ja ka xndi'i xaan
ini ra ja kuu sa'ma ra nu? Nde'e naa ra
nasa ka ja'nu ita rosa un, ti tu jini yo nasa
ja'nu, ko vii xaan kanda. 2°Ko na kachi
ri ja ni Salomén, chaa ni kuu rey Israel
na jana'an, tu ni suku da nanu ita un,
vasu vii xaan ni kaa sa'ma da. 30 Ti maa
Yandios skua'nu ya ita un, ti vii xaan na
skutu ya i. Ko vasu vii xaan ni kanda vi-
jna ti ijiia ja ni ka ichi, ti tukaa ga kuni
yo. Chi su'va kayu nuu fiu'un. Ja yukan
kuu ja nu sia'an sa'a Yandios ja jito va'a
ya ita un, ¢ti ansu kanuu ga ro'o naa
ra ja na koto va'a ya nu? ¢Ndoo xaan
ka ndi'i ini ra nusa? 3! Ja yukan kuu ja
koto kachi ra naa ra: “¢Ndoo kaji yo vi-
jna? ¢Ti nasa ko'o yo vijna?” Xi kachi
ra naa ra: “¢Nasa ku'un yo naa yo vi-
jna?” 32Chi taka un ka ka'an yivi, ja tu
ka nakuni i nau kuu Yandios. Ko ro'o naa
ra, iyo iin Tata ra ja kuu Yandios kancha
andivi, ti ja jini ya ja taka un ka nandi'i
ra naa ra. 33 Ja yukan kuu ja kufiukuu ini
maa Yandios naa ra, ti kuandatu ni ini
ra jnifiu ta'u ya, nava na kua'a ya taka ja
ka nandi'i ra naa ra. 34 Ti sia'an tu xndi'i
xaan ini ra naa ra ja nasa koo ra ijia,
chi taka ni kivi vaji nundo'o un, ti suni
sia'an kua'a ja ka nandi'i yo vaji iin kivi
iin kivi —ni kachi Jess.

Koto kuu ichi ini yo nuu yivi
(Lc. 6.37-38)

Siin Jestis xndaku ya, ti ni kachi ya:
7 —Koto kuu ichi ini ra nuu yivi ja
ka'an ndoo ra, nava suni Yandios tu ske
ichi ya ro'o, ja suni sia'an kaa tu maa ra.
2Chi suni nanu ka ka'an ndeva'a ra nuu
flanijna'an ra, suni sia'an xndichi Yan-
dios ro'o, ti sa'a ya jiin ra nanu ka sa'a
maa ra jiin fianijna'an ra. 3 Nu sia'an na
sa'a Yandios, ¢ti nasa kuu ka'an ndoo ra
jakuu ichi ini ra nde'e ra nuu fanijna'an
ra, nu iyo in kuachi i, vasu jakuu ga kaa
tu maa ra jiin kuachi ra xino? Ko nu
ja kuu ga kaa maa ra jiin kuachi ra, ¢ti
ndoo ka'an vixi ra nuu fianijna'an ra ja
iyo ndoo ra nusa? nde'e na kaa jnifiu sa'a
ra, ti suni yuji xaan ra jiin kuachi ra. > Ko
na kachi ri ja ka kuu ra nanu ja xndoo
jnu'un Yandios jiin jnu'un, yivi ja tu jini
ra ja xnakan nde'e va'a ra nasa kancha
maa ra jiin kuachi ra, ti sa kuu koton-
chaa ra iin kuachi lulu ka sa'a fianijna'an
ra.
6Koto xna'an ra jnu'un Yandios nuu
yivi kanchuku nanu ina, chi tu kuanta'u
i jnu'un ka'an ra. Su'va ske ichi i jnu'un
un, chi ka kuu i nanu ina xaan ja ka jnii
fii'in ti yo'o. Ni koto xna'an ra jnu'un
Yandios nuu yivi kanchuku nanu kiti, chi
ske xiko i jnu'un un, ti kuafiu ni'nu i.
Nde'e ra kiti un nu ni chitu chii ti ti tuxi-
jni ti, chi nuni un ti jafiu ni'nu ti siki —ni
kachi Jests.

Nasa kakanta'u yo nuu Yandios
(Lc. 11.9-13; 6.31)

7 Siin Jests xndaku ya, ti ni kachi da:

—Koto xndi'i ra ini ra, ja kakanta'u ra
nuu Yandios. Siin kakanta'u ra nuu ya
nanu ja kana ra xini in yivi nu nandi'i
ra iin ndajnifu. Ti sia'an na kuniso'o ya
ti kua'a ya nau ja nandi'i ra. 8 Chi nu siin
yo jikanta'u yo, ti kua'a ya nuu yo. Chi
nu nduku yo ti nani'in yo. Ti nu na kana

yo ti kuniso'o ya. 2 ¢Xi ka iyo iin iin ra ja
tava ini ra kua'a ra iin yuii nuu se'e ra,
nu ka jikan i staa nuu ra nu? 19;Xi nu
ka jikan i chak4, ti kua'a ra iin koo nuu
i nu? 11 Ro'o naa ra, vasu ka nchakuachi
ra, ko suni iyo jnifiu va'a ka sa'a ra ja ka
nduku ra ja va'a ja kuu se'e ra. Ti suni
sia'an Tata ra Yandios, ya kancha andivi,
kua'a ya taka ja va'a nu na kakan ra nuu
ya naa ra.

12 Ja yukan kuu ja kava yifiu'un ra jiin
yivi naa i, nava suni sia'an na nakua'a i
ja yifiu'un ro'o naa ra, chi sia'an ta'u ley
Moisés jnifiu jiin taka ga tutu ni ka chaa
profeta na jana'an—ni kachi Jests.

Iyo uu ichi
(Lc. 13.24)

13 Siin Jestis xndaku ya, ti ni kachi ya:

—Na kachi ri ja iyo uu ichi nani'in ra,
iin kuu ichi va'a ti inga kuu ichi nundo'o.
Ti ichi nundo'o un tu yii ki'in ra, chi
jicha xaan, ti nufia ja sa'a ra nava kuni
maa ra. Yukan iyo jnu'un ndichi ini, kuu
siin ra jiin taka jnu'un ra, ko sandi'i ni
ga ichi un kande nuu jna'nu ndatu ra, ti
kua'a yivi kuankoyo i ichi un, ko sandi'i
ni ga ichi un ti naa yivi un naa i. 14Ti
ichi va'a ja kuu ichi Yandios, vi'i nchaa
ni kaa, ti nde kua'a yivi tu ka nanduku i
ichi un, chi jaku ni yivi kuu ja ka nani'in
ichi un, ti yukan kundikun i kuankoyo i
jiin. Ti nuu ndi'i ichi un, kuu nuu najaa
i nuu Yandios. Ti yukan nanita'u i ja na
kuncha i jiin ya ja kuu saa ni —ni kachi
Jests.

Jiin nde'e yujnu sa nakuni yo nuu
yujnu va'a xi yujnu kue'e kuu

(Mt. 12.33-37; Lc. 6.43-44)

15Koto maa ra naa ra jiin yivi ka xn-
da'ufia'an, ja ka ka'an ja ka kuu i profeta
ka ka'an jnu'un Yandios un. Chi yifiu'un
vekoyo i nuu ra naa ra, ko afiu i kuu nanu
kiti xaan, chi ka fiu'un kui'na ini i. 16 Ti
ro'o naa ra tu ka jini ra ndoo ka ndo'o

ini yivi un, nu ka ndo'o va'a ini i xi tuu.
Ko jiin jnifiu sa'a i un ti kuni ra naa yivi
ka kuu i. Chi na kachi ri ja tu kuu ku-
ni'in yo nde'e tika'ya xini in nu'ifiu, xi
kuni'in yo tichi vixi xini iin nu'ifiu xaan.
17 Ja yukan kuu ja taka yujnu va'a kua'a
nde'e vixi. Ti taka yujnu ka ja'a nde'e
kue'e tu kaji yo. Sia'an kuu yivi va'a, chi
ndo'o iniisa'aiiin jnifiu va'a. Ti yivisa'a
ndeva'a un, mani jnifiu kue'e ndo'o ini i.
18 Ti yujnu va'a un tu kuu kua'a nde'e
kue'e, ni yujnu kue'e un, tu kuu kua'a
nde'e va'a. Yukan kuu ja iin yivi va'a tu
sa'a ndeva'a i, ti yivi kue'e un nini ka
sa'a ndeva'a i. 19Ti taka yujnu kue'e ja
tu kee nde'e va'a xini un, ka'ncha yo ti na
kayu nuu fiu'un. Ti nu sa'a yo sia'an jiin
yujnu un, va jandaa ndixia kuu ja kua'a
Yandios iin nundo'o xaan nuu yivi kue'e
un. 20 Ja sia'an kuu ja jiin jnifiu ka sa'a
i un, nakuni yo naa yivi ka kuu i, ja tu
ka'an ndaa i jnu'un Yandios.

(Lc. 13.25-27)

21 Ansu tendi'i yivi ndakuni'in sivi ri
najaa i andivi nuu ta'u Yandios jnifiu,
vasu na kachi i: “Ni'in kuu jito'o na, ti
safia kuu se'e ni.” Yivi yukan tuu, chi
nini yivi siuku jnifiu ta'u Tata ri Yandios,
ya kancha andivi. Yivi yukan ni kuu ja
najakoyo. 22Nu na jaa kivi sandi'i ni ga
un, ti nde kua'a yivi ndakuni'in sivi ri,
ti kachi: “Ni'in kuu jito'o na, ti safia kuu
se'e ni. Safa kuu ja ni ndiso jnifiu nuu ni
na ni ka'an na jnu'un ni. Ti jiin sivi ni ni
ka keni'in na tachi xaan un kuankoyo,
ti suni jiin sivi ni ni ka sa'a na kua'a
ga jnifiu fia'nu”, kachi. 28 Ko yukan na ti
kachi ri jini yivi un: “Jankivi ni nakuni
ri ro'o ja kuu ra se'e ri. Kuxio nuu ri naa
ra, ti kuankoyo ro'o, yivi ndeva'a”, kachi
ri —ni kachi Jests.

Xndaku Jests siki uu ve'e
(Lc. 6.47-49; Mr. 1.22)

248iin Jests xndaku ya, ti ni kachi ya:

—Ja yukan kuu ja yivi kuni chunso'o,
na chunso'o i, ti na sa'a i jnifiu ta'u ri. Ti
yivi un kuu i nanu iin chaa yukun ini, ja
konu'un xaan ni sa'a da ve'e da, ti kunuu
teyii ni skee da yuu ka ndiso nama ve'e
un. 25 Ni kii #in sau xaan, ni ndaa nducha
ti ni kani iin tachi xaan jika ve'e un, ko
tu ni nduva ve'e un, chi kunu xaan ka
yindiyi yuu ka ndiso nama ve'e un. 26 Ko
yivi ni jiniso'o ti tu ni siuku i taka jnu'un
ka'an ri, kuu i nanu iin chaa fiaa ja ni
jani da ve'e da nuu fiu'un ta'ya. 27 Ni ja'a
iin sau xaan, ni ndaa yucha, ti ni nan-
doyo fiu'un un, ni kee iin tachi xaan, ti ni
nduva ve'e un kua'an, ti ni naa it —kachi
Jests.

28 Nu ni ndi'i ni ka'an Jests jnu'un un,
ti so ni ka naa ini yivi ni ka iuso'o jnu'un
ni ka'an ya, 2° chi ndichi xaan ni xndaku
ya jnu'un un, ja ni iin chaa ka xna'an ley
Israel un, tu ka xndaku da sia'an.

Ni sa'a Jests tajna iin chaa
jna'an kue'e ndi'yi te'yu
(Mr. 1.40-45; Lc. 5.12-16)

Nu ni nandeokuiii Jests ja'a yuku
8 un, ti chitu xaan yivi ni ka nandikun
tuku i ya. 2Ti ni tu'va iin chaa jna'an
kue'e ndi'yi te'yu. Ni jakunjiti da nuu ya,
ti ni kanda'u da jiin ya:

—Jito'yo Jestis, nu kuni ni ti sandoo ni
safia jiin kue'e na ja'a —kachi da.

3Yukan na ti ni skaa ya nda'a ya, ni
ke'e ya siki da, ti ni kachi ya jiin da:

—Kuni ri, na ndundoo ra vijna —ni
kachi ya.

Nu ni ka'an ya sia'an, ti ni nduva'a ni
chaa ku'u un. 4Ti ni xndaku ya nuu da:

—Kua'an, ti koto kani ra jnu'un nuu
ni iin yivi ja, ja ni nduva'a ra. Xnakan,
kua'an ti ki'in ra nuu sutu un, na kuni
da ja, ja ni nduva'a ra. Ti kunda'a nau ja
soko ra nuu Yandios, sia'an nava kachi
ley Moisés, nava na kuni yivi ja, ja ni
kenchaa ndi'yi un ro'o —ni kachi ya.

Sa'a Jests tajna iin
muzu capitidn romano
(Lc. 7.1-10)

5-6 Nu ni jaa Jests fiuu Capernaum, ti
ni kenda iin chaa kuu capitén, ja kuu
chaa yinda'a iin ciento soldado, ka yi'i
jiin ejército fiuu Roma, ti ni kanda'u da
jiin Jests:

—Jito'yo, kancha iin muzu na ve'e na,
katuu i jito, ni kuu tikuku i, ti u'u xaan
tonto i —kachi da.

7 Ti ni kachi Jesus:

—Maa ri na kin sa'a tajna i —ni kachi
Jests.

8Ti ni kachi chaa un jiin ya:

—Jito'yo, kufia'nu ga ni ja kuu saiia,
ti tu kuu kejna'an na jiin ni. Ja yukan
kuu ja tu kuni na ja ki'in ni undi ve'e na,
chi so kuni na ja na ta'u ni jnifiu, ti na
nduva'a muzu na. 2 Chi safia, suni iyo iin
chaa kufia'nu ta'u jnifiu nuu na. Ti suni
maa na, yinda'a na soldado na. Ti nu na
kachi na jiin iin da: “Kua'an”, ti ki'in da.
Ti kachi na jiin inga: “Na'an ja'a”, ti kii
da. Ti ta'u na jnifiu nuu muzu na ja na
sa'a i #in jnifiu un, ti sa'a i —kachi da.

10Nu ni jiniso'o Jesds jnu'un un, so ni
naa ini ya, ti ni kachi ya jiin yivi kua'a
kuankoyo jiin ya un:

—Jandaa na kachi ri nuu ra naa ra
ja ni tu'u fiuu Israel, tu iyo ni iin yivi
kandixia ru'u nanu ni kandixia chaa ja'a.
1Ko na kachi ri nuu ra naa ra ja nde
kua'a yivi kikoyo i ichi nuu kana jiin
ichi nuu kee ndikandii, ti kivikoyo i iuu
nuu ta'u Yandios jnifiu, ti nukoo i xiin
Abraham, Isaac, jiin Jacob. 12Ko kua'a
yivi Israel ja ka kuni kunchuku fiuu nuu
ta'u Yandios jnifiu un, keni'in ya maa
i kinkoyo i ichi fuera fiuu un, ti koo i
nundo'o kunchuku i. Yukan ti nde'e i ja
jnu'un kui'ya ini, ku'yu yu'u i, ti nakeyi'i
i jnu'un i ja xaan nakani ini i —kachi
Jests.

13 Yukan na ti ni kachi ya jini chaa kuu
capitan un:

—Kuano'on ve'e ra, ti na kuu sia'an
nava ni kandixia ndaa ra —ni kachi ya.

Ti un, ni nduva'a ni muzu chaa un.

Sa'a Jests tajna nana chiso Pedro
(Mr. 1.19-31; Lc. 4.38-39)

4 yukan ti ni ja'an Jesds ve'e Pedro.
Ni jini ya ja katuu nana chiso Pedro nuu
jito, ku'u fia jiin kue'e kiji xaan. 15Ni
jnii ya nda'a fia, ti ni kenchaa ni kiji un
maa fa. Yukan ti ni ndoko fia, ni sa'a fia
ndeyu, ni ka yee da jiin ya.

Sa'a Jests tajna yivi kua'a
(Mr. 1.32-34; Lc. 4.40-41)

16 Nu ni kuaa, ti ni ka chakoyo yivi nuu
Jests jiin tijni xaan yivi ka jna'an tachi
xaan, ti jiin #in ni jnu'un ni ka'an ya, ni
keni'in ya tachi xaan un kuankoyo. Ti
suni ni ka nduva'a ni taka ga yivi ka ku'u
un. 17 Yukan ni kundaa jnu'un Yandios
nava ni ka'an profeta Isaias na jana'an,
ja ni kachi da: “Maa ya ni kunda'u ini
yo'o jiin kue'e ka jna'an yo, ti ni kenchaa
ya kua'an”, kachi Isaias.

Uu chaa ka kuni ki'in jiin Jests
(Lc. 9.57-62)

18 Nu ni jini Jests ja nde kua'a yivi ni
ka ndututu jiin ya, ti ni ta'u ya jnifiu nuu
ndaja'a ya ja na kin ya'a da jiin ya undi
inga nuu yuu lago un. 1°Ti iin chaa ka
xna'an ley Israel un ni tu'va nuu ya, ti ni
kachi:

—Maestro, kuni ki'in na jiin ni vasu
sava'a ni ga na ichi na ki'in ni, ti ki'in yo
—ni kachi da.

20 Ti ni kachi Jests jiin da:

—Nukuii un chi ka iyo yau kava ka yi'i
ti. Ti saa un suni ka iyo taka ti nuu ka
ndetatu ti. Ko ru'u, ja kuu ri maa Se'e
Yivi Nuyivi, va sa nanu iyo nuu ndetatu
ti'li xini ri —kachi Jests.

21Ti inga chaa kuu ndaja'a ya un ni
kachi:

—Jito'yo, kundatu ni na kin chunduji
na tata na xnakan, ti sa chaa na, na cho'o
—ni kachi da.

22Ti ni kachi Jesus jiin da:

—Jini ra ja ka iyo yivi kanchuku nanu
ndiyi, chi tu ka chunso'o i jnu'un Yan-
dios. Ti sia yivi un na chunduji jna'an
maa i, ti ia'an na cho'o —kachi ya jiin
da.

Ni sa'a Jests ja na jakuiii tachi sau
xaan un jiin nducha lago
(Mr. 4.35-41; Lc. 8.22-25)

23Yukan ti ni kivi Jests ini barco, ti
yivi ka skua'a jiin ya, ni ka ndikun i ya
kuankoyo i jiin ya. 24 Yukan ti ni ndonda
iin tachi sau xaan tonto nuu lago un, ni
keja'a kava nuu mani ga nducha un nuu
barco un. Ko Jests chi kixi kixi ni ya.
25Ti ni ka xndoto ndaja'a un ya, ti ni ka
kachi da:

—iJito'yo, nama ni, yo'o chi naa yo.
Ka kuni keka'nu yo chii nducha ja'a! —ni
ka kachi da.

26 Ko ni kachi ya jiin da:

—Ndoo xaan ka yu'u ra. ¢Xi ka jani ini
ra ja tu chindee Yandios ro'o naa ra nu?
—ni kachi ya.

Yukan ti ni ndokuini ya, ti ni ta'u ya
jnifiu nuu tachi sau xaan un jiin lago un,
ti na'in kuiti ni kuu.

27Ti so ni ka naa ini chaa un, ti ka
nndajnu'un da:

—iNaa chaa kuu ja'a ja undi tachi sau
xaan un, jiin lago un ka jandatu nuu da!
—Lkachi da naa da.

Chaa ka jna'an tachi xaan fiuu Gadara
(Mr. 5.1-20; Lc. 8.26-39)

28 Nu ni ya'a Jests inga nuu yu'u lago
un, nuu kuu yu'u fiuu Gadara. Ti undi
staa stilate6n nuu ka fiunduji ndiyi un
ni ka kendakoyo uu chaa ka jna'an tachi
xaan, ti ni ka chakoyo da nuu Jests. Ti

ndinduu da ka jna'an tachi xaan un, ti
kua'an xaan ni ka nduu da ja ni in yivi
tukaa ga kuu ya'a i ichi un. 29Ti ni ka
jakunchaa da ka kana ko'o da:

—iNi'in Jests, Se'e Yandios! ¢Ndoo
kivi nduu ni jiin na naa na, xi vaji ni ja
kua'a ni nundo'o safia nu? Vasu ti jaa ga
kivi kii juicio —ni ka kachi da naa da.

30Ti yajni yukan ka jikonuu kua'a
xaan kini ka yaji ti. 3! Yukan ti ni ka kan-
da'u tachi xaan un jiin Jests, ti ni ka
kachi:

—Nu kuni keni'in ni safia naa na, ko
kua'a ni jnu'un ja na nandikun na kini
un naa na —ni ka kachi.

32yukan ti ni kachi Jesds jini tachi
Xaan un:

—Kua'an naa ra —ni kachi ya.

Yukan ti ni ka xndoo tachi xaan un
chaa un naa da, ti ni ka kekoyo kua'an,
ti ni ka najna'an jiin kini un. Ni ndi'i kini
un ni ka ja'a ti corri, ti ni ka nukoyo ti
iin xa'va, ti ni ka kivi ti nuu nducha lago
un, ti ni ka kancha ti nducha un, ti ni ka
ji'i ti. 33Ti chaa ka ndito kini un ni ka
yu'u xaan da, ni ka ja'a da corri, ti ni ka
jan kasjnu'un da nuu yivi iuu un nava
ni ka jna'an kini da, jiin ja ni ka jna'an
chaa ka jna'an tachi xaan un. 34 Yukan
na ti tendi'i yivi fiuu un ni ka ja'an nuu
kande Jests. Nu ni ka jakoyo yivi un nuu
Jests, ti ni ka kachi i jiin ya ja na kee ya,
ti na ki'in ya fiuu.

Ni sa'a Jesus tajna iin chaa tikuku
(Mr. 2.1-12; Lc. 5.17-26)

Yukan ti ni ndivi Jests ini barco, ni
9 naya'a tuku ya inga nuu yu'u lago
un. Ti ni najaa ya iuu maa ya. 2 Ti yukan
ni ka jakoyo yivi jiin #in chaa ni kuu
tikuku, katuu da nuu jito yuu. Ti nu ni
jini Jests ja ni ini da ni ka kandixia da
ya ja kuu sa'a ya tajna chaa ku'u un, ti
ni kachi ya jiin chaa ku'u un:

—Nda'u se'e ri, ndee sa'a ni ra, chi ja
iyo jnu ka'nu ini nuu kuachi ra —kachi
ya jiin da.

3Ti yukan ka'iin tijni chaa ka xna'an
ley Israel. Ti nu ni ka jiniso'o da jnu'un
ni ka'an Jests jiin chaa tikuku un, ti ni
ka keja'a ka ndo'o ini da: “¢Xi ndaa ja
ndo'o ini chaa un ja kuu da Yandios, ja
sia'an ka'an da siki ya”? kachi da naa da.

4Ti ja ni jini Jests ja sia'an ka ndo'o
ini da, ti ni kachi ya:

—¢Ndoo ka ndo'o ini ra sia'an naa ra?
5-6 Chi na kachi ri ja maa ri kuu Se'e Yivi
Nuyivi, ti ndisojnifiu ri ja kuanka'nu ini
ri nuu kuachi yivi naa i. Vijna ti na stuu
ri #in jnifiu sa'a ri ja'a —ni kachi ya.

Yukan na ti ni kachi ya jiin chaa tikuku
un:

—Ndoko, nastuu yuu ra, ti kuano'on
ve'e ra —ni kachi ya.

7Ti ni ndoko chaa tikuku un, ti
kuano'on da ve'e da. 8 Nu ni ka jini yivi
un, ti ni ka naa ini i ja sia'an ni sa'a ya.
Ti ni ka kuvaa i ni ka nakanajaa i Yan-
dios ja sia'an ni ja'a ya jnifiu fia'nu un
nuu in chaa.

Kana Jests xini Mateo ja
na kuu da ndaja'a ya

(Mr. 2.13-17; Lc. 5.27-32)

9Ni kee Jests yukan ti kua'an ya, ti
ni jini ya iin chaa nani Mateo, nukoo da
nuu kinya'u da puestu, ti ni kachi ya jiin
da:

—Na'an na cho'o, ti kundikun ra ru'u
—ni kachi ya.

Yukan ti ni ndokuifii ni chaa un, ti
kua'an da jiin ya.

10Tj nu ni jaa Jesus ve'e Mateo yukan
ni yee ya staa. Ti kua'a xaan chaa ka
kinya'u puestu ni ku'iin un, jiin tijni
chaa tu ka siuku ley Israel. Kanchuku
da jiin ya nuu mesa ka yee da staa, jiin
taka ndaja'a ya. 1! Ko nu ni ka jini chaa
fariseo yukan, ti ni ka jikajnu'un da nda-
ja'aya, ti ni ka kachi da:

—¢Ndoo kuu ja yaji maestro ra staa
jiin chaa ka kinya'u puestu un jiin taka
chaa tu ka siuku ley Israel yukan? —ni
ka kachi da.

12Nji jiniso'o Jestis ja sia'an ni ka ka'an
chaa un, ti ni kachi ya jiin da:

—Yivi ka iyo ndendajnu tu ka nandi'i
i chaa tajna, chi yivi ka ku'u kuu ja
ka nandi'i iin médico. 13 Kuano'on naa
ra ti skua'a ra nasa kuni ka'an jnu'un
ja'a: “Ru'u kuni ri ja na kuanka'nu ini
nuu jna'an ra naa ra, ti ansu ja soko ra
kiti naa ra.” Chi ansu vaji ri ja ka'an ri
jnu'un Yandios nuu yivi ka jani ini ja iyo
ndoo jiin kuachi i. Chi su'va ni chaa ri
janaka'an ri jnu'un Yandios nuu yivi ka
nakuni ja ka iyo kuachi i, nava na nakani
ini i nuu Yandios —kachi Jests.

Ka jikajnu'un da Jests
siki jnu'un ndicha ini
(Mr. 2.18-22; Lc. 5.33-39)

4Yukan ti ni ka chakoyo ndaja'a
Juan, chaa skuanducha un, nuu Jesus, ti
ni ka jikajnu'un da ya:

—¢Ndoo safia naa na jiin chaa fariseo,
xaan tijni jinu ka kendo ndicha ini na,
ti ndoo ndaja'a ni, ndoo tu ka kuu koo
ndicha ini da naa da? —ni ka kachi da.

15Yukan ti ni kachi Jestis:

—¢Va nu kuu koo ndicha ini yo nu iyo
iin viko nanda'a, ti tu kusii ini yo nu kan-
cha novio un jiin yo nu? Ko nu na jaa kivi
ja kuxio novio un ki'in da, yukan na ti
sa kuu koo ndicha ini yivi un naa i. Suni
sia'an kuu ja nu ni kancha ri ti tu kuu
koo ndicha ini chaa ka skua'a jiin ri. Ko
jaa iin kivi nu na kuxio ri ki'in ri, yukan
na ti sa na koo ndicha ini da naa da —ni
kachi ya.

16Giin Jests xndaku ya ja tu kej-
na'an jnu'un jaa ja xna'an ya, jiin jnu'un
jana'an, ti ni kachi ya:

—Tu kuu nachaa yo sa'ma tu'u jiin iin
sa'ma jaa, chi ndiyi sa'ma jaa un ti ka'n-
cha sa'ma tu'u un, ti su'va kuu jicha ga

te'nde ki'in. 17 Ni tu kuu chu'un yo vino
jaa chii #in fiii tu'y, chi vino jaa un ndata
fiii tu'u un, ti xnaa yo ndinduu. Ja yukan
kuu ja na chu'un yo vino jaa chii fiii jaa
un, ti sia'an ni #n ni #n tu xnaa yo —ni
kachi ya.

Se'e si'i Jairo jiin fa'an
ni kue'e sa'ma Jests
(Mr. 5.21-43; Lc. 8.40-56)

18 Ni ka'an ga Jestis jnu'un un, ti ni jaa
iin chaa kufa'nu ini iin vefiu'un Israel
un, ni jakunjiti da nuu Jests, ti ni kachi
da:

—Ja ni ji'i se'e si'i na, ko nu na ki'in
yo, ti chuxndee ni nda'a ni siki i, ti va
nandoto tuku i —ni kachi da.

19Ni ndokuifii Jests ti kua'an ya jiin
chaa un jiin ndaja'a ya. 20Ti yukan
kua'an iin fiasi'i ja ja ni kuu uxi uu kuiya
jna'an fia kue'e nifi. Ni tu'va fa ichi jata
Jestis ti ni kue'e fia sa'ma ya, 21 chi ni
ndo'o ini fa: “Nu na kundee ri kue'e ri
vasu sa'ma ya, ti va nduva'a ri”, sia'an
ni ndo'o ini fia. 22 Ko ni ndeokoto Jests,
ni nde'e ya nuu fia, ti ni kachi ya:

—Ndee sa'ni ra hija, ja ni nduva'a ra
chi ni kandixia ra ru'u, ja kuu sa'a ri
tajna maa ra —ni kachi ya.

Ti yukan un ni nduva'a ni fa'an un.

23Nu ni jaa Jesis ve'e Jairo, chaa
kufia'nu un, ti ni jini ya ja, ja ka iyo tu'va
miusica ja kin chunduji da ndiyi lulu un,
ti yivi ka'iin un ka kanajiin ko'o i ja ka
nde'e xaan i, 24ti ni kachi ya:

—Kuan kee naa ra fuera un, chi tu ni
ji'i suchi lulu ja'a, chi so kixi i —kachi
ya.

Ti yivi ka'iin un so ni ka jaku i ja sia'an
ni ka'an Jests. 25 Ko ni keni'in Jests maa
i kuankoyo i ichi fuera, ti ni kivi ya ini
ve'e un, ni jnii ya nda'a fa'an lulu un, ti
ni ndoko i. 26 Yukan na ti ni tu'u fiuu un
ni jichanuu jnu'un Jesas ja sia'an ni kuu
un.

Ni sa'a Jesus tajna uu chaa kuaa

27 Nu ni kee Jestis yukan ti kua'an ya,
ti ni ka ndikun uu chaa kuaa jata ya, ti
ka kanajiin da kuajakoyo da:

—iKunda'u ini ni safia naa na, ni'in ja
kuu se'e David, chaa ni kuu rey Israel
undi na jana'an! —ni ka kachi da.

28 Ti nu ni jakuifii Jesus iin ve'e, ni ka
tu'va chaa kuaa un nuu ya, ti ni jika-
jnu'un ya maa da naa da, ti ni kachi ya:

—¢Kandixia ra naa ra ja kuu sa'a ri
jnifu ja'a nu? —kachi ya.

Ti ni ka kachi da:

—Jito'yo, ka kandixia na —kachi da
naa da.

29Yukan ti ni kue'e Jesds nduchi da
naa da, ti ni kachi ya:

—Na kuu nava ni ka kandixia ra naa
ra —kachi ya.

30Ti ni ka nduva'a ni nduchi chaa un
naa da. Yukan na ti ni'in xaan ni ta'u ya
jnifu nuu da naa da, ja tu kani kuti da
jnu'un nuu yivi naa i.

31Ko ji'i ni ni ka kee da kua'an da, ti
ni ka jani ni da jnu'un nuu taka yivi iuu
un jnifiu ni sa'a Jesus.

Ni sa'a Jesus tajna iin chaa fii'in

32Gan ni ka kee chaa un kuankoyo da,
ti ni ka chakoyo tuku uu ga da jiin in
chaa fii'in, ti chaa un suni jna'an da tachi
xaan. 33 Nu ni keni'in Jestis tachi xaan un
kua'an, ti ni keja'a ka'an chaa fi'in un,
so ni ka naa ini yivi ka'iin un, ti ni ka
kachi:

—Jankivi ka jini yo iin jnifiu sia'an, ja
kuu nuu ni fiuu Israel —kachi naa.

34Ko ni ka kachi chaa fariseo un:

—Keni'in chaa ja'a tachi xaan un
kua'an, ko jiin sivi maa ja'u'u un sa'a da
—kachi naa.

Ni kunda'u ini Jests yivi naa i

35Ni jikonuu Jests taka fiuu jiin taka
ranchu xna'an ya ini vefiu'un Israel jiin

taka fiuu, xndaku ya ja nasa kuu kivi yivi
nda'a Yandios, ti ta'u ya jnifiu nuu i. Ti
kenchaa ya taka nuu kue'e ja ka jna'an
yivi. 36 Ni nde'e ya nuu yivi un ti ni kun-
da'u ini ya naa i, chi nde nda'u ka sa'a i,
ja ka kuu kui'ya ini i. Chi ka kuu i nanu
rii ni ka jichanuu, ti ni ka sana ti nanu ja
ni ka skuita ti jito'o ti. 37 Yukan na ti ni
kachi ya jiin ndaja'a ya:

—Jnifiu Yandios kuu nanu kivi ka nas-
tutu yo triu, chi jandaa ndixia kuu ja, ja
ni kuu te'nde triu un ko jaku ni muzu ka
iyo ja sajnifiu un. Sia'an kuu yivi ja'a naa
i, chi nda'u ka sa'a i ja tundo xndaku nuu
i, chi ka kumani chaa xndaku un naa da.
38 Yukan kuu ja ka'an ri ja kakanta'u nuu
maa Yandios naa ra, chi maa ya kuu ja
xiin jnifiu un, ti na chu'un ya muzu na
nastutu jnifiu un —kachi ya.

Ni nakaji Jestis ndi uxi uu ndaja'a ya
(Mr. 3.13-19; Lc. 6.13-16)

Yukan na ti ni nastutu Jests ndi
1 O uxi uu ndaja'a ya ja na kujiin da
jiin ya, ti ni ja'a ya jnifiu fia'nu nuu da
naa da, ja na kuu keni'in da tachi xaan
jiin ja na kenchaa da taka nuu kue'e.
2Ja'a ka kuu sivi ndi uxi uu ndaja'a
Jestis. Xnakan ni nakaji ya Simon, ja suni
nani da Pedro, jiin fiani da Andrés; Ja-
cobo jiin fiani da Juan, ja ka kuu da se'e
yii Zebedeo; 3 Felipe; Bartolomé; Tomas;
Mateo ja ni kuu da chaa kinya'u puestu
un; Jacobo ja kuu se'e yii Alfeo; Lebeo
ja suni nani da Tadeo; #Simén, chaa ni
yi'i jiin partido Kananista; jiin Judas, in
chaa fiuu Cariote ja kuee ga ti ni nakua'a
da Jestis nuu enemigo ya.

Taji Jests ndaja'a ya ja na
ka'an da jnu'un Yandios
(Mr. 6.7-13; Lc. 9.1-6)

5Ni taji Jesus ndi uxi uu chaa un, ko
xnakan ni xndaku ya nuu da, ti ni kachi

ya:

—FKoto kinkoyo ra fiuu nuu tu
kanchuku yivi ka kuu yivi Israel, ni
tu kivi ra ni #in ndafiu Samaria naa
ra. ®Kuankoyo nuu kanchuku yivi
nacion Israel, chi ka kuu i nanu rii ni ka
sana, ti sia'an tu ka chaku ini i na ichi
kuankoyo i. 7 Ti kani ra jnu'un nuu yivi
un ja, ja ni jaa kivi nuu ta'u Yandios
jnifiu. 8Sa'a ra tajna yivi ka ku'u, ti na
xndoto ra yivi ni ka ji'i. Suni sa'a ra
tajna yivi ka jna'an ndi'yi te'yu nava na
ndundoo i. Ti keni'in ra tachi xaan naa
ra na kinkoyo. Ti koto maa kinya'u ra
nu ni kuu ni ka sa'a ra taka jnifiu un.

91chi kinkoyo ra tu kunda'a ra oro, ni
plata, ni cobre naa ra. 19Ni tu kundiso
ra fiunu staa ja kuu ichi ra. Vajnu'un ni
camisa kuu ja ku'un ra naa ra, ti tu kun-
da'a ra ndijfia ni yujnu xii. Tu kundiso ra
taka un, chi #in chaa sa'a jnifiu nini kuu
jani'in da ja kaji da.

II'Nu ni jakoyo ra in fiuu xi iin
ranchu, nduku #n ve'e nuu kanu ini
ra yivi, ti yukan kunchuku ra undi sa
kinkoyo ra. 12Nu ni ka kivi ra ve'e un
naa ra, kanxia'u ra jiin yivi un, ja na
kukuee kunchuku i. 13Nu ka iyo va'a
ini yivi un, ti kakanta'u ja na kukuee
kunchuku i. Ti nu tuu, ti nduku ra inga
ve'e nuu kunchuku ra naa ra. 14Ti taka
yivi ja tu ka ja'a ve'e un, ni tu ka chun-
so'o jnu'un Yandios ka ka'an ra, kekoyo
ve'e yivi un jiin fiuu i. Nu ni kekoyo ra
fiuu un, ti kisi tikacha ini ndijfia ra naa
ra, ti yukan na kuu iin sefia ja tu ni ka
kandixia yivi un jnu'un ni ka ka'an ra
naa ra. 1°Chi na kachi ri nuu ra naa ra,
ja nu na jaa kivi chaa juicio, ti ka'nu
ga nundo'o kii siki yivi fiuu un, ti ansu
yivi fiuu Sodoma jiin Gomorra —ni kachi
Jests.

Siki ja koto u'u yivi nuu ndaja'a Jests
(Lc. 12.11-12)

16 Siin Jestis xndaku ya, ti ni kachi ya:

—Nde'e naa ra, ru'u taji ri ro'o
kinkoyo ra nanu rii kuankoyo nuu ka'iin
kiti xaan. Kava vivo ra naa ra, ko so ja
koto maa iin ja sa'a ra jiin yivi. Kuee
kava ini ra naa ra nanu iin sata, ja tu
nduxaan ti. Ti sia'an kunchuku ra. 17 Ko
nde'e ra naa ra, chi jnii yivi presu ro'o, ti
nakua'a ro'o nuu chaa ka kufia'nu un naa
ra, ti kua'a chaa un tau ra ini vefiu'un
Israel un. 18Tj siki ja ka jika ra jiin ri,
ti nakua'a da ro'o vasu undi nuu gob-
ernador xi nuu rey, ko vasu undi nuu
chaa un, ti suni kuu ka'an ra jnu'un ri jiin
nuu yivi inga nacién. 1°Nu ni ka jnii da
presu ro'o, ti nakua'a da ro'o nuu chaa
ka kufia'nu un, ti koto ma xndi'i ra ini ra
naa ra, ja nasa koo jnu'un ka'an ra naa
ra, chi nu na jaa nuu ka'an ra, ti maa
Yandios na kachi nasa koo jnu'un ka'an
ra naa ra. 20 Chi ansu ro'o kuu ja ka'an,
chi Espiritu maa Yandios kuu ja kua'a
jnu'un ka'an ra naa ra.

21 Chi yivi tu ka kandixia, chakuachi
jna'an i jiin fani i, ti nakua'a i da ja
na kui da. Ti suni chaa ka kuu tata,
chakuachi da se'e da, ti nakua'a da chaa
ja na kuii da. Ti suni se'e un, chakuachi
i tata i, ti nakua'a i da ja na kuu da. 22 Ja
yukan kuu ja nde kua'a yivi koto u'u ro'o
siki ja ka yi'i ra jiin ru'u, ko taka yivi ka
siuku ndaa, vasu na kuui ja siki ru'u, ko
taka nanita'u. 22 Ko nu iin fiuu na koto
u'u yivi ro'o naa ra, kuankoyo inga fiuu.
Ti na kachi ndaa ri nuu ra naa ra ja ru'y,
maa Se'e Yivi Nuyivi, xnaka ja nchaa ri
ti sa ndekava ra kuikonuu ra taka fiuu
Israel. 24Nde'e naa ra, ja ka jini ra ja
ni iin ndaja'a tu kuu kufia'nu ga ja kuu
chaa yinda'a da, ti ni iin chaa junukuachi
tu kuu kufia'nu ga da ja kuu jito'o da.
25Chi nu na sa'a ndeva'a yivi jiin maa
chaa kufia'nu un, ti suni sia'an sa'a i jiin
chaa ka kuu taka ndaja'a da. Ti nu ka
skonani i ru'u Beelzebli (ja kuni ka'an
ja'u'u kuna'nu), ti ndee ga ja nu tu ka'an

i siki ro'o naa ra ja ka kuu ra ndaja'a ri
—Lkachi Jests.

Xndaku Jestis nau kuu ja na koyu'u yo
(Lc. 12.2-7)

26 Siin Jestis xndaku ya, ti ni kachi ya:

—Ja yukan kuu ja koto yu'u ra nde'e
ra yivi kanda kua'an un, chi tu iyo ni iin
jnifu sa'a xe'e i ja na kendo sa'yi nuu
Yandios, chi taka ni kenda nuu ndijin.
27 Ko jnu'un xna'an ri nuu maa ni ra ja'a
naa ra, ti ka'an ra taka nuu kanchuku
yivi naa i. 28 Ti koto yu'u ra nde'e ra yivi
ka jami yiki kufiu, chi tu ni'in i afiu ra
ja ka'ni i. Ko maa Yandios kuu ja koyu'u
ra, chi maa ya kuu ja ja'ni yiki kufiu ni
jiin afiu nuu infiernu.

29Maa Yandios kuu ja na kachi nasa
koo jiin maa ra naa ra. Jini ndaa yo
yukan, chi undi saa kuachi un, jito va'a
ya ti, ja ni i#in ti tu kanakava nuu fiu'un
nu tu kachi maa Tata ra Yandios. 30 Ti
jaro'o naa ra, chi undi ixi xini ra ni ka'u
ya ndi iin ndi iin. 3! Ja yukan kuu ja koto
xndi'i ini ra, chi ya'u ga ka nchaa iin iin
ra nuu Yandios ja kuu iin jnii saa kuachi
un naa ti —kachi Jests.

Yivi ka yi'i jiin Cristo Jests
(Lc. 12.8-9)

32 Sjin Jests xndaku ya, ti ni kachi ya:

—Taka yivi nu na kachi ndaa ja ni ka
yi'i i jiin ri, ti suni ru'u nakachi ndaa ri
nuu Tata ri, ya kancha ya andivi, ja jini
ri maa i. 33Ko nu na chisa'yi i ru'u nuu
yivi, ti suni ru'u kachi ri ja tu jini ri yivi
un nuu Tata ri, ja kancha ya andivi —ni
kachi Jests.

Koto u'u jna'an yivi ja siki Jestis
(Lc. 12.51-53; 14.26-27)
34Siin Jestis ka'an ya, ti ni kachi ya:
—Tu kani ini ra naa ra ja ni chaa
ri fuyivi ja'a, ti sa'a ri ja na kukuee
kunchuku mani yivi naa i. Chi ni chaa ri,
ko so ja nu na kandixia i ru'u, ti koto u'u

jna'an yivi naa i. 35Koto u'u iin se'e yii
nuu tata da, ti suni in se'e si'i koto u'u
fla nuu nana fia, ti se'e janu un koto u'u
fia nuu nana chiso fia. 3¢ Ja sia'an kuu
ja nu na kandixia yivi ru'u, ti koto u'u
jna'an maa i ini ve'e i naa i.

37 Nu fiukuu ini ra ru'u, ko nu kunda'u
ga ini ra tata ra jiin nana ra, ja sia'an ti
tukaa ga yi'i ra jiin ri. Suni nu ka kunda'u
ga ini ra se'e si'i ra xi se'e yii ra, ti suni
tukaa ga ka yi'i ra nda'a ri naa ra. 38 Ti
nu tu ka fiukuu ini ra ru'u ja kundikun ra
ru'y, ti vasu na kufi ra, ko tukaa ga ka yi'i
ra jiin ri. 3° Chi taka yivi ka kuni nama i
maa i nuu fiuyivi ja'a, ti tukaa nanita'u
i ja kuu saa ni. Ko nu na nakani ini i ti
xndoo i taka un ja na kundikun i ru'u, ti
nanita'u i ja kuu saa ni —ni kachi Jests.

Nasa ni'in yo ta'u nuu Yandios
(Mr. 9.41)

40Siin Jestis ka'an ya, ti ni kachi ya:

—Nu iin yivi na kuanta'u jnu'un ri ja
ka ka'an ra, ti suni janta'u i maa ri. Ti
yivi janta'u ru'u, suni ja ni janta'u i Tata
ri, ya ni taji ru'u. 41 Ti iin yivi nu na
kuanta'u i jnu'un Yandios ja ka'an iin
profeta, ti suni ni'in i ta'u i nanu ni ni'in
profeta un. Ti nu iin yivi na kuanta'u i
iin chaa va'a ja ni yi'i da jiin ru'y, ja so
ja kuu da chaa va'a, suni ni'in da ta'u da
nanu ni'in chaa va'a un. 42 Ti vasu sava'a
ni ga yivi nu na kua'a i iin vasu nducha
vijin nuu chaa nda'u ja ka ndikun da
ru'u, ti na kachi ndaa ri ja suni iyo ta'u
yivi un —ni kachi Jests.

Chaa ni ka jika jiin
Juan, chaa skuanducha
(Lc. 7.18-35)

Nu ni ndi'i ni xndaku Jestis nuu
1 1 ndi uxi uu ndaja'a ya, ni kee ya
kuan xna'an ya nuu yivi fiuu ka'iin yajni
un.

2Ti Juan, chaa ni skuanducha un, ja
kande da vekaa. Ti nu kande da un, ni

ni'in da jnu'un taka jnifiu sa'a Cristo.
Yukan ti ni taji da uu chaa ka jika jiin
da un kuankoyo da nuu kande Jests, 3 ti
ni ka jikajnu'un da ya sia'an:

—¢Maa ni kuu Cristo ja ni chisojnu'un
Yandios ja kii nu? ¢Xi kundatu yo inga
nu? —ni ka kachi da.

4Yukan ti ni kachi Jesus:

—Kuankoyo naa ra ti kani jnu'un nuu
Juan naa ra taka ja ni ka jini ra jiin taka
jnu'un ni ka jiniso'o ra ja'a naa ra. ® Kani
jnu'un nuu da ja ka ndundijin nduchi
chaa kuaa un, jiin ja ka ndokaka chaa
tikuku un, jiin ja ka ndundoo chaa ka
jna'an kue'e ndi'yi te'yu un. Suni chaa
so'o un ka ndundijin so'o da, jiin ja ka
nandoto ndiyi naa i, jiin ja kuu nuu yivi
nda'u ka'an ri jnu'un Yandios nasa nani-
ta'u i —kachi Jests.

6Ti kachi jiin da ja kandichi Yandios
jiin yivi tu ka yu'u i kundikun i ru'u, vasu
na koo ndo'o koo nene i ja siki ru'u.

7Nu ni ka ya'a chaa un kua'an da, ti
ni keja'a Jests ka'an ya jiin yivi un ja na
chaa kuu Juan, ti ni jikajnu'un ya:

—Na ni ka jande'e ra undi nuu fiu'un
te'e un, ¢ndoo ka ndo'o ini ra ja sa'a chaa
un? Ti tu ni ka jini ra iin chaa un nanu
iin yoko icha ja kanda jiin tachi un, ti
chaa un tu ni sama nuu nuu da jnu'un
ka'an da, chi iin ni jnu'un ni ka'an da.
8Ti nu ni ka jande'e ra yukan, ¢Xi ni ka
jini ra ja fiu'un chaa un sa'ma va'a nu?
Chi na kachi ri ja yivi ka fiu'un sa'ma
fino kanchuku da ve'e chaa ka kuu rey.
9 ¢Ti ndoo ni ka jande'e ra nusa? ;Xi ka
jani ini ra ja maa da kuu profeta ja ka'an
jnu'un Yandios nu? Ti jandaa ndixia kuu
ja maa da kuu da iin profeta ja ka'an
da jnu'un Yandios. 19 Ti siki Juan kuu ja
ka'an nuu tutu ii Yandios sia'an:

Na taji ri tajnu ri ja na koxnuu da jaa da.
Ti na satu'va da yivi naa i sa ki'in ra.
Ni kachi Yandios, kachi tutu.

11 Jandaa na kachi ri ja tukaa ga iyo
ni in yivi nanu Juan ja kufa'nu ga ja
kuu Juan, chaa skuanducha un. Ko yivi
ja, ja ni ka janta'u jnu'un siki ja nasa kivi
inda'a Yandios, ti ta'u Yandios jnifiu nuu
i, vasu tu ka ndiso jnifiu i nanu Juan, ko
kuni ga yivi un jnifiu fia'nu ga ja sa'a ya
ansu maa da. 12Undi na ni chaa Juan,
chaa skuanducha un, ti undi vijna, u'u
xaan sa ka kandixia yivi jnu'un ka'an ri
ja na kuu kivi i nda'a Yandios, ti ta'u ya
jnifu nuu i. Ti nini yivi ka Aukuu xaan
ini, yukan ni kuu ja kuu kivikoyo i nda'a
ya, ti ta'u ya jnifiu nuu i. 13Taka pro-
feta, chaa ni ka ka'an jnu'un Yandios jiin
jnu'un ka'an ley Moisés un, chaa yukan
ni ka ka'an jnu'un siki fiuu nuu ta'u Yan-
dios jnifiu, sa ni chaa Juan. 14Ti nu ka
kuni kandixia ra naa ra ja Juan kuu maa
profeta ja sa'a jnifiu nanu ni sa'a profeta
Elfas na jana'an, nava yoso nuu tutu Yan-
dios ja kii. 15Yivi ka kuni chunso'o, na
chunso'o i jnu'un ja'a.

16 Ja'a na kachi ri jiin nau ja skejna'an
ri yivi kanchuku kivi vijna. Chi yivi ka
iyo vijna ka kuu i nanu suchi kuachi nu
ni ka nukoo i nuu ya'u ja ka yisiki i, ti
ka kana xini jna'an i, 17 “Ka tivi yo xk-
ili, ko tu ni ka jitaja'a i. Ti kuaka xaan
ni ka jita yo iin yaa, ko tu ni ka nde'e
i”, ni ka kachi i. 18 Sia'an kuu kivi vijna,
chi ni kii Juan, ni kuncha da. Tu ni ji'i
da ndixi, ti iyo nasa xndondicha da ini
da. Ti ro'o ni ka ka'an ra ja ni yi'i da
jiin iin tachi xaan. 1° Yukan na ti ni chaa
tu ru'u, maa Se'e Yivi Nuyivi, ja yaji ri
ti ji'i ri, ti ka chakuachi ra ru'u ja yaji
xaan ri ti ji'i xaan ri vino, ti kuu ri amigo
chaa ka kinya'u puesto. ¢Nusa ti tu ni ka
kandixia ra jnifiu ni sa'a Juan, ni tu ni ka
kandixia ra jnifiu ni sa'a tu ru'u nu? Ko
tundo sa'a, chi yivi tu'va, ka jini i ja iyo
va'a sava'a ni ga jnifiu ni ta'u Yandios
nuu ri jiin Juan —ni kachi ya.

Yivi iuu ni ka nduni'in ini
(Lc. 10.13-15)

20 Yukan ti ni keja'a Jestis kankuachi
ya siki yivi fiuu nuu ni sa'a ya kua'a jnifiu
fia'nu un, chi taka yivi fiuu un, tu ni ka
nakani ini i nuu kuachi i, ti ni kachi ya:

21 _iNa xaan ga xnda'u ro'o, yivi iuu
Corazin! {Na xaan ga xnda'u ro'o, yivi
fiuu Betsaida! Sa ti fiuu Tiro jiin fiuu
Sidén ni sa'a ri taka jnifiu ia'nu un nava
ni sa'a ri nuu fiuu ra naa ra, va ja ni
kuu jna'an ni ka nakani ini yivi un nuu
kuachi i niku. Ti ku'un i sa'ma ndayi, ti
nakuchi i yaa ja na kuu sena i ja ni ka
nakani ini i. 22Ko na kachi ri ja kivi nu
na chaa juicio ti ni'in ga kii nundo'o siki
ra naa ra ja kuu yivi fiuu Tiro jiin Sidén.
23Ti ro'o, yivi fiuu Capernaum, ¢ka jani
ini ra ja ni ndufia'nu ga fiuu ra nu? Tuu,
chi su'va ni nukuu ga fiuu ra, ti ndunda'u
ga ra ja kuu taka ga fiuu. Sa ti taka jnifiu
fia'nu ni sa'a ri fiuu ra ja'a, ni sa'a ri iuu
Sodoma niku, va ni siin ga fiuu un undi
vijna niku. 24 Ko na kachi ri nuu ra naa
ra ja kivi nu na chaa juicio, ti ro'o kuu
ja ni'in ga kii nundo'o siki ra ja kuu siki
yivi fiuu Sodoma —Kkachi ya.

Ka'an Jesus ja tu yii
jnu'un tatu ya nuu yo
(Lc. 10.21-22)
25Ti kivi jha ni jikanta'u Jests nuu
Tata ya Yandios, ti ni kachi ya:
—Nakanajaa na ni'in, ni'in ja kuu ni
Tata na, ti maa ni yinda'a andivi jiin
fiuyivi. Nakuta'u na nuu ni, chi tu ni stuu
ni taka jnu'un va'a un nuu chaa tu'va un,
ko ni stuu ni jnu'un un nuu yivi nda'u
ja ni ka nakani ini. 26 Ni kuu sia'an, chi
sia'an ni kuu ini maa ni —kachi Jests.
27 Ti ni siin Jests xndaku ya nuu yivi
un, ti ni kachi ya:
—Tata ri, ni nakua'a taka jnifiu ja'a
nuu ri. Ti maa ni ya kuu ja jini ndaa
kuiti nava ndo'o inijnuni ri, ja kuu ri

Se'e maa ya. Ti suni ru'u, ja kuu ri Se'e
ya, jini ndaa kuiti ri inijnuni maa ya, ja
maa ya kuu Tata ri Yandios. Ti maa iin
ni ru'y, ja kuu ri Se'e ya, kuu ja xna'an
nuu yivi nasa kaa maa Tata yo Yandios.
28 Na'an nuu ri naa ra ro'o ja ka ndi'i ini,
ti ka nduku ra ichi ki'in ra ja na kenchaa
kuachi ra, ti ru'u na nama ro'o naa ra,
ti tukaa kondo'o ra jiin kuachi ra. 2% Ja'a
kuu nanu iin yugo ja chuxndee yo xini
yunta nu ka sa'a ti jnifiu, ti suni sia'an
na kua'a ri iin jnifiu nuu ra, ti tu yii jnifiu
un, ja tu kuu sa'a ra. Chi so ja na chun-
so'o ra jnu'un ka'an ri, ti kuandatu ra
nuu jnu'un un. Chi ru'u, va'a ini ri jiin ra
naa ra, ti iunda'u ini ri ja nama ri ro'o
jiin afiu ra naa ra. 39¥in jnifiu taya kuu ja
kua'a ri nuu ra, ti tu ni'in iyo —ni kachi
Jests.

Jnifiu ni ka sa'a ndaja'a
Jests iin kivi ndetatu
(Mr. 2.23-28; Lc. 6.1-5)
Ti kivi jia kua'an Jesds jiin nda-
1 2 ja'a ya, iin kivi ndetatu, ti ni ya'a
ya iin fiu'un nuu kaa triu. Ti ndaja'a ya,
ni ka keja'a da ka jnu'un da yoko triu.
Ka skoyo da ti ka yee da triu un, chi ka
ji'i da soko. 2 Ti nu ni ka jini chaa fariseo
un, ti ni ka kachi da jiin Jests:

—Nde'e, ¢ndoo ka sa'a ndaja'a ra
jnifiu ja tu iyo va'a ja sa'a yo kivi nde-
tatu? —ni ka kachi da.

3Ti ni kachi ya:

—¢Xi tu ni ka skua'a ra iin tutu nava
ni ka jna'an David #n kivi na ni ka ji'i
da soko, jiin uu ga jna'an da nu? 4Jini
ra ja ni ka kivi da ini ve'e ii Yandios, ti
ni ka yee da staa stila ii un, ja ni maa
da jiin uu ga jna'an da un, tu kuu kaji
da naa da, chi nini sutu un kuu ja ka
yee staa stila un niku. > ;Xi tu ka skua'a
ra nuu ley Moisés, nuu kachi ja ni sutu
un, tu ka ndetatu da ja kuu kivi ndetatu,
ti ansu suni iin kuachi kuu un nu? $Ko
na kachi ri nuu ra, ja vijna ti iyo iin ja

kufia'nu xaan ga ja kuu sutu ka kuia'nu
ini veAu'un ka'nu un. Ko maa ra naa
ra, tu ka chaku ini ra ndoo kuni ka'an
junu'un ja yoso nuu tutu ii, ja ni ka'an
Yandios: “Ru'u, kuni ri ja na kuanka'nu
ini nuu jna'an ra naa ra, ti ansu ja ka
soko ra kiti nuu Yandios”, ni kachi ya.
Sa ti ka chaku ini ra jnu'un un naa ra,
ti va tu chakuachi ra yivi naa i ja ka iyo
falta i. 8 Chi ru'u, maa Se'e Yivi Nuyivi,
kufia'nu ga ri, ti ta'u ri jnifiu nuu kivi
ndetatu ja'a —ni kachi ya.

Ni nduva'a #in chaa ni ichi nda'a
(Mr. 3.1-6; Lc. 6.6-11)

9Yukan ti na kua'an Jesds, ni jaa
ya iin vefiu'un Israel un. 19Ti yukan
kande iin chaa ni ichi iin nda'a da. Ko
vanuxia chaa fariseo un ka nduku da
nasa chakuachi da Jests, ti ni ka jika-
jnu'un da ya:

—¢Kuu sa'a yo tajna iin yivi ku'u ja
kuu kivi ndetatu nu? —ni ka kachi da.

11 Ti ni kachi Jests:

—Nu nau ro'o ka fiava'a iin 1él4, ti nu
na kinikava ti #in yau ja kuu iin kivi nde-
tatu, ¢ti tu kin tava ra ti nu? 12 ;Ti ansu
ya'u ga nchaa iin yivi ja kuu 1él4 un nu?
Ja yukan kuu ja na kachi ri ja kuu sa'a
yo iin jnifiu va'a ja kuu kivi ndetatu —ni
kachi Jests.

13 yukan ti ni kachi ya jiin chaa ni ichi
nda'a un:

—Skaa nda'a ra —kachi ya.

Ti nu ni skaa chaa un nda'a da, ti ni
nduva'a ni nanu kaa nda'a da. 14 Ti ni ka
kekoyo chaa fariseo un kua'an da, ti ni
ka keja'a ka ndajnu'un da nasa kuu ka'ni
da Jests.

Jnu'un ni ka'an Isaias undi na jana'an

15Nu ni jini Jestis nava ka ndo'o ini
chaa fariseo un, ni kee ya yukan ti
kua'an ya. Ko kua'a xaan yivi kuankoyo
jiin ya, ti ni sa'a ya tajna tijni yivi ka
ku'u. 16Ko ni'in xaan ni xndaku ya nuu

yivi un ja tu kani da jnu'un nau ja kuu

ya. 17 Yukan ti ni kundaa jnu'un ni ka'an

profeta Isaias na jana'an, na ni kachi da:

18 Chaa junukuachi nuu ri ja'a, kuu ja ni
nakaji ri.

Chaa ja'a kuu ja kunda'u ga ini ri, ti kusii
ini ri jiin da.

Kua'a ri Espiritu ri nuu da, ti xndaku da
nuu taka nacién

ja nau kuu maa jnu'un ndaa, ti na kuan-
datu yivi jnu'un un.

19Nj tu kava vixi ini maa da, ni tu kachi
da nuu ni iin yivi nau ja kuu da.

Ti ni #in yivi tu nakuni i ndusu yu'u ya.

20Tu kua'a da nundo'o nuu taka fiuu
nda'u, chi su'va kua'a da jnundee ini
undi kivi na ki'in da jnifiu ia'nu da,

ti ta'u da jnifiu nava iyo.

21Ti kivi un sa na kandixia ndaa yivi
taka nacién maa da.

Sia'an ni kachi profeta Isaias.

Ka chakuachi da Jests ja
ndiso jnifiu ya nuu ja'u'u
(Mr. 3.19-30; Lc. 11.14-23; 12.10)

22yukan ti ni ka janchaka da iin chaa
kuaa ja suni fi'in da, ti jna'an da tachi
xaan. Ni sa'a Jests tajna chaa un, ti
ni kuu nde'e da, ti ni kuu ka'an da.
23Tendi'i yivi un ni ka naa ini, ti ni ka
kachi:

—¢Xi ja'a kuu Se'e rey David ja ni ji'i
undi na jana'an nu? —ni ka kachi da.

24Ko nu ni ka jiniso'o chaa fariseo
jnu'un un, ti ni ka kachi da:

—Keni'in chaa ja'a tachi xaan un
kuankoyo, ko jiin sivi maa ja'u'u
kufia'nu un (ja suni nani Beelzeb), chi
yukan kuu ja yinda'a taka tachi xaan un
—ni ka kachi da.

25Nu ni jini Jestis ja sia'an ka ndo'o ini
chaa un, ti ni kachi ya:

—Nu iin gobiernu, na kusiin da jiin
yivi da ti keja'a kanaa da naa da, ti go-
biernu un tu kufii, chi naa. Suni sia'an
nuu iin fuu xi #in familia, nu tu ka iyo in

nuu ini, ti familia un, tu kuu kunchuku
mani. 26 Ti suni sia'an kuu nu maa ja'u'u
un na keni'in tachi xaan un ki'in ja kuu
ndaja'a maa. Nu sia'an na sa'a, ti ka
sasiin jna'an maa, ¢ti nasa kuii jiin
jninu ndiso un nusa?

27 Ti ka ka'an ra ja ru'u keni'in ri tachi
xaan un kuankoyo jiin sivi maa ja'u'u
kufa'nu un. Ko sa ti sia'an kuu, ti va
suni yivi ka skua'a jiin ra naa ra, va suni
kuu keni'in i tachi xaan un jiin sivi maa
ja'u'u un kinkoyo. Ja yukan na kachi ri
ra un. 28 Ko ru'u keni'in ri tachi xaan un
jiin jnu'un Espiritu Yandios. Yukan kuu
ja, ja ni chaa jnifiu ia'nu Yandios ja kuu
nuu ra naa ra. 29 Ja sia'an, ti sa'a yo nanu
ja iin ni kuu ja nu kuni yo sakui'na yo
ve'e iin chaa ni'in xaan da, ti ku'ni yo
chaa un xnakan, ti sa kuu sakui'na yo ja
flava'a da. Ti suni sia'an kuu ja'a chi ni
kundee ri jiin chaa u'u un, ti ni keni'in ri
ndaja'a da un kua'an.

30Ti na kachi ri nuu ra naa ra ja kuu
yivi tu ka ka'an va'a ja'a ri, ti yivi un
jito u'u i ru'u. Yivi tu kejna'an jiin ri,
jachanuu i yivi ka kuni kejna'an jiin ri.

31Ja yukan kuu ja na kachi ri nuu
ra naa ra ja iyo jnu'un ka'nu ini Yan-
dios ja kuu yivi ka sa'a taka nuu kuachi.
Suni nuu yivi ka ka'an ndeva'a, vatu
ni kuanka'nu ini Yandios nuu i. Ko
yivi yisikinchaa Espiritu Santo, jankivi
kuanka'nu ini Yandios nuu i. 32 Ti sava'a
ni ga yivi na ka'an ndeva'a ni ga siki ri,
ti kuanka'nu ini ri nuu i. Ko nu nau ja na
ka'an ndeva'a siki Espiritu Santo, tukaa
ga iyo jnu'un ka'nu ini, ni nuu fiuyivi ja'a
ni nuu inga fiuyivi ja kii inga kuiya —ni
kachi Jests.

Jiin nde'e yujnu un
nakuni yo na yujnu kuu
(Mt. 7.17-20; Lc. 6.43-45)

33Siin Jestis ka'an ya, ti ni kachi ya:

—Nu iin yujnu va'a, ti kua'a nde'e
va'a. Ti nu iin yujnu kue'e kuuy, ti suni
nde'e kue'e kua'a. Jiin nde'e un, ti sa
nakuni yo naa nuu yujnu kuu. 34 Yukan
na kachi ri ja ka kuu ra nanu koo xaan
jiin se'e ti, chi ndeva'a xaan ka sa'a ra. Ti
tu kuu ka'an ra iin jnu'un va'a, chi maa
ra tu va'a ini ra naa ra. Ti yu'u ra chi ka
ka'an nava ndo'o ini afiu ra. 3> Chaa va'a
un chi ka'an da iin jnu'un kuajnifiu, chi
iyo ndoo afiu da. Ti chaa ka sa'a nde-
va'a un, chi ka'an ndeva'a kuiti da, chi
tu iyo ndoo ini afiu da. 3¢ Ti na kachi ri
nuu ra ja nu na jaa kivi chaa juicio, ti
kivi jha, ti tendi'i yivi nakua'a i jnu'un
nuu taka jnu'un ndeva'a ni kee yu'u i ja
ni ka ka'an i un. 37 Ti siki jnu'un ka'an
ra, ti kendo va'a ra. Ti suni jiin jnu'un
ka'an ra un, jna'nu ndatu ra —ni kachi
Jests.

Chaa fariseo ka jikan
da iin jnifiu ia'nu
(Mr. 9.12; Lc. 11.29-32)
38Yukan na ti ni ka kachi uu chaa
fariseo jiin chaa ka xna'an ley un nuu
Jests:

—Maestro, ka kuni na ja sa'a ni iin
jnifu fia'nu ja na nde'e na —ni ka kachi
da.

39Ti ni kachi Jests:

—Taka yivi ja tu ka kuni kuandatu
i nuu Yandios, ka kuni i ja na sa'a ri
iin jnifiu ia'nu nuu i, ko jankivi sa'a ri
jnifiu fa'nu un, chi nini jiin vanuxii nun-
do'o ni jna'an Jonas, chaa ni kuu profeta
na jana'an, yukan ni kuu ja xna'an ri.
40 Chi nanu ni kundee profeta Jonas uni
nduu ti uni jakuaa chii iin chaka ka'nu
xaan, ti suni sia'an ru'u, maa Se'e Yivi
Nuyivi, kendo ri chii fiu'un un uni nduu
ti uni jakuaa. 41 Ti siki fiuu Ninive nuu ni
ja'an profeta Jonés, ti yivi ni kunchuku
fiuu un, nandoto i kivi na chaa juicio
ja xndichi ya yivi kivi vijna, ti naa ini
i nde'e i nuu yivi kivi vijna. Chi tendi'i

yivi Ninive ni ka nakani ini i na ni ka'an
profeta Jonas jnu'un Yandios. Ko ru'u
vi'i ga kuha'nu ri ja kuu Jonas, ti ro'o
naa ra tu ka chunso'o ra ja nakani ini ra
naa ra.

42 Suni #in fia'an ni kuu reina ja ni ta'u
jnifu i#in Auu ichi sur, nandoto fia kivi
nu na chaa juicio, kivi nu na xndichi ya
yivi kivi vijna. Ti naa ini fia nde'e fia nuu
yivi kivi vijna siki ja ni'in ini i, chi maa
fia undi jika xaan ni kii fia ja ni fiunso'o
fia jnu'un ndichi ni ka'an rey Salomén na
jana'an. Ti vijna vi'i ga kufia'nu ru'u ja ni
kuu Salomén, ti ro'o naa ra tu ka chun-
so'o ra jnu'un xndaku ri nuu ra —kachi
ya.

#in tachi xaan ja nandeokuiii
(Lc. 11.24-26)

43Siin Jests ka'an ya, ti ni kachi ya:

—Nu iin tachi xaan un na xndoo in
yivi, kua'an ti jikonuu nuu fiu'un ichi ja
nduku nuu ndetatu. Nu tu ni'in ti ndo'o
ini: #4“Na nandeokufii ri ve's nuu ni
kundee ri un.” Ko nu ni najaa, ti jini ja
iyo nufia ini chaa un nanu iin ve'e iyo
nuiia, ja iyo ndoo, ti iyo tu'va. 4> Yukan
na ti ki'in tachi un ti kin kuaka uxia ga
tachi xaan un ja kanda vi'i ga ja kuu
maa. Yukan na ti nchaa ti ndivikoyo
kunchuku jiin chaa un. Yukan na ti chaa
un vi'i ga nduu da ansu nava ni kaa da
undi nuu. Ti suni sia'an vi'i ga koo nun-
do'o nuu yivi ka sa'a ndeva'a kuiti ja ka
iyo kivi vijna —kachi Jests.

Nana Jests jiin fiani ya
(Mr. 3.31-35; Lc. 8.19-21)

46Ni ka'an ga Jesds jiin yivi un, ti ni
jaa nana ya jiin fiani ya, ni ka kendo da
fuera ti ka kuni da ka'an da jiin Jests.
47 Ni ja'an iin chaa ni jan kaxjnu'un nuu
ya, ti ni kachi da:

—Nana ni jiin fiani ni ka'iin da fuera
un, ti ka kuni ka'an da jiin ni —ni kachi
da.

48Ti ni kachi ya jiin chaa un:

—Nau kuu nana ri ti nau ja kuu fiani
ri —kachi Jests.

49Yukan ti ni xna'an ya nda'a ya nuu
taka ndaja'a ya, ti ni kachi ya:

—Ja'a ka kuu nana ri jiin Aani ri. 50 Chi
vasu sava'a ni ga yivi nu na sa'a i taka
jnifu ta'u Tata ri ja kancha ya andivi, ti
yukan kuu nana ri, fiani ri jiin kua'a ri
—mni kachi ya.

Jnu'un iin chaa saka triu
(Mr. 4.1-9; Lc. 9.4-8)

Kivi un ni kee Jesis ve'e un

1 3 kua'an ya, ti ni nukoo ya yu'u
lago Galilea un. 2Ti kua'a xaan yivi ni ka
kututu nuu ya. Yukan ti ni kivi ya ini iin
barco, ni kivi ya ini nducha un, ti tendi'i
yivi un ni ka kendo nuu fiti yu'u nducha
un. 3Yukan ti ni xna'an ya nuu yivi un
sia'an, ni kachi ya:

—1in chaa jitu triu ni kenda da kuan
saka da triu.
4Ti nuu kua'an da jacha da triu un sava
triu un ni ka nukoyo ini ichi, ti ni ka
chakoyo saa un naa ti, ti ni ka nastutu
ti. ®Uu ga triu un ni ka jinu nuu yuu
nuu kanchuku yaxin fiu'un, ti ni jinu triu
un, chi ni ni'in kajin. ®Ti nu ni kafa
ndikandii, ti ni kuu ni'ni xaan, ti ni ka
ichi triu un, chi tu ni ni'in yo'o. 7 Sava
ga triu un ni ka jinu nuu yi'i yo'o nu'ifiu.
Ti nu ni kafia numa nu'ifiu un, ti ni ka
jasi nuu triu un. 8Ko sava ga triu un ni
ka jinu i nuu yi'i iu'un va'a, ti ni kana
triu un ti ni ja'nu, ti va'a xaan ni kuu.
Sava yoko triu un ni nakua'a iin ciento
triu nuu iin triu tata. Uu ga ni ka nakua'a
uni xiko triu, ti uu ga oko uxi. °Ti nau
ro'o na kuni chunso'o, ti chunso'o va'a
jnu'un ka'an ri —kachi ya.

Xndaku Jests jnu'un ni ka'an ya un
(Mr. 4.10-12; Lc. 8.9-10; 10.23-24)

10yukan ni ka tu'va ndaja'a Jesis nuu
ya, ti ni ka jikajnu'un da:

—¢Ndoo ka'an ni sia'an nuu yivi ja'a,
ti ndoo kuni ka'an jnu'un un, nusa? —ni
ka kachi da.

'yukan ti ni kachi ya:

—Ja kuu ro'o naa ra, xna'an Yandios
nuu ra naa ra nasa kuu jnifiu ta'u ya,
ko yivi ja'a tu kujnuni ini i nasa kuu
jnifAu un. 12Ti yivi na kandixia jnu'un
Yandios, ti vi'i ga ni'in jna'an i inijnuni
i ja kunukuachi i nuu ya. Ko yivi ja tu
kandixia, ti vi'i ga kendo i, jaku ga koo i,
ansu nava ni kaa i undi nuu. 13 Ja yukan
kuu ja ka'an ri jnu'un ja'a nuu yivi naa
i, chi vasu ka fiuso'o i jnu'un ka'an ri, ti
ka nde'e jninu sa'a ri, ko tu ka chaku ini
i. 14Ja sia'an ka sa'a i, ti yukan kundaa
jnu'un ni ka'an profeta Isafas na ni kachi
da:

Ro'o, vasu na kunso'o ra naa ra, ko tu
chaku ini ra.

Nde'e ra jiin nduchi ra naa ra ko tu koj-
nuni ini ra, chi tu kuni ra.

15 Chi yivi ni'in xaan ini ni ka nduu ini
yivi ja'a, ti tu ka chunso'o va'a i.

Ti nanu ja ka ndi'yu nduchi i, chi tu ka
nakuni i jandaa.

Chi ni tu ka chunso'o i, ti ni tu ka chaku
ini i.

Ni tu ka xndoo i kuachi i ja ndivi i jiin
ri,

ti na nama ri i.

Sia'an ni kachi profeta Isaias, kachi tutu

Yandios.

16 Ko kandichi Yandios jiin ro'o naa ra,
chi ka nde'e ra jiin nduchi ra, ka jini ra
jnifiu sa'a ri, ti ka jiniso'o ra jnu'un ka'an
ri. 17 Ti jandaa na kachi ri nuu ra naa
ra ja kua'a xaan profeta ni ka kikoyo na
jana'an, jiin yivi va'a un, ni ka fiukuu ini
i ja kuni i taka ja ka jini ra ja'a vijna,
ko tu ni ka jini i. Suni ni ka fiukuu ini
i ja kunso'o i taka jnu'un ka jiniso'o ra
ja'avijna, ko tu ni ka jiniso'o i —ni kachi
Jests.

Mateo 13:27

Xndaku Jests nasa kuni ka'an
jnu'un chaa saka triu un

(Mr. 4.13-20; Lc. 8.11-15)

18 Siin Jests xndaku ya, ti ni kachi ya:

—Kunso'o naa ra nasa kuni ka'an
jnu'un chaa saka triu un. 1°Yivi ka fiun-
so'o nasa kuu jnifiu ta'u Yandios ko tu ka
chaku ini i, yivi yukan ka kuu nanu triu
ni jinu nuu yu'u ichi un. Chi chaa ja'u'u
un ti kencha taka jnu'un va'a ni chaku ini
i. 20°Ti triu ni jinu nuu kanchuku yaxin
fiu'un nuu yuu, kuu i nanu yivi ni ka jin-
iso'o jnu'un ka'an ri, ni ka janta'u i, ti
ka kusii ini i jiin. 2! Ko vanuxia changa
ga kuiiii ini i jiin jnu'un un, ti nu ni ka
keja'a ka jito u'u yivi i ja siki jnu'un un,
ti ka nakani ini i ti tukaa ga ka siin i.
227Ti triu ni ka jinu nuu yi'i yo'o nu'ifiu
un, kuu nanu yivi ni ka chunso'o jnu'un
un, ko ka ndi'i ga ini i ja kuu taka ga ja
iyo nuu fluyivi ja'a, ja na kuu riku i. Ti
yukan kuu ja jasi ja tu ka siin jiin jnu'un
Yandios, chi tu ka kuni kuandatu i nuu
jnu'un ya. 23 Ko triu ni ka jinu nuu fiu'un
va'a un kuu nanu yivi ni ka jiniso'o, ti ni
ka chaku ini i nasa kuu jnu'un Yandios,
ti ka siuku i jiin. Sava i ka kuu nanu triu
ni ka nakua'a iin ciento triu nuu ndi iin
ndi i#in xini, xi uni xiko, xi oko uxi triu
nuu ndi iin ndi iin xini —ni kachi Jests.

Jnu'un in yuku kue'e
ni kafia ma'fiu triu

24Yukan ti ni ka'an tuku Jesds inga
jnu'un ja'a, ti ni kachi ya:

—Nava kuu kivi yivi nda'a Yandios ja
na ta'u ya jnifiu nuu i, kuu nanu iin chaa
ni saka triu va'a nuu fiu'un da. 25 Ko nuu
ni naa ma'na da ka kixi da, ti ni jaa in
chaa jito u'u chaa xiin jnifiu un, ti ni
jacha da ndikin yuku kue'e nuu triu chaa
un, ti kua'an da. 26 Nu ni ja'nu triu un, ni
keja'a kuu yoko. Yukan ti sa ni ka jini da
ja iin yuku kue'e un jiin. 27 Yukan ti ni ka
ja'an muzu da, ti ni ka kaxjnu'un da nuu

chaa xiin triu un ja sia'an ni kuu, ti ni ka
kachi da: “Taa, ¢Ansu mani triu va'a ni
jacha ni nu? ¢Ti nanu ni kii yuku kue'e
un nusa”? ni ka kachi da. 28 Yukan ti ni
kachi chaa xiin triu un: “Va iin fiakuasun
ini ni sa'a”, kachi da. Ti ni ka kachi muzu
un: “¢Kuni ni ja na ki'in jnu'un na yuku
un nu”? ni ka kachi da. 29Ti ni kachi
chaa xiin triu un: “Tuu, chi nu na jnu'un
ra yuku un naa ra ti suni kafia triu un.
30Sia, na ku'iin maa, ti undi na kua'nu
triu un, ti sa na taji ri muzu ja na ki'in
ka'ncha da yuku kue'e un xnaka. Ti na
ka'ncha da nu'ni ti na ka'ma yo, ti sa na
nastutu da triu un, ja na ndivi va'a ini
ve'e ri”, kachi da —ni kachi Jesus.

Jnu'un iin ndikin lulu
(Mr. 4.30-32; Lc. 13.13-19)

31Ti ni siin ka'an Jests:

—Ka'an ri #in jnu'un nasa kuu kivi yivi
kua'a nda'a Yandios, ja na ta'u ya jnifiu
nuu i. Yukan kuu nanu iin ndikin lulu
nu ni xndee yivi ti keja'a ja'nu. 32 Jandaa
kuu ja kuu iin ndikin lulu ga ja kuu taka
ga ndikin, ko nu na kua'nu, ti yukan kuu
jakuu ka'nu xaan ga ja kuu taka ga yuku.
Ti kuu nanu iin yujnu ka'nu xaan tonto
nu ka ja'an saa, ti ka sa'a ti taka ti nuu
nda'a yujnu un —kachi ya.

Jnu'un levadura
(Lc. 13.20-21)

33 Suni ni kachi ya inga jnu'un ja'a:

—Ka'an ri inga jnu'un ja nasa kuu kivi
yivi kua'a nda'a Yandios, ja na ta'u ya
jnifu nuu i. Yukan kuu nanu levadura ja
jajnifiu i#in fasi'i ja sakanuu fa jiin #n
bolsa yuchi, ti ja ti'li levadura un sa'a ja
najinu ni tu'u yujiia un —kachi Jests.

(Mr. 4:33-34)
34 Tijni nuu jnu'un ni jajnifiu Jests ni
ka'an ya nuu yivi naa i, ti tukaa ga naa
jnu'un ni ka'an ya ja kuu jnu'un un.

35Yukan ni kundaa jnu'un ni ka'an pro-
feta na ni chaa da tutu:

Xndaku ri nuu yivi jiin sava'ni ga jnifiu.
Sia'an ka'an ri jnu'un ja'a ja ni kendo
sa'yi undi kivi ni nukoo fuyivi.

Ni ka kachi profeta —ni kachi Jests.

Xndaku Jests siki jnu'un yuku kue'e

36 yukan ti ni kanxia'u Jests jiin yivi
un, ti kua'an ya. Ni najaa ya ve'e. Yukan
ni ka ndututu ndaja'a ya jiin ya, ti ni ka
jikajnu'un da:

—Kachi ni nasa kuni ka'an jnu'un siki
yuku kue'e ni kafia nuu fiu'un un —ni ka
kachi da.

37 Yukan ti ni kachi Jesiis jiin da:

—Ja saka triu va'a un kuu ru'u, maa
Se'e Yivi Nuyivi, 38ti fiu'un un kuu
fiuyivi. Triu un kuu yivi ja yi'i nuu ta'u
Yandios jnifiu. Ti nanu yuku kue'e un,
ka kuu yivi ja ka yi'i jiin ja'u'u un. 39 Ti
fiakuasun ini ja ni xndee ndikin kue'e
un kuu maa ja'u'u. Ti kivi ndututu triu
un kuu nanu kivi na ndi'i iuyivi ja'a. Ti
chaa ka nastutu triu un ka kuu maa an-
gel Yandios ja kikoyo andivi. 40 Ti sia'an
nanu kuu jiin yuku un ja nastutu yo ti
ka'ma yo. Ti suni sia'an kuu nu na jaa
kivi na naa fiuyivi. 1 Ko maa Se'e Yivi
Nuyivi, taji ya 4ngel ya kikoyo i undi
nuu andivi, ti nastutu ya taka yivi ka
sa'a kuachi jiin taka yivi ndeva'a kuiti.
42Ti 4ngel un jnaa da yivi un na kayu
i nuu Au'un. Yukan kondo'o i nundo'o,
ti ku'yu yu'u i, ti na kee yi'i i jnu'un i.
43Yivi na kachi Yandios ja ka kuu i yivi
va'a, ti nakuaka ya i ja na kunchuku i
fiuu nuu ta'u ya jnifu, ti ndufia'nu i nanu
ndikandii un, ja ja'a nduva ja kuu ni tu'u
fiuyivi yo. Ti nu na chunso'o ra naa ra,
ti chunso'o jnu'un ka'an ri ja'a —kachi
Jests.

Jnu'un i#in jajnu xu'un yisa'yi

44 Siin Jests xndaku ya, ti ni kachi ya:

—Ka'an ri inga jnu'un nasa kuu kivi
yivi nda'a Yandios ja na ta'u ya jnifiu
nuu i. Yukan kuu nanu iin jajnu xu'un
yisa'yi chii iu'un. Nu iin chaa na nani'in
jajnu xu'un un nuu fu'un inga yivi, ti
nachisa'yi tuku da nuu kande un. Ti ja
kusii ini da jiin ja kande un, nandeokuni
da ti xiko ndi'i da ja fiava'a da ti ki'in da,
ti nakuaan da fiu'un un —kachi Jests.

Jnu'un #in yuu xifiu ja fino xaan

45Siin Jestis xndaku ya, ti ni kachi ya:

—Ka'an ri inga jnu'un nasa kuu kivi
yivi nda'a Yandios ja na ta'u ya jnifiu
nuu i. Yukan kuu nanu iin chaa yaku da
nduku da yuu xifiu fino xaan. 46 Ti nu ni
ni'in da iin yuu fino xaan un ja nchaa
ya'u xaan tonto ga, ki'in da ti xiko da
taka ja fava'a da, ti kuaan da yuu fino
un—Xkachi Jests.

47 Siin Jestis xndaku ya, ti ni kachi ya:

—Ka'an ri inga jnu'un nasa kuu kivi
yivi nda'a Yandios ja na ta'u ya jnifiu
nuu i. Yukan kuu nanu iin fiunu ja
chunde da nuu nducha mar, ti jnii da
taka nuu chaka. 48 Nu ni chitu fiunu un,
yukan na ti chaa ka jnii chakd un tava
da fiunu un yu'u mar, ti yukan nukoo da
nakaji da chaka un, nasava'a da chaka
va'a un ini chika da, ti sukoyo da chaka
kue'e un. 49 Ti sia'an kuu jiin yivi na ndi'
fiuyivi ja'a. Chakoyo angel Yandios ja kii
undi andivi, ti sasiin i yivi kue'e un, ti
suni sasiin i yivi ja na kachi Yandios ja ka
kuu i yivi va'a. %9 Ti jnaa i yivi kue'e un
ja na kayu i nuu fiu'un, ti yukan nakani
ini yivi un ti nde'e, ti ku'yu yu'u i —ni
kachi ya.

Ja kuu iin ndajnifiu
ava jiin ndajnifiu jaa
51'yukan na ti ni jikajnu'un Jesiis maa
da naa da, ti ni kachi ya:
—¢Ka chaku ini ra taka jnu'un ja'a nu?
—ni kachi ya.

Ti maa da ni ka kachi da:

—Ka chaku ini na —kachi da naa da.

527Ti ni kachi Jests:

—Nu iin chaa xna'an ley Israel, nu na
nakuni ndaa da nasa kuu nuu ta'u Yan-
dios jnifiu, ti ni kuu da nanu iin chaa xiin
ve'e, ja jini da sasiin da ndajnifu jaa, ti
sasiin da ndajnifiu ava —ni kachi Jess.

Tu ni ka jajnu'un yivi fiuu Nazaret ya
(Mr. 6.1-6; Lc. 4.16-30)

53Nu ni ndi'i ni ka'an Jestis taka
jnu'un un, ni kee ya kua'an ya. >*Ti ni
najaa ya fiuu maa ya, ti yukan ni keja'a
ya ni xna'an ya nuu yivi ini vefiu'un Is-
rael fiuu yukan. So ni ka naa ini yivi un,
ti ni ka keja'a ka ka'an:

—¢Nanu ni jan skua'a chaa ja'a taka
jnu'un un? ¢Nasa kuu ja kuu sa'a da taka
jnifiu fia'nu un? 55 ;Ti ansu se'e chaa
yokon yujnu un kuu chaa ja'a nu? Ti
nana da kuu Maria. Ti fiani da ka kuu Ja-
cobo, José, Simén jiin Judas. 56 Ti suni
ja'a kanchuku kua'a da jiin yo ja'a naa
yo. ¢Ko nanu ni jan skua'a chaa ja'a taka
jnu'un un nusa? —kachi naa.

57 Sia'an ni ka nde'e yivi un ya nanu
iin chaa ndeva'a ni. Ja yukan kuu ja tu
ni ka ndee nuu ya. Ko ni kachi Jests jiin
da:

—Taka ga yivi ka ja'a ja yifiu'un in
profeta, ja ka'an da jnu'un Yandios. Ko
yivi fiuu maa da, jiin yivi ini ve'e da, tu
kuanta'u i maa da —kachi Jests.

58Ti ja yukan kuu ja tu ni sa'a ya
tijni jnifiu fia'nu fiuu yukan, chi tu ni ka
kandixia i ya.

Ni ji'i Juan, chaa ni skuanducha

(Mr. 6.14-29; Lc. 9.7-9)
Ti kuiya un ni kuu Herodes gob-
1 4 ernador nuu fiuu Galilea. Ti ni
ni'in da jnu'un taka jnifiu sa'a Jests. 2 Ti
ni kachi da jiin chaa ka kuu ndaja'a da
un:

—Va nu suu Juan ja ni skuanducha un
kuu, ti va ni nandoto. Ja yukan kuu ja
kuu sa'a taka jnifiu ia'nu un —kachi da.

3Vanuxia Herodes ni jnii da Juan,
chaa ni skuanducha un, ni ju'ni da chaa
jiin yo'o, ti ni chunde da chaa vekaa ja
siki Herodias, fia'an ni kuu fiasi'i iani da
Felipe. 4 Chi Herodjias ni jito u'u fia Juan
un, vanuxia ni kachi da jiin Herodes:

—Tu va'a ja kuncha ni jiin fia nanu
fiasi'i ni —ni kachi da.

5Ti kuni Herodes ka'ni da Juan niku,
ko yu'u da yivi naa i, chi ka kandixia i
ja Juan kuu iin profeta ja ka'an jnu'un
Yandios. ©Ko kivi ni nasa'a Herodes iin
viko ja ni sinu tuku da inga kuiya da, ti ni
kee se'e si'i Herodias, ni jitaja'a fia nuu
yivi ni ka jakoyo ve'e da un, ti yukan
ni kusii xaan ini Herodes. 7 Ti ni chiso-
jnu'un da nuu fia'an lulu un ja kua'a
da vasu sava'ani ga ndoo na kakan fia
nuu da. 8Ti fia'an lulu un ja ni ka nda-
jnu'un fia jiin nana fia, ti ni kachi fa jiin
Herodes:

—Kuni na ja kua'a ni xini Juan, chaa
skuanducha un, nuu na ini in ko'o xita
—ni kachi fia.

9Yukan ti ni kukui'ya xaan ini rey
Herodes, ko vanuxia ja ni chisojnu'un
da nuu fia, ti suni ni ka jiniso'o yivi
kanchuku jiin da un. 19 Ja yukan kuu ja
ni ta'u da jnifiu ja na kin ki'in da xini
Juan naa da ini vekaa un. ! Ni ka jan
ki'in da xini Juan nuu #in ko'o xita, ni ka
ja'a da nuu fna'an lulu un, ti fia'an lulu
un ni nakua'a fia nuu nana fa.

12yukan sa ni ka jakoyo chaa ka
jikonuu jiin Juan, ni ka naki'in da yiki
kuifiu da, ti ni ka chunduji da chaa, ti sa
ni ka jan kasjnu'un da nuu Jests.

Ni ja'a Jests ja ni yaji u'un mil yivi
(Mr. 6.30-44; Lc. 9.10-17; Jn. 6.1-14)
13Nu ni jini Jestis jnu'un nava ni

jna'an Juan un, ti ni kendo maa iin ni ya
kua'an ya jiin iin barco undi inga nuu ni

kunde maa iin ni ga ya. Ko ni ka jini yivi
nanu kua'an ya, ti ni ka kee i iuu nuu
kanchuku i, ti ni ka jika ja'a i kuankoyo
i. 1¥Nu ni kee Jests ini barco un, ti ni
jini ya ja, ja ni ka kututu yivi ka'iin i
un, ti ni kunda'u ini ya yivi un, ti ni
sa'a ya tajna tijni yivi ka ku'u ni jakoyo
un. 15Ko vanuxia ja kuan kufiaa, ti ni ka
tu'va ndaja'a ya, ti ni ka kachi da jiin ya:

—Ja kuan ini, ti va'a ga ja na taji ni
yivi ja'a na kinkoyo i fiuu ka'iin yajni
ja'a, ti na kuan i ja kaji i naa i —ni ka
kachi da.

16 yukan ti ni kachi Jests:

—Tu kinkoyo yivi ja'a. Kua'a ma ra ja
na kaji i naa i —ni kachi ya.

17Yukan ti ni ka kachi da jiin ya:

—Ko tukaa ga ndoo ka yinda'a na, chi
u'un ni ga staa stila jiin uu chaka ni ga
ka yinda'a na —ni ka kachi da.

18 Yukan ti ni kachi Jestis jiin da naa
da:

—Kua'a na kii nuu ri ja'a —ni kachi
ya.
19 Yukan ti ni ta'u ya jnifiu ja na nukoo
inaa i nuu icha un. Tini ki'in ya ndi u'un
staa stila un jiin uu chaka un, ni ndakoto
ya andivi, ni nakuanta'u ya nuu Yandios.
Ti ni sa'a kuachi ya staa stila un, ti ni ja'a
ya nuu ndaja'a ya ja na tejna'an da nuu
yivi un naa i. 20 Tendi' yivi un ni ka yaji,
nasa ni kundee maa i. Ti ni kendoso ga
staa stila un ja ni ka nastutu da, uxi uu
ga chika jiin pedasu un. 21 Ti yivi ni ka
yaji un ni ka iyo yajni u'un mil chaa, ti
siin kuu fiasi'i jiin suchi kuachi.

Jika Jestis nuu lago Galilea
(Mr. 6.45-52; Jn. 6.16-21)

22Yukan na ti ni ka'an Jesus jiin nda-
ja'a ya ja na kivikoyo da ini barco un, ti
na kinkoyo da inga yu'u lago Galilea un,
ni kanxia'u ya jiin yivi un naa i. 23Nu ni
ndi'i ni kanxia'u ya jiin yivi un, ti kua'an
ya xini #in yuku ja na kakanta'u maa iin
ni ya nuu Yandios, ko ni kande maa iin

ya yuku un, ti ni kufiaa. 24 Ti barco un ja
kua'an, kuu sava nuu nducha un. Yukan
ti ni ndonda iin tachi sau nuu nducha un,
ti ni keja'a chinda'a barco un ya yukan.
25Nu ja kuan kuyajni ka uni jafa'an, ti
ni kuyajni Jesis nuu kuankoyo ndaja'a
ya jiin barco un, jika ya kuaja ya nuu
nducha un. 26 Nu ni ka jini da ja jika ya
nuu nducha un, ni ka yu'u xaan da, ti ni
ka keja'a ka kanajiin da:

—iHn ni'na kuu! —kachi da naa da.

27 Yukan ti ni kachi Jests jiin da naa
da:

—Chunde ini naa ra, koto yu'u ra chi
maa ri kuu —ni kachi ya.

28 yukan sa ni ka'an Pedro, ti ni kachi
da jiin ya:

—Jito'yo, nu maa ni kuu, ti kachi ni
ja na kuu kaka na nuu nducha ja'a, ti na
jaa na nuu vaji ni —ni kachi da.

29Ti ni kachi Jests:

—Na'an nusa —ni kachi ya.

Yukan ti ni kuun Pedro nuu barco, ti
ni keja'a da jika da nuu nducha un, ti
kua'an da nuu vaji Jestis. 30 Ko nu ni jini
da ja ni'in ndita tachi, ni yu'u da ti ni
keja'a keka'nu da chii nducha un, ti ni
kanajiin ko'o da:

—iJito'yo, nama ni safia! —ni kachi
da.

31Ti ni skaa Jests nda'a ya, ti ni jnii
ya maa da, ti ni kachi ya jiin da:

—¢Tindoo tu fiukuu ini ra ru'u? ¢Xi tu
kandixia ra nusa? —ni kachi ya jiin da.

32Ti nu ni ka ndivi da nuu barco un, ti
ni kuna'iin tachi un.

33 Yukan na ti chaa ka'iin ini barco un,
ni ka jakunjiti da nuu Jests, ti ni ka kachi
da:

—Jandaa kuiti kuu, ja Se'e Yandios
kuu ni —ni ka kachi da.

Sa'a Jestis tajna yivi fiuu Genesaret
(Mr. 6.53-56)

34 Nu ni ka jika da nuu lago Galilea un,
ti ni ka jakoyo da fiuu Genesaret. 3° Ni ka

nakuni yivi un Jests, ti ni ka jachanuu i
jnu'un ni tu'u fiuu un, ti ni ka yinda'a
i taka yivi ka ku'u nuu ya. 36Ti ni ka
kanda'u i jiin ya ja na kua'a ya vasu ti'li
sa'ma ya na kue'e i, ti taka yivi ni ka
kue'e sa'ma ya ni ka nduva'a i.

Nchakuachi yo jiin jnu'un ka'an yo
(Mr. 7.1-23)

Yukan ti ni ka tu'va sava chaa
1 5 fariseo jiin chaa ka xna'an ley ini
venu'un Israel, ja vekoyo da undi fiuu
Jerusalén, ti ni ka jikajnu'un da ya:
2—;Ndoo jani ini ra ja tu ka siuku
ndaja'a ra jiin jnu'un yivi jana'an, ja tu
ka nanda'a da ti ka yee da staa? —kachi
da naa da.

3Yukan ti ni jikajnu'un Jesis maa da
naa da:

—¢Ti suni ndoo ka ndo'o ini ra ja ka
xndoo ra jnifiu ta'u Yandios, ti ka siin
ga ra jiin jnu'un nava vekoyo maa ra
naa ra? 4Chi ni kachi Yandios: “Kuan-
datu nuu tata ra nuu nana ra.” Ti suni
ni kachi ya: “Nu #n yivi na ka'an nde-
va'a nuu tata i xi nuu nana i, va'a ga ja
na kuii i.” 5-©Ti ro'o naa ra, chi ka ka'an
ra ja kuu kachi iin yivi jiin tata i xi jiin
nana i: “Tukaa kuu chindee na ni'in, chi
taka ja fiava'a na ja ni soko na nuu Yan-
dios.” Ti sava'a ni ga yivi na ka'an sia'an
jiin nana i xi jiin tata i, chi ndo'o ini i
ja tukaa ga kuu chindee ra da naa da. Ja
sia'an kuu ja ro'o naa ra, tu ka chifiu'un
ra jnifiu ta'u Yandios, chi su'va ni ka siin
ra jiin jnu'un maa ra naa ra. 7 Ko jiin
jnu'un ra, ka stuu ra ja tu ka chifiu'un
ra jnu'un Yandios. Ti ni ka'an ndaa pro-
feta Isaias siki ra na jana'an na ni ka'an
da:

8 Ko yivi ja'a, so jiin yu'u i ka chifiu'un i
ru'u,

ko afiu i chi jika ka kuu ini i ka jito i ru'u.

9Ti so ka xnda'u i ja ka kandixia ndaa i
jnu'un Yandios,

chi ka siin i jiin jnu'un maa i, ti ka ka'an

i ja iin ni kuu jiin jnu'un Yandios.
Sia'an ni chaa Isaias jnu'un Yandios —ni
kachi Jests.

10yykan na ti ni kana ya xini yivi un,
ti ni kachi ya:

—Chunso'o ti chuun ini naa ra. 11 Ansu
jakivi yu'u yivi kuu ja sa'a ja nchakuachi
i, chi su'va ja kee yu'u i ja ka'an i un,
yukan sa'a ja nchakuachi i —ni kachi
Jests.

12Yukan ti ndaja'a ya un ni ka tu'va
da nuu ya, ti ni ka kachi da:

—¢Jini ni ja chaa fariseo un ni ka kuu
ika ini da, ni ka jiniso'o da jnu'un ni
ka'an ni un? —ni ka kachi da.

13Ko ni kachi ya:

—Chaa fariseo jiin chaa ka xna'an ley
Israel un ka kuu da nanu yuki ja tu ni
xndee Tata ri Yandios, ya kancha andivi,
ti jnu'un ya ja na ki'in ni jiin yo'o. 14 Sia,
koto sa'a r naa ra, chi yivi un ka kuu
nanu iin chaa kuaa, chi ka ja'a da ichi
ki'in inga chaa kuaa. Chi nu iin chaa
kuaa na kua'a da ichi ki'in inga chaa
kuaa, ti ndinduu da nukoyo ini iin xa'va
—ni kachi Jests.

15Yukan na ti ni kachi Pedro jiin
Jests:

—Xndaku ni nuu yo ndoo kuni ka'an
jnu'un un —ni kachi da.

16 Ti ni kachi Jests:

—¢Xi suni tu ka chaku ini tu ro'o naa
ra nu? 17 Tu ka chaku ini ra ja iin yivi
tu nchakuachi i nuu ndeyu yaji i, chi ja
yaji i kua'an chii jiti i, ti ndenda kua'an.
18Ko ja kafia yu'u i, ja ka'an i un, chi
undi ini afiu i vaji, chi undi afiu i ni ndo'o
flaa ini i, ti yukan kuu ja nchakuachi
ga i jiin. 19Chi undi afiu i kuu nu vaji
taka jnu'un kue'e ka ndo'o ini i. Ka
kuni i ka'ni iin ndiyi. Ka kuni chaa un
kusikinchaa jna'an da i, xi kusikinchaa
da nakuachi. Ka kuni sakui'na da, ka

Mateo 15:28

kuni xnda'u fia'an da xi chakuachi da
yivi. 20Ti taka jnu'un un kuu ja sa'a ja
nchakuachi yivi naa i. Ko nu so ja tu
siuku yo jnu'un jana'an ja tu nanda'a yo,
ti kee yo staa, tu nchakuachi yo —kachi
Jests.

Hin fna'an sirofencia
kanda'u fa jiin Jests
(Mr. 7.24-30)

21 Ni kee Jests yukan, ti kua'an ya ichi
fAiuu Tiro jiin fiuu Sid6n. 22 Ti yukan kan-
cha iin fia'an fiuu Canaan, ni chaa fia nuu
Jesus, ti kana ko'o fia ka'an fia:

—iJito'yo, ni'in ja kuu ni se'e rey
David na jana'an, kunda'u ini ni safia!
Chi se'e si'i na jna'an i i#in tachi xaan, ti
ndo'o xaan i jiin kue'e un —ni kachi fa.

23Ko Jests, tu ni ka'an kuiti ya. Ti ni
ka kachi ndaja'a ya jiin ya:

—Ka'an ni jiin fia na ki'in fia, chi kana
ko'o fia vaji fia ichi jata yo —ni ka kachi
da.

24Yukan ti sa ni ka'an Jests:

—Ni taji Yandios ru'u vaji ri, ja na
nama ri yivi nacién Israel, ja ni ka sana
i ka jika i nanu rii ni skuita jito'o ti
—kachi ya.

25Ko ni tu'va fia'an un undi nuu Jesus,
ti ni kachi fa:

—Jito'yo, chindee ni safla —ni kachi
fa.
26 Yukan ti ni kachi Jess:

—Tu va'a ja kenchaa yo staa yu'u se'e
yo, ti kua'a yo nuu ina —ni kachi ya.

27 Ko ni kachi fia'an un:

—Jandaa ka'an ni Jito'yo, ko ina un
chi ka nachii ti staa kuachi nukoyo yu'u
mesa jito'o ti —ni kachi fa.

28 Yukan na ti ni kachi Jesus jiin fia:

—Ro'o ja kuu ra fiasi'i, xaan va'a ja
ni kandixia ndaa ra ru'u, ti na kuu nava
kuni ra —ni kachi ya.

Ti yukan, ni nduva'a ni se'e si'i fia un.

Ni sa'a Jests tajna yivi ka
jna'an tijni nuu kue'e

29 Ni kee Jestis yukan, ti ni ya'a ya yu'u
lago Galilea, ti ni kaa ya, kua'an ya yuku
un, ti yukan ni nukoo ya. 30 Ti kua'a xaan
yivi ni ni jakoyo nuu kancha ya un, ni ka
jakoyo i jiin yivi ni ka jna'an kue'e jiyi'i,
yivi kuaa, yivi fii'in, suni yivi ja tu si'in
xi tu nda'a, jiin tijni ga yivi ka jna'an
inga kue'e, ni ka jakoyo i nuu Jests. Ti
tendi'i yivi un ni sa'a ya tajna i. 3! Yukan
ti ni ka naa ini yivi un, chi ja kandoka'an
yivi fii'in, ka ndoo kaka va'a yivi ni ka
jna'an kue'e jiyi'i, ka ndundijin nduchi
yivi kuaa. Ti ka naa ini yivi un ja sia'an
ni kuu, ti ni ka keja'a ka nakanajaa i Yan-
dios ja ndito ya yivi nacién Israel, ti ni
ka ka'an i:

—iVa'a xaan ini Tata yo Yandios, chi
jito ya yivi nacién Israel! —ni ka kachi i.

Ni skaji Jests vi'i ga kuun mil yivi
(Mr. 8.1-10)

32Yukan ti ni kana Jesus ndaja'a ya, ti
ni kachi ya jiin da naa da:

—Kunda'u ini ri yivi ja'a, chi ja ni kuu
uni kivi ka'iin i ja'a jiin ri. Ti tundo kaji
yi, ti tu kuni ri ja nataji ri sia'an ni,
nukoyo i ve'e i, chi sa sandau kuita i ichi
nukoyo i —ni kachi ya.

33 Yukan ti ni ka kachi ndaja'a ya un:

—¢Ti nanu ni'in yo ja kaji yivi kua'a
ja'aja tu naa ve'e iyo nuu ka'iin yo ja'a?
—ni ka kachi da.

34Ti ni jikajnu'un Jesis maa da naa
da:

—¢Nasa ga staa stila ka fiava'a ra naa
ra? —ni kachi ya.

Yukan ti ni ka kachi da:

—Ugxia staa stila ti jaku ni ga chaka
kuachi —ni ka kachi da naa da.

35Yukan na ti ni kachi Jestis ja na
nukoo yivi un naa i. 3°Ni ki'in ya ndi
uxia staa stila un jiin chaké kuachi un,
ti ni nakuanta'u ya nuu Yandios. Ni

sakuachi ya staa stila un, ti ni ja'a ya nuu
ndaja'a ya, ti chaa un ni ka tejna'an da
nuu yivi naa i. 37 Tendi'i yivi un ni ka yee
i undi ni ka chitu chii i. Ti ni kendoso
ga staa stila un, ti ni ka nastutu tuku da
uxia chika na'nu. 38 Ti yivi ni ka yee un
ni ka iyo kuun mil chaa, ti siin kuu fiasi'i
jiin suchi kuachi. 39 Yukan ti sa ni kanx-
ia'u Jesus jiin yivi un, ti ni ndivi ya nuu
barco, ti kua'an ya ichi ndafiuu Magdala.
Chaa fariseo jiin chaa saduceo
ka jikan da i#in jnifiu fia'nu

(Mr. 8.11-13; Lc. 12.54-56)

Yukan ti ni ka ja'an chaa fariseo
1 6 jiin chaa saduceo ni ka jande'e
da Jests, ja ka nduku da nasa kuu
kankuachi da siki ya. Ti ni ka jikan da
nuu ya ja na sa'a ya iin jnifiu fia'nu ja
vaji nuu Yandios, ya kancha andivi. 2 Ti
ni kachi ya jiin chaa un naa da:

—Ro'o naa ra, chi sia'an ka ka'an ra:
ka kachi ra. 3Ti ja kuu jafia'an ka ka'an
ra naa ra: “Vijna ti kuun sau chi ifia
viko kua'a ichi nuu vekana ndikandii”,
ka ka'an ra. Chaa faa xini ka kuu ra chi
ka jini va'a ra sefia ja'a viko nuu andivi
un, ko tu ka chaku ini ra nau ja kuu ru'y,
ja sa'a ri taka jnifu fia'nu ja'a kivi vijna
naa ra. 4Ja kuu kivi vijna ka iyo kua'a
yivi ka sa'a ndeva'a ja tu ka jandatu i nuu
Yandios. Ti ka kuni i ja na sa'a ri iin jnifiu
fla'nu nuu i, ko jankivi sa'a ri iin jnifiu
fia'nu un nuu i, chi nini jiin vanuxii nun-
do'o ni jna'an Jonas, chaa ni kuu profeta
na jana'an—ni kachi ya.

Yukan ti ni xndoo ya yivi un, ti kua'an
ya.

Jnu'un ka ka'an chaa fariseo
(Mr. 8.14-21)

5Jani ka ya'andaja'a ya inga nuu yu'u
lago un, ko ni ka naa ini da kunda'a da
staa stila. © Yukan ti ni kachi Jests jiin
da naa da:

—Nde'e naa ra, koto ra maa ra jiin
jnu'un ka ka'an chaa fariseo jiin jnu'un
ka ka'an chaa saduceo, chi yachi xaan
jichanuu nanu keni'no levadura chii yu-
jfa staa stila —ni kachi ya.

7Yukan ti ni ka keja'a ndaja'a ya un ka
ndajnu'un maa da:

—Siki ja tu ni ka yinda'a yo staa stila
kuu ja ka'an ya —kachi da naa da.

8Ko ja ni jini Jestis ndoo ka ndajnu'un
da, ti ni kachi ya:

—¢Ndoo ka ndajnu'un ra ja tu ka ndiso
ra staa stila naa ra? ¢Xi tuka fiukuu ini ra
ja ni'in yo staa stila kaji yo nu? 9 ;Va nu
tu ka chaku ini ra, xi tu ka na'an ra na ni
tejna'an ri u'un staa stila ni ka yaji vi'i ga
u'un mil yivi un nu? ¢Ti nasa ga chika ni
ka nastutu ra nusa? 10 ;Xi ni tu ka na'an
ra na ni tejna'an ri uxia staa stila ni ka
yaji vi'i ga kuun mil yivi un naa i nu?
¢Ti nasa ga chika ni ka nastutu ra un nu?
11, Ti ndoo tu ni ka chaku ini ra, ja ru'u
tu ni ka'an ri siki staa stila na ni kachi
ri ja koto ra maa ra naa ra jiin levadura
chaa fariseo jiin chaa saduceo yukan nu?
—mni kachi ya.

12yukan sa ni ka chaku ini da ja Jesiis
tu ni ka'an ya siki levadura staa stila
un, chi su'va ni ka'an ya siki jnu'un ka
xna'an chaa fariseo jiin chaa saduceo
yukan.

Ni kachi ndaa Pedro
ja Jests kuu Cristo

(Mr. 8.27-30; Lc. 9.18-21)

13Nu ni jaa Jests fiuu Cesarea ja kuu
iin ndafiuu Filipo, ti ni jikajnu'un ya nda-
ja'a ya, ti ni kachi ya:

—¢Ndoo ka ka'an yivi ja nau kuu ru'u,
ja kuu ri maa Se'e Yivi Nuyivi? —sia'an
ni kachi ya.

14 yukan ti ni ka kachi da:

—Sava yivi ka ka'an ja kuu ni Juan
ja ni skuanducha un. Sava ga ka ka'an
ja maa ni kuu profeta Elias ni kii na
jana'an. Ti sava ka ndaku ni'in ja maa

ni kuu Jeremias xi inga profeta ja ka'an
jnu'un Yandios —ni ka kachi da.
15yukan ti ni kachi ya jiin da naa da:

—Ti ro'o naa ra, ¢nau ja ka ndo'o ini
ra ja kuu ri? —ni kachi ya.

16 Ti Sim6n Pedro ni kachi da:

—DMaa ni kuu Cristo, ja ni taji Yandios
ja ta'u ni jnifiu Aa'nu. Ti kuu ni Se'e maa
Yandios chaku —ni kachi da.

17Yukan ti ni kachi Jestis jiin Pedro:

—Ro'o Simén, se'e yii Jonds, kancha
Yandios jiin ra chi ni iin yivi tu ni xn-
daku un nuu ra, chi Tata ri, ya kancha
andivi kuu ja ni ka'an inijnuni ra. 18 Ti
ru'u na kachi ri ja maa ra kuu Pedro, ja
kuni ka'an “iin yuu”, ti jiin yuu ka'nu
ja'akeja'a nastutu ri sava'ani ga yivi taka
nacion, ja na kandixia i ru'u. Yukan kuu
jnifu kin sa'a ri jiin yuu ja'a. Ti ja'u'u un
tu kundee kuti jiin jnifiu ta'u ri. 1°Chi
tatu ri i#in jnifiu ro'o. Ro'o kuu nanu iin
ndakaa ja jajnifiu yo ja kuifia yo ti nakasi
yo yuxe'e. Ti jnifiu ra kuu ja na kuina ra
yuxe'e fiuu nuu ta'u Yandios jnifiu. Chi
kuifia ra ichi ya ja kuu yivi taka nacién,
ja na xndaku ra jnu'un ri nuu i nasa kaa
ichi Yandios. Ti yivi kandixia, ti ndivi i
nda'a Yandios jiin fiuu nuu ta'u ya jnifiu.
Ko yivi tu kandixia jnu'un ri, ti kasi ra
yuxe'e fiuu nuu ta'u Yandios jnifiu ja kuu
yivi un, chi tu ni ka chu'un ini i. Ti taka
jnifiu va'a sa'a ra nava na kendo va'a nuu
Yandios —ni kachi Jests jiin Pedro.

20 Yukan na ti ni kachi Jesus jiin nda-
ja'a ya ja koto ma kani kuti da jnu'un
nuu yivi ja maa ya kuu Cristo, ja ni taji
Yandios ja ndiso ya jnifiu fa'nu.

Ka'an Jests ja kui ya
(Mr. 8.31-9:1; Lc. 9.22-27)

21Undi sa ni keja'a Jestis ni xndaku
ya nuu ndaja'a ya, ja nini kuu ja ki'in
ya Jerusalén, ti chaa ka kuiia'nu ka iyo
nacién Israel, jiin sutu ka kufia'nu, jiin
chaa ka xna'an ley ini vefiu'un un, tu
kuajnu'un da ya, chi su'va kua'a da nun-

do'o kondo'o ya, ti ka'ni da ya. Ko nu uni
kivi ti nandoto ya nuu fiuji'i un. 22 Yukan
ti ni kana siin Pedro ya, ti ni kachi da jiin
ya:

—Jito'yo, jKoto kua'a Yandios jnu'un
ja koto ni nundo'o un! —ni kachi da.

23 Ni ndeokoto Jesis nuu Pedro, ti ni
kachi ya:

—Kuxio ki'in ra, chi ka'an ra nanu
chaa u'u un, ja so sakanuu ra ini ri. Chi
ro'o tu ndo'o ini ra ja na siuku ri nava
kuni maa Yandios, chi ro'o ndo'o ini ra
nava ka ndo'o ini yivi fiuyivi ja'a —kachi
Jests.

24Yukan na ti ni kachi Jests jiin nda-
ja'aya:

—Nu nau yivi ka kuni kundikun ru'u,
ja na siuku jnu'un ka'an ri, ti na xndoo
i ja ka ndo'o ini i, ti na tava ini i ja na
kondo'o koo nene i vasu na kuu i ja siki
ru'u. 25 Chi yivi ka ndiyo ini ja kunchuku
va'a i nuu fluyivi ja'a, ja tu ka kandixia
i jnu'un ri, ti xnaa i maa i nuu Yandios.
Ko yivi na kondo'o koo nene i ja siki ru'y,
ti su'va na ni'in ta'u i ja na kunchuku i
andivi ja kuu saa ni. 26 Chi tundo ni'in
kuti i#in yivi vasu na kundee i ni'in i taka
ja iyo nuu fuyivi ja'a, ti xnaa i afiu i nuu
Yandios. ¢Xi ka jani ini ra ja chunaa yivi
un nuu afiu i nu? 27 Jaa iin kivi ti nchaa
tuku ri, ja kuu ri maa Se'e Yivi Nuyivi.
Ti ndufia'nu xaan ga jnifiu ndiso ri nanu
kuu maa Tata ri Yandios, ti nchaa ri jiin
angel ri ja ka janukuachi nuu maa ya.
Yukan na ti cha'u ri nuu ndi in ndi in
yivi nasa kaa jnifiu ni ka sa'a maa i. 28 Ti
ja kuu kivi yukan, na kachi ndaa ri ja
ka iyo sava ro'o ka'iin ja'a kuchaku ga
ra, ti kuni ra nchaa ru'u, ja kuu ri maa
Se'e Yivi Nuyivi. Ti nchaa ri jiin iin jnifiu
fla'nu xaan ga, ja undi vijna tu ka jini ra
—ni kachi Jests.

Ni nasama Yandios nuu Jests

(Mr. 9.2-13; Lc. 9.28-36)

Nu ifiu kivi ti kua'an Jesis jiin
1 7 Pedro, Jacobo, jiin Juan fani Ja-
cobo, ti ni ka kaa da xini #in yuku sukun
ga. 2Ti yukan ni ka jini da ja ni nasama
nuu ya. Ti taja ii nuu ya nanu ndikandii,
ti sa'ma ya ni ndukiyi xaan nanu nduva
ndikandii. 3Ti yukan ni ka ndenda uu
chaa ni ka kufia'nu ga nuu nacién Israel
na jana'an ni nani Moisés, ti inga chaa
un ni kuu profeta Elias, ti ka ndajnu'un
da jiin Jests.

4Yukan ti ni kachi Pedro jiin Jests:

—Jito'yo, xaan va'a ja ka'iin yo ja'a.
Nu kuni ni ti na sa'a na uni ve'e kuachi
kunchuku yo, iin kuu ni, inga na kuu
Moisés, ti inga na kuu Elias —ni kachi
da.

5Ni ka'an ga Pedro sia'an, ti ni jakava
iin viko nu'un xkiyi siki da naa da. Ti
nuu viko un ni ka'an iin ndusu sia'an:

—Ja'a kuu Se'e ri ja kunda'u ini ri, ti
kusii ini ri jiin. Ti chunso'o jnu'un ka'an
ya —kachi.

6Nu ni ka jiniso'o ndaja'a ya jnu'un
un, ti ni ka jankava ndee da undi nuu
fiu'un, chi ni ka yu'u xaan da. 7 Yukan ti
ni tu'va Jests nuu da naa da, ni skanda
ya da, ti ni kachi ya:

—Ndokuiii, koto ma yu'u ra naa ra
—mni kachi ya.

8 Ti ni ka nde'e da, ko tukaa ga ndoo ni
ka jini da, ni iin chaa un. Tukaa ga ndoo
iyo, chi maa iin ni ga Jesus kandichi ya.

9Ti nu ni ka nandee da xini yuku un
kuankoyo da, ni ta'u Jests jnifiu sia'an
nuu da:

—Koto kani ra jnu'un nuu ni iin yivi
ja sia'an ni ka jini ra, undi na jaa kivi
na nandoto ru'u, ja kuu ri maa Se'e Yivi
Nuyivi —kachi Jests.

10yukan na ti ni ka jikajnu'un ndaja'a
ya un maa ya, ti ni ka kachi da:

—¢Tindoo ka ka'an chaa ka xna'an ley
un, ja xnakan Elias chaa nu? —kachi da
naa da.

11Tj ni kachi Jests:

—Jandaa kuu ja xnaka Elfas kii, ti sat-
u'va da yivi naa i, 12ko na kachi ri nuu
ra ja, ja ni kii Elias, ko tu ni ka nde'e da
nuu da, chi ni ka sa'a da nava ni ka kuu
ini da jiin da. Ti ru'u, ja kuu ri maa Se'e
Yivi Nuyivi, suni sia'an kondo'o ri nda'a
chaa un naa da —ni kachi Jests.

13 Yukan ti ni ka chaku ini ndaja'a un
janika'an ya jnu'un Juan, chaa ni skuan-
ducha un.

Sa'a Jests tajna iin chaa lulu ji'i yi'i
(Mr. 9.14-29; Lc. 9.37-43)

14 Nu ni ka nchakoyo da nuu ka'iin uu
ga ndaja'a jiin yivi kua'a un, ti iin chaa
un ni tu'va da nuu Jests, ni jakunjiti da
nuu ya, ti ni kachi da:

15__Jito'yo, kunda'u ini ni nuu se'e yii
na, chi jna'an i kue'e ji'i yi'i xaan tonto.
Ti tijni jinu nduva i nuu fiu'un, ti kana
kava i ini nducha. 16 Ti ja'a yinda'a na i
nuu ndaja'a ni, ko tu ka kujnuni ja sa'a
da jiin yi —ni kachi da.

17Ti ni kachi Jestis nuu tendi'i yivi un:

—Xaan ga tu ka kandixia ra jnifiu sa'a
Yandios. Xaan ga ni'in ini ra naa ra ja tu
ka jandatu ra nuu Yandios. ¢Nasa ga ti
sa kandixia ra naa ra, ja sia'an ni'in ini
ra? Ti ja ni kujna'an ja ndo'o nene ri ja
siki ro'o naa ra. Chaan ni chaa lulu jia,
na kii da ja'a naa ra —ni kachi Jests.

18 Yukan ti ni nduxaan ni'in ya nuu
tachi xaan un, ti yukan ni kendava ni
kua'an. Ti yachi ni ni nduva'a chaa lulu
un. 1°Ko nu ni kuu nuu ga, ni ka jika-
jnu'un ndaja'a ya un maa ya:

—¢Ndoo tu ni kuu keni'in na tachi
xaan un ki'in naa na? —ni ka kachi da.

20Ti ni kachi Jests:

—Siki ja tu ka iyo ni ini ra naa ra ja ka
kandixia ni ini ra Yandios. Ti na kachi
ndaa ri nuu ra naa ra, ja nu na kandixia

ra Yandios, vasu iin ti'li, ku'va iin ndikin
luly, ti nu sia'an na, ti kachi ra jiin yuku
ja'a: “Kuxio ja'a ti kua'an undi yukan”,
kachi ra jiin. Yukan ti kuxio ki'in. Ti nu
sia'an na kandixia ra Yandios, ti taka ni
ga kuu sa'a ra, chi tu iyo ni iin jnifiu ja
kendo sia'an ni, nu ni ini yo na sa'a yo.
21Ko iin tachi xaan nanu sia'an, tu ken-
dava kuti ki'in nu tu kakanta'u yo, ti koo
ndicha ini yo —ni kachi ya.
Inga kivi ni ka'an tuku Jests ja kuii ya
(Mr. 9.30-32; Lc. 9.43-45)

22Ni ka jikonuu Jests jiin ndaja'a ya
fiuu Galilea, ti kachi ya ja maa ya, ja kuu
ya Se'e Yivi Nuyivi, iyo iin ndaja'a ya ja
nakua'a da ya nuu nda'a chaa ka jito u'u
ya. 23 Ti ka'ni yivi un ya, ko nu uni kivi ti
nandoto tuku ya. Nu ni ka jiniso'o nda-
ja'a ya jnu'un un, ti ni ka kukui'ya xaan
ini da naa da.

Chaa ka kinya'u puesto
nuu vefiu'un Israel

24Nu ni jaa Jesus jiin ndaja'a ya
fiuu Capernaum, ti ni ka ja'an chaa ka
kinya'u puesto nuu vefiu'un ka'nu Israel
un, ti ni ka jikajnu'un da Pedro sia'an:

—¢Tu cha'u maestro ra puesto da ja
kuu nuu vefiu'un yo nu? —ni ka kachi
da.

25Yukan ti ni kachi Pedro:

—Kuu —ni kachi da.

Yukan ti nu ni ndivi Pedro ini ve'e. Ti
xnakan maa ya ni ka'an, ti ni jikajnu'un
ya Pedro:

—¢Nasa ndo'o ini ra, ro'o Simén?
¢Nau nuu yivi kinya'u chaa ka kuu rey
nuu Auyivi ja'a, nuu yivi fiuu da xi nuu
yivi inga fiuu nu? —ni kachi ya.

26 Ti ni kachi Pedro:

—Nuu yivi inga fiuu —ni kachi da.

Yukan ti ni kachi Jests:

—Nusa, ti tu ka cha'u maa yivi fiuu
da. 27 Ko ja nava tu kuti ini yivi naa i,
kua'an yu'u mar un, ti chunde ra yo'o

jiin skanchu ra nuu nducha un, ti tava
ra iin chaka ja kenda undi nuu un. Ti
ndata yu'u ti, ti yukan ni'in ra #in xu'un,
ti cha'u ra nuu da ja kuu nuu maa ri, jiin
ja kuu nuu maa ra —ni kachi Jests.

Nau kuu ja kuiia'nu ga
(Mr. 9.33-37; Lc. 9.46-48)

Ti yukan ni ka tu'va ndaja'a Jests
1 8 nuu ya, ti ni ka jikajnu'un da ya:

—¢Nau kuu ja kufia'nu ga ja kuu nuu
ta'u Yandios jnifiu nusa? —ni ka kachi
da.

2Yukan ti ni kana Jests iin suchi lulu,
ni jani ya suchi un ma'fiu da naa da, 3ti
ni kachi ya:

—Na kachi ndaa ri ja nu tu nakani ini
ra naa ra, ja inijnuni ra na nduu vita ini
ra nanu iin suchi lulu ja'a, ni tu ndivi
kuiti ra fiuu nuu ta'u Yandios jnifiu. 4 Ja
yukan kuu ja yivi ka kufia'nu ga nuu ta'u
Yandios jnifiu, ka kuu i nanu iin suchi
lulu ja'a. 5Jiin jnifiu ndiso ri na kachi
ri ja nu na kunda'u ini ra iin suchi lulu
sia'an, ti ja ni kuu ra iin yivi ni janta'u
ru'u —ni kachi Jesus.

Ja sa'a ja kunchakuachi yo
(Mr. 9.42-48; Lc. 17.1-2)

6Siin Jestis ndaku ya, ti ni kachi ya:

—4in nundo'o ka'nu xaan kundatu yivi
nu na xnda'u i #in suchi lulu sia'an, ja tu
kandixia i ru'u. Va'a ga nu na kundikun
sukun i jiin iin yoso molino, ti na ki'in i
chii nducha lago un. 7 Xaan ga nda'u yivi
fluyivi ja'a ja jiin kuachi maa i ka nukoyo
uu ga yivi nuu kuachi. Ti sia'an ka sa'a
i, ko na nda'u ga yivi ka sa'a sia'an. 8 Ti
nu iyo in ja kuni sa'a ja na kanakava ra
nuu kuachi, nu nda'a ra xi ja'a ra kuu ja
kuni sa'a un, ka'ncha na ki'in. Chi va'a
ga nu ku'lu ra na najaa ra nuu ta'u Yan-
dios jnifiu, ti ansu ja na najaa ndi'i ra
jiin ja'a ra jiin nda'a ra, ti ki'in ra nuu
infiernu. ° Ti nu nduchi ra kuu ja sa'a ja
na kanakava ra nuu kuachi, tava ti skafia

ra na ki'in. Chi va'a ga ja na najaa ra nuu
ta'u Yandios jnifiu jiin #in ni nduchi ra, ti
ansu ja najaa ra jiin ndinduu nduchi ra,
ti ki'in ra nuu infiernu —kachi ya.

Jnu'un i#in rii, kiti ni sana
(Lc. 15.3-7)

10Siin Jests xndaku ya, ti ni kachi ya:

—Koto skexiko ra nuu iin iin suchi
kuachi ja'a naa ra. Chi na kachi ri ja &n-
gel maa i, kancha andivi ti ndito i suchi,
ti ka'an i ja'a suchi un ja kuu nuu Yan-
dios. 11 Chi na kachi ri ja ru'u, ja kuu ri
maa Se'e Yivi Nuyivi, ni chaa ri ja na
nama ri taka yivi ni ka sana i ka jika i
nuu fuyivi ja'a.

12Na kachi ri ja nasa ka ndo'o ini ra
siki iin jnu'un ja'a. Nu iin chaa nava'a iin
ciento rii, ti skuita da iin ti. ¢Xi tu xndoo
da ndi'i kuun xiko xia'an kuun ga kiti un,
ti ki'in nunduku da kiti ni sana un undi
yuku un nu? 3Ti nu ni nani'in da t, ti
jandaa kuu ja kusii xaan ga ini da jiin
kiti un, ti ansu jiin ndi kuun xiko xia'un
kuun ga rii un. 1#Ti suni sia'an kuu nuu
Tata ra Yandios ja kancha ya andivi, chi
tu kuni ya ja na naa ni i#in suchi kuachi
sia'an —ni kachi Jestis.

Nasa kuanka'nu ini
yo nuu fianijna'an yo
(Lc. 17.3-4)

155iin Jests ka'an ya, ti ni kachi ya:

—Nu na sa'a ndeva'a fani ra jiin ra,
kua'an maa ni ra ti ndajnu'un ra jiin da
siki ja ni sa'a da un. Ti nu ni janta'u da
jnu'un ka'an ra ja ni nakuni da falta da,
yukan na ti ja ni ndumani ra jiin da. 16 Ko
nu tu janta'u da jnu'un ka'an ra, ti kana
iin xi uu ga yivi ja na kyjiin yi jiin ra,
nava jiin jnu'un ka'an uu xi uni ga testigo
un, ti na ndundaa jnu'un un. 17 Ti nu tu
chu'un so'o da nuu jnu'un ka ka'an tes-
tigo un, yukan na ti kasjnu'un nuu taka
ga yivi ka kandixia un nu ka ndututu i
ka skua'a i. Ti nu suni tu ni janta'u da

jnu'un ka ka'an yivi ni ka ndututu un,
yukan na ti sia da na ki'in maa da, chi ni
kuu da nanu yivi tu kandixia jnu'un Yan-
dios, xi nanu chaa kinya'u nuu puestuo
ja ka sa ndeva'a da.

18 Na kachi ndaa ri ja taka ra nda-
jnu'un ra siki iin falta sia'an, ti sia'an
kendo undi nuu Yandios. 1°Suni na
kachi ri ja nu vasu uu ro'o naa ra na
ndumani ini, ti kakanta'u ra nuu Tata ri
Yandios, ya kancha andivi, ja kuu sava'a
ni ga ndajnifiu ka nandi'i ra, ti kua'a ya
nuu ra. 29 Chi nu ni ka ndututu uu xi uni
yivi ka chifiu'un i ru'u, ti ka ndakuni'in
yi sivi ri, ti ma'fiu yivi un kancha maa ri
—ni kachi Jests.

21 Yukan ti ni tu'va Pedro nuu ya, ti ni
jikajnu'un da:

—Jito'yo, ¢Nasa jinu kuu ja kuanka'nu
ini na nuu flanijna'an na nu na sa'a nde-
va'a da jiin na nusa? ¢Xi undi uxia jinu
nu? —ni kachi da.

22Ti ni kachi Jests:

—Tu kachi ri ja uxia jinu, chi undi uni
xiko uxi uxia jinu.

23 Ja sia'an kuu ja nuu ta'u Yandios
jnifiu kuu nanu #n rey ja ni nanduku
jnu'un da taka jnifiu ka sa'a muzu da.
24Ni keja'a sandoo da jnifiu un. Ti ni jaa
iin chaa tau iin millén pesu nuu da. 25 Ti
tu ni kuu chunaa chaa un xu'un kua'a un,
chi tundo fiava'a da. Yukan ti ni ta'u ji-
to'o da un jnifiu ja na kuya'u da jiin fiasi'i
da, nava na ndenaa ja tau da un. 26 Ti
chaa un ni jakunjiti da nuu jito'o da, ti
ni ka'an nda'u da jiin da sia'an: “Ni'in ja
kuu ni jito'o na, kunda'u ini ni safia, ti
saka'nu ini ni nuu na sa na chunaa ndi'i
na xu'un ni”, ni kachi da. 27 Ti rey un
ni kunda'u ini da, ti ni janka'nu ini nuu
muzu da un, ti ni sia da chaa un kua'an
da.

28 Ko sa ni kenda muzu un kua'an da,
ti ni ndejna'an da jiin inga jna'an muzu
da nuu ka junukuachi da un, ti chaa un

tau jaku ni xu'un nuu maa da. Ti ni jnii
da sukun chaa un, ni keja'a skua'fia da
chaa, ti ni kachi da: “jChunaa ja tau ra
nuu ri”! —kachi da. 29 Ti inga chaa un ni
jakunjiti da nuu da, ti ni ka'an nda'u da
jiin da: “Kundatu kuee ti'li, ti na chunaa
ndi'i ri xu'un ra”, ni kachi da. 3 Ko maa
chaa un tu ni kuni da. Ti ni kankuachi
da, ti ni chunde da chaa un vekaa undi
ni chunaa ndi'i da ja tau da un.

31Ko nu ni ka jini uu ga jna'an muzu
un ja sia'an ni kuu, ti ni ka na'nu xaan
ini da, ti ni ka ja'an ka kasjnu'un da nuu
jito'o da taka nava ni kuu. 32 Yukan ti ni
kana jito'o un chaa ni sa'a sia'an un, ti ni
kachi da jiin da: “Ro'o, chaa ka kua'an
ka vaji kuu ra. Ni janka'nu ini ri nuu
ra taka ja tau ra, chi ni kanda'u ra jiin
ri. 33 Ti suni sia'an ro'o kuanka'nu ini ra
nuu jna'an muzu ra un ni kuu, nanu ni
janka'nu ini ri nuu maa ra”, ni kachi da.
34Yukan ti ni kiti xaan ini jito'o da un, ti
ni ta'u da jnifiu ja na kivi chaa un vekaa
undi na chunaa da taka ja tau da un —ni
kachi Jests.

35Ti sandi'i ni ga ni kachi Jestis:

—Ti suni sia'an sa'a Tata ri Yandios
jiin ra naa ra nu tu kuanka'nu ini ra naa
ra nuu fanijna'an ra jiin ni ini ni afiu
ra, nu sava'a ni ga ja na sa'a da jiin ra
—kachi ya.

Xndaku Jesus siki jnu'un
ka xndoo jna'an

(Mt. 5.32-32; Mr. 10.1-12; Lc. 16.18)
1 9 Nu ni ndi'i ni ka'an Jests jnu'un

un, ni kee ya fiuu Galilea, ti
kua'an ya ichi fiuu Judea ja kendo ichi
nuu kana ndikandii, nuu yucha Jordan.
2Kua'a xaan yivi ni ka ja'an jiin Jests, ti
yukan ni sa'a ya tajna yivi ka ku'u.

3 Yukan ti ni ka tu'va sava chaa fariseo
nuu Jests ja ka kuni skanakava da ya jiin
iin jnu'un ka'an ya, ti ni ka jikajnu'un da
ya:

—¢Kuu xndoo iin chaa fiasi'i da nu
sava'ani ga siki ndoo na kuu nu? —ni ka
kachi da.

4Yukan ti ni kachi Jesus:

—¢Va tu ka skua'a ra tutu Yandios naa
ra, ja undi nuu ni sa'a Yandios iin chaa
jiin iin fiasi'i nusa? ® Suni ni kachi ya: “Ja
yukan kuu ja iin chaa nuu na ni'in da
fiasi'i da, ti xndoo da tata da jiin nana
da, ti ndinduu da ni ka nduu iin ni ga.
6 Ja yukan kuu ja tukaa ga ka kuu da uu
yivi, chi ni ka nduu da iin ni ga yivi”,
kachi ya. Ja yukan kuu ja iin chaa, tu
kuu sa'a siin da ja ni chajna'an Yandios
—ni kachi Jests.

7Yukan ti ni ka jikajnu'un tuku da:

—¢Ndoo ni kachi Moisés ja iin chaa,
kuu xndoo da fiasi'i da nu na ndokani da
iin tutuy, ti kua'a da nuu fia ja ni ka kusiin
da nusa? —ni ka kachi da.

8Ti ni kachi Jests:

—Sia'an ni kuu, chi vanuxia ndee ni'in
ini ra naa ra. Ja yukan kuu ja ni ja'a
Moisés jnu'un ja na xndoo ra fasi'i ra
naa ra, ko undi nuu tu ni iyo sia'an.
9Na kachi ri nuu ra naa ra, ja nu iin
chaa na xndoo da iasi'i da, ko nu tu ni
kanakava fia jiin inga chaa, ti nanda'a da
jiin inga fia, suni ni nchakuachi da, chi ja
ni yisikinchaa da fiasi'i da undi nuu. Ti
suni nu iin chaa na nanda'a jiin iin fiasi'i
ni kendo, suni ni nchakuachi da —kachi
Jests.

10Yukan ti ni ka kachi ndaja'a ya:

—Ti nu sia'an kuu jiin chaa un naa da
ja nu na nanda'a da jiin iin fasi'i, ti iyo
va'a ga nu tu nanda'a da —ni ka kachi
da.

11Ti ni kachi Jests tuku:

—Ansu tendi'i yivi ka chaku ini jnu'un
un, chi nini yivi ni ja'a Yandios inijnuni,
yukan ni kuu ja ka chaku ini. 12Iyo tijni
nuu jnu'un ja jasi ja tu kuu nanda'a iin
chaa. Iyo chaa sa vaji da undi chii nana
da ja tu kuu kunchaka da fiasi'i. Ti ka iyo
sava chaa ja ni ka kuu tajna da nava tu

kuu kunchaka da fiasi'i. Ti ka iyo sava ga
chaa ka kendo sia'an ni, siki ja ka iukuu
ini da siuku da nava ta'u Yandios jnifiu.
Nau ro'o ka kuni kuanta'u jnu'un ja'a, ti
kuanta'u ra naa ra —ni kachi Jests.

Jests jiin suchi kuachi
(Mr. 10.13-16: Lc. 18.15-17)

13Yukan na ti sava yivi un ni ka jan-
chaka i tijni suchi kuachi nuu Jests ja
na chuxndee ya nda'a ya xini i, ti na
kakanta'u ya ja kuu suchi kuachi un nuu
Yandios. Ko ndaja'a ya ni ka nduxaan
da jiin chaa vekoyo jiin suchi kuachi un.
14yukan ti ni kachi Jests:

—Sia naa ra na kikoyo i nuu ri, ti tu
kasi ra naa ra. Chi taka yivi ka kuni kivi
nda'a Yandios ja na ta'u ya jnifiu nuu i,
ti kuni ja na kivi i nanu suchi kuachi ja'a
—ni kachi ya.

15Yukan ti ni chuxndee ya nda'a ya
xini suchi kuachi un ja na koto nda'u
Yandios maa i naa i. Yukan na ti ni kee
ya kua'an ya.

Nava ni jna'an iin chaa riku
(Mr. 10.17-31; Lc. 18.18-30)

16 Ti yukan ni ja'an iin chaa riku nuu
kande Jests, ni jikajnu'un da ya, ti ni
kachi da:

—Chaa va'a kuu ni, maestro. Ti kachi
ni, ¢naa jnifiu va'a sa'a na ti nava ni'in
ta'u na ja na kuchaku na ja kuu saa ni?
—kachi da.

17Ti ni kachi ya jiin da:

—¢Ndoo ka'an ra ja chaa va'a kuu ri,
ti tu ni iin chaa va'a iyo, chi maa iin ni
Yandios? Ko nu kuni ra ja na ni'in ta'u
ra, ti kuandatu taka jnifiu ta'u Yandios
—ni kachi ya.

18Ti ni kachi chaa un:

—¢Nau ja kuu nusa? —kachi da.

Ti ni kachi Jests jiin da:

—Tu ka'ni ra ndiyi, tu xnda'u ra fiasi'i,
tu sakui'na ra, tu chakuachi ra yivi,
19kuandatu nuu tata ra nuu nana ra, ti

kunda'u ini fianijna'an ra nanu kunda'u
ini ra nuu maa ra —ni kachi ya.

20Ti ni kachi chaa un:

—Ja ni ndi'i un ni siuku na undi lulu
na, ¢Ti ndoo kumani ga nusa? —ni kachi
da.

21 Ti ni kachi tuku Jests:

—Nu kuni ra ja na kendo va'a ra,
kua'an ti xiko ra taka ja flava'a ra, ti
kua'a nuu yivi nda'u naa i. Yukan na
ti na kua'a Yandios ta'u ra iyo andivi.
Yukan na ti sa kii ra na cho'o —kachi
ya.

22Nu ni jiniso'o chaa un ja sia'an ni
kachi Jests, ni kukui'ya xaan ini da ti
kua'an da, chi vanuxia chaa riku xaan
kuu da.

23Yukan na ti ni kachi Jesus jiin nda-
ja'aya:

—Jandaa na kachi ri nuu ra naa ra, ja
yii xaan kaa ja kuu iin chaa riku ja na
xndoo da ichi maa da, ti kivi da nda'a
Yandios ja na ta'u ya jnifiu nuu da. 24 Na
kachi tuku ri ja va yachi ga ya'a iin
camellu yau iin yiki tikui, ti ansu ja na-
jaa iin chaa riku nuu ta'u Yandios jninu.
25Nu ni ka jiniso'o ndaja'a ya jnu'un un,
so ni ka naa ini da, ti ka jikajnu'un jna'an
da:

—¢Nau kuu ja nanita'u nusa? —kachi
da naa da.

26 Ni nde'e Jestis nuu da naa da, ti ni
kachi ya:

—Ni iin yivi tu kuu sa'a un, ko Yan-
dios, chi taka ni, ja kuu sa'a ya —ni kachi
ya.
27 Yukan ti ni kachi Pedro jiin ya:

—Jito'yo, safia naa na, ni ka xndoo na
taka ja ka fiava'a na ti vekoyo na jiin ni,
¢ti ndoo ni'in na nusa? —kachi da.

28 Ti ni kachi Jests:

—Jandaa na kachi ri nuu ra naa ra,
ja nu na jaa kivi ja ndujaa fiuyivi jiin
andivi, ti ndufia'nu ro'o naa ra. Ti ru'y,
maa Se'e Yivi Nuyivi, ndufia'nu xaan
ga ri, ti nukoo ri andivi nuu xndichi ri

tendi'i kuiti yivi naa i. Ti taka ro'o ja
ka kuu ra ndaja'a ri, suni ndufia'nu ra, ti
nukoo ra nuu uxi uu teyu ka kufia'nu. Ti
yukan xndichi ra nuu ndi uxi uu familia
ja ni ka nakaya nuu nacién Israel. 29 Ti
taka yivi ni ka xndoo ve'e fiani, xi kua'a,
tata xi nana, Nasi'i xi se'e da, ja ka kuni
kivi i nda'a Yandios ja na ta'u ya jnifiu
nuu i, ti nani'in i vi'i ga ja kuu taka ja ni
ka xndoo i un. Ti nanita'u i nuu Yandios
ja na kuchaku i ja kuu saa ni. 30 Ko kua'a
yivi ka kunuu un vijna, ti yivi un ndun-
da'u ga i fiuu nuu ta'u Yandios jnifiu. Ti
kua'a yivi nda'u ja tu ka kufa'nu vijna,
ti yivi un kuu ja ndufia'nu fiuu nuu ta'u
Yandios jnifiu —kachi Jests.

Jnu'un chaa ka sa'a jnifiu

Siin Jests xndaku ya, ti ni kachi
2 O ya:

—Nuu fuu nuu ta'u Yandios jnifiu, nu
kua'a ri kuu ta'u yivi ri, kuu nanu iin
chaa nava'a kua'a jnifiu ja ni kenda da
iin jafa'an, kuan nduku da muzu ja na
ka'ncha nde'e tika'ya. 2Ni ka ndajnu'un
da jiin muzu un, ja cha'u da nava kuu
ya'u da nuu iin kivi. Ti ni taji da chaa un
kuan sa'a da jnifiu nuu fiu'un da. 3 Ni kuu
ka iin jafia'an, ni kenda da kua'an da nuu
ya'u, ti yukan ni jini da ka'iin uu ga chaa
ka iyo nufia. 4 Ti ni kachi da: “Kuan sa'a
jnifiu nuu fiv'un ri ti cha'u va'a ri kivi
ra”, ni kachi da. Ti chaa un kuankoyo
da.

5Ni kuu sava nduu, ti ni ja'an tuku da.
Suni ni ni'in tuku da uu ga muzu. Ni kuu
ka uni ti ni ja'an tuku da, ti ni ni'in da uu
ga muzu. ® Nu kuan kuu ka u'un ja'ini, ni
ja'an tuku da nuu ya'u. Yukan ni jini da
ka'iin tuku uu ga chaa ka iyo nuifia, ti ni
kachi da jiin chaa un: “¢Ndoo ka'iin ra
sia'an ni ja'a ni nchaka, ndoo tu ka sa'a
jnifiu ra”? ni kachi da. 7 Ti ni ka kachi
chaa un: “Tuu, chi tu kenda ni iin chaa
nduku muzu”, ni ka kachi da. Ti ni kachi
chaa un: “Kuan sa'a jnifiu nuu fiu'un ri

un naa ra, ti cha'u va'a ri ro'o”, ni kachi
da.

8Nu ni kuaa, ti ni kachi da jiin chaa
yinda'a muzu un: “Kana chaa ka sa'a
jnifiu un, ti cha'u ra nuu da, ko keja'a
cha'u ra nuu chaa ni ka kivi sandi'i ni ga
un, ti sandi'i ni ga cha'u ra chaa ni ka
kivi undi fa'an un”, ni kachi da.

?Yukan ti ni ka jakoyo chaa ni ka
kivi ka u'un ja'ini un, ti taka da ni ka
kinya'u va'a da nava ka kinya'u da iin
kivi. 10Yukan ti nu ni ka jakoyo chaa
ni ka kivi undi na fia'an un, ni ka ndo'o
ini da ja vi'i ga kinya'u da niku, ko suni
iin nuu ni ni ka kinya'u da naa da nava
kuu ya'u da nuu iin kivi. 1! Ni ka ki'in
da xu'un ya'u da un, ti ni ka keja'a ka
kankuachi da siki chaa xiin jnifiu un.
12Ni ka kachi da: “Chaa ni ka jakoyo
sandi'i ni ga ja'a, #in hora ni ni ka sa'a
da jnifiu, ti #in nuu ni ni cha'u ni da jiin
safia naa na, ja ni ka sa'a jnifiu na nchaka
nchaa nuu ni'ni xaan un, ti ni'in xaan ni
ka sajnifiu na”, ni ka kachi da.

13Ti ni kachi chaa xiin jnifiu un nuu
iin da: “Nde'e naa kachi ri. Ansu xnda'u
ri ro'o ja sa'a ndeva'a ri. ¢Xi ansu ni
ka ndajnu'un yo ja cha'u ri nuu ra nava
kinya'u ra iin kivi nu? 14Ki'in xu'un ya'u
ra ti kuan no'on. Chi ru'u maa ri, kuni
ri cha'u ri chaa ni ka kivi sandi'i ni ga
ja'a, nanu ni cha'u ri ro'o naa ra. 15 ;Xi
tuiyoichirijasa'arinava kuu ini maa ri
jiin xu'un ri nu? ¢Xi kuu kuasun ini ra ja
va'a ni cha'u ri nu”? kachi da —ni kachi
Jests.

16 Tj ja siki jnu'un chaa ni ka sa'a jnifiu
un, ni kachi Jesiis nuu ndaja'a ya:

—Ja sia'an kuu ja kua'a yivi ka kun-
da'u vijna, ndufia'nu i fiuu nuu ta'u Yan-
dios jnifiu. Ti kua'a yivi ka kufia'nu vijna
ndunda'u i fiuu nuu ta'u Yandios jnifiu ja
kuu saa ni, chi kua'a yivi na stutu ya ja
ka kivi i fiuu nuu ta'u ya jnifiu, ko jaku
ni kuu ja ni nakaji ya ja na ndufia'nu i, ti

tatu ya iin jnifiu fa'nu ga nuu i —kachi
Jests.

Ka'an tuku Jests ja kui ya
(Mr. 10.32-34; Lc. 18.31-34)

17 Nu kua'an Jestis ichi fiuu Jerusalén,
ni kana siin ya ndi uxi uu ndaja'a ya un,
ti ni kachi ya jiin da:

18 _Jaka jini ra naa ra ja, ja kuankoyo
yo ichi fiuu Jerusalén. Ti yukan ru'u, ja
kuu ri maa Se'e Yivi Nuyivi, nakua'a yivi
ru'u nuu sutu ka kufia'nu jiin nuu chaa
fia'nu ja ka xna'an ley un, ti ka'ni da ru'u.
19Nakua'a chaa un ru'u nuu nda'a yivi
inga nacion, ti kusiki nchaa yivi un ru'y,
kua'a da tau ri, ti katakaa da ru'u nuu
nda'a cruz, ja na kud ri. Ko nu uni kivi ti
nandoto tuku ri —ni kachi ya.

Jnu'un ni ka'an nana Jacobo jiin Juan
(Mr. 10.35-45)

20Yukan ti nana Jacobo jiin Juan,
chaa ka kuu se'e yii Zebedeo, ni ka tu'va
da jiin fia nuu Jests, ni jakunjiti fia nuu
ya ja jikan fia iin ta'u. 21 Ni jikajnu'un ya
fia'an un, ti ni kachi ya:

—¢Ndoo kuni ra nusa? —ni kachi ya.

Ti ni kachi fia'an un jiin ya:

—Nu na najaa ni fiuu nuu ta'u ni jnifiu,
ti kua'a ni xiin ni na kunchuku uu ndin-
duu se'e na ja'a, iin da na kuncha nun-
da'a kua'a ni, ti inga da na nukoo nun-
da'a sajni ni —ni kachi fia.

22Ti ni kachi Jestis nuu fia jiin se'e fia:

—Ro'o naa ra, tu ka jini ra ndoo ka
jikan ra. ¢Xi kuu kondo'o ra jiin ri nuu
iin nundo'o kii siki ri nu? —kachi ya.

Ti maa da ni ka kachi da:

—Kuu sa'a na —ni ka kachi da.

23Yukan ti ni kachi ya:

—Jandaa kuu ja kuu kondo'o jna'an ra
jiin ri jiin nundo'o kii siki ri. Ko ja na
nukoo ra nunda'a kua'a ri jiin nunda'a
sajni ri, ansu ru'u kuu ja kua'a un, chi
maa Tata ri Yandios, kuu ya jini nau yivi

ni satu'va ya ja na kunchuku un —kachi
ya.
24Nu ni ka jiniso'o ndi uxi ga ndaja'a
un naa da, ti ni ka kiti xaan ini da nuu
ndinduu chaa un. 2°Ko ni kana Jests
chaa un naa da, ti ni kachi ya jiin da:

—Ja ka jini ra naa ra, ja chaa ka ta'u
jnifiu nuu inga nacién, ka ta'u da jnifiu
nanu iin chaa ta'u jnifiu nuu muzu da.
Ti chaa ka kufia'nu un, suni ka iyo ja ka
ta'u ni'in ga jnifiu nuu da. 26 Ko tu kuu
sia'an jiin ro'o naa ra, chi nu nau ro'o ka
kuni kufia'nu, ti su'va na kunukuachi ra
nuu Aanijna'an ra. 27 Ti nu nau ro'o ka
kuni kunuu, ti su'va nduu ra muzu nuu
taka ga da naa da, 28sia'an nanu ru'u.
Tu ni chaa ri ja kunukuachi yivi nuu i,
chi ni chaa ri ja kunukuachi ri nuu yivi,
ti nakua'a ri yiki kufu ri ja nama ri siki
yivi naa i —kachi ya.

Sa'a Jests tajna uu chaa kuaa
(Mr. 10.46-52; Lc. 18.35-43)

29 Nu ni ka kee da fiuu Jericé, ti kua'a
xaan yivi ni ka ndikun kuankoyo jiin
Jestis. 30Ti yu'u ichi un kanchuku uu
chaa kuaa, ti nu ni ka jiniso'o da ja kuan
ya'a Jesus, ti ni ka kanajiin da:

—iJito'yo, ni'in ja ta'u ni jnifiu nanu
ni sa'a rey yo David na jana'an, kunda'u
ini ni safia naa na! —ni ka kachi da.

31'Ti yivi kuankoyo un ni ka kanajiin
nuu da ja na kasi yu'u da, ko maa da vi'i
ga ni ka kana ko'o da:

—iJito'yo, ja ta'u ni jnifiu nanu ni sa'a
rey yo David na jana'an, kunda'u ini ni
safia naa na! —kachi da.

32yukan ti ni jakuifii Jests, ni kana ya
xini da, ti ni jikajnu'un ya maa da:

—¢Ndoo ka kuni ra ja sa'a ri jiin ra,
nusa? —ni kachi ya.

33Ti ni ka kachi da:

—Jito'yo, ja na ndundijiin nduchi na
—mni ka kachi da.

34 Yukan ti ni kunda'u ini Jestis nuu da
naa da. Ni kue'e ya nduchi da, ti ni ka

ndundijin ni nduchi da. Ti ni ka ndikun
da kuankoyo da jiin ya.

Ni kivi Jests nuu Jerusalén

(Mr. 11.1-11; Lc. 19.28-40;
Jn. 12.12-19)
Nu ni kuyajni Jests jiin ndaja'a

2 1 ya fuu Jerusalén, ni jaa ya fiuu

Betfagé, yajni yuku Olivos, ti ni taji ya

uu ndaja'a ya, 2ti ni kachi ya jiin da:

—Kua'an ranchu kande yajni un naa
ra. Ti yukan nani'in ra nuu ndikun iin
burra jiin iin burru lulu. Ndaji ti, ti kii
ra jiin ti. 3 Ti nu nau yivi ni kenda ka'an,
ti kachi ra ja maa jito'o ra jikan ti, ko
vinafiu'ni kii nunchaka na ti, kachi ra
naa ra —ni kachi ya.

4Ti sia'an ni kundaa nava ni kachi pro-
feta na ni chaa da nuu tutu:

5Kachi jiin fiuu Sion naa ra:

“Nde'e, xaan nda'u vaji rey ra naa ra, chi
vaji ya jiin burra, ti yoso ya siki se'e
ti.

Ti se'e ti un kuu iin burru lulu, se'e iin
kiti ndiso carga.”

Kachi tutu.

6Yukan ti ni ka ja'an ndaja'a ya un
nava ni ta'u ya jnifiu. 7 Ni ka chakoyo da
jiin burra un, ndinduu ti jiin se'e ti. Ni
ka chuku da sa'ma da siki ti, ti ni yoso
ya ti. 8Ti yivi kua'a kuankoyo un ni ka
chuku i sa'ma i ini ichi un, ti sava i ni

ka ja'ncha nda'a yujnu. Ti ni ka chuku i

ini ichi un. °Ti yivi ka yoxnuu jiin yivi

kuankoyo ichi jata, ni ka keja'a ka kuvaa

i ka kanajaa i Yandios, ti ni ka kachi i:

—iNi'in kuu chaa kufia'nu, chi maa
ni kuu jna'an rey David na jana'an! Na
kuanta'u yo nuu Jito'yo Yandios, chi ni
taji ya iin chaa ndiso jnifiu fia'nu nuu ya?
iNa kachi ndaja'a ya undi andivi un ja na
kuna'nu Chaa ja'a! jSia'an na kachi ya!

—ni ka kachi i.

10 Nu ni kivi Jesis fiuu Jerusalén, ti ni

ka kuvaa yivi fiuu, ti ka jikajnu'un i:

—¢Naa chaa kuu ja'a? —kachi naa.

11 Ti ni ka kachi yivi un naa i:

—Ja'a kuu Jests chaa kuu profeta,
kuu da i#in chaa fiuu Nazaret, iin ndafiuu
Galilea —kachi yivi un naa i.

Ni keni'in Jests yivi ka sa'a
ya'u ini veiiu'un ka'nu Israel

(Mr. 11.15-19;
Lc. 19.45-48; Jn. 2.13-22)

12Nu ni jaa Jesds nuu yuxe'e vefiu'un
ka'nu un, ti ni keni'in ya taka yivi ka
xiko jiin ja ka jaan un kuankoyo i. Ni
skuikokava ya taka mesa nuu kanchuku
chaa ka sama xu'un yivi naa i, jiin taka
silla nuu kanchuku ja ka xiko sata. 13 Ti
ni kachi ya jiin yivi un:

—Sia'an yoso nuu tutu Yandios: “Ve'e
ri konani ve'e nuu kakanta'u yivi naa i”,
ko ro'o naa ra, ni ka nasa'a ra ve'e ri nuu
ka nataka fiakui'na —kachi ya.

14 Tji nuu yuxe'e vefiu'un un ni ka tu'va
tijni yivi kuaa jiin yivi ni ka kuu tikuku
nuu Jesds, ti ni sa'a ya tajna yivi un.
15Ko sutu ka kufia'nu un jiin chaa fia'nu
ka xna'an ley un, ni ka kiti ini da, chi
ni ka jini da jnifiu fa'nu ni sa'a Jests,
jiin ja ni jiniso'o da ja ka kanajiin suchi
kuachi un ini vefiu'un un sia'an: “jNa
kufia'nu ni, chi ni nakaji Yandios ni'in ja
na nukuiii ni nuu rey David na jana'an,
ti ta'u ni jnifiu!” —kachi i naa i.

Yukan ti ni ka kiti ini chaa ka kufia'nu
un, 16 ti ni ka kachi da jiin Jests:

—¢Jiniso'o ra jnu'un ka ka'an suchi
kuachi ja'a nu? —ni ka kachi da.

Ti ni kachi Jests jiin da naa da:

—Nuso'o ri, ko ¢xi tu ka ka'u ra nuu
tutu Yandios ja ka'an ja na nakanajaa i
ya nu? Ko sia'an ka'an nuu tutu un:

Ni sa'a ra ja taka suchi kuachi jiin suchi
ka yaxin,

ja va'a na kanajaa i ro'o.

Kachi tutu —ni kachi Jests.

17Yukan na ti ni xndoo ya yivi un, ni
kee ya fiuu un, ti kua'an ya fiuu Betania.
Ti yukan ni kendo ya jakuaa un.

Ni ja'a Jesiis nundo'o iin nutichi vixi
(Mr. 11.12-14, 20-26)

18Ti nu ni kundijin inga kivi, ni nan-
deokuni tuku Jestis nuu Jerusalén, ti ni
keja'a ji'i ya soko. 1°Ni jini ya kandichi
iin nutichi vixi yajni yu'u ichi un, ni
tu'va ya ja'a, ko tundo ni ni'in ya xini,
chi mani nda'a kuu, ti ni kachi ya jiin
nutichi un:

—iNa kachi ri ja jankivi filuu ga kua'a
ra tichi vixi! —ni kachi ya.

Ti hora ni ni ichi nutichi vixi un. 20 Nu
ni ka jini ndaja'a ya un, ni ka naa ini da,
ti ni ka jikajnu'un da ya:

—¢Nasa kuu ja xaan yachi ni ichi
nutichi un? —kachi da naa da.

21'Ti ni kachi Jests:

—Jandaa na kachi ri nuu ra naa ra ja
nu ka kandixia ni ini ra Yandios, ti tu
kondo'o siki ini ra, ti ansu nini ja ni sa'a
ri jiin nutichi ja'a kuu sa'a ra. Chi suni
kuu kachi ra jiin yuku ja'a: “Kuxio ja'a ti
kuan kivi ini lago un”, ti sia'an kuu. 22 Ti
taka ja na kakanta'u ra nuu Yandios, ko
nu na kandixia ni ini ra Yandios, ti ni'in
ra —ni kachi Jests.

Siki ja naa jnifiu ndiso Jests
(Mr. 11.27-33; Lc. 20.1-8)
23Yukan ti ni kivi Jesds nuu vefiu'un
ka'nu un, ti nu xna'an ya nuu yivi un,
ni ka tu'va sutu ka kufia'nu un jiin tijni
chaa ka kufia'nu fiuu Israel, ti ni ka jika-
jnu'un da ya:

—¢Nau ja ni ta'u jnifu ja sa'a ra taka
jnifiu ja'a? ¢Xi nau ja ni ja'a jnifiu fia'nu
ja'a nuu ra nusa? —kachi da naa da.

24Ti ni kachi Jess jiin da:

—Suni ru'y, na kajnu'un ri ro'o naa ra
iin jnu'un. Ti nu ni ka kachi ndaa ra nuu
ri, ti sa na kachi ri nuu ra nau ja ni ja'a
jnifiu ja'a nuu ri. 25Kachi nuu ri, ¢nau ja
ni tatu jnifiu nuu Juan ja ni kii skuan-
ducha da yivi un nusa? ¢¥n yivi ni tatu

jnifu un nuu da xi maa Yandios nt? —ni
kachi ya.

Yukan ti ni ka keja'a ka ndajnu'un maa
da naa da, ti kachi da:

—Nu na kachi yo ja Yandios ni taji
chaa un, ti kachi da jiin yo: “¢Ndoo tu ni
ka kandixia ra jnu'un ni ka'an da nusa”?
kachi ya. 26 Ti nu na kachi yo ja yivi ni
taji da, ti yu'u yo yivi, chi tendi'i yivi ka
kandixia ja Juan ni kuu iin profeta, ja ni
ka'an jnu'un Yandios —kachi da ka nda-
jnu'un da.

27 Yukan na ti ni ka kachi da jiin Jests:

—Tu ka jini na —ni ka kachi da.

Yukan na ti ni kachi ya jiin da naa da:

—Vanuxia tu ka kuni kachi ra, ti suni
ru'u, tu ra kachi ri nuu ra nau ja ni ja'a
jnifu fia'nu ja'a nuu ri —kachi ya.

Kuentu uu se'e yii

28 Ni kachi ya jiin chaa fia'nu un:

—¢Nasa ka ndo'o ini ra nu na kachi ri
iin jnu'un ja'a nusa? ¥n chaa ni iyo uu
se'e yii, ni kachi da jiin iin se'e da un:
“Hijo, kuan sa'a jnifiu nuu nutika'ya yo
vijna”, ni kachi da. 29Ko ni kachi chaa
lulu un: “Tu kuni na ki'in na”, ni kachi
da. Ko kuee ga ni nakani ini da, ti ni
jan sa'a da jnifiu un. 39 Yukan na ti ni
ka'an tuku tata da un jiin inga se'e yii
da, ti suni sia'an ni ta'u tuku da jnifiu
nuu suchi un, ti chaa lulu un ni kachi da:
“Kuu, na ki'in na”, ni kachi da. Ko tu ni
ja'an da. 3! ;Nau iin iin chaa un ni jan-
datu nava ni ta'u tata da jnifiu un nusa?
—ni kachi Jests.

—~Chaa ni ka'an da jiin undi nuu un
—ni ka kachi chaa ka kufia'nu un.

Yukan na ti ni kachi Jesds jiin da naa
da:

—Jandaa na kachi ri nuu ra naa ra,
ro'o kuu ra chaa ka kufia'nu. Ja kuu chaa
ka kinya'u nuu puesto un jiin fa'an sii
ini ja tindi fia chaa, va tu u'u nakani ini
yivi un, ti yachi ga kivi i nda'a Yandios ja
na ta'u ya jnifiu nuu i. Yachi ga kivi yivi

un ja kuu ro'o naa ra. 32 Chi ni kii Juan,
chaa ni skuanducha un, ti ni xndaku da
nava kachi Yandios ja na nakani ini ra
naa ra, ko tu ni ka kandixia ra jnu'un ni
ka'an da. Ti chaa ka kinya'u puesto jiin
fia'an sii ini un naa fia, chi ni ka kandixia
ndaa da. Ti ro'o naa ra, vasu ni ka jini ra
ja, jani ka nakani ini yivi ni ka jika kue'e
un, ko tu ni ka nakani kuiti ini ra ja na
kandixia ra jnu'un ni ka'an da —ni kachi

ya.

Nava ni ka sa'a muzu ni
ka sa'a ndeva'a

(Mr. 12.1-12; Lc. 20.9-19)

33 Siin Jestis xndaku ya siki muzu ja ni
ka sajnifiu ndeva'a, ti ni kachi ya:

—Kunso'o inga jnu'un na kachi ri nuu
ra naa ra. Hn chaa ni fava'a kua'a xaan
fiu'un ni xndee kua'a da nutika'ya, ti ni
chi'i da iin jaku nii kani yu'u fiu'un da
un. Ni sa'a da iin nundoo ka'nu xaan
nuu kaxin da tika'ya un, ti ni jani da iin
ve'e sukun xaan ja na kundijin koton-
chaa da nuu ni tu'u jnifiu da un. Yukan
na ti ni jakanchaa da fiu'un un nuu chaa
ka sajnifiu un, ti kua'an da iin viaje.

34Nu ni jaa kivi nastutu da tika'ya un,
ti ni taji da muzu ja na kin kakan da sava
tika'ya ja kuu maa da nuu chaa ka yin-
da'a un. 3>Ko chaa ka sajnifiu un ni ka
ja'a da tau iin chaa ka kuu muzu un, ni
ka ja'ni da inga da, ti ni ka stau da yuu
siki inga muzu un. 3¢ Ti chaa xiin fiu'un
un ni taji tuku da tijni ga muzu da ja kuu
chaa ni ka ja'an undi nuu, ko chaa ka jito
fiu'un, suni sia'an ni ka sa'a tuku da jiin
muzu un.

37 Sandi'i ni ga, ti ni taji da maa se'e
yii da, chi ni ndo'o ini da: “Va kua'a da
ja yifiu'un se'e ri”, ni ndo'o ini da. 38 Ko
nu ni ka jini chaa ka sajnifiu un nuu se'e
chaa xiin nu'un un, ti ni ka kachi da:
“Chaa ja'a kuu ja xiin ta'u. Va'a ga na
ka'ni yo ti na kendo ndi'i yo jiin yaji
ja'a”, ni ka kachi da. 3° Ni ka jnii da chaa

un, ni ka keni'in da chaa un fuera nuu

fiu'un un, ti ni ka ja'ni da chaa. 40Ko nu

na chaa chaa xiin fiu'un un, ti ¢ndoo sa'a
da jiin chaa ka sajnifiu un nusa? —kachi

Jests.

41Ti ni ka kachi chaa ka kufia'nu un:

—Naa ii da chaa un, chi ka'ni ndi'i da
chaa, chi tu kunda'u kuiti ini da chaa un
naa da. Ti kakanchaa tuku da fiu'un un
nuu uu ga chaa ka sajninu va'a, nava na
nakua'a da sava jnifiu un nuu da jiin kivi
nu ni kafa jnifitu —ni ka kachi chaa ka
kufia'nu un.

42Yukan ti ni kachi Jesus jiin da naa
da:

—Jaka jini va'a ra nasa ka'an nuu tutu

Yandios:

Yud ni ka skafia chaa ni ka sa'a nama un,
ja'a kuu yuii kanuu ga ja ndiso teyii
ga jiki iin ve'e.

Maa Yandios ni sa'a jnifiu un, ti so ka naa
ini yo ka nde'e yo.

Kachi tutu Yandios.

Ti ro'o naa ra, iin nuu kanda ra jiin chaa

ni ka sa'a nama un, chi tu ni ka kandixia

ra ru'u. *3 Yukan kuu ja tukaa kua'a Yan-
dios jnu'un ja kivikoyo kua'a ra nda'a ya
ja na ta'u ya jnifiu nuu ra naa ra. Chi
kua'a ya nu nini yivi ni ka nakani ini ti ni
ka kandixia i ru'u. 44 Ti sia'an nanu ni ka
sa'a chaa ni ka skafa yuii un, vasu ni kuu
yui kanuu ga, suni sia'an ka kuu yivi tu
ka janta'u ru'u. Ti sia'an nanu ka tuji yivi
ka jiokava siki #in yudi, suni sia'an jna'nu
ndatu yivi tu kandixia ru'u. Ko kivi na
sa'a ndaa Yandios kuachi i, ti yivi tu ni
kandixia ru'u, kondo'o i nanu jna'an iin
yivi kanakava iin yuil siki i, ti taxiin i,
kukuachi i sa'a —ni kachi ya.
45Nu ni ka jiniso'o sutu ka kufia'nu
un jiin chaa fariseo un ja sia'an ni ka'an

Jests, ti ni ka chaku ini da ja siki maa da

ni ka'an ya. 46 Yukan na ti ni ka nduku da

nasa jnii da ya yukan, ko vanuxia ni ka
yu'u da yivi, chi tendi'i yivi ka chifiu'un

i ya, ja ni kuu ya iin profeta ja ka'an
jnu'un Yandios.

Jnu'un iin viko nanda'a

Ni keja'a tuku Jests ka'an ya nuu

2 2 yivi un jiin tijni jnu'un, ti ni kachi
ya:

2_Ti ja na kivi yivi nda'a Yandios ja
na ta'u ya jnifiu nuu i, kuu nanu iin rey
ja ni sa'a da in viko ni nanda'a se'e da.
3Ni taji da chaa ka junukuachi nuu da
un, ja na kin kana da chaa, ni kaxjnu'un
da nuu ja na jakoyo viko un. Ko vanuxia
tu ni ka kuni chaa un kinkoyo da. 4Ni
taji tuku da uu ga chaa ka junukuachi
nuu da un, ti ni kachi da: “Kachi nuu yivi
ni kaxjnu'un ri nuu un ja, ja iyo tu'va ri.
Ja ni ja'i ri xndiki ri, ti suni ja ni ka
ji'i taka kiti ni xnefiu ri un. Ja ni ndi'i
iyo tu'va ti kachi jiin chaa ka kana yo un
ja na nduku ndee da, na kikoyo da viko
ri, ti koto kukuee da”, ni kachi da. >Ko
chaa ni ka kana rey un, tu ni ka sa'a da
nanu nuu chaa ka junukuachi un. #in da
kua'an rancho kuan sajnifiu da. Inga da
kua'an da nuu xiko da. ® Ti sava da ni ka
ki'in da chaa ka junukuachi nuu rey un,
ti ni ka ja'a da tau da undi ni ka ja'ni
da chaa un. 7 Yukan na ti ni kiti xaan ini
rey un, ni taji da soldado da ja na ka'ni
da chaa ni ka ja'ni ndiyi un, ti ni ka ja'ma
da fiuu da.

8Yukan ti ni kachi da jiin chaa ka
junukuachi un: “Ja iyo nakoo ja kuu viko
niku, ko chaa ni kana ri un, tu ni ka kuni
kikoyo da. ? Kuankoyo naa ra taka calle
un, ti kana sava'a ni ga yivi na kikoyo
i viko nanda'a ja'a”, ni kachi da. 10Ni
kekoyo chaa ka junukuachi un kuankoyo
da calle un, ti ni ka stutu da sava'ani ga
yivi ni ndejna'an da jiin, kuu yivi va'a ini
jiin yivi kua'an kanda, ti ni chitu yivi un
ve'e da.

Hyukan ti ni kivi rey un kuande'e da
yivi ni jakoyo un. Ti ni nde'e da nuu iin
chaa nukoo un, ko tu fu'un da sa'ma

ka fiu'un yivi kuu viko nanda'a. 12Ti ni
kachi da jiin da: “Amigo, ¢nasa kuu ja ni
kivi ra ja'a ti tu fiu'un ra sa'ma ja kuu
viko nanda'a”? ni kachi da. Ti maa chaa
un tu ni ka'an kuiti da. 13Yukan ti ni
kachi rey un jiin chaa ka janukuachi nuu
mesa un: “Ku'ni si'in da jiin nda'a da naa
ra, ti keni'in ra da na ki'in da fuera nuu
flaa un. Ti yukan na ti na nde'e da, ti
na ku'yu jnu'un da”, ni kachi rey. 14 Suni
sia'an na kachi ri ja kua'a yivi ni kana ri,
ko jaku ni kuu ja ni nakaji ri ja na ndivi
inda'a Yandios ja na kundiso jnifiu i jiin
ri —kachi Jests.

Siki jnu'un kinya'u puesto

(Mr. 12.13-17; Lc. 20.20-26)

15Yukan na ti kuankoyo chaa fariseo
un ti ni ka ndajnu'un da nasa nduku da,
ja na kankuachi da ja'a Jests. 16 Yukan
ti ni ka taji da sava chaa ka yi'i jiin da,
jiin sava chaa ka yi'i jiin Herodes chaa
kufia'nu un, ja na ka'an da jiin Jests, ti
ni ka kachi da:

—Maestro, ka jini na ja ka'an ndaa ni,
ti xna'an ndaa ni ichi Yandios, ti tu yu'u
ni nde'e ni ni iin chaa vasu kufia'nu ga
da. 17 Nusa ti kachi ni nuu na nasa ndo'o
ini ni: ¢Iyo va'a ja na cha'u yo xu'un
nuu gobierno Romano xi tuu nu? —ni ka
kachi da.

18 Ko ja jini Jests ja tu ka ndo'o va'a
ini da, ti ni kachi ya:

——Chaa fiaa xini ka kuu ra. ;Ndoo ka
kuni xnda'u ra ru'u? 1°Xna'an iin xu'un
jaka cha'u ra puesto un nuu ri —ni kachi
ya.

Ti ni ka xna'an da i#in xu'un plata nuu
ya. 20Ni nde'e ya nuu xu'un un, ti ni
kachi ya:

—¢Naa niit kuu ja nchaa nuu xu'un
ja'a, ti naa sivi kuu ja yoso ja'a nusa?
—mni kachi ya.

21Ti ni ka kachi da:

—Niid maa rey nacién Roma kuu —ni
ka kachi da.

Yukan ti ni kachi Jests:

—Nusa ti kua'a nuu rey nacién Roma
ja kuu maa da, ti kua'a nuu Yandios ja
kuu maa Yandios —ni kachi ya.

22Nu ni ka jiniso'o da ja sia'an ni ka'an
ya, so ni ka naa ini da. Ni ka xndoo da
ya, ti kuankoyo da.

Jnu'un siki ja ka nandoto ndiyi
(Mr. 12.18-27; Lc. 20.27-40)

23Suni maa kivi yukan, ni ka ja'an
sava chaa saduceo nuu Jests. Ti chaa sa-
duceo un ka ka'an da ja tukaa ga ka nan-
doto ndiyi un, ti ni ka kachi da:

24_Maestro, ni kachi Moisés ja nu na
kud iin chaa ni iyo fiasi'i, ti nu tu ni iyo
se'e da jiin fa, ti kuu nanda'a fani ndiyi
un jiin fia ja na koo se'e fia, ti suchi un
nduu nanu se'e maa ndiyi un. 25 Ti nuu
kanchuku na ja'a ni ka iyo uxia chaa ni
ka kuu fiani naa da. Ti chaa ntid un ni
nanda'a da, ti ni ji'i da, ko tu ni iyo se'e
da. Ti nanda'a tuku fa'an un jiin inga
fiani da, chaa kuu uu. 26 Suni sia'an ni
jna'an chaa kuu uu un, suni chaa kuu
uni, ti sia'an ni ka ndekava ndi uxia da
ni ka nanda'a jiin fia, ko ni ndi'i da ni
ka ji'i. 27 Yukan na ti sandi'i ni ga, ti ni
ji'i ia'an un. 28 Ti nu na nandoto ndiyi
un naa da, ¢Nau ndi'i uxia chaa un xiin
fiasi'i un, ja sia'an tendi'i da ni ka nan-
da'a da jiin fha? —ni ka kachi da.

29 Yukan na ti ni kachi Jestis:

—Ka yuji ra naa ra, chi tu ka chaku
ini ra tutu Yandios, ni tu ka chaku ini ra
jnifiu fia'nu sa'a ya. 30 Chi nu na nandoto
ndiyi un, tukaa kuu nanda'a i, ni tu kua'a
i se'e si'i i ja na nanda'a fia, chi nduu
i nanu angel Yandios ja kanchuku nuu
andivi un. 3! Ko siki ja nandoto ndiyi un
tuku, xi tu ka chaku ini ra nu ni ka ka'u
ra tutu, nu ni kachi Yandios jiin Moisés,
na ni kachi ya: 32“Ru'u kuu Yandios ja
ni kanajaa Abraham, Isaac jiin Jacob.”
Sia'an ni chaa Moisés jnu'un Yandios, ja
Yandios tu kuu ya Yandios nuu yivi ni

ka ji'i un, chi kuu ya Yandios nuu yivi
ka chaku —ni kachi Jests.

33Nu ni ka jiniso'o yivi un jnu'un un,
ti so ni ka naa ini i ja sia'an ni xna'an ya.

#in ley kanuu xaan ga
(Mr. 12.28-34)

34Nu ni ka ni'in chaa fariseo jnu'un
ja ni jasi Jestis yu'u chaa saduceo, ni ka
ndututu da. 35Ti iin chaa xna'an ley Is-
rael un ni kuni da xndichi da Jests, ti ni
kachi da:

36__Maestro, ¢nau iin jnu'un kuu ja
kanuu ga ja kuu nuu ley Yandios nusa?
—ni kachi da.

37 Ti ni kachi Jests jiin chaa un:

—“Kuu ini nuu Yandios jiin ni ini ni
afiu ra, ni jiin inijnuni ra.” 38 Jnu'un ja'a
kuu ja kanuu ga ja ka'an nuu ley Yan-
dios. 39 Ti ja kuu uu un, suni iin ni ka'an:
“Kunda'u ini nuu fianijna'an ra nanu
kunda'u ini ra nuu maa ra”, kachi ley un.
40Ndinduu jnu'un ja'a ka kuu ja kanuu
xaan ga ja ka'an nuu ni tu'u ley Yandios
ja ni xna'an Moisés, jiin jnu'un Yandios
ni ka xna'an profeta un na jana'an—ni
kachi Jests.

Nau se'e kuu Cristo
(Mr. 12.35-37; Lc. 20.41-44)

41 Ni ka'iin ga chaa fariseo yukan, ti ni
jikajnu'un Jestis maa da naa da, ni kachi
ya:

42__;Nasa ka ndo'o ini ra nuu Cristo
ja ni taji Yandios ja ndiso ya jnifiu fia'nu
nu? ¢Nau jna'an kuu ya nusa? —ni kachi
ya.
Ni ka kachi chaa un:

—Se'e David, chaa ni kuu rey na
jana'an, yukan kuu da —ni ka kachi da.

43Yukan na ti ni kachi Jesus:

—¢Nasa kuu ja David jiin inijnuni Es-
piritu Santo ni skonani da ya jito'o da
nusa? Ti maa David ni ka'an da, ti ni
chaa da nuu tutu:
44Yandios ni kachi jiin Jito'yo Cristo:

“Nukoo jiin ri, chi ta'u ra jnifiu jiin ri.
Iyo yivi jito u'u ro'o ko kundee ra jiin,
chi chindee ri ro'o.”

Kachi Yandios, ni kachi David.

45Nu sia'an kuu ja maa David ni skonani
da yajito'o da, ti ¢nasa kuu ja Cristo kuu
iin jna'an rey David jana'an? —ni kachi
Jests.

46 Yukan na ti ni iin yivi tukaa ni kuu
xndeokani ni i#in jnu'un nuu ya. Ti undi
kivi un, ni iin da tukaa ga ni tava ini da
kajnu'un ga da Jests.

Ka'an Jests siki chaa fariseo jiin
chaa ka xna'an ley Israel

(Mr. 12.38-40; Lc. 11.37-54; 20.45-47)

Yukan na ti ni kachi Jesis nuu
23 yivi kua'a un jiin nuu ndaja'a ya:
2_Chaa ka xna'an ley Moisés jiin chaa
fariseo un, ka kufia'nu da ja ka xna'an
da ley. 3Ja yukan kuu ja kuandatu nuu
da naa ra, sa'a taka jnifiu ka ta'u da, ko
koto ma natejna'an ra nava ka sa'a da,
chi tu ka siuku da maa jnu'un ka xna'an
da un. 4Ka xna'an da kua'a jnu'un, ti ta'u
da jnifiu ja na siuku yivi jnu'un un naa i,
ko maa da tu ka jandatu kuiti da jnu'un
un.
5Ka jajna'an ini da ku'ni da iin tutu
lulu yujina da jiin siki nda'a da, ti nuu
tutu lulu un ka chiso da ti'li jnu'un Yan-
dios. Sia'an ka sa'a da nava na kuni
yivi naa i ja ka junukuachi da nuu Yan-
dios. Suni ka jajna'an ini da ku'un da iin
manga kani ga ja kuu taka ga yivi. So
ka sa'a da taka jnifiu un nava na kua'a
yivi ja yifiu'un maa da. © Ti ka kusii xaan
ini da jiin jnu'un yifiu'un jiin nuu nu
kunchuku da ja kaji da staa iin viko. Suni
ka jajna'an ini da silla yifiu'un ga nuu
kunchuku da ini vefiu'un ka'nu Israel un.
7Ti ka kuni da ja na ka'an yifiu'un yivi
jiin da nuu ya'u, ti na ka'an yifiu'un i jiin
da, “Maestro, maestro.”
8 Ko ro'o naa ra ja ka kuu ra ndaja'a ri,
koto ma konani ra “maestro”, chi tendi'i

ra ka kuu fiani nuu jna'an ra naa ra, chi
maa iin ni Maestro ra iyo, ya kuu Cristo.
9Suni tu ka'an ra “tata yo” nuu sava'a
ni ga yivi fiuyivi ja'a, chi vajnu'un ni
Tata yo iyo, ya kancha andivi, ti ii ya.
10Suni koto ma kachi ra ja kufa'nu ra,
chi maa iin ni Cristo kuu ya kufia'nu nuu
ra naa ra. 11Yivi junukuachi nuu Aanij-
na'an i, yivi yukan kuu ja kufia'nu ga ja
kuu ro'o naa ra. 12Ti yivi kuni kufia'nu,
su'va ndukui'ya ini i. Ko yivi ja kukui'ya
ini un, su'va ndufia'nu i, chi maa Yandios
kuu ja kachi.

13 Xaan ga nda'u ro'o ja ka xna'an ley!
jXaan ga nda'u ro'o, chaa fariseo! jChaa
fiaa xini ka kuu ra! Jiin jnu'un ra ka jasi
ra ichi yivi ja na kivi i nda'a Yandios, ti
na ta'u ya jnifiu nuu i. Ni tu ka kuni kivi
maa ra naa ra, ko ni tu ka kuni ra ja na
kivi inga yivi naa i.

14:Xaan ga nda'uro'o ja ka xna'an ley!
iXaan ga nda'u ro'o, chaa fariseo! Chaa
fiaa xini ka kuu ra. Ka jisonchaa ra ve'e
fia'an ni ka kendo nda'u. Ti ja na kendo
va'a ra, ti na'an xaan ka jikanta'u ra naa
ra. Ko jiin jnifiu ka sa'a ra un, ti vi'i ga
jna'nu ndatu ra.

15;Xaan ga nda'u ro'o ja xna'an ley!
jXaan ga nda'u ro'o, chaa fariseo! Chaa
flaa xini ka kuu ra. Ka jikonuu ra taka
fiuu ja ka xnda'u ra yivi naa i, ja na
kandixia i jnu'un ka xndaku ra. Ti nu ni
kandixia yivi un, ti ka sa'a ra ja vi'i ga
na jna'nu ndatu yivi un nuu infiernu ja
kuu maa ra naa ra.

16 Xaan ga nda'u ro'o naa ra! Chi ka
kuu ra nanu chaa kuaa tu ka jini na ichi
ki'in da, chi ka ka'an ra: “Nu iin yivi na
chisojnu'un i siki veiu'un ka'nu Israel,
va tundo kuu un. Ko nu na chisojnu'un
i siki oro ja iyo ini vefiu'un un, ti kanuu
kuu ja na siuku i”, ka kachi ra. 17 Ko jiin
jnu'un un jini yo ja ka kuu ra nanu chaa
fiaa jiin chaa kuaa. Chi tu ka jini ra ja #in
ni kuu vefiu'un jiin oro un ja kancha ini
vefiu'un un. 18 Ti suni ka ka'an ra naa ra:

“Nu iin yivi na chisojnu'un i ja kuu altar
ini vefiu'un un, va tundo kuu. Ko nu na
chisojnu'un i ja kuu ja ka soko i nuu altar
un, ti yukan kuu ja na siuku i”, ka kachi
ra. 19 Suni jiin jnu'un un jini yo ja nanu
chaa na4, chaa kuai ka kuu ra, chi tu
jini ra ja iin ni kuu altar un jiin ndajnifiu
ka soko ra un. 20Yivi chisojnu'un ja kuu
nuu altar, ko ansu nini nuu altar un, chi
jiin tendi'i ndajnifiu kanchuku ja ka soko
i un, undi jiin yukan ka chisojnu'un da.
21Ti yivi chisojnu'un siki vefiu'un un,
suni chiso jnu'un i ja kuu Yandios, chi
kancha ya yukan. 22Ti suni yivi chiso-
jnu'un ja kuu andivi un, suni chisojnu'un
i nuu kancha Yandios, jiin suni nuu maa
ya.
23{Xaan ga nda'u ro'o naa ra ja ka
xna'an ley! jXaan ga nda'u ro'o, chaa
fariseo! Chi chaa fiaa xini ka kuu ra. Ro'o
ka ja'a ra ti'li ni nuu taka ja ka fiava'a
ra, ja kuu nuu chaa junukuachi nuu Yan-
dios. Ka ja'a ra ti'li ni nuu taka jaja'an
xiko asun, nanu tamino, yuku anis jiin
yuku comino. Taka un ka sa'a ra, ti ka
naa ini ra jnu'un kanuu ga ja kuu nuu
ley Yandios, ja na kaka ndaa yo nuu Yan-
dios, ja na kuandatu yo nava ta'u ya
jnifu jiin jnu'un kunda'u ini, jiin ja na
kandixia ndaa yo jnu'un maa ya. Yukan
kuu ja kanuu ga ja sa'a ra, ti koto naa ini
ra ja kua'a ra ti'li nuu taka ja kaa fiava'a
ra.

24Nanu chaa kuaa ka kuu ra ja ka
xna'an ra jnu'un maa ra nuu yivi naa i.
Ka jitu ndi'i ini ra jiin sava'ni ga jnifiu
kuachi un. Chi ka ndundoo xaan ini ra
ja ka sijin ra chukun ndi'i un jiin i#n tela
jatuya'a ti nuu nducha. Ko ka naa ini ra
koko ra iin camellu.

25Xaan ga nda'u ro'o ja ka xna'an ley!
jXaan ga nda'u ro'o, chaa fariseo! Chaa
flaa xini ka kuu ra. Ndundoo ko'o ra,
ndundoo yajin ra, chi ka ndo'o ini ra
ja ka iyo ndoo ra nuu Yandios, ko vasu
jaku ga kanda ra. Ka kuu ra nanu yivi

ja ka nakacha nini ichi jata ko'o un jiin
yajin, ko tu ka nakacha i ichi ini, vasu
jha'an ga ichi ini. Sia'an ka kuu ra, chi
kanda ra nanu yivi va'a, vasu ichi ini ra
ka fiu'un mani jnu'un kui'na jiin taka ga
jnu'un kue'e. 26 Nanu chaa kuaa ka kuu
ra ro'o chaa fariseo, chi tu ka nakuni ra
ja mani jnifiu ndeva'a sa'a ra. Xnakan
nakani ini nuu kuachi un nava na ndun-
doo ini anu ra, nava suni sia'an na ndun-
doo taka jnifiu ka sa'a ra ja ka nde'e yivi
naa i.

27 {Xaan ga nda'u ro'o ja ka xna'an ley!
jXaan ga nda'u ro'o, chaa fariseo! Chaa
fiaa xini ka kuu ra, chi ka kuu ra nanu
fiafia ndiyi ka'iin panteon, nuu va'a xaan
ni ka sa'a da. Ti ni ka naka'yu da jiin
kaka, ti jandaa kuu ja vii xaan ni kendo
ichi fuera, ko ichi chii fiu'un un, fiu'un
chitu mani yiki ndiyi jiin taka ga ja te'yu.
28Tj sia'an kanda ra naa ra jiin jnifiu ka
sa'ara, ti sia'an ka kendo va'a ra nuu yivi
naa i, chi ka ndo'o ini i ja ka iyo ndoo ini
afiu ra ja kuu nuu Yandios. Ko tu ka jini
i ja chaa fiaa xini ka kuu ra, chi mani
jnifu kue'e un ka fiu'un ini afiu ra.

29 {Xaan ga nda'u ro'o ja ka xna'an ley!
jXaan ga nda'u ro'o, chaa fariseo! Chaa
flaa xini ka kuu ra. Ka sa'a ra nama nuu
fiafia chaa ni ka kuu profeta un, ti nini
ka naskutu ra fana chaa va'a un ja ka
chifiu'un ra da. 30 Ti ka ka'an ra naa ra:
“Sa ti yo'o naa yo, ni ka chaku yo na ni
ka chaku yivi jana'an, ti va tu kua'a yo
jnu'un ja ka'ni yivi chaa ni ka kuu pro-
feta, ja ni ka'an jnu'un Yandios niku”,
ka ka'an ra. 31Jiin jnu'un yukan ni, ti
ka xnukoyo jna'an ra ja ka kuu jna'an ra
jiin chaa ni ka ja'ni profeta un. 32 Nusa ti
kuan siuku naa ra nava ni ka sa'a jna'an
ra jana'an, chi #in nuu kanda ra naa ra.

33Nanu koo xaan jiin se'e ti ka kuu
ro'o naa ra. Chi va'a jito ra, ko ndeva'a
kuiti ka sa'a ra. Ja sia'an ti tu kaku kuiti
ra naa ra ja tu ki'in ra nuu infiernu. 34 Ja
yukan kuu ja na taji ri profeta ka ka'an

jnu'un Yandios nuu ra naa ra. Ti taji ri
chaa tu'va ja ka jini va'a jnu'un Yandios,
suni chaa ka xna'an va'a jnu'un ya. Ko
ro'o naa ra, chi ka'ni ra da, xi katakaa
ra da nda'a cruz naa ra, ti sava da kua'a
ra tau da ini vefu'un ra naa ra. Ti koto
u'u ra uu ga da, ti taka fiuu kundikun ra
da naa ra. 35 Taka kuachi un nukuncha
siki ra. Ti suni nukundiso ra kuachi taka
chaa va'a ni ka ja'ni ra un, undi nifii Abel
jiin undi nifii Zacarias, se'e yii Berequias,
chaa ni ka ja'ni jna'an ra na jana'an un,
sava ma'fiu altar ini vefiu'un Israel un.
36 Ja'a ti na kachi ndaa ri nuu ra naa ra,
ja siki taka jnifiu kue'e ni ka sa'a ra un,
ja kii #in nundo'o xaan tonto siki ro'o,
yivi nacién Israel ja kanchuku vijna —ni
kachi Jests jiin yivi un.

Ni kukui'ya ini Jests ja siki yivi Israel

(Lc. 13:34-35)

37 Ni kachi Jestis siki yivi Israel:

—Ro'o, yivi fiuu Jerusalén, ja ka ja'ni
ra profeta, chaa ni ka ka'an jnu'un Yan-
dios, ti ka ja'a ra yuu siki chaa ka'an
jnu'un ya vekoyo nuu ra naa ra. jNasa
jinu ni kunda'u ini ri ro'o naa ra! Chi ni
nakana ri ro'o ja na nama ri siki ra nuu
nundo'o, nanu sa'a iin chuun ja nakana
ti se'e kuachi ti, ja na ndututu chii ndijin
ti, ko tu ni ka janta'u ra naa ra. 38 Vijna
na ti na xndoo ii ri ro'o naa ra jiin fiuu
ra. 39 Chi na kachi ri jiin ra ja, jankivi ga
kuni ra ru'u naa ra, undi na jaa kivi nu
kachi ra naa ra: “Na'nu na koo sivi ya,
ti na kanajaa yo yaa ja vaji ya nuu maa
Yandios” —sia'an ni ka'an Jesus siki fiuu
Jerusalén.

Ka'an Jests ja naa
vefiu'un ka'nu Israel
(Mr. 13.1-2; Lc. 21.5-6)

2 4 Ni kee Jestis vefiu'un ka'nu un,
ti kua'an ya. Ko ni ka tu'va nda-
ja'a ya, ti ni ka keja'a ka jitonchaa da

vefiu'un ka'nu un naa da. 2Ti ni kachi
Jests jiin da naa da:

—Ndi'i ja'a ka jitonchaa ra naa ra. Ko
jandaa na kachi ri nuu ra naa ra ja ni
iin yui tukaa kendo kosojna'an ja'a, chi
ndi'i ja'a naa —ni kachi ya.

Naa sefia koo nu kuan
kuyajni ndi'i fiuyivi
(Mr. 13.3-23; Lc. 21.7-24;
17.2-25, 31, 37)

3Yukan na ti kua'an ya jiin ndaja'a ya
undi yuku Olivos, ti yukan ni nukoo ya
ti nuu nukoo ya un ni ka tu'va ndaja'a
ya, chi maa ni ga da ka'iin un jiin ya, ti
ni ka jikajnu'un da ya sia'an:

—Ka kuni na ja na kachi ni nuu na naa
na, ja nama kundaa taka jnu'un ni ka'an
ni un. ;Ti naa sefia koo nu kuan kuyajni
nchaa ni, jiin ja na ndi'i fiuyivi nu? —ni
ka kachi da.

4Yukan na ti ni kachi Jestis jiin da naa
da:

—Koto maa ra naa ra. Koto maa xn-
da'u yivi ro'o. ®>Chi kua'a yivi kikoyo,
ti ndaku ni'in yi sivi ri, ti kachi: “Ru'u
kuu Cristo ja ni taji Yandios ja sa'a jnifiu
fia'nu”, kachi. Ti sia'an kuu xnda'u i yivi
kua'a. © Ti kuni jnu'un ra ja ya yukan koo
guerra. Ko koto yu'u ra naa ra, chi sia'an
ndixia kuu, ko jiin yukan ti changa ga
jaa kivi ja ndi'i Aiuyivi. 7 Chi kanaa iin
nacion jiin inga nacién, suni i#n fiuu jiin
inga fuu. Ti koo jnama xaan. Suni kii
kue'e xaan tonto, jiin fiujnaa xaan tonto
nuu sava'ni ga nuu fuyivi. 8 Ti taka un
kuu sena ja kuan kuyajni keja'a nundo'o
kii nuu fiuyivi.

9Yukan na ti ro'o ja ka kandixia ra
ru'u, ti jnii yivi ro'o naa ra, ti kua'a i tau
ra, ti ka'ni i ro'o. Ti tendi'i yivi koto u'u
i ro'o naa ra ja siki ru'u. 19Ti yivi ni ka
ka'an ja ka kandixia i ru'u, nandeokava
ini i nu na jaa kivi un. Koto u'u jna'an i,
ti siukoyo jna'an i nuu stisia.

11 Ti kenda kua'a yivi ja xndofia'an, ti
kachi i ja ka ka'an i jnu'un Yandios, ti
xnda'u i yivi naa i. 12 Ndeva'a kuiti ni ga
sa'a yivi un naa i ja tukaa ga kunchuku
mani i naa i. 13Ko yivi na kudiii ini jiin
jnu'un ri, ti siuku ni ini i undi kivi sandi'i
ni ga un, ti keta'u i. 14 Ti jnu'un ka'an ja
nasa kivi i nda'a Yandios ja na ta'u ya
jnifiu nuu i, kuichanuu jnu'un un ki'in nii
tu'u fiuyivi ja na nakuni yivi taka nacién.
Yukan na sa chaa kivi sandi'i ni ga ja naa
fuyivi.

15Daniel, chaa ni kuu profeta na
jana'an un, ni chaa da nuu tutu ja jaa
iin nundo'o xaan nuu ve'e ii un, ti yukan
kuu ja sa'a ja nativi nii tu'u ve'e ii un.
Ti nu na kuni ra nundo'o un naa ra ja,
ja ni jaa ve'e ii kande ini vefiu'un ka'nu
un, yukan sa chaku ini ra nau ja kuu un.
16 Yukan na ti yivi kanchuku fiuu Judea,
na kinkoyo i undi yuku un. 17 Yivi ka
ndetatu yuxe'e i, koto ma ki'in i ndajnifiu
i ini ve'e i, ko na kunu xaan i naa i. 18 Ti
yivi ka'iin nuu jnifiu, koto maa ndeokuni
ive'eijastutuisa'ma i.

19{Na nda'u fia'an ka fiuse'e xi fia'an
ka nchaka suchi yikin ja kuu kivi un!
20 Kakanta'u nuu Yandios naa ra ja koto
maa kii nundo'o yukan nuu ra kivi vijin
xaan, xi ja kuu iin kivi ndetatu. 2! Chi
saa kuu ja koo xaan nundo'o, ja jankivi
ni iyo undi na ni jankoo fiuyivi, ti ni
jankivi ga koo tuku inga. 22Sa ti tu ni
xnuku Yandios kivi un, ti va ni iin yivi
tu nanita'u i. Ko ni xnuku ya kivi un ja
ni kunda'u ini ya nuu yivi ka kandixia,
ja ni nakaji ya un.

23Nu ni jaa kivi un, koto ma kandixia
ra ka'an yivi jiin ra, chi kachi i: “Nde'e,
ja'a kancha Cristo ja ni taji Yandios
ja sa'a jnifiu fa'mu”, xi kachi: “Nde'e,
yukan kancha ya.” Ti koto ma kandixia
ra jnu'un ka'an i. 24 Chi kikoyo yivi ka
xndofia'an, ti kachi i ja maa i kuu Cristo,
xi ja maa i kuu chaa ka'an jnu'un Yan-
dios, ti sa'a i tijni nuu jnifiu fia'nu xaan ja

na xnda'u i yivi. Ti kachi i xnda'u i yivi ni
nakaji ya ja ka kandixia i ru'y, ko tu kuu.
25-26 Ja yukan kuu ja, ja ni ndi'i jnu'un
ja'a ni kachi ri nuu ra naa ra, ti koto
kandixia ra nu na kachi yivi un: “Nde'e
naa ra, yukan kande Cristo nuu fiu'un
te'e un”, ka kachi i. Ti koto maa ki'in ra
yukan. Ko xi nu na kachi i: “Nde'e naa
ra. Ja kancha ya ini ve'e ja'a”, ti koto
ma kandixia ra naa ra. 27 Chi kivi nchaa
ru'u, maa Se'e Yivi Nuyivi, ti kuni ndijin
ra naa ra nanu sa'a nu janducha, ti ndin-
undi nuu kee ndikandii. 28 Chi nde'e ra ja
nuu ka kututu tiji un, katuu kiti ni ji'i, ti
suni sia'an kuni ndijin ra nu ndenda ru'y,
maa Se'e Yivi Nuyivi —ni kachi Jestis.

(Mr. 13.24-37; Lc. 21.25-33;
17.26-30, 34-36)

29Nu ni ya'a taka nundo'o un, ti kuu
flaa ndikandii, ti yoo tukaa ga kua'a
nduva. Ti nukoyo chuxini nuu andivi un,
ti ni'in undi andivi. 30 Yukan kuu iin sefia
nuu andivi ja nchaa ru'u, maa Se'e Yivi
Nuyivi. Ti taka yivi fluyivi ja'a, nde'e i
ti kuni i ru'u, maa Se'e Yivi Nuyivi, ndii
ri nuu viko un jiin jnu'un ja ni ndufia'nu
xaan ri nuu fiuyivi. 3! Ti ta'u ri jnifiu nuu
angel, Yandios ja kinkoyo ya ndi kuun
jiki fiuyivi. Ti nu na tivi iin ndiki, yukan
na ti nastutu i yivi ni nakaji Yandios, ja
kanchuku sava'a taka nuu fiuyivi.

32Nde'e naa ra ja kuu jiin nutichi vixi
un. Nu ni ka nduu yucha numa i ti ni
nduu xati nda'a, ti yukan ja ni chaku ini
yo ja kuan kuyajni viko sau. 33Ti suni
sia'an jiin ro'o naa ra, nu ni ka jini ra
ja kuan kundaa taka jnu'un ni ka'an ri
un, ti chaku ini ra naa ra ja kuan kuya-
jni ndaa kuiti ni ga kivi nchaa ri. 34Ti
jandaa na kachi ri ja xnaka taka un kun-
daa, ti sa kui yivi ka iyo kivi vijna. 35 Va
naa andivi jiin fluyivi, ko jnu'un ka'an ri,
chi jankivi naa, ti kundaa taka un.

36Ko kivi yukan, ni iin yivi tu jini
na kivi kuu, xi na hora kuu, ni angel
ja ka junukuachi nuu Yandios, ni maa
Se'e Yandios, tu jini na hora kuu. Chi
vajnu'un ni maa Tata yo Yandios kuu
ja jini na hora kuu. 37 Chi nanu ni iyo
kivi ni chaku Noé, ti suni sia'an kuu nu
na jaa kivi nchaa ru'u, maa Se'e Yivi
Nuyivi. 38Kivi na ti kii ga sau xaan un,
ni kunchuku vatu yivi naa i, chi ka ndo'o
ini ja kukuee nuu i naa i. Ka yaji i, ti ka
ji'i i, ka nanda'a i, ti ka ja'a i se'e si'i
i ka nanda'a fia naa fia, undi ni jaa kivi
nu ni kivi Noé ini barco da. 39 Ko tu ni ka
chu'un ini taka ga yivi fiuyivi un ja kii #in
sau xaan tonto un. Ko nu ni jinu ndixia
sau xaan un, ti ni ka naa i. Ti nava ni ka
iyo naa ini yivi kivi un, suni sia'an konaa
ini yivi ja kuu kivi na nchaa ru'u, maa
Se'e Yivi Nuyivi. 40Ti kivi un ku'iin uu
chaa nuu jnifiu da, iin da nakuaka ya, ti
inga da kendo. 4! Nu uu fiasi'i ka ndiko,
ti #in fia nakuaka ya, ti inga na kendo.

42Kondito ini naa ra, chi tu ka jini ra
na kivi nchaa maa jito'o ra. 3 Nde'e naa
ra, sa ti iin chaa ja jini da na hora jaa
fiakui'na ve'e da iin jakuaa, va kondito
da, ti tu kua'a da jnu'un kivi fiakui'na
ve'e da un, ja na tava ndajnifiu da. 44 Ja
yukan kuu ja suni kotu'va ra naa ra, chi
jaa iin kivi, ja iyo naa ini ra, ti nchaa
ru'u, maa Se'e Yivi Nuyivi.

#in muzu va'a jiin inga
muzu sa'a ndeva'a

(Lc. 12.41-48)

45 Chaa kuu muzu va'a ja junukuachi
va'a un, ti kanu ini chaa xiin ve'e un
ja na kinda'a da uu ga muzu un, ti suni
jiin hora na kua'a da ja kaji uu ga muzu
un naa da. 46 Ndatu chaa kuu muzu un
nu na najaa chaa xiin ve'e un, ti nani'in
da chaa sa'a jnifiu da, siuku da nava ni
ta'u jnifiu nuu da. 47 Ti na kachi ndaa
ri ja kusii ini chaa xiin ve'e un, ti xn-
doo da chaa ja na kinda'a da taka ja

fiava'a chaa kuu jito'o da un. 48Ko nu
chaa junukuachi un na sa'a ndeva'a da,
ja ndo'o ini da ja kukuee ga chaa xiin
ve'e un, *9ti keja'a nduxaan da nuu uu
ga muzu un, ti keja'a da kaji da, ko'o da
jiin taka chaa jini un naa da. 50Ti iyo
naa kuiti ini da, ja tundo ndo'o ini da ja
najaa yachi chaa xiin ve'e un, ja tu jini
da na kivi najaa jito'o da un. > Ti kua'a
da tau chaa un jiin iin nundo'o ja jna'nu
ndatu da, nava ka jna'an chaa fiaa xini.
Yukan na ti nde'e da nuu nundo'o un, ti
ku'yu jnu'un da —kachi ya.

Nava ni ka jna'an uxi fia'an kuachi

Siin Jests xndaku ya, ti ni kachi
25 ya:

—Nuu ta'u Yandios jnifiu kuu nanu ni
ka jna'an uxi ha'an kuachi ja ka yinda'a
fla candil fa, ti ni ka ja'an fa iin viko
nanda'a ja kundatu fia novio. 2U'un fiaa
kuachi un ka iyo naa ini fia, ti u'un ga
fia kuachi un ka iyo ndito ini fia. 3Na'an
naa ini un, ni ka yinda'a fia candil fia, ti
ni ka naa ini fia kunda'a fia aceite olivo ja
na nachu'un tuku fia chii candil fia. 4 Ko
fia'an ka fiundito ini, ni ka yinda'a fia
candil fia, ti ni ka yinda'a siin fia botella
aceite olivo ja na naskutu fia candil fa.
5Ko ni kukuee novio un najaa da, ti ni
chaa ma'na nuu fia naa na, ti ni ndi'i fa
ni ka kixi.

6Yukan ti yajni kuu fiuu, ti ni ka jin-
iso'o fa ka kana jiin: “jJa vaji novio,
kekoyo kii ra naa ra”! —kachi ka ka'an.
7Tendi'i Aa ni ka ndoko ti ni ka keja'a
ka satu'va fia candil fia. 8Ti ndi u'un
fia'an naa ini un ni ka kachi fia jiin u'un
ga fia'an ka fiundito ini un: “Kua'a ti'li
aceite ra nuu ri naa ri, chi kuni nda'va
candil ri”, kachi fia naa fa. 2 Ko fia'an ka
iyo tu'va un, ni ka kachi fia: “Tuu, chi
tu kujaa ja kuu maa ri naa ri. Va'a ga
kuankoyo nuu kuya'u un, ti kuaan ra ja
kuu maa ra naa ra”, ni ka kachi fia. 19Ko
ni kuankoyo ndi u'un fia'an naa ini un,

ja kin kuaan fia aceite fa, ti ja ni najaa
novio un. Ti fia'an ka iyo tu'va un ni ka
kivi fia viko nanda'a un jiin novio un, ti
ni nandi'yu yuxe'e.

11 Kuee ga ti ni ka najakoyo u'un ga
fia'an kuachi un, ti ni ka kachi fia: “Taa,
kuifia ni yuxe'e na kivi na”, ni ka kachi
fia. 12Ko ni kachi novio un: “Na kachi
ndaa ri ja tukaa ga nufia ve'e ri”, ni kachi
da. 13 Ja yukan kuu ja kondito ini ra naa
ra, ti kotu'va ra, chi tu ka jini ra na kivi,
ni na hora kuu ja nchaa ru'u, maa Se'e
Yivi Nuyivi —ni kachi Jests.

Jnu'un chaa ni ka yinda'a xu'un

145iin Jests xndaku ya, ti ni kachi ya:

—Nuu ta'u Yandios jnifiu kuu nanu in
chaa riku, ja iu'ichi da ki'in da inga fiuu.
Ni kana da muzu da ti ni tatu da nuu ja
na koto xu'un da. 1>Nuu iin da ni ja'a
da yajni u'un mil xu'un. Nuu inga da ni
ja'a da yajni uu mil xu'un, ti nuu inga
da ni ja'a da yajni #n mil xu'un. Sia'an
ni tejna'an da nuu iin iin muzu da un
nasa xini maa da naa da. Yukan na ti ni
kee da ti kua'an da. 16 Chaa ni ni'in u'un
mil xu'un un, ni sa'a da tratu jiin xu'un
un, ti ni nani'in da u'un ga mil. 17 Suni
sia'an ni sa'a chaa ni ki'in uu mil un, ti
ni nani'in da uu mil ga xu'un siki. 18Ko
chaa ni ki'in #in mil xu'un un, ni ja'an da
ti ni chisa'yi da xu'un un chii fiu'un, ja
ni ja'a chaa un nuu da ti ni sava'a da.

19Ni ya'a tijni kivi, ti ni najaa chaa
xiin xu'un un, ti ni na xndichi da muzu
un naa da. 29Xnaka ni jaa chaa ni ki'in
u'un mil un, ti ni nakua'a da u'un ga mil
xu'un un, ti ni kachi da: “Taa, ni ja'a ni
u'un mil xu'un nuu na, ti ja'a iyo u'un
ga mil ja ni ni'in na siki”, ni kachi da.
21Ti ni kachi chaa xiin xu'un un: “Iyo
va'a xaan, ro'o kuu iin muzu va'a ga, chi
ni sajnifiu ni ini ra jiin, ti vasu ti'li ni
ja'a ri ko ni sajnifiu ni ini ra jiin. Vijna
ti nakua'a ri iin jnifiu kanuu ga nuu ra
ja kinda'a ra. Ko kuan ndivi ini ve'e ri

vinafiu'ni, chi koo yo #n jnu'un sii ini
naa yo”, ni kachi da.

22Yukan sa ni jaa chaa ni ki'in uu mil
un, ti ni kachi da: “Taa, ni ja'a ni uu mil
nuu na, ko ja'a iyo uu ga mil ja ni ni'in
na siki”, ni kachi da. 23 Ni kachi chaa xiin
xu'un un: “Iyo va'a nusa. Ro'o kuu muzu
va'a ga, chi ni sajnifiu ni ini ra jiin xu'un
ri, ti vasu ti'li ni ja'a ri, ko ni sajnifiu ni
ini ra jiin. Vijna ti nakua'a ri iin jnifiu
kanuu ga nuu ra ja kinda'a ra. Ndivi ini
ve'e ri, chi koo yo iin jnu'un sii ini naa
yo”, ni kachi da.

24Ko nu ni jaa chaa ni ki'in #in mil
xu'un un, ti ni kachi da jiin chaa xiin
xu'un un: “Taa, ja jini na ja kuu ni chaa
tu fiunda'u ini, chi kua'a ga nandakan
ni ti ansu ja ni ja'a ni, ti su'va kuni ga
ni. 2°Ja yukan kuu ja ni yu'u na ti ni
chisa'yi na xu'un un chii fiu'un, ko ja'a
na nakua'a na xu'un ni”, ni kachi da.
26 Ti ni kachi chaa xiin xu'un un: “Ro'o
kuu #in chaa ndéhé xaan tonto, iin chaa
kuxi. Ti ka'an ra ja vi'i ga nandakan ri
ansu ja ni ja'a ri, ti suni ka'an ra ja su'va
vi'i ga kuni ri. 27 Ti nu sia'an kuu nusa,
¢ndoo tu ni januu ra xu'un ri nuu chaa
ka sajnifiu siki tratu, nava nu ni nchaa ri
ti naki'in ri xu'un ri jiin se'e i niku”? ni
kachi da. 28 Yukan ti ni kachi da jiin uu
ga muzu un: “Kuisonchaa iin mil xu'un
jfia nuu da, ti kua'a nuu chaa yijni uxi
mil un naa ra. 2°Chi yivi ka fiava'a, ti
su'va kii ga nuu i, ti vi'i ga kuiiava'a i. Ko
yivi tundo fava'a, ti vasu ti'li ja fiava'a
i un, kuxio ki'in. 30Ti muzu ja tu kax-
aan ja'a, keni'in da na ki'in da nuu fiuu
flaa fuera un. Ti yukan na nde'e da ja
na nakani ini da, ti na ku'yu yu'u da”,
ni kachi chaa xiin xu'un un —ni kachi
Jests.

Juicio kii nuu taka nacién

31Siin Jestis xndaku ya, ti ni kachi ya:
—Ti ru'uy, maa Se'e Yivi Nuyii, kivi na
nchaa ri jiin jnifiu fia'nu xaan, jiin tendi'i

angel ka junukuachi nuu Yandios, ti ta'u
ri jnifiu nuu ni tu'u yivi fiuyivi ja'a, chi
maa Tata ri Yandios kua'a jnifiu un nuu
ri. 32Ti tendi'i yivi taka nacién ndututu
ndixi'yu. 33Ti yivi va'a sasiin ri i nun-
da'a kua'a ri. Ti sasiin ri yivi kue'e un
nunda'a sajni ri. 34 Yukan na ti kachi ri
jiin yivi kanchuku nda'a kua'a ri: “Ichi
cha'a kikoyo ra, chi ja ni nakaji Tata ri
ro'o naa ra. Kivikoyo ra nuu ta'u Yan-
dios jnifiu, chi ja iyo tu'va ja kuu ro'o
naa ra undi na ni sa'a Yandios fiuyivi.
35Ni ni'in ta'u ra, chi ni ji'i ri soko, ti ni
ka ja'a ra ja ni yee ri. Ni ichi ri nducha,
ti ni ka ja'a ra nducha ni ji'i ri. Ni yaku ri
nanu chaa fuu jika, ti ni ka ja'a ra ve'e ni
kendo ri. 36 Ni kumani sa'ma ri, ti ni ka
ja'ara naa ra. Ni ku'u ri, ti ni ka jande'e
ra ru'u. Ni kunde ri vekaa, ti ni ka jan-
de'e ra ru'u naa ra.” Sia'an ka'an ri jiin
yivi kunchuku nunda'a kua'a ri.

37 Yukan na ti yivi ni keta'u un kachi
i: “Jito'yo, ¢nama ni ji'i ni soko, ti ni ka
ja'a na ja ni yee ni? ¢Xi nama ni ichi ni
nducha, ti ni ka ja'a na ja ni ji'i ni? 38 ;Xi
nama ni yaku ni nanu chaa fiuu jika, ti ni
ka ja'a na ve'e ni kendo ni? ¢Xi nama ni
kumani sa'ma ni, ti ni ka ja'a na? 39 ;Xi
nama ni ku'u ni xi ni kundee ni vekaa,
ti ni ka jande'e na ni'in?” 40 Yukan na ti
ru'u, ja kufia'nu ga, ti kachi ri: “Jandaa
kuiti na kachi ri, ja sia'an ni ka sa'a ra
jiin iin fiani nda'u ri ja ni kandixia da
ru'u, ti sa'a ri ja nuu maa ri ni ka sa'a
ra”, kachi da.

4lyukan na ti suni kachi ri jiin yivi
kanchuku nda'a sajni ri un: “Kuxio
naa ra, ro'o ja ni ka jna'nu ndatu, ti
kuankoyo nuu infiernu un, nuu kayu
fiu'un ja kuu saa ni, chi ja iyo tu'va in-
fiernu un ja kuu ja'u'u un jiin 4ngel da ja
ka kuu ndaja'a da un. 42Sia'an kondo'o
ra, chi ni ji'i ri soko, ti tu ni ka ja'a ra
ja kaji ri. Ni ichi ri nducha, ti suni tu ni
ka ja'a ra nducha ko'o ri. 43Ni yaku ri

nanu chaa fiuu jika, ti tu ni ka ja'a nuu
ra ve'e kendo ri. Ni kumani i sa'ma ri, ko
tu ni ka ja'a ra. Ni katuu ri ni ku'u ri, ni
kunde ri vekaa, ko tu ni ka kii nde'e kuiti
ra ru'u naa ra”, kachi ri. *4Yukan na ti
kachi yivi un: “Jito'yo, ¢nama ni ji'i ni
soko, xi ni ichi ni nducha, xi ni jikonuu ni
nanu chaa fiuu jika, xi ni kumani sa'ma
ni, xi ni ku'u ni, xi ni kunde ni vekaa,
ti tu ni ka chindee na ni'in naa na nu”?
ka kachi i. 45 Ti ru'u, chaa kufia'nu kachi
ri: “Jandaa kuiti na kachi ri ja tu ni ka
sa'a ra sia'an nuu iin yivi nda'u ja'a ja
ka kuu i fiani ri, ja kandixia i ru'u, ti sa'a
ri ja jiin maa ri ni ka sa'a ra”, kachi ri.
46 Yukan na ti kinkoyo yivi un nuu in-
fiernu naa kondo'o koo nene i ja kuu saa
ni. Ti yivi ni sasiin Yandios ja kuu i yivi
va'a, nukoyo i nuu kuchaku i ja kuu saa
ni —ni kachi Jests.

Ka ndajnu'un da nasa jnii da Jestis
(Mr. 14.1-2; Lc. 22.1-2; Jn. 11.45-53)
26 Nu ni ndi'i ni ka'an Jests jnu'un

un, ti ni kachi ya jiin ndaja'a ya:
2_Ja ka jini ra ja uu ni ga kivi, ti jaa
yo viko pascua. Ti ru'u, maa Se'e Yivi
Nuyivi, nakua'a yivi ru'u ja na kundaka
ri nuu nda'a cruz ja na kui ri —ni kachi
ya.
3Ti kivi un ni ka ndututu taka sutu
ka kufia'nu un jiin chaa ka xna'an ley
ini vefiu'un ka'nu un, jiin taka chaa ka
kufia'nu fiuu Israel. Ti ni ka ndututu da
nuu yuxe'e palacio maa sutu kufia'nu ga,
ja nani Caifas yukan. 4Ti yukan ni ka
ndajnu'un da nasa jnii xe'e da Jesus, ti
ka'ni da ya. ®Ko kachi da naa da:
—Tu sa'a yo ja kuu kivi viko ja'a, chi
ndonda yivi siki yo —ni ka kachi da.
Hn fia'an ni chu'un
perfume xini Jesus
(Mr. 14.3-9; Jn. 12.1-8)

6Ni kande Jests fiuu Betania, ti kan-
cha ya ve'e Simon, iin chaa ni ndo'o

kue'e ndi'yi te'yu un. 7Ti nuu yee ya
staa, ni tu'va iin fia'an yinda'a fa iin tin-
do'o lulu alabastro, ti yukan fiu'un chitu
aceite perfume ja nchaa ya'u xaan. Ti ni
chi'i fia xini Jests. 8 Nu ni ka jini ndaja'a
ya ja sia'an ni sa'a fia'an un, ni ka kiti ini
da, ti ni ka keja'a da ka ka'an da:

—¢Ndoo stivi fia'an un aceite perfume
un? ? ;Ndoo tu ni xiko fia ti ya'u xaan
nchaa, ti yukan kenda xu'un ja chindee
fia yivi nda'u? —kachi da naa da.

10Nj jiniso'o Jesus ja sia'an ka ka'an
da, ti ni kachi ya:

—Sia fia, ndoo ka skuiti ra ini fia. Ti
iyo va'a in jnifiu ni sa'a na jiin ri ja'a.
11va yivi nda'u un nini kancha i jiin ra
naa ra, ko ru'u, ansu sia'an ni kuncha ri
jiin ra naa ra. 12 Jnifiu ni sa'a fia ja'a, kuu
ja, ja ni chi'i fia aceite perfume siki yiki
kufiu ri ja na kotu'va ja kuu kivi jakun-
duji ri. 13Ko jandaa kuiti na kachi ri ja
sava'ni ga nu nanu na kuichanuu jnu'un
ri ja na sketa'u ri yivi, ti suni nuku'un ini
yi jnifiu ni sa'a fia'an ja'a —ni kachi ya.

Ni nakua'a Judas Jests
nuu sutu ka kuia'nu

(Mr. 14.10-11; Lc. 22.3-6)

l4yukan na ti iin ndaja'a Jesds nani
Judas, chaa fiuu Cariote, ni jan ka'an da
jiin sutu ka kufia'nu un, 15 ti ni kachi da:

—¢Nasa cha'u ni safia nu na nakua'a
na Jests nuu ni naa ni? —ni kachi da.

Yukan ti ni ka cha'u sutu un oko uxi
xu'un plata nuu da. 6Undi kivi un ni
keja'a Judas nduku da nasa nakua'a da
Jestis nuu nda'a chaa un naa da.

Ni kuxini Jests jiin ndaja'a ya
(Mr. 14.12-25; Lc. 22.7-23; Jn. 13.21-30;

I Co. 11.23-26)

17 Ti maa kivi ni keja'a viko ka yee staa
stila tu yi'i levadura, ti kivi un ni ka tu'va
ndaja'a Jests nuu ya ti ni ka jikajnu'un
da ya:

—¢Nanu kuni ni ja sava'a na nuu kux-
ini yo vijna kivi pascua nusa? —ni ka
kachi da.

18Tj ni kachi Jests:

—Kua'an undi nuu ve'e iin chaa un,
ti kachi ra jiin da: “Kachi maa Maestro
na. Ja ni kuyajni kivi kui ri, ti ve'e ra
kuu nuu sia'a ri viko pascua jiin ndaja'a
ri”, kachi ra naa ra —ni kachi Jesus jiin
ndaja'a ya.

19Ni ja'an ndaja'a un, ti ni ka sa'a da
nava ni ta'u Jesus jnifiu, ti ni ka satu'va
da ja kuxini viko pascua un.

20 Nu ni kuaa ti ni jaa Jests jiin ndi uxi
uu ndaja'a ya, ti ni ka tu'va yu'u mesa ka
yee da staa. 21 Ti ni yaji ya staa jiin da
naa da, ti ni kachi ya:

—Jandaa na kachi ri, ja i#in ro'o ja
kanchuku ja'a, kuu ja nakua'a ru'u nuu
chaa ka jito u'u ru'u —ni kachi ya.

22yukan ti ni ka kukui'ya xaan ini da
naa dajasia'an ni ka'an ya, ti ni ka keja'a
ka jikajnu'un ndi iin ndi iin da ya:

—¢Jito'yo, xi safia kuu nusa? —kachi
da naa da.

23Ti ni kachi Jestis jiin da naa da:

—1in ja chuntoo staa stila nuu ko'o ri,
yukan kuu ja kin nakua'a ru'u nuu chaa
ka jito u'u ru'u. 24 Ti ru'u, maa Se'e Yivi
Nuyivi, ve siuku ndaa ri nava yoso nuu
tutu Yandios ja sia'an sa'a yivi jiin ri, ko
na nda'u ga chaa kin nakua'a ru'u un. Sa
nu tu ni kaku da niku —ni kachi Jests.

25Yukan na ti ni ka'an Judas, chaa kin
nukua'a ya un, ti ni kachi da:

—Maestro, ¢xi safia kuu nusa? —ni
kachi da.

Ti ni kachi Jests:

—Suu ro'o kuu —ni kachi ya.

26 Ni ka yaji da staa, ni ki'in Jests iin
staa stila, ni nakuanta'u ya nuu Yandios,
ti ni sakuachi ya staa stila un, ti ni tej-
na'an ya nuu ndaja'a ya, ti ni kachi ya:

—XKaji naa ra, chi ja'a kuu nanu yiki
kufiu ri —ni kachi ya. 27 Yukan na ti ni
ki'in ya iin vasu vino, ni nakuanta'u ya

nuu Yandios, ti ni sia'a ya nuu da naa da
ja ko'o da ti'li ti'li, ti ni kachi ya:

—Tendi'i ra na ko'o ti'li ti'li ja fiu'un
copa ja'a naa ra, 28 chi ja'a kuu nanu nifii
ri ja soko ri. Ti nifi ri un stuu ja, janisa'a
Tata ri Yandios iin tratu jaa. Ti yukan
kuu ja ka'an ndaa kuiti ja nama ri siki
kua'a xaan yivi. Chi ja chunaa ri nuu i
jiin nifii ri ja kati ri ki'in un. Ti jiin yukan
nanita'u kua'a xaan yivi nuu Yandios. Ti
kuanka'nu ini ya nuu i, chi ja kenchaa
kuachi i naa i. 2°Ko na kachi ndaa ri ja
tukaa ga ko'o ri vino ja'a jiin fianijna'an
yo taka jinu ja ka nasa'a i viko ja'a, undi
na jaa kivi ko'o yo nuu kancha Tata ri
Yandios, chi yukan kuu nuu ni'in ri i#in
jnifiu fa'nu ga. Ti yukan ta'u ri jnifiu jiin
maa ya nuu ni tu'u taka ja iyo. Ti yukan
kuu nuu nasa'a jaa yo viko ja'a naa yo
—ni kachi Jests.

Ni kachi Jestis ja tendi'i
ndaja'a ya yu'u
(Mr. 14.26-31;
Lc. 22.31-34; Jn. 13.36-38)

30 Nu ni ndi'i ni ka kuxini da, ti ni jita
ya iin himno jiin da naa da. Yukan na ti
ni kenda ya kua'an ya undi yuku Olivos
jiin da naa da, 3! ti yukan ni kachi Jests
jiin da naa da:

—Tendi'i ra yu'u jakuaa vijna ja siki
ru'y, chi sia'an yoso jnu'un un nuu tutu
Yandios: “Kua'a ri jnu'un ja na ka'ni yivi
chaa ndito rii un, ti yu'u rii un naa ti,
ti kuichanuu ti kinkoyo ti”, kachi tutu.
32Ko nu na nandoto ri, ti kandu ri ki'in
ri iuu Galilea, ti sa jakoyo ra naa ra —ni
kachi ya.

33Yukan ti ni kachi Pedro:

—Vasu tendi'i da na yu'u, ti kunu da
kinkoyo da ko safa, chi tu yu'u kuiti na
—ni kachi da.

34Yukan ti ni kachi Jesis jiin da:

—Jandaa na kachi ri nuu ra ja, jakuaa
vijna nu ti kana ga li'i, ti ja ka'an ra uni

jinu ja chisa'yi ra ru'u, ti ro'o kachi ra ja
tu jini ra ru'u —ni kachi ya.

35Ti ni kachi Pedro jiin ya:

—Vasu na kuii na jiin ni, ko tu chisa'yi
na ni'in —ni kachi da.

Ti suni sia'an ni ka kachi taka ga nda-
ja'a ya naa da.

Ni jikanta'u Jesds nuu
jardin Getsemani
(Mr. 14.32-42; Lc. 22.39-46)

36Ni jaa Jestis jiin ndaja'a ya iin nuu
nani Getsemanli, ti ni kachi ya jiin da naa
da:

—Ja'a ni kunchuku ra naa ra, ti ru'u
na kin kakanta'u ri yukan —ni kachi ya.

37Ni kana ya Pedro jiin ndinduu se'e
yii Zebedeo kua'an ya jiin, ti ni keja'a
kukui'ya xaan ini ya, ti ni keja'a ndi'i ini
ya. 38 Ti ni kachi ya jiin da naa da:

—Jatu afiu ri ja kukui'ya xaan ini ri,
chi ja ni kuyajni kuu ri. Ti ja'a ni kundatu
ra naa ra ti koto kusu ra —ni kachi ya.

39Ti ni jika ya ti'li ga. Ti yukan ni
jankunjiti ya undi nuu fiu'un, ti ni jikan-
ta'u ya nuu Yandios, ni kachi ya:

—Tata na Yandios, nu kuu ti chajiyo
ni nundo'o kii siki na un ja'a, ti nama ni
safia. Ko ansu nava kuni maa na, chi na
kuu nava kuni maa ni —kachi ya.

40Ni nandeokufi ya nuu kanchuku
ndaja'a ya, ti ni jini ya ja ka kixi da, ti
ni ka'an ya jiin Pedro:

—¢Xi tu ni kuu kundito ra ti'li jiin ri
vasu ti iin hora nu? 4! Kondito naa ra,
ti kakanta'u nuu Yandios nava tu koto-
jnuni ja'u'u un ro'o, ti chisa'yi ra ru'u.
Chi jandaa ndixia ja afiu ra, chi iyo ndee
ini, ko yiki kufiu ra kuu ja tu iyo ndee ini
—ni kachi ya.

42Ti kua'an tuku ya jinu kuu uu, ti
sia'an ni jikanta'u tuku ya:

—Tata na, ti nu tu kuu kuxio nundo'o
ja'asiki na, nusa ti na kuu nava kuni maa
ni —ni kachi ya.

43Ni nandeokufii tuku ya nuu
kanchuku ndaja'a ya un, ko ja ka kixi
tuku da, chi tukaa ga kundee nduchi da
jiin ma'ma. 44Ni xndoo ya maa da, ti
kua'an tuku ya jinu kuu uni ni jikanta'u
tuku ya nuu Yandios, nava ni jikanta'u
ya undi nuu. 4°Yukan na ti ni najaa
tuku ya nuu kanchuku ndaja'a ya un, ti
ni kachi ya:

—YVijna na, ndetatu ti kusu naa ra.
Chi ja ni jaa hora ja ru'u, maa Se'e Yivi
Nuyivi, nakua'a yivi ru'u nuu yivi ka
nchakuachi. 46 Ndoko naa ra na cho'o,
chi ja vaji chaa ni nakua'a ru'u un —ni
kachi ya.

Ni ka jnii da presu Jests

(Mr. 14.43-50;
Lc. 22.47-53; Jn. 18.2-11)

47Ti ni ka'an ga ya sia'an jiin da naa
da, ti ja ni kenda Judas, iin chaa ni kuu
ndaja'a ya un. Ti ka jindandikun kua'a
xaan yivi kuaja jiin da, ti ka yinda'a es-
pada jiin yujnu. Ti yivi un ka kuu ja ni
ka taji sutu ka kufia'nu jiin taka chaa ka
kufia'nu nuu fiuu Israel. 48 Ti Judas ja ni
ndajnu'un va'a da jiin chaa un naa da:

—Chaa kanxia'u ri jiin, ti teyu'u ri
nuu, yukan kuu ja ka nanduku yo. Ti
chaa yukan jnii ra naa ra —ni kachi da.

49 Yukan ni jaa Judas, ni tu'va da nuu
Jests, ti ni kachi da:

—Too ni kuaa, maestro —ni kachi da.

Ti ni teyu'u da nuu Jests.

50 Yukan ti ni kachi Jess jiin da:

—¢Ti ro'o, naa siki vaji ra nusa? —ni
kachi ya.

Yukan ti ni ka tu'va chaa un, ni ka jnii
da presu ya, ti kuankoyo da jiin ya. ! Ti
iin chaa ka'iin jiin Jests yukan, ni tava
da espada da, ti ni ja'ncha da so'o iin
chaa kuu muzu nuu sutu kuiia'nu ga un.
52Yukan ti ni kachi Jests jiin da:

—Na sava'a espada ra. Chi taka yivi
kanaa jiin espada, suni jiin espada un
kudi i. ®34Xi tu jini ra ja kuu kakan-

ta'u ri nuu Tata ri, ti vijna fu'ni taji ya
vi'i ga uni xiko uxi uu mil angel ja ka
junukuachi nuu ya, ja na kii nama ya
ru'u nu? 34 Ko nu na kii nama angel un
ru'y, ti va tu kuu kundaa nava yoso nuu
tutu Yandios ja sia'an kondo'o ri —ni
kachi ya.

55Yukan na ti ni ka'an Jesis jiin yivi
kua'a un:

—¢Va nu iin chaa kui'na kuu ri, xi ni
ndonda ri siki gobierno nu? ¢Xi ndoo
kuu ja vekoyo ra jiin espada jiin yujnu
ja ve jnii ra ru'u nusa? Taka kivi ni kun-
cha ri jiin ra naa ra ini vefiu'un ka'nu un,
na ni xndaku ri nuu ra naa ra, ti tu ni ka
jnii ra presu ru'u. %Ko sia'an kuu nava
na kundaa nava yoso nuu tutu ja ni ka
chaa profeta najana'an, na ni ka ka'an
da jnu'un Yandios —ni kachi Jests.

Yukan na ti tendi'i ndaja'a ya un ni
ka yu'u da, ni ka xndoo da ma'iin ni ga
Jests, ti ka jinu da kuankoyo da.

Kandichi Jests nuu chaa
ka kufia'nu nacion Israel

(Mr. 14.53-65; Lc. 22.54-55, 63-71;

Jn. 18.12-14, 19-24)

57Ti chaa ni ka jnii presu Jests,
kuankoyo da jiin ya undi nuu sutu
kufia'nu ga nani Caifas. Yukan ni ka ndu-
tutu taka chaa ka xna'an ley un jiin taka
chaa ka kuna'nu fiuu Israel. 58 Ti Pedro
jika ni ndikun da kua'an da undi ni jaa
da yuxe'e sutu kufa'nu ga un. Yukan ni
kivi da, ti ni nukoo da jiin chaa ka kuu
policia un, ja na kuni da nasa sa'a chaa
un jiin Jests naa da.

59Taka sutu ka kufia'nu un jiin chaa
ka kufia'nu nacién Israel un, jiin yivi ni
ka ndututu nuu junta kufa'nu nacién
Israel un, ka nduku da iin jnu'un nasa
chakuachi da siki Jests, vasu iin kuachi
fiaa, nava na ka'ni da ya. 9Ko tu ni ka
ni'in da na jnu'un chakuachi da siki ya,

vasu kua'a yivi ni ka chakuachi naa siki
ya. Ti sandi'i ni ga ni ka kenda uu chaa
ni ka chakuachi siki ya, 6! ti ni ka kachi
da:

——Chaa ja'a ni kachi: “Ru'u, kuu xnaa
ri veiiu'un Yandios, ti nuu uni kivi ti
nasa'a jaa tuku ri”, ni kachi da —kachi
da naa da.

62Yukan na ti ni ndokuifii sutu
kufia'nu ga un, ti ni kachi da jiin Jests:

—¢Tu ka'an kuiti ra nusa? ¢Naa jnu'un
kuu ja ka ka'an kuachi chaa ja'a siki ra
nusa? —kachi da.

63 Ko Jestis tu ni ka'an kuiti ya. Yukan
na ti sutu kufia'nu ga un ni kachi jiin ya:

—Jiin sivi Yandios chaku, ka'an ndaa
kuiti ri jiin ra, ti kachi ndaa kuiti nu maa
ra kuu Cristo, Se'e Yandios —ni kachi da.

64Yukan na ti ni kachi Jesus:

—Ru'u kuu nava ni ka'an ra un. Ti
suni na kachi ri nuu ra naa ra ja ru'y,
undi vijna kuni ra naa ra ja maa ri kuu
maa Se'e Yivi Nuyivi, kino'on ri andivi,
ti yukan nukoo ri nda'a kua'a Yandios ja
na kundiso ri in jnifiu fia'nu jiin ya, ti
kuni ra ru'u naa ra ndii ri nuu viko nuu
andivi un —ni kachi ya.

65Ti sutu kufia'nu ga un, nu ni jiniso'o
da jnu'un ni ka'an ya, ni ndata da sa'ma
da ja ni kiti xaan ini da, ti ni kachi da:

—iYisikinchaa chaa ja'a Yandios jiin
jnu'un ka'an da un! ¢Nau ga inga testigo
nandi'i yo nusa? Ti ja ni ka jiniso'o ra
taka jnu'un ni ka'an da un. %6 ;Ti nasa
ka ndo'o ini ra naa ra nusa? —ni kachi
da.

Ti tendi'i yivi un ni ka kachi:

—Nchakuachi da ja ka'an da sia'an, ti
va'a ga ja na kudi da —ni ka kachi.

67 Yukan na ti ni ka tivi si'i da nuu ya,
ti ni ka ja'a da tau ya jiin jiki. Ti sava ga
da ni ka katu da nuu ya, 8ti ka kachi da
naa da:

—Nu maa ra kuu Cristo, ti kachi nau
ja ni kani ro'o —kachi da naa da.

Ni kachi Pedro ja tu jini da Jestis
(Mr. 14.66-72; Lc. 22.56-62;

Jn. 18.15-18, 25-27)

69 Ti nu kancha Pedro nuu yuxe'e un,
ni kenda iin fa'an junukuachi un, ni
tu'va fia nuu da, ti ni kachi fia:

—Ro'0, suni ni yaku ra jiin Jests, chaa
fiuu Galilea un —ni kachi fa.

70Ko Pedro tu ni kachi ndaa kuiti da,
ti ni kachi da:

—Tu jini ri naa jnu'un ka'an ra —ni
kachi da.

71Ni kenda Pedro yuxe'e un, ti yukan
ni jini inga fia'an un nuu da, ti ni kachi
fia jiin yivi ka'iin un:

—Chaa ja'a, suni ni jikonuu da jiin
Jesus, chaa fiuu Nazaret un —kachi na.

72Ko tu ni kachi ndaa tuku Pedro, ti
nanu ja ni ka'an ndaa da, ni kachi da:

—Tu jini ri naa chaa kuu ja ka'an ra
un —ni kachi da.

73Ni kuu nuu ga, ti ni ka tu'va chaa
ka'iin un nuu Pedro, ti ni ka kachi da:

—Jandaa ndixia kuu ja suni jna'an
chaa un kuu ra, chi janyii ni ka'an ra
yu'u chaa Galilea —kachi da naa da.

74Yukan ti kuan ni'in Pedro ja tu jini
da, ti tu jini da, ti ni kachi da:

—Tu jini kuiti ri chaa yukan —ni kachi
da.

Ti ni ka'an ga da sia'an, ni kana ni
#in li'i. 75 Yukan ti ni nuku'un ini Pedro
jnu'un ni ka'an Jests jiin da: “Ja nu ti
kana ga li'i, ti chisa'yi ra ru'u uni jinu ja
tu jini ra ru'u.” Ti yukan ni nakani xaan
tonto ini da, ni kenda da kua'an da, ti ni
nde'e xaan tonto da ja jnu'un kui'ya ini.

Ni ka nakua'a da Jests nuu Pilato
(Mr. 15.1; Lc. 23.1-2; Jn. 18.28-32)

27 Nu kuan kundijin, ti ni ka nda-
jnu'un taka sutu ka kufia'nu un
jiin taka chaa ka kufia'nu fiuu Israel naa

da, nasa kuu ka'ni da Jesus. 2Ni ka ju'ni
da ya ti ni ka yinda'a da ya nuu Pon-
cio Pilato, chaa romano ja ni kuu da
gobernador.

Ni ji'i Judas
(Hechos 1.16-19)

3Nu ni jini Judas ja kuankoyo da jiin
Jests ja na ka'ni da ya, ni nakani xaan
tonto ini da. Ti ni nakua'a da ndi oko uxi
xu'un plata un nuu sutu ka kufia'nu un
jiin taka chaa ka kufia'nu fiuu Israel un,
4ti ni kachi da nuu da:

—Ni chakuachi na maa na, ja ni
nakua'a na in chaa tu ni iyo ni in
kuachi, ja na kuit da —ni kachi Judas.

Yukan ti ni ka kachi chaa un jiin da:

—Ja yukan, tundo ka jitu ini ru'u naa
ri. Ti yukan kuu kuachi maa ra —ni ka
kachi da jiin Judas.

5Yukan ti ni siukoyo Judas ndi oko uxi
xu'un plata un ini vefiu'un un, ti ni kee
da kua'an da. Ti ni skua'na da maa da.

6 Sutu ka kufa'nu un ni ka nastutu da
xu'un un, ti ni ka kachi da:

—Tu kuu nachu'un yo xu'un ja'a nuu
fiu'un xu'un ka soko yivi un naa i, chi
xu'un ya'u nuu nifi kuu —ni ka kachi
da.

7 Yukan ti ni ka ndajnu'un da ja kuan
da iin ndu'va fu'un kixin nuu ka sa'a
da kisi un. Ti nuu fiu'un yukan kuu nuu
chunduji da yivi fiuu jika naa i. 8Ja
yukan kuu ja undi vijna nani fiu'un un
ndu'va nifii. 2 Yukan ni kundaa nava ni
ka'an Jeremias, chaa ni kuu profeta, ja
ni kachi da: “Ni ka ki'in da ndi oko uxi
xu'un plata un, ja ni kuu xu'un ni kuya'u
iin chaa va'a ja ni ka xiko maa chaa
ka kufia'nu fiuu Israel naa da. 19Ti jiin
xu'un un ni ka nakuan da ndu'va fiu'un
kixin un. Ti yukan kuu jnu'un ni xn-
daku jito'o na Yandios nuu na”, ni kachi
Jeremias.

Kandichi Jests nuu Pilato
(Mr. 15.2-5; Lc. 23.3-5; Jn. 18.33-38)

11Ni ka yinda'a da Jests nuu gober-
nador, ti chaa un ni jikajnu'un da ya:

—¢Maa ra kuu rey chaa Israel nu? —ni
kachi da.

Ti ni kachi Jests:

—Maa ri kuu, nava ni kachi ra. Kuu
—mni kachi ya.

12Tj taka sutu ka kufia'nu un jiin chaa
ka kufa'nu fiuu Israel ka kankuachi da
siki Jests, ko maa ya tu ni ka'an kuiti
ya. 13 Yukan ti ni kachi Pilato jiin ya:

—;Nuso'o ra taka jnu'un ka kankuachi
yivi ja'a siki ra nu? —kachi da.

14Ko Jests, tu ni ka'an kuiti ya ni iin
jnu'un. Ti chaa kuu gobernador un, so
ni naa ini da, ti so ni sa'u ini da, chi tu
kujnuni ini da nasa sa'a da.

Ni kachi Pilato ja na kui Jests

(Mr. 15.6-20; Lc. 23.13-25;
Jn. 18.38-19:16)

15Ti ni iyo jnu'un maa chaa kuu gob-
ernador un, ja sia da i#in presu ja kuu kivi
viko pascua un, nuu nau ja na nakaji yivi
ja na sia da. 16 Ti kivi un kande presu iin
chaa nani Barrabaés, ja ni sasiin da yivi,
ti ni ndonda da siki gobierno. 17 Ti nu
ni ka ndututu kua'a xaan ga yivi un nuu
Pilato, ti Pilato ni jikajnu'un da nuu yivi
un:

—¢Nau chaa ka kuni ra naa ra ja na sia
ri nusa? ¢Sia ri Barrabas, xi sia ri Jests
ja ka skonani ra Cristo naa ra nu? —ni
kachi Pilato.

18 Sja'an ni ka'an da, chi kuni nama da
Jests, chi ni jini da ja siki jnu'un kuasun
ini ni ka nakua'a sutu un Jests nuu da.

19Ni nukoo Pilato mesa nuu ta'u da
jnifu un, ti undi nuu kancha da un ni taji
fiasi'i da razén nuu da, ni kachi fia: “Sia
chaa jiia. Koto ma nde'e ra ndo kuu siki
da, chi kuu da #n chaa va'a, ndo kini ni
siu'u xaan iin jani ru'y, ja siki chaa jiia”,

kachi fia. 20Ko sutu ka kufia'nu un jiin
taka chaa ka kufia'nu un, ni ka ska'an
da yivi ja na kakan i ja na sia Pilato
Barrabés, ti na ka'ni da Jests. 2! Yukan ti
ni jikajnu'un tuku chaa kuu gobernador
un nuu yivi, ti ni kachi da:

—Ja ndinduu chaa ja'a, ¢nau chaa ka
kuni ra ja na sia ri ki'in nusa? —ni kachi
da.

Ti ni ka kachi yivi un:

—Sia ni Barrabés —ni ka kachi.

22Yukan ti ni jikajnu'un Pilato yivi un:

—¢Tindoo sa'a ri jiin Jests, ja ka sko-
nani Cristo nusa? —ni kachi da.

Yukan ti tendi'i yivi un ni ka kachi:

—iKatakaa ni da nda'a cruz, na kui
da! —ni ka kachi.

23Yukan na ti ni kachi tuku Pilato jiin
yivi un:

—¢Tinau kuachi ni sa'a da nusa? —ni
kachi da.

Ko vi'i ga ni ka keja'a kana ko'o yivi
un:

—iKatakaa ni chaa jha nda'a cruz, na
kuti da! —ni ka kachi naa.

24Nu ni jini Pilato ja tu kundee da jiin
yivi un, chi vi'i ga ni ka ndondaa i, ka
kuvaa i, yukan ti ni jikan da nducha, ti ni
nanda'a da nuu yivi kua'a un, ti ni kachi
da:

—Tu ki'in kuachi siki ri ja kuu chaa
va'a ja'a, chi na ki'in kuachi siki maa ra
naa ra —ni kachi da.

25Ti ni ka kachi tendi'i yivi kua'a un:

—Na kunchakuachi siki maa na naa na
jiin se'e na ja kuu saa ni, nuu nifii chaa
jiia nu na kuti da —ni ka kachi naa.

26 Yyukan na ti ni sia Pilato Barrabds
kua'an da. Ti ni ta'u da jnifiu ja na kua'a
da tau Jestds. Yukan na ti ni nakua'a da
ya nuu yivi un ja, na katakaa da ya nuu
nda cruz.

27 Yukan na ti soldado chaa kuu gober-
nador un kua'an da jiin Jests ichi yuxe'e
palacio un, ti ni ka nastutu jna'an tendi'i
kuiti da nuu ya naa da. 28 Ni ka tevichi da



Mateo 27:29

ya jiin sa'ma fiu'un ya, ti ni ka naskui'na
da ya jiin iin sa'ma kua'a vixi. 29 Ni ka
sa'a da iin corona ifiu, ni ka chuxndee
da xini ya. Ti ni ka chi'i da iin yujnu xii
nda'a kua'a ya. Yukan na ti ka jakunjiti
da nuu ya ja ka kuu ichi ini da nuu ya, ti
ni ka kachi da:

—Too ni ndii, Rey chaa Israel. Na
kuchaku na'an ni —kachi da naa da.

30Ti ka tivi si'i da nuu ya. Ka ki'in da
yujnu xii yijni ya un, ti ni ka kani da xini
ya. 31 Ni ndi'i ni ka ske ichi da ya, ja ni ka
sa'a ndeva'a da jiin ya. Yukan na ti ni ka
tava da sa'ma kua'a vixi iu'un ya, ti ni
ka naskui'na tuku da ya jiin sa'ma maa
ya. Ti kuankoyo da jiin ya ja na kundaka
ya nda'a cruz.

Ja ni ka jatakaa da Jests nda'a cruz

(Mr. 15.21-32;
Lc. 23.26-43: Jn. 19.17-27)

32Nu ni ka kee da kuankoyo da, ti ni
ka ndejna'an da jiin i#in chaa fiuu Cirene
ja nani Simén, ti ni ka chayika da chaa
un ja na kundiso da cruz Jesids. 33Ti
sia'an kuankoyo da undi ni ka jakoyo da
nuu nani Gélgota, ti jnu'un un kuni ka'an
“fiu'un yiki xini.” 34 Yukan ni ka sko'o da
Jests vino sakanuu jiin mirra, ja na ko'o
ya nava tu ndo'o xaan ya ja jatu ya. Ko
ni soyu'u ya ti'li, ti tukaa ga ni ji'i ya.

35Nu ja ni ka jatakaa da Jestis nda'a
cruz, ti soldado un ni ka chu'un da
suerte, ja na tejna'an nuu jna'an da
sa'ma ya naa da. Yukan ni kundaa nava
ni kachi profeta sia'an: “Ni ka chu'un da
suerte siki sa'ma ri, ti ni ka ki'in da.”

36 Yukan na ti ni ka nukoo da un ja na
kundito da ya. 37 Ti ichi xini ya yukan ni
ka chaa da iin tutu ja ka'an naa siki ni ji'i
ya. Ti nuu tutu un yoso sia'an: “Ja'a kuu
Jests, chaa kuu Rey yivi nacion Israel.”

38Suni ni ka jatakaa da uu fiakui'na
jiin ya, #in da nda'a kua'a ya, ti inga
da nda'a sajni ya. 39Ti yivi ka ya'a ichi

yukan, ka ku ichi ini nuu ya, ti ka skuiko
i xini i, 40ti ka ka'an ndeva'a kuiti i:

—Ro'o ja ni ka'an ra ja xnaa ra
vefiu'un ka'nu Israel, ti nuu uni kivi ni
ti nakani jaa tuku ra, nama maa ra vi-
jna. Ti nu Se'e Yandios kuu ra, ti kuan
kuun nda'a cruz jha —kachi naa.

41 Ti suni sia'an ka cu ichi ini chaa ka
kuu sutu kufia'nu un, jiin taka chaa ka
xna'an ley un, jiin suni chaa fariseo, jiin
taka chaa fia'nu fiuu Israel un, ti ka ka'an
da:

42__Ni nama da sava yivi ko vijna na,
ti tu kuu nama da maa da. Ti nu ndixia
da ja maa da kuu Rey yivi fiuu Israel,
na kii kuun da nda'a cruz un, ti sa na
kandixia yo jnu'un ka'an da. 43Ni kuu
kanu ini da Yandios. Ti maa Yandios na
nama ya maa da vijna nusa, nu ndixia da
ja kuu ini Yandios maa da. Chi maa da
ni kachi da nuu yo ja maa da kuu Se'e
Yandios —ni ka kachi da.

44Suni fAakui'na ka ndakoyo nda'a
cruz un, suni sia'an ni ka ku ichi ini nuu
ya.

Ni ji'i Jesus
(Mr. 15.33-41;
Lc. 23.44-49; Jn. 19.28-30)
45Yukan ti ni kufiaa ni tu'u fiuyivi, ni
keja'a undi sava nduu, ti kua'an undi ka
uni ja'ini. 46 Ti hora un ni kanajiin Jesus:

—Eli, Eli, ;lama sabactani? —ni kachi
ya. Ti jnu'un un kuni ka'an: “Yandios
maa na, Yandios maa na, ¢ndoo ni xn-
doo maa iin ni safia vijna”? —ni kachi
ya.

47Ti sava yivi ka'iin un ni ka jiniso'o
ja sia'an ni kanajiin ya, ti ni ka kachi:

—Kunso'o naa ra, chi kana da xini pro-
feta Elias —kachi naa.

48 Yukan ti jinu iin chaa un ni jan ki'in
da ti'li kachi, ni chuntoo da nuu vino iya,
ti ni chuxndee da xini #in yujnu kani, ti
ni chaa da yu'u ya ja na ko'o ya. 49 Ko uu
ga da ni ka kachi:

—Sia da, na nde'e yo nu kii Elias kii
nama da chaa —ni ka kachi.

50Yukan na ti ni kanajiin ko'o Jests,
ti ni ji'i ya. 1 Ti maa hora ni ji'i ya un,
ni te'nde sava sa'ma yindaka ini veiiu'un
ka'nu Israel un. Ja undi nuu sukun, ti
undi nuu ja'a ni ndata. Ni ni'in fuyivi
jiin iin fiujnaa. Ti ni ka ndata kava un.
52Ti kua'a fiafia ndiyi un ni ka nuiia, ja
ni ka nandoto yiki kufiu yivi kua'a ni ka
kandixia ndaa Yandios ja ja ni ka ji'i un.
53Nu ni nandoto Jestis, ti ni ka ndenda
yivi ni ka nandoto un, ni ka ndivi i iuu ii
Jerusalén, ti kua'a yivi ni ka nakuni nuu
i.

54 Nu ja ni ji'i Jests, ti capitan soldado
un jiin taka ga da ja chaa ka ndito Jests,
nu ni ka jini da ja sia'an ni kuu ja, ja ni
ni'in fiu'un jiin taka ga ja ni kuu un, ti ni
ka yu'u xaan da, ti ni ka kachi da:

—Jandaa kuiti kuu ja Se'e Yandios ni
kuu chaa ja'a —kachi da naa da.

55Ti yajni un, ni ka'iin tijni fiasi'i, ka
nde'e fla, fna'an un ni ka kuu fa'an ni
chindee fia maa ya. 56 Ti fia'an un ka kuu
Marf{a fiaa fiuu Magdala, Maria nana Ja-
cobo jiin José, jiin nana se'e yii Zebedeo.

Ni jakunduji Jests
(Mr. 15.42-47;
Lc. 23.50-56; Jn. 19.38-42)

57 Nu kuan kuaa, ti ni jaa iin chaa fiuu
Arimatea nani José, ni kuu da iin chaa
riko ja suni ni skua'a da jiin Jesus. °8 Ni
jan kakan da yiki kufiu Jests nuu Pilato.
Ti Pilato ni ta'u da jnifiu ja na kua'a sol-
dado un yiki kufiu Jests nuu José. 59 Ni
ki'in José yiki kufiu Jesus, ti ni suku da
ya jiin iin manta finu, %9ti ni chunde da
ya ini iin yau jaa, ja ni jacha maa da jika
iin kava. Ni jasi da yu'u yau un jiin in
yuu ka'nu. Yukan na ti kua'an da. 61 Ti
yukan ka'iin Maria fiaa fiuu Magdala jiin
inga Maria, kanchuku fia yu'u fiana nuu
ni chunde da Jests yukan.

Mateo 28:4

Chaa ni ka ndito nuu fiunduji Jests
62Ti inga kivi, ja kuan kuyajni kivi
ndetatu, ti ka ja'an chaa ka kuu sutu ka
kufia'nu un, jiin chaa fariseo nuu kande
Pilato, 63ti ni ka kachi da:

—Ni'in Pilato, ni ka nuku'un ini na
ja ni kachi chaa ni xndofa'an un, na ni
chaku ga da, ja nu uni kivi ti nandoto
tuku da. 64 Yukan kuu ja ta'u ni jnifiu, ti
na ndi'yu va'a yu'u yau un undi kivi uni.
Sandau kinkoyo ndaja'a da un jakuaa, ti
tava da yiki kufiu chaa un, ti kachi da
naa da nuu yivi ja, ja ni nandoto ndixia
da nuu fyji'i. Chi nu siukan na, ti vi'i ga
xndofia'an da yivi naa i —ni kachi da.

65Yukan ti ni kachi Pilato jiin da naa
da:

—Kuankoyo maa ra naa ra, kunda'a
nasa soldado kuni maa ra naa ra. Ti sa'a
kutu yu'u nafia un nava ka kuni maa ra
—ni kachi da.

66 Yukan na ti kuankoyo chaa un naa
da, ti va'a xaan tonto ni ka sakutu da
yu'u fiafia un. Ti ni chunsama da uu yo'o
siki yuu un, ndi kuun jiki ja kuu nanu iin
sello da naa da. Ti ni ka xndoo da sol-
dado un ka ndito da.

Ni nandoto Jestis
(Mr. 16.1-8; Lc. 24.1-12; Jn. 20.1-10)

Nu ni ya'a kivi ndetatu un, ti ja
28 kuan kundijin kivi nukufi sem-
ana, ti Marfa fiaa iuvu Magdala, jiin inga
Maria un, kuankoyo fia kuan nde'e fia
nuu fiunduji Jests. 2 Ti hora un ni kii #in
fiujnaa xaan. Sia'an ni kuu, vanuxia iin
angel junukuachi nuu Yandios, ni kuun
ya ichi andivi vaji ya, ti ni chaa ya yu'u
flafia un, ni stuncha ni ya yuu ndi'yu un
kua'an, ti ni nukoo ya siki. 3Janducha
ii ya nanu taja, ti sa'ma nu'un ya xkiyi
ni'ni. 4Nu ni ka jini soldado un nuu 4n-
gel un, ti ni ka ni'in da naa da ja ni ka
yu'u da, ti so ni ka sana ini da nanu ndiyi.

5Yukan na ti ni kachi 4ngel un jiin fasi'i
un naa na:

—Koto yu'u ra naa ra. Ja jini ri ja ka
nanduku ra Jests, yaa ni ka jatakaa yivi
nda'a cruz un. ®Ko tukaa ga kande ya
ja'a, chi ja ni nandoto ya nava ni kachi
ya. Na'an ti nde'e naa ra nuu ni katuu
ya. 7 Vijna na ti kuankoyo yachi naa ra,
ti kani ra jnu'un nuu ndaja'a ya: “Chi
ni ji'i ya ko ja ni nandoto ya, ti koxnuu
ya ki'in ya fiuu Galilea sa kinkoyo ra. Ti
yukan nakuni ra ya naa ra.” Jnu'un ja'a
vee kachi ri nuu ra naa ra —ni kachi an-
gel un jiin Ha naa fa.

8Yukan na ti kuankoyo fia, ni ka
ndufiama si'i fia vasu ka yu'u fia, ko suni
ka kusii ini fia. Ti kuan kaxnu'un fia nuu
ndaja'a Jests. Ko ni kuankoyo fa ichi
un, ti ni ka ndejna'an fa jiin Jests, ni
kanxia'u ya jiin fia naa fia. Ti maa fia ni
ka tu'va fia nuu ya, ni ka nanuu fia ja'a
ya ja ni ka nachifiu'un fia ya. 19Ti maa
ya ni kachi ya jiin fia:

—Koto yu'u ra naa ra. Kuan kaxjnu'un
nuu chaa ka kandixia ru'u ja na kinkoyo
fiuu Galilea, ti yukan ndejna'an ri jiin
yivi un naa i —ni kachi ya.

Jnu'un ni ka jani soldado un

11 Ni kuankoyo fiasi'i un naa fia, ti sava
soldado ni ka ndito un, kuan nukoyo da
fiuu un, ti ni ka jani da jnu'un taka nava
ni kuu un nuu sutu ka kufia'nu un. 12Ti
sutu un ni ka kee ni ka ja'an ka'an jiin
taka chaa ka kufia'nu un, ti yukan ni ka
ndajnu'un nava iin ni jnu'un na koo yu'u
da naa da. Yukan ti ni ka ja'a da xu'un
kua'a nuu soldado un, 13ti ni ka kachi
jiin da:

—Ro'0, kachi ra naa ra ja ni ka naa ini
ra ni ka kixi ra jakuaa un, ti ni jakoyo

ndaja'a Jesus, ti ni ka sakui'na da yiki
kufiu chaa un. ' Ti nu na kuni gober-
nador jnu'un un, ti maa ri na ka'an jiin
da, ti na nama ri siki ro'o naa ra —ni ka
kachi da.

15Ni ka ki'in soldado un xu'un un ti
kuankoyo da, ti ni ka kachi da nava
ni ta'u jnifiu nuu da. Ti jnu'un ni ka
ka'an soldado un, ni kendo ka ka'an yivi
nacioén Israel undi kivi vijna.

Jnifiu ni tatu Jestis nuu apéstol ya

(Mr. 16.14-18;
Lc. 24.36-49; Jn. 20.19-23)

16Yukan na ti ndi uxi iin ndaja'a ya
un kuan nukoyo da fiuu Galilea, undi
yuku nuu ni kachi Jests ja kinkoyo da.
17Nu ni ka jini ndaja'a un nuu ya, ti ni
ka nachifiu'un da ya. Ko uu ga da, tu ka
kandixia va'a da ja maa ya kuu. 18 Yukan
ni tu'va maa ya nuu da naa da, ti ni kachi
ya:

—Ja ni ja'a Yandios iin jnifiu fa'nu
nuu ri ja na kufia'nu ri nuu sava'a ni ga
ja iyo nuu ni ka'nu fiuyivi jiin andivi.
19Vijna na ti na tatu ri iin jnifiu ja'a
nuu ra naa ra. Kuankoyo nuu yivi taka
nacién, ti xna'an ra jnu'un ri nuu i nava
na kandixia i ru'u. Ti skuanducha ra i nu
jani ka kandixia ndaa i maa Tata yo Yan-
dios, jiin Se'e ya, jiin Espiritu Santo. 20 Ti
xna'an ra ja na kuandatu i taka jnifiu ni
ta'u ri nuu ra naa ra. Ti ku'un ini ra ja
kancha ri jiin ra naa ra taka ni kivi undi
na ndi'i fiuyivi. Ti sia'an na koo —kachi
ya.

Ja'a kuu jnu'un Yandios ni chaa
Mateo.



Jnu'un Yandios ni chaa

Marcos

Jnu'un Juan, chaa skuanducha

(Mt. 3.1-12; Lc. 3.1-9,
15-17; Jn. 1.19-28)

Ja'a keja'a jnu'un Jesis, ya kuu

Cristo, Se'e Yandios. Ti jnu'un un
kuu ja ni kii ya ja ni nama ya yo'o.
2Chi sia'an ni chaa profeta Isaias tutu,
na ni ka'an da jnu'un Yandios undi na
jana'an. Ti ni chaa da jnu'un Juan nuu
tutu sia'an:

“Kunso'o ra”, kachi Yandios jiin Se'e ya,
chi taji ri ndaja'a ri.

Koxnuu da ki'in da, ti xndaku da nuu yivi
naa i, ja na kotu'va i ja kuu kivi jaa
ra.

3Ti kunde chaa un undi nuu fiu'un te'e
un, ti ka'an ni'in da nuu yivi sia'an:

“Kotu'va ra naa ra, chi ja yajni chaa Ji-
to'yo. Ti kuni ja na kaka ndaa ra”,
kachi da, ni kachi Yandios jiin Se'e
ya.

Ni kachi Isafas.

4Yukan ti ni kundaa jnu'un Yandios
nava ni kachi Isaias, chi ni kenda Juan
undi nuu Au'un te'e un. Ti kua'a yivi
vekoyo ja na skuanducha da i, ti ni kachi
da:

—Nakani ini nuu kuachi ra naa ra, ti
kuanducha naa ra nava na kuanka'nu ini
Yandios nuu kuachi ra —kachi da.

5Ti kua'a yivi fiuu Jerusalén jiin kua'a
yivi ndafiuu Judea ni ka ja'an kunso'o i
jnu'un ni ka'an Juan. Ti yivi un, nu ni ka
kachi i ja ni ka nakani ini i nuu kuachi
i, yukan na ti skuanducha da i ini yucha
Jordan.

6Ti sa'ma Juan ni kuu jiin ixi camellu.
Ni yi'i #in sanchi fiii chii da. Ndeyu da ni

Marcos 1:15

kuu ndikua'yi jiin nduxi fiufiu yuku. 7 Ti
sia'an ni xndaku Juan nuu yivi:

—Kuan kuyajni iin chaa kufa'nu ga
ja kuu ru'u. Ti kufia'nu ga da ja tu kuu
kandu ri nuu da. 8 Ti maa da tu skuan-
ducha da ro'o jiin nducha nanu sa'a ru'y,
chi chaa un skuanducha da ro'o jiin Es-
piritu Santo naa ra. Ti yaa yukan kuu ya
kuncha jiin ra naa ra —ni kachi Juan.

Ni janducha Jests
(Mt. 3.13-17; Lc. 3.21-22)

9Yukan ti ni kee Jesis fiuu Nazaret,
ja kuu ndafiuu Galilea. Ti ni skuanducha
Juan ya ini yucha Jordan. 1°Nu ni kee
Jestis ini nducha un, ni ti nufia andivi
nuu kancha Yandios, ti ni jini Jests ja
vaji Espiritu Santo siki ya, ti kaa ya nanu
kaa iin sata. 11 Ti ichi andivi un ni kii #in
ndusu nu ni ka'an Yandios jiin Jests:

—Ro'o kuu Se'e ri ja kunda'u xaan ini
ri, ti kusii xaan ini ri jiin ra —ni kachi
Yandios.

12yukan ti ni yinda'a Espiritu Santo
un maa Jestis undi nuu fiu'un te'e un.
13 Ti yukan ni kuncha ya uu xiko kivi nuu
ka iyo kiti yuku un. Ti ja'u'u un ni kuni
ska'an Jests ja na sani'in ini ya nuu Yan-
dios. Ko ni kikoyo angel, ja ka kuu nda-
ja'a Yandios, ti ni ka chindee i maa ya.

Ni keja'a xndaku
Jestis jnu'un Yandios

(Mt. 4.12-17; Lc. 4.14-15)

14Ti yukan ni ka chondee da Juan
vekaa, ti Jestis ni nandeokuiii ya fiuu
Galilea. Ti yukan ni xna'an ya jnu'un
Yandios nuu yivi naa i, ti ni kachi ya:

15_Ja ni jaa kivi nuu ta'u Yandios
jnifiu nuu ni tu'u fAuyivi. Vijna na ti
nakani ini naa ra ti kandixia jnu'un ichi
Yandios, chi yukan kuu iin ichi va'a —ni
kachi ya.



Marcos 1:16

Ni kana Jesis xini kuun
chaa ka jnii chaka
(Mt. 4.18-22; Lc. 5.1-11)

16fin kivi ni ya'a Jests yu'u lago
Galilea, ti ni jini ya ka'iin Simén jiin fiani
da Andrés, ka jnii da chaka jiin iin fiunu,
17ti ni kana ya xini da:

—Kundikun ru'u naa ra, na cho'o. Ni
ka jnii xaan ra chak4, ko vijna ru'u na
xna'an ri ro'o nasa nastutu ra yivi, ti
xna'an ra yivi un maa jnu'un Yandios
kandixia i ru'u —ni kachi ya.

18 Ti luego ni, ni ka xndoo da fiunu da,
ti kuankoyo da jiin Jests.

19Ni jika ya ti'li ga. Yukan ni jini ya
nuu Jacobo jiin Juan, se'e yii Zebedeo,
ka nachaa da fiunu da nuu iin barco.
20 Suni ni kana ya xini da:

—Na'an na cho'o —kachi ya.

Ti chaa un ni ka xndoo da tata da
Zebedeo ini barco un jiin muzu da, ti
kuankoyo da jiin Jests.

Ni keni'in Jesuas iin tachi
xaan jna'an in chaa un

(Mt. 7.28-29; Lc. 4.31-37)

2INi jakoyo da fiuu Capernaum. Ti ni
kivi Jests ini vefiu'un Israel jafia'an iin
kivi ka ndetatu yivi Israel. Ti ni xna'an
ya jnu'un Yandios nuu i. 22Ti so ka naa
ini i ni ka fiuso'o i jnu'un ni ka'an ya,
chi ni xna'an va'a ya nuu i, nanu in
chaa ndiso jnifiu nuu Yandios. Ti chaa
ka xna'an ini vefiu'un un, tu ka xna'an
da nanu ni xna'an maa Jesus.

23 Ti yukan kande iin chaa jna'an tachi
xaan ini vefiu'un un, uni ni kanajiin ko'o
da, ti ni kachi da:

24_Kuxio ni nuu na naa na, ni'in
Jestis, chaa fuu Nazaret. ;Ndoo kivi
nduu ni jiin na, xi vaji ni ja xnaa ni safia
nu? —ni kachi da.

25Ti Jests ni nduxaan ya nuu tachi
xaan un, ti ni kachi ya:

—Kasi yu'u, ti xndoo chaa ja'a —ni
kachi ya.

26 Ti tachi xaan un ni sa'a ja na kuyi'i
chaa un, ti undi ni kanajiin ko'o ti ni kee
kua'an. 27 Ti so ni ka sa'u ini yivi un ja
so ka naa ini ka nde'e i, ti ka jikajnu'un
jna'an i:

—¢Na jnu'un kuu ja'a, xi na sa'an kuu
ja'a? ¢Xi kufia'nu chaa un ja undi tachi
xaan un ka jandatu nuu da, ti ka kekoyo
kua'an nu? —ni kachi i naa i.

28Ti yachi xaan ni jichanuu jnu'un
Jests ni iuu Galilea.

Ni sa'a Jests tajna nana chiso Simén
(Mt. 8.14-15; Lc. 4.38-39)

29Yukan ni ka kekoyo da ini vefu'un
un, ti kuankoyo da ichi ve'e Simén jiin
Andrés. Ti Jests kua'an ya jiin Jacobo
jiin Juan jiin uu ga chaa ka skua'a jiin
ya, nu ni ka jakoyo da ve'e un. 39 Ti nana
chiso Simén ku'u fia. Katuu fia jiin kue'e
kiji xaan, ti ni ka kachi da nuu Jests ja
ku'u fia. 3! Luego ni kivi ya nuu katuu fia.
Ni jnii ya nda'a fia, ni ndokani ya maa
fia, ti ni nduva'a ni ia jiin kue'e kiji un, ti
ni ndokuifii fa. Yukan ti ni sa'a fia ndeyu
ni yaji ya jiin uu ga yivi un.
Ni sa'a Jests tajna tijni yivi ka ku'u
(Mt. 8.16-17; Lc. 4.40-41)

32-33Nu ni kee ndikandii ti ni ki'vi, ti
tendi'i yivi fiuu un, ni ka chitu ndii ni
yuxe'e nuu kancha Jests. Ka yinda'a i
kua'a yivi ka ku'u jiin chaa ka jna'an
tachi xaan. 34Ti Jests, ni sa'a ya tajna
kua'a yivi ka ku'u un. Suni ni kenchaa ya
kua'a tachi xaan. Ko tu ni ja'a ya jnu'un
ja ka'an tachi xaan un, chi ka jini na se'e
kuu ya.

Ni xna'an Jests jnu'un
Yandios fiuu Galilea
(Lc. 4.42-44)
35 Jafa'an inga kivi, ni ifiaa ga, ni
ndoko Jests ti kua'an ya nuu fiu'un te'e

nuu tu iyo yivi. Ti yukan ni jikanta'u ya
nuu Yandios. 36 Ko Simén jiin uu ga da,
kuan nunduku da ya naa da. 37 Nu ni ka
nani'in da ya, ti ni ka kachi da jiin ya:

—Kua'a xaan yivi ka jikajnu'un ni'in
—ni ka kachi da.

38Ti ni kachi ya:

—Na cho'o uu ga fiuu ka'iin yajni ja'a,
ti na xna'an ri jnu'un Yandios nuu i. Chi
ja yukan kuu ja ni taji Yandios ru'u vaji
ri —ni kachi ya.

39Yukan na ti kua'an ya ni Auu
Galilea, ni ka'an ya jnu'un Yandios ini
vefiu'un yivi Israel jiin taka nda'a fiuu
un, ti kenchaa ya tachi xaan ka jna'an
sava yivi un naa i.

Ni sa'a Jests tajna iin chaa
te'yu xaan jiin ndi'yi
(Mt. 8.1-4; Lc. 5.12-16)

40%in kivi ni tu'va iin chaa jna'an kue'e
ndi'yi te'yu. Ni jakunjiti da nuu Jesus, ti
ni kanda'u da jiin ya:

—Nu kuni ni, ti kuu sandoo ni saiia jiin
kue'e jna'an na ja'a—ni kachi da.

41Ti ni kunda'u ini ya maa da, ni skaa
ya nda'a ya, ni kue'e ya maa da, ti ni
kachi ya jiin da:

—Kuni ri, na ndundoo ra vijna —ni
kachi ya.

42Nu ni ka'an ya sia'an, ti ni nduva'a
ni chaa un. 3 Yukan na ti ni'in xaan ni
xndaku ya nuu da, ti ni kachi ya:

44_Koto kani ra jnu'un nuu ni iin yivi
jasia'an ni sa'a ri tajna ro'o. Kua'an nuu
sutu Israel un, ti na nde'e da ro'o. Nu ni
nde'e da ro'o, ti kunda'a ja soko ra nuu
Yandios siki ja, ja ni ndundoo ra, nava
kachi ley Moisés. Ti na soko sutu un nuu
Yandios, nava na kuni yivi ja, ja ni ken-
chaa ndi'yi un ro'o —ni kachi ya.

45Ko tu ni jandatu chaa un jnu'un ni
ka'an Jests. Ti kua'an da, jani da jnu'un
nuu taka yivi nava ni jna'an da. Ja yukan
kuu ja tukaa ni kuu kivi ndijin Jests taka
fiuy, chi jini ya ja nu na kivi ndijin ya,

ti kinkoyo kua'a xaan ga yivi nuu ya. Ja
yukan kuu ja ni jikonuu ya nuu fu'un
te'e nuu tukaa iyo yivi, ko undi yukan ni
ka kikoyo kua'a yivi taka fiuu nuu kande

ya.
Ni sa'a Jests tajna iin chaa tikuku
(Mt. 9.1-8; Lc. 5.17-26)

Nu ni kuu ga kivi ni nandeokufi
Jestis nuu Capernaum. Ti ka jani da

jnu'un ja, ja ni nchaa tuku ya. 2 Yukan ti
vekoyo kua'a xaan yivi nuu kancha ya, ja
tukaa ni kujaa ve'e un, chi ni chitu ndii
ni tu'u undi fuera. Ti yukan ni xna'an ya
jnu'un Yandios nuu i.

3Ko vekoyo ga yivi, ti kuun da ka
ndiso iin chaa tikuku nuu iin yad. 4Ka
kuni kunda'a da chaa un undi nuu kan-
cha Jests, ko tu kuu ya'a da ja xaan chitu
yivi. Ti ni ka skaa da chaa ku'u un ichi
xini ve'e. Ni ka kenchaa teja un, ti ni ka
sino da chaa ku'u un nuu kancha Jests,
ti yukan ni ka sino da chaa un. 5Ti nu
ni jini Jests ja ka kandixia da maa ya ja
kuu sa'a ya tajna, ti ni kachi ya jiin chaa
tikuku un:

—Nda'u se'e ri, ja ni janka'nu ini ri
nuu kuachi ra —ni kachi ya.

6Ti yukan ka'iin tijni chaa ka xna'an
ini vefiu'un yivi Israel. Ti nu ni ka jin-
iso'o da jnu'un ni ka'an Jesus jiin chaa
tikuku un, ni ka ndo'o ini da: 7“;Nau
ja kuu iin chaa ja'a ja ndo'o ini da ja
kuu da Yandios, ti ka'an da siki Yandios
ja ka'an da sia'an? Ti ja'a tu iyo ni iin
ja kuanka'nu ini nuu kuachi yo, chi va-
jnu'un ni maa Yandios”, ni ka ndo'o ini
da.

8Ko maa Jestis ja ni jini ya ndoo ka
ndo'o ini da, ti ni kachi ya jiin da:

—¢Ndoo ka ndo'o ini ra sia'an?
9-10 Chi na kachi ri ja ru'u kuu maa Se'e
Yivi Nuyivi, ti ndisojnifiu ri ja kuanka'nu
ini ri nuu kuachi yivi naa i. Vijna ti na
stuu ri iin jnifiu sa'a ri ja'a —ni kachi ya.

Yukan na ti ni kachi ya jiin chaa tikuku
un:
11 _Ndokuni, nastuu yad ra, ti
kuano'on ve'e ra —ni kachi ya.
12Tj chaa un ni ki'in da ydt da, ti ni
kee da kua'an da. So ni ka naa ini yivi un,
ti ni kuvaa i ni ka nakanajaa i Yandios:
—iKa'nu iin jnifiu sa'a Yandios ja tu ka
jini kuiti yo iin jnu'un sia'an undi vijna!
—Lkachi i naa i.
Ni kana Jests xini Levi
ja na ki'in da jiin ya
(Mt. 9.9-13; Lc. 5.27-32)

13Yukan na ti kua'an tuku Jesids yu'u
lago Galilea, ti ni ka taka kua'a xaan yivi
nuu ya. Ti ni xna'an ya nuu i.

141chi kua'an ya ni ya'a ya yajni iin
oficina nuu kinya'u puesto. Yukan nukoo
Levi, se'e yii Alfeo, kinya'u da puesto. Ti
ni kachi Jesds jiin da:

—Na'an na cho'o, ti kundikun ra ru'u
—kachi ya.

Ti ni ndokuifi Levi, ti kua'an da jiin
ya.
15 tin kivi ni kana Levi Jests ja na ki'in
ya ve'e da ja na kee ya staa jiin chaa
ka skua'a jiin ya, jiin chaa ka kinya'u
puesto, jiin chaa tu ka siuku jnu'un ka
ka'an chaa ka xna'an ini vefiu'un Israel.
16 Ti yukan ka'iin chaa ka kuu maestro
ja ka xna'an ley, ka kuu da maa chaa
fariseo. Nu ni ka jini da ja yee Jests staa
jiin taka yivi un, ti ni ka kachi da jiin
chaa ka skua'a jiin ya:

—¢Ndoo yee Jests staa jiin taka chaa
ka kinya'u puesto, suni jiin chaa tu ka
siuku jnu'un ka ka'an ri yukan? —kachi
da.

17 Ni jiniso'o Jesis jnu'un ka ka'an da,
ti ni kachi ya jiin da:

—~Chaa ku'u kuu chaa nandi'i iin
médico, ansu chaa iyo ndendajnu. Ru'u
ni chaa ri ja ka'an ri jnu'un Yandios nuu
yivi ka nakuni i kuachi i, ti ansu yivi

ka ndo'o ini ja ka iyo ndoo jiin kuachi
i —kachi ya.

Ka jikajnu'un da Jesus siki
jnu'un koo ndicha ini
(Mt. 9.14-17; Lc. 5.33-39)

18 Ni kuu ja ni jaa iin kivi ka iyo ndicha
ini taka chaa fariseo jiin chaa ka skua'a
jiin Juan, chaa skuanducha. Ti sava yivi
un ni ka chakoyo i nuu Jests, ti ni ka
jikajnu'un i ya:

—¢Ndoo chaa ka skua'a jiin Juan jiin
chaa ka skua'a jiin chaa fariseo, ka iyo
ndicha ini da, ti chaa ka skua'a jiin
ni, ndoo tu ka iyo ndicha ini da nusa?
—kachi da.

19T ni kachi Jests:

—¢Ti kuu koo ndicha ini yivi ka'iin
iin viko nanda'a xi tuu nu? Ti nu kan-
cha novio un jiin i, tu kuu ku'iin ndicha
i viko un. 20 Suni nu kancha ri jiin chaa
ka skua'a jiin ri, tu kuu koo ndicha ini
da. Ko jaa iin kivi nu na kuxio ri ki'in ri,
ti kivi un sa na koo ndicha ini da.

2lGja'an kuu ja tu kuu chajna'an ra
jnu'un xna'an ri jiin jnu'un jana'an. #n
ni kuu ja nachaa yo iin pedazo sa'ma
jaa, ti ndundoo ga nuu iin sa'ma tu'u.
Chi sa'ma jaa un ndiyi, ti kuu ka'nu ga
yau nuu sa'ma tu'u un. 22#n ni kuu ja
chu'un yo vino jaa ini fiii tu'u, chi vino
jaa un ndata ti ka'ncha fii un, ti xnaa
yo ndinduu. Vanuxia sia'an ja chu'un yo
vino jaa chii fii jaa. Yukan kuu ja tu
kuu chajna'an ra jnu'un ri jiin jnu'un
jana'an—kachi ya.

Jnifiu ni ka sa'a ndaja'a
Jestis #in kivi ndetatu
(Mt. 12.1-8; Lc. 6.1-5)
23%in kivi ndetatu ni ya'a Jesis jiin
chaa ka skua'a jiin ya, ti ni ka ya'a da iin
fiu'un nuu kaa triu. Ti chaa un ni ka ke-
ja'a ka jnu'un da yoko triu un, ti ka yaji
da. 24Ni ka jini chaa fariseo un jnifiu ka
sa'a chaa un, ti ni ka kachi da jiin Jests:

—Nde'e, ¢ndoo ka sa'a chaa ka jika jiin
ra jnifiu ja tu kuu sa'a yo iin kivi ndetatu
nu? —kachi da.

25Ti ni kachi Jess jiin da:

—¢Ndoo ka ka'an ra sia'an, xi tu ni
ka ka'u ra ja ni jna'an tata yo David
na jana'an, na ni ji'i da soko jiin chaa
ni kunchuku jiin da un nu? 26Ni kivi
da ini ve'e Yandios, ni jikanta'u da nuu
sutu Abiatar, ti ni ki'in da staa stila ni
soko sutu un nuu Yandios. Ni yee da jiin
chaa ni kunchuku jiin da, ja tu kuu kaji
sava'ni ga yivi, ti xna'an ley Moisés ja
nini sutu kufia'nu kuu, ja kaji staa stila
un. 27 Nusa ti iyo va'a jnifiu ka sa'a chaa
vekoyo jiin ri. Chi ni sa'a Yandios kivi
ndetatu un ja na kendo kuu iin kivi sa'a
yo ja va'a, ti ansu ja na sa'a yo ja ii
xaan. 28 Vanuxia ru'u kuu maa Se'e Yivi
Nuyivi, ti kufia'nu ga ri ja na ta'u ri jnifiu
nasa sa'a yivi kivi ndetatu —ni kachi ya.

Ni nduva'a iin chaa ni ichi nda'a

(Mt. 12.9-14; Lc. 6.6-11)

Ni kivi tuku Jests ini in vefiu'un
3 yivi Israel, ti yukan kande iin chaa ni
ichi nda'a. 2Suni yukan kanchuku chaa
fariseo ka iyo listo da ja nu sa'a Jesis
tajna kivi ndetatu un. Ti nu na sa'a ya
tajna, ka ndo'o ini da ja kankuachi da
ja'a ya ja jani'in ini ya nuu ley. 3Ko ni
kachi Jests jiin chaa ku'u un:

—Ndokuiii, ti kundichi ra ma'fiu un
—kachi ya.

4Yukan ti ni jikajnu'un ya yivi un:
—¢Nasa kachi ley ndoo sa'a yo vijna kivi
ndetatu nusa? ¢Iyo va'a ja sa'a yo tajna
iin chaa ku'u xi kua'a ini yo na kui da
nu? —kachi ya.

Ti chaa un tu ni ka ka'an kuiti da.
5Yukan ni kiti ini Jesds ni nde'e ya nuu
da, ti ni kukui'ya xaan ini ya, chi ni jini
ya ja tu ka nu'un nda'u kiti ini da. Ti ni
ka'an ya jiin chaa ku'u un:

—Skaa nda'a ra —kachi ya.

Ni skaa da nda'a da. Ti luego ni, ni
nduva'a.

6Yukan ti ni ka kekoyo chaa fariseo
un, ka sa'a da iin junta jiin chaa ka yi'i
i jiin partido Herodes. Ka ndajnu'un da
nasa kuu ka'ni da Jests.

Ni kataka kua'a xaan yivi yu'u lago

7-8 Kua'an Jesus ichi yu'u lago Galilea
jiin taka chaa ka skua'a jiin ya. Ti ka
ndikun yivi kua'a un kuankoyo i suni,
chi ni ka jini i taka jnifiu fia'nu sa'a
ya. Ni kikoyo yivi kua'a taka fiuu nanu
fiuu Galilea, nuu Jerusalén, fiuu Idumea.
Suni yivi kanchuku inga yu'u yucha
Jordan, jiin suni yivi fiuu Tiro jiin Sidén.
9-10Tj sa'a ya tajna taka yivi ka ku'u ni
ka chakoyo un, ko so ka chindajna'an
maa ni ga yivi un ja ka kuni tu'va i nuu
ya, ti jnii i vasu ti'li sa'ma ya, ja ndu-
va'a i jiin sava'a ni ga kue'e ka ndo'o i.
Ko ja xaan chitu yivi un, ti ni kachi ya
jiin chaa ka skua'a jiin ya ja na satu'va
da iin barco lulu, na kinkivi ya nava tu
kaxin yivi un ya. ! Suni ni kikoyo kua'a
yivi ka jna'an tachi xaan. Nu ni ka jini
nuu ya, ti ni ka nduva nuu ja'a ya. Ti ni
ka kanajiin:

—ijRo'o kuu Se'e Yandios! —kachi
naa.

12Ko maa ya ni ka'an ni'in ya:

—Tu nau ja kuu ro'o ja ka'an ra ja ru'u
kuu Se'e Yandios —kachi ya.

Ni nakaji Jestis ndi uxi uu
chaa kuu ndaja'a ya

(Mt. 10.1-4; Lc. 6.12-16)

13-14yykan ti ni kana ya taka chaa ka
skua'a jiin ya, ti kua'an ya jiin da undi
yuku un. Yukan ni nakaji ya uxi uu nda-
ja'a ja na nakujin da jiin ya. Ti ni kachi
ya jiin chaa un naa da ja na taji ya da
kinkoyo da taka fiuy, ti ka'an da jnu'un
Yandios nuu yivi naa i. 15Ti kundiso da
jnifu fia'nu ja kenchaa da tachi xaan ka
jna'an sava yivi. 16 Ti ja'a ka kuu ndi uxi

uu chaa ni nakaji ya: Simén ja ni skonani
ya da Pedro; 17 Jacobo jiin Juan, se'e yii
Zebedeo, ja suni ni skonani ya da naa da
Boanerges, ja kuni ka'an se'e taja; 18 An-
drés; Felipe; Bartolomé; Mateo; Tomas;
Jacobo, se'e yii Alfeo; Tadeo; Simén, ja
yi'i da nuu partido cananista; 19jiin Ju-
das, chaa fiuu Cariote, chaa ni nakua'a
Jests nuu chaa ka jito u'u ya.

Ka chakuachi da ja'a
Jests ja ni nduu ku'u ya

(Mt. 12.22-32; Lc. 11.14-23; 12:10)

20Nu ni ni'in ya chaa kujin jiin ya, ti
ni nandeokudi ya jiin da naa da iin ve'e.
Ti yachi ni kataka tuku yivi kua'a ve'e
un, ja tu ka ja'a i jnu'un ja kaji ya staa
jiin ndaja'a ya, chi ka jikanta'u i ja na
chindee ya maa i. 2 Nu ni ka jini taka
jna'an ya jnu'un ja sa'a ya taka nuu jnifiu
un, ti kuan nuki'in da ya, chi ni ka ndo'o
ini da ja ni nduu ku'u ya.

22Ti suni chaa ka xna'an ley ini
vefiu'un yivi Israel ja vekoyo da undi
fiuu Jerusalén, ni ka kachi da:

—Yi'i chaa ja'a jiin maa ja'u'u un.
Yukan kuu ja jiin sivi maa ja'u'u un
keni'in da tachi xaan un nuu yivi —ni
ka kachi da.

23 Yukan ti ni kachi Jestis:

—Kunso'o naa ra na ka'an ri. ;Va nu
kuu keni'in chaa u'u un tachi xaan ki'in
ti nu ndaja'a da ka kuu nu? 24Suni nu
ndaja'a iin gobierno, na kusiin ini da naa
da ti keja'a kanaa da, ti gobierno un tu
kufiii. 25Ti nu iin familia keja'a kanaa
naa, ti familia un tu kuu kunchuku mani.
26 Suni sia'an kuu jiin chaa u'u un. ¢Xika
jani ini ra ja na kunii da nu na keni'in da
tachi xaan un ki'in, nusa? 27 Ko ja siki
maa chaa u'u un, sa'a yo nanu ja iin ni
kuu nu iin chaa ni'in xaan, kuni sakui'na
yo ve'e da, ti nu kancha da, ti xnakan
ku'ni yo da, sa sakui'na yo ve'e da. ¥in ni
kuu ja ni kundee ri jiin chaa u'u un, chi
ni keni'in ri ndaja'a da un kua'an.

28 Jandaa na kachi ri ja iyo jnuka'nu
ini Yandios nuu yivi ka sa'a taka nuu
kuachi. Suni yivi ka ka'an ndeva'a, vatu
ni saka'nu ini Yandios nuu i. 29Ko yivi
na kusikinchaa maa Espiritu Santo jiin
jnu'un ndeva'a kuiti, jankivi saka'nu ini
Yandios nuu i —kachi ya.

30Sja'an ni ka'an Jests, chi chaa ka
xna'an ini vefu'un Israel ni ka ka'an ja
ja ni nduu u'u ya.

Nana ya jiin fiani ya
kuni ka ka'an i jiin ya.
(Mt. 12.46-50; Lc. 8.19-21)

31Ti yukan ni chaa nana ya jiin fiani
ya, ti ni ka kendo fa fuera. Yukan ni tatu
fia iin yivi ni kaxnu'un nuu ya. 32Ti yivi
kanchuku jiin ya ni ka kachi:

—Nana ni jiin fiani ni ka ka'iin da
fuera. Ka kuni ka'an da jiin ni —ni ka
kachi da.

33Ti ni kachi ya:

—Na kachi ri nuu ra naa ra nau ja kuu
nana ri, ti nau ja ka kuu fani ri —ni
kachi ya.

34Ti ni nde'e ya nuu taka yivi
kanchuku jiin ya yukan, ti ni kachi ya:

—Ja'a kanchuku yivi ka kuu nana ri
jiin fiani ri. 35 Chi sava'ni ga yivi na siuku
jnu'un Yandios, yukan kuu nana ri, kuu
kua'a ri, ti kuu fani ri —ni kachi ya.

Jnu'un iin chaa saka triu
(Mt. 13.1-9; Lc. 8.4-8)

Inga kivi ni keja'a xna'an Jestis nuu
4 yivi yu'u lago Galilea. Nu ni ka taka
kua'a xaan tonto yivi nuu kande ya, ni
kivi ya nuu iin barco ka'nu, ti ni kuxio
ya ti'li nuu nducha un. Ti yivi un ni ka
kendo i nuu fiti yu'u nducha un. 2Ni
nukoo ya nuu barco un ti ni xndaku ya
nuu yivi naa i, ti jnu'un ni xndaku ya kuu
ja'a:
3 —Chunso'o naa ra na kachi ri jnu'un
iin chaa ni saka triu. 4 Ti nuu kua'an da
jacha da triu, sava triu un ni nukoyo ini

ichi. Ti ni chakoyo saa ni ka nachii ti.
5Uu ga triu un ni nukoyo nuu kanchuku
yaxin fiu'un nuu yuu ti ni kafia yachi, ko
tu ni kee kunu yo'o i. ®Ko nu ni kafia
ndikandii, ti ni ichi triu un. 7Uu ga ni
nukoyo nuu yi'i kua'a yo'o nu'ifiu, ti ni
kafia triu un, ko nu ni nakua'nu numa
nu'ifiu un ti tukaa ni ja'nu triu un. 8Ko
sava ga triu ni nukoyo nuu yi'i kokon
fiu'un, ni kafa ti va'a ni ja'nu, ti ni kuu
xaan. Sava ni nakua'a oko uxi triu ja #in
triu lulu un, ti sava ni nakua'a uni xiko,
ti uu ga ni nakua'a iin ciento —kachi ya.

9Yukan ti ni kachi Jesus:

—Yivi chunso'o ti na chunso'o i —ni
kachi ya.

Siki jnu'un ni ka'an Jests
(Mt. 13.10-17; Lc. 8.9-10)

10Ti nu kuankoyo yivi un, ti ni ka
tu'va ndi uxi uu chaa ka kuu ndaja'a ya
jiin uu ga yivi ni ka kendo un, ti ni ka
jikajnu'un da ya nasa kuni ka'an jnu'un
ni xndaku ya un. 11 Ti ni kachi ya:

—Ja ni xna'an Yandios nuu ra naa ra
nava ta'u ya jnifiu, ko ja kuu yivi tu
kandixia, na xndaku ri nuu i jiin jnu'un
ja'a. 12 Chi vasu fiuso'o i jnu'un ka'an ri,
ti nde'e i jnifiu sa'a ri, ko tu chaku ini i.
Tu chaku ini i chi tu kuni xndoo i jnu'un
kue'e ka ka'an i. Ti nu tu kuni nakani ini
i nuu kuachi i, ti tu saka'nu ini Yandios
nuu i —ni kachi ya.

Nava kuni ka'an jnu'un chaa saka triu
(Mt. 13.18-23; Lc. 8.11-15)

13 Suni ni kachi ya jiin da:

—Ti nu tu ni ka chaku ini ra jnu'un
ni ka'an ri un, ni tu kuu chaku ini ra
uu ga jnu'un na ka'an ri nusa. 14Ka'an
ri ja nanu kuu iin chaa saka triu, suni
sia'an kuu chaa xndaku jnu'un Yandios
nuu yivi naa i. 15Chi sava yivi kuu i
nanu triu ni nukoyo ini ichi un, chi ni
ka nuso'o i jnu'un Yandios, ti jaku ni
kivi ti ni kundee ja'u'u un jiin i, ti naa

ini i jnu'un Yandios. 16Uu ga yivi kuu i
nanu triu ni nukoyo nuu kanchuku yaxin
fiu'un nuu yuu. Chi ka fiuso'o i jnu'un
Yandios, ti kusii xaan ini i jiin. 17 Ko tu
kukutu jnu'un Yandios ini i, ti yachi ka
nandeokava i siki ya, nuu ka jna'an i
nundo'o siki ja ka jito u'u yivi maa i, ja ni
ka kandixia i jnu'un ya. 18 Ti uu ga yivi
kuu i nanu triu ni nukoyo nuu ifiu un.
Chi ka fiuso'o i jnu'un Yandios. 19Ko ka
ndo'o xaan ini i jnifiu iyo nuu fiuyivi ja'a,
ja fiukuu ini i kuu riko i. Ti taka yukan
sa'a ja jasi ini yivi un, ti naa ini i jnu'un
un. 20 Ti sava ga yivi un kuu i nanu triu ni
nukoyo nuu yi'i fiu'un va'a. Ni jiniso'o i
jnu'un Yandios, ti ni kandixia ndaa kuiti
i. Kuu i nanu iin triu ja ni nakua'a oko
uxi, xi uni xiko, xi i#in ciento triu, chi
siuku ndaa i jnu'un Yandios. Yukan kuu
ja kuni ka'an jnu'un chaa saka triu un
—mni kachi ya.

Jnu'un iin yiti
(Lc. 8.16-18)

21'Ti ni kachi tuku ya jiin da:

—Nu skuikun yo i#in yiti, ti tu kani yo
chii #in cajén, ni tu kani yo chii iin jito.
Chi su'va kani yo nuu sukun ja na kundi-
jin va'a. 22Suni sia'an kuu jiin jnifiu
kua'a ri nuu ra naa ra, chi tu kendo sa'yi.
Vasu vijna fu'ni tu jini ni #in yivi, ko jaa
iin kivi nu kenda ndijin ti kuni kua'a yivi
naa i. 23 Yivi fiuso'o ti na chunso'o i nasa
kuni ka'an jnu'un ja'a —kachi ya.

24Suni ni kachi ya jiin da:

—Chunso'o va'a jnu'un ka'an ri. Nu
jiin ku'va un chikua'a ra, ti suni sia'an
jiin ku'va un nachikua'a Yandios nuu ra.
Ti vi'ga kua'a ya nuu ra nu na chunso'o
ra. 25 Chi yivi ni chunso'o ti chindee Yan-
dios maa i ja na ni'in ga i inijnuni i. Ko
yivi tu chunso'o va'a, su'va kenchaa ya
jnu'un va'a ni kendo inijnuni i.

Jnu'un iin triu ni saka

26 Ti ni ka'an ga Jests jiin da naa da:

—Ka'an ri #in jnu'un nasa kuu kivi yivi
nda'a Yandios ja na ta'u ya jnifiu nuu
i. Ti yukan kuu nanu triu ni saka nuu
fiu'un. 27 Chi nu ni ndi'i ni saka da triu
un, ti siin siin jninu sa'a da taka kivi. Ti
nu ni kuu una uxi kivi, ti keja'a jinu, ti
ja'nu kua'an, vasu tu jini da nasa ja'nu
triu un. 28 Chi maa fiu'un un sa'a ja ja'nu.
Xnakan jinu ti keja'a ja'nu. Yukan na ti
kafia yoko ti jaki'i triu chii. 29 Ti nu ja ni
kuaan triu un, ki'in da vusu, ti kin ka'n-
cha da —kachi ya.

Jnu'un #n ndikin lulu
(Mt. 13.31-32; Lc. 13.18-19)

30Siin Jestis ka'an ya ti ni kachi ya:

—Ka'an ri inga jnu'un nasa kuu kivi
yivi nda'a Yandios ja na ta'u ya jnifiu
nuu i. 31-32Kuu nanu iin ndikin lulu
xaan, ko nu ni xndee yo ti keja'a ja'nu.
Ja'nu nanu iin nuyukun, ti undi saa un
ka sa'a ti taka ti chii nda'a yujnu un
—kachi ya.

(Mt. 13.34-35)

33Taka jnu'un yukan ni jajnifiu Jesus
nu ni xndaku ya jnu'un Yandios nuu yivi
naa i, ja na kendo'o ini i. 3*Ti mani
sia'an ni xna'an ya nuu yivi naa i. Ko nu
ni ka kendo maa ni ga ndaja'a ya, ti ni
xndaku ya nasa kuni ka'an taka jnu'un
un.

.....

tachi sau nuu lago Galilea
(Mt. 8.23-27; Lc. 8.22-25)
35Yukan ti ja'ini kivi un ni kachi Jesus
jiin ndaja'a ya:

—Cho'o naa yo inga yu'u lago —kachi
ya.
36 Yukan ti ni ka kivi da ini barco nuu
kande ya. Ni ka kanxia'u da jiin yivi un
ti ni ka jika da jiin barco un nuu lago.
Suni kuankoyo uu ga barco jiin da naa
da. 37 Ti ni keja'a iin tachi sau xaan tonto
nuu lago un. Ti ni keja'a kivi nducha ini

barco da, ti kuni chitu jiin nducha. 38 Ko
Jests kixi kixi ni ya ichi jata barco. Ti ni
ka xndoto chaa un ya, ti ni kachi da:

—Maestro, tu ndi'i ini ni ja kuni
keka'nu yo chii nducha, ti xaan kixi kixi
ni —kachi da.

39 Yukan ni ndokuifii Jests, ti ni kachi
ya jiin tachi sau xaan un jiin lago un:

—Jakuiii ti na'in ni koo ra —ni kachi
ya.

Yukan ti na'in kuiti ni ni kuu.

40 Yukan ti ni kachi ya jiin ndaja'a ya:

—¢Ndoo xaan ka yu'u ra? ¢Xi kaja ni
ini ra ja tu kuu chindee Yandios ro'o naa
ra nu? —kachi ya.

41Ti ndaja'a ya un ni ka yu'u xaan da,
ti ka ndajnu'un da naa da:

—¢Nusa ti naa chaa kuu chaa ja'a ja
undi tachi sau un jiin mar un ka jandatu
i nuu da? —kachi da naa da.

Chaa ka jna'an tachi xaan fiuu Gadara
(Mt. 8.28-34; Lc. 8.26-39)
5 Yukan ti ni ka jakoyo da inga yu'u
lago, fiuu Gadara. 2-3 Nu ni kee Jestis

ini barco, ni kenda iin chaa jna'an tachi
xaan. Ti chaa un nchaa da taka nuu ka
fiunduji ndiyi. Ni nduu loco xaan da,
chi ni iin yivi tu kundee jiin da vasu
na kundikun da jiin cadena. 4 Tijni xaan
jinu ni ka ju'ni da chaa un jiin cadena,
kuu nda'a da kuu si'in da, ko kundee
da ja'ncha da, ti sakuachi da cadena un.
5Kuu nduu kuu fiuu kanajiin da yaku da
chii yuku un jiin taka nuu fiafia ndiyi,
ti stuji da maa da jiin yuu. ®Ko nu ni
jito nchaa jika da ja vaji Jests, ni ja'a
da corri, ti kua'an da undi nuu vaji ya.
Ni jakunjiti da, 7 ti ni kanajiin ko'o da:

—Ni'in Jests, Se'e Yandios ja kancha
undi andivi, jikanta'u xaan tonto na nuu
ni ja koto xndi'i ni ini na —kachi da.

8 Sia'an ni kanajiin da, chi ja ni ta'u ya
jnifiu ja na xndoo tachi xaan un maa da.
9Ti ni jikajnu'un ya sivi da:

—¢Ndoo nani ra nusa? —kachi ya jiin
da.

Ti ni kachi da:

—Legién nani na, chi kua'a xaan
jna'an na —kachi da.

10Tj kanda'u da jiin Jesds ja tu keni'in
ya tachi xaan un ki'in inga fiuu yukan.
11 Ti yajni yukan ka'iin kua'a xaan kini
ka yee ti yuku jika yuku un. 12Ti tachi
xaan un ni ka kanda'u jiin Jesus:

—Kua'a ni jnu'un na kinkoyo na jiin
kini un naa na —ni ka kachi.

13Yukan ti ni ja'a ya jnu'un ja na
kinkoyo. Ti tachi xaan un ni xndoo chaa
un ti ni ka jankuncha jna'an jiin kini un
naa ti. Ka iyo yajni uu mil kiti un. Ti ni
ka ja'a ti corri ni ka nukoyo ti iin xa'va, ti
ni ka kivi ti nuu lago un ni ka ji'i ti. 14 Ti
yivi ka ndito kini un, ni ka yu'u xaan.
Ni ka ja'a corri ni ka kaxnu'un nuu yivi
fiuu jiin yivi kanchuku ranchu. Ti ni ka
kikoyo yivi kua'a ni ka kin nde'e ndoo ni
kuu.

15Nu ni ka jakoyo yivi nuu kancha
Jests, ti ni ka jini nuu chaa ni jna'an
tachi xaan un, ja ni nduva'a da. Ti ja
fiu'un da sa'ma kancha da jiin Jests, ti
ni ka yu'u da. 16 Ti yivi ni ka jini nava
ni jna'an chaa un. Suni nava ni kuu jiin
kini un, ni ka jani da jnu'un nuu yivi ni
ka chakoyo un. 17 Ti tendi'i yivi un ni ka
ka'an jiin Jesus ja na kuxio ya na ki'in ya
fiuu i naa i.

18 Ti nu ni ndivi Jests ini barco, kan-
da'u chaa ni jna'an tachi xaan un ja na
ki'in da jiin ya. 1Ko Jests tu ni ja'a ya
jnu'un, chi ni kachi ya:

—Kuano'on ve'e ra ti kani ra jnu'un
nuu taka jna'an ra, suni nuu amigo ra,
nava ni chindee Yandios ro'o ja ni kun-
da'u ini ya maa ra —ni kachi ya.

20 Yukan ti kua'an chaa un, ti ni jani
da jnu'un ni fiuu Decapolis nava ni sa'a
Jesus jiin da. Ti taka yivi ni ka jiniso'o
un, ni ka naa ini i.

Hn fa'an ni kue'e sa'ma Jesiis
jiin ja ni nadoto sesi'i Jairo
(Mt. 9.18-26; Lc. 8.40-56)

2INu ni najaa Jesids inga yu'u lago
un, ni ka kututu tuku yivi kua'a nuu
ya. 22Yukan kande ya jiin da naa da. Ti
iin chaa kufa'nu ini #in vefiu'un Israel
ja nani da Jairo, nu ni jini da Jests, ni
jakunjiti da nuu ya. 23 Ti ni kanda'u xaan
da jiin ya:

—Kuni kuu se'e si'i na. Ka'an nda'u na
jiin favor na cho'o, ti chuxndee ni nda'a
ni siki yi, na nduva'a i ti na kuchaku i
—kachi da.

24Ti kua'an Jests jiin da. Ko kuankoyo
kua'a xaan yivi jiin ya ja undi ka jaxin
jna'an i. 2°Ma'fiu yivi un kua'an iin
fiasi'i jna'an kue'e nifii xaan tonto ja ni
ndo'o fia jiin kue'e un uxi uu kuiya. 26 Ti
ni xnaa fia taka ja flava'a fia jiin kua'a
chaa tajna ja kuni fia nduva'a fia, ko sa
su'va vi'ga ni kuu ka'u ga fia. 27-28 Nu ni
jiniso'o fia taka jnifiu fia'nu sa'a Jests, ti
ni ndo'o ini fa:

—Nu na kundee ri kue'e ri vasu ti'li
sa'ma ya ti va nduva'a ri —kachi na.

Ja yukan kuu ja vaji fa jiin yivi un,
ni tu'va fa ichi jata Jests, ti ni ke'e fia
sa'ma ya. 29Ti yachi ni ni jini fia ja ni
nduva'a fia, chi ni ichi ni nifii un maa
fia. 30Ko ni jini Jestis ja ni sa'a ya tajna
iin yivi jiin jnifiu ndiso ya. Ni ndeokoto
ya nuu yivi un ti ni jikajnu'un ya:

—¢Nau ja ni ke'e sa'ma ri? —kachi ya.

31Ti ni ka kachi ndaja'a ya:

—¢Ndoo jikajnu'un ni nau ja ni ke'e
yo? —kachi da.

32Ko ni nde'e va'a ya yayukan nuu nau
ja ni ke'e sa'ma ya. 33Ti fia'an ni ke'e
sa'ma ya un, ni yu'u xaan fa chi jini fia
ja ni nduva'a fia. Ni jakunjiti fa nuu ya
ti ni kachi fia taka nundo'o ni jna'an fia.
34Ti ni kachi Jess jiin fia:

—Hija, ni nudva'a ra chi ni kandixia
ra ru'y, ja kuu sa'a ri tajna maa ra. Koo
sii ini, ti tukaa kondo'o ra kue'e un —ni
kachi ya.

35Ko ni ka'an ga ya sia'an jiin fia'an
un, ja ni ka chakoyo yivi ka'iin ve'e
Jairo, ti ni kachi jiin da:

—Jani ji'i sesi'i ni. Tukaa ndoo sa'a ni
ja ki'in ni jiin maestro —kachi da.

36Ko ni jiniso'o ya ja sia'an ka ka'an
da jiin Jairo. Ti tu ni ki'in ya jnu'un un,
chi ni kachi ya:

—Koto yu'u ra. Kandixia ti ni kuu ni
—kachi ya.

37 Yukan ti kua'an ya jiin Jairo, ko tu
ni ja'a ya jnu'un ja kinkoyo yivi kua'a un,
chi nini Pedro, Santiago jiin Juan, chaa
kuu fiani Santiago ni kuankoyo. 38 Nu ni
jaa ya ve'e chaa kufia'nu un ni jini ya ja
ka nde'e xaan yivi ka'iin un, ja undi ka
Jests ti ni kachi ya:

—Ndoo xaan ka kuvaa ra ka nde'e ra
ti suchi un tu ni ji'i yi, chi kixi yi —ni
kachi ya.

40Ko so ni ka jaku yivi un ja sia'an ni
ka'an ya, chi ni ka jini ja ni ji'i ndixia
suchi un. Ko ni keni'in ya tendi'i kiti yivi
un kuankoyo ichi fuera. Ti ni tu'va ya
nuu katuu suchi un jiin tata i jiin nana i
jiin ndaja'a ya. 1 Ni jnii ya nda'a yi ti ni
ka'an ya:

—Talita kumi, (kachi ya, ja kuni ka'an:
ndoko, suchi lulu.)

42Ti suchi un ja iyo uxi uu kuiya i, ni
ndoko i ti ni jika i. Tata i, nana i jiin nda-
ja'aya, sonikanaainida, ti ka yu'u xaan
da ja ni nandoto suchi lulu un. 43 Yukan
ti ni'in xaan ni ta'u ya jnifiu ja koto kani
kiti da jnu'un nuu ni iin yivi ja sia'an ni
kuu. Ti ni kachi ya:

—Kua'a staa na kaji yi —ni kachi ya.

Najaa Jests iiuu Nazaret
(Mt. 13.53-58; Lc. 4.16-30)

Yukan ti kuano'on Jests fiuu Nazaret
6 nuu ni ja'nu ya, ti kuankoyo ndaja'a
ya suni. 2Ti iin kivi ndetatu ni kivi ya ini
vefiu'un un, ti ni xna'an ya nuu yivi un.
Kua'a xaan yivi ni ka fiuso'o jnu'un ni
ka'an ya, ja so ni ka naa ini, ti ka ka'an:

—¢Nanu ni ni'in chaa ja'a jnu'un ka'an
da un? ¢Nanu ni kutu'va da jnifiu un
ja undi jnifiu fa'nu kuu sa'a da? 3;Ti
ansu ja'a kuu chaa ni tuji yujnu, se'e yii
Maria, ja kuu fani Jacobo, José, Judas,
jiin Simén nu? Ti ja'a kanchuku kua'a da
jiin yo naa yo —kachi naa.

Sia'an ni ka jini yivi un maa ya nanu
iin chaa ndeva'a ni. Ja yukan kuu ja tu
ni ka nde'e nuu ya.

4XKo ni kachi Jests:

—Sava'a ni ga inga fiuu ka ja'a yivi ja
yifiu'un nuu iin profeta, ja ka'an jnu'un
Yandios. Ti ansu maa yivi iiuu da, ni iin
jna'an da, ti ni familia ini ve'e da, tu
kuanta'u i maa da —kachi ya.

5Ti tu ni kuu sa'a ya kua'a jnifiu fia'nu
yukan. Chi jaku ni yivi ku'u ni sa'a ya
tajna. ©So ni kukui'ya ini ya, chi tu
ni ka kandixia yivi un jnifiu sa'a ya.
Yukan ti kua'an ya ni jikonuu ya taka
fiuu kuachi kendo yajni un, ni xna'an ya
jnu'un Yandios.

Taji Jestis ndaja'a ya ja na
ka'an da jnu'un Yandios
(Mt. 10.5-15; Lc. 9.1-6)

7Yukan na, ti ni kana ya ndi uxi uu
ndaja'a un. Ti ni ta'u ya jnifiu nuu ndi
uu ndi uu da, ti ni kachi ya:

—Kuankoyo naa ra ti ka'an ra jnu'un
Yandios, ti kundiso ra jnifiu fia'nu ja
keni'in ra tachi xaan un kinkoyo. 8Ko
tundo kunda'a ra ja kuu ichi, ni fiunu
staa, ni xu'un, chi nini iin yujnu xii kuu
ja kituu ra —ni kachi ya.

9Suni ni kachi ya ja na ki'i da ndijfia
nda'u, ti iin ni sa'ma na ku'un da. 10Ti
ni kachi ya jiin da:

—Nu ni ka jakoyo ra iin ve'e, kendo
ra naa ra un, undi nu kuankoyo ra inga
fiuu. 11 Ti nu ni jakoyo ra iin fiuuy, ti nu tu
ka chunso'o yivi un jnu'un ka ka'an ra,
kisi tikacha ini ja'a ra, na kuu iin sefa ja
ni ka kendo kui'ya i ja tu ni ka janta'u
i ro'o naa ra, ti kuankoyo inga fuu. Chi
jandaa na kachi ri ja kivi na chaa juicio,
ti vi'ga koo ndo'o yivi un nu tu kuanta'u
ijnu'un ka'an ra, ti ansu iuu Sodoma jiin
Gomorra —ni kachi ya.

12yukan ti kuankoyo ndaja'a ya, ni ka
jikonuu da taka fiuu, ni ka xndaku da
nuu yivi ja na nakani ini i nuu kuachi
i naa i. 13 Tijni jinu ni ka keni'in da tachi
xaan ka jna'an sava yivi. Suni ni ka sa'a
da tajna tijni yivi ka ku'u, ja ni ka jaka
da aceite olivo xini i, ti ni ka nduva'a i.

Ndo'o ini rey Herodes ja Juan,
chaa skuanducha, kuu Jests

(Mt. 14.1-12; Lc. 9.7-9)

14 Ni iyo iin rey nani Herodes, iin chaa
ni yinda'a ni fiuu Galilea. Ti Herodes ni
ni'in da jnu'un ja ni fivu ka ka'an siki
jnifiu fia'nu xaan sa'a Jests. Ti sava yivi
un ka ka'an:

—Juan ja ni skuanducha un kuu, chi
ni nandoto. Yukan kuu ja kuu sa'a jnifiu
fia'nu un —kachi.

15Ti uu ga ka ka'an:

—Profeta Elias ja ni kii na jana'an un
kuu da —kachi naa.

Ti sava ga yivi un ka ka'an:

—1¥in profeta kuu, #in ni kuu jiin
chaa ni ka ka'an jnu'un Yandios na
jana'an—kachi.

16 Ko ni kachi rey Herodes:

—Juan ja ni skuanducha un kuu. Ni
nandoto vasu ni kenchaa ri xini —kachi
da.

Nava ni ka ja'ni da
Juan, chaa skuanducha

17-20Rey Herodes ni jisonchaa da
Herodjias, nasi'i nani da Felipe. Ti Juan
ni kachi jiin Herodes ja tu va'a ja kun-
cha da jiin fiasi'i fiani da. Ti fia'an un
ni kiti xaan ini fa nuu Juan ja sia'an
ni ka'an da, undi ni kundee fia ni ju'ni
Herodes Juan jiin cadena, ti ni chondee
da chaa vekaa, chi kuni fia ja na kui da.
Ko Herodes ni nama da Juan, chi jini da
jaiin chaa va'a kuu Juan. Jajna'an ini da
jnu'un ka'an Juan, vasu tu chaku va'a ini
da jnu'un.

21Ti kuu nava ni ndo'o ini Herodias.
Kivi ni kusii ini Herodes ni nasa'a da viko
kivi ni kaku da. Ni ja'a da iin ja kux-
ini nuu taka chaa ka kufa'nu jiin da jiin
chaa ka kuu generdl, suni jiin chaa fia'nu
fiuu Galilea. 22 Ti ni kanchuku da ka kux-
ini da, ni kivi se'e si'i Herodias. Ni jita-
ja'a fia nuu kanchuku Herodes jiin taka
chaa ka kufia'nu un. Ti Herodes jiin chaa
ka kufia'nu un ni ka kusii ini da ja ni ji-
taja'a fia'an un. Ti ni kachi Herodes jiin
fla:

—Kakan nuu ri sava'ni ga ndoo kuni
ra, ti na kua'a ri —kachi da.

23Ni kachi Herodes ja siuku da kua'a
da sava'ni ga ndoo na kakan fa, vasu
sava fiuu nuu ta'u da jnifiu. 24Ti fia'an
un tu ni ka'an fia, ti ni kenda fia ni jika-
jnu'un Ha nana fia, ti ni kachi fa:

—¢Ndoo kakan na nuu da? —kachi na.

Ti ni kachi Herodias:

—Kakan xini Juan, chaa skuanducha
un —kachi fia.

25Ni nandeokufii fia'an lulu un, ti ni
kachi fia jiin rey un:

—YVijna na ti kuni na ja na ta'u ni jnifiu
na kin ki'in da xini Juan, chaa skuan-
ducha un. Na kii nuu na nuu iin ko'o xita
—kachi fia.

26Nu ni jiniso'o rey un ja sia'an ni
ka'an fia, ni kukui'ya xaan ini da. Ko

vanuxia ni ka jiniso'o chaa kanchuku jiin
da un. Ti ni siuku da jnu'un ni ka'an
da. 27-28 Ti ni taji da soldado ndito yux-
e'e un kua'an da ini vekaa un. Ni ken-
chaa da xini Juan. Ti ni nandeokuiii
da jiin xini da un nuu iin ko'o xita. Ti
Herodes ni nakua'a da nuu fia'an lulu
un, ti fa'an lulu un ni nakua'a fia nuu
nana fia. 22 Nu ni ka jini chaa ka skua'a
jiin Juan ja sia'an ni kuu, ni ka januk-
i'in da yiki kufiu ndiyi un, ti ni ka chun-
duji da. Sia'an ni ka ja'ni da Juan, chaa
skuanducha.

Ni ja'a Jests ja ni ka yaji u'un mil yivi
(Mt. 14.13-21; Lc. 9.10-17; Jn. 6.1-14)

30Nu ni ka nchakoyo ndaja'a un, ti ni
ka jani da jnu'un taka jnifiu ni ka sa'a
da jiin ja ni ka xna'an da. 31 Ti kivi un
kua'an vaji yivi kua'a nuu kancha Jests,
ja tu ni kuu kaji da staa naa da. Ti ni
kachi ya:

—Na cho'o naa yo undi nuu kuu nde-
tatu ra naa ra ti'li —kachi ya.

32Nj ka kivi da nuu iin barco, ti ni ka
jika da kua'a da naa da nuu iyo va'a, nuu
ni ka'iin maa da naa da. 33 Ko sava yivi
ni ka jini nuu ni kee barco un kua'an,
ni ka nakuni. Ti ni ka kututu kua'a xaan
yivi taka fiuu kendo yajni un. Ni ka jika i
ni yu'u mar un, ti xnakan i ni ka jakoyo,
sa ni jaa barco un jiin Jests. 34 Nu ni kee
ya ini barco un, ni jini ya ja ka'iin kua'a
xaan yivi. Ti ni kunda'u xaan ini ya maa
i. Chi ka'iin yi nanu rii tu jito'o. Ti yukan
ni kundee ya nchaka ni xndaku ya jnu'un
Yandios nuu i. 3°Nu kuan ini, ti ni ka
kachi ndaja'a ya:

—Ja kuan ki'vi ti ja'a tundo iyo. 3¢ Na
taji ni taka yivi ja'a na nukoyo i taka
ranchu jiin taka fiuu kendo yajni ja'a, ti
na kuaan i staa kuxini i —kachi da naa
da.

37 Ko ni kachi Jestis:

—Kua'a maa ra naa ra staa na kee i
—kachi ya.

Ti ni ka kachi tuku ndaja'a un:

—Sa'a yo jnifiu in kuiya sa ni'in yo
xu'un ja kuaan kua'a yo staa stila ja kuu
yivi ja'a. ¢Kuni ni ja xnaa yo xu'un nu?
—Lkachi da.

38Ti ni kachi tuku ya:

—Kuande'e naa ra nasa staa stila ka
flava'a yivi ja'a—kachi ya.

Ka jande'e da, ti ni ka nandeokuiii da
nuu ya:

—Iyo u'un staa stila jiin uu chakd —ni
ka kachi da.

39Ti ni kachi ya jiin ndaja'a ya:

—Kachi jini yivi ja na nukoo yukun i
nuu icha un —kachi ya.

40Ti ni ka nukoo i uu xiko uxi xi iin
ciento i iin iin yukun.

4lyukan ti ni ki'in Jests ndi u'un staa
stila un jiin uu chaka un. Ni ndakoto
ya andivi. Ni nakuanta'u ya nuu Yan-
dios. Ti ni ki'in ya ndi u'un staa stila
un, ni sakuachi ya, ni ja'a ya nuu nda-
ja'a ya ja na tejna'an da nuu yivi un naa
i. Suni ni sakuachi ya ndi uu chaka un,
ti ni tejna'an ya nuu yivi un ja na kaji
i. 2Tendi'i yivi un ni ka yaji i nasa ni
kundee maa i. *Nu ni ndi'i ni ka yee
i staa, ni ka nastutu ndaja'a ya un uxi
uu chika staa stila jiin chaka un ja ni
kendoso kua'a ga. 44Ti chaa ni ka yee
staa stila un ni ka iyo u'un mil.

Jika Jestis nuu nducha lago
(Mt. 14.22-27; Jn. 6.16-21)

45Nu ni ndi'i ni ka nastutu ndaja'a ya
ja ni kendoso un, ti ni kachi ya jiin da
ja na kivi da barco, ti na kinkoyo da
inga yu'u lago un undi fiuu Betsaida, nuu
ni kendo ya ni kanxia'u ya jiin yivi un
kuankoyo i. 46 Yukan ti kua'an ya undi
yuku un ja na kakanta'u ya. 47 Nu kuan
ki'vi, ti barco un ja kua'an undi ma'iiu
lago un. Ti Jests kande maa iin ya undi
nuu fiu'un ichi.

48Nu ni kuu kaa uni jafia'an, ni jini
ya ja ka jna'an da nundo'o ja skaka da

barco un, chi kee xaan tonto tachi ichi
sajni. Yukan ti kua'an Jesus jika ya nuu
nducha lago un undi nuu ka'iin da naa
da. Ti ni ndo'o ini ya ja ya'a ndoo ya ki'in
ya niku. 4°Ko nu ni ka jini da ja jika ya
kuaja ya nuu nducha un, ni ka ndo'o ini
da ja iin ni'na kuu, ti ni ka yu'u xaan da
undi ka kanajiin da. 50 Tendi'i da ka yu'u
xaan, ko ni ka'an ya:

—Maa ri kuu, koto yu'u ra naa ra
—kachi ya.

5INi ndivi ya nuu barco un, ti ni kuu
na'in tachi un. So ka naa ini da ni ka
nde'e da nuu ya. 32 Vasu ka jini da jnifiu
sa'a ya, ko tu ni ka chaku ini da ja jika
ya nuu nducha un, ti ni jakufi tachi un,
chi changa ga kandixia va'a da naa da.

Sa'a Jests tajna yivi ka
ku'u fiuu Genesaret

(Mt. 14.34-36)

53 Nu ni ka kendajiyo da yu'u lago un,
ni ka jakoyo da fiuu Genesaret. Yukan ni
ka kuun da, ti ni ka ju'ni da barco da.
54Ti yivi ka'iin un ni ka nakuni i Jess.
55-56 Tj ni ka ja'a i corri, ni ka kaxnu'uni
nuu ni yivi fiuy, taka ranchu jiin taka
fiuu kuachi kendo yajni un, ja na kun-
da'a i taka yivi ka ku'u nuu ya. Ti sava'ni
ga fiuu nuu ya'a ya, yukan ka skatuu da
yivi ka ku'u yu'u ichi un, ja na sa'a ya
tajnai. Ti ka kanda'uijiin ya, ja na kua'a
ya vasu ti'li yu'u sa'ma ya na jnii i, ti na
nduva'a i naa i. Ti taka yivi ni ka kue'e
sa'ma ya, ni ka nduva'a i.

Yivi ka ka'an ndeva'a
siki jnu'un Yandios
(Mt. 15.1-20)
Hn kivi ni katu'va chaa fariseo jiin
7 chaa ka xna'an ley ini vefiu'un Israel,
ja vekoyo da ichi Jerusalén nuu Jests.
2-5Ja ni ka jini da ja ndaja'a ya tu ni
ka nanda'a da ti ka yee da staa, ja tu
ka siuku da jnu'un chaa un naa da. Chi

chaa fariseo jiin chaa Israel ka siin da jiin
jnu'un jana'an, ja nini ka nanda'a da tijni
jinu ti sa kaji da staa, suni nu ni ka ja'an
da ya'u. Chi ka ndo'o ini da ja nu na sa'a
da sia'an, ti ka kendo va'a da nuu Yan-
dios. Suni sia'an ka sa'a da jiin taka nda-
jninu, ka nakacha da taza, ko'o, tindo'o,
kisi, suni jito da. Ti nu ni ka jini da ja
ndaja'a Jesus tu ka siuku da jiin jnu'un
un, ti ni ka kachi da jiin Jesus:

—¢Ndoo tu ka nanda'a ndaja'a ra nava
iyo jnu'un jana'an? —kachi da.

6Ti ni kachi Jests:

—Jandaa ni chaa profeta Isafas na
jana'an, ja jiin jnu'un ra un ka stuu ra
maa ra ja tu ka chifiu'un ra jnu'un Yan-
dios, na ni kachi da:

Ko yivi ja'a, so jiin yu'u i ka chifiu'un i
ru'u, ko afu i, chi jika kuu ini i jito
iru'u.

7Ti so ka xnda'u i ja ka kandixia ndaa
i jnu'un Yandios, chi ka siin i jiin
jnu'un maa i.

Ti ka ka'an i ja i#in ni kuu jiin jnu'un
Yandios.

Ni kachi Yandios ja ni chaa Isafas.

8-9 Suni sia'an ka kuu ra, chi ro'o ni ka
xndoo ra ley Yandios ja siin ra jiin jnu'un
ka ndo'o ini maa ra naa ra, ja ni'in ini ra
naa ra. Chi ka xndofia'an ra jiin jnu'un
un, ti ka chaa xio ra ley Yandios. 10Ja
yukan ni kachi Moisés: “Kuandatu nuu
tata ra nuu nana ra”, ti “Nu nau ja na
ka'an ndeva'a nuu tata nuu nana, ti va'a
ga na kuii”, kachi da. 11 Ko ro'o naa ra,
ka ka'an ra ja tu kuu chindee ra tata ra
nana ra. Chi ka ka'an ra: “Ni jito na ni'in
ni kuu, ko vijna tukaa, chi taka ja fiava'a
na ja ni soko na nuu Yandios.” 12Ti tu
iin yivi na ka'an sia'an, yukan ti ka'an ra
jandaa ja tukaa koto i nuu tata i ni nana
i. 13 Yukan kuu ja ka siuku ra sava'ni ga
jnu'un ka jajna'an ini maa ra, undi ja ka
kuna'nu ga ra ja kuu maa jnifiu ta'u Yan-
dios —ni kachi Jests.

Tu naa kuachi ndeyu yaji yo

14Yukan ti kana tuku ya yivi un, ti ni
kachi ya:

—Chunso'o va'a naa ra.
15-16 Nchakuachi iin chaa, ko ansu jiin
ja kivi yu'u da, chi su'va jiin ja kafa
yu'u da ja ka'an da un. Yukan kuu ja
sa'a ja nchakuachi da —kachi ya.

17 Ni xndoo ya yivi kua'a un, ti ni ndivi
ya ini ve'e. Ti ndaja'a ya ni ka jikajnu'un
da nasa kuni ka'an jnu'un ni ka'an ya
nuu yivi un. 18 Ti ni kachi Jests:

—¢Vanu iin ni kanda ra jiin yivi un
naai, ja tuni ka chaku ini ra jnu'un ka'an
ri nusa? Ni #n yivi tu nchakuachi i nuu
sava'ni ga ndeyu yaji i. 12 Chi ja yaji i tu
kivi ini afiu i ja ndo'o ndeva'a ini i, chi
kua'an chii jiti i —kachi ya.

Sia'an ni kachi ndaa Jests ja iyo ndoo
taka nuu ndeyu yaji yo.

20-21Gjin Jestis ka'an ya, ti ni kachi ya:

—Nchakuachi iin chaa ndo'o ndeva'a
ini afiu da ti sa'a ndeva'a da, chi taka
jnu'un ndeva'a un kafa undi ini afiu da.
Yukan sa'a ja ka ndo'o ndeva'a ini yivi,
ti tu kuu na'iin ini i jiin. Kuni sakui'na
i, ji'yo i ka'ni i ndiyi, 22kuni kuison-
chaa i ndajnifiu fanijna'an i kuasun ini
i, ja'a ini i, xndofia'an i, sa'a i jnifiu
ja chakuachi i inga yivi, ndo'o vixi ini
i, tu ka'an yifiu'un i, jika i siki vicio,
chaa un ka xnda'u da fiasi'i ja ka yisikin-
chaa jna'an da, ti ndo'o kue'e ini da siki
sava'ni ga yivi ja ji'yo da kusu da jiin.
23Ti taka yukan vaji undi ini afiu da, ti
sa'a ja nchakuachi xaan da jiin —kachi
ya.

}in fa'an Sirofenicia
kanda'u fa jiin Jestis
(Mt. 15.21-28)

24Yukan ti kua'an Jestds undi fiuu Tiro
jiin Sidén. Ni ni'in ya iin ve'e ni kendo
ya. Ti tu kuni ya ja kuni yivi nuu kancha
ya yukan, ko tu ni kuu kisa'yi ya. 25Ti

fiuu un iyo #n fia'an lulu ja jna'an tachi
xaan. Ti nu ni jiniso'o nana fia jnu'un
Jests, ni ja'an fia nuu kancha ya ti ni
jakunjiti fia nuu ya. 26 Ti ansu fia'an fiuu
Israel kuu fia, chi fia'an fiuu Sirofenicia
kuu fa, chi yukan ni kaku fa. Ti jikan-
ta'u fia nuu Jests ja na kenchaa ya tachi
xaan jna'an iin se'e si'i fia. 27 Ko ni kachi
Jests jiin fia:

—Sia, xnakan na sa'a ri jnifiu nuu chaa
fiuu ri, ti sa na sa'a ri jnifiu kuni ra. Chi
tu kuu ja kuisonchaa yo staa yu'u suchi
kuachi nu ka yee i, ti kua'a yo nuu ina
un —kachi ya.

28Ti fia'an un ni kachi fa:

—Jandaa ka'an ni Jito'yo, ko ina un
chi ka'iin ti chii mesa, ti nastutu ti staa
nukoyo yu'u suchi kuachi un —kachi fia.

29Ti ni kachi Jests:

—Ni kachi ndaa ra chi ni kandixia
ra ru'u. Vijna ti kuano'on ve'e ra, chi
tachi xaan un ja ni kenchaa nuu sesi'i ra
—kachi ya.

30 Yukan ti kuano'on fia. Ni najaa fia ti
ni nde'e fia ja ndetatu sesi'i ia un nukoo
nuu jito, ti ja ni nduva'a.

Ni sa'a Jestis tajna
tijni nuu yivi ka ku'u

31 Jaku ni kivi ti ni kee ya fiuu Tiro,
ti kua'an ya. Ni ya'a ya ichi fuu Sidén
jiin fluu Decépolis ti ni najaa ya undi
yu'u lago Galilea. 32Yivi fiuu Decapolis
un, ni ka kinchaka iin chaa so'6, ti ni ka
jikanta'u da nuu Jests ja na chuxndee ya
nda'a ya siki chaa un ti na nduva'a da.
33Ti Jests ni kana ya chaa so0'6 un. Ti
ni chundee ya xini nda'a ya ini so'o da.
Ni tivi si'i ya xini nda'a ya. Ti ni kue'e
ya yad da. 3*Ni ndakoto ya ichi andivi,
ti ni jakan ini ya ja kukui'ya ini ya, ti ni
kachi ya:

—Efata (ja kuni ka'an: Nufia) —kachi
ya.
35Ti hora un ni jiniso'o ni chaa un, ti
ni kuu ka'an va'a da. 36 Ti ni kachi Jesus

jiin yivi un ja tu kani kuiti i jnu'un ja
ni sa'a ya jnifiu fia'nu un. Ko vasu sia'an
ni kachi ya, ko vi'ga ni ka jani yivi un
jnu'un. 37 Ti taka yivi ni ka jiniso'o un,
ni ka naa ini i, ti ni ka kachi i:

—Taka jnifiu sa'a da iyo va'a. Chi ndu-
va'a chaa s0'6 jiin chaa fii'in un sa'a da
—Lkachi naa.

Ni skaji Jests vi'i ga kuun mil yivi
(Mt. 15.32-39)

Kivi un ni ka taka tuku kua'a xaan
8 yivi nuu ya, ko tu ka ndiso i staa kaji
i. Yukan ti ni kachi ya jiin ndaja'a ya:
2_Kunda'u ini ri yivi kua'a ja'a, chi ja
ni kuu uni kivi ka'iin yivi ja'a jiin ri, ti
tukaa ndoo kaji yi. 3Nu na nataji ri yivi
ja'a nukoyo ndicha i, ti va kuita i sava
ichi un, chi iyo yivi vekoyo jika —kachi
ya.
4Ti ni ka kachi ndaja'a ya un:

—¢Nanu kii ja kua'a yo nuu yivi ja'a,
ti ja'a tu kanchuku ni #n yivi? —kachi
da.

5Ti ni jikajnu'un ya da:

—¢Nasa ga staa stila kandiso ra nusa?

Ti ni ka kachi da:

—Kandiso na uxia staa stila —kachi
da.

6Nusa, ti ka'an jiin yivi na nukoo i naa
i —kachi ya jiin da.

Ti ni ki'in ya ndi uxia staa stila un, ni
nakuanta'u ya nuu Yandios, ni sakuachi
ya, ti ni ja'a ya nuu ndaja'a ya un, ja na
tejna'an da naa da nuu yivi naa i. 7 Suni
iyo jaku ga chaka kuachi. Ni ki'in ya ti ni
nakuanta'u ya nuu Yandios ja kuu chaka
un. Ti suni ni ja'a ya nuu ndaja'a ya ja
na tejna'an da nuu yivi un. 8-9Kivi un
ni ka iyo kuun mil yivi, ti tendi'i i ni ka
yee i nava kuu ini maa i. Ti ni kendoso
uxia ga chika na'nu staa stila ja ni ka
nastutu ndaja'a ya. Yukan na ti ni nataji
ya, ti kuan nukoyo i. 19Ni ndivi ya ini
barco jiin ndaja'a ya, ti kua'an ya ichi
fiuu Dalmanuta.

Ka'an chaa fariseo jiin Jests ja
na sa'a ya iin jnifiu ia'nu
(Mt. 12.38-40; 16.1-4;

Lc. 11.29-30; 12.54-56)

11 Nu ni jaa barco un, ti ni ka chakoyo
chaa fariseo ni ka jande'e da Jests, ti ni
ka keja'a ka xndichi da ya, ja kuni ko-
tonchaa da ya. Ni ka ka'an da jiin ya ja
na sa'a ya iin jnifiu fia'nu, nava na kuni
ndaa da ja maa Yandios ni taji Jests.
12U'u ni jitu ini ya, ti ni kachi ya:

—¢Ndoo ka jani ini ra ja sa'a ri jnifiu
fla'nu nuu ra naa ra, ti sa kandixia ra ja
Yandios ni taji ru'u nusa? Ko nuu ra naa
ra tu sa'a ri ni #n jnifiu fia'nu —ni kachi
ya.
13Ni xndoo ya da naa da, ti ni ndivi
ya nuu barco jiin ndaja'a ya. Ti kua'an
ya inga yu'u lago un.

Xndaku Jests ja kotonchaa nda'a ya
jiin jnu'un ka ka'an chaa
fariseo jiin jnu'un rey Herodes
(Mt. 16.5-12)

14Ni ka naa ini ndaja'a ya ja kunda'a
da staa stila, chi iin ni ga staa stila ka
yinda'a da. Ti nu kuankoyo da nuu barco
un, ti ni kachi Jesus:

15_Koto ra naa ra jiin jnu'un ka
ka'an chaa fariseo jiin jnu'un ka'an
rey Herodes, chi yachi kuan kuichanuu
jnu'un un nuu ni fluu, nanu yachi
keni'no levadura chii yujna kuu staa stila
—kachi ya.

16 Ti ndaja'a ya ni ka keja'a ka nda-
jnu'un da naa da ndoo ni ka'an ya sia'an:

—¢Xi ja tu ka yinda'a yo staa stila kuu
ja ka'an ya sia'an nu? —kachi da.

17 Ni jini Jesus ja tu ni ka chaku ini da
siki jnu'un ka'an ya, ti ni kachi ya jiin
da:

—¢Ndoo ka ka'an ra ja tu ka ndiso ra
staa stila? Tu ni ka chaku ini ra nusa.
Xaan ga ndava ini ra ja tu ka chaku ini ra.
18 ;Ka nde'e ra jiin nduchi ra taka jnifiu

sa'a ri, ti ka fuso'o ra taka jnu'un ka'an
ri, ti tu ja'i chaku ini ra nu? 19;Tu ka
na'an ra kivi na ni tejna'an ri u'un staa
stila nuu u'un mil yivi un naa i nusa?
¢Ti nasa staa stila ni ka nastutu ra ja ni
kendoso nusa? —kachi ya.

—Ni ka nastutu na uxi uu chika staa
stila —kachi da naa da.

20 —Ti suni na ni tejna'an ri uxia staa
stila nuu kuun mil yivi un, ¢nasa chika
na'nu ni ka nastutu ra un nusa? —kachi
ya.

—Ugxia chika na'nu ni ka nastutu na
—kachi da naa da.

21 __;Ti ndoo tu ka chaku ini ra nusa?
—kachi ya.

Sa'a Jests tajna iin chaa fiuu Betsaida

22Nu ni jaa ya fiuu Betsaida, sava yivi
ni ka yinda'a iin chaa kudd nuu Jests.
Ti ni ka ka'an da jiin ya ja na sa'a ya
tajna chaa kuda un. 23Ni jnii ya nda'a
chaa un, ti kua'an ya jiin da yu'u fiuu un.
Ti yukan ni jaka ya ti'li tisi'i ya nduchi
da. Ni chuxndee ya nda'a ya siki da, ti ni
jikajnu'un ya da:

—¢Ja kuu nde'e ra ti'li, xi tuu nu?
—kachi ya.

24Tji chaa un ni nde'e da, ti ni kachi
da:

—Jini na yivi, ko na kanda yujnu
kanda ti ka jika kuankoyo —kachi da.

25Ni chaa tuku ya nda'a ya nduchi da,
yukan ti sa ti ni kuu nande'e va'a da.
26 Ti ni kachi ya jiin da:

—Kuano'on ve'e ra, ko tukaa ki'in ra
ichi fiuu. Ti koto kani ra jnu'un nuu ni
iin yivi un —kachi ya.

Kachi ndaa Pedro ja Jestis kuu Cristo
(Mt. 16.13-20; Lc. 9.18-21)

27 Yukan ti kua'an Jests jiin ndaja'a ya

fiuu Cesarea, iin ndafuu Filipo. Ti ichi

kuankoyo da ni jikajnu'un ya nuu da naa
da:

—¢Ndoo ka ndo'o ini yivi ja naa chaa
kuu ri? —kachi ya.

28Ti ni ka kachi da:

—Ka ka'an i ja kuu ni Juan, chaa ni
skuanducha. Sava i ka ka'an ja kuu ni
Elias, chaa ni ka'an jnu'un Yandios undi
na jana'an. Ti sava ga i ka ka'an ja kuu
ni inga profeta na jana'an—kachi da naa
da.

29_Ti maa ra, ¢nasa ka ndo'o ini ra
nusa? —kachi ya.

Ti ni kachi Pedro:

—DMaa ni kuu Cristo, ja ni taji Yandios
ja ndiso jnifiu fa'nu —kachi da jiin ya.

30 __Maa ri kuu, ko koto kani ra jnu'un
naa ra nuu ni #in yivi —kachi ya.

Ka'an Jests ja ka'ni
yivi ya ko nandoto ya
(Mt. 16.21-28; Lc. 9.22-27)

31 Yukan ni kachi ya jiin ndaja'a ya:

—Ru'u ja kuu ri maa Se'e Yivi Nuyivi,
koo ndo'o koo nene ri. Chi taka chaa
ka kufia'anu nacién Israel, jiin taka sutu
kufia'nu, jiin suni chaa ka xna'an ley ini
vefiu'un un, tu kuajnu'un da ru'u. Chi
ka'ni da ru'u, ko nu uni kivi ti nandoto
ri —kachi ya.

32Ni kachi kaji ya ja sia'an kondo'o ya.
Ti Pedro ni kachi da jiin ya ja koto kua'a
ya jnu'un ja koo yukan. 33Ko Jesis ni
nandeokuiii ya nuu uu ga ndaja'a ya un,
ti ni ka'an ya nuu Pedro:

—Kuxio ki'in ra, chi xndaku ra nanu
xndaku ja'u'u. Chi so ja sakanuu ini ri
kuu ro'o, chi tu ndo'o ini ra ja kin siuku
ri nava kuni maa Yandios, chi ro'o ndo'o
ini ra nava ka ndo'o ini yivi fiuyivi ja'a
—kachi ya.

Nau ja kuni siin jiin jnu'un Yandios
34Yukan ti ni kana ya ndaja'a ya jiin
yivi kua'a un, ti ni kachi ya jiin i:
—Nu nau ja kuni siin jiin ri siki jnu'un
Yandios ja ka'an ri, ti na xndoo i taka
ja ndo'o ini i, ti na tava ini i ja taka

kivi na koo ndo'o koo nene vasu na kuu
i ja siki ru'u. 35Chi yivi kandio ini ja
kunchuku va'a i nuu fuyivi ja'a, ja tu
kandixia i jnu'un ri, ti xnaa i maa i. Ko
yivi na kondo'o koo nene i ja na kandixia
i ru'u jiin ja ka'an i jnu'un ri, ti yivi un
na kunchuku i nuu andivi ja kuu saa ni.
36 Jandaa na kachi ri ja tundo ni'in yivi
ja ka ndiyo ini i ni'in yi taka ja iyo nuu
fiuyivi ja'a, ti xnaa i maa i, ja tu kun-
cha i jiin Yandios nuu andivi. 37 Jandaa
na nachi ri ja tu iyo kuiti naa jiin chu-
naa yivi un ja nama i afiu i. 3 Ko nu
iin yivi kukanuu i ja siki ru'u, ja tu kuni
ka'an i nuu yivi ja kandixia i ru'u, vasu
nuu yivi ka yisikinchaa jnu'un ri, nusa ti
ru'u, maa Se'e Yivi Nuyivi, suni kukanuu
ri ndakuni'in ri sivi i kivi na nchaa ri
jiin taka angel ja ka junukuachi nuu Yan-
dios. Chi ja kuu kivi un kundiso ri jnifiu
fia'nu ja tatu Tata ri Yandios nuu ri naa
ri. Yukan ti tu nakuni kuiti ri taka yivi ja
tu ni kuni ka'an i ja kandixia i ru'u —ni
kachi Jests.
Yukan ti ni kachi Jests:
9 —Jandaa na kachi ri ja sava ro'o
ja ka'iin ja'a kuchaku ra ti kuni ra nchaa
Se'e Yandios jiin jnifiu fia'nu xaan ga, ti
ta'u ya jnifiu —ni kachi ya.
Ni nasama Yandios nuu Jests
(Mt. 17.1-13; Lc. 9.28-36)

2Nu ni kuu ifiu kivi ti ni kana ya Pe-
dro, Jacobo jiin Juan, ti kua'an ya jiin
da yuku sukun ga un nuu ni ku'iin da naa
da. Ti Jestis ni nasama nuu ya. 3 Sa'ma ya
ndinchaa ii. Ti ni ndukiyi xaan tonto ja
ni in yivi fluyivi ja'a tu nakacha sia'an.
4Tiyukan ni ka jini da ja ni ka ndenda uu
chaa ni ka kuu profeta na jana'an Elias
jiin Moisés, ja ni kuu da iin chaa kufia'nu
ga nuu nacién Israel, ka ndajnu'un da
jiin Jests. > Ti ni kachi Pedro:

—Maestro, va'a ga na kendo yo ja'a.
Na sa'a na ve'e kuii na kunchaa yo. fin

kuu maa ni, inga na kuu Moisés, ti inga
na kuu Elias —kachi da jiin Jess.

6Sia'an ni ka'an Pedro, chi so ni ka
sa'u ini da naa da ja ka yu'u da, ti tu ni
jini da nau kuu jnu'un ka'an da. 7 Yukan
ni jakava iin viko nu'un siki da naa da,
ti nuu viko un ni ka jiniso'o da iin ndusu
ja ni ka'an:

—Ja'a kuu Se'e ri ja kunda'u ini ri.
Chunso'o ti kuandatu ra naa ra jnu'un
ka'an ya —kachi.

8Ti nu ni ka nde'e da un, tukaa ndoo
iyo Moisés jiin Elias, chi maa ni ga Jests
ni ka jini da.

9 Nu ni ka nandeokuii da xini yuku un,
ti ichi ka no'on da ni kachi Jests ja tu
kani kuiti da jnifiu naa da ndoo ni ka jini
da, chi undi nu ni nandoto ya ja kuu ya
maa Se'e Yivi Nuyivi. 10 Yukan ti tu ni ka
jani kuiti da jnu'un nuu ni i#n yivi, chi so
ka fiu'un ini maa da nasa kuu ja kuii ya,
ti nandoto ya. ! Ni siin da kuankoyo da
ti sa ni ka jikajnu'un da Jesus:

—¢Ndoo ka ka'an chaa ka xna'an ley
ini vefiu'un un ja xnakan ndii tuku pro-
feta Elias, ti sa kii Cristo nusa? —kachi
da. 12Ti ni kachi ya jiin da:

—Jandaa kuu ja xnakan Elfas ndii
tuku, ti satu'va da yivi jiin tendi'i ja iyo
ini fiuyivi ja'a, chi sia'an ka'an nuu tutu
ii. Nu sia'an kuu, ¢ti ndoo ka'an ga nuu
tutu un ja koo ndo'o koo nene maa Se'e
Yivi Nuyivi, ti skexiko yivi maa ya, ti
koto u'u i nuu ya nu? 13Ko na kachi ri
ja Elias, chi ja ni kii da, ko ni ka sa'a
ndeva'a yivi nava kuu ini jiin da. Yukan
ni kundaa nava yoso nuu tutu ii ja sia'an
kuu —kachi ya.

Ni nduva'a iin chaa lulu ji'i yi'i
(Mt. 17.14-21; Lc. 9.37-43)
14yukan ti ni najaa ya nuu ka'iin uu
ga ndaja'a ya, ni jini ya ka'iin kua'a xaan
yivi nuu da, ti suni ka'iin chaa ka xna'an

ley un, ti ka ka'an nchaa jna'an chaa un
jiin ndaja'a ya. 1>Nu ni ka jini yivi un ja

ninajaa Jests, so ni ka naa ini i kande'e i
nuu ya. Ti ni ka ja'a i corri kuan kanxia'u
jiin ya. 16Yukan na ti ni jikajnu'un ya
ndaja'a ya:

—¢Ndoo ka kijna'an ra jiin chaa un
naa da? —kachi ya.

17Ti #in chaa ni kachi:

—Maestro, yinda'a na iin se'e na nuu
ni jando'o i tachi xaan, ti undi kuu fii'in i
sa'a. 18 Nu ni ndeja'a kue'e un, undi jiyi'i
i ti jiokava i nuu fiu'un, ti kafa ti'ifiu
yu'u i. Suni ku'yu jnu'un i, ti undi kuu
tikuku i. Ni kachi na jiin ndaja'a ni ja na
kenchaa da tachi xaan un ki'in, ko tu ni
kujnuni ja sa'a da naa da.

19yukan ti ni kachi ya jiin ndaja'a ya:

—Xaan ni'in ini ra naa ra. Nasa ga kivi
ti sa kandixia ra nusa. Ti ja ni kuna'an ja
ndo'o nene ri jiin ra naa ra. Kuan ki'in
chaa lulu un na kii da —kachi ya.

20Ti ni ka janki'in da chaa lulu un. Ni
jini tachi xaan un nuu Jests, ti luego ni,
ni sa'a ja na kuyi'i chaa lulu un. Ni nduva
i nuu Au'un, ni keja'a jiokava i, ti kafia
ti'ifiu yu'u i. 21 Ti ni jikajnu'un ya maa
tata i

—¢Nasa kuiya ni kuu ja jna'an i tachi
xaan ja'a? —kachi ya.

Ti ni kachi tata i:

—Undi lulu i. 22 Ti tijni jinu kuni ka'ni
tachi xaan un yi. Iyo nduva i nuu fiu'un.
Iyo kanakava i ini nducha. Ti nu kuu
chindee ni safia, kunda'u ini ni nuu na
jiin se'e na, ti sa'a ni tajna i —kachi da.

23Ti ni kachi Jests jiin da:

—Koto ka'an ra sia'an, chi jandaa kuu
ja sa'a ri jnifiu fa'nu un nu na kandixia
ra —kachi ya.

24Ti tata suchi lulu un ni ka'an jaa da:

—iKandixia na, ko chindee ni safa
nava na kandixia ndaa ga na! —kachi da.

25Nu ni jini Jests ja kuan kututu ga
yivi naa i, ti ni kachi ya jiin tachi xaan
un:

—Ro'o tachi xaan, ja sa'a fii'in ra, ti
sa'a so'o ra chaa lulu ja'a, kuankee ti
koto xnafia'an ga ra nuu i —kachi ya.

26 Tj tachi xaan un ni kisi chaa lulu un,
ni sa'a ja na kuyi'i tuku da, ni kanajiin, ti
ni kenda kua'an. Ti suchi un undi ni ji'i
naa i katuu i. Ni ka ndo'o ini sava yivi
un ja ja ni ji'i yi. 27 Ko Jests ni jnii ya
nda'a i, ni ndokani ya i, ti ni ndokuifii i
kandichi i.

28Nu ni ka najaa da ve'e, ni ka jika-
jnu'un ndaja'a un ya:

—¢Ndoo tu ni kuu kenchaa na tachi
xaan un ki'in naa na? —kachi da.

29Ti ni kachi Jests:

—Ja keni'in yo iin tachi xaan sia'an,
ti kuni ja na kakanta'u ni ini ni afiu yo
nuu Yandios. Chi tu kuu sa'a yo nu tu
kufiukuu ini yo ja maa Yandios kuu ya
sa'a jnifiu un —kachi ya.

Ka'an tuku Jests ja
kui ya ko nandoto ya
(Mt. 17.22-23; Lc. 9.43-45)

30-31 yykan na ti kua'an ya jiin ndaja'a
ya inga ichi, ni ka ya'a da fiuu Galilea.
Ko kuankoyo xe'e da jiin ya, chi kuni
xndaku ya iin jnu'un kanuu ga nini nuu
maa da naa da, ti tu kuni ya ja kuni yivi
nanu kancha ya. Yukan ti ni kachi ya nuu
da:

—Maa Se'e Yivi Nuyivi, nakua'a yivi
maa ya nuu chaa kanda kua'an kanda
vaji un, ti ka'ni da maa ya. Ko nuu uni
kivi ti nandoto ya —ni kachi ya.

32Ko tu ni ka chaku ini ndaja'a ya un
jnu'un ni ka'an ya, ti ni ka yu'u da ka-
jnu'un da ya.

Xna'an Jests nau kuu
chaa kuiia'nu ga
(Mt. 18.1-5; Lc. 9.46-48)

33Ti nu ni ka jaa da fiuu Capernaum,
ni ka kivi da i#in ve'e, ti ni jikajnu'un ya
nuu ndaja'a ya:

—¢Ndoo ka ka'an ra ichi vaji yo?
—kachi ya.

34Ti maa da tu ni ka ka'an kuiti da, chi
ichi un ka ndajnu'un da sia'an:

—¢Nau i#n iin yo kuha'nu ga nusa?
—ni ka kachi da.

35Yukan ti ni nukoo Jests, ni kana ya
ndi uxi uu ndaja'a un, ti ni kachi ya:

—Nu nau ja kuni kundd, ti kuni
kuna'nu, va'a ga na kendo sandi'i ni
ga, ti na kunukuachi nuu uu ga da un
—kachi ya.

36-37'Ti ni jnii ya iin suchi lulu, ti ni
jununchaa ya i, ti ni kachi ya jiin ndaja'a
ya:

—Jiin jnifiu ndiso ri na kachi ri ja nu
na kunda'u ini ra iin suchi lulu sia'an, ti
ja ni kuu ra iin yivi ni janta'u ru'u. Ti
ja janta'u ra ru'u, ansu nini ru'u janta'u
ra, chi suni janta'u ra Yandios, ya ni taji
ru'u vaji ri —kachi ya.

Jests ka'an ya jiin ndaja'a
ya ja na kuanta'u da yivi
sa'a jnifiu fia'nu jiin sivi ya
(Lc. 9.49-50; Mt. 10.42)

38 Yukan ti ni kachi Juan:

—Maestro, ni ka jini na iin chaa ja jiin
sivi ni keni'in da tachi xaan ka jna'an
sava yivi. Ti ni ka kachi na jiin da ja tu
sa'a da jnifiu un, chi tu yaku da jiin yo
—Lkachi da.

39Ti ni kachi Jests:

—Tu ka'an ra nuu da niku, chi chaa
ndaku ni'in sivi ri ja sa'a da iin jnifiu
fla'nu nanu sa'a ri ka'an va'a da ti tu
ka'an da siki ri. 40Chi yivi tu ka'an siki
yo ja chindee i yo'o, su'va ka'an i ja'a
yo. 41 Jandaa kuu ja iin yivi na kua'a iin
vasu nducha ko'o ra ja siki ja ka yi'i ra
jiin Cristo, ti jandaa kuiti kuu ja iyo ta'u
i —kachi ya.

Kachi Jestis ja koo yo nundo'o
nu na sa'a yo kuachi

(Mt. 18.6-9; 5.13; Lc. 17.1-2; 14.34-35)

42Siin Jestis ka'an ya, ti ni kachi ya:

—4¥in nundo'o ka'nu xaan kundatu iin
chaa nu na xnda'u da i#in suchi lulu, ti
sia'an tukaa kandixia i ru'u. Iyo va'a ga
nu na kundikun sukun da jiin i#in yoso
molino, ti na ki'in da chii nducha mar.
43 Chi nu nau yivi kafia ini ja kuni sa'a i
iin kuachi jiin nda'a i, ti yachi na nakani
ini i ja tu va'a. Na sa'a i nanu ja, ja ni
kenchaa nda'a i un kua'an. Chi va'a ga
na koo iin ni nda'a i, ti kunukuachi i nuu
Yandios ansu ja koo ndi nduu nda'a i, ti
ki'in i nuu infiernu. 44 Ti yukan, tindaku
un tu kud ti, ti iu'un un tu nda'va kuiti.
45Xi nu nau yivi kafia ini i ja kuni kun-
chakuachi i jiin si'in i, ti na nakani yachi
ini ja tu va'a. Ti na sa'a i nanu ja, ja ni
kenchaa si'in i un kua'an. Ti va'a ga na
koo ku'lu i najaa i nuu Yandios, ti ansu ja
jiin ndinduu si'in i ki'in yi nuu infiernu.
46 Ti yukan tindaku un, tu kui ti, ti fiu'un
un tu nda'va kuiti. 47 Ti nu nduchi i sa'a
janasa'aikuachi, ti yachi na nakani ini
ijatuva'a. Tinasa'ainanu ja, janitava
i kua'an. Chi va'a ga na najaa i nuu Yan-
dios jiin #in ni nduchi i ti ansu ja ki'in yi
jiin ndinduu nduchi i nuu infiernu. 48 Ti
yukan tindaku tu kud ti, ti fiu'un un tu
nda'va kuiti.

49Ko ja kuu maa ra naa ra, kuu nanu
jani ka kivi ra nuu fiu'un, chi ja kondo'o
koo nene ra, kuu nanu ja soko ra maa ra
jiin nundo'o kondo'o ra un. Chi nanu ni
ka chi'i ra fiii ja na sandoo ja ni soko ra
nuu Yandios, nava ni kachi ley Moisés,
ti sia'an sandoo Yandios ro'o naa ra jiin
nundo'o un, nava na kunukuachi va'a ra
nuu ya.

50Sa'a yo nanu ja ka kuu ra nanu fii,
chi nu ni naa xiko, tukaa kuajnifiu yo ja
kuu nuu ndeyu. Suni sia'an kuni ri jiin
ra naa ra ja na kukutu ini ra jiin jnu'un

xndaku ri, ti sia'an na kukuee kunchuku
ra naa ra —kachi Jests.

Xndaku Jests siki chaa
ka xndoo nasi'i

(Mt. 19.1-12; Lc. 16.18)

Yukan ni kee ya fiuu Capernaum,
]. O ti kua'an ya ichi fiuu Judea undi
inga yu'u yucha Jordan. Ti ni ka kututu
yivi nuu ya. Ti ni keja'a tuku ya xndaku
ya nuu yivi un.

2Ti yukan ni ka jakoyo tijni chaa
fariseo ja ka kuni xndichi da ya, ti ni ka
jikajnu'un da:

—¢Iyo va'a ja xndoo iin chaa nasi'i da
nu? —kachi da.

3Ti ni kachi Jests:

—¢Ndoo ni kachi ley Moisés? —kachi
ya.
4Yukan ni ka kachi da:

—XKachi ley Moisés ja iin chaa kuu xn-
doo da fiasi'i da, nu na kua'a da iin tutu
nuu fia, ti kuu kendo fia —kachi da.

5Yukan ti ni kachi Jests:

—Sia'an ni ka'an Moisés, chi ndee
ni'in ini ra naa ra, kachi ya. Ko undi
na ni nukoo fiuyivi, ni sa'a Yandios taka
ndajnifiu iyo nuu fuyivi ja'a, ti ni sa'a
ya iin chaa jiin iin fAasi'i. 7-8 Yukan kuu
janu ni nanda'a iin chaa jiin iin fiasi'i, ti
ndinduu da ni ka nduu da iin ni ga jiin
fiasi'i da. Tukaa ka kuu siin siin yivi, chi
iin ni ga ni ka kuu da. °Yukan kuu ja
iin chaa, tu kuu sasiin da ja ni chajna'an
maa Yandios —kachi ya.

10yukan na ti ndaja'a ya, nu ni ka na
jaa da ve'e jiin Jests, ti ni ka jikajnu'un
da ya nasa kuni ka'an jnu'un ni ka'an ya
jiin yivi un, 11ti sa ni kachi ya:

—Nu iin chaa na xndoo da fasi'i da,
ti nanda'a da jiin inga fa, ti yisikinchaa
da fiasi'i da undi nuu ja sia'an. 12Suni
sia'an kuu jiin #n fiasi'i nu na xndoo fia
yii fia undi nuu —kachi ya.

Jikanta'u Jesiis ja kuu suchi kuachi
(Mt. 19.13-15; Lc. 18.15-17)

13Yukan ti ni ka chakoyo yivi nuu ya
jiin suchi kuachi ja na jnii ya i. Ko ni ka
jini ndaja'a ya ja sia'an ka kuni yivi un,
ti tu ni ka ja'a da jnu'un ja tu'va yivi un
nuu ya. 14 Ti nu ni jini Jesus ja ka ndux-
aan da nuu yivi un, ni kuiti ini ya, ti ni
kachi ya jiin da:

—Sia, na kikoyo i nuu ri, ti tu kasi ra
ichi i naa ra. Chi yivi ja tu vixi ini, ti
nde'e ini i nanu suchi kuachi sia'an, kuu
kivi i nda'a Yandios ja na ta'u ya jnifiu
nuu i. 15Chi na kachi ndaa ri ja tu yii
kuanta'u iin suchi lulu jnu'un Yandios ja
na ta'u ya jnifiu nuu i, chi ti kuni'in ga
ini i, ti ansu iin yivi fa'nu ja, ja ni kuni'in
ini, chi tu janta'u i ja kivi i nda'a Yandios
ja na ta'u ya jnifiu nuu i —kachi ya.

16Ti ni ki'in ya ndi iin ndi iin
suchi kuachi un, ni jununchaa ya i, ni
chuxndee ya nda'a ya siki i, ti ni jikan-
ta'u ya nuu Yandios ja na koto ya i.

Hn chaa riko jikajnu'un da Jests
(Mt. 19.16-30; Lc. 18.18-30)

17Yukan ni siin ya ichi kua'an ya, ti
jinu xaan in chaa ni chaa nuu ya. Ni
jakunjiti da, ti ni kachi da:

—~Chaa va'a kuu ni maestro. Ti kachi
ni, ¢naa jninu va'a sa'a na, ti na ni ta'u
na nuu Yandios, ti kuncha na nuu andivi
ja kuu saa ni? —kachi da.

18Ti ni kachi Jests:

—Ndoo ka'an ra ja chaa va'a kuu ri,
ti tu iyo ni i#in chaa va'a, chi maa iin ni
Yandios. 19Jini ra ja tu kusikinchaa ra
fiasi'i, tu sakui'na ra, tu ka'an ra siki yivi,
tu xndofa'an ra, kuandatu nuu tata ra
nuu nana ra, kachi ley ya —kachi Jests.

20 Yukan ti kachi da:

—DMaestro, taka jnifiu un ja ni siuku na
undi lulu na —ni kachi da.

21Ko ni nde'e va'a Jestis nuu da, ni
kunda'au ini ya, ti ni kachi ya:

—4%n ni ga jnifiu kumani ja sa'a ra.
Kua'an ti xiko ndi'i ra taka ja fiava'ara, ti
tejna'an xu'un un nuu yivi nda'u. Sia'an
ti sa kunava'a ra yaji nuu andivi. Nu ni
ndi'i ni sa'a ra un, yukan ti fa'an na
cho'o —kachi ya.

22Ko nu ni jiniso'o da ja sia'an ni ka'an
Jests, ni ndi'i ini da, ti ni kukui'ya xaan
ini da ti kua'an da, chi vanuxia riko xaan
da.

23 Yukan ti ni nde'e vindaa ya nuu nda-
ja'a ya, ti ni kachi ya:

—Xaan ga yii ja kivi iin chaa riko
nda'a Yandios ja na ta'u ya jnifiu nuu da
—kachi ya.

2450 ni ka naa ini ndaja'a ya ja sia'an
ni ka'an ya. Ko ni kachi tuku ya:

—Hijo naa ra, xaan ga yii ja kivi iin
chaa riko nda'a Yandios ja na ta'u ya
jnifiu nuu da, chi fiukuu ga ini da taka
ja flava'a da. 25 Yachi ga kivi iin camellu
yau iin yiki tikui, ansu ja na kivi #in chaa
riko nda'a Yandios ti ta'u ya jnifiu nuu da
—kachi ya.

26 Ko maa ndaja'a ya, vi'ga ni ka naa
ini da, ti ka ndajnu'un da:

—¢Nau kuu chaa nanita'u nusa?
—kachi da.

27 Yukan ni nde'e ya nuu da naa da, ti
ni kachi ya:

—Ja kuu yivi, tu kuu kuiti sa'a i, ko
Yandios chi taka ni kuu sa'a ya, ti tu iyo
ni iin ja kendo sia'an ni ja tu kuu sa'a ya
—kachi ya.

28 Yukan na ti ni kachi Pedro jiin ya:

—Nde'e ni, safia naa na, ni ka xndoo
na taka ja ka fiava'a na, ti vekoyo na jiin
ni —kachi da.

29-30Tj ni kachi ya:

—Jandaa ndixia kuu ja na kachi ri
nasa kuu jiin yivi ja kuni kivi i nda'a
Yandios ja na ta'u ya jnifiu nuu i, vasu na
xndoo i ve'e i, kua'a i, fiani i, tata i, nana
i, Nasi'ii jiin se'e i jiin Aiu'un i. Ja sia'an ti
su'va na ni'in yi vi'ga ja kuu taka ja ni ka
xndoo i un. Chi koto u'u yivi maa i, ko

nuu kuncha i andivi, tukaa kuu kuiti i.
31Ko na jaa kivi ja xndichi Yandios nuu
taka i, ti chaa ka ndo'o ini ja ka kufia'nu
da vijna, nduu da sandi'i ni ga. Ti chaa
ka kuu sandi'i ni ga vijna, nduu fia'nu ga
da ja kuu kivi un —kachi ya.

Ka'an tuku Jesis ja kui ya
(Mt. 20.17-19; Lc. 18.31-34)

32yukan ti ni ka kaa da ichi fiuu
Jerusalén kuankoyo da. Yoxnuu Jesds, ti
ka jindandikun ndi uxi uu ndaja'a un, ko
so ka naa ini da kuankoyo da ti ka yu'u
da, chi kua'an ya ichi nuu ka jito u'u yivi
ya. Suni kuankoyo ga yivi ka skua'a jiin
ya, ko suni ka yu'u i. Yukan ni kana siin
ya ndi uxi uu ndaja'a ya un, ti ni kachi
ya taka nundo'o ja kii siki ya. 33 Ti kachi
ya:

—Ja ka jini ra ja ni ka kaa yo vekoyo
yo ichi fiuu Jerusalén. Ti yukan nakua'a
yivi maa Se'e Yivi Nuyivi nuu taka
sutu Israel ka kufia'nuy, jiin nuu chaa ka
xna'an ley ini vefiu'un ka'nu Israel. Ti
chakuachi da ya, ti nakua'a da ya nuu
yivi inga naci6n. 34 Ti chaa un kusikin-
chaa da maa ya, tivi si'i da nuu ya, kua'a
da tau ya, ti ka'ni da ya. Ko nu uni kivi, ti
nandoto tuku ya ma'fiu ndiyi un —kachi
ya.

Jacobo jiin Juan ka jikan
da iin ta'u nuu Jests

(Mt. 20.20-28)

35Yukan na ti Jacobo jiin Juan, se'e yii
Zebedeo, ni ka tu'va da nuu Jesus ti ni ka
kachi da:

—Maestro, ka kuni na ja kua'a ni ja ka
jikan va —ka kachi da.

36 Ti ni kachi Jestis:

—¢Ndoo ka kuni ra nusa? —kachi ya.

37 Ti ni ka kachi da:

—Ka kuni na ja na nukoo na jiin ni kivi
na ndufia'nu xaan ni, ja ta'u ni jnifiu nuu
ni tu'u Nuyivi, iin na nda'a kua'a ni, ti
inga na ichi nda'a sajni ni —kachi da.

38 Ti ni kachi ya:

—Ko ro'o, tu jini ra ndoo ka jikan ra,
¢xi kundee ra koo ndo'o koo nene ra jiin
ri taka nundo'o kii siki ri, ti tava ini ra
koto ra nundo'o un, vasu na kuti ra naa
ra nu? —kachi ya.

39Ti ni ka kachi da:

—Tava ini na ja kondo'o na jiin ni —ni
ka kachi da.

Ti ni kachi tuku ya:

—Jandaa ndixia kuu ja ka tava ini ra
kondo'o ra jiin ri, ti koto ra nundo'o un
vasu na kuu ra. 49Ko ja nukoo iin ra ichi
nda'a kua'a ri ti inga ra ichi nda'a sajni,
tu kachi ri, chi yukan ja ka iyo tu'va ja
kunchuku nu nau ja na kachi maa Yan-
dios ja kuncha jiin ri —kachi ya.

41 Nu ni ka jiniso'o ndi uxi ga ndaja'a
un, ti ni ka kiti ini da nuu Jacobo jiin
Juan. #2Ko ni kana Jests tendi'i da, ti ni
kachi ya:

—Ka jini ra ja chaa kufia'nu nuu in
nacién, ti maa da xiin, chi kufia'nu ga
da, ti taka chaa ka kufia'nu jiin da, ta'u
da jinfiu nuu. 43-44Ko ansu sia'an kuu
jiin ra naa ra. Chi su'va, nu nau ro'o ka
kuni kufia'nu ga nuu uu ga chaa ja'a,
ti su'va na kuanukuachi da nuu ra naa
ra. Chi sava'ni ga ja na kuni kuia'nuy,
ti su'va nduu nanu iin muzu. 4> Chi maa
Se'e Yivi Nuyivi, ni chaa ya, ko ansu ja
kunukuachi yivi nuu ya, chi su'va ja na
kunukuachi ya nuu yivi. Ti nakua'a da
maa ya ja na chunaa ya nuu kuachi yivi
naa i, nava na nanita'u i —kachi ya.

(Mt. 20.29-34; Lc. 18.35-43)

46 Yukan ti ni ka jaa da fiuu Jericé. Ko
ni siin ya kua'an ya jiin ndaja'a ya, ti
kua'a yivi kuankoyo. Ko nu ni kenda ya
yu'u fiuu un, yukan nukoo iin chaa kuaa
nani Bartimeo, kuu da se'e yii iin chaa
nani Timeo, ti yukan jikan da xu'un.
47 Ti nu ni jiniso'o da ja Jestis, chaa fiuu
Nazaret, kuu ya vaji un, ni kanako'o da:

—iNi'in Jests! jMaa ni ta'u jnifiu nanu
ni sa'a rey yo David na jana'an, kunda'u
ini ni safia! —kachi da.

48 Tijni yivi ni ka nduxaan nuu da ja na
kasi yu'u da, ko maa da vi'ga ni kanako'o
da:

—iNi'in Jests! {Maa ni kuu ja ta'u
jnifu nanu ni sa'a rey yo David na
jana'an, kunda'u ini ni safa! —kachi
tuku da.

49Yukan ni jakuifii Jesds, ti ni kachi
ya:

—Kana da na kii da —kachi ya.

Ni ka kana da chaa un, ti ni ka kachi
da jiin da:

—Koto ndi'i ini ra. Ndokuiiii, fia'an na
cho'o, chi kana ya ro'o —kachi da jiin
chaa kuaa un.

50Ti chaa un ni skafa da tikachi da, ti
ni ndokuifii da kua'an da nuu Jesus.

51Ti Jestis ni jikajnu'un ya maa da:

—¢Ndoo kuni ra ja sa'a ri jiin ra nusa?
—kachi ya.

—Maestro, kuni na ja na ndundijin
nduchi na —kachi da.

527Ti ni kachi Jesiis jiin da:

—Kuano'on, ja ni nduva'a ra, chi ni
kandixia ra jnifiu sa'a ri —kachi ya.

Ti hora ni, ni ndundijin nduchi chaa
kuaa un, ti ni nandikun da Jests, ti
kua'an da jiin ya.

Kivi Jestis nuu Jerusalén
(Mt. 21.1-11; Lc. 19.28-40; Jn. 12.12-19)

1 1 Nu ni kuyajni ya fiuu Jerusalén,
yajni fluu Betfagé jiin Betania,
yajni yuku Olivos, 2Ti yukan ni taji ya
uu ndaja'a ya, ti ni kachi ya:
—Kuankoyo fuu kande ndijin un. Ti
yu'u fiuu un ndiku iin burry, ja ti koso
ga yivi ti. Ndaji ti ti kii ra jiin ti. 3Ti nu
nau chaa jikajnu'un ndoo ka ndaji ra ti,
ti kachi jiin da “Maa Jito'yo nandi'i da
ti”, kachi ra —kachi ya.
4Ti kuankoyo nduu ndaja'a ya un, ti ni
ka nani'in ndixia da burru un ndikun ti

yu'u ichi un, yajni iin ve'e. Ti ni ka keja'a
ka ndaji da ti. °Ti iin chaa ka'iin un ni
kachi:

—¢Ndoo ka sa'a ra, ja sa burru jna ka
ndaji ra? —kachi da.

®Ti maa da ni ka kachi da nava ni
kachi Jests jiin da, ti sa ni ka ja'a chaa
un jnu'un kuankoyo da jiin burru un.

7Ni ka nandeokufii da jiin burru un
nuu ya. Ni ka chuku da tikachi da siki
ti, ti ni kaa Jests siki ti, ti ni ka siin
da ichi kuankoyo da. 8Kua'a xaan yivi
kuan ya'a ya. Ti sava ga yivi un ka ja'nu
i ndayuku ti ka chuku i ini ichi un. °Ti
yivi ka yoxnuu nuu Jesus jiin yivi ka jin-
dandikun ichi jata ya, ni ka keja'a ka ku-
vaa i, ka kanajaa i Yandios:

—Na kuta'u yo nuu Yandios, ja ni taji
ya iin chaa kufia'nu xaan vaji, nakua'a
ya ja va'a da. 10Vaji da ja na ta'u da
jnifiu sia'an nanu ni ta'u tata yo rey
David na jana'an. jNa kanajaa ndaja'a ya
undi andivi un ja na kufa'nu chaa ja'a!
jSia'an na kachi ya! —ni ka kachi i.

11Sja'an ni kivi Jesds fiuu Jerusalén.
Ti kua'an ya undi vefiu'un ka'nu Israel.
Yukan ni jini ya taka ja ka sa'a yivi un.
Ti nu kuan ini, ti ni nandeokuiii ya fiuu
Betania jiin ndi uxi uu ndaja'a ya.

Nundo'o ni ndo'o iin nutichi vixi
(Mt. 21.18-19)

12Nu ni kuxian inga kivi, ni kee ya
fiuu Betania, ni nandeokudi tuku ya fiuu
Jerusalén, ti ichi kua'an ya ni chaa soko
ini ya. 13 Ti jaa yajni ti'li un ni jini ya iin
nutichi vixi, ko tu ni ni'in ya ni iin tichi,
chi ansu yoo iyo tichi kuu. 14 Yukan ti ka
fiuso'o ndaja'a ya ni ka'an ya jiin nutichi
un:

—iNa kachi ri ja jankivi ga kua'a ra
tichi vixi! —kachi ya jiin yujnu un.

Ni keni'in Jesus yivi ka xiko ini
veiiu'un ka'nu Israel
(Mt. 21.12-17; Lc. 19.45-48; Jn. 2.13-22)

15Nu ni jaa ya fiuu Jerusalén, ni kivi
ya ini vefiu'un ka'nu un, ti ni keni'in ya
taka yivi ka xiko jiin ja ka jaan yuxe'e un
kuankoyo i. Ni skuiokava ya mesa chaa
ka sama xu'un, jiin silla chaa ka xiko
sata. 16 Ti tu ni ja'a ya jnu'un ja kivi yivi
ka ndiso ndajnifiu ja xiko nuu yuxe'e un.
17 Yukan ti ni xndaku ya nuu yivi un:

—XKa jini ra naa ra ja yoso nuu tutu ii
Yandios: “Ve'e ri konani ve'e nuu kakan-
ta'u yivi taka nacién.” Ko ro'o naa ra
ni ka nasa'a ra ve'e ri nuu ka nataka
fiakui'na —kachi ya.

18Ti chaa ka kuu sutu kufia'nu un jiin
chaa ka xna'an ley ini vefu'un un, ni ka
jiniso'o da jnu'un ni ka'an Jests. Tu ni ka
jajna'an ini da. Ti ni ka keja'a ka nduku
da nasa ka'ni da ya. Ko kivi un tu ni ka
sa'a da, chi ka yu'u da sa kiti ini yivi un
naa i, chi tendi'i yivi un ka kusii xaan ini
i ka fiuso'o jnu'un ka'an ya.

19Ko nu kuan kufiaa, ti kua'an Jests
jiin ndaja'a ya inga fiuu un.

Ndoo ni ichi nutichi vixi un
(Mt. 21.20-22)

20yukan ti jana'an inga kivi,
kuankoyo tuku da ichi un, ti ni ka jini
da nutichi vixi un ja, ja ni ichi undi
yo'o. 21 Yukan ti ni nuku'un ini Pedro
jnu'un ni ka'an Jests, ti ni kachi da jiin
ya:

—Maestro, nde'e ni nutichi vixi ja'a, ja
ni ka'an ni siki iku, ja ni ichi —kachi da.

22Yukan ti ni kachi Jests jiin da:

—Kandixia ndaa nuu Yandios. 23 Chi
nu ni ini ni afiu ra na kakanta'u ra nuu
Yandios, ti kachi ra jiin i#in yuku ja'a:
“Kuancha'a ti ki'in ra nuu mar un”, ti nu
fiukuu ni ini ra ja sia'an na kuu, yukan ti
jandaa ni kuu ja kuandatu yuku un nuu
ra. 24 Chi jandaa na kachi ri ja taka ndoo

na kakanta'u ra nuu Yandios, ti kua'a ya
nu fiukuu ni ini ra ja ni'in ra, ti ni'in
ra. 2°Ti nu ka jikanta'u ra, kuanka'nu
ini nuu yivi jito u'u ro'o, nava Tata yo
Yandios, ya kancha andivi, na kuanka'nu
ini ya nuu kuachi ra naa ra. 26Ko nu tu
kuanka'nu ini ra nuu yivi, suni sia'an tu
kuanka'nu ini Tata yo Yandios, ya kan-
cha andivi, nuu kuachi ra —kachi ya.
Siki jnifiu ndiso Jests
(Mt. 21.23-27; Lc. 20.1-8)

27Nu ni ka jaa da fiuu Jerusalén, ti
kuankoyo tuku da nuu yuxe'e vefiu'un
ka'nu un. Yukan jikonuu Jests ti ni
ka tu'va sutu ka kufia'nu, jiin chaa ka
xna'an ley ini vefiu'un un, jiin taka chaa
kufia'nu un naa da. 28 Ti ni ka jikajnu'un
da ya:

—¢Naujanija'a jnifiu nuura ja sa'ara
taka jnifiu ja'a? ¢Nau ja xiin jnifiu fia'nu
ja'aja sa'a ra? —kachi naa.

29Ti ni kachi ya jiin yivi un:

—Suni ru'u na kajnu'un ri ro'o naa ra,
ti nu ni ka kachi ra, ti sa na kachi ri nuu
ra nau ni ja'a jnifiu ja'a nuu ri. 3°Kachi
naa ra: ;/Nau ja ni taji Juan, chaa ni kii
skuanducha yivi naa i, Yandios xi iin yivi
nusa? —kachi ya.

31Ti ni keja'a ka ndajnu'un chaa un
naa da:

—¢Nasa kachi yo nusa? Chi tu kuu
kachi yo ja Yandios ni taji Juan chi kachi
Jests jiin yo: “¢Ndoo tu ni ka kandixia
ra jnu'un ni ka'an da nusa?” 32 Ni tu kuu
kachi yo ja yivi ni taji chaa un —ni ka
kachi da.

Ti sia'an ni ka ndajnu'un da ja tu kachi
da naa da, chi ka yu'u da sa kiti ini yivi
nuu da, chi tendi'i i ka jini ja Yandios ni
taji Juan ni kii da. 33 Ti yukan ni ka kachi
da jiin Jesus:

—Tu ka jini na nau ja ni taji chaa un
—Lkachi da.

Yukan na ti ni kachi ya:

—Vanuxia tu ka kuni ra kachi ra, ti
suni ru'u tu kachi ri nuu ra naa ra nau
ja ni ja'a jnifiu fa'nu ja'a nuu ri, ja kuu
sa'a ri taka jninu un —kachi ya.

Siki muzu ni ka sa'a ndeva'a
(Mt. 21.33-46; Lc. 20.9-19)

Yukan ni keja'a Jesis xndaku ya

1 2 nuu da naa da, ti ni kachi ya:

—1+%in chaa ni sa'a da iin huerta, ti ni
xndee kua'a da nutika'ya. Ni chi'i da
jaku yuu huerta un. Suni ni sa'a da iin
nundoo ka'nu xaan nuu kaxin da tika'ya
un. Ni sa'a da iin ve'ev sukun, nuu ko-
tonchaa da ni tu'u fiu'un da. Yukan ti ni
jakanchaa da nuu uu chaa ka sa'a jnifiu
un, ti kua'an da viaje.

2Yukan ti ni jaa kivi naki'in da jnifiu
da, ti chaa xiin huerta un, ni taji da iin
muzu kuan nuki'in sava jnifiu un nava
ni'in da kuu da. 3Ko chaa ka yinda'a
huerta un, ni ka ki'in da muzu un ni ka
kani da, ti ni ka nataji da kuano'on. Ti
tundo ni ka ja'a kuiti da kunda'a chaa
un. #Ti chaa xiin huerta un ni taji tuku
da inga muzu kua'an. Ti chaa ka yinda'a
huerta un ni ka stuji da xini, ti ni ka ja'a
xaan da tau muzu un. °Ni taji tuku da
inga muzu kua'an, ko chaa ka sajnifiu un
ni ka ja'ni da muzu un. Yukan ti ni taji
tuku da tijni ga muzu un kuankoyo, ko
suni sia'an ni ka ja'a da tau muzu un.
Sava da ni ka ndo'o, ti sava ga da ni ka
ji'i.

6Ko iyo vajnu'un ga se'e yii chaa un
ja kunda'u xaan ini da, ti suni ni taji da
chaa lulu un kua'an da, chi ndo'o ini da,
“Va kuandatu chaa ka sajnifiu un nuu
se'e ri, chi ka jini da ja se'e ri kuu i”,
kachi da. 7 Ko nu ni jaa chaa lulu un yux-
e'e chaa ka sa'a jnifiu un, ti ni ka kachi
da: “Ja'a kuu se'e yii jito'o huerta ja'a.
Va'a ga na ka'ni yo, ti nava na kendo
yo jiin huerta ja'a”, ni ka kachi chaa un.
8 Yukan na ti ni ka jnii da chaa lulu un,

ni ka ja'ni da, ti ni ka jan skana da ndiyi

un nuu yu'u huerta un —ni kachi Jests.

9Siin Jests ka'an ya, ti ni kachi ya:
—Ja sia'an ni kuu, ¢nasa ka ndo'o
ini ra ja sa'a chaa xiin huerta un nusa?

Xi ki'in da ti ka'ni da chaa ni ka sa'a

jninu un, ti kua'a da fiu'un nuu inga yivi.

10Xi tu ka ka'u ra nasa ka'an nuu tutu

Yandios:

Yui ni ka skafia chaa ni ka sa'a nama
ja'a, kuu yuii kanuu ga ja ndiso ndi'i
jiki ve'e.

11 Maa Yandios ni sa'a sia'an, ti so naa
ini yo nde'e yo jnifiu ni kuu jiin yua
ja'a.

Kachi tutu —ni kachi Jests.

12Nu ni ka'an Jests sia'an, ti chaa ka
kufia'nu Israel un, ni ka nduku da nasa
kuu jnii da Jests, ko ni ka yu'u da nde'e
da yivi un. Chi ni ka chaku ini da ja siki
maa chaa ka kufia'nu un, ni ka'an Jesus
jnu'un un. Yukan ti ni ka xndoo da ya ti
kuankoyo da.

Siki jnu'un kinya'u puesto
(Mt. 22.15-22; Lc. 20.20-26)

3yukan sa ni ka taji da sava chaa
fariseo jiin sava chaa ka yi'i jiin Herodes,
ja na nduku da nasa ka'an da jiin ya inga
jnu'un, ti sia'an na kuu chakuachi da ya.
14Ni jakoyo chaa un, ti ni ka kachi da:

—Maestro, jini na ja kuu ni in chaa
yifiu'un, chi ka'an ndaa ni, ti tu ki'in ni
jnu'un vasu nasa ka ka'an yivi siki ni.
Suni tu yu'u ni nde'e ni yivi kufia'nu ga.
Chi su'va xna'an ndaa ni ichi Yandios
nuu i. Ko kachi ni, ¢iyo va'a ja cha'u
yo xu'un puestu nuu gobierno Romano
Xi tuu nu? ¢Va'a ga ja tu cha'u yo nu?
—Lkachi da.

15Ko Jestis ja jini va'a ya nasa ka ndo'o
ini da ja ka jikajnu'un da jnu'un un, ti ni
kachi ya:

—¢Ndoo ka ndo'o fiaa ini ra ja ka
kuni xnda'u ra ru'u naa ra, ja ka kuni ra

chakuachi ra siki ri? Chan iin xu'un na
Kotonchaa ri —kachi ya jiin da.

16Ti ni ka ja'a da iin xu'un nuu ya.
Yukan na ti ni kachi ya:

—¢Naa niitt kuu ja nchaa nuu xu'un
ja'a, ti naa sivi kuu ja yoso nuu xu'un
ja'a nusa? —kachi ya.

Ti ni ka kachi da:

—Nf@Gi maa rey nacién Roma kuu
—Lkachi da.

17Yukan na ti ni kachi Jestis:

—Nusa ti kua'a nuu rey nacién Roma
ja xiin maa da, ti kua'a nuu Yandios ja
xiin maa Yandios —ni kachi ya.

Ti so ni ka naa ini da jnu'un ni ka'an
Jests jiin da.

Jnu'un siki ja ka nandoto ndiyi
(Mt. 22.23-33; Lc. 20.27-40)

18 Suni ni ka kikoyo tijni chaa Saduceo
nuu Jests, chaa ka ka'an ja tukaa ga ka
nandoto kuiti ndiyi. Ti ni ka kachi da:

19_Maestro, nuu ley Moisés ka'an ja
nu iin chaa ni nanda'a, ti nu na kut da,
ti xndoo da fiasi'i da. Ti nu tu ni iin se'e
da ni iyo, ti flani ndiyi un nanda'a tuku
jiin fa'an un nava na koo iin se'e da jiin
fia, ja tu ni iyo se'e fia jiin ndiyi un. Ti
suchi lulu un naki'in yi sivi ndiyi un, ti
kendo i jiin tendi'i yaji ni xiin da. 29Ko
iin jinu ni iyo uxia chaa ni ka kuu fani,
ti chaa fia'nu un ni nanda'a da, ko ni ji'i
da, ti tu ni iyo ni iin se'e da. 21 Ti chaa
kuu uu un, ni nanda'a jiin fia'an un, ko
suni ni ji'i da, ti tu ni iyo ni iin se'e da
jiin fia. Ti suni sia'an ni jna'an chaa kuu
uni. 22 Sia'an ni kuu jiin ndi uxia da, vasu
ni ka nanda'a da jiin fia'an un, ko tendi'i
da ni ka ji'i, ti tu ni ka iyo ni iin se'e da
jiin fia. Ti sandi'i ni ga suni ni ji'i fa'an
un. 23Nusa ti nu na nandoto ndiyi un
ti kuchaku tuku da, ¢nau iin iin da xiin
fiasi'i un, ja sia'an ndi uxia da ni ka nan-
da'a jiin fia nusa? —kachi chaa un.

24Yukan na ti ni kachi Jesis jiin da
naa da:

—Ka yuji ra jnu'un ka ka'an ra naa
ra, chi va tu ni ka chaku ini ra nava
yoso nuu tutu ii. Ni tu chaku ini ra iin
jnifu fia'nu sa'a Yandios. Yukan kuu ja
ka ka'an ra sia'an. 2°Ko kivi na nandoto
ndiyi un naa i, tukaa kuu i nanu ni kanda
i nuu nuyivi ja'a. Ni tu nanda'a i, ni tu
xnanda'a i sesi'i i, chi kuu i nanu angel
Yandios kanchuku nuu andivi. 26 Ti siki
jnu'un ja nandoto ndiyi un, ti ka chaku
ini ra, xi tu ka ka'u ra nuu tutu ni chaa
Moisés, nuu kachi ja ma'fiu yafiu'un un
ni ka'an Yandios jiin da, ti ni kachi
ya: “Ru'u kuu Yandios ni ka nchafiu'un
Abraham, Isaac jiin Jacob.” 27 Sia'an ni
ka'an Yandios jiin Moisés, chi maa ya
kuu Yandios yivi ka chaku, ansu Yandios
yivi ni ka ji'i. Yukan kuu ja ka yuji ra naa
ra jiin jnu'un ka ka'an ra —kachi Jests.

lin ley kanuu xaan ga
(Mt. 22.34-40)

28Ti #in chaa xna'an ini vefiu'un Israel
kande da un, ti ni jiniso'o da jnu'un nda-
jnu'un Jests jiin chaa un. Ni jini da ja
va'a ka'an ya, ti ni jikajnu'un da ya:

—¢Nau iin ley Yandios kuu ja kanuu
xaan ga nusa? —kachi da.

29Ti ni kachi Jests.

—1in ley Yandios ja kanuu xaan ga kuu
ja'a: “Chunso'o naa ra ro'o yivi Israel.
Tata yo Yandios maa iin ni ya iyo. 3°Na
kuu ini ra Tata yo Yandios jiin ni ini ni
afiu ra, jiin ndi'i inijnuni ra, ti jiin niini
ra kunukuachi ra nuu ya.” Yukan kuu
ley undi nuu. 31 Ti inga ley kanuu xaan
kuu ja'a: “Kunda'u ini nuu fianijna'an ra
nanu kunda'u ini ra nuu maa ra.” Ndin-
duu ley yukan kuu ja kanu xaan ga siuku
ra, ti tukaa iyo inga —kachi ya.

32Yukan ti ni kachi chaa xna'an ley
jiin Jests:

—Va'a ni ka'an ra, Maestro. Jandaa
ka'an ra ja maa iin ni Tata yo Yandios
iyo, ti tukaa iyo inga, 33 ja na kuu ini yo
nuu Yandios jiin ni ini ni afiu yo, jiin in-

ijnuni yo, ti jiin niini yo na kunukuachi
yo nuu ya. Ti na kunda'u ini yo nuu fiani-
jna'an yo nanu kunda'u ini yo nuu maa
yo. Chi kanuu xaan ga ndixia uu ley ja'a
janakuandatu yo, ti ansu ja soko yo taka
janava'a yo nuu altar un —kachi da jiin
ya.

34Ni jini ya ja ni ka ka'an ndaa kuiti
da, ti ni kachi ya:

—Ja kuan kuyajni ndivikoyo ra nda'a
Yandios ja ta'u ya jnifiu nuu ra —kachi
ya.

Yukan ti ni iin chaa ka kufia'nu un
tukaa ni ka ka'an kuiti ga da ja kajnu'un
ga da ya.

¢Naa se'e kuu Cristo nusa?
(Mt. 22.41-46; Lc. 20.41-44)

35Nu ni xna'an Jesds ini vefiu'un
ka'nu Israel yukan, ni kachi ya:
—¢Nasa kuu ja ka jani ini chaa ka
xna'an ini veiiu'un un, ti ka ka'an da
ja Cristo kuu se'e nuu tata yo David na
jana'an? Ko na kachi ndaa ri ja kufia'nu
ga Cristo nuu tata yo David. 36 Ti maa
David ni chaa da nuu tutu jiin inijnuni
Espiritu Santo nuu kachi sia'an:
Maa Yandios ni kachi sia'an jiin Cristo,
ya kuu jito'o ri:
“Nukoo nda'a kua'a ri, chi ta'u ra jnifiu
jiin ri.
Iyo yivi jito u'u ro'o, ko kundee ra jiin,
chi chindee ri ro'o.”
Ni kachi Yandios, kachi David.
37Nusa, ¢ti nasa kuu Cristo iin jna'an
rey David jana'an, ti maa da ni kachi
ja Cristo kuu jito'o da nusa? —ni kachi
Jests.
Ti nu ni ka'an ya sia'an, ti ni ka kusii
ini yivi kua'a ka'iin un.
Ka'an Jests siki chaa
ka xna'an ley Israel
(Mt. 23.1-36; Lc. 11.37-54; 20.45-47)

38 Siin Jestis xna'an ya, ti ni kachi ya:



Marcos 12:39

—Koto maa ra jiin chaa ka xna'an ley
ini vefiu'un un. Koto sa'a ra nava ka sa'a
da naa da. Chi chaa un ka jajna'an ini
da ku'un da sa'ma nani nava na nakuni
yivi ja chaa kufia'nu ka kuu da. Ti nu ka
jikonuu da calle un, kuni da ja na kanx-
ia'u yifiu'un yivi jiin da. 3°Ti ja kuu ini
vefiu'un ka nduku da nuu nukoo da nuu
kufia'nu ga kunchuku da. Suni ja kuu iin
viko, xnaka da ka nukoo yu'u mesa nuu
iyo va'a ga. 40 Suni ka jisonchaa da ve'e
fa'an ni ka kendo nda'u, ti ja na chisa'yi
da jnifiu ni ka sa'a da un, ti na'an xaan ka
jikanta'u da nuu Yandios. Sia'an ka sa'a
da nuu chitu yivi. Ko ja kuu maa da, kii
iin nundo'o ka'nu xaan ga —ni kachi ya.

Xu'un ni soko iin fia'an nda'u
(Lc. 21.1-9)

“in kivi nukoo Jesds nuu vefiu'un
ka'nu un, yajni nuu kancha iin kaja nuu
kivi xu'un ka soko yivi. Nde'e ya ka
chu'un ka chu'un yivi xu'un nuu kaja un.
Ni jini ya ja taka yivi riko, kua'a xu'un
ka chu'un nuu kaja un. 42 Ti sandi'i ni ga
ni jaa iin fia'an nda'u xaan, ti ni chu'un
fila uu xu'un cobre kuachi ini kaja un.
43Yukan ti ni kana Jests ndaja'a ya, ti
ni kachi ya jiin da:

—Nde'e naa ra. Na'an un, ya'u xaan ga
nchaa xu'un ni ja'a fia nuu Yandios ansu
xu'un ni ka ja'a chaa riko un. 44 Chi yivi
riku un ka ja'a da jaku ni ja ka fiava'a
da. Ko fia'an nda'u un, vasu nandi'i fia
ja kuu gastu fia, ko ni soko ndi'i fia nuu
Yandios —ni kachi ya jiin da naa da.

Ka'an Jests ja naa
venu'un ka'nu Israel
(Mt. 24.1-2; Lc. 21.5-6)

1 3 Nu ni kee Jests venu'un ka'nu
un, ti iin ndaja'a ya ni kachi jiin
ya:

—Maestro, nde'e ni. Xaan na'nu yuii
ja'a, ti xaan vii kaa vefiu'un ja'a—kachi
da.

2Ti ni kachi Jesus:

—Ndixia ra chi vii xaan kaa, ko jaa iin
kivi ja ni #in yuu tukaa kendo kosojna'an,
chi ndi'i ja'a naa —kachi ya.

Taka sefia koo nu ja kuan
kuyajni ndi'i fiuyivi yo
(Mt. 24.3-28; Lc. 21.7-24; 17.22-24, 31)

3Yukan ti kuankoyo da undi yuku
Olivo, ja kendo yajni ichi nuu yuxe'e
vefiu'un ka'nu un, ti ka tu'va Pedro, Ja-
cobo, Juan jiin Andrés, ti ni ka jika-
jnu'un da ya:

4_—;Naa kivi kundaa jnu'un ni ka'an
ni ja naa veiiu'un ka'nu un? ¢Ti naa
sefia kuni na nu ja kuan kuyajni kundaa
jnu'un ja'a? —ka kachi da.

5Ti ni kachi ya jiin da:

—Koto maa ra naa ra nava tu xn-
da'u yivi ro'o. ®Chi kua'a yivi kikoyo,
ti ndaku ni'in yi sivi ri, ti kachi yi ja
maa i kuu Cristo, ko so ja na xnda'u i
kua'a xaan yivi. 7 Ti nu ni ka jini ra ja
iyo guerra, xi ja koo guerra, koto yu'u ra.
Sia'an kuu, ko changa ga jaa kivi ndi'i
fiuyivi ja'a. 8Chi kanaa iin nacién jiin
inga nacién. Suni kanaa iin fiuu jiin inga
fiuy, ti koo guerra taka fiuu. Suni kii fiu-
jnaa ya yukan, ti koo jnama xaan tonto,
ti ndi'i xaan ini yivi. Ko ansu ja'a ni kuu
ndi'i, chi sa ni keja'a nundo'o un, ti su'va
kii ga —ni kachi ya.

Koto u'u yivi nuu chaa ka kandixia
9Siin Jests ka'an, ti ni kachi ya:
—Koto ra maa ra chi iin kivi ti jnii yivi

presu ro'o, ti ki'in ra nuu juez jiin nuu
chaa ka kufa'nu ini taka venu'un Israel,
ti kani da ro'o naa ra. Ti undi nuu ndaja'a
gobierno stuu ra maa ra ja ka kandixia ra
ru'u jiin jnu'un ka'an ri. Chi sia'an ti sa
kuniso'o da jnu'un ichi Yandios. 10 Chi
xnakan kuichanuu jnu'un Yandios nuu
yivi taka nacién ti sa ndi'i duyivi. 11 Ti
nu ni ka jnii yivi presu ro'o, tu xndi'i ra
ini ra ja nasa koo jnu'un ka'an ra nuu jus-

ticia. Chi hora kua'a ra jandaa nuu da,
ti maa Espiritu Santo kua'a taka jnu'un
ka'an ra un.

12Tj yivi un naa i, nakua'a yi fiani
yi nuu sticia ja na ka'ni da i siki ja ka
kandixia ra ru'u. Ko nu nau ja tu kaka
yata, ti siin ndaa kuiti jiin jnu'un ri undi
kivi sandi'i ni ga, ti yivi un kuu ja nani-
ta'u. 13 Ti taka fiuu koto u'u yivi ro'o naa
ra siki ja ka kandixia ra ru'u. Ko nu nau
ja tu kaka yata ti siin ndi kuiti jiin jnu'un
ri undi kivi sandi'i ni ga, ti yivi un kuu
ja na nita'u —kachi Jests.

Koto u'u jna'an yivi
ini vefiu'un ka'nu un

14 Sjin ka'an Jests, ti ni kachi ya:

—Nu ni ka jini ra ja kandichi iin nda-
jninu kue'e nuu ve'e ii ini veiiu'un ka'nu
un, yukan ti yivi ka'u tutu ja'a na chaku
ini i nau ja kuu. Ti yivi kanchuku fiuu
Judea, na kua'a i corri na nama i maa
i undi chii yuku un. 1> Nu iin yivi nde-
tatu i yuxe'e i, koto ndivi i ini ve'e i ja
ki'in yi ndajnifiu i. 16 Ti yivi kande iin
rancho, koto nandeokuiii i ve'e i ja ki'in i
sa'ma i. 17 Na nda'u fiaa ka fiuse'e xi fiaa
ka nchaka suchi yikin, chi tu kanda fia
kunu yachi fia ja kuu kivi un. 18 Kakan-
ta'u naa ra nuu Yandios ja tu kua'a ya
jnu'un kondo'o ra yukan ja kuu iin viko
sau xaan. 19 Chi kivi un koto ra nundo'o
ka'nu xaan tonto ja tu ni ka ndo'o ra undi
na ni sa'a Yandios fiuyivi. Ti ni tukaa ga
koo inga nundo'o nanu ja'a. 20Ko sa ti
tu ni xnukuu Yandios kivi un, ti va ni iin
yivi tu kaku. Ko ni xnukuu ya kivi un siki
jani kunda'u ini ya taka yivi ni nakaji ya
ja na nanita'u i —ni kachi ya.

Kikoyo chaa xndoiia'an
21 siin ka'an Jests, ti ni kachi ya:
—Nu ni jaa kivi un, koto kandixia ra
naa ra jnu'un ka'an yivi ti kachi: “Nde'e,
ja'a kancha Cristo ja ni taji Yandios
ja ta'u jnifiu fa'nu”, xi kachi: “Nde'e,

yukan kancha ya.” 22Chi kikoyo kua'a
yivi xndofia'an, ti kachi i ja maa i kuu
Cristo, xi kachi ja kuu iin chaa ka'an
jnu'un Yandios. Ti sa'a i tijni nuu jnifiu
fia'nu ja na xndofia'an i yivi ka kandixia.
Nu na kuu, ti suni xnda'u yivi ni nakaji
Yandios. 23 Ko koto kandixia ra naa ra ja
xnda'u yivi un ro'o, chi ja ni kachi ri taka
sefa kii ja kuni ra naa ra.

Nasa ndii Jestis

(Mt. 24.29-36, 42-44; Lc. 21.25-36)

24Ko nu ja ni ndi'i ni kii nundo'o un,
yukan ti kufiaa nuu ndikandii, ti yoo,
tukaa ga kua'a nduva. 25 Ti nukoyo chux-
ini nuu andivi, ti ni'in ni tu'u ja iyo nuu
andivi. 26 Yukan na ti ru'u, maa Se'e Yivi
Nuyivi, kuni ra ndenda ri nuu viko un,
ti nchaa ri jiin jnifiu Aa'nu xaan ga. 27 Ti
taji ri Yandios kinkoyo undi sandi'i ni ga
ndi kuun jiki fiuyivi jiin andivi, ti nas-
tutu i taka yivi ni nakaji Yandios ja kuu
se'e ya.

28 Nde'e ra iin nutichi vixi ti kuni ra.
Nu ja ni ndi'i ni nakoyo nda'a yujnu un
ti vee nene numa, yukan ni jini yo ja
kuan sama kivi ti kuan kuyajni viko sau.
29Gia'an kuu jiin ra naa ra, chi nu ja ni
ndi'i nundo'o un kuan kundaa, yukan ti
chaku ini ra ja kuan kuyajni ndaa ni ga
kivi nchaa ri. 30 Chi na kachi ndaa ri ja
taka yivi ka chaku vijna, tu naa i undi na
jaa kivi kundaa taka jnu'un ka'an ri ja'a.
31Ti andivi jiin fiuyivi ndi'i kuiti naa, ko
jnu'un ka'an ri chi jankivi naa, ti ndi'i un
kundaa.

32Ko ja kuu kivi un, maa Yandios kuu
ja jini na kivi kundaa taka jnu'un un.
Ni 4ngel Yandios tu ka jini, ni ru'u ja
kuu ri se'e ya. 33Ko ro'o naa ra, kundito
ini ra, chi ni tu ka jini ra na kivi kun-
daa taka jnu'un un. 3435Kuu nanu iin
chaa kua'an viaje, ti tu ni kachi da na
kivi nchaa da. Ti ni xndoo da muzu da
ja na koto tendi'i jnifiu iyo. Ni tejna'an
da jnifiu nuu iin #in muzu un. Ti ni ta'u

da jnifiu nuu inga muzu ja na koto ve'e
da. Ko muzu un naa da, tu ka jini da na
kivi nchaa jito'o da. Suni sia'an ro'o naa
ra, tu ka jini ra na kivi nchaa ri. Yukan
kuu ja kotu'va naa ra, chi tu ka jini ra nu
nchaa ri kuan kuu tiki'vi, xi nchaa ri iaq,
xi hora kana li'i ni ga, xi kuan kuxian
ni ga ti nchaa ri. 36 Chi sanaa ini ra naa
ra ti nchaa ri, ti na ni'in ri ro'o ka kixi
ini ra. 37 Jnu'un ka'an ri jiin ra naa ra,
suni sia'an ka'an ri jiin tendi'i yivi naa
i. Yukan kuu ja kotu'va naa ra —kachi
Jests.

Ka ndajnu'un da nasa jnii da Jests
(Mt. 26.1-5; Lc. 22.1-2; Jn. 11.45-53)

Ka nasa'a chaa Israel uu viko ja
1 4 tu ka naa ini da na ni keni'in Yan-
dios maa da naa da fiuu Egipto, ja ni kun-
da'u ini ya maa da. Ti viko un kuu viko
pascua, jiin viko ka yee da staa stila tu
yi'i levadura. Ko kumani uu ga kivi ja
kuu viko un. Ti sutu ka kufia'nu jiin chaa
ka xna'an ley ini vefiu'un un, ka kuni jnii
xe'e da Jests, ti ka'ni da ya. 2Ko ka nda-
jnu'un da:
—Tu kuu sa'a yo kivi viko ja'a, chi san-
dau ndondaa yivi siki yo —kachi da.

#in fa'an ni chu'un
perfume xini Jests
(Mt. 26.6-13; Jn. 12.1-8)

3Yukan ti kancha Jesds ve'e Simén
filuu Betania, iin chaa ni jna'an kue'e
ndi'yi te'yu. Nukoo ya yu'u mesa yee ya
staa. Ti yukan ni jaa iin fiasi'i yinda'a fia
iin tindo'o lulu alabastro. Ti fiu'un chitu
aceite perfume mani ita nardo, ja nchaa
ya'u xaan tonto. Ni ta'u fia tindo'o lulu
un, ti ni chu'un fia perfume un xini Jests.
4Ti sava yivi kanchuku un, tu ni ka jaj-
na'an ini i jnifiu sa'a fia un. Ti ni ka ka'an
it

—Tu stivi fia un perfume un sia'an
niku. 5Sa ti ni kuya'u, ti ni'in fia xu'un

ti kuu tejna'an yo nuu yivi nda'u niku
—Lkachi da.

Ti ni ka kiti ini da nuu fia. ® Ko ni kachi
ya jiin da:

—Sia na, ndoo ka skiti ra ini fia. Jninu
ni sa'a fia jiin ri, iyo va'a. 7 Yivi nda'u,
chi nini kanchuku i jiin ra naa ra, ti nu
ka kuni ra ti kuu chindee ra i. Ko ru'u,
chi ansu sia'an ni kuncha ri jiin ra naa
ra. 8Na'an ja'a ni sa'a fia nava iyo ini
fia, chi ja ni chi'i tu'va fa perfume yiki
kufiu ri ja kuu kivi kui ri. °Kuni ra ja
ni tu'u fiuyivi, sava'ni ga nanu na ka'an
i jnu'un ri ja na sketa'u ri yivi, ti kani i
jnu'un jnifiu ni sa'a Na ja'a ja na nuku'un
ini yivi un maa fla —kachi ya.

Judas nduku da nasa nakua'a da
Jests nuu sutu ka kufia'nu

(Mt. 26.14-16; Lc. 22.3-6)

10yykan ti Judas, iin chaa fiuu Car-
iote, ja suni kandee da jiin ndi uxi uu
ndaja'a un naa da, ni ja'an ndajnu'un da
jiin sutu ka kufia'nu un, ti ni kachi da ja
nakua'a da Jesds nuu da naa da. 11 Nu ni
ka jiniso'o chaa un jnu'un ni ka'an Judas,
ni ka kusii xaan ini da, ti ni ka ka'nu da
xu'un nuu da. Yukan ti ni keja'a nduku
da nasa nakua'a da Jesis nuu chaa un
naa da.

Ni kuxini Jests jiin ndaja'a ya
(Mt. 26.17-29; Lc. 22.7-23; Jn. 13.21-30;

I Co. 11.23-26)

12 Maa kivi keja'a viko ka yee staa stila
tu yi'i levadura un, suni kivi un ka ja'ni
da 1éld ja ka soko da ja kuu viko pascua.
Ti ndaja'a ya ni ka jikajnu'un da ya:

—¢Nanu kuni ni ja na kin satu'va na ja
kuxini yo vijna pascua? —kachi da jiin
ya.
13Yukan na ti ni taji ya uu da, ti ni
kachi ya jiin da:

—Kua'an naa ra undi fiuy, ti yukan
ndejna'an ra jiin i#in chaa ndiso iin kiyi

nducha, ti kundikun ra da ki'in ra jiin da.
14 Ti nuu ndivi da un, yukan ka'an ra jiin
maa chaa xiin ve'e un: “Kachi maa Mae-
stro na ja nanu iyo iin ve'e ja kua'anuu
ni nuu kuxini da jiin ndaja'a da vijna kivi
pascua”, kachi ra. 1> Ti maa da na xna'an
nuu ra in ve'e ka'nu ja kendo piso nuu
sukun, ti yukan ja iyo nakoo, ti satu'va
ra naa ra ja kuxini yo —kachi ya.

16 Ti kuankoyo da undi fiuu un, ti ni
ka nani'in da taka nava ni kachi Jesus.
Yukan ni ka satu'va da ja kuxini.

17Nu ni kuaa, ti ni jaa Jesis ve'e
un jiin ndi uxi uu ndaja'a ya. 18Ti nu
kanchuku da ka yee da staa nuu mesa
un, ni kachi Jests jiin da naa da:

—Jandaa na kachi ri ja iin ro'o ja yee
staa jiin ri ja'a, nakua'a ru'u nuu chaa ka
jito u'u ru'u —kachi ya.

19Ti ndaja'a un ni ka kukui'ya xaan ini
da ja sia'an ni ka'an ya. Ti ndi #in ndi #in
da ni ka kachi:

—¢Xi safia kuu nu? ¢Xi safia kuu nu?
—Lkachi da naa da.

20Ti ni kachi ya:

—Ja ndi uxi uu ro'o naa ra iin ra kuu,
ja chutoo staa stila nu ko'o ri, yukan kuu.
21 Kundaa nava yoso nuu tutu Yandios
ja nakua'a da maa se'e Yivi Nuyivi nuu
chaa ka jito u'u ya. Ko xaan ga ka'nu
nundo'o kondo'o chaa kin nakua'a ru'u.
Sa nu tu ni kaku da niku —kachi ya.

22Ni ka yee da staa. Tini ki'in Jess iin
staa stila, ni jikanta'u ya nuu Yandios, ni
sakuachi ya, ti ni tejna'an ya nuu ndaja'a
ya, ti ni kachi ya:

—Kaji naa ra. Ja'a kuu nanu yiki kufiu
ri —kachi ya.

23 Yukan na ti ni ki'in ya iin vaso vino,
ni nakuanta'u ya nuu Yandios, ti ni ja'a
ya nuu da ja na ko'o da ti'li ti'li. 24 Ti ni
kachi ya jiin da:

—Ti nifi ri un stuu ja ni sa'a Tata ri
Yandios iin tratu jaa. Ti yukan kuu ja

ka'an ndaa kuiti ja nama ri siki kua'a
xaan yivi, chi nifii ri ja kati ri ki'in, yukan
kuu ja chunaa ri nuu yivi naa i. 2Ko na
kachi ndaa ri ja tukaa ga ko'o ri vino ja'a
jiin flanijna'an yo, kivi ka nasa'a i viko
ja'a, undi na jaa kivi ko'o yo nuu kan-
cha Tata ri Yandios, chi yukan kuu nuu
ni'in ri #n jnifiu fa'nu ga, ti yukan ta'u
ri jnifiu jiin maa ya nuu tendi'i ni tu'u ja
iyo. Ti yukan kuu nuu nasa'a jaa yo viko
ja'a naa yo —ni kachi Jesus.

(Mt. 26.30-35;
Lc. 22.31-34; Jn. 13.36-38)
26 Ni ndi'i ni ka kuxini da, ti ni ka jita
da i#in himno, ti kuankoyo da undi yuku
Olivos.

Kachi Jests ja ndi'i nda'a ja'a ya

kuichanuu da ti xndoo da ya

27 Yukan ti ni kachi Jess:

—Tendi'i ra naa ra kuichanuu ti xn-
doo ra ru'u jakuaa vijna, chi sia'an ka'an
nuu tutu Yandios: “Chi Yandios, kua'a
ya jnu'un ja na kui pastor, ti rii da un
kuichanuu ti ki'in ti.” 28 Ko kivi na nan-
doto ri, ti koxnuu ri ki'in ri fiuu Galilea,
ti yukan kundatu ri ro'o naa ra —kachi
ya.
29 Yukan na ti ni kachi Pedro:

—Vasu tendi'i da na xndoo ni'in, ko
safia tu xndoo kuiti na maa ni —kachi
da.

30Ti ni kachi Jestis jiin da:

—Jandaa na kachi ri nuu ra, ja kuu
jakuaa vijna, nu ti kana ga li'i uu jinu, ti
kachi ra uni jinu ja tu jini ra ru'u —kachi
ya.
31Ko Pedro, ni ini da ka'an da:

—Vasu na kuii na jiin ni, ko tu xndoo
kuiti na ni'in —kachi da.

Ti tendi'i ndaja'a ya un, suni sia'an ni
ka ka'an da.

Jikanta'u Jesis nuu Yandios
nuu jardin Getsemani

(Mt. 26.36-46; Lc. 22.39-46)

32Nu ni ka jakoyo da nuu nani Getse-
mani, ti ni kachi ya jiin da naa da:

—Ja'a ni kunchuku ra ti ru'u na kin
kankanta'u ri nuu Yandios —kachi ya.

33 Yukan ti kua'an ya ti'li ga ichi ndaku
un jiin Pedro, Santiago jiin Juan. Ti ni
keja'a kukui'ya xaan ini ya, ti kafia ini
ya. 34 Ti kachi ya jiin da:

—Jatu anu ri ja kukui'ya xaan ini ri,
chi ja ni kuyajni kut ri. Ko ja'a ni kun-
datu ra naa ra ti koto kusu ra —kachi ya.

35Yukan na ti ni jika ya ti'li ga, ti ni
jakunjiti ya, ti jikanta'u ya, ja nu kuni
Yandios, ti tu kondo'o ya nundo'o kii
nuu ya. 36 Ti ni kachi ya:

—Tata maa na, ja kuu maa ni, taka ni
jakuu sa'ani. Nusa ti chajiyo ni safia nuu
nundo'o vaji nuu na. Ko ansu nava kuni
maa na, chi nava kuni maa ni —ni kachi
ya.
37 Yukan na ti na nandeokuiii ya nuu
ka'iin ndaja'a ya un, ko ni jini ya ja ka
kixi da, ti ni kachi ya jiin Pedro:

—Simén, ¢ja kixi ra nu? Tu ni kuu kun-
dito ra vasu iin hora nusa. 38 Koto kusu
ga ra naa ra. Kanajaa, ti kakanta'u nuu
Yandios ja na kotu'va ra nava tu koto-
jnuni ja'u'u un o'o, ti chisa'yi ra ru'u,
kachi ra ja tu ka jini ra ru'u. Chi va'a
ndiyo ini ra ja siuku ra, ko yiki kufiu ra,
chi tu iyo ndee ini.

39 Yukan ti kua'an tuku ya, ti ni jikan-
ta'u ya, ti suni jnu'un un ni ka'an tuku
ya. 40Nu ni nandeokufii tuku ya, ni jini
ya ja ka kixi tuku da, chi ka ji'i xaan da
ma'na ja undi ka kuvee nduchi da, ti tu
ni kujnuni nasa kachi da nuu ya. 4 Ti nu
ni nandeokuiii ya jinu kuu uni, ni kachi
ya jiin da:

—Vijna na, ndetatu ti kusu naa ra.
Ko ja ni jaa hora ja ru'u, maa Se'e Yivi

Nuyivi, nakua'a da ru'u nuu yivi ka
nchakuachi. 42Ndoko naa ra na cho'o,
chi ja vaji chaa ni nakua'a ru'u un
—kachi ya.

Ni ka jnii da presu Jests
(Mt. 26.47-56; Lc. 22.47-53; Jn. 18.2-11)

43Ni ka'an ga Jestis sia'an, ti ja ni chaa
Judas, iin ja ni kuu ndi uxi uu ndaja'a
un. Ti vekoyo yivi kua'a jiin da, ka yin-
da'a i espada jiin yujnu. Vekoyo i jiin
jninu ni ka ta'u taka sutu ka kufa'nu jiin
chaa ka xna'an ini vefiu'un ka'nu un jiin
taka chaa ka kufia'anu fiuu Israel. 44Ichi
kuankoyo da ni kachi Judas jiin chaa un
naa da:

—Chaa teyu'u ri nuu, chaa un kuu ja
nanduku yo. Jnii naa ra. Koto sia ra ki'in
—ni kachi da.

45Ti nu ni jaa Judas, ni tu'va da nuu
Jests, ti ni kachi da:

—Maestro, maestro —kachi da.

Ti ni teyu'u da nuu ya. 46 Yukan ti chaa
un ni ka jnii ni da ya.

47Ti iin chaa ka'iin jiin Jests un, ni
jista da espada da, ti ni ja'ncha da so'o
iin muzu sutu kufia'nu ga. 48 Yukan na ti
ni kachi Jests jiin chaa ni ka jnii ya un:

—¢Va nu iin fiakui'na kuu ri ja vekoyo
ra jiin espada jiin yujnu ja jnii ra ru'u
ki'in ri presu nu? 49 Ti taka kivi ni xna'an
ri nuu ra naa ra ini vefiu'un ka'nu un,
ti tu ni ka jnii ra presu ru'u. Ko sia'an
kuu ja na kundaa nava ka'an nuu tutu
Yandios —kachi ya.

50Ti yukan tendi'i ndaja'a ya ni ka
jinu da kuankoyo da. 5! Ko iin chaa lulu
ni chindikun da jata yivi kuankoyo jiin
Jests, ti suku da nini iin sa'ma, ti suni ni
ka jnii chaa un maa da. 52Ko ni keni'ni
chaa lulu un chii sa'ma un, ti vichi lii da,
ko ni kundee da kua'an da.

Chaa ka kufa'nu fiuu Israel
ka xndichi da Jests

(Mt. 26.57-68; Lc. 22.54-55, 63-71;

Jn. 18.12-14, 19-24)

53 Yukan ti kuankoyo yivi un jiin Jesiis
undi ve'e iin sutu kufia'nu ga, chi yukan
ni ka ndututu taka sutu ka kuna'nu un,
taka chaa ka kufia'nu jiin taka chaa ka
xna'an ley ini vefiu'un ka'nu un. 54Ti
Pedro ndikun jika da ichi jata chaa
kuankoyo jiin Jests, ni kivi da yuxe'e
palacio un, ti ni nukoo da jiin policia un
ka nanduxin da yunu'un. 5> Ti sutu ka
kufia'nu un jiin taka chaa ka kufia'anu
fiuu Israel, ka nduku da nasa ka'an
kuachi ga da siki Jests, chi ka kuni ka'ni
da ya. Ko tu kujnuni na jnu'un ga ka'an
da. 56 Ti kua'a yivi ni ka xndofia'an, ja ka
chakuachi siki Jests, ko tu ni kejna'an
kuiti jnu'un ka ka'an da. 57Ti sandi'i
ni ga ni ka ndokuini sava da, ti ni ka
kankuachi da siki ya sia'an:

58 __Safia naa na, ni ka jiniso'o na
jnu'un ni ka'an da: “ru'u, xnaa ri vefiu'un
ja'a, ja ni ka sa'a yivi naa i jiin ndaja'a
i, ti nuu uni kivi, ti na sa'a tuku ri inga
vefiu'un ja tu kuu jiin nda'a yivi”, sia'an
ni kachi chaa jia —kachi da naa da.

59Ko vasu sia'an, tu ni keja'an tuku
jnu'un ka ka'an da siki ya.

60 Yukan na ti ni ndokuifii maa chaa
kuu sutu kuna'nu ga un nuu chitu un, ti
ni jikajnu'un da Jestis: —;Tu ka'an kuiti
ra nusa? ¢Xi jandaa kuu jnu'un ka ka'an
da siki ra nu? —kachi da jiin ya.

61 Ko Jestis tu ni ka'an kuiti ya. Yukan
na ti ni jikajnu'un tuku sutu kufia'anu un
ya:

—Kachi nu maa ra kuu Cristo, Se'e
Yandios ii, ja kancha andivi —kachi da.

62Ti ni kachi Jests:

—Maa ri kuu, ti kuni ra naa ra ja maa
Se'e Yivi Nuyivi, nukoo ya nda'a kua'a
Yandios ti kufia'nu ya jiin ya. Suni kuni

ra nchaa ya fuyivi ja'a nuu viko andivi
un —kachi ya.

63Nu ni jiniso'o sutu fia'nu ga un, ni
ndata da sa'ma da ja ni kiti ini da, chi
ni ndo'o ini da ja yisikinchaa Jestis maa
Yandios jiin jnu'un un. Ti ni kachi da jiin
yivi ka'iin un:

—¢Nau inga testigo nandi'i yo ja'a naa
yo? 64 Ja ni ka jiniso'o ra ja ka'an nde-
va'a da siki Yandios. ;/Nasa ka ndo'o ini
ra naa ra? —kachi da.

Ti tendi'i yivi un ni kachi ja na kui ya.

65 Yukan na ti sava yivi un ni ka tivi si'i
nuu ya. Ni ka jasi nduchi ya jiin sa'ma,
ti ni ka kani jiki nuu ya, ti kachi:

—ro'o chaa ka'an jnu'un Yandios,
kachi nau ja ni kani ro'o —kachi jiin ya.

Yukan na ti soldado ka'iin un, ni ka
ja'a jiki nuu ya. Yukan kuu ja ni jna'an
Jests nu ni ka xndichi da ya.

Kachi Pedro ja tu jini da Jests

(Mt. 26.69-75; Lc. 22.56-62;

Jn. 18.15-18, 25-27)

66 Ti nukoo Pedro nuu yuxe'e un, ti iin
fia'an junukuachi ve'e sutu kufia'anu ga
un, ni ya'a fia ichi chukan. 7 Ti nu ni jini
fia nduxin da fiu'un, ni nde'e va'a fia nuu
da, ti ni kachi fia:

—ro0'o, suni ni yaku ra jiin Jests, chaa
fiuu Nazaret un —kachi fia jiin da.

68 Ko Pedro ni kachi da ja tu jini da:

—Tu jini ri na jnu'un ka'an ra jiin ri
—Lkachi da.

Ti ni kenda da kua'an da ichi yuxe'e
un ni jakuifi da. Ti yukan ni kana iin
1i'i. % Naa junukuachi un, ni jini tuku fia
nuu da, ti ni keja'a ka'an fia jiin taka yivi
ka'iin un:

—Suni ndaja'a chaa yukan kuu chaa
ja'a —kachi na.

70Ko Pedro ni kachi tuku da ja tu jini
da. Ni kuu nuu ga, ti chaa ka'iin un ni ka
kachi da jiin Pedro:

—Ndaa ndixia kuu ja ro'o kuu iin nda-
ja'a Jests un, chi suni chaa Galilea kuu
ra —kachi da.

71Ko ni kachi tuku Pedro:

—Va kunchakuachi na nu na xn-
dofia'an na, ko ka'an ndaa kuiti na ja tu
jini na chaa ka ka'an ni un —kachi da.

72Ko ni ka'an ga da sia'an, ti ni kana
1i'i jinu kuu uu. Ti yukan ni nuku'un ini
da jnu'un ni ka'an Jests: “Nu ti kana ga
li'i jinu kuu uy, ti kachi ra uni jinu ja
tu jini kuiti ra ru'u.” Ti yukan ni nakani
xaan ini da, ti ni jakunchaa da nde'e da.

Xndichi Pilato Jesiis

(Mt. 27.1-2, 11-14;
Lc. 23.1-5; Jn. 18.28-38)
1 5 Nu ni kundijin inga kivi, ni ka
ndajnu'un sutu ka kufia'nu un
jiin taka chaa ka kufia'nu, suni chaa ka
xna'an ley ini vefiu'un ka'nu Israel, jiin
uu ga chaa ka kufia'nu fiuu un. Ka nda-
jnu'un da nasa sa'a da jiin Jests, ja ni ka
jnii da ya. Yukan na ti ni ka ju'ni da ya,
ti kuankoyo da jiin ya nuu Pilato, chaa
kuu gobernador. 2 Ti Pilato ni jikajnu'un
da Jests:
—¢Xi ro'o kuu Rey, ja ta'u jnifiu nuu
ni tu'u nacidén Israel nu? —kachi da.
Ti ni kachi Jests:
—Ru'u kuu —kachi ya.
3Ti sutu ka kufia'nu un ni ka
chakuachi da tijni nuu jnu'un siki ya.
4Ti ni jikajnu'un tuku Pilato un ya:
—Nde'e na ka chakuachi da siki ra, ¢ti
tu ka'an kuiti ra nusa? —kachi da.
5Ko Jests tu ni ka'an kuiti ya. Ja
yukan na ti so ni naa ini Pilato, ti tu ku-
jnuni nasa sa'a da jiin ya.
Ni kachi Pilato ja na kuii Jests
(Mt. 27.15-31; Lc. 23.13-25;
Jn. 18.38-19.16)
6 Taka viko pascua ni iyo iin jnu'un ja
na sia Pilato iin chaa kande vekaa, nau ja
na kachi maa yivi un. 7 Ti kivi un kande

iin chaa nani Barrabds vekaa jiin tijni
chaa ni ka ndonda siki gobierno, chi ni
ka ja'ni da ndiyi. 8 Ja yukan kuu ja ni ka
jakoyo yivi un ka jikan i nuu Pilato, ja
na sia da iin presu nava iyo jnu'un da.
9Ti ni jikajnu'un Pilato nuu yivi un:

—¢Kuni ra naa ra ja na sia ri chaa kuu
Rey nuu ni nacién Israel nu? —kachi da.

10 Sia'an ni jikajnu'un Pilato, chi ni jini
da ja ka kuu kuasun ini sutu un, ja kua'a
yivi ni ka kandixia jnu'un ni ka'an Jesus.
Ja siki yukan ni ka nakua'a da ya nuu
Pilato, ti Pilato kuni sia da Jests niku.
11 Ko sutu ka kufia'nu un ni ka ska'an da
yivi ja na kakan i nuu Pilato, ti na sia
da chaa nani Barrabas. 12 Yukan na ti ni
jikajnu'un tuku Pilato yivi un:

—Nusa ti, ¢ndoo kuni ra naa ra ja sa'a
ri jiin chaa ja'a, chaa ka skonani ra Rey
nacioén Israel nusa? —kachi da.

13Ti ni ka kuvaa yivi un ka kana ko'o:

—iKatakaa ni chaa jha nda'a cruz, na
kut da! —kachi naa.

14Tj ni kachi Pilato:

—¢Ko nau kuachi ni sa'a da nusa?
—kachi da.

Ti yivi un vi'i ga ka kana ko'o:

—iKatakaa ni chaa jha nda'a cruz, na
kuti da! —kachi naa.

15 Yukan na ti Pilato, ja na kusii ini yivi
un jiin da, ni sia da Barrabas kua'an da.
Ti ni ta'u da jnifiu nuu soldado un ja na
kani da Jesus jiin yo'o fii, ti na ki'in da
jiin ya ja na kundaka ya nda'a cruz, ti na
kut ya.

Ni ka yisikinchaa soldado un Jestis

16Yukan na ti kuankoyo soldado un
jiin Jests undi nuu yuxe'e palacio nuu
nani Pretorio. Ni ka nastutu jna'an
da jiin tendi'i ga soldado. 7 Ti ni ka
naskui'na da ya iin sa'ma kua'a ndi'i.
Ni ka sa'a da iin corona ifnu, ti ni ka
chuxndee da xini ya. 18 Yukan ti ni ka
keja'a ka kanajiin da, ka sakata da nuu

ya:

—Na kuchaku na'an Rey, chaa fiuu Is-
rael —kachi da.

19 Ni ka kani da yujnu xini ya, ni ka tivi
si'i da nuu ya, ti ni ka jakunjiti da nuu
ya, nanu ja kuu ya iin rey. 20Ni ndi'i ni
ka sakata da nuu ya, ni ka tava da sa'ma
kua'a ndi'i fu'un ya, ti ni ka naskui'na
da ya jiin sa'ma maa ya. Ti kuankoyo da
jiin ya ja ka taka da ya nuu nda'a cruz.

Ni ka jatakaa da Jestis nuu nda'a cruz

(Mt. 27.32-44;
Lc. 23.26-43; Jn. 19.17-27)

211chi kuankoyo da ni ka ndejana'an
da jiin i#in chaa fiuu Cirene nani Simén,
ja chaa kuu tata Alejandro jiin Rufo,
vendi da ja ni ja'an da nuu rancho
da, ti soldado un ni ka chayika Simén
ja na kundiso da cruz Jests. 22Sia'an
kuankoyo da jiin Jests undi in fiu'un
nani Gélgota, ja kuni ka'an, “fiu'un yiki
xini.” 23 Nu ni ka jakoyo da yukan, ni ka
ja'a da vino sakanuu jiin #in nuu suxia
ja nani mirra, ja na ko'o ya nava tu kon-
do'o xaan ya ja jatu ya. Ko maa Jests
tu ni janta'u ya ja ko'o ya. 24 Yukan na
ti ni ka chijnii da ya nuu nda'a cruz jiin
nduyukaa. Ti soldado un ni ka chu'un da
suerte siki sa'ma ya, ja na tejna'an nuu
jna'an da.

25Ja ni kuu ka iin jafia'an na ni ka
jatakaa da Jests nuu nda'a cruz. 26 Ti
xini cruz un ni ka chijnii da iin tutu
ja ka'an ndoo yindaka ya yukan. Kachi
sia'an: “Ja'a kuu Rey nuu yivi nacién
Israel.” 27Suni ni ka jatakaa da uu
fiakui'na jiin ya nuu uu ga cruz, iin ichi
nda'a kua'a, ti inga ichi nda'a sajni ya.
28Sia'an ni kundaa nava yoso nuu tutu
Yandios ja kachi: “Ka'ni da ya nanu iin
flakui'na.”

29Ti yivi ka ya'a ichi chukan, ka
skuiko xini ja ka kuu ichi ini nuu ya, ti
ka ka'an ndeva'a:

—YVijna na ti ro'o ja ni ka'an ra ja xnaa
ra veflu'un ka'nu Israel, ti nuu uni kivi ti

na sa'a jaa ra. 3 Nama maa ra vijna, ti
kuan kuun nuu nda'a cruz jiia —kachi
jiin ya.

31Suni taka sutu ka kufia'nu un jiin
chaa ka xna'an ley ini vefiu'un un, ka
ka'an ndeva'a kuiti da nuu ya, ti ka nda-
jnu'un da:

—Ni nama da sava yivi, ko tu kuu
nama da maa da vijna. 32Ko vijna ti nu
na kandixia yo ja ka'an ndaa da ti kuun
da nuu nda'a cruz un, ti sa na kandixia
yo ja kuu da Cristo ni taji Yandios, ja kuu
da Rey nuu ni tu'u nacién Israel. Yukan
ti kandixia yo ja vaji da undi nuu andivi
—ni ka kachi da.

Ti suni undi uu ga chaa ka ndakoyo
yukan jiin ya, ni ka ka'an ndeva'a da nuu
ya.

Ni ji'i Jests
(Mt. 27.45-56;
Lc. 23.44-49; Jn. 19.28-30)

33Nu ni kuu sava nduu, ni kufiaa ni
tu'u fiuyivi, ti ni ndundijin undi ka uni
ja'ini. 34Ti hora un ni kanajiin ko'o
Jests:

—Eloi, Eloi, ¢(lama sabactani? —kachi
ya. (Ja kuni ka'an: “Yandios maa na,
Yandios maa na, ¢;ndoo ni xndoo maa iin
ni safia vijna”? —kachi ya.)

35Sava yivi ka'iin yajni yukan ni ka
jiniso'o, ti ni ka kachi:

—Kunso'o naa ra, chi kana da xini pro-
feta Elias na jana'an—kachi da.

36Yukan ti #in da ni ja'a corri, ni
chutoo da kachi nuu vino iya, ni
chuxndee da xini #in nuyoo kani, ti ni
ja'a da ja na ko'o Jests, ti kachi da:

—Na nde'e yo nu kii Elias kii nama da
chaa —ni kachi da:

37 Ko Jests, uni ni kanajiin ko'o ya, ti
ni ji'i ya. 38 Ti maa hora ni ji'i Jesus, ni
te'nde sava sa'ma ii yindaka ini vefiu'un
ka'nu Israel un, ni ndata sava kuiti sa'ma
un undi nuu sukun ti undi nuu ja'a. 3% Ti
iin soldado kuu capitan kandichi nuu

Jestis hora un. Nu ni jini da nava ni ji'i
Jests, ti ni kachi da:

—Jandaa kuiti kuu ja Se'e Yandios ni
kuu chaa ja'a —kachi da.

Yukan ni ji'i Jesus.

40 Suni ka'iin sava fasi'i ka jitonchaa
jika fia. Naa un kuu Maria Magdalena,
Salomé, jiin Maria nana Santiago, chaa
suchi, jiin José. 4! Naa ja'a ni ka kandixia
fia Jests. Ni ka yaku fia jiin ya, ti ni ka
junukuachi fia nuu ya na ni yaku ya fiuu
Galilea. Suni yukan ka'iin tijni ga fiasi'i
ja ni ka ja'an fia jiin ya undi Jerusalén.

Ni ka chunduji da Jests

(Mt. 27.57-61;
Lc. 23.50-56; Jn. 19.38-42)

42-43Tj iin chaa filuu Arimatea, nani
José, ni kuu da iin chaa kufia'nu ja kuu
nuu junta ka'nu Israel. Ti ndiyo ini da ja
kuni da nu na jaa kivi ta'u Yandios jnifiu.
Chi ni kandixia da jnu'un ni xna'an Jests
ja kuu kivikoyo yivi nda'a Yandios ja na
ta'u ya jnifiu nuu i, ti yukan ni'in yivi
un iin ta'u ya ti kundisojnifiu i jiin ya.
Ti vanuxia ja ni jaa vispera kivi ndetatu,
ti ni tava ini da ni ka'an da jiin Pilato
ja'ini kivi un, ti ni jikan da permiso ja
na ki'in da jiin yiki kufiu Jests. 44 Ti Pi-
lato ni naa ini da nu ni jiniso'o da ja, ja
ni ji'i Jesus. Ni kana da capitan soldado
un, ti ni jikajnu'un da nu ja ni ji'i ndixia
ya. 45 Ti capitdn un ni kachi ja, ja ni ji'i
ndixia ya. Yukan na ti Pilato ni ja'a da
permisu nuu José ja na ki'in da jiin yiki
kufiu ya.

46 Ti José ni jaan da iin sa'ma finu, ni
kuni'in da yiki kufiu ya nuu nda'a cruz
un, ti ni nasuku da yiki kufiu ya. Yukan ti
ni chunde da ya iin yau jaa, ja ni jacha da
chii #in kava. Ti ni nakasi da jiin #in yuu
ka'nu xaan. 47 Ti Marfa Magdalena jiin
inga Maria nana José, ka'iin fia yukan, ti
ni ka jini fia nuu ni ka chunde da Jests.

Ni nandoto Jestis
(Mt. 28.1-10; Lc. 24.1-12; Jn. 20.1-10)

Nu ni ya'a kivi ndetatu un, ti

1 6 Maria Magdalena jiin inga Marfa,
nana Santiago, jiin Salomé, ni ka jaan
yachi fia perfume ja kin chi'i fia siki yiki
kufiu Jestis. 2Na'an xaan kivi ni nukufii
semana kuankoyo fla yu'u fafia un. Ja
ni kafla ndaa ndikandii ni ka jakoyo fia
nuu fiafia un. 3Ti ichi kuankoyo fia ka
ndajnu'un fia:

—¢Nanu ni'in yo iin ja chajiyo yuu
nuu Hafia un? —kachi fia.

4Nu ni ka jakoyo fia, ti ni ka jini fia ja,
ja ni kuxio yuu ka'nu un. ®Ni ka kivi fia
ini yau un. Yukan ni ka jini fia iin dngel
Yandios nukoo nda'a kua'a. Ti fiu'un ya
iin sa'ma kani, xkiyi ni'ni. Ni naxna'an
ya nuu fia nanu iin chaa lulu. Ti fia'an
un ni ka yu'u fia. © Ko angel un ni kachi:

—XKoto yu'u ra naa ra. Chi jini ri ja ka
nanduku ra Jesis, chaa fiuu Nazaret ja
ni ji'i nuu nda'a cruz un. Ko tuu kande
ya ja'a, chi ja ni nandoto ya. Nde'e, ja'a
kuu nuu ni ka xndoo da yiki kufiu ya, ko
tukaa ndoo iyo. 7 Vijna ti kua'an naa ra
ti kachi ra nuu Pedro, ti suni nuu uu ga
chaa ka kuu ndaja'a ya: “Koxnuu ya ki'in
ya fiuu Galilea, ti yukan kundatu ya ro'o
naa ra. Ti nakuni ra ya nava ni kachi ya
jiin ra naa ra” —kachi 4ngel un.

8Ti fia'an un ni ka kee fia ini yau un,
ti ni ka ja'a fia corri, chi ni ka yu'u xaan
fia ja undi ka ni'in fia, ti so ni ka sana ini
fia. Ko tu ni ka kachi fia nuu ni iin yivi
ja sia'an ni kuu, chi ni ka yu'u xaan ia.

Ni ndenda Jestis nuu
Maria Magdalena

(Jn. 20.11-18)

9 Jafia'an kivi ni nukuifii semana, nu
ni nandoto Jests, ti xnakan ni ndenda
ya nuu Maria Magdalena, fiaa ni keni'in
ya uxia tachi xaan yukan. 10 Ti maa fia ni
jan kaxnu'un nuu uu ga chaa ni ka jika

jiin ya. Chi ka na'nu da ya, ka kukui'ya
xaan ini da, ti ka nde'e da. 11 Ko nu ni
ka jiniso'o da ja chaku Jests, tu ni ka
kandixia da, vasu kachi na un ja ni nde-
jna'an fia jiin ya.
Ni ndenda Jestis nuu
uu chaa ni kuu ndaja'a ya

(Lc. 24.13-35)

12Kuee ga, ti ni ndenda Jestis sii tuku
nuu uu chaa ni ka kuu ndaja'a ya ichi
kuankoyo da ranchu da. 13Chaa un, ni
ka nandeokufi da, ti ni ka kachi da
nuu uu ga ndaja'a un, ko suni tu ni ka
kandixia da jnu'un un.

Ni ndenda Jestis nuu
uxi i#in ndaja'a ya
(Mt. 28.16-20;

Lc. 24.36-49; Jn. 20.19-23)

14Sandi'i ni ga, ni ndenda Jestis nuu
uxi iin ndaja'a ya nuu kanchuku da ka
yee da staa. Ti ni kanajiin ya nuu da naa
da, ndoo tu ka kandixia da ja ni nandoto
ya, ndoo xaan ga ni'in ni nduu ini ra naa
ra ja tu ka chunso'o ra jnu'un ka ka'an
yivi ni ka ndejna'an jiin ya, chi ni ka
kachi i ja, ja ni nandoto ya. 15 Yukan na
ti ni ta'u ya #n jnifiu nuu da naa da, ti ni
kachi ya:

—Kuankoyo naa ra ni tu'u fuyivi, ti
ka'an ra jnu'un Yandios nuu taka yivi
naa i. 16Yivi kandixia, ti kuanducha i,
ti nanita'u i nuu Yandios. Ti yivi tu
kandixia, na jna'nu ndatu i jiin kuachi
i. 17 Yivi na kandixia ti kuu sa'a i jnifiu
fia'nu jiin sivi ri. Kuu kenchaa da tachi
xaan ki'in. Ti ka'an da yu'u inga yivi ja
tu ka jini da. '8 Nu na ku'uun ini ra ti jnii
ra iin koo, xi ku'uun ini ra ti ko'o ra ve-
neno, ti tundo jna'an kuiti ra. Chuxndee
a nda'a ra siki yivi ka ku'u, ti nduva'a i
—kachi ya.

Kuano'on Jestis andivi
(Lc. 24.50-53; Hechos 1.9-11)

19Nu ni ndi'i ni ka'an Jito'yo Jesus jiin
ndaja'a ya, ti ni ndaa ya kuano'on ya
andivi. Ti ni nukoo ya nda'a kua'a Yan-
dios nuu ni ndufia'nu ya kancha ya. 20 Ti
ndaja'a ya jiin chaa ka skua'a jiin ya,
ni ka yaku da taka fiuu ni ka ka'an da
jnu'un Yandios nuu yivi naa i. Ti maa Ji-
to'yo ni chindee chituu ya da jiin jnifiu
fla'nu ni ka sa'a da, ti ni ka jini yivi ja
iyo ndaa jnu'un ni ka ka'an da.

Ja'a kuu jnu'un Yandios ni chaa
Marcos.

Lucas

Siki jnu'un ka'an tutu ja'a

Nde tijni chaa ni ka nanduku ndaa
1 nasa ni kuu na ni kii Cristo Jesis
jiin taka jnifiu ni sa'a ya, ja ni ka jini
yo. 2Sia'an nava ni ka xna'an yivi ni ka
jini jnifiu ni sa'a Jests undi nuu, yivi ni
ka jika jiin ya ti ni ka chindee ya jiin
jnu'un ni xndaku ya. 3Ti suni ru'u Lu-
cas, ni nanduku ndaa ri taka nasa ni kuu
undi nuu, na ni kii Jests. Ti ndo'o ini ri
jaiyo va'a ja na chaa ri tutu ja'a nuu ra,
amigo Tedfilo, na kachi ri taka jnifiu ni
sa'a Jests, undi na ni keja'a ya ti undi
ni xndi'i ya. 4Ti sia'an na kuni ndaa ra
ja iyo ndaa taka jnu'un ni kutu'va ra siki
Jests. Yukan kuu ja chaa ri tutu ja'a.

Kachi iin angel Yandios ja kaku
Juan, chaa kii skuanducha

5Na ni kuu Herodes rey fiuu Judea,
ni iyo iin sutu Israel ni nani Zacarfas, ti
chaa un yi'i da jiin grupo sutu ni nani
Abias. Ti fiasi'i da ni nani fia Elisabet,
ni kuu fa jna'an iin sutu jana'an ni nani
Aarén. © Ti ndinduu da ni ka jandatu va'a
da nuu Yandios, ti suni ni ka siuku ndaa
da taka ley ni ta'u maa Jito'yo Yandios.
Ti ni i#in yivi tu ni ka ka'an ndeva'a i siki
da. 7 Ko tu ni ka iyo se'e da, chi Elisabet
tu ni iyo se'e fia. Ti ndinduu da ja ni ka
ja'nu xaan da naa da.

8Ti iin kivi ni kendo Zacarfas nuu
jninu da ja junukuachi da, ja kuu da sutu
nuu Yandios. 2 Sia'an nava ni iyo jnu'un
ja kuu sutu un naa da, ni kuu suerte maa
Zacarias ja ni kivi da ve'e ii, ini venu'un
ka'nu Jito'yo Yandios ja ka'ma da suxia
kutu. 19Ko ni ja'ma da suxia kutu un, ti
ichi jata ve'e ii un ka'iin yivi kua'a ka
jikanta'u i. 11 Ti ni kenda iin angel Ji-

to'yo Yandios nuu Zacarias ja kandichi
xiin nuu altar nuu kayu suxia kutu un.
12Ti nu ni jini Zacarias nuu 4ngel un ni
yu'u da, ti tu ni kujnuni ini da nasa sa'a
da. 13Ko ni kachi 4angel jiin da:

—Zacarias, koto ma yu'u ra, chi ni jin-
iso'o Yandios jnu'un ni jikanta'u ra nuu
ya, ti koo iin se'e fasi'i ra Elisabet vijna.
Skaku fa iin suchi yii lulu, ti skonani ra i
Juan. 14 Ti kusii xaan ini ra jiin suchi lulu
un, ti suni kua'a xaan yivi kusii ini jiin
yi kivi na kaku i, !5ti kua'a Yandios iin
jnifu fa'nu nuu i. Tu ko'o i vino ni ndixi,
ti kunchaa Espiritu Santo jiin i, vasu ni
fiu'un ga i chii nana i. 1 Ti sa'a i ja kua'a
yivi nacién Israel na nakani ini i ti kuan-
datu i nuu Jito'yo Yandios. 17 Ti Juan un
kuu ja koxnuu ki'in satu'va yivi ja kuu
maa Jito'yo, ya kiji un, ti kuhava'a da
jnu'un nde Espiritu nava ni fiava'a pro-
feta Elias. Ti sa'a da ja taka tata na ndun-
da'u ini da nuu se'e da, ti yivi ni'in ini
ja kanda kua'an kanda vaji un kutu'va i
kuandatu i. Ti sia'an satu'va da yivi naa
ija na kotu'va i kivi na chaa maa Jito'yo
—ni kachi dngel Yandios un.

18 yukan ti ni jikajnu'un Zacarias an-
gel un:

—¢Nasa kuni ndaa na nu jandaa
ndixia kuu nusa? Chi ja ni ja'nu xaan na,
ti suni fiasi'i na —ni kachi da.

19Ko ni kachi 4ngel un:

—Ru'u kuu Gabriél, junukuachi ri nuu
Yandios, ti ni taji ya ru'u vaji ri ja na
kasjnu'un ri iin jnu'un va'a ja'a nuu ra.
20Ko vijna, vanuxia tu ni kandixia ra
jnu'un ni ka'an ri, ti kendo fii'in ra, ti
tukaa ga kuu ka'an ra undi na jaa kivi
kundaa jnu'un ja'a, ja kaku suchi lulu
un. Ti jnu'un ja'a kundaa nava ni kachi
ri —ni kachi 4ngel un.

21'Ti ni ka ndajnu'un Zacarias jiin 4n-
gel un, ti ka'iin yivi ichi fuera ka ndatu
i maa da, ti ka jani ini i ja ndoo jna'an
da ja ni kuna'an kukuee da ini ve'e ii un.
22Ko nu ni kenda Zacarias, ti tukaa kuu

ka'an da jiin yivi un naa i. Yukan ti ni ka
chaku ini yivi un ja iyo iin ja ni naxna'an
Yandios nuu da ini ve'e ii un. Ti sefia ni
ga ni sa'a da chi ni kendo fii'in da.
25Nu ni jinu kivi ni junukuachi
Zacarfas ini veflu'un un, ti kuano'on da
ve'e da. 24Yukan na ti ni jaku'un se'e
fiasi'i da Elisabet, ti tukaa ni kee fia
ve'e fla nuu u'un yoo, chi ndo'o ini fia:
25“Sja'an ni sa'a maa Jito'yo jiin ri, ti
vijna tukaa ga kukanuu ri nuu taka yivi
ja skexiko i ru'u”, sia'an ndo'o ini na.

Ni kasjnu'un iin angel
Yandios ja kaku Jestis

26 Nu ja ni kuu ifiu yoo ja fiu'un se'e
Elisabet, ti ni taji Yandios angel Gabriél
nuu ndafiuu Galilea ja nani Nazaret.
27Ni jan ka'an da jiin iin fia'an suchi
fiu'un nani Maria. Ti ja ni kundaa ja nan-
da'a fia'an un jiin #in chaa nani José, iin
chaa kuu jna'an chaa ni kuu rey ni nani
David. 28 Ni jaa 4ngel un nuu kancha fia,
ti ni kachi da:

—Too ni ndii. Ndatu ni kuu ra nuu
Yandios, ti kancha Jito'yo jiin ra, ti
ndatu xaan ga ni kuu ra nuu Yandios ja
kuu taka ga fasi'i —ni kachi dngel un.

29Ko nu ni jini Marfa nuu 4ngel un, ti
ni sana inijnuni fia, ti ni kufiaa inijnuni
fia ja sia'an ka'an angel un. Ti ndo'o ini
fia naa jnu'un kuu ja ka'an adngel un. 30 Ti
ni kachi tuku angel un:

—Koto yu'u ra Maria, chi ni kunda'u
ini Yandios ro'o ja ni ja'a ya iin jnifiu
fia'nu nuu ra. 31 Vijna na ti jaku'un se'e
ra. Ti kuu i #in suchi yii, ti skonani ra i
Jestis. 32Ndufia'nu i, ti kuu i maa Se'e
Yandios kancha andivi. Ti sa'a Jito'yo
Yandios ja na kuu i rey nanu ni kuu
David, chaa ni kuu jna'an i jana'an. 33 Ti
ta'u i jnifiu nuu nacién Israel ja kuu saa
ni ti jankivi ga ndi'i jnifiu ta'u i un —ni
kachi angel un.

34Yukan na ti ni jikajnu'un Maria nuu
angel un sia'an:

—¢Nasa kundaa jnu'un ni ka'an ni un,
ti changa ga koo yii na? —ni kachi fa.

35Yukan ti ni kachi dngel un jiin fia:

—Maa Espiritu Santo sa'a ja na
jaku'un suchi lulu un, chi iin jnifiu ia'nu
kuu ja sa'a Yandios jiin ra. Ti suchi lulu
ii ja kaku un, kuu i Se'e maa Yandios.
36 Suni na kachi ri nuu ra ja Elisabet, fiaa
kuu jna'an ra un, koo iin se'e fia, vasu
ja ni nchii fia. Ja yukan kuu ja fia'an ka
ka'an ja tu iyo se'e un, vijna ti ja iyo
ifiu yoo ja nchaa ku'u fia. 37 Chi Yandios,
taka ni ja kuu sa'a ya, ti tu iyo ni iin ja
tu kuu sa'a ya —kachi angel un.

38 Yukan na ti ni kachi Marfa:

—Sia'an na koo nusa, chi maa ya kuu
ja yinda'a safia, ti na kuu nava ni kachi
ni —kachi fa.

Yukan na ti kua'an ni dngel un.

Ni jan ka'an Maria jiin Elisabet

39Yukan ti uu uni ni kivi ti ni kee
Maria, ti kua'an fia iin fiuu kande yuku
fiuu Judea. 4ONi jaa fia ve'e Zacarias, ti
ni kanxia'u fia jiin Elisabet. 4! Ti nu ni
jiniso'o Elisabet ja kanxia'u Marfa jiin
fia, ti yukan ni kanda suchi lulu un chii
fia, ti ni chaa Espiritu Santo nuu fa.
42Yukan na ti jaa xaan ni ka'an fia:

—Jandaa ndixia kuu ja ni chindee chi-
tuu Yandios ro'o. Ti ndatu xaan ga ni
kuu ra ja kuu taka ga fasi'i. Ti suni na
chindee xaan ga maa ya suchi fiu'un chii
ra.

43Ti xaan ndatu ri ja ni chaa nana Ji-
to'yo ri kii nde'e fia ru'u, ti ansu iin fia'an
kufia'nu kuu ri. 44 Ti naa ini ri na ni jin-
iso'o ri jnu'un ni ka'an ra, ti ni kanda
suchi lulu ja'a chii ri ja ni kusii ini i. 4> Na
chindee chituu ya ro'o ja ni kandixia ra
jnu'un ni ka'an ya jiin ra. Ti jaa kivi nu
kundaa nava ni kachi maa Jito'yo nuu ra
—ni kachi Elisabet.

46 Yukan na ti ni kachi Marfa:
Jiin ni ini ri kana jaa ri maa Jito'yo ja

kufia'nu xaan ya.

47 Ti kusii ini ri jiin Yandios ja ni nama
ya ru'u.

48 Chi maa Yandios ja ni kunda'u ini ya
ru'y, iin fia'an junukuachi nuu ya.

Ti undi vijna ka'an taka yivi naa i ja
ndatu xaan ni kuu ri nuu Yandios,
ti sia'an ndaku ni'in yivi ru'u ja kuu
taka ni kivi.

49Ti ka'nu jnifiu ni sa'a ya jiin ri, chi
kufia'nu maa Yandios, ti Yandios ii
Yandios ndoo kuu ya.

50Ti ja kuu saa ni kunda'u ini ya nuu
taka yivi ka jandatu nuu ya.

5ITi ni sa'a ya jnifiu fia'nu jiin jnu'un
maa ya, ti ni kundee ya jiin yivi ka
ndo'o vixi ini.

52Ti chaa ka kufia'nu ni kenchaa ya
jnifu nuu da, ti ni nakua'a ya nuu
yivi nda'u ja na ndufa'nu i.

53Ti yivi ka ji'i soko ni ja'a ya ja na kaji
va'a i.

Ti yivi riko ni sia ya maa i kuankoyo
sia'an ni jiin nda'a iyu i.

54Ni chindee ni chituu ya yo'o, yivi
nacién Israel, ja ka junukuachi yo
nuu ya.

Chi fiukuu ini ya yo'o ja kunda'u ini ya
yo'o naa yo.

55Chi sia'an ni chisojnu'un ya nuu taka
tata yo, nuu Abraham jiin taka
jna'an da ja kikoyo inga kuiya.

Ni kachi Maria.

56 Ti ni kendo fia uni yoo jiin Elisabet,
ti sa ni nandeokuiii fia ve'e fa.

Ni kaku Juan chaa skuanducha

57 Nu ni jaa kivi ja kaku se'e Elisabet, ti
ni iyo iin suchi yii lulu nuu Aa. 58 Ti taka
yivi kanchuku yajni un jiin taka jna'an
fia, ni ka jini yivi un ja ni kunda'u ini
Yandios maa fia, ti ni ka kenda i ni ka
jajnu'un i maa fia.

59 Nu una kivi, ti ni ka chakoyo yivi un
ni ka ndututu i ja ni ka sa'a i #in sefia nuu
yiki kufiu suchi yiki un (ti yukan kuu iin
sefia nuu yiki kufiu taka suchi yii nacién

Israel, ja jna'an ja ka kuu i yivi Yandios).
Ti ka kuni skonani da suchi un sivi maa
tata i Zacarias. 9 Ko ni kachi nana i:

—Tuu, chi Juan konani i —ni kachi iia.

61Ti ni ka kachi yivi un jiin fa:

—¢Tindoo nusa? Ti tu iyo ni #in jna'an
ra ja ni nani sia'an —ni ka kachi i.

62Yukan na ti ni ka jikajnu'un da maa
tata i jiin sefia ja nasa kuni da ja na ko-
nani i. 63 Ti ni jikan da iin tabla lulu, ti ni
chaa da nuu: “Juan konani yi”, kachi da.
Ti tendi'i yivi un ni ka naa ini i nu ni ka
jiniso'o i jnu'un un. 64 Ti hora un ni kuu
ndoka'an Zacarias, ti ni keja'a kanajaa
da Yandios. ©5Ti taka yivi kanchuku ya-
jni un, so ni ka naa ini i jiin jnu'un un, ti
jnu'un un ni jichanuu ni yuku fiuu Judea
ja sia'an ni kuu. 66 Ti taka yivi ka jiniso'o
jnu'un un, ti ni ka keja'a ka ndo'o ini, ti
ka jikajnu'un jna'an:

—¢Nau ja kuu suchi lulu un nu na
kua'nu i nusa? —ni ka kachi i.

Sia'an ni ka ka'an yivi un, chi jandaa
ndixia kuu ja ndito Yandios suchi lulu
un.

Jnu'un vii ni ka'an Zacarias

67 Yukan ti ni chaa Espiritu Santo siki
Zacarfas, ti ni ka'an da jnu'un ni ja'a maa
Yandios nuu da, ti ni kachi da:

68 Xaan ga va'a ini maa Jito'yo Yandios
ja ndito ya yivi nacién Israel,

chi ni kinde'e ya nuu yo ja ka kuu yo yivi
fiuu ya, ti ni nama ya yo'o.

69Ti ni taji ya iin ja kufia'nu ja ki nama
yo'o.

Ti ya un kuu jna'an rey David na jana'an,
chaa ni junukuachi nuu ya.

70 Chi sia'an ni chisojnu'un ya nava ni ka
kachi profeta undi jana'an.

71Ti nama ya yo'o nuu yivi ka jito u'u
yo'o, jiin nuu taka yivi ka kiti ini jito
yo'o.

72Ti kunda'u ini ya nuu fianijna'an yo
na jana'an, ti tu ni naa ini ya jnu'un
kanuu ni ka'an ya.

73Ja ni chisojnu'un kaji nuu tata yo
Abraham na jana'an,

74ja kin nama ya yo'o nuu yivi jito
u'u yo'o, ti nava tu yu'u yo ja
kuanukuachi yo nuu ya.

75Kani ndaa kuiti ini yo ja kunukuachi
yo nuu ya ni kivi na kuchaku yo.

76 Ti se'e yii lulu ri ja'a, nu na kua'nu i,
ti kuu i i#in profeta.

Ka'an jnu'un Yandios kancha andivi, chi
koxnuu i ki'in i nuu Jito'yo.

Ti satu'va i yivi naa i sa na kii ya.

77 Tika'an i iin jnu'un nuu yivi Auu ya ja
nama ya maa i, ti koo jnu'un ka'nu
ini ya nuu kuachi i.

78 Sia'an na koo, chi va'a ini Yandios yo,
ti kunda'u ini ya yo'o.

Yukan kuu Yandios, ja kancha andivi, na
xna'an ya nuu yo iin ichi va'a ja kuu
taka kivi kuxian yo.

79 Sa'a ya ja na kujnuni ini yivi, ti nakuni
gaijnu'un ya, ja kua'an i ichi fiufiaa
nuu nuji'i.

Ti kunda'a ya yo'o nuu iin ichi va'a nuu
koo ndee koo sii ini yo, ja na kukuee
kunchaa yo.

Ni kachi Zacarias.

80N;j ja'nu suchi lulu un, ti ni yixia ini
jnuni i jiin jnu'un ya. Ti yukan ni kun-
chaa i nuu fiu'un te'e un undi ni jaa kivi

ni ka natu'va yivi Israel nuu i.

Ni kaku Jests
(Mt. 1.18-25)

Na kuiya un ni ta'u rey Augusto
2 jnifiu nuu taka nacién ja yinda'a fiuu
Roma, ti ni jachanuu da jnu'un nuu ni
tu'u nacién nuu yinda'a da un, ja na
ndoko in censo nuu ndututu ndi'i vii
kuiti sivi yivi naa i. 2Ti Cirenio ni kuu
gobernador nuu fiuu Siria na ni ka nas-
tutu da sivi yivi naa i. Yukan ni kuu iin
censo undi nuu kuiti. 3Ti tendi'i yivi ni
ka nandeokuiii i nani fiuu i, ja na chiso i
sivi i un.

4Ni kee José fiuu Nazaret, iin ndafiuu
Galilea, ti kuano'on da ichi fiuu Judea
undi fiuu Belén nuu ni kaku rey David na
jana'an, chi José ni kuu da jna'an David.
5Ni jan chiso da sivi da jiin Maria, chi ja
ni nanda'a da jiin fa, ti ja nchaa ku'u fa.
6Ti ni kuu ja, ja ka'iin da fiuu Belén, ti
ni jaa kivi ja kaku se'e Maria. 7 Yukan ni
iyo iin suchi niiti nuu fa, ti ni kuu i suchi
yii. Yukan ni nasuku fia i sa'ma vita, ti ni
skatuu fa i ini #in nundoo nuu ka yaji kiti
un, chi tukaa ga nufia mesén nuu kendo.

Ni kenda iin angel Yandios
nuu chaa ka ndito rii

8Ti yajni fiuu Belén ka'iin uu chaa ka
ndito rii undi yuku un jakuaa kivi un.
9Ti sana ini da naa da, ti ni kenda iin
angel maa Jito'yo Yandios, ti nduva maa
Jito'yo ni janducha ni nuu ka'iin da un,
ti ni ka yu'u da. 19Ko ni kachi 4ngel un
jiin da naa da:

—Koto yu'u ra naa ra, chi ve kachi
ri #in jnu'un va'a nuu ra naa ra, ti jiin
jnu'un un na kusii xaan ini yivi naa i.
I1'Ti ja'a kuu iin jnu'un va'a, chi undi
fiuu David ni kaku ya kii nama ro'o vijna
naa ra, ti Cristo maa Jito'yo kuu ya. 12 Ti
jiin sefia ja'a kuni ndaa ra ja sia'an iyo,
nani'in ra suchi lulu un suku i jiin sa'ma
vita, ti katuu i ini #in nundoo nuu ka yaji
kiti —ni kachi angel.

13 Sanaa ni ti ni kenda kua'a xaan ga
angel nuu andivi, ka kanajaa i Yandios,
ti ka ka'an i:

14__iNa nakanajaa yo maa Yandios ja
kancha ya nuu sukun! Ti vijna na ndusii
ini taka yivi fiuyivi, chi ni ndunda'u ini
ya nuu i naa i —ni ka kachi dngel un.

15Yukan na ti nu kuan nukoyo 4ngel
un ichi andivi, ti ni keja'a ka ndajnu'un
chaa ka ndito rii un:

—Na cho'o naa yo undi fuu Belén, na
cho'o nde'e nau ja kuu ja ni kasjnu'un
maa Jito'yo nuu yo —kachi da naa da.

16 Ti ni ka kekoyo da kua'an da, ni ka
nani'in da nuu kancha Maria jiin José
jiin suchi lulu un ja katuu i ini nundoo
kiti un. 17 Nu ni ka jini da nuu suchi lulu
un, ni ka jani da jnu'un nava ni kachi
angel un nuu da siki suchi lulu un. 18 Ti
taka yivi ni ka jiniso'o jnu'un ni ka ka'an
chaa ka ndito rii un, so ni ka naa ini i.
19Ko Maria ni chu'un ini fia taka jnu'un
un, ti ndo'o xaan ini fia siki jnu'un un.
20 Ti ni ka nandeokufii chaa ka ndito rii
un kuankoyo da, ka nakanajaa da Yan-
dios ti ka ka'an da:

—iXaan ga ka'nu jnifiu sa'a maa Yan-
dios, ja ni kundaa taka ja ni ka jiniso'o
yo, jiin ja ni ka jini yo! —ni ka kachi da.

Ni ka yinda'a da Jestis nuu
Yandios ini vefiu'un Israel

21 Nu una kivi ja ni kaku suchi lulu un,
ni ka ndututu da, ti ni ka sa'a da iin sefia
yiki kufiu i, ti ni ka skonani da i Jesus,
nava ni kachi angel un nuu Maria, na
ti jaku'un ga se'e fia. 22Nu ni jinu kivi
ja kin siuku fia jnu'un ja na ndundoo
fila nuu Yandios nava jnu'un ka'an ley,
ja ni ja'a Yandios nuu Moisés. Ti ni ka
ja'an Marfa jiin José jiin suchi lulu un
undi fiuu Jerusalén ja na kotonchaa Ji-
to'yo Yandios maa i. 23Sia'an ni ka sa'a
da, vanuxia sia'an ni ta'u Jito'yo Yan-
dios jninu nuu ley Moisés ja taka suchi
yii kaku, ti nu ka kuu i suchi ntd, na
nakua'a da i nuu maa Jito'yo Yandios.
24Nji ka ja'an soko da ja kuu nuu Yandios
nava jnu'un ka'an maa ley Jito'yo Yan-
dios, ja na soko da uu ndivi xi uu sata,
kachi tutu.

25Ti kuiya un ni iyo iin chaa ni nani
Simeén fiuu Jerusalén, ti ni kuu da iin
chaa yifiu'un, ja ni nchafiu'un da Yan-
dios. Ti fiukuu ini da ja kii maa Jito'yo
ja kii nama ya nacién Israel. Ti maa
Sime6n, jika Espiritu Santo jiin da. 26 Ja
yukan kuu ja ni jini jnuni da ja tu kuu
yachi da undi nu tu kuni da nuu Cristo,

ja taji maa Jito'yo Yandios ja na sa'a
ya jnifiu fia'nu. 27 Maa Espiritu Santo ni
yinda'a chaa un kua'an da nuu veiu'un
ka'nu Israel un. Ti nu ni jakoyo Maria
jiin José jiin suchi lulu un ja nani i Jests,
ti ni ka yinda'a da i nuu vefiu'un ka'nu
un ja na siuku da jiin i nava jnu'un ka'an
ley Moisés. 28 Ti ni ki'in Simeén suchi
lulu un, ni nunchaa da i nuu nda'a da,
ti ni kanajaa da Yandios, ti ni kachi da:
29 Jito'yo, vijna na ti sia ni safia, na kuii
na va'a na,
chi ja ni siuku ni jnu'un ni chisojnu'un
ni nuu safia ja kuu na muzu ni.
30Ti ni jini na jiin nuu na nuu ya, kii
nama ya siki yivi naa i,
31ja ni taji ni nuu taka yivi fiuyivi.
32Maa ya kuu nanu iin nduva ja kivi ini
yivi taka nacidn ja na jnuu ini i.
Ti sa'a ya ja na ndufa'nu yivi maa
nacién Israel.
Kachi Simeén.

33 José jiin nana Jests, so ni ka naa
ini da ja sia'an ni ka'an Simeén siki
suchi lulu un. 34 Yukan na ti ni jikanta'u
Simeén nuu Yandios ja kuu maa da naa
da jiin suchi lulu un, ti ni kachi da jiin
Maria, nana Jesus:

—Ja ni nakaji Yandios suchi lulu ja'a
vaji i nava na kandixia kua'a yivi nacién
Israel, ti nanita'u i. Ti sava ga yivi tu
kandixia, jna'nu ndatu i. Ti maa ya kuu
jaka'an jnu'un Yandios, ko kua'a yivi tu
kuanta'u jnu'un ka'an ya. 3°Ti maa ya
sa'a ja na ndundijin taka ja ka ndo'o ini
afiu taka yivi naa i. Ti ja kuu maa ra
jatu yeni'ni ini afiu ra, ja na'nu xaan ra
i, ja nanu ja'ncha yuchi ini ra —ni kachi
Simeén.

36Ti yukan kande iin fa'an
junukuachi yuxe'e vefiu'un ka'nu un,
ja suni ka'an fia jnu'un Yandios. Nani
fia Ana. Yii Na ni nani Fanuel, ti kuu fia
jna'an Aser, chaa ni ka xnukoo fiuu
Israel na jana'an. Ti ja ni ja'nu xaan
fia. Ni suchi xaan fla ni nanda'a fia,

ti ni kuncha fia uxia kuiya jiin yii fia,
37ti ni kendo nda'u fia ja undi vijna
kuu fia fia'an maa un nuu kuun xiko
kuun kuiya. Ti tu kuxio fia nuu yuxe'e
veiu'un ka'nu un ja junukuachi ia
nuu Jito'yo kuu nduu kuu fiuu, kendo
ndicha ini fa, ti jikanta'u fia nuu
Yandios. 38Ti maa hora ka'iin Maria
jiin José un ni kenda fa ni tu'va fa
nuu da naa da, ti ni nakuanta'u fia nuu
Yandios. Ti ni keja'a fia ni ka'an fia
siki Jests lulu nuu taka yivi ka'iin ini
vefiu'un un, ja ka fiukuu ini i ja kii maa
ya kii nama ya siki Jerusalén.

Ni ka nandeokuni da nuu Nazaret

39 Nu ni ndi'i ni ka siuku da taka jnifiu
ta'u ley maa Jito'yo Yandios, ti ni ka
nandeokuiii da kuan nukoyo da fiuu da
Nazaret ja kuu iin ndafiuu Galilea. 40 Ti
kuan kua'nu ndendajnu ga Jests, ti kuan
kuu ndichi xaan inijnuni i, chi maa Yan-
dios ni chindee chituu ya maa i.

Ni kendo Jests ini
veiiu'un ka'nu Israel

41 Na kuiya yukan chi taka kuiya ka
ja'an tata i jiin nana i undi Jerusalén, ja
kuu viko pascua nacién Israel. 2Ti nu
ja iyo uxi uu kuiya Jests, ti kuankoyo
taka da fiuu Jerusalén, chi sia'an ni ka
ja'an da taka kuiya ja kuu viko un. 43 Ti
nu ni ya'a viko un, ni ka nandeokuiii
da kuan nukoyo da. Ti Jests ni kendo
i undi Jerusalén, ko tu ni ka jini José
jiin Maria ja ni kendo i. 44Ti ka ndo'o
ini da ja kua'an Jesis ma'fiu yivi kua'a
un, ti sia'an ni ka jika da nchakanchaa
iin kivi. Ti sa ni ka nanduku da i ma'iu
taka jna'an da jiin ma'fiu yivi kuankoyo
un, *>ko tu ni ka nani'in da i. Yukan na ti
ni ka nandeokuiii da undi fiuu Jerusalén,
ja ka nanduku da i yukan. 46 Nu uni kivi
sa ni ka nani'in da i ini vefiu'un ka'nu Is-
rael un, nukoo i ma'fiu chaa ka xna'an
ley un, fiuso'o i jnu'un ka ka'an da, ti

xndichi i chaa un jiin jnu'un ka ka'an da
un. 47 Ti taka ja ka fiuso'o jnu'un ka'an
i, so ni ka naa ini ja ndichi xaan ka'an
i, ti va'a xaan naxndeokani i jnu'un un
nuu da naa da. 48 Ti nu ni jini tata i jiin
nana i nuu i ja yukan kancha i, ti so ni ka
naa ini da ni ka nde'e da nuu i ja nukoo
i yukan. Ti ni kachi nana i jiin i:

—Nda'u se'e ri. ¢Ndoo ni sa'a ra sia'an
jiin ri? Ru'u jiin tata ra ka ndi'i xaan ini
ri ka nanduku ri ro'o —ni kachi fia.

49 Yukan na ti ni kachi Jestis:

—¢Ndoo ka nanduku ni safia naa ni?
¢Xi tu ka jini ni ja kanuu ga ja na kun-
chaa na ini ve'e ii Tata na Yandios nu?
—kachi i.

50Ko maa da, tu ni ka chaku ini da
ndoo kuu ja ni kendo i yukan.

51 Yukan na ti kuano'on i jiin da naa da
ichi iuu Nazaret, ti maa i ni siin i jandatu
i nuu da naa da. Ti Maria ni chu'un ini
fia taka jnu'un un, ti ndo'o xaan ini fia
siki jnu'un un.

52Yukan ti kuan kua'nu ndendajnu ga
Jests, ti kuan kundichi ga xini i. Ti ni
ni'in i ja yifiu'un nuu Yandios jiin nuu
yivi naa i, chi maa Yandios ni chindee
chituu ya i. Ti sia'an kuan kua'nu ga
Jests.

Ka'an Juan, chaa skuanducha
undi nuu fiu'un te'e un

(Mt. 3.1-12; Mr. 1.1-8; Jn. 1.19-28)

Nu xia'un kuiya ja ni kenchaa ta'u
3 rey Tiberio jnifiu nuu taka nacién
yinda'a fiuu Roma, ti Poncio Pilato ni
kuu gobernador fiuu Judea, Herodes ni
kuu gobernador fiuu Galilea, ti fani da
Felipe ni kuu gobernador fiuu Iturea jiin
fiuu Traconite, ti Lisanias ni kuu gober-
nador fiuu Abilinia. 2 Ti sutu ka kufia'nu
Israel ni ka kuu Ands jiin Caifas na kuiya
un. Ti ni ka'an Yandios jiin Juan, se'e yii
Zacarias. Ni ka'an ya jiin da nuu kande
da undi nuu fAu'un te'e un. 3Ti Juan ni
jikonuu da taka fiuu ka'iin yajni yucha

Jordan, ti ni kachi da nuu yivi ja na

nakani ini i, ti na kuanducha i nava na

kuanka'nu ini Yandios nuu kuachi i. 4 Ti

yukan ni kundaa nava ni chaa Isajas nuu

tutu ja kachi sia'an:

Kin ka'an iin chaa,

kin ka'an undi nuu fiu'un te'e un, ti kachi
da:

Kotu'va naa ra, chi ja yajni chaa Jito'yo.

Ti kuni ja na kaka ndaa ra naa ra.

5Na kotu'va yivi naa i, ti taka xa'va na
ndundaa,

ti taka yuku jiin loma na ndu iin nuu, ti
taka ichi yakua na ndundoo,

ti taka ichi kue'e na nduu #n nuu. Ti
sia'an kuni yo ja na ndundaa afiu
yivi nuu ya.

6Ti taka yivi fiuyivi nakuni i nasa kii
nama Yandios maa i.

Sia'an ni ka'an Juan nava ni chiso Isaias

nuu tutu na jana'an.

7'Tinu ni ka keja'a ka jakoyo yivi kua'a
nuu Juan ja na skuanducha da i, ti ni
kachi da nuu i:

—Ro'0, ka kuu ra nanu koo. ¢Xi ka jani
ini ra ja nama ra maa ra nuu i#n nun-
do'o kuan kuyajni nuu ra naa ra nu? 8Na
kachi ri ja kava yifiu'un naa ra nava na
kuni ndaa yo ja, ja ni ka nakani ini ra.
Ti nava sia'an na nduu ra nanu iin yu-
jnu vixi ja ja'a nde'e va'a, chi ka sa'a ra
jnifu va'a. Ti sia'an ka stuu ra maa ra ja,
ja ni ka nakani ndixia ini ra, ti ni ka xn-
doo ra kuachi ra. Ti tu kondo'o vixi ini
ra naa ra ja ka'an ra: “Maa yo naa yo chi
ka kuu yo jna'an Abraham na jana'an.”
Tu ka'an ra sia'an, chi na kachi ri nuu
ra ja suni undi yuu ja'a, ti kuu sa'a Yan-
dios ja na kuu i jna'an Abraham. ° Ti yivi
ja tu ka kuni nakani ini nuu kuachi un,
ja iyo tu'va Yandios ja kua'a ya iin nun-
do'o ja kondo'o i. Ti yukan kuu nanu in
chaa ja iyo tu'va da ja kin sandoo da nuu
huerta da, ti ka'ncha da yujnu ja tukaa
ja'a nde'e va'a un, ti ki'in nuu fiu'un ja
na kayu —ni kachi Juan.

10Ti ni ka kachi yivi un:

—¢Ti ndoo sa'a na vijna naa na nusa?
—ni ka kachi i.

11Tj ni kachi Juan:

—Nu ro'o ka fiava'a uu sa'ma, ti kua'a
iin nuu yivi ja tundo ka fiava'a, ti nau
ro'o ka iyo ja kaji, ti kua'a nuu yivi ja
tundo ka fava'a —ni kachi Juan.

12 Suni ni ka ja'an sava chaa ka kinya'u
puestu un nuu Juan, ja na skuanducha
da chaa, ti ni ka kachi da:

—Maestro, ¢Ti ndoo sa'a safia naa na,
nusa? —ni ka kachi da.

13Ti ni kachi Juan:

—Kinya'u ndaa naa ra nava ka'an ley,
ti koto skaa ya'u ga ra ja kinya'u ra nuu
puesto —ni kachi Juan.

14Ti suni sia'an ni ka jikajnu'un uu sol-
dado un maa da, ti ni ka kachi:

—¢Ti safia, ndoo sa'a na nusa? —ni ka
kachi da.

Ti ni kachi tuku Juan:

—Koto ma kuisonchaa ra ni iin nda-
jnifiu yivi naa i ja siu'u ra i, xi ja na
chakuachi ra i nu tundo ka sa'a i. So nini
kuu ja na kuanta'u ra xu'un ya'u ra ni
—ni kachi Juan.

15Ti yivi kua'a un ka ndo'o ini i ja
xi Juan kuu Cristo ja ka ndatu i ja kii
un, '9ko maa Juan ni kachi da nuu yivi
kua'a un:

—Jandaa kuu ja ru'u skuanducha ri
ro'o naa ra jiin nducha, ko vaji iin ja
kufia'nu ga ja kuu ru'u, ti maa chaa
yukan skuanducha da ro'o naa ra, ti
kua'a da Espiritu Santo ja na kunchaa ya
jiin ra. Ti sia'an nanu sandoo iin fiu'un
nuu kayu, suni sia'an sandoo Espiritu
Santo undi ini afiu ra naa ra. Ti tu kuu
kandu ri nuu da, chi kufa'nu ga da ja
kuu ru'u. 17 Ti chaa un xndichi da yivi
nanu iin chaa ja ja yijni tu'va da pala da
ja xndeche da triu da, ti kenso da paja
ki'in ti sava'a da triu da ini ve'e, ti ka'ma
da paja un. Ko chaa un, chi kua'a da nun-

do'o nuu yivi jiin iin fiu'un ja tu nda'va
kuiti —ni kachi Juan.

18 Ti jnu'un ja'a jiin tijni ga jnu'un ni
xndaku Juan, ti ni ka'an da jnu'un Yan-
dios nuu yivi naa i.

19Suni ni kachi Juan nuu Herodes
ja tu iyo va'a iin jnifiu sa'a da. Chi
Herodes kuu da gobernador, ti ni jaka
da Herodias, fiasi'i fiani da Felipe, ja
na kunchaa fa jiin da. Ti suni ni ka'an
da ja tijni ga jnifiu kue'e sa'a da. 29Ko
Herodes, tu ni jandatu da jnu'un ni ka'an
Juan, chi su'va vi'i ga ni sa'a ndeva'a da
ja ni chunde da Juan vekaa.

Ja ni janducha Jestis
(Mt. 3.13-17; Mr. 1.9-11)

21 Na ti kivi ga Juan vekaa, ni kunde
da ni skuanducha da yivi, ti suni ni
skuanducha da Jests. Ti hora ni skuan-
ducha da Jests ni jikanta'u ya nuu Yan-
dios, ti ni nuna ni andivi nuu kancha
Yandios, 22 ti ni kuun Espiritu Santo, ti ni
jinu xini ya, ti kaa nanu iin sata. Yukan
ti ichi andivi ni ka'an Yandios jiin Jests:

—Ro'o kuu Se'e ri ja kunda'u xaan ini
ri, ti kusii xaan ini ri jiin ra —kachi.

Nava ni kii taka jna'an Cristo
Jestis undi jana'an
Mt. 1.1-17)

23 Na ni keja'a Jestis undi nuu kuiti jiin
jnifiu ni tatu Yandios nuu ya, ja iin ya
yajni oko uxi kuiya. Ti ka jani ini yivi
ja ni kuu ya se'e yii José. Ti jna'an José
ni kuu se'e yii Eli, 24ti Eli ni kuu se'e
Matat, ti Matat ni kuu se'e Levi, ti Levi
ni kuu se'e Melqui, ti Melqui ni kuu se'e
Jana, ti Jana ni kuu se'e José, 25ti José
ni kuu se'e Matatias, ti Matatias ni kuu
se'e Amos, ti Amés ni kuu se'e Nahum,
ti Nahum ni kuu se'e Esli, ti Esli ni kuu
se'e Nagai, 20 ti Nagai ni kuu se'e Maat, ti
Maat ni kuu se'e Matatias, ti Matatias ni

kuu se'e Semei, ti Semei ni kuu se'e José,
ti José ni kuu se'e Jud4, 27 ti Jud4 ni kuu
se'e Joana, ti Joana ni kuu se'e Resa, ti
Resa ni kuu se'e Zorobabel, ti Zoroba-
bel ni kuu se'e Salatiel, ti Salatiel ni kuu
se'e Neri, 28 ti Neri ni kuu se'e Melqui, ti
Melqui ni kuu se'e Adi, ti Adi ni kuu se'e
Cosam, ti Cosam ni kuu se'e Elmodam,
ti Elmodam ni kuu se'e Er, 29ti Er ni kuu
se'e Josué, ti Josué ni kuu se'e Eliezer, ti
Eliezer ni kuu se'e Jorim, ti Jorim ni kuu
se'e Matat, 30ti Matat ni kuu se'e Levi,
ti Levi ni kuu se'e Simeén, ti Simeén ni
kuu se'e Juda, ti Juda ni kuu se'e José, ti
José ni kuu se'e Jondn, ti Jonan ni kuu
se'e Eliaquim, 3! ti Eliaquim ni kuu se'e
Melea, ti Melea ni kuu se'e Mainan, ti
Mainén ni kuu se'e Matata, ti Matata ni
kuu se'e Natédn, 32ti Natan ni kuu se'e
David, ti David ni kuu se'e Isai, ti Isai ni
kuu se'e Obed, ti Obed ni kuu se'e Booz,
ti Booz ni kuu se'e Salmén, ti Salmén
ni kuu se'e Naasén, 33ti Naasén ni kuu
se'e Aminadab, ti Aminadab ni kuu se'e
Aram, ti Aram ni kuu se'e Esrom, ti Es-
rom ni kuu se'e Fares, ti Fares ni kuu se'e
Jud4, 34ti Jud4 ni kuu se'e Jacob, ti Ja-
cob ni kuu se'e Isaac, ti Isaac ni kuu se'e
Abraham, ti Abraham ni kuu se'e Taré, ti
Taré ni kuu se'e Nacor, 3° ti Nacor ni kuu
se'e Serug, ti Serug ni kuu se'e Ragau, ti
Ragau ni kuu se'e Peleg, ti Peleg ni kuu
se'e Heber, ti Heber ni kuu se'e Sala, 36 ti
Sala ni kuu se'e Cainén, ti Caindn ni kuu
se'e Arfaxad, ti Arfaxad ni kuu se'e Sem,
ti Sem ni kuu se'e Noé, ti Noé ni kuu
se'e Lamec, 37 ti Lamec ni kuu se'e Ma-
tusalén, ti Matusalén ni kuu se'e Enoc, ti
Enoc ni kuu se'e Jared, ti Jared ni kuu
se'e Majalaleel, ti Majalaleel ni kuu se'e
Caindn, 38ti Cainan ni kuu se'e Ends, ti
Ends ni kuu se'e Set, ti Set ni kuu se'e
Adan, ti Adan ni kuu se'e Yandios, chi
maa ya ni sa'a ya maa da.

Kuni kue'e ja'u'u un Jests
(Mt. 4.1-11; Mr. 1.12-13)

Nu ni ni'in Jests Espiritu Santo ja
4 ni kukutu ini ya jiin, na ni kee ya
ini yucha Jordan, ti maa Espiritu Santo
ni yinda'a ya undi nuu fiu'un te'e un.
2Yukan ni kuncha ya uu xiko kivi, ti
ja'u'u un kuni ke'e ya. Ti ni kivi un, tu ni
yee kuiti ya staa. Ti nu ni ya'a kivi un,
ti ni chaa soko ini ya. 3Yukan na ti ni
kachi ja'u'u un jiin ya:

—Nu ndixia ra ja Se'e Yandios kuu ra,
ti sa'a ja taka yuu ja'a na nduu staa kaji
yo —kachi ja'u'u un.

4Ti ni kachi Jests:

—Su'va yoso nuu tutu Yandios ja ansu
jiin nini staa kuchaku yivi naa i —ni
kachi ya.

5Yukan na ti ni yinda'a ja'u'u un maa
ya undi xini yuku sukun un. Ti yukan iin
jinu kuiti ni ni xna'an nuu ya taka fiuu
ka'iin nuu nii ka'nu fiuyivi, ®ti ni kachi
ja'u'u jiin ya:

—Kua'a ri #n jnifiu nuu ra ti ta'u ra
jnifiu nu taka fiuu un, chi vii xaan kanda,
chi maa ri kuu ja xiin un. Ti kuu kua'a ri
nuu ra, nuu nau ja kuu ini maa ri. 7 Nusa
ti jakunjiti ra nuu ri, ti chifiu'un ra ru'y,
ti maa ri na kua'a ndi'i taka un nuu ra
—ni kachi.

8Ko ni kachi Jess:

—Kuxio nuu ri ro'o ja'u'u, chi su'va
kachi nuu tutu Yandios: “Chifiu'un nuu
maa Jito'o ra Yandios, ti nuu maa iin ni
ya kunukuachi ra”, kachi tutu —ni kachi
Jests.

9Yukan na ti ni yinda'a tuku ja'u'u un
ya undi fiuu Jerusalén, ti ni skaa ya xini
vefiu'un ka'nu un, ti ni kachi:

—Nu ndixia ra ja kuu ra Se'e Yandios,
ti skanakava maa ra undi nuu fiu'un,
10 chi sia'an yoso nuu tutu Yandios:
Ta'u Yandios jnifiu nuu angel ya ja na

koto ya ro'o.

11Ti na kinda'a ya ro'o nava tu stuji ra
si'in ra nuu ni i#n yuu —ni kachi
ja'u'u un.

12Tj ni kachi Jests:

—Tuu, chi su'va yoso nuu tutu Yan-
dios: “Koto ma xna'an ga ra nuu maa ji-
to'o ra Yandios” —kachi ya.

13 Ja yukan ti tukaa ga ni kojnuni ini
ja'u'u un nasa sa'a jiin Jesus, ti ni kuxio
kua'an jaku kivi.

Ni keja'a Jestis jiin jnifiu
ya nuu fiuu Galilea

14yukan ti ni nandeokufii Jesis ichi
fiuu Galilea, chi sia'an ni yinda'a Es-
piritu Santo maa ya. Ti ni ndafuu ja yi'i
jiin Galilea, yukan ni jichanuu jnu'un
ya. 15Ti xna'an ya jnu'un Yandios ini
veniu'un Israel taka nuu ka ndututu, ti
tendi'i yivi nuu un ni ka jajnu'un i ya.

Kuano'on ya fiuu Nazaret
(Mt. 13.53-58; Mr. 6.1-6)

16yukan ti ni nandeokufii ya fAuu

Nazaret nuu ni ja'nu ya. Ti iin kivi nde-

tatu ni kivi ya ini vefiu'un un nava jini

sa'a ya. Ti ni ndokuiiii ya ja na ka'u ya

tutu Yandios. 17 Ti ni ka ja'a da tutu ni

chaa profeta Isafas nuu ya. Ni jifia ya

tutu un, ti ni nani'in ya nuu yoso sia'an,

ti ni ka'u ya:

18 Maa Espiritu Jito'yo Yandios kancha
jiin ri. Yukan ni ja'a ya jnifiu nuu ri

jaxndaku ri nuu yivi nda'u, ja ka'anri ja
kunda'u ndixia ini ya nuu i naa i.

Ni taji ya ru'u ja na kua'a ri jnu'un ndee
ini nuu yivi ka kukui'ya ini,

ja na ka'an ri #in jnu'un va'a nuu yivi ka
yindi'yu nuu kuachi, nava na keta'u
i.

Sa'a ri ja na kujnuni ini yivi tu ka jnuu
ini.

Suni ja na nama ri yivi ni ka skexiko yivi
maa i.

19Ti suni ja na kachi ri ja, ja ni jaa kuiya
nu ni ndunda'u ini

Jito'yo Yandios nuu yivi naa i.
Kachi tutu ja ni ka'u ya.

20 Ni nakasi Jests tutu un, ti ni nakua'a
ya nuu chaa junukuachi ini vefiu'un un,
ti ni nukoo ya. Ko vanuxia tendi'i yivi
ka'iin ini vefiu'un un ka nde'e nuu ya,
21t ni jakunchaa ya ni ka'an ya:

—YVijna na ti ni kundaa nava yoso nuu
tutu Yandios ja ni ka jiniso'o ra —ni
kachi ya.

22 Tendi'i yivi un ni ka jajnu'un i Jesus,
ti so ka naa ini i ja vii xaan ka'an ya jiin
i, ti ka jikajnu'un jna'an i:

—¢Ti ansu se'e José kuu chaa ja'a nu?
—mni ka kachi i.

23Ti ni kachi Jestis jiin yivi un:

—Ja jini va'a ri nava ka ndo'o ini ra,
ti suni ka ka'an ra jnu'un ja'a jiin ri: “Nu
ndixia ni ja kuu ni médico, sa'a ni tajna ti
sa na kandixia na naa na maa ni.” Ti suni
kachi ra jiin ri: “Jnu'un ni ka jiniso'o na,
jani sa'a ni iuu Capernaum, sa'a ni suni
fiuu maa ni ja'a” —ni kachi ya jiin i.

24Yukan na ti ni siin Jests ka'an ya, ti
ni kachi ya:

—Jandaa na kachi ri nuu ra naa ra ja
ni iin profeta ka'an jnu'un Yandios, tu ka
janta'u yivi fiuu da maa da. 25 Chi jandaa
kuu ja ni ka iyo kua'a fia'an ni ka kendo
nda'u nacidn Israel undi jana'an na ni kii
profeta Elias, na ni kii jnama xaan ini nii
nacién un, ja uni kuiya sava tukaa ga ni
kuun sau. 26Ko Elias tu ni ja'an da nuu
kanchuku fa'an ni ka kendo nda'u fiuu
Israel, chi ni ja'an da nuu kancha iin va-
jnu'un ni fia'an ni kendo maa iin fiaa nuu
fiuu Sarepta, yajni fiuu Sidén, iin Huu ja
tu ni yi'i jiin Israel. 27 Suni Auu Israel ni
ka iyo kua'a yivi ni ka ku'u jiin ndi'yi
te'yu na ni kii profeta Eliseo, ko tu ni ka
nduva'a ni iin yivi ka ku'u un, chi maa
iin ni Naaméan ni nduva'a, ja ni kuu da
chaa fiuu Siria, #n fiuu ja tu ni yi'i jiin
fiuu Israel —ni kachi Jests.

28 Nu ni ka jiniso'o yivi jnu'un ni ka'an
ya, ti tendi'i yivi ka'iin ini vefiu'un un, ni

ka kiti xaan ini nuu ya. 2° Ti ni ka ndonda
yivi un siki ya ja ni ka keni'in da Jests
undi fuera yu'u fiuu un. Ti kuankoyo da
jiin ya undi yu'u yuku un ja ka kuni
skanakava da yaa kava un. 30Ko Jests
ni naya'a ya ma'fiu da naa da, ti kua'an
ya.
#in chaa ni jna'an tachi xaan
(Mr. 1.21-28)

31 Yukan na ti kua'an Jests fiuu Caper-
naum, in ndafiuu Galilea. Yukan ni ja'a
kunchaa ya ni xna'an ya nuu yivi un iin
kivi ndetatu. 32Ti so ka naa ini yivi un
ka nuso'o i jnu'un ka'an ya, chi ka'an
ya jnu'un ndaa kuiti nanu ka'an iin chaa
ndiso jnifiu nuu Yandios.

33Ti ini vefu'un un kande iin chaa
jna'an tachi xaan, ja ni kanajiin ko'o, ti
ni kachi da:

34_Kuxio ni nuu na naa na, ni'in
Jestis, chaa fiuu Nazaret. ;Ndoo kivi
nduu ni jiin na, xi vaji ni ja xnaa ni safia
nu? Ja nakuni na ni'in, ti jini na ja maa
ni kuu se'e ii Yandios —ni kachi da.

35Ti Jestis ni nduxaan ya nuu tachi
xaan un, ti ni kachi ya:

—Kasi yu'u ti xndoo chaa ja'a —ni
kachi ya.

Yukan na ti tachi xaan un ni sa'a ja na
kuikokava chaa un nuu yivi un, ti ni kee
kua'an. Ti tundo ni sa'a jiin chaa un. 36 Ti
so ni ka sa'u ini yivi un ja so ka naa ini i
ka nde'e i, ti ka jikajnu'un jna'an i:

—¢Naa jnu'un kuu ja'a ja sia'an ni
kuu? Kufia'nu chaa ja'a ja ta'u da jnifiu
nuu tachi xaan un, ti ka jandatu nuu da,
ti ka kekoyo kua'an —kachi i naa i.

37 Ti jnu'un Jests ni jichanuu taka nuu
fiuu Galilea yukan.

Ni sa'a Jestis tajna nana
chiso Simén Pedro
(Mt. 8.14-15; Mr. 1.29-31)

38 Yukan na ti ni kee Jests ini vefiu'un
un ti kua'an ya ichi ve'e Simén. Ni kivi

yave'e da. Ti ini ve'e Simén kancha nana
chiso da ku'u fia jiin kue'e kiji xaan. Ti
ni kakanda'u da jiin Jests ja na sa'a ya
tajna fa. 3°Ni jankudandijin Jests, ti ni
kachi ya ja na kee kiji un, ti ni kenchaa
ni kiji un kua'an. Ti ni ndoko ni fia, ti ni
keja'a satu'va fia ja ni yaji ya jiin da naa
da.

Kua'a yivi ka ku'u ni sa'a ya tajna
(Mt. 8.16-17; Mr. 1.32-34)

40Nu kuan kee ndikandii, ti taka yivi
ka fava'a yivi ku'u, ja ka jna'an i tijni
nuu kue'e, ni ka yinda'a i yivi un nuu
Jests, ti Jests ni chaa ya nda'a ya siki iin
iin yivi un, ti ni ka nduva'a i. 41 Ti ma'fiu
tendi'i yivi ku'u un, ka iyo yivi ka jna'an
tachi xaan, ko ni keni'in ya kuankoyo. Ti
nu ni ka kekoyo kua'an, ka kanajiin ti ka
ka'an:

—Ro'o kuu Se'e Yandios —kachi.

Ko Jests ni nduxaan ya jiin tachi xaan
un ja tukaa ni ja'a ya jnu'un ja ka'an, chi
ja ka jini ja maa ya kuu Cristo, ja ni taji
Yandios ja ndiso ya jnifiu fia'nu.

Ni xna'an Jesiis jnu'un
Yandios fiuu Galilea
(Mr. 1.35-39)

42Nu ni kundijin inga kivi, ti ni kee
maa iin ni Jests kua'an ya iin yu'u fiuu
un nu tukaa yivi. Ko ni ka nanduku yivi
un ya naa i, ti ni ka nani'in i nuu kande
ya. Tu ka kuni i ja ki'in tukuu ya, 3ko
ni kachi ya jiin yi:

—Kanuu kuu ja ki'in ri uu ga fiuu un
suni, ja na ka'an ri ti na xndaku va'a ri
nasa kuu kivi yivi nda'a Yandios ja na
ta'u ya jnifiu nuu i, chi siki yukan ni taji
Yandios ru'u vaji ri —ni kachi Jests.

44Ti sia'an ni jikonuu Jesus ni ka'an ya
jnu'un Yandios nuu taka vefiu'un Israel
ka iyo fiuu Galilea un.

106

Lucas 5:10

Ja ni ka ni'in kua'a da chaka
(Mt. 4.18-22; Mr. 1.16-20)

Ti iin kivi kande Jesis yu'u lago

Genesaret. Ti ni ka kututu yivi kua'a
xaan nuu ya ja undi ka jaxin jna'an i, ja
ka kuni kunso'o i jnu'un Yandios. 2 Ti ni
jini ya ja ka'iin uu barco yajni yuu lago
un, chi chaa ka jnii chak4 un, ni ka kee
da ka nakacha da fiunu da. 3Ti ni kivi
Jests ini iin barco ja xiin Simén, ti ni
ka'an ya jiin Simén ja na skaka da iin ti'li
barco un na ki'in nuu nducha un. Yukan
na ti ni nukoo ya nuu barco un, ti undi
nuu barco un ni xndaku ya nuu yivi naa
i. Nu ni ndi"i ni xndaku ya nuu yivi un,
ti ni kachi ya jiin Simén:

—Kua'an jiin barco ja'a undi nuu kunt
ga nducha un, ti skuita ka'nu ra fiunu ra
naa ra chii nducha un, ti ni'in kua'a ra
chaka —ni kachi ya.

5Ti ni kachi Simén:

—Maestro, ni nifiu ni ka sajnifiu na, ko
ni #in chaka tu ni ka ni'in na. Ko ja kachi
maa ni kuu, ti na skuita ka'nu na fiunu
na nusa —kachi da.

6Ko nu ni ka sa'a da nava ni kachi
Jests, ti ni ka ni'in da kua'a xaan chaka
ja ni keja'a te'nde fiunu da un. 7 Ti ni ka
sa'a da sefia nuu uu ga chaa ka'iin nuu
inga barco da, ja na kin chindee da maa
da. Ni ka chindee jna'an da ti ni ka skutu
da chaké nuu ndinduu barco un, ja kuni
keka'nu ni ga chii nducha un. 8 Nu ni jini
Simén Pedro ja sia'an ni kuu, ni jakunjiti
da nuu Jests, ti ni kachi da:

—Va'a ga kuxio ni nuu na Jito'yo, chi
kuu na iin chaa nchakuachi —ni kachi
da.

9 Chi Simoén jiin uu ga chaa ka'iin jiin
da un, so ni ka sa'u ini da ja ni ka ni'in
kua'a da chaké ni sa'a ya. 10 Suni Jacobo
jiin Juan, se'e yii Zebedeo, ja suni ka'iin
da jiin Simén yukan. Suni so ni ka sa'u
ini da. Ko ni kachi Jests jiin Simén:

—Koto ma xndi'i ini ra, chi undi vi-
jna ti tukaa ga jnii ra chaké, chi ru'u na
xna'an ri nuu ra nasa nastutu ra yivi, ti
xna'an ra yivi un maa jnu'un Yandios ja
na kandixia i ru'u —ni kachi Jests.

1yukan na ti nu ni ka tava da barco
un nuu fu'un ichi, ti ni ka xndoo ndi'i
kuiti da ndajnifiu un, ti kuankoyo da jiin
Jests.

Ni sa'a Jestis tajna iin chaa
jna'an kue'e ndi'yi te'yu
(Mt. 8.1-4; Mr. 1.40-45)

12°Ti ni kuu ja kande Jests iin fiuu un,
ti ni jaa iin chaa ku'u kue'e ndi'yi te'yu.
Ti nu ni jini da nuu Jesds, ti ni jankunjiti
da nuu ya, ti ni sino da nuu da undi nuu
fiu'un, ti ni kanda'u da jiin Jests:

—Jito'yo, nu kuni ni, ti kuu sandoo ni
safia jiin kue'e jna'an na ja'a—ni kachi
da.

13Yukan ti Jesiis ni kue'e ya maa da
jiin nda'a ya, ti ni kachi ya:

—Kuni ri, na ndundoo ra vijna —ni
kachi ya.

Ti nu ni ka'an ya sia'an, ni nduva'a ni
chaa ku'u un.

14yukan ti ni xndaku ni'in ya nuu da
ja tu kani kuiti da jnu'un nuu ni iin yivi.
Ko ni kachi ya:

—Kua'an ti ki'in ra nuu sutu kufia'nu
un, na nde'e da ro'o ja, ja ni nduva'a ra.
Ti kunda'a ja soko ra nuu Yandios siki
ja, ja ni ndundoo ra nava ta'u ley Moisés
jninu. Ti na soko sutu un nuu Yandios,
nava na kuni yivi ja, ja ni kenchaa ndi'yi
un ro'o —ni kachi ya.

15Ti jnu'un Jests, vi'i ga ni jichanuu
kua'an ja siki iin jnifiu fa'nu ni sa'a ya
yukan. Ti ja yukan kuu ja kua'a xaan ga
yivi ka kututu ja ka kuni kunso'o i jnu'un
ka'an ya, jiin ja na sa'a ya tajna maa i,
nuu taka kue'e ka ndo'o i. 16 Ko tijni jinu
kee siin maa ya kua'an ya nuu tukaa yivi,
ti yukan jikanta'u ya nuu Yandios.

Ni sa'a Jesus tajna iin chaa tikuku
(Mt. 9.1-8; Mr. 2.1-12)

17Ti iin kivi kande Jesiis xna'an ya
nuu yivi naa i, ti ichi chukan kanchuku
sava chaa fariseo jiin chaa ka xna'an ley
Moisés ja vekoyo da taka fiuu Galilea,
jiin iuu Judea, jiin Auu Jerusalén. Ti ka
nde'e da jnifiu sa'a Jests, ja jiin jnifiu
fla'lnu maa Yandios sa'a ya tajna yivi
ku'u naa i. 18 Yukan ti ni ka jakoyo jaku
chaa ka yinda'a iin chaa tikuku nuu iin
yuq, ti ka kuni skivi da chaa un ini ve'e,
ti skatu da chaa nuu Jests. 1°Ko tu ni
kuu kivi da naa da, chi kua'a xaan yivi
ka'iin un. Yukan na ti ni ka kaa da xini
ve'e, ti ni ka xndonda da teja un, ti ni ka
sino da chaa ku'u un jiin yt da ma'iu
yivi kua'a un nuu kancha Jesus. 29 Nu ni
jini Jests ja ni ini da ka kandixia da ja
kuu sa'a ya tajna chaa ku'u un, ti ni kachi
ya jiin chaa ku'u un:

—Nda'u se'e ri, ja ni janka'nu ini ri
nuu kuachi ra —ni kachi ya.

2l'Yukan na ti chaa ka xna'an ley un
jiin chaa fariseo un ni keja'a ka ndo'o ini
da:

—¢Nau kuu chaa ja'a ja ndo'o ini da
ja kuu da Yandios, ti sia'an ka'an ka'an
ndeva'a da siki Yandios jiin jnu'un un
nusa? Ti tu ni #in ja kuanka'nu ini nuu
kuachi yo, chi vajnu'un ni maa Yandios
—ni ka ndo'o ini da.

22Ko Jestis ja ni jini ya ndoo ka ndo'o
ini da, ti ni kachi ya:

—¢Ndoo ka ndo'o ini ra sia'an?
23-24 Chi na kachi ri ja kuu ri maa Se'e
Yivi Nuyivi, ti ndiso jnifii ri ja kuan
ka'nu ini ri nuu kuachi yivi naa i. Vijna
ti na stuu ri i#n jnifiu sa'a ri ja'a —kachi
Jests.

Yukan na ti ni kachi ya jiin chaa tikuku
un:

—Ndoko, nastuu yau ra, ti kuano'on
ve'e ra —ni kachi ya.

25Tj hora ni, ni ndoko chaa tikuku un
ma'fiu yivi kua'a un, ni naki'in da yaa
nu ni katuu da nuu un, ti kuano'on da
ve'e da. Ti ni nakanajaa da Yandios ja ni
nduva'a da ni sa'a Jesus. 26 Ti tendi'i yivi
un so ni ka naa ini i ja sia'an ni sa'a ya.
Ti ni ka kanajaa i Yandios, ti ni ka ka'an
i

—YVijna ndixia ti ni ka jini yo iin jnifiu
fla'nu xaan —kachi naa.

Ni kana Jests xini Levi
(Mt. 9.9-13; Mr. 2.13-17)

27 Yukan na ti ni kee Jesus ti kua'an ya,
ti ni jini ya nuu iin chaa kinya'u puesto ja
nani Levi, nukoo da nuu kinya'u puestu
un, ti ni kachi ya jiin da:

—Na'an na cho'o, ti kundikun ra ru'u
—ni kachi ya.

28Ti ni ndokuifii Levi, ni xndoo
ndikuiti da ja fiava'a da un, ti kua'an da
jiin Jests.

29Yukan na ti ni nasa'a da iin viko
ka'nu ve'e da ja kusii ini da jiin Jests,
ti yukan ni ka'iin kua'a chaa ka kinya'u
nuu puestu jiin uu ga yivi ni kunchuku
jiin da naa da nuu mesa un. 39Ko chaa
fariseo jiin chaa ka xna'an ley Moisés, ni
ka keja'a ka ka'an nchaa da siki ndaja'a
Jests, ti ni ka kachi da:

—¢Ndoo ka yee ra ka ji'i ra jiin chaa
ka kinya'u nuu puestu un, jiin taka chaa
tu ka siuku ley Israel? —ni ka kachi da.

31Ti ni kachi Jestis:

—Yivi iyo va'a ndendajnu, tu ka
nandi'i i médico, chi yivi ku'u kuu ja ka
nandi'i tajna un. 32 Ja yukan kuu ja ru'u
tu vaji ri ja ka'an ri jnu'un Yandios nuu
yivi ka ndo'o ini ja iyo ndoo jiin kuachi.
Chi su'va ni nchaa ri ja ka'an ri jnu'un
Yandios nuu yivi ka nakuni nuu kuachi
i nava nakani ini i nuu Yandios —kachi
Jests.

Ka jikajnu'un da nuu Jests
siki jnu'un ja koo ndicha ini
(Mt. 9.14-17; Mr. 2.18-22)

33Yukan na ti ni ka jikajnu'un da nuu
Jesus:

—¢Ndoo chaa ka skua'a jiin Juan jiin
chaa ka skua'a jiin chaa fariseo, nini ka
iyo ndicha ini da, ti tijni jinu ka jikanta'u
da, ti ndaja'a ni nini ka yee da, ti ka ji'i
da? —ni ka kachi da.

34Ti ni kachi ya jiin da:

—¢Xi kuu koo ndicha ini yivi ka'iin iin
viko nanda'a nu ni kancha novio un jiin
yi nu? 35Ko jaa iin kivi ja kuxio novio
nuu i. Yukan na ti sa na koo ndicha ini i.
Suni nu kancha ri, tu kuu koo ndicha ini
chaa ka skua'a jiin ri. Ko jaa iin kivi nu
na kujiyo ri, yukan na sa na koo ndicha
ini da naa da —kachi ya.

36 Ti ni kachi ya ja'a nuu da:

—Ni iin yivi tu ka'ncha i #in pedasu
sa'ma jaa ti nachaa i nuu iin sa'ma tu'u.
Chi nu sia'an na sa'a i, ti stivi i sa'ma
jaa un, chi tu kejna'an ja jaa jiin ja tu'u.
37Ni tu kuu chu'un yo vino jaa chii iin
fiii tu'u. Chi nu sia'an na kuu ti xnaa yo
ndinduu. Chi vino jaa un ndata fii tu'u
un. 38 Ja yukan kuu ja na chu'un yo vino
jaa chii fiii jaa, chi sia'an ti ni iin tu xnaa
yo. 39Ti ni in ja ja ni ji'i vino ava ti ko'o
tuku vino jaa, chi vanuxia ka ka'an yivi
ja nini va'a ga vino ni kuu ava —kachi
ya.

Jnifiu ni ka sa'a ndaja'a
Jests iin kivi ndetatu
(Mt. 12.1-8; Mr. 2.23-28)
Hn kivi ndetatu ni ya'a Jests jiin
6 ndaja'a ya nuu kaa triu. Ti ndaja'a
ya kuankoyo da ka kenchaa da yoko triu
un, ka kiin da ini nda'a da ti ka yee da.
2Yukan ti sava chaa fariseo ni ka jika-
jnu'un da ya:

—¢Ndoo ka sa'a ra jnifiu ja tu kusa'a

yo iin kivi ndetatu? —ni ka kachi da.

3Ti ni kachi Jess jiin da:

—¢Xi tu ni ka ka'u kuiti ra tutu nasa ni
sa'a David na iin jinu ja ni ji'i da soko jiin
taka chaa ni kanchuku jiin da nu? 4 Ja ni
kivi da ini ve'e ii Yandios, ti ni ki'in da
staa stila ii ja ni soko sutu nuu Yandios,
ti ni yee da. Ti suni ni ja'a da nuu yivi
kanchuku jiin da, ja tu ka'an nuu ley ja
tu kuu kaji inga yivi, chi maa ni maa sutu
kuu ja yaji staa stila un —ni kachi ya.

5 Suni ni kachi ya jiin da:

—Ti ru'u, maa Se'e Yivi Nuyivi,
kufia'nu ga ri ti ta'u ri jnifiu nuu kivi nde-
tatu ja'a—kachi ya.

Ni nduva'a iin chaa ni ichi nda'a

(Mt. 12.9-14; Mr. 3.1-6)

6Ti inga kivi ndetatu, ni kivi Jesus ini
vefiu'un Israel, ti ni xna'an ya nuu yivi
naa i. Ti yukan kande iin chaa ni ichi
nda'a kua'a da. 7 Ti chaa ka xna'an ley
jiin chaa fariseo, ka jito yu'u da Jests ja
nu sa'a ya tajna chaa un nuu kivi ndetatu
un, ti sia'an ni'in da ichi ja kankuachi da
ja'a ya. 8Ko maa ya chi ja jini ya ndoo
ka ndo'o ini da naa da, ti ni kachi ya jiin
chaa ni ichi nda'a un:

—Ndokuifii ti kundichi
ja'a—ni kachi ya.

Ni ndokuifii chaa un ti ni jakuini da
ma'fiu un. ®Yukan na ti ni kachi Jesuis
jiin taka yivi un:

—Na kajnu'un ri #in jnu'un nuu ra naa
ra: “¢Nau iin ja iyo va'a ja sa'a yo vijna
kivi ndetatu nu? ¢Xi kuu sa'a yo ja va'a,
xi va'a ga sa'a ndeva'a yo? ¢(Kuu nama
yo iin chaa ku'u un, xi kua'a ini yo na
kuti da nu”? —ni kachi ya.

10Ti ni nde'e va'a Jests nuu tendi'i
yivi un, ti ni kachi ya jiin chaa ku'u un:

—Skaa nda'a ra —ni kachi ya.

Ti chaa un ni skaa da nda'a da, ti hora
ni, ni nduva'a nda'a da. 11 Ko sava yivi
ka'iin un, ni ka kuiti xaan ini ja sia'an
ni kuu, ti ni ka keja'a ka ndajnu'un nasa
sa'a da ndonda da siki Jests.

ra ma'fiu

Ni nakaji Jestis ndi uxi uu
chaa kuu ndaja'a ya

(Mt. 10.1-4; Mr. 3.13-19)

12Ni kuu jaku kivi kua'an Jests undi
yuku un ja kakanta'u ya, ti yukan ni
kendo ya ni nifiu ni jikanta'u ya nuu
Yandios. 13Nu ni kundijin inga kivi ti
ni kana ya chaa ka skua'a jiin ya, ti ni
nakaji ya ndi uxi uu da, ja ni skonani
ya da ap6stol, chi kundiso jnifiu da ja
na ka'an da jnu'un ya. 14 Ti chaa un ka
kuu Simén ja ni skonani ya da Pedro, jiin
fiani da Andrés; Jacobo jiin Juan; Felipe
jiin Bartolomé; 15> Mateo jiin Tomés; Ja-
cobo, se'e yii Alfeo; Simén, chaa ni yi'i
jiin partido cananista; 16 Judas, se'e yii
Jacobo; jiin inga Judas, iin chaa fiuu Car-
iote ja kuee ga ti ni nakua'a da Jestis nuu
yivi jito u'u da.

Xna'an ya jnu'un
Yandios nuu yivi kua'a

(Mt. 4.23-25)

17Yukan na ti ni ntid Jesis xini yuku
un jiin ndaja'a ya, ti ni jakuifii ya
iin ndu'va. Ti kua'a xaan yivi ndafiuu
Judea, yivi fuu Jerusalén jiin yivi
vekoyo ichi yu'u mar Tiro jiin Sidén, ni
ka kututu un ja ve kunso'o jnu'un xna'an
Jests, jiin suni ja na nduva'a i jiin kue'e
ka ndo'o i. 18 Ti yivi ka ndo'o tachi xaan
suni ni ka nduva'a i. 19 Ti tendi' yivi un
ka kuni kue'e i sa'ma Jests, chi jiin jnifiu
ndiso ya un sa'a ya tajna tendi'i yivi.

Yivi kundatii jiin yivi koo ndo'o

20'yukan na ti ni nde'e va'a Jestis nuu
ndaja'a ya ti ni kachi ya:

—Na kachi ri ja kandichi Yandios jiin
ro'o yivi nda'y, chi jandaa kuu ja kivi ra
fiuu nuu ta'u ya jnifiu. 2! Kandichi Yan-
dios jiin ro'o ja ka ji'i soko vijna naa ra,
chi jaa kivi ja kee ndendajnu ra naa ra.
Kandichi Yandios jiin ro'o ja vijna ka iyo
ra jnukui'ya ini, chi inga kivi ti kusii ini

ra, ti kuaku ra na ra. 22 Kandichi Yandios
jiin ra naa ra, chi koto u'u yivi ro'o ti
keni'in i ro'o ichi fuera, ka'an ndeva'a i
nuu ra, ti skexiko i ro'o naa ra nanu ja ka
kuu ra yivi ndeva'a ja siki ru'u, maa Se'e
Yivi Nuyivi. 23 Ko kivi un ti ndusii ini ra,
chi kusii xaan ini ra, chi ka'nu xaan koo
ta'u ra nuu andivi, chi suni sia'an ni ka
sa'andeva'a jna'an da jiin chaa ni ka kuu
profeta, ni ka ka'an jnu'un Yandios na
jana'an. 24 Ko na nda'u ga taka ro'o chaa
riku, chi vijna ni ga ka iyo sii ini ra. 2°Na
nda'u ro'o naa ra ja ka iyo ndendajnu
ra vijna, ko jaa kivi ja kuu ra soko. Na
nda'u ra naa ra, vijna chi ka jaku ra, ko
jaa kivi ja ndukui'ya ini ra ti nde'e ra.
26 Na nda'u ra naa ra, chi kuajnu'un yivi
ro'o, chi sia'an ni ka jajnu'un i chaa ni ka
xndofia'an ja ka kuu da profeta, chaa ni
ka ka'an jnu'un Yandios vasu tu ni kuu
da, chi mani chaa ni ka xndofa'an ni ka
kuu da —ni kachi ya.

Jnu'un kanuu ga ja na siuku yo
(Mt. 5.38-48; 7.12)

27 Siin Jests xndaku ya, ti ni kachi ya:

—Ko ro'o naa ra kunso'o jnu'un na
ka'an ri. Kunda'u ini ti ka'an va'a ra jiin
yivi jito u'u ro'o. Sa'a ja va'a ja kuu yivi
ka sa'a ndeva'a nuu ka kuiti ini i nuu ra.
28Ka'an va'a jiin yivi jikanta'u ja'a ra ja
na jna'an ra iin nundo'o. Kakanta'u nuu
Yandios ja kuu yivi ka chakuachi siki ra.
29Koto kinjna'an ra jiin yivi kani ro'o,
chi su'va nu ni kani #in nuu ra, ti kua'a
inga nuu ra na kani tuku i. Nu in yivi
kuni kuisonchaa i sa'ma ra, sia na ki'in
yivi un jiin, ti suni koto kinyii ra camisa
ra, kua'a na ki'in yivi un jiin. 30Kua'a
nuu nuu yivi jikanuu nuu ra, ti nu iin yivi
jisonchaa i ja fiava'a ra, kua'a ra ki'in, ti
koto ma nandakan ga ra. 3! Nu kuni ra
ja na ka'an yifiu'un yivi jiin ra, ti kava
yifiu'un tu maa ra nava na ka'an yifiu'un
yivi jiin ra.

32Chi nu nini yivi mani ra jiin ka'an
va'a ra, ¢Nau ta'u ra iyo nusa? Chi undi
chaa ka sa'a ndeva'a ka sa'a sia'an. 33 Ti
nu nini nuu yivi chindee ro'o ni yukan
chindee ra, ¢nau ta'u ra iyo nusa? Chi
undi chaa ka sa'a ndeva'a ka sa'a sia'an.
34Ti nu kua'a ra nini nuu yivi jini ra ja
kuu chunaa i nuu ra, ¢nau ta'u ra iyo
nusa? Chi undi chaa ka sa'a ndeva'a,
suni ka ja'a nuu nuu jna'an da, chi jini
da ja chunaa i nuu da. 3°Ko maa ra naa
ra, ka'an va'a jiin yivi ka jito u'u ro'o, ti
chindee yivi un. Kua'a nuu nuu da, ti tu
kufiukuu ini ra ja kakan ra ya'u nuu da.
Chi nu sia'an sa'a ra, ti iyo kua'a ta'u ra
nuu Yandios, chi sia'an ja'a ra jandaa ja
ka yi'i ra jiin Yandios, ya kancha andivi.
Chi maa ya va'a ini ya jiin taka ni yivi,
vasu iin yivi ja tu jini nakuanta'u nuu ya
jiin yivi ndeva'a xaan. 36 Ja yukan kuu ja
na kava nda'u ini ra naa ra, sia'an nanu
fiunda'u ini Tata ra Yandios —ni kachi
Jests.

Koto kuu ichi ini yo nuu yivi
mt. 7.1-5)

37 Siin Jestis xndaku ya, ti ni kachi ya:

—Koto kuu ichi ini ra nuu yivi ja ka'an
ndoo ra. Chi nu sia'an na sa'a ra, ti
kankuachi Yandios siki ra, ja suni sia'an
kaa tu maa ra. Koto kankuachi ra ja'a
yivi. Chi nu sia'an ka'an ra ti kankuachi
Yandios siki ra. Koto ma kachi ra ja ni
jna'nu ndatu fanijna'an ra. Chi nu sia'an
na ka'an ra, ti kachi Yandios ja ni jna'nu
ndatu maa ra. Kuanka'nu ini nuu fianij-
na'an ra nava na kuanka'nu ini Yandios
nuu ra. 38 Ti ansu nini ja na kuanka'nu
ini ra nuu fanijna'an ra, chi suni kua'a
sava'ni ga ja nandi'i da, ti maa Yandios
na nakua'a ya vi'i ga nuu ra. Ti chikua'a
va'a ya nuu ra nanu ni chikua'a maa
ra nuu fanijna'an ra undi na chitu ndii
bolsa ra. Sia'an sa'a ra, chi nu jiin ku'va
un chikua'a ra nava nandi'i fianijna'an

ra, ti suni sia'an na nachikua'a Yandios
nava nandi'i tu ro'o —ni kachi Jests.

39 Suni ni xna'an Jestis inga jnu'un nuu
yivi un, ti ni kachi ya:

—Na kajnu'un ri nuu ra naa ra. ¢Xi
kuu koxnuu iin chaa kuaa nuu inga chaa
kuaa ja nduku da ichi ki'in da nu? ¢Xi
ansu ndinduu da nukoyo iin yau nu?
40Yukan kuu ja kuu maa ra naa ra, nu
ka kuu ra maestro ja xna'an jnu'un Yan-
dios nuu inga yivi. Tu iyo ni #in ndaja'a ja
ndu iin nuu jiin maestro da, chi xnakan
na kutu'va da taka ja xna'an maestro un.
Yukan na ti sa ndu iin nuu da jiin mae-
stro da.

41iSuni na kajnu'un ri nuu ra! ¢Xi
vatuni ja ka'an ndoo ra ja kuu ichi ini ra
nde'e ra fianijna'an ra, nu iyo iin kuachi
i, vasu jakuu ga kaa tu maa ra jiin kuachi
ra xino? 42 ;Xi vatuni ja ka'an ndoo ra
siki flanijna'an ra, ja ka'an vixi ra siki
da xino? Nde'e naa kaa jnifiu sa'a ra, ti
xaan yuji ra jiin kuachi un. Ko na kachi
ri ja yivi flaa xini kuu ra, ja tu jini ra ja
xnakan nde'e va'a ra nasa kancha ra jiin
kuachi ra, ti sa kuu kotonchaa ra kuachi
lulu sa'a fianijna'an ra —kachi Jesus.

Jiin nde'e un ti
nakuni yo naa yujnu kuu

(Mt. 7.16-20; 12.33-35)

43Siin Jestis xndaku ya nuu yivi un, ti
ni kachi ya:

—Sa'a yo nanu. Ja ka jini ra ja tu iyo
ni iin yujnu va'a ja kua'a nde'e kue'e, ni
tu iyo ni #in yujnu kue'e ja kua'a nde'e
va'a. 44 Chi nakuni yo nau nuu taka yu-
jnu kuu nu jini yo naa nde'e kua'a. Suni
tu kuni'in yo tichi vixi xini nu'ifiu xaan,
xi kuni'in yo nde'e tika'ya xini iin nu'ifiu.
45Sja'an kuu chaa va'a, chi ndo'o ini
da mani jnifiu va'a. Ti chaa ndeva'a un,
mani jnifiu kue'e ndo'o ini da. Ti yu'u da,
chi ka'an nava ndo'o ini da —kachi ya.

Xndaku Jests siki uu ve'e
(Mt. 7.24-27)

46yukan ti ni kachi Jesis nuu yivi
kua'a ni ka ndututu un:

—Nde kua'a ra kachi jiin ri naa ra:
“Ni'in kuu jito'o na, ti safa kuu se'e ni.”
Vasu ka ka'an ra sia'an, ko tu ka jan-
datu ra jnu'un ri. 47 Ko vijna na xna'an
ri nasa kuu yivi vekoyo nuu ri, ja chun-
so'o jnu'un ka'an ri, ti jandatu i jnu'un
ri. 48 Yivi un kuu i nanu iin chaa ni sa'a
iin ve'e. Kunuu teyii ni skee da yuu ndiso
nama ve'e un. Yukan ni kii iin sau xaan,
ti ni ndaa nducha ja kuni xnaa ve'e un,
ko tu ni kanda ve'e un, chi kutu xaan ni
kee ja'a ve'e un. 4°Ti yivi ka chunso'o
jnu'un ka'an ri, ti tu ka jandatu i, yivi un
kuu i nanu iin chaa ni sa'a ve'e da, ko
tu ni skee kunu da yuu ja kundiso nama
ve'e un. Ti fiuu ni ja'a #in sau xaan ti ni
ndaa nducha, ti ni nduva ve'e un kua'an,
ti ni naa ii —ni kachi Jests.

Sa'a Jests tajna iin
muzu capitdn romano
(Mt. 8.5-13)

Nu ni ndi'i ni ka'an Jesds nuu yivi
7 un, ti kua'an ya ichi fiuu Capernaum.
2Ti yukan kande iin chaa kuu capitén, ja
kuu chaa yinda'a iin ciento soldado, ja
ka yi'i i jiin ejército fiuu Roma. Nava'a
da #in muzu junukuachi nuu da, ti kun-
da'u xaan ini da chaa un. Ni ki'in kue'e
maa da ja kuni kuu da. 3Ti nu ni jin-
iso'o da jnu'un Jests, ti ni taji da uu chaa
ka kufia'nu Israel, ja na ki'in kanda'u da
jiin Jests, ja na kin sa'a ya tajna chaa
junukuachi nuu da un. #Ni ka tu'va da
nuu Jesus, ti ni ka kanda'u xaan tonto
da sia'an:

—Kuni capitan un ja na chindee ni da,
ti va'a ga ja na sa'a ni, ® chi mani da jiin
yivi fiuu na. Ti maa da ni ta'u jnifiu ja ni
kuu vefiu'un na naa na —ni ka kachi da.

6Yukan na ti kua'an Jests jiin da naa
da. Ko nu kuan kuyajni ya ve'e capitan
un, ti chaa un ni taji da uu amigo da ja
na kachi da nuu Jests sia'an:

—Jito'yo, kuia'nu ga ni ja kuu safa, ti
tu #n nuu na jiin ni. Ja yukan kuu ja tu
kuni na ja kivi ni ve'e na. 7 Ja yukan kuu
ja tu ni kuni na ja jaa maa na ja nanduku
na ni'in. Chi so kuni na ja na ta'u ni jnifiu
ti na nduva'a muzu na. 8 Chi safia suni
iyo i#in chaa kufia'nu ta'u jnifiu nuu na,
ti suni maa na fiava'a na soldado na. Ti
kachi na jiin iin da “kua'an”, ti ki'in da.
Ti kachi na jiin inga “ha'an ja'a”, ti kii
da. Ti ta'u na jninu nuu muzu ja na sa'a
i jnifiu un, ti sa'a i —ni kachi da.

9Nu ni jiniso'o Jests jnu'un un, so ni
naa ini ya. Ti ni ndeokoto ya nuu yivi
kua'a kuankoyo jiin ya un, ti ni kachi ya:

—Jandaa na kachi ri nuu ra naa ra
ja ni tu'u fiuu Israel tu iyo ni iin yivi
kandixia da ru'u nanu ni kandixia chaa
ja'a —ni kachi Jests.

10Nu ni ka najakoyo chaa ni taji da un
ve'e, ti ni ka jini da ja, ja ni nduva'a chaa
ku'u un.

Ni naxndoto Jestis se'e yii
#in fa'an ni kendo maa iin
11 Nu ni ya'a un, ti kua'an Jests iin iuu
nani Nain. Suni kuankoyo ndaja'a ya jiin
kua'a xaan ga yivi. 12Ti nu kuan kuya-
jni ya fiuu un, ti ni jini ya kuankoyo yivi
kuan chunduji i iin ndiyi, ti maa iin ni
ndiyi yukan ni kuu se'e yii iin fia'an ni
kendo maa iin. 13Nu ni jini Jestis nuu
fia'an un, ti ni kunda'u ini ya maa fia, ti
ni kachi ya jiin fia:
—Koto nde'e ra —ni kachi ya.
14Yukan ti ni tu'va Jests, ti ni ke'e ya
jajnu ndiyi un, ti ni ka jankuni chaa ka
ndiso jajnu un, ti ni kachi ya jiin ndiyi
un:
—~Chaa lulu, na kachi ri jiin ra:
iNdokoo! —ni kachi ya.

15Yukan ti ni ndoko chaa lulu ja ja
ni ji'i un, ti ni keja'a da ka'an da, ti ni
nakua'a Jests maa da nuu nana da. 16 Nu
ni ka jini yivi un, ti ni ka yu'u xaan i, ti ni
ka keja'a ka nakanajaa i Yandios sia'an:

—Ni kenda iin profeta kufia'nu nuu
kanchuku yo naa yo vijna —ni ka kachi
i.

Suni ni ka kachi i sia'an:

—Ni chaa Yandios ja vee chindee ya
fiuu ya —kachi i naa i.

17 Yukan ti ni jichanuu jnu'un jnifiu ni
sa'a Jesus ni fiuu Judea jiin taka ga fiuu
ka'iin yajni un.

Chaa ni taji Juan, chaa ni skuanducha
Mt. 11.2-19)

18yukan ti chaa ni ka kuu ndaja'a
Juan, ni ka jani da jnu'un nuu da siki
taka jnifiu sa'a Jests. °Ti ni taji da
uu ndaja'a da un ja na kinkoyo da nuu
kande Jests, ja na kajnu'un da ya nu maa
ya kuu Cristo ja kii un, xi kundatu da
inga, ni kachi da. 20Ni jakoyo chaa un
nuu kande Jesds, ti ni ka jikajnu'un da
ya:

—Juan, chaa skuanducha un, ni taji da
safia naa na nava na kajnu'un na ja nu
maa ni kuu Cristo ja ni chisojnu'un Yan-
dios ja kii un. ¢Xi kundatu yo inga? —ni
ka kachi da.

21'Tj hora ni jakoyo chaa un, ni kuu ja
sa'a Jesus jnifiu fia'nu kenchaa ya taka
nuu kue'e ka jna'an yivi un, ti keni'in ya
tachi xaan, jiin ja ka ndundijin nduchi
tijni yivi kuaa un. 22 Ti ni kachi Jesus jiin
chaa ni taji Juan:

—Kuankoyo naa ra ti kani jnu'un nuu
Juan naa ra siki taka ja ni ka jini ra jiin
taka jnu'un ni ka jiniso'o ra ja'a naa ra.
Kachi nuu da ja yivi kuaa un ka ndundi-
jin nduchi i, jiin yivi tikuku un ja ka jika
i, jiin suni ka ndundoo chaa ka jna'an
kue'e ndi'yi te'yu un, jiin yivi so'o un ka
ndundijin so'o i jiin ja ka nandoto ndiyi
un naa i, jiin ja kuu nuu yivi nda'u ka'an

ri jnu'un Yandios ja nasa nanita'u i. 23 Ti
kachi jiin da ja kandichi Yandios jiin
yivi, ti tu yu'u i kundikun i ru'u vasu na
kondo'o koo nene i ja siki ru'u —kachi
ya.
24Nu ni ka ya'a chaa ni taji Juan un
kuankoyo da, ti ni keja'a Jestis ka'an ya
jiin yivi un siki naa chaa kuu Juan, ti ni
jikajnu'un ya:

—Na ni ka jande'e ra undi nuu fiu'un
te'e un, ¢Ndoo ka ndo'o ini ra ja sa'a
chaa un? Ti tu ni ka jini ra iin chaa nanu
iin yoko icha ja kanda sa'a tachi un, ti
chaa un tu ni sama nuu nuu da jnu'un
ka'an da, chi iin ni jnu'un ni ka'an da.
25Ti nu ni ka jande'e ra yukan, ¢xi ni ka
jinira ja fiu'un da sa'ma va'a nu? Va tuu,
chi na kachi ri ja yivi ka fiu'un sa'ma fino
kanchuku da ini ve'e chaa ka kuu rey.
26 ;Ti ndoo ni ka jande'e ra nusa? ¢Xi ka
jani ini ra ja maa da kuu profeta ja ka'an
jnu'un Yandios nu? Ti jandaa ndixia kuu
ja chaa un, kuu da iin profeta ja ka'an
da jnu'un Yandios. 27 Juan ni kuu chaa
ka'an nuu tutu Yandios nuu kachi sia'an:
Na taji ri tajnu ri ja na koxnuu da jaa da.
Ti na satu'va da yivi naa i sa ki'in ra.

Ni kachi Yandios, kachi tutu.

28 Jandaa na kachi ri ja tukaa ga ni iin
yivi nanu Juan ja kufia'nu ga ja kuu Juan
chaa skuanducha un. Ko yivi ja, ja ni
ka janta'u jnu'un siki nasa ta'u Yandios
jnifu, vasu tu ka ndiso ni iin jnifiu nanu
Juan, ko kuni ga yivi un jnifiu ia'nu ga
ja sa'a ya ansu maa da —ni kachi Jests.

29 Chaa ka kinya'u puesto jiin kua'a ga
yivi un, ni ka kuu yivi ni skuanducha
Juan. Ja yukan kuu ja ni ka janta'u i
jnu'un ni ka'an Jests, ti ni ka ja'a i jan-
daa ja mani jnu'un Yandios ni kuu ja ni
ka'an Jests, chi vanuxia ni ka janducha
i nuu Juan ja siki ja ni ka nakani ini i
nuu kuachi i. 39Ko chaa fariseo un jiin
taka chaa ka xna'an ley, tu ni ka jan-
ta'u da jnu'un Yandios ni ka'an Jests,
chi vanuxia tu ni ka janta'u da jnu'un ni

ka'an Juan ni tu ni ka janducha da naa
da. Ni ka skexiko da nava kuni sa'a Yan-
dios jiin da.

31Ti Jestis ni ka'an tuku ya, ti ni kachi
ya:

—Ja'a na kachi ri jiin nau ja skejna'an
ri yivi kanchuku kivi vijna. 32 Chi yivi ka
iyo vijna ka kuu i nanu suchi kuachi nu
ni ka nukoo i nuu ya'u ti ka yisiki i, ti
ka kana xini jna'an i: “Ka tivi yo xkili,
ko tu ni ka jitaja'a i. Ti kuaka xaan ni
ka jita yo iin yaa, ko tu ni ka nde'e i”,
ni ka kachi i. 33Suni sia'an kivi vijna,
chi ni kii Juan, chaa ni skuanducha un,
ni kuncha da. Tu ni ji'i da ndixi, ti iyo
nasa xndondicha da ini da. Ti ro'o ni ka
ka'an ra ja ni yi'i da jiin iin tachi xaan.
34yukan na ti ni chaa tu ru'u, maa Se'e
Yivi Nuyivi ja tu iyo nasa xndondicha ri
ini ri, ti ji'i ri. Ko ka chakuachi ra ru'u
ja yaji xaan i, ti ji'i xaan ri vino, ti kej-
na'an ri jiin chaa ka kinya'u nuu puesto
jiin taka ga yivi ka sa'a kuachi. 35 Nusa
ti tu ni ka kandixia ra jnifiu ni sa'a Juan,
ni tu ka kandixia ra jnifiu ni sa'a ru'u. Ko
tundo sa'a, chi yivi tu'va ka jini i ja iyo
va'a sava'ni ga jnifiu ni tatu Yandios nuu
ri jiin Juan —ni kachi ya.

Ni ja'an Jestis ve'e iin chaa
fariseo nani Simén

36yukan ti iin chaa fariseo ni kana
Jestis ja kusama da jiin ya. Ni jaa ya
ve'e da, ti ni nukoo ya nuu mesa. 37 Ti
fiuu yukan iyo iin fia'an sii ini. Ni ni'in
fla jnu'un ja kua'an Jests ve'e Simén
kuan kusama ya, ti yukan ni jaa fia jiin
iin tindo'o lulu alabastro ja fiu'un chitu
aceite perfume. 38 Ni nukoo fia nuu ja'a
Jests, nde'e fia, ti ni xndaji fia ja'a ya
jiin nducha nuu fa, ti ni nasichi fia jiin
ixi xini fia. Yukan ti ni teyu'u iia ja'a ya,
ti ni skuchi fia jiin aceite perfume un.
39Nu ni jini chaa fariseo, chaa ni kana
Jests yukan, ti ni keja'a ndo'o ini da:
“Nu sia'an ti ndixia chaa ja'a ja kuu da

iin profeta, ti va kuni da naa fia'an kuu
fia, chi kuu fia iin fia'an sii ini”, ni ndo'o
ini da. 40 Yukan ti ni kachi Jestis jiin chaa
fariseo un:

—Simén, iyo i#n jnu'un kuni ka'an ri
jiin ra —kachi ya.

Ti ni kachi chaa fariseo un:

—Kachi ni maestro —ni kachi da.
4lYukan ti ni kachi Jesus:

—Na kani ri in jnu'un. Ni ka iyo uu
chaa ka tau xu'un nuu iin chaa ja'a nuu
xu'un. #in da tau u'un ciento xu'un plata,
ti inga da tau sava ciento. “2Ko ndin-
duu chaa un tu ka ni'in da ja chunaa
da un. Yukan na ti chaa ni ja'a nuu un
ni janka'nu ini da nuu ndinduu chaa un.
Sia'an ni kuu jnu'un. Vijna ti kachi nuu
ri, ¢Nau iin iin chaa un kunda'u ga ini
chaa ni ja'a nuu xu'un un nusa? —ni
kachi ya.

43Ti ni kachi Simén:

—Ja ndo'o ini na va chaa ni tau kua'a
ga nuu da un —ni kachi da.

Ti ni kachi Jests:

—Jandaa kuu un —ni kachi ya.

44Yukan ti ni nde'e Jests nuu fia'an
un, ti ni kachi ya jiin Simén:

—Nde'e nuu fia'an ja'a. Ni kivi ri ve'e
ra ko tu ni siuku ra jnu'un ra. Tunija'ara
nducha ndundoo ja'a ri. Ko fia'an ja'a ni
xndaji fia ja'a ri jiin nducha nuu ia, ti ni
nasichi fia jiin ixi xini fia. 4> Tu ni teyu'u
raru'ujakanxia'urajiinri, ko fia'an ja'a,
undi ni kivi ri ni keja'a fia teyu'u fia ja'a
ri. 46 Tu ni chu'un ra aceite perfume xini
ri, ko fia'an ja'a, chi ni skuchi fia ja'a ri
jiin aceite perfume. 47 Ja'a ti na kachi ri
nuu ra ja nde'e mani xaan fia ru'u ja na
kuanka'nu ini ri nuu taka kuachi ni sa'a
fia. Ko iin yivi ja tu stuu i maa i ja mani
ijiin ri va tu nakani ini i ja iyo kua'a
kuachi siki i, ni tu nduku i jnu'un ka'nu
ini nuu ri ja na kenchaa kuachi i —ni
kachi Jests jiin Simén.

48 Yukan ti ni kachi ya jiin fia'an un:

—Ja ni janka'nu ini ri nuu kuachi ra
—ni kachi ya.

#Yukan na ti yivi ni ka jakoyo
kanchuku jiin ya yukan, ni ka keja'a ka
ndajnu'un naa:

—¢Naa chaa kuu chaa ja'a ja janka'nu
ini da nuu kuachi un? —kachi naa.

50 Ko maa Jests ni kachi ya jiin fia'an
un:

—Ja ni keta'u ra, chi ni kandixia ra
ru'u. Na kukuee ki'in ra vijna —ni kachi
Jests.

Na'an ni ka chindee Jestis
Yukan, ti ni keja'a Jests jikonuu ya
taka fiuu jiin taka rancho, ti xndaku

ya nasa kivi yivi nda'a Yandios ti ta'u ya
jnifiu nuu i. Ka jikonuu ndi uxi uu nda-
ja'a ya jiin ya. 2Ti suni ka jikonuu tijni
fiasi'i ni sa'a ya tajna ja ni kenchaa ya
tachi xaan ni ka jna'an fia jiin tijni nuu
ga kue'e ni ka jna'an fia naa fa. Ti yukan
ni ka'iin Maria, ja suni nani fia Mag-
dalena, fa'an ni keni'in ya uxia tachi
xaan. 3Suni kua'an Juana fasi'i Chuza,
chaa ni ta'u jnifiu nuu muzu Herodes
chaa ni kufia'nu un. Suni Susana jiin
tijni ga fia'an ni ka chindee ya jiin ja ka
fiava'a fia.

Jnu'un iin chaa saka triu
(Mt. 13.1-9; Mr. 4.1-9)

4Kua'a xaan yivi uu ga fAiuu ni ka
jakoyo nuu kande Jests, ti nu ni ka taka
kua'a ga yivi un, ti ni keja'a Jestis xna'an
ya nuu yivi un sia'an, ti ni kachi ya:

5 —in chaa jitu triu ni kenda da kuan
saka da triu. Ti nuu kua'an da jacha
da triu un, sava triu un ni ka nukoyo
ini ichi, ni ka jafiu ni'nu yivi, ti ni ka
chakoyo saa un naa ti, ti ni ka nastutu ti.
6 Sava ga triu un ni ka jinu ma'fiu yuu, ti
ni jinu triu un, ko nu ni na'ichi fiu'un,
ti ni ka ichi. 7 Sava ga triu un ni ka jinu
nuu yi'i yo'o nu'ifiu. Ti nu ni kafia numa
nu'ifiu un, ti ni ka jasi i nuu triu un.

8Ko sava ga triu un ni ka jinu i nuu yi'i
fiu'un va'a, ti ni kafia triu un ti ni ja'nuy,
ti va'a xaan ni kuu. Ni ka nakua'a undi
iin ciento triu nuu iin triu tata —ni kachi
ya.

Yukan na ti jaa xaan ni ka'an Jests
sia'an:

—Nau ro'o na chunso'o, ti nakani ini
nasa kuni ka'an jnu'un un —kachi ya.

Na kachi Jests nasa kuni
ka'an jnu'un ni ka'an ya un
(Mt. 13.10-17; Mr. 4.10-12)

9Yukan na ti ni ka jikajnu'un taka
chaa ja skua'a jiin Jests nasa kuni ka'an
jnu'un ni xndaku ya un, 10ti ni kachi ya:

—Ja kuu ro'o naa ra chi xna'an kaji
Yandios nuu ra nasa ta'u ya jnifiu, ko
yivi tu kandixia, na xndaku ri nuu i jiin
jnu'un un. Chi vasu fiuso'o i jnu'un ka'an
ri, ti nde'e i jnifiu sa'a ri, ko jini ri ja tu
kuiti kuni i chaku ini nasa ta'u ya jnifiu.
Chi vasu ka fiuso'o i jnu'un ka'an ri, ti
nde'e i jnifiu sa'a ri, ko tu chaku ini i —ni
kachi ya.

Xndaku Jestis nasa kuni ka'an
jnu'un chaa saka triu un

(Mt. 13.18-23; Mr. 4.13-20)

11Siin Jests xndaku ya, ti ni kachi ya:

—Sia'an kuni ka'an jnu'un un. Sa'a yo
nanu ja triu un kuu jnu'un Yandios. 12 Ti
yivi un kuu triu ja ni jinu ichi un, chi
chunso'o i jnu'un Yandios, ko nu ni chaa
ja'u'u un, ti xnda'u da ja tu kandixia i, ti
nava tu keta'u i. 13 Ti triu ni jinu nuu yuu
yukan kuu nanu yivi ni ka jiniso'o jnu'un
ka'an ri, ni ka janta'u i, ti ka kusii ini i
jiin. Ko vanuxia ja changa ga kufii ini i
jiin jnu'un un, ti nu ni ka keja'a ka jito
u'u yivi i ja siki jnu'un un, ti ka nakani
ini i, ti tukaa ga ka kandixia i. 14 Ti triu ni
ka jinu nuu yi'i yo'o nu'ifiu kuu nanu yivi
ni ka chunso'o jnu'un un, ko ka ndi'i ga

ini i ja kuu taka ga ja iyo nuu fuyivi ja'a,
ja na kuu riku i. Ti yukan kuu ja jasi ja
tu ka siin jiin jnu'un Yandios, chi tukaa
kuni kuandatu i nuu jnu'un ya. 1>Ko triu
ni ka jinu nuu fiu'un va'a un kuu nanu
yivi ka chunso'o nii ini i jnu'un Yandios,
ti ka chaku ini i nasa kuu jnu'un un, ti
ka siuku i jiin. Yivi un ka kuu nanu triu
ni ka nakua'a undi iin ciento triu nuu in
triu tata —ni kachi Jests.

Jnu'un iin yiti
(Mr. 4.21-25)

16 Siin Jesds xndaku ya, ti ni kachi ya.

—Yivi yinda'a iin yiti, tu skuikun i ti
kasi i nuu, ni tu kani yi chii jito. Chi
su'va chuxndee i yiti un nuu sukun, ti
nava na kundijin nuu yivi ka jakoyo un.
17 Suni sia'an kuu jiin jnifiu kua'a ri nuu
ra naa ra, chi vijna fiu'ni jaku ni yivi ka
jini, ko jaa iin kivi nu kua'a yivi kuni
ndijin. 18Yukan ti na chunso'o va'a i
jnu'un ka'an ri, chi siki yivi ja kandixia
jnu'un ri, ti vi'i ga ni'in jna'an i inijnuni
i ja kunukuachi i nuu ya. Ko yivi ja tu
kandixia, ti vi'i ga kendo i, ti tu chindee
Yandios maa i. Chi su'va naa ini i jnu'un
ri —ni kachi Jests.

Nana Jests jiin fiani ya
(Mt. 12.46-50; Mr. 3.31-35)

9Yukan ti ni jakoyo nana Jests jiin
fiani ya nuu kande ya, ti ka kuni fia ka'an
fia jiin Jests, ko tu kuu nasa kivikoyo
fia nuu kande ya, chi kua'a xaan yivi
ka'iin nuu ya. 29 Ni ja'an iin chaa ni jan
kasjnu'un nuu ya, ti kachi da:

—Nana ni jiin fiani ni ka'iin da fuera,
ti ka kuni ka'an da jiin ni —ni kachi da.

21'Ti ni kachi ya jiin chaa un:

—Yivi ka chunso'o jnu'un Yandios ti
ka jandatu i jnu'un un, yukan kuu nanu
nana ri jiin fiani ri —ni kachi ya.

Ni sa'a Jestis ja na jakuifii /¢Ndoo kivi n@uu ni jiin na, ni'in

Jests, Se'e Yandios kancha andivi?

tachi sau xaan nuu lago un
(Mt. 8.23-27; Mr. 4.35-41)

221in kivi ni kivi Jests jiin ndaja'a ya
ini iin barco, ti ni kachi ya:

—Na cho'o inga yu'u mini un —ni
kachi ya.

Yukan ti kuankoyo da. 23Ko ni
kuankoyo da nuu nducha un, ti ni kixi
Jests. Ichi kuankoyo da ti ni ndonda iin
tachi sau xaan tonto nuu mini un ja kava
nuu mani ga nducha un nuu barco un, ti
kuni kee ka'nu ki'in. 24 Ti ni ka xndoto
ndaja'a un ya, ti ni ka kachi da:

—iMaestro! jMaestro! Ka kuni
keka'nu yo chii nducha —ni ka kachi
da.

Yukan ti ni ndokuini ya ti ni ta'u ya
jnifiu nuu tachi sau xaan un jiin mini un,
ti na'iin kuiti ni kuu. 25 Yukan ti ni kachi
ya jiin ndaja'a ya:

—¢Ndoo ka jna'an ra naa ra nusa? ¢Ka
jani ini ra ja tu kuu chindee Yandios ro'o
naa ra nu? —ni kachi ya.

Ko maa da naa da, so ka naa ini da ja
ni ka yu'u da, ti ni ka keja'a ka jikajnu'un
jna'an da:

—¢Naa chaa kuu chaa ja'a ja undi
tachi sau xaan un jiin mini un ka jandatu
nuu da? —kachi da naa da.

Chaa ni ka jna'an tachi
xaan fiuu Gadara

(Mt. 8.28-34; Mr. 5.1-20)

26 Yukan sa ni ka jakoyo da nuu fiu'un
fiuu Gadara ja kande inga yu'u mini
Galilea. 27 Nu ni kee Jests ini barco un,
ti ni tu'va iin chaa fiuu un nuu ya. Ti ja
ni kuu na'an xaan ja jna'an chaa un tachi
xaan un. Tu fiu'un da sa'ma, ni tu nchaa
da ve'e, chi mani siki kava nuu ka fiun-
duji ndiyi un nchaa da. 28 Nu ni jini da
nuu Jests, ti ni nduva da nuu ja'a ya, ti
ni kanajiin da sia'an:

jJikanta'u na nuu ni ja tu kua'a ni nun-
do'o safa! —ni kachi da.

29 Sia'an ni kanajiin da, chi Jesds ja ni
ta'u ya jnifiu nuu tachi xaan ja na xndoo
maa da. Tijni jinu jnii tachi xaan un maa
da, ti vasu ka ju'ni yivi nda'a da jiin si'in
da ja na kunu'ni da, ko kundee da ja'n-
cha da, ti kua'an tachi xaan un jiin da
undi yuku te'e un. 39Ni jikajnu'un Jests
maa da:

—¢Nasa nani ra? —ni kachi ya.

Ti ni kachi da:

—Nani na Legién —ni kachi da.

Sia'an ni ka'an da chi Legién kuni
ka'an ja ka iyo kua'a xaan soldado, ti
kua'a xaan tachi un jna'an da. 31 Ti tachi
un ni ka kanda'u jiin Jests ja tu taji ya
kinkoyo ini xnduchi kunu un nuu koto
nundo'o. 32 Ti yuku un ka'iin kua'a xaan
kini ka nduku ti ja kaji ti, ti ni ka kan-
da'u tachi un jiin Jestds ja na kua'a ya
jnu'un ja na kinkoyo jiin ti, ti Jests ni
ja'a ya jnu'un. 33 Yukan ti ni ka xndoo
tachi xaan un chaa un, ti ni ka kekoyo
kua'an, ti ni ka jankuncha jna'an jiin kini
un. Yukan ti ndi'i ti ni ka ja'a ti corri,
ni ka nukoyo ti xa'va, ti ni ka kivi ti
nuu nducha mini un, ti ni ka kanchaa ti
nducha un, ti ni ka ji'i ti.

34Nu ni ka jini chaa ka ndito kini un
ja sia'an ni ka jna'an kini da, ni ka yu'u
xaan da. Ti ni ka ja'a da corri ni ka jan
kasjnu'un da nuu yivi fiuu jiin taka yivi
rancho. 3> Yukan ti ni ka kee yivi iuu un
ni ka jande'e i ja ni kuu un. Nu ni ka
jakoyo yivi un nuu kande Jests, ti ni ka
jini i chaa ni jna'an tachi xaan un nukoo
da nuu ja'a Jests, ja ni nduva'a da ti ja
fiu'un da sa'ma da. Ti nu ni ka jini yivi
un ni ka yu'u xaan i. 36 Ti uu ga yivi ni ka
jini i jnifiu fla'nu ni sa'a Jests ni ka jani
i jnu'un nasa ni nduva'a chaa ni jna'an
tachi xaan un. 37 Ko ja siki jnifiu fia'nu un
ni ka yu'u xaan tendi'i yivi fiuu Gadara

un, ti ni ka ka'an da jiin ya ja na kee ya
na ki'in ya fiuu da un naa da. Yukan na
ti ni ndivi Jestis barco ti kua'an ya. 38 Ko
chaa ni jna'an tachi xaan un, na ti ki'in
ga Jests ni ka'an nda'u da jiin Jesis ja
kuni da ki'in da jiin ya. Ko maa ya ni
kachi jiin da ja na kendo da, ti ni kachi
ya:

39 —Kuano'on ve'e ra, ti kani ra jnu'un
taka ja ni sa'a Yandios jiin ra —ni kachi
ya.

Yukan na ti kua'an chaa un, ti ni jani
da jnu'un ni fivu nava ni sa'a Jesus jiin
da.

Se'e si'i Jairo jiin fia'an
ni kue'e sa'ma Jests
(Mt. 9.18-26; Mr. 5.21-43)

40Nu ni naya'a tuku Jests inga yu'u
nducha un, ti ni ka kusii ini yivi ja ni
nchaa tuku ya, chi ka ndatu i ya. 41 Ti
yukan ni jaa i#in chaa nani Jairo, chaa
yinda'a iin vefiu'un Israel un. Ni jakun-
jiti da nuu ja'a Jests, ti ni kanda'u da jiin
ya ja na ki'in ya ve'e da, 42 chi kuni kuu
se'e si'i da, ti ma iin xini i, ko ja iin i uxi
uu kuiya.

Ti kua'an Jests jiin da. Ko kuankoyo
kua'a xaan yivi jiin ya ja undi ka jaxin
jna'an yivi un naa i. 43 Ti ma'fiu yivi un
kua'an iin fiasi'i jna'an kue'e nifii xaan
tonto ja ni ndo'o fia jiin kue'e un uxi uu
kuiya. 44Ni tu'va fa ichi jata Jesds, ti
ni ke'e na siki sa'ma ya. Ti hora ni ni
jakuifi nifii un. 45 Yukan ti ni jikajnu'un
Jests yivi un:

—¢Nau ja ni kue'e ru'u? —ni kachi ya.

Ti tendi'i yivi un ka ka'an ja tuu. Ti
Pedro jiin uu ga ndaja'a un ni ka kachi
da jiin Jests:

—DMaestro, yivi kuankoyo ja'a ka jaxin
jna'an i, ti ka chinda'a jna'an i, ti jika-
jnu'un ni ja nau ja ni chinda'a ni'in —ni
ka kachi da.

46 Yukan ti ni kachi Jesus:

—Iyo iin yivi ni ke'e ru'u, chi ni jini ri
ja jiin jnifiu ndiso ri ni sa'a ri tajna iin
yivi —ni kachi ya.

47Nu ni jini fia'an un ja ni jini Jesus
ja ni ke'e fia ya, ti undi ni'in Na ni tu'va
fia, ti ni jakunjiti fia nuu ya. Ti nuu chitu
un ni kachi fa ndoo ni kuu ja ni ke'e fia
sa'ma ya, ti ni nduva'a fia nuu ni kue'e
fia sa'ma ya. 48 Yukan ti ni kachi Jesis
jiin fa:

—Ndee sa'ni ra hija. Ja ni nduva'a ra
chi ni kandixia ra ru'u ja kuu sa'a ri tajna
maa ra. Ti na kukuee ki'in ra vijna —ni
kachi ya.

49Ti ka'an Jesiis sia'an, ti ni jaa iin
chaa kande ve'e Jairo, ti ni kachi da jiin
Jairo:

—Ja ni ji'i se'e si'i ni. Tukaa ndoo sa'a
ni ja ki'in ni jiin maestro —kachi da.

50Ti Jestis ni jiniso'o ya ja sia'an ni
ka ka'an da jiin Jairo. Ko tu ni ki'in ya
jnu'un, ti ni kachi ya jiin Jairo:

—Koto yu'u ra, so kuni ri ja na
kandixia ra ti nava na nduva'a se'e si'i
ra —ni kachi ya.

51Nu ni jaa ya ve'e Jairo, ti tu ni ja'a
ya jnu'un kivikoyo yivi jiin ya, chi nini
Pedro, Jacobo jiin Juan, jiin tata suchi
lulu un, jiin nana i ni ka kivi jiin ya.
52Ti tendi'i da ka nde'e ja ka na'nu ini
da suchi lulu un, ko ni kachi Jests:

—Tu nde'e ra naa ra, chi tu ni ji'i suchi
lulu ja'a, chi so kixi i —ni kachi ya.

53Ti yivi ka'iin un so ni ka jaku i ja
sia'an ni ka'an Jests, chi ja ni ka jini da
ja ni ji'i suchi lulu un. 54 Ti maa Jests ni
jnii ya nda'a suchi lulu un, ti jaa xaan ni
ka'an ya sia'an:

—iSuchi lulu, ndoko! —ni kachi ya.

55Ti hora ni, ni nandoto suchi lulu un,
ti ni ndoko i. Ti ni ta'u Jesis jnifiu nuu
nana i ja na kua'a fia ja kaji i. °©So ni
ka naa ini tata i. Ko maa Jests ni ta'u ya
jnifiu ja tu kani da jnu'un ja sia'an jnifiu
ni sa'a ya.

Taji Jests ndaja'a ya ja na
ka'an da jnu'un Yandios
(Mt. 10.5-15; Mr. 6.7-13)

Ni nastutu Jests ndi uxi uu ndaja'a
9 ya, ti ni ja'a ya jnifiu ia'nu nuu da
naa da ja na kuu keni'in da taka nuu
tachi xaan, ti suni na sa'a da tajna yivi ka
jna'an taka nuu kue'e. 2Ni taji ya da ja
na xna'an da jnu'un Yandios siki ja nasa
kuu kivi i nda'a ya ja na ta'u ya jnifiu
nuu i. Ti ni ja'a ya jnifiu ja na kenchaa
da kue'e naa da. 3 Ti ni kachi ya jiin da
naa da:

—Tundo kunda'a ra naa ra ja kuu ichi,
ni #n yujnu xii, ni Aunu staa, ti ni xu'un.
Ti suni iin ni su'nu kuu ja kunda'a ra naa
ra, tu kunda'a ra uu. 4Nu ni ka jakoyo
ra iin ve'e, kendo un naa ra undi nu
kuankoyo ra inga fiuu. °Ti taka yivi ja
tu ka ja'a ve'e, ni tu ka chunso'o jnu'un
Yandios ka ka'an ra, kekoyo ve'e un jiin
fiuu i. Ti nu ni kekoyo ra, ti kisi tikacha
ini ndijfia ra naa ra, na kuu iin sefa ja tu
ni ka kandixia jnu'un ni ka ka'an ra nuu
yivi yukan —ni kachi Jests.

6 Ni kekoyo ndaja'a un, ti ni ka jikonuu
da taka fiuu ka xna'an da jnu'un Yandios,
ti ka sa'a da tajna yivi naa i.

Ni ji'i Juan, chaa ni skuanducha
(Mt. 14.1-12; Mr. 6.14-29)

7'Ti kuiya un kuu Herodes gobernador
nuu fiuu un, ti ni ni'in da jnu'un taka
jnifu sa'a Jests, ko tu kojnuni ini da siki
jnifiu fia'nu sa'a Jests, chi sava yivi un
ka ka'an ja Juan kuu, chi ja ni nandoto
da ma'fiu ndiyi. 8 Sava ga ka ka'an ja ni
ndenda profeta Elias ja ni kii na jana'an,
ti sava i ka ka'an ja inga profeta ni kii na
jana'an ni nandoto ma'fiu ndiyi. °Ti ni
kachi Herodes:

—Ko maa ri ni ta'u jnifiu ja na ka'n-
cha da xini Juan, ti ¢naa chaa kuu ja
ka'an yivi ja sa'a taka nuu jnifiu fia'nu
un nusa? —ni kachi da.

Ti ndiyo ini Herodes ja na kuni da nuu
Jests.

Ni skaji Jests vi'i ga
u'un mil yivi naa i
(Mt. 14.13-21; Mr. 6.30-44; Jn. 6.1-14)

10yyukan ti ni ka nandeokufi ndi uxi
uu ndaja'a Jests, ja ka nani apdstol, undi
fiuu nuu ja ni ka ja'an da ni taji ya da
naa da. Ti vijna ja ka nani da apéstol,
chi ni ka kuu da chaa ni nakaji Jests
ja kujiin da jiin ya. Ti ni ka nakani da
jnu'un nuu Jesis taka jnifiu ni ka sa'a
da. Yukan ti ni yinda'a Jestis maa da
kuankoyo siin da iin fiu'un te'e ja kande
yajni fiuu Betsaida. ! Ko ni ka jini yivi
taka nuu kua'an ya, ti ni ka chindikun i
kuankoyo i. Ti Jestis ni janta'u ya maa
i naa i. Ti ni xna'an ya jnu'un Yandios
siki nasa kuu kivi i nda'a ya, ja na ta'u
ya jnifiu nuu i naa i. Ti suni ni sa'a ya
tajna yivi ka ku'u. 12Ko vanuxia ja kuan
kufiaa, ti ni ka tu'va ndi uxi uu ndaja'a
un nuu Jesus, ti ni ka kachi da:

—Ka'an ni jiin yivi ja na ki'in ndetatu
inaa i, ti na nduku i ja kaji i taka rancho
jiin fiuu ka'iin yajni, chi tundo iyo nuu
ka'iin yo ja'a —ni ka kachi da naa da.

13Ti ni kachi Jests jiin da naa da.

—Kua'a maa ra ja kaji i naa ra —ni
kachi ya.

Ti ni ka kachi da naa da:

—Ko tukaa ga ndoo ka yinda'a na, chi
u'un ni ga staa stila jiin uu chaka ni ga
ka yinda'a na. Ti nanu kuan na ja kaji
yivi kua'a ja'a naa i nusa? —ni ka kachi
da.

14Tj iyo yajni u'un mil chaa ni ka'iin
un. Ti ni kachi Jests jiin ndaja'a ya:

—Kachi jiin yivi ja na nukoo yukun i
sava ciento naa i —ni kachi ya.

15Sia'an ni kachi ndaja'a ya nuu yivi
un, ti ni ka nukoo i nuu icha un. 16 Yukan
na ti ni jnii Jestis ndi u'un staa stila un
jiin uu chaka un ini nda'a ya. Ni ndakoto
ya andivi, ti ni nakuanta'u ya nuu Yan-

dios. Ni sakuachi ya, ti ni ja'a ya nuu
ndaja'a ya ja na tejna'an da nuu yivi un
naa i. 17 Tendi'i yivi un ni ka yee i nasa
ni kundee maa i. Nu ni kuu ni ka yee i, ti
ni ka nastutu da uxi uu chika jiin pedazu
ni kendoso un.

Kachi ndaa Pedro ja Jestis kuu Cristo
(Mt. 16.13-19; Mr. 8.27-29)

18fin kivi kancha siin Jesis jikanta'u
ya nuu Yandios, ti ka'iin yajni ndaja'a ya
jiin ya. Yukan ti ni jikajnu'un ya da naa
da sia'an:

—¢Nau ja ka ka'an yivi ja kuu ri? —ni
kachi ya.

19Ti ni ka kachi da naa da:

—Sava yivi ka ka'an ja kuu ni Juan
ja ni skuanducha un. Sava ga ka ka'an
ja maa ni kuu profeta Elias, ja ni kii
na jana'an. Ti sava ga ka ka'an ja kuu
ni inga profeta jana'an, ja ni nandoto
ma'fiu ndiyi —ni ka kachi da naa da.

20 Yukan ti ni jikajnu'un ya da naa da:

—Ti ro'o naa ra, ¢nau ja ka ndo'o ini
ra ja kuu ri? —ni kachi ya.

Ti ni kachi Pedro:

—Maa ni kuu Cristo, Se'e Yandios, ja
ni taji ya ja ndiso ni jnifiu fia'nu —ni
kachi da.

¥in kivi ni ka'an Jesds ja kui ya

(Mt. 16.20-28; Mr. 8.30-9:1)

21 Yukan na ti ni kachi Jests jiin nda-
ja'a ya ja koto ma kani kuiti da jnu'un
nuu yivi ja maa ya kuu Cristo, ja ni taji
Yandios ja ndiso ya jnifiu fia'nu.

22Ti ni kachi Jestis jiin da naa da:

—Ru'u, ja kuu ri maa Se'e Yivi Nuyivi,
kondo'o koo nene ri. Ti taka chaa
ka kufia'nu nacién Israel, jiin sutu ka
kufia'nuy, jiin taka chaa ka xna'an ley Is-
rael ini vefiu'un un, tu kuanta'u da ru'u.
Chi su'va ka'ni da ru'u. Ko nu uni kivi ti
nandoto ri ma'fiu ndiyi —ni kachi ya.

23Yukan na ti ni kachi ya jiin tendi'i
yivi ni ka ndututu un:

—Nu nau yivi kuni kundikun ru'y, ja
siuku i jnu'un ka'an ri, ti na xndoo i taka
ja ka ndo'o ini i un, ti na tava ini i ja
taka kivi na kondo'o koo nene i vasu na
kuu i ja siki ru'u. 24 Chi yivi kandio ini
ja kunchuku va'a i nuu fiuyivi ja'a ja tu
kandixia i jnu'un ri, ti xnaa i maa i. Ko
yivi na koo ndo'o koo nene i ja siki ru'u,
ti su'va ni'in ta'u i ja kunchuku i nuu
andivi ja kuu saa ni. 25Chi tundo ni'in
kuiti i#in yivi, vasu na kundee i ni'in i
taka ja iyo nuu fiuyivi ja'a, ti xnaa i anu
i nuu Yandios. 26 Ko nu iin yivi kukanuu
i ja siki ru'y, ja tu kuni ka'an i nuu inga
yivi ja kandixia i ru'u, nusa ti ru'u, maa
Se'e Yivi Nuyivi, suni na kachi ri ja tu
ka yi'i kuiti yivi un jiin ri. Sia'an kachi ri
kivi nchaa ri tuku jiin taka angel ndoo
ja ka junukuachi nuu Yandios. Chi ja
kuu kivi un kundiso ri jnifiu fia'nu tatu
Tata ri Yandios nuu ri naa ri. Yukan ti
tu nakuni kuiti ri taka yivi ja tu ni kuni
xna'an i ja kandixia i ru'u. 27 Ti ja siki
kivi un, na kachi ri ja sava ro'o ja ka'iin
ja'a kuchaku ra, ti kuni ra nchaa tuku ri
jiin #n jnifiu fa'nu xaan ga, ja iin ni ga
jnifu ka ta'u ri jiin Yandios nuu tendi'i
ja iyo —ni kachi ya.

Ni nasama Yandios nuu Jests
(Mt. 17.1-8; Mr. 9.1-8)

28 Sia'an ni ka'an Jestis, nu ni ya'a ya-
jni una kivi. Yukan ti ni ka ja'an ya jiin
Pedro, Jacobo jiin Juan xini i#in yuku,
kuan kakanta'u ya. 2°Ni jikanta'u ya
nuu Yandios, ni nasama nuu ya, ti sa'ma
ya ni nduskuiyi xaan nanu iin nduva
ndikandii. 30 Ti yukan ni ka jini da kajiin
uu chaa ka ndajnu'un jiin ya. Ti iin chaa
un ni kuu #in chaa ni kufia'nu nuu nacién
Israel na jana'an ni nani Moisés, ti inga
chaa un ni kuu profeta ni nani Elias ja
ni kii suni undi na jana'an. 31 Ti vii xaan
ni nduu nuu kajiin da, ti ni ka ndajnu'un
da ja ka'ni yivi Jestis nuu fiuu Jerusalén.
32Ti Pedro jiin uu ga chaa un, vasu ka

ji'i xaan da ma'na, ko ni ka ndoto nduchi
da, ti ni ka nde'e da nuu kajiin Jests jiin
uu ga chaa un, ti ni ka nakuni da ja ni
ndufia'nu xaan Jesus. 33 Ti nu ni ka xn-
doo Moisés jiin Elias Jests, ti ni kachi
Pedro jiin ya:

—Maestro, xaan va'a ja ka'iin yo ja'a.
Na sa'a yo uni ve'e kuachi kunchuku yo,
iin kuu ni, inga na kuu Moisés, ti inga na
kuu Elias —ni kachi da.

Ko vasu Pedro, tukaa jini da naa
jnu'un ka'an da. 34Ti ni ka'an ga da
sia'an, ti ni jinu in viko nu'un ja ni na-
suku da naa da, ti yukan ni ka yu'u xaan
da nu ni kasuku viko un da. 3°Ti nuu
viko un ni ka'an i#in ndusu sia'an:

—Ja'a kuu se'e ri ja kunda'u ini ri ti
kusii ini ri jiin. Ti chunso'o jnu'un ka'an
da —kachi.

36Nu ni ndi'i ni ka'an ndusu un, ti
ni ka nde'e da ja maa iin ni ga Jests
kandichi. Yukan ti na'iin kuiti ni ka kuu
da. Tu ni ka jani da jnu'un nuu ni iin yivi
ja sia'an ni ka jini da un.

Sa'a Jests tajna iin chaa lulu ji'i yi'i
(Mt. 17.14-21; Mr. 9.14-29)

37 Nu ni ka najinu da ja'a yuku un inga
kivi, ti kua'a xaan yivi ni ka ja'an nuj-
na'an Jesus. 38 Ti iin chaa un ni kana xini
Jests, ti jaa xaan ni kachi da:

—Maestro, kanda'u na jiin ni ja na kin
nde'e ni se'e na, chi maa iin ni ja'a kuu
se'e na. 39%in tachi xaan un jnii i, skana-
jiin i ti ja'ni yi'i i, kafia ti'ifiu yu'u i. Ja'a
xaan nundo'o i, ti tu kuni sia maa i. 40 Ja
ni kanda'u na jiin ndaja'a ni ja na ken-
chaa da ki'in, ko tu ni kuu sa'a da naa da
—ni kachi da.

41 Ti ni kachi Jestis nuu tendi'i yivi un:

—Xaan ga tu ka kandixia ra jnifiu sa'a
Yandios. Xaan ga ni'in ini ra naa ra ja
tu ka jandatu ra nuu Yandios. Nasa ga
ndo'o nene ri ja siki ro'o naa ra. Chaan

chaa lulu jiia, na kii da naa ra —kachi
Jests.

42Ko nu kuan tu'va chaa lulu un nuu
Jesus, ni skuiko tuku tachi xaan un maa
da nuu fiu'un un, ti ja'ni yi'i tuku maa da.
Yukan ti ni nduxaan ni'in ya nuu tachi
xaan un, ti ni nduva'a chaa lulu un. Ti ni
nakua'a ya nuu tata da. 43 Ti tendi'i yivi
un ni ka naa ini i jiin jnifiu fia'nu sa'a
Yandios.

Hn kivi ni ka'an tuku Jestis ja kuii ya
(Mt. 17.22-23; Mr. 9.30-32)

Ni ka naa ini yivi un jiin jnifiu fa'nu
ni sa'a Jesus, ti ni kachi ya jiin ndaja'a
ya:

44 _Chunso'o va'a jnu'un ja'a, ti koto
naa ini ra naa ra. Ru'y, ja kuu ri maa
Se'e Yivi Nuyivi, ti iyo iin da ja nakua'a
da ru'u nuu nda'a chaa ka jito u'u ru'u
—mni kachi ya.

45Ko ndaja'a ya tu ka chaku ini da
jnu'un ni ka'an ya un, chi tu ni ja'a ya
jnu'un ja chaku ini da naa da. Ti ka
yu'u da ka'an da jiin ya ja na xndaku ya
jnu'un ni ka'an ya un nuu da.

Nau kuu ja kuiia'nu ga
(Mt. 18.1-5; Mr. 9.33-37)

461in kivi ti ni ka keja'a ndaja'a Jests
ka jikajnu'un jna'an da na ndenu nau iin
iin da kuu ja kufia'nu ga. 47 Ko ni jini
Jestis nava ka ndo'o ini da. Yukan ni ki'in
ya iin suchi lulu, ni jani ya xiin ya, 48ti
ni kachi ya jiin da naa da:

—Jiin jnifiu ndiso ri na kachi ri ja nu
na kunda'u ini ra iin suchi lulu sia'an, ti
ja ni kuu ra iin yivi ni janta'u ru'u. Ti
ja janta'u ra ru'u, ansu nini ru'u janta'u
ra, chi suni janta'u ra Yandios, ya ni taji
ru'u vaji ri. Ja yukan kuu ja taka ro'o ja
ka ndo'o ini ja nukuu ga ja kuu taka ra
naa ra, ja tu ka ndo'o vixi ini ra, yukan
kuu ja kufia'nu ga —ni kachi ya.

Jestis ka'an ya jiin ndaja'a
ya ja na kuanta'u da yivi
sa'a jnifiu fia'nu jiin sivi ya
(Mr. 9.38-40)

49 Yukan ti ni kachi Juan jiin Jesds:

—Maestro, ni ka jini na iin chaa ja
jiin sivi ni ni kenchaa da tachi xaan un
kua'an, ti ni ka nduxaan na jiin da, chi
tu yaku da jiin yo —ni kachi da.

50Ti ni kachi Jestis jiin da:

—Tu kasi ra ja sa'a da, chi chaa
kenchaa tachi xaan nanu sa'a ri, suni
chindee da yo'o naa yo, chi tu ka'an da
siki yo —ni kachi ya.

Ni nduxaan Jesis nuu
Jacobo jiin Juan

5INu kuan kuyajni kivi ja kee Jests
fiuyivi ja'a no'on ya andivi, ni chundee
ini ya ti kua'an ya ichi fiuu Jerusalén.
52Ni taji ya uu chaa ka yoxnuu, ti
chaa un ni ka ja'an #n ndafiuu Samaria
ka nduku da nuu kendo ya, >3ko yivi
Samaritano un tu ni ka janta'u ja kendo
ya yukan, chi ni ka jini ja Jerusalén
kua'an ya. 5 Yukan ti nu ni ka jini Ja-
cobo jiin Juan ja yivi Samaritano un, tu
ni ka janta'u i Jests, ti ni ka kachi da:

—Jito'yo, kua'a ni jnu'un ti na ta'u yo
jnifu ja na jinu fiu'un andivi, ti na xnaa
yo yivi Samaritano un, nanu ni sa'a pro-
feta Elias na jana'an—ni ka kachi da.

55Yukan ti ni nde'e Jestis nuu da naa
da, ni nduxaan ya, ti ni kachi ya:

—Ro'o naa ra, tu ka jini ra na jnu'un
ka ka'an ra. 56 Chi ru'u, maa Se'e Yivi
Nuyivi, tu vaji ri fluyivi ja'a ja xnaa ri
yivi naa i, chi su'va, vaji ri vee nama ri
siki yivi naa i —ni kachi ya.

Yukan na ti kuankoyo da inga fiuu
tuku.

Uu chaa ka kuni ki'in jiin Jests
(Mt. 8.19-22)

57 Ni kuankoyo da ichi un, ti ni kenda
iin chaa ni kachi jiin Jests:

—Jito'yo, kuni ki'in na jiin ni vasu
sava'a ni ga ichi na ki'in ni, ti ki'in yo
—ni kachi da.

58 Ti ni kachi Jests jiin da:

—Nukuii un chi ka iyo yau kava ka yi'i
ti. Ti saa un suni ka iyo taka ti nuu ka
ndetatu ti. Ko ru'u, maa Se'e Yivi Nuyivi,
va sa nanu iyo nuu ndetatu ti'li xini ri
—ni kachi Jests.

59 Yukan ti ni kachi Jestis jiin inga da:

—Kundikun ru'u na cho'o —ni kachi
ya.

Ti ni kachi chaa un:

—Jito'yo, kundatu ni na kin chunduji
na tata na xnakan, sa chaa na, ti na cho'o
—ni kachi da.

60 Ti ni kachi Jestis jiin da:

—Jini ra ja ka iyo yivi un ja kanchuku
i nanu ndiyi, chi tu ka chunso'o i jnu'un
Yandios. Ti sia yivi un na chunduji
jna'an maa i. Ko ro'o, kin xna'an ra
jnu'un Yandios nau yivi kuu kivikoyo i
nda'a maa ya, ja na ta'u ya jnifiu nuu i
—ni kachi ya.

61 Yukan ti ni kenda inga chaa ni kachi
jiin ya:

—Jito'yo, kuni ki'in na jiin ni, ko kun-
datu ni na kin kanxia'u na jiin yivi ni ka
kendo ve'e na —ni kachi da.

62Ti ni kachi Jestis jiin da:

—Sa'a yo nanu ja iyo yivi ni chiso-
jnu'un ja na kin kunukuachi i nuu Yan-
dios, ko tu kundee i jiin jnu'un ni chiso i
un. Yivi un kuu nanu iin chaa ki'in latu
da ja na kutu da itu da, ko tu kundee da
xndi'i da jnifiu un. Ti yivi un tu kaxaan
ja kunukuachi i nuu ta'u Yandios jnifiu
—ni kachi Jests.

Ni taji Jests uni xiko uxi ndaja'a ya

Nu ni ya'a yukan na ti ni nakaji
1 O Jito'yo Jests uni xiko uxi ga yivi,
ti ni taji ya ndi uu ndi uu da ka yoxnuu
da kuankoyo da taka fiuu nuu ki'in maa
ya, 2ti ni kachi ya jiin da naa da:

—Jnifiu Yandios kuu nanu kivi ka nas-
tutu yo triu, chi jandaa ndixia kuu ja, ja
ni kuu ja te'nde triu un, ko jaku ni muzu
iyo ja kin sajnifiu un. Sia'an kuu yivi ja'a
naa i, chi nda'u ka sa'a i ja tundo xn-
daku nuu i, chi kumani chaa kin xndaku
un. Yukan kuu ja ka'an ri ja kakanta'u
nuu maa Yandios, ya xiin jnifiu un, ti na
chu'un ya muzu kin nastutu jnifiu un.
3Kuankoyo naa ra, ko nduku ndee ra,
chi taji ri ro'o naa ra nanu rii ja kua'an
ti nuu ka'iin kuiti xaan. 4 Tu kundiso ra
xu'un ni iunu staa ja kuu ichi, ti tu kun-
da'a ra ndijiia, ti koto jakuiii ra ja kanx-
ia'u konu'un ra jiin yivi ichi naa ra. > Nu
ka kivi ra iin ve'e ko xnaka kachi ra:
“Na kukuee ja kuu ve'e ja'a.” ®Ti nu
yukan kanchuku yivi va'a ini, jiin jnu'un
kukuee, ti na kuu ja kuu yivi un naa i.
Ko nu tu va'a ini yivi un, va tu kukuee
kanchuku i. Kanxia'u jiin i ti kuankoyo
naa ra. ’ Kendo ve'e nuu kanchuku yivi
va'a ini, ti kaji ra ko'o ra ndoo na kua'a
yivi un nuu ra naa ra, chi iin chaa sa'a
jnifu, suni iyo ichi da ja kinya'u da. Ti
koto kakanuu ra naa ra ja ndukunuu ra
inga ve'e.

8 Nu ni jakoyo ra iin fiuu naa ra, ti kaji
vasu ndoo na kua'a yivi nuu ra naa ra.
9Sa'a tajna yivi ka ku'u ka iyo yukan
naa ra, ti kachi jiin i: “Jiin jnifiu fia'nu
un ja ni ka jini ra ja, ja ni jaa kivi ta'u
Yandios jnifiu, ti kuu kivi ra nda'a ya na
ta'u ya jnifiu nuu ra naa ra.” 1Ko nu na
jakoyo ra iin fiuu nuu tu kuanta'u yivi
ro'o naa ra, kekoyo ichi un, ti kachi naa
ra: 11“Undi tikacha fiu'un fiuu ra ja ni
jnii ja'a ri naa ri, na kisi ri, ti yukan na
kuu sena ja tu ni ka janta'u ra ru'u naa

ri. Ko kunukuu ini ra ja, ja ni jaa kivi
ja kivikoyo ra nda'a Yandios ja na ta'u
ya jnifiu nuu ra naa ra”, kachi ra nuu
yivi fiuu un. 12Na kachi ri ja nu na chaa
juicio, ti ka'nu ga kuu nundo'o ja kuu
fiuu un, ti ansu yivi fiuu Sodoma —kachi
Jests.

Yivi fiuu ni ka nduni'in ini
(Mt. 11.20-24)

13 Siin Jests xndaku ya, ti ni kachi ya:

—iNa xaan nda'u ro'o yivi fiuu
Corazin! jNa xaan nda'u ro'o yivi fiuu
Betsaida! Sa ti fiuu Tiro jiin Sidén ni sa'a
ri taka jnifiu fia'nu un nava ni sa'a ri nuu
fiuu ra naa ra, va ja ni kuu na'an ni ka
nakani ini yivi un niku, ti ku'un i sa'ma
nda'u, ti kuchi i yaa, ja na kuu sena i
ja ni ka nakani ini i. 1Ko na kachi ri
ja kivi nu na chaa juicio, ti ni'in ga kii
nundo'o siki ra ja kuu yivi fiuu Tiro jiin
Sidén. 15Ti ro'o, yivi fiuu Capernaum,
koto ndo'o ini ra ja ndufia'nu ga fiuu ra.
Chi su'va nukuu ga fiuu ra, ti ndunda'u
ga ja kuu taka ga fiuu —ni kachi Jests.

16 Ti ni kachi ya nuu ndaja'a ya tuku:

—Nu #in yivi na kuanta'u jnu'un ri ja
ka ka'an ra, ti iin ni kuu ja kuanta'u i
ru'u. Ko yivi ja tu kuanta'u ro'o naa ra,
iin ni kuu ja tu kuanta'u i ru'u. Ti yivi tu
ni janta'u i ru'y, #in ni kuu ja tu kuanta'u
i Yandios ja ni taji ru'u nuu fiuyivi ja'a
—ni kachi Jests.

Ni ka ndeokuiii ndi
uni xiko uxi ndaja'a Jesus

17Ni ka ndenda ndi uni xiko uxi chaa
ni taji Jests. Ni ka kusii ini da, ti ni ka
kachi da:

—Jito'yo, undi tachi xaan un ni ka jan-
datu nuu na, ja ni ka ndaku ni'in na sivi
ni —ni ka kachi da.

18Ti ni kachi Jests:

—Sia'an chi jini ri ja, ja ni xnaa ja'u'u
un jnifu fa'nu maa, nanu ja ni sana ini,
nanu iyo naa ini yo ti ndinchaa jinu iin

taja nuu andivi. 19 Ti nuu ra naa ra ja ni
ja'a ri jnifiu fia'nu, ti kuu kuafiu ra siki
sava'ni ga koo xi ndisu'ma, ti kundee ra
jiin sava'ni ga ja jito u'u ro'o, ti ni tundo
jna'an ra. 20 Ko tu kusii ini ra naa ra ja ka
jandatu tachi xaan un nuu ra. Chi su'va
na kusii ini ra, chi ja ni nakuni Yandios
nau ka kuu ra, ti ni naki'in ya ro'o nda'a
maa ya —ni kachi Jests.
Ni kusit ini Jestis
(Mt. 11.25-27; 13.16-17)

21Ti hora un ni kusii xaan ini Jests ja
ni sa'a Espiritu Santo, ti ni kanajaa ya
nuu Yandios:

—Tata na, nakanajaa na ni'in ja kuu ni
jito'o ja ta'u ni jnifiu ni tu'u andivi jiin
ni tu'u fiuyivi ja'a, chi ni xna'an ni taka
jnifiu Aa'nu ni nuu yivi nda'y, ti ni ka
chaku ini i. Chi su'va ni chisa'yi ni nuu
yivi tu'va ja ndichi xini. Sia'an na koo
jiin maa ni, Tata na, chi sia'an ni kuu ini
maa ni —ni kachi ya.

22Yukan ti ni ka'an Jests nuu yivi un:

—Maa tata ri ni nakua'a ya taka jnifiu
ja'a nuu ri. Ti maa iin ni ya jini nau kuu
inijnuni ru'u ja kuu ri se'e ya. Ti suni ma
iin ni ru'u ja kuu ri se'e ya, jini ri nau
kuu inijnuni maa Tata ri Yandios. Ti suni
ru'u, ja kuu ri se'e ya, na xndaku ri nuu
yivi nau kuu maa Tata ri Yandios —ni
kachi ya.

23 Yukan na ti ni nde'e ya nuu chaa ka
skua'a jiin ya, ti ni kachi ya nuu maa ni
da naa da:

—Kancha Yandios jiin taka yivi ka
nde'e i jiin nduchi i taka jnifiu fia'nu ja
ka jini ra vijna. 24 Ti jandaa na kachi ri
nuu ra naa ra, ja kua'a xaan profeta ni
kikoyo na jana'an, jiin taka chaa ni ka
kuu rey, ni ka fiukuu ini da ja kuni da
taka ja ka jini ra ja'a vijna, ko tu ni ka
jini da. Suni ni ka fiukuu ini da ja kun-
so'o da taka jnu'un ka jiniso'o ra ja'a vi-
jna, ko tu ni ka jiniso'o da —kachi Jestis.

123

Lucas 10:32

Jnu'un in chaa fiuu Samaria
ja ni kunda'u ini da
25Yukan na ti iin chaa xna'an ley Is-
rael un, ni kenda da ni jan ka'an da jiin
Jests, chi kuni kotojnuni da ya, ti ni jika-
jnu'un da ya:

—DMaestro, ¢nau kuu ja sa'a na ti ni
ta'u na ja kuchaku na nusa ja kuu saa
ni? —ni kachi da.

26 Ti ni kachi Jests:

—¢Nasa yoso nuu tutu ley Moisés, ti
naa jnu'un ka'u ra yukan, nusa? —ni
kachi ya.

27 Ti ni kachi chaa xna'an ley un:

—Kachi ley un ja kuu ini nuu Jito'yo
Yandios jiin ni ini ni afiu ra, jiin ni tu'u
ra, undi jiin inijnuni ra, ti kunda'u ini
nuu fanijna'an ra nanu kunda'u ini ra
nuu maa ra —ni kachi da.

28 Yukan na ti ni kachi Jesus jiin da:

—Jandaa kuiti ni nachiso ra. Ti nu
sia'an na sa'a ra, ti ni'in ta'u ra ja
kuchaku ra ja kuu saa ni —ni kachi ya.

29Ko chaa xna'an ley un, kuni nama
da jnu'un ni ka'an da un nuu Jests, ti ni
kachi da:

—¢Ti nau kuu fanijna'an na nusa?
—ni kachi da.

30Ti ni kachi Jests jiin da:

—Na kani ri jnu'un nava ni jna'an iin
chaa ni jna'an. Ni kenda da ichi fiuu
Jerusalén, ti kua'an da undi fuu Jer-
ic6. Ko ichi un ni ka kenda uu fiakui'na
nuu da ja ni ka sakui'na ndajnifu da. Ni
ka kenchaa taka ja yinda'a da, jiin undi
sa'ma da ni ka ki'in. Ni ka ja'a tau da, ti
kuankoyo, ti ni kendo chaa un katuu da
nanu ndiyi. 31 Ti ndo ichi yukan ni ya'a
iin sutu Israel. Ni jini da nuu katuu chaa
un, ko tu ni ve'e da nuu da, ti ni ya'a
da inga yu'u ichi un, ti ni ya'a da kua'an
da. 32 Suni ichi un ni ya'a iin chaa Israel
ja kuu da i#in ndaja'a nuu sutu levita naa
da. Suni ni jini da nuu katuu chaa un, ko
tu ni nde'e da nuu chaa un, ti ni ya'a da

kua'an da. 33Ko iin chaa fiuu Samaria,
ja kua'an da suni ichi yukan, ti nu ni
jini da chaa katuu un, ni kunda'u ini da
maa da. 3*Ni tu'va da nuu katuu chaa
un, ti ni sa'a da tajna nuu ni tuji chaa
un jiin aceite, jiin vino yinda'a da un.
Ti ni suku da nuu ni tuji un jiin sa'ma.
Yukan na ti ni ndani'in da chaa un, ni
skaa da chaa siki burru da, ti kua'an da
jiin da undi nuu iyo in ve'e ni kendo
da. Ti ni jito va'a da chaa jakuaa un.
35Ti inga kivi kua'an chaa fiuu Samaria
un, ko ni tava da uu xu'un plata, ti ni
chunaa da nuu chaa xiin ve'e un, ti ni
kachi da: “Koto va'a ni chaa ja'a, ti nu ni
xnaa ga ni jiin da, ti na chunaa na nuu ni
kivi nandeokufii na”, ni kachi da. 36 Vi-
jna ti kachi nuu ri, ¢nau ndi uni chaa un
ni kunda'u ini nuu fianijna'an da nusa?
—ni kachi Jests.

37 Ti ni kachi chaa xna'an ley un:

—~Chaa ni kunda'u ini un kuu chaa
va'a —ni kachi da.

Yukan na ti ni kachi Jests jiin da:

—Kua'an nusa, ti siuku nava ni sa'a
chaa un, ti kunda'u ini nuu taka yivi naa
i —ni kachi ya.

Ni jaa Jests ve'e Marta jiin Maria

38Ti ni siin Jesus ichi kua'an ya, ti ni
jaa ya iin fiuu lulu. Ti iin fa'an nani
Marta yukan, ni kana fia ya kua'an ya
ve'e fia. 39Ti iyo #n ku'u Marta ja nani
fia Marfa, ti Marfa ni nukoo fia nuu ja'a
Jests, ti ni fiuso'o fia taka jnu'un ka'an
ya. 90Ko Marta kujnefiu xaan fia jiin
jnifiu iyo ini ve'e fa. Ti ni tu'va fia nuu
Jesus, ti ni kachi na:

—Jito'yo, tu ndi'i kuiti ini ni ja ku'u na
Maria, ni xndoo maa iin fia safia jiin taka
jnifu ja'a. Kachi ni jiin fia na chindee fia
safia —ni kachi fia.

41 Ko Jesis ni kachi ya:

—iMarta! jMarta! Kujnefiu xaan ra ti
ndi'i xaan ini ra jiin taka jnifiu un. 42Ko
vijna iyo iin ja kanuu ga ja kuu jnifiu ra

un. Ti Maria ni nakaji fa ja kanuu ga un.
Ti jankivi ga naa ini fa taka jnu'un ni
fiuso'o fia vijna —ni kachi ya.

Xna'an Jesis nasa kakanta'u
yo nuu Yandios

(Mt. 6.9-13; 7.7-11)

Ni kuu ja iin kivi kande Jests
1 1 jikanta'u ya nuu Yandios, ti nu ni
ndi'i ni jikanta'u ya, ti #in chaa kuu nda-
ja'a ya un, ni kachi da:

—Jito'yo, xna'an ni safia naa na nasa
kakanta'u na, nanu ni xna'an Juan nuu
ndaja'a da —ni kachi da.

2Ti ni kachi Jesus:

—Su'va ka'an ra naa ra nuu ka jikan-
ta'u ra:

Tata yo Yandios, ja kancha ni andivi.

Kava yifiu'un yo nuu maa ni, chi maa ni
kuu ja kufia'nu ga.

Jika na nuu ni ja yachi na kiji kivi ta'u
ni jnifiu fia'nu nuu nii tu'u fuyivi.

Ka kuni na ja yivi fiuyivi ja'a na kuan-
datu i jnu'un ni, nanu jandatu angel
kanchuku andivi.

3Ti kua'a ni staa na kaji na vijna ja kuu
ja ndendajnu na iin kivi iin kivi.

4Kuan ka'nu ini ni nuu kuachi ka sa'a
na, chi suni safia ka janka'nu ini na
nuu taka ja ka sa'a yivi jiin na.

Ti koto ma kua'a ni jnu'un ja kotojnuni
ja'u'u un sana,

ti su'va nama ni safia nuu nundo'o un
—ni kachi Jests.

5Ti suni ni kachi ya:

—Sa'a yo nanu ja nau ro'o iyo in yivi
mani ra jiin, ti fiuu kuiti jaa ra ve'e da,
ti kana ra xini da, ti kachi ra: “Amigo,
kua'anuu ti uni staa nuu ri, ®chi in
amigo ri kua'an da viaje, sa ni nchaa da
ve'e ri, ti tu nau ja iyo ja kua'a ri ja kaji
da”, kachi da. 7 Ti ka'an chaa xiin ve'e un
undi ini ve'e da: “Tu xnana'an ra ru'u,
chi tu kuu ndoko ri kua'a ri ja kuni ra,
chi ka kixi se'e kuachi ri jiin ri, ti vijna
ndi'yu yuxe'e ri”, kachi da. 8 Ti kachi ri

ja vasu tu kuni da ndoko da, vasu mani
ra jiin da, ko vanuxia siin ra xnafia'an
ra nuu da. Ti ndoko da kua'a da ja kuni
ra. 9 Ja yukan kuu ja na kachi ri: Kakan-
ta'u nuu Yandios, ti na kua'a ya ja kuni
ra. Nduku taka ja va'a ja iyo nuu ya, ti
ni'in ra. 19 Ti siin kakanta'u nuu ya undi
ni'in ra, nanu sa'a iin yivi ja siin i skajan
i yuxe'e undi na nuila, ti sa kivi i.

11 ;Xi iyo iin ro'o ja kuu tata suchi
kuachi, xi kua'a ra iin yui nuu se'e ra
nu ka jikan i staa nu? ¢Xi kua'a ra iin
koo nuu i nu ka jikan i chakéa nu? 12 ;Xi
kua'a ra i#in ndisu'ma nuu i nu ka jikan i
ndivi nuu ra nu? 13Ro'o naa ra, vasu ka
sa'a ra kuachi, ko suni iyo jnifiu va'a ka
sa'a ra ja ka nduku ra ja va'a ja kuu se'e
ra. Ti suni sia'an Tata ra Yandios, ja kan-
cha ya andivi, kua'a ya Espiritu Santo nu
sia'an na kakanta'u ra —ni kachi Jess.

Ka chakuachi da Jestis ja
ndiso jnifiu ya nuu ja'u'u
(Mt. 12.22-30; Mr. 3.19-27)

14 Ti iin kivi ni keni'in Jests tachi xaan
un ja ni sa'a fii'in iin chaa un. Ko ni kee
tachi xaan un kua'an, ti ni ndoka'an chaa
fii'in un, so ni ka naa ini yivi jiin jnifu
un. 1°Ko sava i ni ka ka'an:

—Keni'in chaa ja'a tachi xaan un, ko
jiin sivi maa ja'u'u kufia'nu un (ja suni
nani Beelzebl), ja yinda'a taka tachi
xaan un —ni ka kachi da.

16Ko sava ga yivi un, ka kuni kotoj-
nuni da ya, ti ka jikan da iin jnifiu fia'nu
ja na koo nuu andivi. 17 Ko maa ya ja jini
va'a yandoo ka ndo'o ini i, ti ni kachi ya:

—Nu ndaja'a #in gobierno kusiin ini da
naa da ti keja'a kanaa da naa da, ti gob-
ierno un tu kufii, chi naa. Ti nu tendi'i
iin familia keja'a kanaa naa, ti familia
un tu kuu kunchuku mani. 18 Suni sia'an
kuu nu maa ja'u'u un na sasiin jna'an
jiin tachi xaan un, ¢ti ka jani ini ra ja

ri ja'a nuu ra chi ka ka'an ra ja jiin sivi

ja'u'u un kuu ja keni'in ri tachi xaan un
kua'an. 1° Ti nu sia'an kuu, ti va suni yivi
ka skua'a jiin ra naa ra, suni kuu ja kuu
keni'in i tachi xaan jiin sivi ja'u'u un. Ja
sia'an ti ka stuu i ja maa ni ra ka yuji
jiin jnu'un ka ka'an ra un. 20 Ko ru'u, jiin
sivi maa Yandios keni'in ri tachi xaan un
kua'an. Yukan kuu ja, ja ni chaa jnifiu
fia'nu Yandios ja kuu nuu ra naa ra.

21'Ti ja siki ja'u'u un, sa'a yo nanu ja
iin ni kuu nu #in chaa kafia ni'in xaan da
ja ndito va'a da ve'e da, ti ka'iin va'a ja
fiava'a da un. 22 Ko nu na chaa inga chaa
ni'in ga ja kuu maa da, ti kundee chaa un
jiin da, kuisonchaa da taka machete jiin
espada ja ndito da ve'e da jiin un, ti kivi
da keni'in da taka ja fiava'a chaa un. #in
ni kuu ja ni kundee ri jiin chaa u'u un,
chi ni keni'in ri ndaja'a da un kua'an.

23Ti suni na kachi ri nuu ra naa ra
siki yivi ja tu ka'an va'a siki ri, ti yivi
un jito u'u i ru'u. Yivi tu kejna'an jiin ri,
jachanuu i yivi ka kuni kejna'an jiin ri
—kachi ya.

Hin tachi xaan ja nandeokuiii
(Mt. 12.43-45)

24 Siin Jestis xndaku ya, ti ni kachi ya:

—Nu iin tachi xaan na xndoo iin chaa
ti ki'in, kua'an ti jikonuu nuu fiu'un ichi,
nduku nuu ndetatu. Nu tu ni'in, ti ndo'o
ini: “Na nandeokudi tuku ri ve'e nuu ni
kunde ri un.” 25Ko nu ni najaa, ti jini
ja iyo nuiia ini chaa un nanu iin ve'e iyo
nuiia, ja iyo ndoo, ja iyo nakoo. 26 Yukan
na ti ki'in tachi un, ti kin kuaka uxia
ga tachi xaan un ja jaku ga kanda ga ja
kuu maa. Yukan na ti nchaa, ti idivikoyo
kunchuku jiin chaa un. Yukan na ti chaa
un vi'i ga nduu da ansu nava ni kaa da
undi nuu —ni kachi ya.

Ka'an Jestis nau yivi ndatu ga
27Ni ka'an ga Jests jnu'un un, ti ni
kana ko'o iin fia'an kandichi ma'iu yivi
kua'a un xini Jesus, ti ni kachi fia:

—iXaan ga ndatu fia'an ni skaku ni'in,
ti ni skaxin fia ni'in! —ni kachi fa.

28 Ti ni kachi Jests:

—Ko su'va ndatu ga yivi ka jiniso'o
jnu'un Yandios, ti ka jandatu i —ni kachi
ya.

Chaa fariseo ka jikan
da iin jnifiu fia'nu
(Mt. 12.38-42; Mr. 8.12)

29Ti ni ka nakuikonduu ni ga yivi
kua'a un nuu Jests, ti ni keja'a ka'an
Jests jnu'un ja'a:

—Taka yivi ka chaku vijna, tu kuni
kuandatu i nuu Yandios, ka kuni i ja
na sa'a ri i#n jnifiu fia'nu nuu i. Ko
jankivi sa'a ri jnifiu fia'nu un, chi nini jiin
vanuxii nundo'o ni jna'an Jonas, chaa ni
kuu profeta na jana'an, yukan ni kuu ja
xna'an ri. 30Chi yivi fiuu Ninive ni ka
nakuni i ja ni ka'an profeta Jonds maa
jnu'un Yandios nuu i. Ti suni sia'an ru'u,
maa Se'e Yivi Nuyivi, ka'an ri jnu'un
Yandios nuu ro'o naa ra vijna. 3! Suni iin
fia'an ni kuu reina ja ni ta'u jnifiu iin fiuu
ichi sur, nandoto na kivi na chaa juicio,
kivi na kii xndichi ya yivi kivi vijna. Ti
naa ini fia nde'e fia nuu yivi kivi vijna ja
ni'in ini i, chi maa fia undi jika xaan ni
kii fia ja na kunso'o fia jnu'un ndichi ni
ka'an rey Salomén, na jana'an. Ti vijna
kuna'nu ga jnifu sa'a ri ja kuu Salomén,
ti ro'o naa ra tu ka chunso'o ra jnu'un
xndaku ri nuu ra.

32Ti ja kuu siki iuu Ninive, nuu ni
ja'an profeta Jonas, ti yivi ni kunchuku
fiuu un, nandoto i kivi na chaa juicio
ja xndichi ya yivi kivi vijna, ti naa ini
i nde'e i nuu yivi kivi vijna, chi tendi'i
yivi iuu Ninive ni ka nakani ini i na ni
ka'an profeta Jonas jnu'un Yandios nuu
i. Ko ru'y, chi kufia'nu ga jnifiu sa'a ri
ja kuu Jonés, ti ro'o naa ra, tu ka chun-
so'o ra tu nakani ini ra naa ra —ni kachi
Jests.

Jnu'un #n yiti
(Mt. 5.15; 6.22-23)

33Siin Jestis xndaku ya, ti ni kachi ya:

—Tu ni iin yivi ja skuikun iin yiti, ti
chisa'yi chii #in janu. Chi su'va kani i yiti
un nuu sukun nava na kundijin nuu yivi
ja kivi ini ve'e. 34 Ti nduchi yo kuu nanu
iin yiti ja kuu yiki kufiu yo, ti nuu nduchi
ra iyo ndijin, ti suni sia'an iyo va'a ni
yiki kufiu ra. Ko nu nduchi ra tu kundi-
jin, ti nasa kundijin na ichi ki'in ra nusa.
Ti fluflaa kua'an ra nu sia'an, ti sana ini
ra ti nduva ra. ¢Ti nasa ndoko ra ja fiaa
xaan ichi kua'an un nusa? 35 Koto yukun
inijnuni ra jiin jnu'un ka'an ri nava tu
naa ini ra. 3°Ko nu kujnuni va'a ini ra
jnu'un ka'an ri, ti tu naa ini ra, chi aiukuu
ini ra. Chi ja ni nakuni ndijin ra ja ichi
Yandios kuu nu ki'in ra nanu ja nu ndin-
chaa nduva yiti ja kundijin ichi ki'in ra
fiufiaa —ni kachi ya.

Ni kanajiin Jests nuu chaa fariseo
jiin chaa ka xna'an ley Israel

(Mt. 23.1-36; Mr. 12.38-40;
Lc. 20.45-47)

37 Nu ni ndi'i ni ka'an Jests jnu'un un,
ti #in chaa fariseo ni kana da Jests ja na
kaji ya staa jiin da ve'e da. Ni jaa ya ve'e
da, ti ni nukoo ya mesa ja kee ya staa
jiin da. 38Ko ni naa ini chaa fariseo un
nu ni jini da, ja tu ni nanda'a ya nava iyo
jnu'un ja xnaka ka nanda'a da tijni jinu,
sa ka yee da staa.

39 Ko maa Jito'yo ni kachi ya:

—Ro'o chaa fariseo naa ra, ndundoo
ko'o ndundoo yajin ra, chi ndo'o ini ra
ja ka iyo ndoo ra nuu Yandios, vasu jaku
ga kanda ra. Ka kuu ra nanu yivi ka
nakacha nini ichi jata ko'o i jiin yajin i,
ko tu ka nakacha i ichi ini, vasu jia'an ga
ichi ini un. Sia'an ka kuu ra, chi ka ndo'o
ini ra ja ka kuu ra yivi va'a, vasu mani
jnu'un kui'na jiin taka ga jnu'un kue'e ka
fiu'un ini ra. 40Yivi ni'in ini ka kuu ra!

iXi tu jini ra ja Yandios ni sa'a ya ni tu'u
yiki kufu ra jiin afiu ra, ti ni ja'a ya in-
ijnuni ra! 4! Ja yukan kuu ja nakani ini
naa ra, ti nakua'a taka ja ni ka jisonchaa
ra nuu yivi nda'u un. Sia'an na ti ka stuu
ra ja, ja ni ka nundoo undi ini afiu ra ja
kuu nuu Yandios.

42iXaan ga nda'u ro'o naa ra chaa
fariseo! Chi ka siuku ra taka jnifiu
kuachi, ti tu ka siuku ra jninu kanuu ja
kuu nuu Yandios. Chi jakuu ni ka ja'ara
nuu taka ja ka nava'a ra, ka ja'a ra ja
kuu nuu chaa junukuachi nuu Yandios.
Ka ja'a ra jakuu nuu taka ja yi'i xiko asun
nanu ita tamino, jiin ruda, jiin sava'ni ga
inga nuu yuku tajna, jiin yuku yi'i xiko
asun. Taka un ka sa'a ra, ko ni ka naa ini
ra jnu'un kanuu ga ja kaka ndaa ra nuu
ichi Yandios, ti kuu ini ra nuu ya. Taka
ja'akanuu ga ja sa'a ra, ti koto naa ini ra
ja kua'a ra taka nuu ja kaa nava'a ra un.

43 Xaan ga nda'u ro'o chaa fariseo naa
ra! Chi ka jajna'an ini ra jnu'un yifiu'un
ga nuu nukoo ra ini vefiu'un Israel un.
Ti kuni ra ja na ka'an yifu'un yivi jiin
ra nuu ya'u. ** {Xaan ga nda'u ro'o ja ka
xna'an jiin chaa fariseo naa ra! Ka kuura
nanu fiafia ndiyi ja ni nda'va chi ka ya'a
yivi siki, ko tu ka jini i ja kande ndiyi
chii un. Ti sia'an ka kuu ro'o naa ra, chi
yivi ka kandixia jnu'un ra, va tu chaku
ini i ja jnu'un ra kuu nanu ndiyi ja kuan
te'yu —ni kachi Jests.

45Yukan ti ni nachiso iin chaa xna'an
ley un:

—Maestro, jiin jnu'un ni ka'an ni un
suni ni ka'an ndeva'a ni siki na naa na
—Lkachi da.

46 Ti ni kachi Jests:

—iSuni xaan ga nda'u tu ro'o ja ka
xna'an ley! Kua'a jnu'un ka xna'an ra, ti
ta'u ra jnifiu ja na siuku yivi jnu'un un
naa i, vasu maa ra naa ra, tu ka siuku
kuiti ra jnu'un un. 47 jNa nda'u ra naa
ra! Chi ka sa'a ra nama nuu fafa chaa ni
ka kuu profeta na jana'an ja ni ka ja'ni

ndiyi velu ra naa da. 48 Jiin jnifiu ka sa'a
ra vijna, jini yo ja ka kejna'an ini ra jiin
jninu ni ka sa'a ndiyi velu ra, chi maa da
ni ka sa'a ja ni ka ji'i profeta un. Ti vi-
jna ro'o naa ra, ka nasa'a ra nama nuu
fiafia ndiyi ni ka kuu profeta un. 4°Ja
siki yukan kuu ja undi jana'an ni kachi
Yandios iin jnu'un ndichi: “Taji ri pro-
feta ja na ka'an da jnu'un ri jiin chaa
kuu apéstol nuu yivi naa i, ti sava da
ka'ni yivi da, ti sava ga da koto u'u yivi
da naa da.” Ko ro'o naa ra jiin taka
ga yivi ka iyo kivi vijna, chi kandiso ra
nini chaa ni ka kuu profeta ja ni ka ji'i
da undi na ni nukoo fiuyivi. 5! Kandiso
ra undi nifii Abel jiin nii Zacarfas, ja ni
ka ja'ni jna'an ra jana'an sava ma'fiu al-
tar jiin ve'e ii ini vefiu'un Israel un. Ti
na kachi ndaa ri nuu ra naa ra ja taka
nundo'o un nanduku jnu'un Yandios, ti
kii kuachi un siki taka yivi kanchuku
kivi vijna. 52 {Xaan ga nda'u ro'o chaa ka
xna'an ley! Chi jiin jnu'un ra ka jasi ra
ja na chunso'o yivi jnu'un Yandios. Ti ni
maa ra tu ka kuni chunso'o ra jnu'un ya,
ni tu ka ja'a ra jnu'un ja kunso'o yivi ka
kuni skua'a jnu'un ya —ni kachi ya.

53Ti nu ni ka'an Jests taka jnu'un un,
ti chaa ka xna'an ley jiin chaa fariseo,
ni ka kuiti xaan ini da nuu ya. Ti ni ka
keja'a ka xnafia'an da jiin tijni jnu'un ka
jikajnu'un da nuu ya, >4ja ka nduku da
na ndee nuu tu yuji ya in jnu'un ka'an
ya, nava yukan ti kuu kankuachi da siki
ya.

Xndaku Jests siki jnu'un fariseo

(Mt. 10.26-27)

Ti ni kakuu da sia'an ti yachi
]. 2 xaan ni ka kututu tijni mil yivi
naa i, ti ni ka taka yivi ja undi ka jaxin
jna'an i naa i. Ti ni jakunchaa Jestis xn-
daku ya nini nuu maa ni ndaja'a ya, ti ni
kachi ya:
—Koto maa ra naa ra jiin jnu'un ka
ka'an chaa fariseo, chi yachi xaan kuan

kuichanuu nanu keni'no levadura chii
yujiia staa stila. Ka kenda da nanu chaa
va'a ga, ko vanuxia mani jnu'un xn-
dofia'an kuu. 2 Chi tu iyo ni iin ja kendo
sa'yi ja kuu nuu Yandios, chi taka ni
kenda nuu ndijin. Ni tu iyo ni iin ja
yisa'yi ja tu kuni ndaa yo, chi taka ni
kuni ndaa yo. 3 Ti taka jnu'un ni ka nda-
jnu'un xe'e ra jiin yivi, ti kenda ndijin
vasu tu nau inga yivi ni jiniso'o. Vasu ni
ka jasi ra yuxe'e, ti ni ka ndajnu'un ra
un, ko kuichanuu ki'in, ti ya yukan kani
yivi jnu'un un —ni kachi Jests.

Xndaku ya siki nau
kuu ja na koyu'u yo

(Mt. 10.28-31)

4Siin Jestis xndaku ya nuu ndaja'a ya,
ti ni kachi ya:

—Ro'o naa ra, amigo ri, na kachi ri ja
tu koyu'u ra koto ra yivi ja'ni yiki kufiu,
chi nu na ka'ni i ro'o ko nini yiki kufiu ra
ka'ni i. 5Ko na kachi ri nuu ra nau iin ja
koyu'u ra nde'e ra. Koyu'u ra Yandios,
chi maa ya ndiso jnifiu fia'nu ja xnaa
ndi'i ya ro'o, ti kuu chunde ya ro'o nuu
infiernu. Ti yukan ndixia kuu ja koyu'u
ra ya.

6Maa Yandios kuu ja kachi nasa koo
jiin ra naa ra. Jini yo ja jandaa kuu
yukan, chi undi u'un saa kuachi un, ka
kuya'u ti ja uu pesu, ko jito va'a Yan-
dios ti, chi ni #in ti tu naa ini ya. 7 Ti ja
kuu ro'o naa ra, chi undi ixi xini ra ni
ka'u ya ndi i#in ndi iin. Yukan kuu ja koto
xndi'i ra ini ra chi ya'u ga nchaa ra naa
ra nuu Yandios ja kuu iin jnii saa kuachi
un —kachi Jests.

Yivi ka'an ndaa ja'a Cristo
Jestis nuu inga yivi
(Mt. 10:32-33; 12:32; 10:19-20)

8Siin Jestis xndaku, ti ni kachi ya:

—Ti na kachi ri ja taka yivi nu na
ka'an ndaa i, ti stuu i ru'u nuu inga
yivi, suni ru'u, maa Se'e Yivi Nuyivi,

suni ka'an ndaa ri ja stuu ri yivi un
nuu angel ka junukuachi nuu Yandios.
9Ko nu na chisa'yi i ru'u nuu yivi, suni
sia'an skexiko ri yivi un nuu angel ka
junukuachi nuu Yandios, chi kachi ri ja
tu ka yi'i i jiin ri.

10Suni na kachi ri ja sava'a ni ga yivi
na ka'an ndeva'a siki ru'u, ja kuu ri maa
Se'e Yivi Nuyivi, va iyo jnu'un ka'nu ini
nuu i. Ko nu iin yivi na ka'an ndeva'a siki
Espiritu Santo, jankivi iyo jnu'un ka'nu
ini nuu i. 11 Nu na jnii chaa ka kufia'nu
ini vefiu'un Israel ro'o naa ra, xi stisia,
xi juez jnii da ro'o naa ra, ti koto ma
xndi'i ra ini ra naa ra ja nasa koo jnu'un
ka'an ra. 12Chi nu na jaa hora ka'an
ra, ti maa Espiritu Santo kachi nasa koo
jnu'un ka'an ra hora un —ni kachi ya.

Siki ja tu kundio ini yo kuu riku yo

13 Tj iin yivi kandichi ma'fAu yivi kua'a
un ni kachi jiin Jests:

—Maestro, kachi ni jiin fiani na, na
kua'a da ti'li fiu'un kuu ta'u na —kachi
da.

14 Ko ni kachi Jests:

—¢Ndoo ka'an ra sia'an? Ti tu kuu ri
juez ja tejna'an ri ta'u ra naa ra —ni
kachi ya.

15Ti suni ni kachi ya nuu yivi un:

—Nde'e, koto va'a maa ra naa ra, ti
koto kundio ini ra ja kufava'a kua'a ra
ndajnifiu ja kuu riku ra. ¢Ti va nu ja
kua'a xaan ja fiava'a ra, ti nama un ro'o
jakuchaku na'an ra nu? —ni kachi Jests.

16 yukan na ti ni ka'an ya jnu'un ja'a
nuu yivi un:

—Ni iyo iin chaa riko xaan ja ni fiava'a
kua'a da fiu'un, ti va'a xaan ni kuu itu
da. 17 Ti ni keja'a ndo'o ini chaa riko un:
“¢Nasa sa'a ri vijna? Ti tukaa ga nuia
yaka nuu ku'un nifii ri.” 18 Yukan ti ni
ndo'o ini da: “Su'va na sa'a ri. Na kanu
ndi'i ri taka yaka ri, ti na sa'a ri iin ja
ka'nu ga, ti yukan kujaa sava'a ndi'i ri
nifii ri jiin taka ja fiava'a ri. 19 Yukan ti

kachi ri: Vijna ti kua'a xaan ja fiava'a ri
ti kujaa ja kuu tijni kuiya. Vijna ti na
ndetatu ri, ti kaji ko'o ri ja jnu'un sii
ini”, kachi da, ndo'o ini da. 29 Ko ni kachi
Yandios jiin da: “jChaa fiaa kuu ra! Ja tu
jini ra ja jakuaa vijna kui ra. ;Ti ndoo
kendo jiin taka ja fiava'a ra un nusa”? ni
kachi ya. 2! Sia'an ka jna'an yivi kandio
ini ja kuu riku i naa i, ti tu ka nakututu
ini i ja kuu ta'u i nuu Yandios, naa i —ni
kachi Jests.
Jito Yandios yivi ya
(Mt. 6.25-34)

22Yukan sa ni kachi Jests jiin ndaja'a
ya:

—Na kachi ri nuu ra naa ra, ja koto
maa xndi'i ra ini ra ja kuu ja kaji ra,
ja na kuchaku ra, xi ja kuu sa'ma ku'un
ra naa ra. 23Chi nu ni ja'a Yandios ja
kuchaku ra, va suni kua'a ya ja kaji ra
jiin sa'ma ku'un ra. 24 Nde'e naa ra nasa
chaku tikaka un. Tu naa jninu ka sa'a ti
ja nastutu ti ini yaka ti, ko maa Yandios
jito ya ti ja ka yee ti. ¢Ti ansu kanuu ga
ro'o naa ra ja kuu kuiti un nu? 25 ;Ko
ndoo ni'in ra naa ra vasu na xndi'i xaan
ini ra jiin ja kuchaku ra, xi ja kundii
kusuku ra yukan? Tu nijnifu ja sia'an ka
xndi'i xaan ini ra, chi ni tu ni'in ra ja va'a
ga ja kuu ra. 26 Nu tu kuu sa'a ra vasu iin
jnifu lulu sia'an, ¢ti ndoo xaan ka ndi'i
ini ra ja kuu taka ga ja kuchaku ra nusa?

27 Ko nde'e naa ra, nasa ja'nu ita yuku
un, ti tu jini yo nasa ja'nu, ko vii xaan
kanda. Ko na kachi ri ja ni rey ni nani Sa-
lomén na jana'an, tu ni suku da nanu ita
yuku un, vasu vii xaan ni kaa sa'ma da.
28Ti maa Yandios skua'nu ya ita yuku
un, ti vii xaan na skutu ya i. Ko vasu
vii xaan kanda vijna, ti ijiia ja ni ichi, ti
ka'ma ya nuu fiu'un ini horno. Ja yukan
kuu ja nu sia'an sa'a Yandios, ja jito ya
ita yuku un, ¢ti ansu kanuu ga ro'o naa
ra ja jito va'a ya ro'o naa ra nu? Ko ka
ndi'i xaan ini ra, chi tu kandixia ndaa ra

ja maa Tata ra Yandios jito va'a ya ro'o
naa ra. 2% Ja yukan kuu ja tu nakukutu
ini ra kuyaku ra ja nduku ra nasa kaji
ra, nasa ko'o ra. 30 Chi taka un ka nduku
yivi naa i ja tu ka nakuni i nau kuu Yan-
dios, ko ro'o naa ra, iyo iin Tata ra ja
kuu Yandios kancha andivi, ti ja jini ya
ja taka un ka nandi'i ra naa ra. 31 Ti ro'o
naa ra kukutu ini ja na kivi ra nda'a Yan-
dios ja na ta'u ya jnifiu nuu ra naa ra. Ti
nu na kundio ini ra un, ti kua'a ya taka
ja ka nandi'i ra ja kuchaku ra naa ra —ni
kachi Jests.

Nasa ni'in yo yaji yo
(Mt. 6.19-21)

32Siin Jestis xndaku ya nuu ndaja'a ya,
ti ni kachi ya:

—Koto yu'u ra naa ra chi ka kuu ra
nanu iin ataju lulu rii, ja ndito va'a jito'o
ti maa ti, ti ru'u ndito va'a ri ro'o naa ra.
Ti maa Tata ri ja ni ja'a ya jnu'un ja na
ndivi ra iuu nuu ta'u ya jnifiu. 33 Ti koto
xndi'i ini ra ja ni'in ra kua'a ndajnifiu
nuu fluyivi ja'a. Va'a ga kua'an ti xiko
ra taka ja ka fiava'a ra, ti kua'a xu'un un
nuu yivi nda'u naa i. Sia'an ti sa nakaya
ta'u ra nuu Yandios ja kancha ya andivi,
ti yukan tu kututu nanu nu sava'a yo
xu'un ini #n jajnu. Ti andivi yukan tu
kivi fiakui'na, ni tikixin tu kivi ti ja stivi
ti. 34Ti sava'ni ga nanu ndo'o ini ra ja
nakaya ra yaji ra, ti yukan kundio ini ra
ja na ni'in ra —ni kachi ya.

Na kotu'va yo kivi chaa Jests

35Siin Jestis xndaku ya nuu ndaja'a ya,
ti ni kachi ya:

—Va'a nusa, ti suni koto maa ra naa
ra, kotu'va ra ja kuu kivi nchaa jito'o ra,
36nanu iin muzu ja kayu kayu ni can-
dil da, ja ndatu da jito'o da vendi da
nu ni ja'an da iin viko nanda'a. Ti muzu
un kuifia da yuxe'e sava'ni ga hora na
nchaa amu da. 37 Ko ndatu muzu un, nu
na nchaa jito'o da ti kuni da ja ndito

muzu da. Ti na kachi ri ja maa jito'o da
un, su'va kuanukuachi da, chi sava'a da
mesa da, ti kana da muzu da un ja na
nukoo da ti kee da staa. 38 Ti kee va'a
muzu un nu ndito da sava'ni ga hora na
nchaa jito'o da, va'a ni fiuy, xi kuan ndii
ni ga. 39Nde'e naa ra, sa ti iin chaa xiin
ve'e ja jini da na hora jaa fiakui'na ve'e
da iin jakuaa, va kondito da, ti tu kua'a
da jnu'un ja sakui'na ve'e da, ti tava nda-
jnifiu da. 49 Ja yukan kuu ja suni kotu'va
ra naa ra, chi jaa iin kivi, ti sana ini ra,
ti nchaa ru'u, ja kuu ri maa Se'e Yivi
Nuyivi —ni kachi ya.

Siki muzu va'a jiin muzu tu jandatu
(Mt. 24.45-51)

4l'yukan ti ni jikan jnu'un Pedro ya:

—Jito'yo, ¢nuu taka maa ni na ni ka'an
ni jnu'un ja'a, xi ni ka'an ni ja kuu tendi'i
yivi nu? —ni kachi da.

42Ti ni kachi maa Jito'yo:

—Chaa kuu muzu va'a ja junukuachi
ndaa un, ti kanu ini chaa xiin ve'e un ja
na kinda'a da uu ga muzu un, ti suni jiin
hora na kua'a da ja kaji uu ga muzu un.
43Ndatu chaa kuu muzu un nu na najaa
chaa xiin ve'e un, ti kuni da chaa siuku
da nava ni ta'u jnifiu nuu da. #*Ti na
kachi ndaa ri ja kusii ini maa jito'o da un,
ti xndoo da chaa ja na kinda'a da taka ja
fiava'a da un. 45Ko nu chaa junukuachi
un na sa'a ndeva'a da, chi ndo'o ini da
ja kukuee ga jito'o da un, ti keja'a ndux-
aan da nuu uu ga muzu un, jiin fia'an ka
junukuachi, ti keja'a kaji ko'o da ti ke-
ja'a najini da. 46 Yukan ti iyo naa ini da
ti nchaa jito'o da. Ti kua'a da tau chaa
un jiin iin nundo'o ja jna'nu ndatu da.
Sia'an ka jna'an yivi tu ka fukuu kuiti
ini i Yandios.

47 Ko muzu ja tu chunso'o taka jnifiu
kuni jito'o da ja sa'a da, vasu jini da
jnifiu ta'u jito'o da, ti tu jandatu da ja
siuku da taka nava kuni jito'o da, ni
tu iyo tu'va da ja kuu kivi nchaa jito'o

da. Ti muzu un, ndo'o xaan da. “8Ko
muzu ja tu jini na jnifiu kuni jito'o da
ja sa'a da, ti sa'a da iin jnifiu ja tu ja-
jna'an ini jito'o da, ti muzu un jaku ni
ndo'o da. Chi vanuxia tu ni kujnuni ini
da naa jnifiu kuni jito'o da. Suni sia'an
kuu jiin #n yivi ni kutu'va va'a chi kua'a
janakua'a i jnu'un, chi jito'o i kuni ja na
kuanukuachi va'a i nuu da, ti na siuku
ndaa i jiin taka jnifiu ni ta'u da nuu i —ni
kachi ya.
Ja siki Jests, ti kusiin ini yivi naa i
(Mt. 10.34-36)

49 Siin Jestis xndaku ya nuu ndaja'a ya,
ti ni kachi ya:

—Ru'u ni chaa ri, ko so ja na skuikun
ri fiu'un, nanu ka naka'ma yo icha ja na
ndundoo yuku. Chi ka iyo sava yivi ja
nasa'a ndoo ri undi ini afiu i, ko ka iyo
sava yivi ni'in ini, ti ja kuu yivi un, kuu
ri nanu in fiuv'un nuu ka naka'ma yivi
yuku, chi xnaa ri yivi un. Chi yukan kuu
ja ve sa'a ri. °0Ko iyo iin nundo'o kii siki
ri, nanu nundo'o jna'an iin yivi keka'nu
chii nducha. Ti kukui'ya xaan ini ri jiin
nundo'o ja'a undi na siuku ndi'i ri. 51 ;Xi
ka jani ini ra ja ni chaa ri, ti sa'a ri ja
na kunchuku mani yivi naa i nuu fuyivi
ja'a nu? Ko na kachi ri ja tuu. Chi su'va
kusiin ini yivi naa i ja siki ru'u. S2Ti
undi vijna keja'a kusiin ini yivi ja siki
ru'u. Chi nu ka iyo u'un yivi ini iin ve'e,
uni yivi un kuanta'u i ru'u, ti uu ga yivi
un, tu kuanta'u i ru'u. 53 Ti chunsama ini
tata jiin se'e ja tu kunchuku mani ti koto
u'ujna'ani. Ti koto u'u nana jiin se'e si'i,
ti se'e si'i jiin nana. Koto u'u se'e janu un
jiin nana chiso, ti nana chiso un jiin se'e
janu —ni kachi ya.

Nasa na kani kivi
(Mt. 16.1-4; Mr. 8.11-13)

54Ni ndi'i ni ka'an ya nuu ndaja'a ya,
ti ni ka'an tuku ya nuu yivi kua'a un. Ti
ni kachi ya:

—Nu ni ka jini ra nuu ku'iin viko ichi
nuu kee ndikandii, ti ka ka'an ra ja kua'i
sau, ti sia'an kuu ndixia. 5 Ti nu ni ke-
ja'a kee tachi ichi vee, ti ka ka'an ra ja
nandii, ti jandaa ndixia kuu. ®Ko chaa
fiaa xini ka kuu ra, vasu tu'va ra, ko ka
xndofia'an ra. Chi ka jini va'a ra nasa
nakani kivi nuu andivi jiin ja ndenda
nuu fiu'un, ¢ti nasa kuu ja tu ka chaku
ini ra nau ja kuu ru'u, ja sa'a ri taka jnifiu
fia'nu kivi vijna nusa? —ni kachi ya.

Kanuu ndumani yo
jiin yivi jito u'u yo'o
(Mt. 5.25-26)

57 Siin xndaku Jests nuu yivi un, ti ni
kachi ya:

—XKani ini nuu jnifiu fia'nu sa'a ri,
nanu ja ka nakani ini ra nasa ndumani
ra jiin yivi kankuachi ja'a ra. 8 Chi nu
iin yivi na kankuachi ja'a ra, ti ki'in
ra ve'e sticia. Xnakan ndajnu'un mani
naa ra ichi kuankoyo ra ti na kukuee,
nava tukaa ga ki'in da jiin ra ve'e sticia,
chi nakua'a juez un ro'o nuu policia, ti
chindi'yu da ro'o vekaa. 5°Ti na kachi
ndaa ri nuu ra naa ra ja tu kafia ra yukan
undi nu tu chunaa ndi'i ra xu'un tau ra
un —ni kachi Jests.

Kanuu ja na nakani
ini yo nuu kuachi yo

Ti kivi yukan ni ka chakoyo tijni

1 3 chaa, ti ni ka jani da jnu'un nuu
Jestis nava ni sa'a gobernador Pilato jiin
tijni chaa fiuu Galilea, ja nanu ka ja'ni da
kuiti ja soko da nuu Yandios ni jakoyo
soldado Pilato ti ni ka jami da chaa
Galilea un, ti undi ni ka nasakanuu nifi
da jiin nifii kuiti un. 2Ti ni kachi Jests:
—Va nu ja sia'an ni ka jna'an chaa un,

ti ka ndo'o ini ra ja iyo ga kuachi maa
da ja kuu taka ga chaa fiuu Galilea un.
3Ko na kachi ri ja tuu. Chi ro'o naa ra,
nu tu nakani ini ra nuu kuachi ra, ti suni
jna'nu ndatu ra ti xnaa ra maa ra. 4 ;Xi

ka jani ini ra ja ndi'i xia'un uni yivi ja ni
ka ji'i chii torre Siloé na ni nduva siki da,
xi ni iyo ga kuachi chaa un ja kuu taka
ga yivi kanchuku fiuu Jerusalén nu? 5> Ko
na kachi ri ja tuu. Chi ro'o naa ra, nu tu
nakani ini ra nuu kuachi ra, ti suni jna'nu
ndatu ra ti xnaa ra maa ra —ni kachi ya.
Siki nutichi vixi ja tu ja'a tichi

6 Yukan ti ni kachi Jests jnu'un ja'a, ja
xna'an ya nau kuu yivi ja tu siuku jnu'un
xndaku Yandios:

—Kuu i nanu in nutichi vixi ja
kandichi nuu fiu'un iin yivi, ti chaa xiin
un jan nduku da tichi vixi xini yujnu
un, ko tundo ni'in da. 7 Yukan na ti ni
kachi da jiin chaa ndito fiu'un da un: “Vi-
jna ti ja ni kuu uni kuiya kin nduku ri
tichi vixi xini yujnu ja'a, ko tu ja'a ni
iin tichi. Ki'in ti ka'ncha ra va'a ga, chi
so xnafia'an kandichi nuu fiu'un ja'a”, ni
kachi da. 8Ko ni kachi chaa ndito fiu'un
un: “Taa, sia ni na kundichi ti'li ga kuiya
vijna, na staya na fiu'un ja'a, ti na chi'i
na ja'an. ?Na nde'e yo nu tu kuun tichi
xini inga kuiya. Ti nu tuu, ti sa ka'ncha
ni”, ni kachi muzu un —ni kachi ya.

¥in kivi ni sa'a Jests tajna iin
fia'an ni kuu ti'i siki

10Ni kuu ja iin kivi ndetatu, kande
Jesus ini #in vefiu'un Israel ja xna'an ya,
11t yukan kande iin fia'an ja, ja ni kuu
xia'un uni kuiya ku'u fa. Ja ni kuu ti'i
siki fia ni sa'a iin tachi xaan, ti tu kuu
kuiti kaka ndaa fia. 12 Ti nu ni jini Jesds
maa fia, ni kana ya fa, ti ni kachi ya:

—Ro'o fasi'i, vijna ti nduva'a ra jiin
kue'e ra —ni kachi ya.

13Ti ni chuxndee ya nda'a ya xini fia,
ti hora ni, ni ndokuini ndaa fia. Ti ni ke-
ja'a fia nakanajaa fia Yandios. 14 Ko chaa
ndiso jnifiu ini vefiu'un un, ni kuiti ini
da, chi Jests ni sa'a ya tajna kivi nde-
tatu un. Ti ni kachi da nuu yivi un naa
i:

—Iyo ifiu kivi ja sa'a yo jnifu, ti nuu
iin kivi un kikoyo ra ja nduva'a ra, ti
ansu ja kikoyo ra kivi ndetatu ja'a —ni
kachi da.

15Ko ni kachi Jito'yo jiin da:

—Chaa xnda'u ka kuu ra. ;Va nu tu ka
ndaji ra xndiki ra naa ra xi burru ra ja kin
sko'o ra ti nducha iin kivi ndetatu nu?
16 Tj fia'an ja'a ja kuu fia fianijna‘'an tata
yo Abraham na jana'an, chi na kaa ni
ndikun fia xia'un uni kuiya ni sa'a ja'u'u
un. ¢Xi tu kuu kenchaa yo kue'e jna'an
fia un vijna kivi ndetatu nu? —ni kachi
ya.
17Ti nu ni ka'an ya sia'an, ti ni
kukanuu chaa jito u'u ya un, ko taka ga
yivi kua'a un ni ka kusii ini jiin jnifiu
fia'nu ni sa'a ya un.

Jnu'un in ndikin lulu
(Mt. 13.31-32; Mr. 4.30-32)

18 yukan na ti ni kachi Jestis:

—Na ka'an ri iin jnu'un nuu ra nava
kuni ra nasa kuu ja ka nakaya yivi ta'u
Yandios jnifiu nuu i. 1°Sia'an kuu nanu
iin ndikin lulu, ja nu ni xndee iin yivi
nuu fu'un i, ti yukan keja'a ja'nu undi
kuu iin yujnu ka'nu xaan, ti yukan ka
ja'an saa un ka sa'a ti taka ti nuu nda'a
yujnu un —ni kachi ya.

Jnu'un levadura
(Mt. 13.33)

20 Suni ni ka'an tuku Jestis:

—Sia'an ka nakaya yivi ta'u Yandios
jnifiu nuu. 2'Kuu i nanu iin levadura
ja ki'in iin fiasi'i ti sakanuu fa jiin uni
kilo yuchi triu, ti sa'a levadura un ja na
najinu ni tu'u chii yujia un —ni kachi
Jests.

Yii ja ka kivi yo nuu
ta'u Yandios jnifiu
(Mt. 7.13-14, 21-23)

221chi kua'an Jestis fiuu Jerusalén
xna'an ya nuu yivi ini vefiu'un Israel

taka fiuu nuu ya'a ya kua'an ya. 23Ti
ni kenda iin chaa ni jikajnu'un ya, ti ni
kachi da:

—Jito'yo, ¢Jandaa kuu ja jaku ni yivi
kuu ja keta'u i nu? —ni kachi da.

Ti ni kachi Jests:

24_Nduku ndee naa ra ti kivikoyo ra
fiuu nuu ta'u Yandios jnifiu. Nduku ndee
ra nanu yivi kuni kivikoyo i iin ve'e
nuu iyo iin yuxe'e lulu. Chi na kachi ri
nuu ra naa ra ja nde kua'a yivi ka kuni
kivikoyo i fiuu nuu ta'u ya jnifiu, ko tu ka
nani'in i ichi, 25 chi maa Yandios nakasi
ya yuxe'e nava tukaa kivikoyo i. Kasi
ya nanu iin chaa xiin ve'e ja ndokuini
da ti kasi da yuxe'e da, ti tukaa kua'a
da jnu'un kivikoyo yivi ve'e da. Vasu na
kendo i ichi fuera ti kachi i: “Jito'yo,
kuni kivikoyo na nuu ta'u ni jnifiu.” Ko
kachi ya: “Tu kuanta'u ri ro'o naa ra,
ni tu jini ri naa ichi vekoyo ra naa ra”,
kachi ya. 26 Yukan ti keja'a ra kachi ra
naa ra: “Ko ka jini na maa ni, chi taka
yo ni ka yee staa, ti maa ni, ni xna'an ni
jnu'un ni nuu iuu na naa na”, kachi ra.
27Ko maa ya chi kachi tuku ya: “Ja ni
kachi ri ja tu jini ri naa yivi ka kuu ra.
Kuancha'a naa ra, ro'o ja ka sa'a jnifu
ndeva'a naa ra”, kachi ya.

28 Yukan na ti keja'a ra nde'e ra naa
ra ti ku'yu jnu'un ra siki jnu'un kui'ya
ini. Chi kuni ra nuu chaa jana'an, ja ni
ka kuu tata yo, Abraham, Isaac, jiin Ja-
cob jiin taka ga profeta jana'an ja ka'iin
da nuu ta'u Yandios jnifiu, ti ro'o sa
su'va kekoyo ra ki'in ra fuera naa ra.
29Chi chakoyo yivi ka'iin ndi kuun jiki
fiuyivi, ichi ninu, ichi vee, ichi nuu kafia
ndikandii, jiin ichi nuu kee ndikandii, ti
nukoo i ti kaji i ini fiuu nuu ta'u Yan-
dios jnifiu. 39Ko kua'a yivi nda'u ja tu
kufia'nu vijna, ti yivi un kuu ja nduiia'nu
fiuu nuu ta'u Yandios jnifiu. Ti kua'a yivi
ka kunuu vijna, ti yivi un ndunda'u i nuu
ta'u Yandios jnifiu —ni kachi Jesds.

Ni iyo jnu'un kui'ya ini
Jests siki nuu Jerusalén
(Mt. 23.37-39)

31'Ti suni kivi un ni jakoyo sava chaa
fariseo un, ti ni ka kachi da jiin Jests:

—Va'a ga ja na kee ra fiuu ja'a ti ki'in
ra, chi rey Herodes kuni ka'ni da ro'o
—ni ka kachi da.

32Ti ni kachi Jess jiin da:

—Kuankoyo naa ra nuu Herodes, ja
kuu da chaa kua'an, chi kuni ka'ni da
ndiyi, ti kachi ra jiin chaa un: “Nde'e,
vijna jiin ijfia keni'in ri tachi xaan un
kinkoyo, ti isa sa xndi'i ri jnifiu un.”
33Ko siin ri ichi kua'an ri vijna, ijfia,
jiin isa, ¢xi vatuni ja kui iin profeta
Yandios fuera fiuu Jerusalén xino? —ni
kachi Jests.

34Yukan ti ni kachi ya siki yivi fiuu
Jerusalén:

—Ro'o, yivi fiuu Jerusalén, ja ka ja'ni
ra profeta najana'an, chaa ni ka'an
jnu'un Yandios, ti ka ja'a ra yuu siki chaa
ka ka'an jnu'un Yandios ja ni taji ya.
Nasa jinu ni kunda'u ini ri nuu ra naa
ra, ja nama ri ro'o nuu nundo'o un nanu
sa'a chuun ja kana ti se'e kuachi ti ja na
ndututu chii ndijin ti, ko tu ni ka janta'u
ra naa ra. 3° Vijna na nusa, ti na xndoo ri
ro'o naa ra jiin fiuu ra. Chi na kachi ri jiin
ra ja jankivi ga kuni ra ru'u naa ra undi
na jaa kivi ja kachi ra naa ra: “Na'nu na
koo maa rey yo, chi Tata yo Yandios ni
taji ya maa chaa ja ndiso jnifiu fia'nu nuu
ya”, kachi ra —ni kachi Jests.

Ni sa'a Jests tajna
iin chaa ni iin kuifi
1in kivi ndetatu ni kuu, na ni kana
1 4 iin chaa fariseo kufia'nu un Jests,
ni jan kaji ya staa ve'e da, ti sava ga chaa
fariseo un ka jito yu'u da Jestis. 2 Ti nuu
kande Jesus yukan kande iin chaa ndo'o
kue'e kuifii. 3 Yukan ti ni jikajnu'un ya

chaa ka xna'an ley Israel un jiin chaa
fariseo, ti ni kachi ya:

—¢Kuu sa'a yo tajna iin yivi ku'u ja
kuu kivi ndetatu, xi tuu nu? —ni kachi
ya.

4Ti ni ka jasi yu'u yivi un, tukaa ni ka
ka'an. Ti maa ya ni jnii ya chaa ku'u un,
ni sa'a ya tajna da, ti ni kachi ya jiin da
ja na ki'in da. 5 Yukan ti ni kachi ya jiin
chaa fariseo un:

—¢Nu iin iin ra na kanakava iin se'e
ra xi #in xndiki ra ini soko, ti tu tava ra
ti hora ni, vasu kuu iin kivi ndetatu nu?
—ni kachi ya.

6Yukan na ti tukaa ni kuu ndeokani
chaa un iin jnu'un maa da.

Yivi ni ka ja'an in viko nanda'a

7 Nu ni jini Jests ja ka nakaji yivi ni ka
jakoyo viko un nuu va'a ga ja kunchuku
i nuu mesa un, ti ni xndaku ya iin jnu'un
nuu i, ti ni kachi ya:

8 _Nu na kana yivi ro'o iin viko nan-
da'a naa ra, koto nukoo ra nuu silla
kanuu ga un, chi tu jini ra xi jaa iin
chaa kufia'nu ga ja kuu ro'o, °ti chaa
ni kana ro'o un, kuu kachi da jiin ra:
“Kua'a silla ra na nukoo inga chaa ja'a.”
Yukan na ti koflaa ra nuu kanuu, chi
kua'a da iin silla kancha undi sandi'i
kuiti ni ga kuncha ra. 19Ti va'a ga ja nu
na kana yivi ro'o, ti nukoo undi sandi'i
ni ga, ti nava nu na jaa chaa ni kana ro'o
un, ti kachi da: “Amigo, fia'an ti kun-
cha ra undi nuu kanuu ga ja'a”, kachi da.
Yukan na ti kuni yivi kanchuku mesa jiin
ra un ja suni kuu ra iin chaa kuia'nu.
IITi yivi kuni kufia'nu, su'va ni'in yi
jnu'un kanuu, ko yivi kui'ya kaa un,
su'va ndufia'nu i, chi maa Yandios kuu
ja sa'a —ni kachi ya.

12yukan ti ni kachi Jestis nuu chaa ni
kana ya un sia'an:

—Nu kuni ra kua'a ra iin ndeyu ja kaji
yivi, ti koto kana ra #in amigo ra, xi nani
ra, xi #in iin jna'an ra, xi iin in chaa riko

kanchuku yajni jiin ra, chi suni na kana
yivi un ro'o, ti yukan nani'in ra ja ni ja'a
ra un. 13Ti va'a ga ja nu na sa'a ra iin
viko, ti kana taka yivi nda'u un, yivi tu
ka kuu sa'a jnifiu, yivi ni ka tiyi un jiin
yivi kuaa un. ¥ Ti nu sia'an na sa'a ra
vasu ja kundatu ra, chi tu kuu chunaa
yivi un nuu ra. Ko maa ra, chi nani'in
ra taka ja ni ja'a ra un kivi na nachaku
ra, ti kuncha ra nuu ka'iin yivi va'a ja ni
nakaji Yandios ja kunchuku i, i jiin ya ja
kuu saa ni —ni kachi Jestis.

Jnu'un iin viko nanda'a

15Nu ni ka jiniso'o yivi jnu'un un, ti ni
kachi iin chaa nukoo mesa un jiin Jests:

—Xaan ndatu yivi kaji i staa fiuu nuu
ta'u Yandios jnifiu —ni kachi da.

16 Yukan ti ni kachi Jests jiin da:

—Sa'a yo nanu siki iin chaa ni sa'a in
viko ka'nu, ni ja'a da iin ja ni kuxini, ti ni
kana da kua'a xaan yivi. 17 Nu ni jaa hora
kuxini, ti ni taji da chaa ka junukuachi
nuu da un, kuan kana da chaa ni kana da
un, ti ni kachi muzu da jiin chaa un naa
da: “Cho'o naa ra, chi ja ni kuu nakoo ja
kuxini yo”, ni kachi da. 18 Ko tendi'i chaa
un ni ka kanda'u. Undi nuu ni kachi iin
da: “San ni jaan ri iin pedazu fiu'un, ti
yukan kin nde'e ri, ti kanda'u ri jiin ra
ja na saka'nu ini ra nuu ri”, ni kachi da.
19inga da ni kachi: “San ni jaa ri u'un
yunta, ti kuni ri skua'a ri ti. Ja yukan kuu
ja saka'nu ini ra nuu ri”, ni kachi da. 20 Ti
inga da ni kachi: “San ni nanda'a ri, ti ja
yukan kuu ja tu kuu ki'in ri”, ni kachi da.

2INu ni nandeokufii muzu un, ni
nakani da jnu'un nuu jito'o da ja sia'an
ni ka ka'an chaa un. Yukan ti ni kuiti
xaan ini jito'o un, ti ni kachi da jiin muzu
da un: “Kua'a corri. Kua'an taka ichi ka
iyo fiuu yukan, ti kana taka yivi nda'u
un, jiin taka yivi tu ka kuu sa'a jnifiu un,
jiin yivi ni ka tiyi un, jiin taka yivi kuaa
un na kikoyo i”, ni kachi da. 22 Nu ni kuu
na'an ga, ti ni kachi tuku muzu un: “Ji-

to'o na, ja ni ja'an ndi'i na nava ni ta'u
ni jnifiu, ko nufa ga ini ve'e ni”, ni kachi
da. 23 Yukan ti ni kachi tuku jito'o da jiin
da: “Kua'an tuku taka calle un jiin taka
ichi un, ti chayika yivi na kikoyo i, ti
nava na chitu ini ve'e ri. 24 Chi na kachi
ri nuu ra naa ra, ja ni in yivi ni kana
ri undi nuu un, tu kuxini da ve'e ri”, ni
kachi da —kachi Jests.

Ko ndo'o va'a ini yo, sa
kundikun yo Cristo

(Mt. 10.37-39)

25Ni kuu kua'a xaan yivi kuankoyo i
jiin Jests, ti ni ndeokoto Jests ja xndaku
ya nuu i, ti ni kachi ya:

26__Nu nau yivi na kuni kundikun
ru'u, ko nu ka ndi'i ga ini i ja kuu tata
i, nana i, nasi'i i, se'e i, flani i, kua'a i,
jiin maa i, ja kuu ru'u, ti na kachi ri ja
tukaa ga yi'i i jiin ri. 27 Ti nu tu ka fiukuu
ini ra ru'u ja kundikun ra ru'u, ti vasu na
kuti ra, ko tukaa ga ndivi ra jiin ri.

28 Ti nu i#in #in ra ka kuni sa'a iin ve'e
sukun ja na kundijin kotonchaa ra ni tu'u
fiu'un ra, ¢xi ansu jandaa kuu ja xnakan
nukoo ra, ti nde'e ra nasa gastu kuu, na
ndenu kujaa xu'un ra undi xndi'i ra jnifiu
un nu? 29 Ti nu na keja'a ra sa'a ra nama
ja'a, ti tu sinu ra, ti taka yivi kuni un,
keja'a i kuaku i nde'e i ro'o, 30ti kachi
i: “Ni tejna'an chaa un ve'e da ko tu ni
sinu da”, kachi i.

31Xi iin rey kuni da kanaa jna'an da
jiin inga rey, ¢xi ansu jandaa kuu ja
xnakan nukoo da, ti nde'e da nu kundee
uxi mil soldado da ja kinjna'an da jiin
oko mil kikoyo jiin inga rey un nu? 32 Ti
nu ni jini da ja tu kundee da, ti nu ni
jika vaji inga rey un, ti taji da sava chaa
ka ndiso jnifiu, ja na kin ka'an nda'u jiin
chaa un ja na kukuee. 33Ti suni sia'an
kuu jiin ro'o naa ra, nu kuni kundikun
ra ru'u, ti kufiu kuu ini ra ja xndoo ra
taka ndajnifiu fiava'a ra. Xi nu tuu, ti na

kachi ri ja tukaa ga yi'i ra jiin ri —ni
kachi Jests.

Tukaa ga va'a fiii un
nu ni xndi'i na nuu u'ua
(Mt. 5.13; Mr. 9.50)

34Siin Jests xndaku ya, ti ni kachi ya:

—Kuanjnifiu yo fii ja kuu nuu ndeyu,
ko nu na naa xiko u'ua fiii un, ti tukaa
kuajnifiu yo, 35 ni vasu ja sakanuu yo jiin
fiu'un, ni ja sakanuu yo jiin ja'an. Tukaa
kaxaan. Yukan ti so kacha yo ki'in. Yivi
chunso'o, ti na chunso'o va'a i jnu'un un
—ni kachi Jests.

Jnu'un rii, kuiti ni sana
(Mt. 18.10-14)

Yukan ni ka tu'va tijni ga yivi
1 5 nuu Jesds naa i ja ka fiuso'o i
jnu'un ka'an ya. Ti ka'iin chaa ka kinya'u
puesto un jiin uu ga yivi ja tu ka siuku
ley Israel. 2Ti chaa ka xna'an ley Israel
un jiin chaa fariseo un ka ka'an da siki
Jesus, ti ni ka kachi da:

—Janta'u chaa ja'a yivi tu siuku ley Is-
rael, ti yaji jna'an da jiin i vasu ka kuu i
yivi ka sa'a ndeva'a —kachi naa.

3Yukan ti ni jani Jestis iin jnu'un ja
xndaku ya nuu yivi un, ti ni kachi ya:

4 _Nu iin iin ra fiava'a in ciento rii, ti
skuita ra iin ti, ¢ti va nu tu xndoo ra ndi'i
kuun xiko xia'un kuu ga ti un yuku un, ti
kin nunduku ra kuiti ni skuita ra un undi
nu tu nani'in ra ti xino? ® Ti nu na nani'in
ra ti, ti kusii ini ra, nachuxndee ra ti nuu
soko ra, ti kuano'on ra jiin ti. ® Nu ni na-
jaa ra ve'e ra, ti nastutu ra amigo ra jiin
flanijna'an ra, ti kachi ra: “Na kusii ini
yo, chi ja ni ndenda rii ni skuita ri un”,
kachi ra. 7 Ti na kachi ri jiin ra naa ra ja
suni sia'an iyo jnu'un sii ini nuu andivi
nuu kancha Tata yo Yandios jiin iin yivi
ja ni nakani ini i nuu kuachi i, ansu jiin
kuun xiko xia'un kuun yivi ja ka ndo'o
ini i ja tu iyo kuachi i, ti ka ndo'o ini i

ja tu nii kuu ja nakani ini i nuu kuachi i
—ni kachi Jests.

Siki fia'an ni skuita xu'un

8Siin Jestis xndaku ya, ti ni jani ya iin
jnu'un sia'an:

—Jikajnu'un ri nuu ra naa ra. ¢(Nu iin
fiasi'i yijni fa uxi xu'un plata ti skuita fia
iin, xi ansu jandaa kuu ja skuikun fa yiti
fia, ti vii vii najista fia undi nuu tu nani'in
fia xu'un fia nu? ° Nu ni ndenda xu'un fia
un, ti nastutu jna'an fa, jiin amigo fia,
jiin fanijna'an fia ja kanchuku yajni un,
ti kachi fia: “Na kusii ini yo vijna, chi ja
ni ndenda xu'un ni skuita ri un”, kachi
fia. 10Ti na kachi ri ja suni sia'an kusii
ini angel ka junukuachi nuu Yandios jiin
iin yivi, ja nu ni nakani ini i nuu kuachi
i —ni kachi Jests.

Iin suchi ni naa, ti ni ndenda i

11 Sjin Jestis xndaku ya, ti ni jani ya iin
jnu'un sia'an:

—1in chaa ni iyo uu se'e da, 12ti chaa
suchi ga un ni kachi da jiin tata da:
“Taa, kua'a ni ti'li ta'u na, ti'li fiu'un jiin
xu'un na kuu na”, ni kachi da. Yukan ti
ni chunsava tata da un ta'u da naa da.
13 Jaku ni kivi, ti ni xiko chaa suchi un
ta'u da ja ni ja'a tata da un, ti jiin xu'un
un kua'an chaa un, kuan kuikonuu da
inga fiuy, ti yukan ni xnaa ndeva'a kuiti
da xu'un da. ¥ Nu ja ni ndi'i xu'un da ni
xnaa da, ti kuiya un ni iyo iin jnama xaan
tonto fiuu yukan, ti chaa un ni keja'a ji'i
da soko.

15Yukan ti ni kee da ni jan nduku da
jnifiu nuu iin chaa fiuu yukan, ti chaa un
ni taji da chaa kuan koto da kini. 1Ko
ni keja'a ji'i xaan da soko, ti kuni da kaji
da, nde'e da ka yee kini un, ko tu ni in
yivi ja kua'a ja kaji da. 17 Yukan ti ni
keja'a da ndo'o ini da: Iin kua'a muzu
ve'e tata yo ja tu kumani staa kaji da, ko
maa yo, kande yo ja'a, ndo'o nene yo ti
ji'i xaan yo soko ja kuni kui yo. 18 Va'a

ga na nandeokufi yo nuu tata yo, ti na
kachi yo jiin da: Taa, ni chaa kuachi na
maa na nuu Yandios, ti suni nuu maa ni.
19 Yukaa ga sa'a ni nanu ja kuu na se'e ni,
chi sa'a ni nanu ja kuu na iin muzu ni.
Sia'an ndo'o ini da ja kachi da jiin tata
da.

20 yykan ti ni ki'in da ichi, ti kuano'on
da nuu kancha tata da. Ti jika ga kua'an
da, ti ni jini tata da nuu da, ti ni kunda'u
ini da se'e da. Ni ja'a da corri, ni januj-
na'an da chaa, ti ni ka nanuu jana'an da,
ti ni ka teyu'u nuu jna'an da. 2! Yukan
na ti ni kachi se'e da un: “Taa, ni chaa
kuachi na maa na nuu Yandios, ti suni
nuu maa ni. Tukaa ga sa'a ni nanu ja
se'e ni kuu na”, ni kachi da. 22Ko chaa
fla'nu un, ni kachi da jiin muzu da ka
junukuachi nuu da un: “Yachi ro naa
ra, tava iin sa'ma va'a ga yukan, ti na
skui'na ra da naa ra. Suni nachi'i iin xe'e
xini nda'a da, ti nachi'i ra ndijfia da naa
ra. 23 Kuan ki'in chelu ni nefiu un, ti ka'ni
ra naa ra. {Na sa'a yo iin viko, ti na kaji
yo naa yo! 24 Chi ni ndo'o ini ri ja, ja ni
ji'i se'e ri ja'a, ko nanu ja ni nandoto da,
chi ni ndenda tuku da. Ni skuita ri da, ko
ni nani'in ri da”, kachi da. Ti ni ka keja'a
da ni ka sa'a da viko naa da.

25Ti se'e da chaa fia'nu ga, kande da
nuu jnifiy, ti nu ni nandeokuiii da ja'i ni,
ni kuyajni da ve'e, ti ni jiniso'o da kuu
yaa, ti ka jitaja'a yivi. 26 Yukan ti ni kana
da iin chaa kuu muzu un, ti ni jikajnu'un
da chaa ndoo kuu un. 27 Ti chaa un ni
kachi da: “Tuu, chi fiani ra ni nchaa, ti ni
ta'u tata ra jnifiu ja na kuu chelu ni nefiu
un, chi ni nchaa va'a da”, ni kachi muzu
un. 28 Ti chaa fia'nu un ni kuiti ini da, ti
tu kuni da ndivi da ve'e da. Ti yukan ni
kee maa tata da un, ni jan ka'an da jiin
da ja na ndivi da. 2°Ti ni kachi da jiin
tata da: “Ja jini ni nasa ja ni kuu kuiya
junukuachi na nuu ni, ti ni i#n kivi tu ku-
ni'in ini na nuu ni, ko ni ti kua'a ga ni
vasu iin ndixi'yu nuu na ja sa'a na iin

viko jiin amigo na. 30 Ti vijna ni nchaa
inga se'e ni ja'a ja ni ja'an xnaa ndeva'a
xu'un ni jiin fia'an sit ini, ti ni ja'ni ni
chelu ni nefiu un ja na sa'a ni viko da”,
ni kachi da. 3! Yukan ti ni kachi tata da
un jiin da: “Ro'o, suni se'e ri kuu ra, ti
taka ja fiava'a ri ja'a kuu ja kuu maa ra,
chi ndi kivi kancha ra jiin ri. 32Ko vijna
chi kanuu ja na sa'a yo iin viko sii ini,
chi fiani ra ja'a, ja ni ji'i da, ti nanu ja
ni nandoto da chi ni ndenda tuku da. Ja
ni ka skuita yo da, ko ni ka nani'in tuku
yo da”, ni kachi chaa fia'nu un —kachi
Jests.

Muzu ni junukuachi ndeva'a
(Mt. 6.24)

Yukan ti ni xndaku Jesds nuu
1 6 ndaja'a ya, ti ni kachi ya:

—4¥in chaa riku, ni iyo iin muzu da
ja ndiso jnifu nuu inga muzu, ko ni ka
jani yivi jnu'un nuu da ja ni keja'a xnaa
ndeva'a chaa un ja fiava'a chaa riku un.
2Yukan ti ni kana chaa riko un muzu da
un, ti ni kachi da jiin da: “¢Ndoo kuu
ja ka jani yivi jnu'un ra sia'an? Nakua'a
jnu'un taka jnifiu ra, ti tukaa ga siin ra
kuu ra muzu ri vijna na”, ni kachi da.
3Yukan na ti ni keja'a ndo'o ini chaa kuu
muzu un: “¢Nasa sa'a yo vijna na, ja nu
na kenchaa jito'o yo jnifiu yo? Ti maa
yo, tu kundee yo kutu yo nuu iiu'un yo
ja kuchaku yo. Ti kukanuu yo kakan yo
caridad”, ni ndo'o ini da. Ko ni nakani
tuku ini da sia'an: 4“Su'va na sa'a yo
sava'a ni ga kivi na kenchaa da jnifiu
ndiso yo, ti nava na koo mani yivi fiuu
yo jiin yo, ti kuu kivi yo ini ve'e i. Ja jini
yo nasa sa'a yo vijna”, ni ndo'o ini da.

5Yukan ti ni kana da ndi iin ndi iin
chaa ka tau nuu jito'o da. Ti ni kachi da
jiin i#n da: “¢Nasa tau ra nuu jito'o ri”?
ni kachi da. © Ti ni kachi chaa un: “Tau ri
uni mil litro aceite”, ni kachi da. Yukan ti
ni kachi muzu kufa'nu ga un: “Ja'a iyo
tutu ra ja tau ra un, nukoo ti vijna vi-



Lucas 16:7

jna sa'a ra inga ja iin mil sava ni ga”, ni
kachi da. 7 Yukan ti ni jikajnu'un da inga
chaa, ti ni kachi da: “Ti ro'o, ¢Nasa tau
ra nuu da nu”? ni kachi da. Ti ni kachi
chaa un: “Tau ri iin ciento nundoo triu”,
ni kachi da. Ti ni kachi tuku chaa kuu
muzu kufia'nu un: “Ja'a iyo tutu ra ja tau
ra un, ko sa'a tuku inga ja kuun xiko ni
ga”, ni kachi da.

8Yukan ti ni ni'in jito'o un jnu'un siki
muzu xndofia'an un ja, ja ni ndu vivo da
jiin jna'an da, chi vivo xaan ni ka nda-
jnu'un da jiin jna'an da un. Sia'an ni sa'a
chaa un chi jandaa kuu ja yivi fuyivi
ja'a, ka kuu vivo ga i jiin jnifiu ka sa'a
jna'an i, ti ansu yivi ka kandixia jnu'un
Yandios. ?Ko na kachi ndaa ri nuu ro'o
naa ra, ja ka kuu ra ndaja'a ri, ja ka sa'a
ra mani jnifiu va'a jiin taka ja fiava'a ra.
Ti kua'a ra jaku ja ka nandi'i yivi nda'u
nava na ndumani i jiin ra. Yukan ti nu
ni ndi'i ja fava'a ra nuu fuyivi ja'a, ti
kuaja ra andivi, ti yukan, taka yivi nda'u
ni chindee ra fiuyivi ja'a, na kua'a i jan-
daa ja ni ka chindee ndixia ra i.

105a'a yo nanu. Taka yivi ka sa'a nifia
jnifu va'a jiin jaku ja ka fava'a i ja ka
chindee i inga yivi, suni sia'an na sa'a
va'a i nu iin kua'a ndajnifiu i ja chindee
i inga yivi. Ko nu tu sa'a i jnifiu va'a ja
chindee i inga yivi jiin jaku ja ka hava'a
i, ti suni sia'an tukaa ga na sa'a kuiti i
jnifiu va'a nu fiava'a i kua'a ndajnifiu.
I1Ti nu tu ni sa'a ra ja va'a ja chindee
ra inga yivi fiuyivi ja'a, ti koto ma tatu
ga Yandios ro'o jiin jnifiu fia'nu ja kuu
nuu ni kani andivi. 12Ti nu tu sa'a ra
jnifiu va'a jiin taka ja ni ja'a ya nuu ra
fluyivi ja'a, ti koto ma tatu ga Yandios
ro'o jnifiu fia'nu ja kuu saa ni.

13yukan na kachi ri nuu ra naa ra
ja ni iin muzu tu kuu kuanukuachi nuu
uu jito'o, chi kendo va'a jiin iin da, ti
kendo kui'ya i jiin inga da. Ni tu kuu
kuanukuachi i nuu Yandios, ti kundio ini
ixu'un jiin iu'un. Ja yukan kuu ja tu kuu

kuanukuachi ra nuu Yandios, ti kuiiukuu
ini ra ni'in ra xu'un jiin fiu'un —ni kachi
Jests.

14Tj chaa fariseo un naa da, ni ka skee
ichi da ya nu ni jiniso'o da jnu'un ni
ka'an Jests, chi tindi da xu'un naa da.
15 Yukan ti ni kachi Jess jiin da:

—Ro'o naa ra, chi ka kuni ra ja na
ka'an yifiu'un xaan yivi nuu ra ja chaa
ndaa ka kuu ra. Ko Yandios, ja jini ya
nasa kaa ichi ini ra. Chi vixi ini ra jiin
taka jnifiu ka sa'a ra, ti ja kuu nuu Yan-
dios kuu mani jnifiu kue'e jiin jnifiu nde-
va'a —ni kachi ya.

Nasa ni keja'a jnifiu ta'u Yandios

16 Sjin Jests xndaku ya, ti ni kachi ya:

—Undi naa jana'an ni kii Juan, chaa ni
skuanducha, ti ni keja'a ka'an da jnu'un
Yandios. Ti undi naa ni kii Juan ni ta'u
Yandios jnifiu nuu ra naa ra jiin ley ni
ja'aya nuu Moisés, chaa ni kii na jana'an
jiin uu ga profeta ni ka kii na jana'an.
Ko vijna, ti Juan nu ni keja'a ka'an da
iin jnu'un jaa, ni jani da jnu'un siki nasa
janta'u Yandios yivi naa i, ti kuu kivi i
nda'a ya. Ti kua'a yivi ni ka ndusii ini i
janikajiniso'oijnu'un un. Vijna ti kua'a
yivi ka janta'u i jnu'un ri, ja na kuu kivi
i nda'a Yandios.

17Ko vanuxia ja iyo in jnu'un jaa vi-
jna. Na kachi ndaa ri nuu ra naa ra, ja
yachi ga naa andivi jiin fiuyivi ti ansu
ja na kenchaa iin letra nuu ley ni ja'a
ya nuu Moisés jiin uu ga profeta. Ko
jnu'un ka'an ley un, chi tu naa kuiti. 18 Ja
yukan kuu ja nu iin chaa na xndoo da
fiasi'i da, ti nanda'a da jiin inga fasi'i ti
nchakuachi da, chi yisiki nchaa da fiasi'i
da. Ti suni nu iin chaa na nanda'a jiin
iin fa'an ni xndoo yii, suni nchakuachi
da —ni kachi Jests.

¥in chaa riko jiin Lazaro

19Siin Jests xndaku ya, ti ni kachi ya:

—Sa'a yo nanu. Ni iyo iin chaa riku
xaan ja taka kivi sa'a da viko ka'nuy, ja
va'a xaan sa'a da viko un, ti fiu'un da
nifia sa'ma va'a, sa'ma fina. 20 Ti suni ni
iyo iin chaa nda'u xaan tonto ja ni nani
Lazaro, ti jan nukatuu da yuxe'e chaa
riko un, ti ni tu'u da iin ndi'yi. 2! Ti chaa
nda'u un, nini ji'i xaan da soko, ti kuni da
kaji da vasu sava'a ni ga ndeyu ja nukoyo
yu'u mesa chaa riku un. Ti undi ina un ka
tu'va ti nuu da, ti ka nayuu ti nuu ndi'yi
da un. 22 Yukan ti ni jaa kivi ja ni ji'i chaa
nda'u un, ko ni jakoyo angel Yandios ti
kuankoyo ya jiin da nuu andivi un ja na
kuncha da jiin chaa ni kuu tata yo na
jana'an ni nani Abraham. Ti chaa riku
un suni ni ji'i da, ti ni jakununduji da.
23Ti nu ni keja'a ndo'o da nundo'o nuu
ka'iin ndiyi un, ni ndokani da xini da, ti
ni nde'e da ja jika ti'li, ti yukan ka'iin
Abraham jiin Lazaro. 24Yukan na ti ni
kanajiin da, ni kachi da: “Tata na Abra-
ham, kunda'u ini ni safia. Kachi ni jiin
Lazaro na kin chutoo da ti'li xini nda'a
da nuu nducha, ti na kii stoo da ti'li
nuu yaa na, chi ndo'o xaan na nundo'o
nuu yaa fiu'un ja'a”, ni kachi da. 25 Ti ni
kachi Abraham jiin da: “Hijo, nuku'un
ini ja va'a xaan ni kuncha ra nuu fiuyivi,
ti Lazaro chi nda'u xaan ni jna'an da.
Ko vijna chi iyo jnu'un ndee ini jiin da
ja'a, ti ro'o ko ndo'o ko nene ra. 26 Ko vi-
jna iyo i#in xa'va ka'nu ma'fiu nuu ka'iin
yo ja'a, ja yukan kuu ja tu kuu ya'a yivi
ka'iin jiin ri ja'a jiin nuu ka'iin ra jia.
Ni yivi ka'iin jiin ra jha tu ku ya'a i nuu
ka'iin ri ja'a”, ni kachi Abraham.

27Yukan na ti ni kachi chaa riku un:
“Ka'an nda'u na jiin ni, tata na Abra-
ham. Taji ni Lazaro na ki'in da ve'e tata
na, 28 chi yukan kanchuku u'un ga fiani
na. Ti na xndaku da nuu da naa da nava
tu kikoyo da ja'a, chi iyo xaan ga kaa
nundo'o jito na ja'a”, ni kachi da. 29Ko
ni kachi Abraham jiin da: “Ka fiava'a da
tutu ni chaa Moisés jiin jnu'un ni ka chaa

profeta na jana'an, ti nuu jnu'un un na
chu'un ini da”, ni kachi da. 30 Ti ni kachi
tuku chaa riku un: “Jandaa kuu un, tata
na Abraham, ko nu iin ndiyi na nandoto
ti ki'in nuu kanchuku da, ti va nakani
ini da naa da”, kachi da. 3! Ti ni kachi
Abraham jiin da: “Ko nu tu ka kandixia
da jnu'un Yandios ni ka'an tutu ni chaa
Moisés, jiin jnu'un ya ja ni ka chaa pro-
feta na jana'an, ti suni tu kandixia kuiti
da vasu na nandoto in ndiyi ti ki'in nuu
da”, ni kachi Abraham —ni kachi Jests.

Ja sa'a ja kuncha kuachi yo
(Mt. 18.6-7, 21-22; Mr. 9.42)

Siin Jests xndaku ya nuu ndaja'a
1 7 ya, ti ni kachi ya:

—Nini iyo iin jnifu sa'a ja na kun-
chakuachi yivi naa i, ko iin nundo'o
ka'nu xaan kundatu yivi ja skanakava
jna'an i nuu kuachi. 2Va'a ga na
kundikun sukun i jiin yoso molino, ti na
ki'in i chii nducha, ansu ja xnda'u i iin
suchi lulu ja koto ma kandixia i ru'u.

3Koto va'a ra maa ra. Nu na sa'a nde-
va'a fiani ra siki ra, ti ndajnu'un ra jiin da
siki ja ni sa'a da un. Ti nu nakani ini da,
ti kuanka'nu ini nuu da. 4 Vasu uxia jinu
na sa'a ndeva'a da siki ra iin kivi, ti ndi
uxia jinu un jaa da ti kachi da: “Tukaa
ga ndoo sa'a ri nuu ra vijna na”, kachi
da. Ti kuanka'nu ini nuu da —ni kachi
Jests.

Ja na kandixia ni ini yo

5Yukan ti apéstol, chaa ni nakaji ya
ja kundiso jnifiu un, ni ka kachi da jiin
Jito'yo Jests:

—Sa'a ni ja na kandixia ni ini ga na
taka jnifiu ja ta'u ni nuu na —ni ka kachi
da.

6 Yukan ti ni kachi Jests jiin da:

—Nu kandixia ndaa ra, vasu ku'va
iin ndikin lulu, ti kuu kachi ra jiin yu-
jnu ja'a: “Kuxio nuu kandichi ra ja'a ti
kua'an nuu mar un kundichi ra”, kachi

ra naa ra, ti yujnu un chi kuandatu i nuu
ra naa ra —ni kachi ya.

Jnifiu sa'a chaa junukuachi

7 Siin Jests xndaku ya nuu ndaja'a ya,
ti ni kachi ya:

—Sa'a yo nanu. Nu iin #in ra fava'a
iin muzu ja sajnifu, ko tu ni'in da ja kuu
ya'u da, ti chaa un kin sa'a da jnifiu, xi
kin koto da xndiki ti nchaa da, ;xi va nu
kachi ra jiin da sia'an naa ra? “;Kuan
ya'a ti nukoo ra kaji ra staa un xino?”
8 Jandaa ni kuu ja tuu, chi su'va kachi
ra jiin da: “Sava'a ja na kuxini ri, chu'un
ra ndeyu kaji ri, ti chu'un ra nducha na
ko'o ri xnakan, ti sa kuu nukoo ra ti kee
ra staa.” 9 ;Xi va nu nakuanta'u ra nuu
muzu ra un, ja ni sa'a da taka jnifiu ni
ta'u ra nuu da un nu? Jandaa ni kuu ja
tuu. 19Ti suni sia'an ro'o naa ra, nu ni
ndi'i ni ka sa'a ra taka jnifiu, ti tu ndu-
vixi ini ra naa ra, ti kachi ra: “Tu kanuu
janakuanta'u ya nuu yo, chi sa nini jnifiu
ni ta'u ya ni ka sa'a yo naa yo”, kachi ra
naa ra —ni kachi Jests.

Ni sa'a Jests tajna uxi chaa ni ka

jna'an kue'e ndi'yi te'yu

11 Nu ni siin Jests ichi kua'an ya ichi
filuu Jerusalén, ni ya'a ya fiu'un fuu
Samaria jiin Galilea. 12Nu ni jaa ya iin
rancho, ti yukan ka janujna'an uxi chaa
ni ka jna'an kue'e ndi'yi te'yu ya. Ni ka
jankufii jika da ti'li, 13ti ni ka kanajiin
da sia'an naa da:

—iJests! jMaestro! Kunda'u ini ni
safia naa na —ni ka kachi da.

14 Nu ni jini Jestis da naa da, ti ni kachi
ya:

—Kuan stuu maa ra nuu sutu Israel un
naa ra —ni kachi ya.

Ni kuankoyo da naa da, ti ni ka ndun-
doo da jiin kue'e ka jna'an da un. 15Ti
iin da, nu ni jini da ja, ja ni ndundoo
kue'e da un, ni nandeokuiii da, kanajiin
da nakanajaa da Yandios. 16 Ni jakunjiti

da nuu Jests, ni sinu da nuu da undi
nuu fiu'un ja nakuanta'u da nuu ya. Ti
maa iin ni chaa un ni kuu iin chaa fiuu
Samaria.

17 Yukan ti ni ka'an Jestis:

—¢Xi ansu ka iyo uxi jna'an ra ja ni ka
ndundoo jiin kue'e ka jna'an ra un nu?
¢Nanu ka'iin uu ga jna'an ra un naa da?
18 ; Xi maa iin ni chaa fiuu jika ja'a kuu ja
ni nandeokuiii ja nakanajaa da Yandios
nu? —ni kachi ya.

19Yukan ti ni kachi ya jiin chaa un:

—Ndokuiii ti kua'an, chi ja ni nduva'a
ra ti kendo ndaa ra nuu Yandios, chi ni
kandixia ndaa ra ru'u —ni kachi ya.

Nasa kuni yo jnifiu ta'u Yandios
(Mt. 24.23-28, 9,17-18, 36-41;

Mr. 13.6-9, 15-16; Lc. 21:8-12, 21)

20 Chaa fariseo un ni ka jikajnu'un da
Jestis nama kuu ja keja'a Yandios ta'u ya
jnifiu nuu fuu da naa da, ti ni kachi ya
jiin da:

—Na chaa jnifiu ta'u Yandios, ko tu
kuni ndijin ra nasa keja'a ya ta'u ya jnifiu
un. 21 Tj tu kuu kachi ra: “Ja'a kande”, xi
kachi ra: “Yukan kande.” Chi na kachi ri
ja, ja ni chaa ¥n ja ta'u jnifiu nuu ra naa
ra —ni kachi ya.

22Yukan sa ni kachi ya jiin chaa ka
skua'a jiin ya:

—Jaa iin kivi ja kundiyo ini ra naa ra
ja maa Se'e Yivi Nuyivi na ndenda ya
nuu ra, ko tukaa ga kuni ra maa chaa
un. 23Ti kachi yivi jiin ra naa ra: “Ja'a
kande ya”, xi kachi: “Yukan kande ya.”
Koto ma kandixia ra naa ra jnu'un un.
24 Chi kivi nchaa maa Se'e Yivi Nuyivi,
ti kuni ndijin ra naa ra nanu sa'a nu jan-
ducha, ti ndinchaa ni tu'u undi nuu kafia
25Ko xnakan kuu yaku ri nuu Auyivi
ja'a, ti kondo'o koo nene ri, chi vijna
tu kuanta'u yivi fiuyivi ja'a ru'u. 26 Chi
nanu ni iyo kivi ni chaku Noé, chaa ni

kii na jana'an, ti suni sia'an kuu nu na
jaa kivi nchaa maa Se'e Yivi Nuyivi. 27 Ni
kunchuku vatu yivi naa i nani kuncha
Noé, chi ka ndo'o ini i ja kukuee nuu i
naa i. Ka yaji i, ti ka ji'i i, ka nanda'a i, ti
ka ja'a i se'e si'i i ka nanda'a fa naa ia,
undi ni jaa kivi nu ni kivi Noé ini barco
ka'nu da. Ko nu ni kuun iin sau xaan un,
ti ni ka naa i. 28 Ti suni sia'an ni kuu na
ni chaku Lot. Ni kunchuku vatu yivi. Ka
yee i, ka ji'i i, ka jaan i sava'ni ga nda-
jninu, ti ni ka xiko i, ka sa'a i jnifiu, ti ka
sa'aive'einaai. 29 Ko nu ni kee Lot yu'u
fiuu Sodoma, ti ni jinu fiu'un jiin azufre
ja ni kii ichi andivi, ti ni ndi'i ni yivi un
ni ka ji'i. 30 Ti suni sia'an kuu nu na jaa
kivi ndenda maa Se'e Yivi Nuyivi.

31Ti ja kuu kivi un, yivi ka ndetatu i
yuxe'e i, koto ma ki'in i iin ndajnifu i
ini ve'e i, ti na kunu xaan i naa i. Ti yivi
ka'iin nuu jnifiu, koto ma ndeokuiii i ve'e
i ja stutu i ni #n ndajnifiu i. 32 Ti nuku'un
ini naa ra nasa ni ndo'o fiasi'i Lot ja sa
naa ni ti ni ji'i fia. 33 Chi taka yivi ja kuni
nama i maa i fiuyivi ja'a, ti tukaa nani-
ta'u i nuu Yandios ja kuu saa ni. Ti taka
yivi vasu na kuu i ja siki ru'u, ko yukan
kuchaku i ja kuu saa ni. 3*Na kachi ri
nuu ra naa ra nasa kuu ja kuu kivi un. Ti
nu ka kixi uu yivi nuu iin jito jakuaa un,
ti #in ni ki'in, ko inga chi kendo. 35 Ti koo
uu fasi'i ka ndiko nduu fia; iin fa ki'in
ri jiin, ti kendo inga fia. 3®Nu uu chaa
ka'iin yuku xi nu ka sa'a da jnifu, iin da
ki'in ri jiin, ti kendo inga da —ni kachi
Jests.

37Nu ni ndi'i ni ka fiuso'o ndaja'a
Jests, yukan na ti ni ka jikajnu'un da ya:

—¢Ti nanu kuu nu kuu sia'an Jito'yo?
—ni ka kachi da.

Ti ni kachi Jesus:

—Ndijin ndaa nde'e yo ka kututu tiji
nuu katuu kuiti ni ji'i. Ti suni sia'an ndi-
jin ndaa nde'e yo nu ndenda maa Se'e
Yivi Nuyivi —ni kachi Jests.

Jnu'un iin fia'an ni kendo
maa iin jiin iin juez

Yukan ti ni jani Jestis jnu'un nuu
1 8 chaa ka skua'a jiin ya, ja kanuu
ga ja tu xndoo da jnu'un kakanta'u da
nuu Yandios, ja na koo ndee ini da ti
siuku da taka jnifiu tatu ya nuu da naa
da. 2Ti ja ni xndaku ya yukan nuu da, ti
ni jani ya i#n jnu'un sia'an:

—Ni iyo #in fiuu nuu ni iyo #n juez
ja tu chinu'un da jnu'un Yandios, ni tu
jandatu da nuu ni iin yivi. 3 Ti suni fiuu
yukan ni iyo i#in fia'an maa iin. Ti fia'an
un ja'an fia, ja'an fia nuu juez un, kan-
da'u fa jiin da ja na nama da fia nuu in
yivi ka kanaa jiin fia. 4 Ni kuu na'an ja'an
fia, ko tu kuni juez un sa'a da justicia.
Ko ni jaa iin kivi, ti ni nakani ini da ti ni
ndo'o ini da: “Vasu tu chifiu'un yo Yan-
dios, ni tu sa'a yo nanu nuu ni in yivi,
5ko fia'an ja'a ni kuu nuu nuu xnafia'an
fla nuu yo. Va'a ga ja na nama yo iia, ti
nava tukaa ga kiji fia chi so skuiti fia ini
yo”, ni ndo'o ini da —kachi Jests.

6Ti ni kachi tuku Jito'yo Jests:

—Yukan kuu jnu'un ni ndo'o ini juez
un ja tu va'a ini da, ti ni nama da fa'an
un. 7 Ti suni sia'an sa'a Yandios ja kuu
taka yivi ka kandixia ja ni nakaji ya, ja
kuu nduu kuu fiuu ka kanda'u i jiin ya.
Ti jandaa ni kuu ja tu kukuee ya nama ya
maa i. 8 Na kachi ri ja tu kundatu ra, chi
nama ya siki ra. Ko nu na jaa kivi nchaa
maa Se'e Yivi Nuyivi, ti na nde'e yo nu
kuni ya yivi ka siuku ndaa i jnu'un ya,
ja ka kandixia ndaa i maa ya xi tuu —ni
kachi ya.

Jnu'un siki iin chaa fariseo
jiin #in chaa kinya'u puesto
9Ti nuu ka'iin tijni chaa vixi ini, ja ka
sa'a yifiu'un da maa da, ti ka skee ichi da
flanijna'an da. Ti nuu chaa un ni ka'an
Jests jnu'un ja'a:

10_Uu chaa ni ka ja'an siin da
vefiu'un ka'nu Israel ja ka jikanta'u da
nuu Yandios. Hn da kuu chaa fariseo, ti
inga da kuu chaa kinya'u puesto. 11 Chaa
fariseo un chi kandichi da jikanta'u da, ti
kachi da: “Ni'in Yandios, nakuanta'u na
nuu ni ja tukaa na nanu kanda sava yivi
naa i, ja ka sakui'na i, kanda kua'an i, ti
ka nchaka i uni kuun fasi'i, ni tukaa na
nanu kaa chaa kinya'u puesto ja'a. 12Uu
jinu kendo ndicha ini na i#in semana, ti
ja'a na ti'li ti'li nuu taka ja ni'in na nuu
ni'in Yandios”, ni kachi chaa fariseo un.
13Ti chaa kinya'u puesto un, chi jika ni
kandichi da nuu chaa fariseo un, ti ni tu
ni tava ini da ndakoto da ichi andivi, chi
so ni keja'a kani da nda'a da jika da, ti
kachi da: “Ay Yandios, kuanka'nu ini ni
nuu na, chi kuu na iin chaa nchakuachi”,
ni kachi da. *Ti na kachi ri nuu ra ja
chaa kinya'u puesto un, ni janka'nu ini
Yandios nuu kuachi da ja ni kendo va'a
da nuu ya, sa kuan no'on da ve'e da. Ti
chaa fariseo un, chi tuu. Yukan, na kachi
ndaa ri ja taka yivi sa'a yifiu'un i maai ja
kuni kufia'nu i, ti su'va ka ndukui'ya ini
i. Ko yivi ja kukui'ya ini un vijna su'va
ndufia'nu i, chi maa Yandios sa'a —ni
kachi Jests.

Jests jiin suchi kuachi
(Mt. 19.13-15; Mr. 10.13-16)

15yukan ti ni ka yinda'a yivi suchi
kuachi nuu Jestis ja na chuxndee ya
nda'a ya xini i. Ko nu ni ka jini ndaja'a
ya, ti ni ka keja'a ka nduxaan da jiin yivi
un. 16 Ko ni kana Jestis ja na tu'va suchi
kuachi un nuu ya, ti ni kachi ya jiin nda-
ja'aya:

—Sia naa ra na kikoyo i nuu ri ti tu
kasi ra naa ra. Chi taka yivi ja kuni kivi
nda'a Yandios ja na ta'u ya jnifiu nuu i, ti
kuni ja na kivi i nanu suchi kuachi ja'a.
17 Na kachi ri nuu ra naa ra ja tu yii kuan-
ta'u iin suchi lulu jnu'un Yandios ja na
ta'u ya jnifiu nuu i, ti ansu in yivi fa'nu

ja, ja ni kuni'in ini, ti tu ka kuni kivi i
nda'a Yandios ja na ta'u ya jnifiu nuu i
—kachi ya.

Hn chaa riko
(Mt. 19.16-30: Mr. 10.17-31)

18 Yukan ti iin chaa kufia'nu un ni jika-
jnu'un da Jests:

—Chaa va'a kuu ni, maestro. Ti kachi
ni, ¢naa jnifiu va'a sa'a na ti ni'in ta'u na
ja kuchaku na sia'an ni nuu andivi ja kuu
saa ni? —kachi da.

19Ti ni kachi Jests:

—Ndoo ka'an ra ja chaa va'a kuu ri,
ti tu ni iin chaa va'a iyo, chi maa iin
ni Yandios iyo. 20Ja jini ra jnu'un ta'u
Yandios nuu yo: “Tu kunchaka ra tijni
fiasi'i. Tu ka'ni ra ndiyi. Tu sakui'na ra.
Tu chakuachi ra yivi. Kuandatu nuu tata
ra, nuu nana ra” —ni kachi ya.

21'Ti ni kachi chaa riko un:

—Ja ni ndi'i un ni jandatu na undi lulu
na —ni kachi da.

22 Ja sia'an ni ka'an da, ti ni kachi
Jests jiin da:

—Ko iyo inga jnifiu kumani ja sa'a ra.
Xiko ndi'i ja fiava'a ra ti kua'a nuu yivi
nda'u. Yukan na ti sa ni'in ra ta'u ra undi
andivi. Yukan na ti sa kii ra na cho'o
—kachi ya.

23Nu ni jiniso'o chaa un ja sia'an ni
kachi Jests, ni kukui'ya xaan ini da ti
kua'an da, chi vanuxia chaa riko xaan
kuu da. 24Ti nde'e Jesiis nuu da ni kee
da kua'an da, ti ni kachi ya jiin uu ga yivi
un:

—Yii xaan ja kuu in chaa riko ja na
xndoo da ichi maa da, ti kivi da nda'a
Yandios ja na ta'u ya jnifiu nuu da.
25 Jandaa ndixia ja va yachi ga ya'a iin
camellu yau iin yiki tikui, ti ansu ja kivi
iin chaa riko nda'a Yandios ja na ta'u ya
jnifiu nuu da —ni kachi ya.

26 Yukan na ti yivi ni ka jiniso'o un ni
ka kachi:

—Nusa, ¢ti nau kuu ja nanita'u nu?
—kachi da naa da.

27 Ti ni kachi Jests:

—Ni iin yivi tu kuu sa'a un, ko Yandios
chi taka ni ja kuu sa'a ya —ni kachi ya.

28 Ti ni kachi Pedro:

—Safia naa na, ni ka xndoo na taka
ja ka fiava'a na ti vekoyo na jiin ni —ni
kachi da.

29 Yukan ti ni kachi Jestis:

—Na kachi ndaa ri siki nasa kuu jiin
yivi ja kuni kivi i nda'a Yandios ja ta'u
ya jnifiu nuu i, vasu nu na xndoo da ve'e
da, xi fiasi'i da, xi fiani da, xi tata da jiin
nana da, xi se'e da. 30 Ja sia'an ti nani'in
da vi'ga ja kuu taka ga ja ni ka xndoo da
un, nava kuchaku da nuu fiuyivi ja'a, ti
nanita'u da nuu Yandios ja kuchaku da
ja kuu saa ni—ni kachi ya.

Ka'an tuku Jests ja kui ya
(Mt. 20.17-19; Mr. 10.32-34)

31 Ni kana siin Jestis ndi uxi uu ndaja'a
ya un, ti ni kachi ya:

—Ja kuankoyo yo ichi fiuu Jerusalén,
ti yukan na kundaa nava ni ka chiso pro-
feta na jana'an ja kuu siki ru'u, maa Se'e
Yivi Nuyivi. 32 Nakua'a yivi ru'u nuu yivi
inga nacion, ti kusikinchaa yivi un ru'y,
ti tivi sii i nuu ri, kani i ru'u, ti ka'ni
i ru'u. 33Ko nu uni kivi ti nandoto ri
ma'fiu ndiyi un chi ru'u kuu maa Se'e
Yivi Nuyivi, ja ni nakaji Yandios vaji ri
—ni kachi ya.

34Ko ndaja'a ya un, tu ni ka chaku ini
da ni ti'li jnu'un ni ka'an ya, chi jnu'un
un tu ni kivi inijnuni da naa da. Yukan
kuu ja tu ni ka chaku ini da nasa kuni
ka'an jnu'un un.

Sa'a Jesus tajna #in chaa kuaa
(Mt. 20.29-34; Mr. 10.46-52)
35Nu kuan kuyajni Jests fiuu Jericé, ti
yu'u ichi un nukoo iin chaa kuaa jikan da
xu'un. 36 Nu ni jiniso'o da ja ka ya'a yivi
kua'a, ti ni jikajnu'un da ndoo kuu. 37 Ti

ni ka kachi yivi un ja Jests, chaa fiuu
Nazaret kuu ja kua'an ichi un. 38 Yukan
ti ni kanajiin da:

—iNi'in Jests! Maa ni ja ta'u jnifiu
nanu ni sa'a rey yo David na jana'an,
kunda'u ini ni safia —ni kachi da.

39Ti yivi ka yosjnuu un ni ka nduxaan
jiin da ja na kasi yu'u da, ko maa da vi'ga
ni kanako'o da:

—iNi'in Jestis! jMaa ni ja ta'u jnifiu
nanu ni sa'a rey yo David na jana'an,
kunda'u ini ni safia! —ni kachi da.

40Yukan ti ni jakufii Jess, ti ni kachi
ya ja na kin ki'in da chaa un naa da. Nu
ni jaa da nuu ya, ti ni jikajnu'un ya maa
da:

4l_;Ndoo kuni ra ja sa'a ri jiin ra,
nusa? —ni kachi ya.

Ti ni kachi chaa un:

—Jito'yo, ja na ndundijin nduchi na
—ni kachi da.

42Ti ni kachi Jestis jiin da:

—Na ndundijin nduchi ra. Ni nduva'a
ra vijna na chi ni kandixia ndaa ra ru'u
—ni kachi ya.

43Ti hora ni, ni nduva'a nduchi chaa
un, ti ni chindikun da kua'an da jiin
Jests, ti nakuanta'u da nuu Yandios. Ti
suni taka yivi ni ka jini jnifiu fia'nu un,
ni ka keja'a ka nakanajaa i Yandios.

Jestis jiin Zaqueo

Yukan ti ni kivi Jests fiuu Jerico,
1 9 ti kuan ya'a ya ma'iiu fiuu yukan,
2ti yukan iyo iin chaa riko nani Za-
queo, chaa kufia'nu nuu chaa ka kinya'u
puesto un. 3Ti chaa un ndiyo ini da ja
kuni da nuu Jests, ko tu jini da ya chi
yivi kua'a ka'iin un ni jasi i nuu ya. Ti
Zaqueo chi liki da ti'li. Ja yukan kuu ja
tu kuu kuni da nuu Jests. 4 Yukan ti ni
ja'a da corri ni kandu da ti ni kaa da xini
iin nutichi vixi kandichi yajni nuu ya'a
Jesis, nava na kuni da nuu ya. ®Nu ni
jaa Jests ja'a yujnu un, ni ndakoto ya



Lucas 19:6

nuu kaxndee Zaqueo, ti ni kachi ya jiin
da:

—Zaqueo, yachi ro ti kuan nuu, chi
kuni ri kendo ri ve'e ra vijna —ni kachi
ya.

6Yukan ti yachi ni nuu Zaqueo, ti ni
kanxia'u da jiin Jests. 7 Nu ni ka jini
taka ga yivi un, ti ni ka keja'a ka ka'an
siki Jests ja kuni kendo ya ve'e iin chaa
kinya'u puesto, vanuxia tu ni siuku ndaa
da ley Moisés. 8 Yukan ti ni ndokuifii Za-
queo, ti ni kachi da jiin Jito'yo Jests:

—Nde'e ni Jito'yo. Ja ndi'i ja nava'a
na, ti na kua'a na sava nuu yivi nda'u
naa i, ti nu iyo iin iin yivi ni xndofia'an
na ja ni jisonchaa na ja fiava'a i, ko vijna
ti na nakua'a na kuun ga jinu ja kuu iin
ja ni jisonchaa na un —ni kachi da.

9Ti ni kachi Jess jiin da:

—Na kachi ndaa ri nuu ro'o Zaqueo
chi jandaa kuu ja kuu ra in jna'an tata
yo Abraham na jana'an, ti ni kandixia
ndaa ra ru'u vijna nanu ni kandixia
tata Abraham na jana'an. Ti suni yivi
kanchuku ve'e ra ja'a ni ka janta'u i ru'u,
ti ja ni ka kandixia i ru'u. Yukan kuu ja
kendo va'a ra ti keta'u ra nuu Yandios
naa ra. 19Chi na kachi ri ja ru'u, maa
Se'e Yivi Nuyivi ni chaa ri ja na chunaa ri
nuu taka yivi nava tukaa kinkoyo i nuu
infiernu —ni kachi Jests.

Chaa ka sajnifiu jiin xu'un

11Ni ka fiuso'o yivi jnu'un ka'an Jesiis
yukan, ti ni xndaku ya nuu i jiin inga
jnu'un siki nasa ta'u Yandios jnifiu.
Yukan kuni xndaku ya, chi ja yajni jaa
ya fiuu Jerusalén, ti ka ndo'o ini yivi un
jajani jaa hora ja ndufia'nu ya ti ta'u ya
jnifiu nuu ni tu'u nacién Israel. 12Ni ja
ni ya in jnu'un sia'an, ti ni kachi ya:

—Ni iyo iin chaa riko, ti ni ndo'o ini
da ja ki'in da inga nacién jika, ja ni'in
da jnifiu kunchaa da ti ta'u da jnifiu siki
fiuu da, ja na nduu da rey siki fiuu da,
ti sa ndeokusi da. 13 Na ti ki'in ga da, ti

ni kana da uxi muzu ka junukuachi nuu
da un, ti ni ja'a da iin iin xu'un nchaa
ya'u xaan nuu da naa da, ti ni kachi da:
“Nu na ki'in ri ti sajnifiu naa ra jiin xu'un
ja'anava na nakaya se'e xu'un ja'a ja kuu
kivi nchaa ri”, ni kachi da. 14 Ko vanuxia
yivi fiuu da un ka kuiti ini nuu da, ti ni ka
taji da tijnu chaa kua'an jata da nuu inga
fiuu, ja na kachi nuu chaa fia'nu inga fiuu
un: “Tu ka jajna'an ini yivi ja kundiso
jnifiu chaa ja'a nuu na naa na”, ni ka
kachi. 1Ko chaa riku un, chi ni ni'in da
jnifu kuncha da ja ta'u da jnifiu siki fiuu
da ja ni nduu da rey, ti ni nandeokuiii da
nuu fiuu da.

Yukan ti nu ni najaa da fuu da tuku, ti
ni kana da taka chaa ni ja'a da xu'un un
nuu, ndenu nasa ni ka ni'in iin #in chaa
un, nu ni ka nata'u se'e xu'un ni ja'a da
un xi tuu. 1®Ni jaa #in muzu nuu chaa
riko un, ti ni kachi da: “Taa, jiin #in xu'un
ni un ni nani'in na uxi ga xu'un”, ni kachi
da. 17 Ti ni kachi rey un: “Iyo va'a, ni kuu
ra #in muzu va'a, ja va'a ni sa'a jnifiu ra
jiin #n xu'un un. Vijna na ti na tatu ri
inga jnifiu nuu ra ja na nduu ra iin chaa
kufia'nu, ti ta'u ra jnifiu nuu uxi fiuu”, ni
kachi da.

18 Yukan ti ni jaa inga muzu, ti ni kachi
da: “Taa, jiin in xu'un un ni nani'in na
u'un ga xu'un”, ni kachi da. 19 Ti ni kachi
tuku rey un jiin muzu da: “Iyo va'a. Vijna
na ti na tatu ri inga jnifiu nuu ra ja na
nduu ra iin chaa kufia'nu, ti ta'u ra jnifiu
siki u'un fuu”, ni kachi da.

20yukan sa ni jaa inga muzu, ti ni
kachi da jiin rey un: “Taa, ja'a iyo xu'un
ni. Ni sava'a na chii iin pafitu. 2! Yu'u na
chi ja jini na ja kuu ni chaa tu fiunda'u
ini, chi kua'a ga nandakan ni, ti ansu ja
ni ja'a ni, ti su'va kuni ga ni”, ni kachi
da. 22Yukan ti ni kachi rey un jiin da:
“Ro'o chaa ndeva'a, jiin jnu'un ka'an ni
ra xndichi ra maa ra. Ti ka'an ra ja vi'i
ga nandakan ri ansu ja ni ja'a ri. Ti suni
ka'an ra ja su'va vi'i ga kuni ri. 23 Ti nu

sia'an kuu nusa, ¢ndoo tu ni januu ra
xu'un ri nuu chaa ka sajniiiu siki tratu,
nava nu ni nchaa ri, ti naki'in ri xu'un ri
jiin se'e i niku”? ni kachi da.

24Yukan ti ni kachi da jiin chaa ka'iin
un: “Kuisonchaa xu'un nuu muzu ja'a, ti
kua'a nuu chaa yijni uxi xu'un un”, ni
kachi rey un. 25 Ti ni kachi chaa un naa
da: “Taa, ti ndoo ti ja fiava'a chaa un
uxi jna'an”, ni ka kachi da. 26 Ti ni kachi
rey un: “Na kachi ri jiin ra naa ra ja nu
yivi fiava'a un, ti su'va kii ga nuu i, ti
kufia'nu ga i jiin jnifiu ndiso i. Ko yivi
tundo hava'a, ti vasu ti'li jnifiu ja ndiso i
un, kuxio ki'in. 27 Ti yivi ka jito u'u ru'u
un, ja tu ka kuni ja kuu ri rey, kuan ki'in
ti ka'ni ra naa ra nuu ri ja'a”, kachi da
—ni kachi Jests.

Kivi Jests niuu Jerusalén
(Mt. 21.1-11; Mr. 11.1-11; Jn. 12.12-19)

28 Nu ni ndi'i ni ka'an Jests jnu'un un,
ti ni siin ya kua'an ya fiuu Jerusalén.
29Nu ja yajni jaa ya fiuu Betfagé jiin Be-
tania, yajni yuku Olivos, ti ni taji ya uu
ndaja'a ya, ti ni kachi ya jiin da naa da:

30 _Kuankoyo rancho kande yajni un
naa ra, ti nu jakoyo ra un, nani'in ra nuu
ndikun iin burru ja ti koso ga yivi ti.
Ndaji ti ti kikoyo ra jiin ti naa ra. 3! Ti nu
ka jikajnu'un yivi ro'o ja ndoo ka ndaji
ra ti, ti kachi jiin da naa ra ja maa Jito'o
ra nandi'i da ti —ni kachi ya.

32Kuankoyo ndaja'a ya, ti ni ka
nani'in da burru un nava ni kachi Jesis
nuu da naa da. 33 Ja ka ndaji da burru
un ti ni kekoyo chaa xiin ti un, ti ni ka
kachi da:

—¢Ndoo ka ndaji ra burru un naa ra?
—Lka kachi da.

34Ti ni ka kachi ndaja'a un:

—Maa Jito'yo nandi'i ti —ni ka kachi
da naa da.

35Yukan ti kuankoyo da jiin ti nuu
kande Jesus, ni ka chuku da sa'ma da siki

ti, ti ni ka skaa da Jests siki ti. 36 Ti ichi
kua'an Jests ni ka chuku yivi sa'ma i ini
ichi un. 37 Nu ni ka kuyajni ya nuu kande
yuku Olivos, ti tendi'i yivi ni ka kandixia
ya ni ka keja'a ka kanajiin ja ka kusii ini
ti ka nakuanta'u i nuu Yandios ja ni ka
jini i taka jnifiu fia'nu ni sa'a ya. 38 Ti
kachi i naa i:

—Na'nu na koo maa rey yo, chi Tata
yo Yandios ni taji ya maa chaa ndiso
jnifiu fa'nu nuu ya. Ja ni ndumani Yan-
dios jiin yivi fiuu ya vijna. j{Na kachi nda-
ja'a ya undi andivi un ja na koo fia'nu
chaa ja'a! jSia'an na kachi da! —ni ka
kachi i.

39Yukan ti sava chaa fariseo kuan
koyo jiin yivi un, ni ka kachi jiin ya:

—Maestro, nduxaan ni nuu ndaja'a ni
ja'a —ni kachi da.

40Ti ni kachi Jestis jiin da naa da:

—Na kachi ri jiin ra naa ra, ja nu na
kasi yu'u yivi ja'a na i, ti suni kuu sa'a
Yandios ja na kanajiin yuu un naa i —ni
kachi ya.

4INu ni kuyajni ya fiuu Jerusalén, ni
jitonchaa ya fiuu un, ti ni ndukui'ya ini
ya. Ti ni nde'e ya ja siki yivi un, 42ti ni
kachi ya:

—Ro'o, yivi fiuu Jerusalén, sa ti ni ka
chaku ini ra vasu iin ti'li ja vijna kuu
kivi ja ndumani ra jiin Yandios naa ra
niku, ko vijna tukaa chi ja ni ya'a un,
ti ja yisa'yi, ti tukaa ga kuni ra naa ra.
43Chi su'va, jaa kivi ja kondo'o ra iin
nundo'o xaan, ti chakoyo yivi ka jito u'u
ro'o, kuikonduu i fuu ra, ti kasi kutu i
jiin yuu, ti ya yukan ndonda i siki ra.
44Tindi'i ve'e ra kanuu i, ti ka'ni i tendi'i
ra. Ti tukaa xndoo i ni iin ve'e ja kosoj-
na'an ga iin yuu. Sia'an na koo nundo'o
un nuu ra chi tu ni ka janta'u ra ru'u, ja
ni taji Yandios ja chunaa ri nuu ro'o naa
ra —kachi Jesus.

Ni keni'in Jestis yivi ka sa'a
ya'u ini vefiu'un ka'nu
(Mt. 21.12-17;

Mr. 11.15-19; Jn. 2.13-22)

45Nu ni jaa Jestis nuu yuxe'e vefiu'un
ka'nu un, ti ni keja'a keni'in ya taka yivi
ka xiko ini vefiu'un un. 46 Ti ni kachi ya
jiin yivi un:

—Sia'an yoso nuu tutu Yandios: “Ve'e
ri konani ve'e nuu kakanta'u yivi naa i”,
ko ro'o naa ra, ni ka nasa'a ra ve'e nuu
ka nataka fiakui'na —kachi ya.

47 Taka kivi ni xna'an Jestis nuu yux-
e'e vefiu'un ka'nu un, ko sutu ka kufia'nu
un jiin taka chaa ka kufia'nu filuu un,
ka nduku da nasa kuu ka'ni da ya naa
da. “8Ko tu kuu nasa sa'a da naa da, chi
tendi'i yivi un ka kusii xaan ini i jiin taka
jnu'un ni xna'an Jesus.

Na jnifiu ndiso Jestis
(Mt. 21.23-27; Mr. 11.27-33)

¥in kivi kande Jestis nuu yuxe'e
20 vefiu'un ka'nu un xna'an ya nuu
yivi, ti ka'an ya jnu'un Yandios nuu i
naa i, ti ni ka jakoyo sutu ka kufia'nu un
jiin chaa ka xna'an ley Israel jiin chaa ka
kufia'nu nacién Israel, ti ni ka kachi da
jiin ya:

2—Kachi nuu ri, ¢nau ni ta'u jnifiu
fia'nu ja sa'a ra taka jnifiu ja'a? ¢Xi nau
janija'ajnifiu ia'nu ja'a nuu ra? —kachi
da naa da.

3Ti ni kachi Jests jiin da naa da:

—Suni ru'y, na kajnu'un ri ro'o naa ra
iin jnu'un. Na kachi ri, 4 ¢nau ja ni tatu
jnifiu nuu Juan ja ni kii skuanducha da
yivinusa? ¢Inga yivi ni tatu jnifiu un nuu
da, xi maa Yandios nu? —ni kachi ya.

5Yukan ti ni ka keja'a ka ndajnu'un
maa da naa da, ti ni ka kachi da:

—Nu na kachi yo ja Yandios ni taji
chaa un, ti kachi da jiin yo: “;Ndoo tu ni
ka kandixia ra jnu'un ni ka'an da nusa?”
6Ti nu na kachi yo ja yivi ni taji da, ti

va tendi'i yivi ka'iin ja'a ka'ni yo'o jiin
yuu, chi tendi'i yivi ka kandixia ja Juan
ni kuu iin profeta, ja ni ka'an jnu'un Yan-
dios —sia'an ka ndajnu'un da.

7 Yukan sa ni ka kachi da:

—Tu ka jini ri nau ja ni taji Juan, ja ni
kii skuanducha da yivi —ni ka kachi da.

8Yukan na ti ni kachi ya jiin da naa
da:

—Vanuxia tu ka kuni kachi ra, ti suni
ru'u tu kachi ri nuu ra nau ja ni ja'a jnifiu
fia'nu ja'a nuu ri —kachi ya.

Siki muzu ka sajnifiu ndeva'a
(Mt. 21.33-44; Mr. 12.1-11)

9Yukan ti ni xndaku Jestis nuu yivi un
jiin jnu'un ja'a, ti ni kachi ya:

—1%in chaa ni xndee kua'a da nutika'ya,
ti ni jakanchaa da fiu'un un nuu chaa ka
sajnifiu un, ti ni kee da kua'an da, ti ni
kuna'an kua'an da. 19Nu ni jaa kivi nas-
tutu da tika'ya un, ti ni taji da #in muzu
jana kin kakan da sava tika'ya un ja kuu
maa da nuu chaa ka yinda'a un. Ko ni ka
ki'in da chaa un, ni ka kaja da chaa nuu
fiu'un, ti ni ka nataji da chaa kuano'on
da sia'an ni.

11 Ti chaa xiin jnifiu un, ni taji tuku da
inga muzu da kua'an, ko suni ni ka ka'an
ndeva'a chaa ka ndito un nuu da, ni ka
kaja da chaa, ti kuano'on da sia'an ni
tuku. Tundo ni ka ja'a da nuu da. 12 Chaa
xiin un, ni taji tuku da inga da, ko chaa
ka ndito jnifiu un ni ka stuji da chaa, ti
ni ka keni'in da chaa kua'an da.

13Yukan na ti chaa xiin fiu'un un, ni
ndo'o ini da: “¢Nasa sa'a yo vijna na? Va
na taji yo se'e yo na ki'in da va'a ga, ti nu
na kuni chaa un nuu da, ti va kuandatu
danaada”, ni ndo'o ini da. 1Ko nu ni ka
jini chaa ka ndito jnifiu un nuu se'e chaa
xiin Au'un un, ti ni ka kachi da: “Chaa
ja'a kuu ja xiin ta'u. Va'a ga na ka'ni yo,
ti na kendo ndi'i yo jiin yaji ja'a”, ni ka
kachi da. 1°Ni ka jnii da chaa un, ni ka
keni'in da chaa fuera yu'u fu'un un, ti

ni ka ja'ni da chaa. ¢Ti ndoo sa'a chaa
xiin fiu'un un jiin chaa ka ndito jnifu ja
sia'an? 16 Va najaa da ti ka'ni da chaa ka
kuu muzu un, ti kua'a da fiu'un un nuu
inga yivi ka ndito un —ni kachi Jests.

Nu ni ka jiniso'o yivi jnu'un un, ti ka
ka'an:

—iNi tu kachi Yandios ja koo sia'an
nuu yo, nanu ni jna'an muzu ni ka ndito
i iu'un tika'yi un! —ni ka kachi i.

17 Yukan ti ni nde'e Jesiis nuu yivi un,
ti ni kachi ya:

—Nusa ti ¢ndoo kuni ka'an jnu'un
yoso nuu tutu Yandios ja kachi sia'an?
Yui ni ka skafia chaa ni ka sa'a nama

ja'a, kuu ja kanuu ga
ja ndiso jnifiu jiki iin ve'e.
Kachi tutu.

18 Ti nanu ni ka sa'a chaa ni skafia yuti
un, suni sia'an na kuu yivi tu ka jan-
ta'u ru'u. Ti sia'an nanu ka tuji yivi ka
jiokava siki i#in yuii, suni sia'an jna'nu
ndatu yivi tu kandixia ru'u. Ko kivi na
sa'a ndaa Yandios kuachi i, ti yivi tu ni
kandixia ru'u, koo ndo'o i nanu jna'an
iin yivi kanakava iin yui siki i ti kundi'i
kukuachi i sa'a —ni kachi ya.

Siki jnu'un kinya'u puesto
(Mt. 21.45-46; 22.15-22; Mr. 12.12-17)

19Ti chaa ka kuu sutu ka kufia'nu un
jiin chaa ka xna'an ley Israel un, ni ka
nduku da nasa kuu jnii da Jests hora
un. Ko vanuxia ni ka yu'u da nde'e da
yivi un. Chi ni ka chaku ini da ja siki
maa chaa ka kufia'nu un, ni ka'an Jesus
jnu'un un.

20yukan ti chaa ka kufia'nu un ni ka
nduku da chaa ni ka nduku jnu'un, ja
na sa'a da ja chaa va'a ka kuu da, ja
na nduku da iin jnu'un, na ndenu naa
jnu'un kani Jesis, ti nava sia'an ti na
ni'in da ichi ja kankuachi da ja'a ya,
nava nakua'a da ya nuu gobernador.
21 Ja yukan kuu ja ni ka jikajnu'un da ya
sia'an:

—Maestro, ka jini na ja ka'an ndaa
ni, ti xna'an ndaa ni ichi Yandios, ti tu
yu'u ni nde'e ni ni #in chaa vasu kuiia'nu
ga da. 22Nusa ti kachi ni nuu na nasa
ndo'o ini ni. ¢Iyo va'a nu cha'u yo xu'un
nuu gobierno Romano xi tuu nu? —ni ka
kachi da.

23Ko ja jini Jesus ja tu ka ndo'o va'a
ini da, ti ni kachi ya:

—¢Ndoo ka kuni xnda'u ra ru'u?
24Xna'an iin xu'un un nuu ri. ;Naa niid
kuu ja nchaa nuu xu'un ja'a, ti naa sivi
kuu ja yoso un nusa? —ni kachi ya.

25Ti ni ka kachi da:

—Niifi maa rey nacién Roma kuu —ni
ka kachi da.

Yukan ti ni kachi Jests:

—Nusa ti kua'a nuu rey nacién Roma
ja xiin maa da, ti kua'a nuu Yandios ja
xiin maa Yandios —ni kachi ya.

26 Yukan ti tu ni kuu chakuachi da jiin
jnu'un xna'an ya nuu yivi un. Chi su'va
ni ka naa ini da ja sia'an ni nachiso ya
nuu da, sa ni ti ni ka jasi yu'u da naa da.

Jnu'un siki ja ka nandoto ndiyi
(Mt. 22.23-33; Mr. 12.18-27)

27Nu ni ya'a un, ti ni ka ja'an sava
chaa saduceo ni ka jande'e da Jests.
Chaa saduceo un ka ka'an ja tukaa ga ka
nandoto ndiyi un, ti ni ka kachi da:

28_Maestro, ni kachi Moisés ja nu na
kudi iin chaa ni iyo fasi'i, ti tu ni iyo se'e
da jiin fa, ti kuu nanda'a fiani ndiyi un
jiin fia ja na koo se'e fia, ti suchi un nduu
nanu se'e maa ndiyi un. 2°Ti yukan ni
iyo uxia da mani fiani da naa da. Ti chaa
fia'nu un ni nanda'a da, ko tu ni iyo se'e
fiasi'i da, ti ni ji'i da. 3°Ni naki'in chaa
kuu uu un fia'an un, ko suni tu ni iyo
se'e da jiin fia, ti ni ji'i da. 31 Ti chaa
kuu uni un ni naki'in tuku da na'an un,
ti sia'an ni ka sa'a ndi uxia da, ko ndi
uxia da ni ka ji'i, ti tu ni iyo ni in se'e
fia'an un. 32 Sandi'i ni ga ti ni ji'i tu maa
fia. 33 Ti nu na nandoto ndiyi un naa da,

¢nau ndi'i uxia fiani un xiin fnasi'i un, ja
sia'an ni ka nanda'a da jiin fia nu? —ni
ka kachi da.

34Yukan ti ni kachi Jesis jiin da naa
da:

—Ja kuu nuu fuyivi ja'a, chi kuu chaa,
kuu fasi'i ka nanda'a. 3°Ko nu na nan-
doto ndiyi un, ti kachi Yandios ja kuu
kivi i fiuu nuu ta'u ya jnifiu, ko tukaa
kuu nanda'a i ni tu kua'a i se'e si'i i ja
nanda'a fia. 36 Ti yukan tukaa ga ka ji'i
ndiyi un, chi nduu i nanu angel Yandios.
Ka kuu i yivi Yandios ja kuu saa ni, chi
maa Yandios ni naxndoto ya i. 37 Suni nu
ka ka'u ra nuu tutu Yandios ja ni chaa
Moisés, ti ni ka'an da siki chaa ka chaku
vasu ja ni ka ji'i da na jana'an. Chi nuu
kayu yuki un, ni kachi Yandios nuu da:
“Maa ri kuu Yandios ja ka kanajaa Abra-
ham jiin Isaac jiin Jacob.” Sia'an ni chaa
Moisés jnu'un Yandios, chi ni ka chaku
chaa un naa da. 38 Yukan kuni ka'an ja
Yandios tu kuu ya Yandios nuu yivi ni
ka ji'i un, chi kuu ya Yandios nuu yivi ka
chaku, ja tu ka kendo i ma'fiu ndiyi, chi
ni ka nandoto taka ndiyi un ja ka chaku i
nuu ya, ja ka chifiu'un da Yandios ja kuu
saa ni —ni kachi Jests.

39 Yukan ti sava chaa ka xna'an ley Is-
rael un, ni ka kachi jiin Jests:

—Iyo va'a jnu'un ka'an ni, maestro
—ni ka kachi da.

40 Yukan ti ni #in yivi, tukaa ni ka tava
ini da kajnu'un ga da Jests.

Nau se'e kuu Cristo
(Mt. 22.41-46; Mr. 12.35-37)

4lyukan ti ni kachi Jests jiin chaa
fa'nu Israel un:

—Ka'an yivi ja Cristo kuu iin jna'an
rey David na jana'an, vasu maa Yandios
ni taji ya ja na kundiso ya iin jnifiu fia'nu
ga ja kuu maa David. Ko vasu kuu ja
sia'an ka ka'an yivi. 42Ti maa David ni
ka'an da nuu tutu Salmo sia'an:
Yandios ni kachi nuu Jito'o Cristo:

“Nukoo nda'a kua'a ri, chi ta'u ra jnifu
jiin ri.

43Tyo yivi jito u'u ro'o, ko kundee ra jiin,
chi chindee ri ro'o.”
Ni kachi Yandios, kachi David.

44Nu sia'an kuu ja maa David ni sko-
nani da ya jito'o da, ti ¢nasa kuu ja Cristo
kuu iin jna'an rey yo David na jana'an
nusa? —ni kachi Jess.

Ka'an Jests siki chaa
ka xna'an ley Israel

(Mt. 23.1-36; Mr. 12.38-40;
Lc. 11.37-54)

45Nu tendi'i yivi un ka fiuso'o i jnu'un
xndaku Jests, ti ni kachi Jests jiin nda-
ja'a ya sia'an:

46_Koto maa ra naa ra jiin chaa ka
xna'an ley Israel. Koto ma sa'a ra nava
ka sa'a da naa da. Chi chaa un ka jaj-
na'an ini da ku'un da sa'ma nani, ja na
kuni yivi ja chaa kufia'nu ka kuu da nuu
venu'un Israel. Ti ka kuni da ja na ka'an
yifiu'un yivi jiin da nuu ya'u, ti na ka'an
xia'u i jiin da, “Maestro, maestro.” Suni
ka jajna'an ini da silla yifiu'un ga nuu
kunchuku da ini vefiu'un Israel un. Ti
ka kusii xaan ini da jiin jnu'un yifiu'un
nuu kunchuku da kaji da staa nuu iin
viko. 47 Suni ka jisonchaa da ve'e fia'an
ni kendo maa iin fia naa fia, ti ja tu kuni
yivi jnifiu kue'e ka sa'a da un, ti kani
xaan ka jikanta'u da nuu Yandios. Ti ja
kuu maa da kii #in nundo'o ka'nu xaan
ga —ni kachi ya.

Xu'un ni soko iin
na'an ni kendo nda'u

(Mr. 12.41-44)

Nuu yuxe'e veiiu'un ka'nu un ni
2 1 jini Jests ja ka chu'un chaa riku
un xu'un nuu jajnu un. 2Suni ni jini ya
ja ni jaa iin fia'an nda'u xaan ni chu'un
fia uu xu'un cobre kuachi, 3 ti ni kachi ya
jiin yivi ka'iin yajni un:

—Nde'e naa ra. Na kachi ndaa ri ja
iin Na'an nda'u xaan ga ja'a, ya'u xaan
nchaa xu'un ni ja'a fia un nuu Yandios ja
kuu xu'un ni ka ja'a chaa riku un. 4 Chi
yivi riku xaan un, ni ka ja'a da jaku ni
ja ka nava'a da. Ko fia'an nda'u un, tu
fava'a kua'a fia xu'un, ko ni ja'a ndi'i fia
jafiava'a fia, vasu nandi'i fa ja kuu gastu
fia —ni kachi ya.

Ka'an Jests ja naa
vefiu'un ka'nu Israel

(Mt. 24.1-2; Mr. 13.1-2)

5Ti sava ndaja'a Jestis ka ka'an da ja
nde vii kaa vefiu'un ka'nu un, ja nde vii
kanda yuu un jiin taka ja ni ka soko yivi
nu ni ka sa'a da vefiu'un un. Ti ni kachi
Jests:

6__Ndi'i ja'a ka jitonchaa ra naa ra. Ko
jandaa na kachi ri nuu ra naa ra ja, jaa
iin kivi ja ni iin yuu tukaa kendo koso
jna'an ja'a, chi ndi'i ja'a naa —ni kachi
ya.

Naa sefia koo nu kuan
kuyajni ndi'i fiuyivi
(Mt. 24.3-28; Mr. 13.3-23;
Lc. 17.22-25, 31)

7Yukan na ti ni ka jikajnu'un ndaja'a
ya naa da:

—Maestro, ¢nasa da ti sa kundaa
jnu'un ka'an ni un? ¢Ti naa sefla koo
ja kuan kuyajni kundaa taka jnu'un un?
—ni ka kachi da.

8Ti ni kachi Jests:

—Koto maa ra naa ra. Koto ma xn-
da'u yivi ro'o. Chi kua'a yivi kikoyo, ti
ndaku ni'in yi sivi ri, ti kachi: “Ru'u kuu
Cristo”, kachi i. Xi inga yivi ka'an: “Vi-
jna kuu kivi ja ni taji Yandios ru'u ja sa'a
ri jnifiu fia'nu”, kachi. Koto kundikun ra
jnu'un xndaku yivi un. ° Ti kuni ra jnu'un
ja ya yukan koo guerra, ti kanaa yivi.
Koto yu'u ra naa ra, chi sia'an ndixia
kuu. Ko jiin yukan ti ni ti jaa ga kivi ja
ndi'i fiuyivi —ni kachi ya.

10yyukan ti ni siin Jesus ka'an ya:

—Kanaa iin nacién jiin inga nacién,
suni iin fiuu jiin inga fiuu. 11 Koo fiujnaa
xaan, jiin jnama xaan, jiin kue'e xaan ya
yukan. Ti koo sefia nuu andivi ja undi
yu'u yivi naa i nde'e i un.

12Ko xnakan ro'o ja ka kandixia ra
ru'u, jnii yivi ro'o naa ra, ti kua'a i tau
ra. Ti nakua'a i ro'o naa ra nuu chaa
ka kufia'nu ini taka vefiu'un Israel, ja
na xndichi da ro'o naa ra, ti jnaa da
ro'o vekaa naa ra. Ti suni ja siki ru'y, ti
nakua'a da ro'o naa ra nuu chaa ka kuu
rey jaka ta'u jnifiu nuu ni tu'u #in nacién,
ti suni na kua'a da ro'o nuu gobernador
siki ja ka kandixia ra ru'u. 13Sia'an kuu
ka'an va'a ra nuu chaa ka kufia'nu un,
ja siki ru'u kuu ja ka jna'an ra nundo'o.
14Gia'an ti koto xndi'i ra ini ra ja nasa
koo jnu'un ka'an ra nuu chaa ka kufia'nu
un ja nama ra maa ra. !5 Chi maa ri kuu
ja kua'a inijnuni ra ja nasa koo jnu'un
ka'an ra naa ra, ti nava ni iin yivi ja
koto u'u ro'o tu kundee chajna'an jnu'un
ka'an jiin ra naa ra. 1®Ti undi tata ra,
flani ra, jna'an ra, jiin amigo ra kinaa
fia'an da ro'o naa ra, ti kachi da ja na
kuii ra naa ra. Ti jandaa ni kuu ja tijni ra
naa ra kud.

17Ti tendi'i yivi ja tu ka kandixia i
jnu'un ri, koto u'u i ro'o naa ra ja ni ka
kandixia ra ru'u jiin jnu'un ka'an ri. 18 Ko
tu naa ni #in ixi xini ra naa ra, chi koto
ya ro'o naa ra. 19Ti nu ka fiukuu ni ini
ra jnu'un ri, ti kuchaku ra ja kuu saa ni.

20 —Nu ni ka jini ra ja, ja ni ka ji-
conduu soldado fiuu Jerusalén, yukan
na ti kuni ra ja kuan kuyajni kivi ja
naa fiuu un. 2! Ti yivi kanchuku fiuu
Judea, na kinkoyo i undi yuku un. Ti
yivi kanchuku fiuu Jerusalén, na kekoyo
i fiuu un, ti yivi ka'iin yuku xi nuu jnifiy,
koto ma ndeokuni ga i fiuu un naa i.
22 Chi kivi un kuu kivi kii nundo'o ka'nu
Xaan nanu yoso nuu tutu Yandios. 23 {Na
nda'u fiaa ka fiuse'e xi fiaa ka nchaka

suchi yikin ja kuu kivi un! Ko nundo'o
xaan taka nuu fiuyivi ja kuu kivi un, ti kii
iin nundo'o ka'nu xaan ja kuu yivi iuu
ja'a. 24Kua'a yivi iuu kuii nuu guerra
un. Ti sava ga yivi un kinkoyo i presu
nuu yivi inga nacién. Ti nduni yivi iuu
jika un nuu yivi fiuu Jerusalén, ti sa'a
ndeva'a i jiin da undi na jaa kivi na kachi
maa Yandios ja sia'an koo jiin yivi un
naa i.

Nasa ndii Jests
(Mt. 24.29-35, 42-44; Mr. 13.24-37)

25Nu ni ndi'i un, yukan na ti koo iin
sefia nuu ndikandii, yoo, jiin choxini. Ti
nuu fiuyivi ja'a sana ini yivi taka nacién,
chi yu'u i ja sa'a iyo nducha mar jiin ja
iyo ndonda nuu nducha un. 26 Ti so sa'u
ini yivi naa i ja sia'an na koo nuu fiuyivi.
Ni'in nutu'u andivi ti nukoyo chuxini.
27 Yukan na ti ru'u, maa Se'e Yivi Nuyivi,
kuni yivi naa i ndenda ri, ti ndii ri nuu
viko un, jiin jnifiu ja ni ndufia'nu xaan
ri. 28 Nu ni keja'a kuu ndaa taka ja'a, koo
ndee ini naa ra ti nava na kosii ini ra, chi
jayajni keta'u ra naa ra —ni kachi Jests.

29 Suni ni kachi ya inga jnu'un ja'a, ti
ni kachi ya:

—Nde'e naa ra, nutichi vixi un jiin
sava'a ni ga inga nuu yujnu, 3°nu ja ni
nduyucha numa i, ti ja ni chaku ini yo ja
kuan kuyajni viko sau. 31 Ti suni sia'an
kuu nu ja ni keja'a kuu ndaa taka jnu'un
ja'a, ti ni jini yo ja kuan kuyajni ndaa
kivi nu keja'a ta'u ri jnifiu jiin Yandios
nuu nii tu'u fiuyivi ja'a. 32Ti jandaa na
kachi ri ja taka un kuu ndaa xnakan, ti
sa kuti yivi ka iyo kivi vijna. 33Va naa
andivi jiin Auyivi, ko jnu'un ka'an ri,
jankivi naa kuiti, chi taka un kuu ndaa.

34Koto maa ra naa ra ja tu kinikava ra
nuu kuachi nava ka ndo'o ini ra, ja na-
jini ra jiin ndixi, xi inga jnifiu kue'e, xi ja
kujnenu ra nduku ra ja kuchaku ra, nava
tu kinaa ri ro'o naa ra kivi nchaa ri, nanu
iin vekaa nu ni nandi'yu. 35 Chi sia'an kii

kivi un siki taka yivi kanchuku nuu nii
tu'u fiuyivi. 36 Yukan kuu ja nini kotu'va
ra naa ra, ti kondito ra ja na kakanta'u
ra nava na keta'u ra nuu taka nundo'o
kii un. Nu sia'an na ti tu kukanuu ra ku-
jiin ra nuu ru'u ja kuu ri maa Se'e Yivi
Nuyivi —ni kachi ya.

37Ti na kivi un ni xna'an Jests nuu
yivi nuu yuxe'e vefiu'un ka'nu un ja kuu
nduy, ti ja kuu jakuaa ja'an kendo ya
undi yuku nani Olivos. 38 Ti fia'an ka
jakoyo yivi kua'a ja na kunso'o i jnu'un
ka'an ya ini vefiu'un ka'nu un.

Ka ndajnu'un da nasa jnii da Jests

Yukan ti kuan kuyajni ndaa viko
22ja ka yee da staa stila ja tu yi'i
levadura, ja suni ka ka'an da viko pas-
cua. 2Ti sutu ka kufia'nu jiin chaa ka
xna'an ley Israel un, ka ndajnu'un da ja
nasa kuu ti ka'ni da Jests. Ko ka yu'u da
sa kuvaa yivi siki da naa da.

3 Yukan ti Judas, ja suni nani da, chaa
fiuu Cariote, ni kivi ja'u'u un ini da, ti
ni ndo'o ini da ja nakua'a da Jestis nuu
sutu ka kufia'nu un. Ti maa da suni kuu
da iin jna'an nuu ndi uxi uu apéstol un
nuu ya. 4 Ti chaa ja'a ni ja'an da nuu sutu
ka kufa'nu un jiin suni nuu chaa ka yin-
da'a veifiu'un ka'nu un, ti ni ndajnu'un
Judas jiin da naa da ja nasa nakua'a da
Jestis nda'a chaa un naa da. °Ti ni ka
kusii xaan ini da jiin jnu'un ni ka'an Ju-
das, ti ni kachi da ja kua'a da xu'un nuu
da. 6Ti Judas ni janta'u da nava ni ka
kachi chaa un. Ti ni keja'a nduku da nasa
kuu nakua'a da Jesids nuu chaa un naa
da, iin hora ja tu kaa ga naa yivi iyo.

Ni ka kuxini Jests jiin ndaja'a ya

7Yukan ti ni jaa kivi viko ja ka yee
da staa stila ja tu yi'i levadura. Ti suni
kivi yukan ka ja'ni da iin lelu ja ka soko
da nuu Yandios ja kuu viko pascua un.
8Yukan ti ni taji Jesiis Pedro jiin Juan,
ti ni kachi ya jiin da naa da:

—Kuankoyo ti satu'va ra ja kuxini yo
vijna viko pascua naa yo —ni kachi ya.

9Ti ni ka jikajnu'un da:

—¢Nanu kuni ni ja kinkoyo na satu'va
na naa na nusa? —ni ka kachi da.

10°Ti ni kachi ya:

—Nuu na jaa ra fiuu un, ti yukan
ndejna'an ra jiin i#in chaa ndiso iin kiyi
nducha. Kundikun ra da undi na najaa da
ve'e da, 11 ti kachi ra jiin chaa xiin ve'e
un naa ra: “Kachi Maestro na: ¢Nanu
kande iin ve'e nuu satu'va ri ja kuxini ri
jiin ndaja'a ri vijna viko pascua”? kachi
ra naa ra.

12yukan na ti kin xna'an da ro'o iin
ve'e ka'nu ja kaxndee nuu sukun un, ti
ja iyo nakoo, ti yukan satu'va ra naa ra
ja kuxini yo —ni kachi Jests jiin Pedro
jiin Juan.

13Tj kuankoyo da naa da undi fiuu
nava ni kachi Jests, ti ni ka nani'in da
ve'e ni kachi ya un. Ti yukan ni ka sat-
u'va da ja kuxini da naa da ja kuu viko
pascua.

14Nu ni kuu hora ja kuxini, ti ni
jaa Jests jiin uu ga ndaja'a ya, ti ni
kanchuku da nuu mesa ka yee da staa.
15 yukan ti ni kachi Jests jiin da naa da:

—Xaan ga fiukuu ini ri ja xnakan kux-
ini ri jiin ra naa ra, vijna kivi viko pas-
cua, ti sa na ku ri. 16 Chi na kachi ndaa
ri nuu ra naa ra ja tukaa ga kunchuku
yo sia'an kuxini yo undi na kundaa kivi
ja ni'in ri jnifiu fa'nu ga ja kua'a Tata
ri Yandios nuu ri, ja na ta'u ri jnifiu jiin
maa ya nuu tendi'i nitu'u ja iyo. Undi
yukan ti sa na kuxini tuku yo —ni kachi
ya.
17 Yukan sa ni ki'in Jests iin vasu vino,
ni nakuanta'u ya nuu Yandios, ti ni kachi
ya:

—Ko'o ti'li ti'li naa ra. 18 Chi jandaa
na kachi ri ja tukaa ga ko'o ri nu ka sa'a
jna'an yo viko ja'a, undi na jaa kivi ti
nasa'a yo fiuu nuu ni'in ri jnifiu fa'nu
ga nuu Tata ri Yandios, ti ta'u ri jnifiu

jiin maa ya nuu ni tu'u ja iyo. Ti nu
kunchuku jna'an yo fiuu un, yukan na ti
sa nasa'a jaa yo viko ja'a —kachi ya.

19Ti suni ni ki'in ya iin staa stila, ti ni
nakuanta'u ya nuu Yandios. Yukan na ti
ni sakuachi ya, ti ni tejna'an ya nuu da
naa da ja na kee da, ti ni kachi ya:

—Ja'a kuu nanu yiki kufiu ri ja soko ri,
ja na chunaa ri nuu kuachi ra naa ra. Ti
nini sa'a ra sia'an naa ra ja ka nuku'un
ini ra ru'u ja ni ji'i ri ja kuu nuu maa ra
naa ra —ni kachi Jests.

20 Yukan ti nu ni ndi'i ni ka kuxini da
ti ni ki'in ya vasu vino un, ti ni kachi ya:

—Jafiu'un vaso ja'a kuu nanu nifii ri ja
soko ri. Ti stuu ndijin nifii ri iin jnu'un
jaa ni kachi Tata ri. Ti jnu'un un ka'an
ndaa kuiti ja nama ya kua'a yivi, chi kati
ri nifii ri ja chunaa ri nuu yivi naa i. 21 Ko
vijna ti chaa ja kin nukua'a ru'u nuu
chaa ka jito u'u ru'u un, kaxndee nda'a
da jiin nda'a ri nuu mesa ja'a. 22 Chi ru'u,
maa Se'e Yivi Nuyivi, siuku ndaa ri nava
ni kachi maa Yandios, ko xaan ga nda'u
chaa nakua'a ru'u nuu chaa ka jito u'u
ru'u —ni kachi Jests.

23Yukan ti ni keja'a ka jikajnu'un
jna'an da naa da nau iin da kuu ja
nakua'a ya nuu chaa ka jito u'u ya.

Ka ndajnu'un ndaja'a Jests na
ndenu nau iin da kufia'nu ga

24yukan na ti ndaja'a Jests ni ka ke-
ja'a ka ndajnu'un da na ndenu nau iin
da kendo kufia'nu ga. 25 Ti ni kachi Jests
jiin da naa da:

—~Chaa ka kuu rey nuu taka ga nacién,
vanua maa da ka xiin nacién un, ti ja
yukan kuu ja nde kua'an ga da jiin yivi
nacién da. Ti jaa sia'an xaan ini da, ti
ka sa'a yivi ja nakua'a i ja yifiu'un nuu
chaa kufia'nu un, nava na kuu va'a ini
da nuu i. 26Ko ro'o naa ra, tu sa'a ra
sia'an, chi nuu nau ja kufia'nu ga nuu ra
naa ra, su'va na kuanukuachi da nanu ja
tu ndiso jnifiu da, chi nau ja ta'u jnifiu,

suni na kuanukuachi. 27 ;Xi nau kuu ja
kufia'nu ga nu? ¢Ja nukoo nuu mesa xi
ja kunukuachi nuu mesa un nu? ¢Xi ansu
jandaa kuu ja kuna'nu ga chaa nukoo
mesa un nu? Ko ru'u chi kancha ri jiin
ra naa ra nanu iin chaa junukuachi ni.
28Ti ro'o naa ra, nini ka'iin ra jiin ri
taka kivi ja jito ri nundo'o. 2° Ti ja yukan
kuu ja na kua'a ri ja kuu ta'u ra naa ra.
Nu na ni'in ri #in jnifiu ha'nu ga nuu Tata
ri Yandios ja na ta'u ri jnifiu jiin maa ya
nuu tendi'i nitu'u ja iyo, ti suni kua'a ri
jnifiu fia'nu nuu ra naa ra. 3% Kundiso ra
iin jnifiu ja na nukoo ra naa ra iin in
silla kanuu ga, ti xndichi ra ndi uxi uu
familia jna'an yo ja ka kuu i yivi nacién
Israel. Yukan kuu jnifiu fia'nu ni'in ra, ti
suni yukan kaji ko'o ra jiin ri nuu mesa
fiuu nuu ta'u ri jnifiu —ni kachi Jests.

Kachi Jestis ja chisa'yi Pedro ya
31Suni ni kachi Jito'yo Jests jiin
Simén:

—Simén, Simén, na kachi ri nuu ra
ja siki ja'u'u un, chi ni jikan ja kotoj-
nuni taka ro'o ja ka kuu ndaja'a ri. Ja
siki nundo'o kii un, kuni ja'u'u uu siu'u
ro'o ti kisi ro'o naa ra nanu sa'a yo jiin
triu. 32Ko maa ri ja ni jikanta'u ri ja'a
ra nuu Yandios nava tu nukoyo ra nuu
kuachi, ti kachi ra ja tukaa ka kandixia
ra ru'u. Ko nu na kachi ra ja tu kandixia
ndaa ra ru'u kivi chaa nundo'o un, ko nu
yukan ti nakani tuku ini ra nuu kuachi
un, ti kuanka'nu ini Yandios nuu ra,
Simén. Yukan na ti chindee fianijna'an
ra ti kua'a ra jnundee ini da, nava na siin
ni ini da ti na kandixia ndaa da ru'u —ni
kachi ya.

33Yukan na ti ni kachi Simén:

—Jito'yo, ja iyo tu'va na ja kondo'o na
jiin ni undi vekaa vasu na kui na jiin ni
—ni kachi da.

34Ti ni kachi Jess jiin da:

—Pedro, jandaa na kachi ri ja vijna, ti
kana ga li'i, ti ja chisa'yi ra ru'u uni jinu,
jakachi ra ja tu jini ra ru'u —ni kachi ya.

Ja ni kuyajni hora koto ya nundo'o

35Yukan ti ni jikajnu'un Jestis nuu
tendi'i ndaja'a ya un:

—Na ni taji ri ro'o ni ka ja'an ra naa
ra ja ni ka'an ra jnu'un Yandios, ti tu ni
ka yinda'a ra bolsa, ni xu'un, ni ndijiia,
¢xinau ja ni kumani nuu ra naa ra nusa?
—ni kachi ya.

Ti ni ka kachi da:

—Tu kuiti —ni ka kachi da.

36 Yukan na ti ni kachi ya jiin da naa
da:

—Ko vijna ti na kachi ri, nu nau ja ka
flava'a bolsa, ti na kunda'a ki'in jiin. Xi
nu fava'a ra xu'un ti kunda'a ra. Ko nu
nau chaa tu fiava'a espada ja koto da
maa da, ti na xiko da tikachi da ti na
kuan da. 37 Chi na kachi ri ja kundaa jiin
ri nava yoso nuu tutu ja sia'an kondo'o
ri: “Sa'a yivi jiin ri nanu ka sa'a i jiin
iin chaa ndeva'a ja tu ka jandatu da nuu
ley.” Chi taka ja yoso nuu tutu siki ri,
vijna ti kundaa —ni kachi ya.

38 Yukan ti ni ka kachi da:

—Jito'yo, ko ja'a iyo uu espada —ni
ka kachi da.

Ti ni kachi Jests:

—Sia —ni kachi ya.

Ni jikanta'u Jesus chii yuku Olivos

39Yukan na ti kua'an Jestis undi chii
yuku Olivos nava sa'a maa ya, ti ni ka
ndikun ndaja'a ya kuankoyo da jiin ya.
40Ti nu ni ka jakoyo da chii yuku un, ti
ni kachi ya jiin da:

—Kakanta'u naa ra ja'a nava tu kafa
ini afiu ra ja sa'a ra in jnifiu kue'e —ni
kachi ya.

4lyukan ti ni jika ya ti'li ga kua'an ya,
ku'va jika ski'in yo in yuu, ti yukan ni
jakunjiti ya, ja kakanta'u ya nuu Yan-
dios, #2ti ni kachi ya:

—Tata na Yandios, nu kuni ni ti cha-
jiyo ni nundo'o kii siki na un, ti nama ni
safia, ko ansu nava kuni maa na, chi na
kuu nava kuni maa ni —kachi ya.

43Ti yukan ni ndenda iin 4ngel Yan-
dios ja ni kii nuu andivi, ti ni ja'a an-
gel un jnundee ini ya ja na siuku ya taka
nundo'o un. 44 Ti ja xaan kukui'ya ini ya,
ti vi'i ga ni keja'a jikanta'u ya jiin nii
ini da, ti keja'a kafia ka'ni nuu ya, ti ke-
ja'a too nuu fiu'un un, nanu na'nu yuyu
nifii too nuu ya. 4°Nu ni ndi'i ni jikan-
ta'u ya, ni nandeokufii ya nuu ka'iin nda-
ja'aya. Tini jini ya ja ka kixi da, chi jiin
jnukui'ya ini un tukaa ga ni ka kundee
da kakanta'u da. 46 Yukan na ti ni kachi
ya:

—¢Ndo xaan ka kixi ra naa ra? Ndoko
ti kakanta'u ra nava tu kotojnuni ja'u'u
un ro'o, kachi ra ja tu ka jini ra ru'u, ti
chisa'yi ra ru'u —ni kachi ya.

Ni ka jnii da presu Jests

47Ti ni ka'an ga ya sia'an, ja ni ka
kenda kua'a xaan yivi kuajakoyo nuu ya.
Ti chaa nani Judas, ja suni ni kuu da iin
ndaja'a nuu Jests, yoxnuu da vaji da nuu
chaa un naa da. Ti ni tu'va da nuu Jests,
ti ni teyu'u da nuu ya. 48 Ti kachi ya jiin
da:

—Judas, ¢xi ja so teyu'u ra nuu ri ti
kinaa ra ru'u, ti sia'an nakua'a ra maa
Se'e Yivi Nuyivi nuu yivi ka sa'a ndeva'a
nu? —ni kachi ya.

49Ti nu ni ka jini chaa ka'iin jiin Jests
ja sia'an kuu, ti ni ka jikajnu'un da:

—Jito'yo, ¢ki'in na siki yivi ja'a jiin es-
pada nu? —kachi da naa da.

50Tij iin chaa ka'iin jiin Jesds ni stuji
da so'o iin muzu sutu kufia'nu un, ti ni
ja'ncha da so'o da so'o kua'a.

51Ko ni kachi Jestis:

—Sia da naa ra, chi ja ni kuu sia'an ni
—mni kachi ya.

Yukan ti ni kue'e Jests so'o chaa un,
ti ni nduva'a ni da.

52Yukan na ti ni kachi ya jiin sutu ka
kufia'nu un, jiin chaa ka yinda'a vefiu'un
ka'nu un, jiin nuu taka chaa ka kuiia'nu
nacion Israel ja vekoyo da ja ki'in da jiin
ya, ti ni kachi ya:

—¢Va nu iin chaa kui'na kuu ri, xi ni
ndonda ri siki gobiernu nu? ¢Xi ndoo
kuu ja vekoyo ra jiin espada jiin yujnu ja
jnii ra ru'u naa ra? 53 Ti taka kivi ni kun-
cha ri jiin ra naa ra ini vefiu'un ka'nu un,
ko ni tu ni ka jnii ra presu ru'u. Ti kivi
vijna vekoyo ra naa ra, chi ka ndo'o nde-
va'a kuiti ini ra siki ri. Ti vijna kuu ja na
siuku ra naa ra, chi nuu nufaa ka sa'a ra
nava kuu ini maa ra na ra. Chi jnifiu ja'a
kuu ja ndiso ja'u'u un ja yinda'a fiufiaa
—ni kachi ya.

Ka'an Pedro ja tu jini da Jests

54Ni ka jnii da presu Jests ti kuankoyo
da jiin ya undi ve'e sutu kuna'nu un,
ti Pedro jika jika ni, ni ndikun da jata
yivi un. °°Ti sava yuxe'e chaa un ni
ka xna'an policia un iin fu'un, ti ni ka
nakuiconduu da kanchuku da yunu'un
un ka nduxin da. Ti suni ni nukoo Pe-
dro ma'iu da naa da. 5°Ti iin fia'an
junukuachi ve'e un ni jini fia nukoo Pe-
dro yunu'un un. Ni nde'e va'a fia nuu da,
ti ni kachi fa:

—Suni kande chaa ja'a jiin chaa ni ka
jnii da un niku —kachi fia.

57Ko ni chisa'yi Pedro ja tu jini da
Jesus, ti ni kachi da:

—Tu jini kuiti ri chaa yukan —ni kachi
da jiin fia.

58 Ni kunuu ga, ti ni jini inga chaa un
nuu Pedro, ti ni kachi:

—Ro'0, suni kuu ra jna'an chaa un —ni
kachi da.

Ko ni kachi Pedro:

—Ansu kuu ri, vasu na kajnu'un ndaa
ra ru'u —kachi da jiin chaa un.

59Ni kuyajni iin hora, ti ni kachi tuku
inga da:

—Ndixia ra naa ra, ja suni ni kunde
chaa ja'a jiin chaa un, chi suni chaa fiuu
Galilea kuu da —ni kachi da.

60 yukan sa ni kachi Pedro jiin chaa
un:

—Tu jini kuiti ri naa jnu'un ka'an ra
jiin ri —kachi da.

Ti hora un, ni ka'an ga da sia'an, ti ni
kana iin li'i. 6! Yukan ti ni ndeokoto Ji-
to'yo Jests, ti ni nde'e ya nuu Pedro. Ti
Pedro ni nuku'un ini da nava ni kachi
Jito'yo Jests jiin da: “Ja nu ti kana ga
li"i, ti kachi ra uni jinu ja tu jini ra ru'u.”
62yukan na ti ni kenda da kua'an da, ti
ni nde'e xaan tonto da ja ni nakani ini
da. Ti ni kukui'ya xaan ini da ja ni kachi
da ja tu jini da ya.

Ka yisikinchaa da Jests

63Tj taka chaa ka ndito Jesis, ni ka
ku ichi ini da nuu ya, ti ni ka kani da ya.
64Ni ka jasi da nduchi ya, ti ni ka kani
da jiki nuu ya, ti kachi da jiin ya:

—Kachi nau ja ni kani ro'o —ni ka
kachi da.

65Ti kua'a ga jnu'un ndeva'a ni ka
ka'an da nuu ya, ja ka skuiti da ini ya.

Kandichi Jestis nuu chaa
ka kuiia'nu nacién Israel

66Nu ni kundijin inga kivi, ti ni ka
ndututu taka chaa fia'nu nacién Israel,
jiin taka sutu ka kufia'nu un, jiin taka
chaa ka xna'an ley Israel un. Ti ka yin-
da'a policia un Jestis nuu ni ka ndututu
chaa ka kufla'nu un, ti yukan ni ka jika-
jnu'un da ya:

67 _Kachi ndaa nuu maa ra kuu Cristo
ja vaji nuu Yandios —ni ka kachi da.

Ti ni kachi ya:

—Nu na kachi ri ja maa ri kuu, ni tu
kandixia ra naa ra. 8 Ti nu kajnu'un ri
ro'o naa ra ja nasa ka ndo'o ini ra siki
ri, va ni tu kachi kuiti ra, ti ni tu sia ra
ru'u naa ra. %9 Ko vijna na kachi ndaa ri
ja ru'u, maa se'e Yivi Nuyivi, kino'on ri

nuu andivi ti yukan nukoo ri nda'a kua'a
Yandios, ja na ta'u ri jnifiu jiin ya nuu
tendi'i nitu'u ja iyo —ni kachi ya.

70 Yukan na ti tendi'i yivi un ni ka jika-
jnu'un maa ya:

—¢Nusa, ti maa ra kuu Se'e Yandios
nu? —kachi naa.

Ti ni kachi Jests:

—NMaa ri kuu nava ni ka kachi ra naa
ra —ni kachi ya.

7I'yukan na ti ni ka kachi da:

—¢Nanu nandi'i ga yo inga testigo? Ti
jani ka jiniso'o yo jnu'un ni ka'an da jiin
ndusu yu'u maa da —ni ka kachi da.

Kandichi Jestis nuu Pilato

(Mt 27.1-2, 11-14;
Mr. 15.1-5; Jn. 18.28-38)

Yukan na ti ni ka ndokuifii yivi
23 un ti kuankoyo jiin Jesis nuu Pi-
lato, chaa kuu gobernador. 2Ti yukan ni
ka keja'a yivi ka kankuachi siki ya, ti
kachi naa:

—Ni ka jnii na chaa ja'a chi ska'an
da yivi ja na ndonda i siki taka chaa
ka kuna'nu. Ti kachi da ja tu cha'u yo
puestu nuu gobiernu romano, ti suni
ka'an da ja maa da kuu Cristo, ja kuu
rey ja ni taji Yandios —ni ka kachi da
naa da.

3Yukan na ti ni jikajnu'un Pilato maa
ya:

—¢Maa ra kuu rey nuu yivi nacién Is-
rael nu? —kachi da.

Ti ni kachi Jests:

—Maa ri kuu, nava ni kachi ra —kachi
ya.
4Yukan ti ni kachi Pilato nuu sutu ka
kufia'nu un jiin nuu taka yivi un:

—Tu ni i#in kuachi ni'in ri siki chaa
ja'a—ni kachi da.

5Ko vi'i ga ni ka ka'an yivi un:

—Ja ni ska'an da taka yivi iuu Judea
ja na ndonda i jiin jnu'un xna'an da un.
Ni keja'a da jiin jnu'un un undi fiuu

Galilea, ti vijna ni chaa da undi nuu
kanchuku yo ja'a—kachi i naa i.

Kandichi Jestis nuu Herodes

®Nu ni jiniso'o Pilato jnu'un un, ti ni
jikajnu'un da nuu yivi un ja nu Jesis kuu
ya chaa fAiuu Galilea. ”Nu ni ka kachi
yivi un ja suu kuu ya, ti ni taji da ya
kua'an ya nuu Herodes, chaa ni kuu gob-
ernador fuu Galilea, ja suni kande da
fiuu Jerusalén kivi yukan.

8Ti nu ni jini Herodes nuu Jesds, ni
kusii xaan ini da, chi ja ni kuu na'an
ndo'o ini da ja kuni da nuu ya. Chi ni
jiniso'o da ka jani yivi jnu'un siki ya, ti
kuni da ja na sa'a ya iin jnifiu fia'nu nuu
da. 9Kua'a xaan jnu'un ni jikajnu'un da
Jests, ko tu ni nachiso kuiti ya ni iin
jnu'un nuu da.

10Ti suni ka'iin taka sutu ka kufia'nu
un jiin chaa ka xna'an ley Israel un, ja
ni'in xaan ka jikan kuachi da ja'a ya.
11 yukan ti Herodes jiin soldado da, ni ka
ku ja'a ini da nuu ya, ti ni ka yisikinchaa
da ya. Ni ka naskui'na da ya jiin #in sa'ma
va'a xaan, nanu ja kuu ya iin rey. Yukan
ti ni nataji tuku Herodes Jestis nuu Pi-
lato. 12Ti undi kivi yukan sa ni ka ndu-
mani jna'an Pilato jiin Herodes, chi undi
nuu ni ka jito u'u jna'an da naa da niku.

Ni kachi Pilato ja na kuii Jests

(Mt. 27.15-26; Mr. 15.6-15;
Jn. 18.38-19.16)

13yukan na ti ni nastutu Pilato taka
sutu ka kufia'nu un, jiin chaa ka ndiso
jnifiu fia'nu nuu nacién Israel, jiin yivi
fiuu un, 14ti ni kachi da:

—Ni ka chakoyo ra jiin chaa ja'a nuu
ri. Ti ka ka'an ra ja ska'an da yivi. Ko
nde'e ra naa ra ja ni jikajnu'un ri da, ti
tu ni'in ri ni #in kuachi siki da nava ka
chakuachi ra ja'a da. 15 Suni Herodes tu
ni ni'in da ni #n kuachi siki chaa ja'a.
Ja yukan kuu ja ni nakua'a tuku da chaa
ja'a nuu yo. Ja ka jini ra naa ra ja tu ni

sa'a da ni iin kuachi ja kuii da. 16 Na ta'u
ri jnifiu nuu soldado ja na kua'a da tau
chaa ja'a, ti sa na sia ri da ki'in da —ni
kachi Pilato.

17Tj iyo jnu'un ja taka viko pascua sia
Pilato iin presu, nau ja na kachi yivi ja
sia da. 18 Ko tendi'i yivi un ni ka keja'a
ka kanako'o:

—iNa kendo chaa jia na kut da! jSia
Barrabéas! —kachi yivi un naa.

19Tj kande Barrabés vekaa siki, ja ni
ndonda da siki gobierno ja ni ka kanaa
da fiuu un, ti ni ja'ni da ndiyi. 20Ko Pi-
lato, kuni sia da Jests, ti ni kachi tuku da
jiin yivi un ja na xndaku da nuu i ja na sia
da Jests, chi Barrabés iyo xaan kuachi
da. 21 Ko yivi un vi'i ga ni ka kanajiin
ko'o:

—iKatakaa ni chaa jha nda'a cruz!
jKatakaa ni chaa jiia nda'a cruz, na kuti
da! —kachi naa.

22Ko jinu ku uni ni kachi tuku Pilato
jiin yivi un:

—¢Ko naa kuachi ni sa'a da nusa? Ja
ru'u tu nau ni #n kuachi ni'in ri siki da ja
jiin kuachi un na kui da. Na ta'u ri jnifiu
ja na ndo'o da ti sa na sia ri da na ki'in
da —ni kachi Pilato.

23Ko yivi un ni ka siin ka kanako'o,
ja ka jikankuachi ja na katakaa da Jests
nuu nda'a cruz. Ti ni ka siin da ka
kanako'o da jiin chaa ka kufia'nu un,
undi ni ka kundee da ja ni kuu nava ka
kuni da. 24 Yukan ti ni ja'a Pilato jnu'un
ja na kuu nava ka kuni da. 25Ti ni sia
da chaa ni ka jikan yivi un nuu da, chaa
kande vekaa ja ni ndonda da siki go-
bierno, jiin ja ni ja'ni da ndiyi. Ti ni
nakua'a Pilato Jests nuu yivi un, ja na
sa'a i nava ka kuu ini maa i jiin ya.

Ni ka jatakaa da Jestis nuu nda'a cruz

(Mt. 27.32-44;
Mr. 15.21-32; Jn. 19.17-27)

261chi nuu kuankoyo da jiin Jests ja
katakaa da ya, ni ka ndejna'an da jiin iin

chaa fiuu Cirene nani Simén, ja vendi da
ni ja'an da ranchu da. Ti ni ka chayika
da chaa un ja na kundiso da cruz Jests,
ti na kundandikun da jata ya.

27 Yukan kuankoyo yivi kua'a. Ti suni
kuankoyo kua'a fiasi'i ja ka kanajiin ko'o
fia, ka nde'e fia, ja ka kunda'u xaan ini
fia ja kuu ya. 28 Ko ni nandeokoto Jests
nuu fia naa fia, ti ni kachi ya:

—Ro'o, fia'an Jerusalén naa ra, tu
nde'e ra ja'a ri. Nde'e naa ra ja kuu ja'a
maa ra jiin se'e ra, 29 chi kiji kivi ja koo
nundo'o xaan siki ra, ti kachi ra naa ra:
“Xaan ga ndatu fia'an tu se'e, ja tu ni
ka fiu'un se'e fia, ja tu ni ka nchaka fia
suchi yikin ja kaxin i jika fia.” 30 Ti kivi
un kachi yivi naa i: “Va'a ga ja na nduva
yuku ja'a siki ri naa ri, ti na kui ri.” Ti
kachi i jiin yuku un: “Va'a ga ja chisa'yi
ru'u naa ri”, kachi i. 31 Chi na kachi ndaa
ri nuu ra ja yivi ja'a, ja ka sa'a ndeva'a i
sia'an jiin ri, ka sa'a i nanu ja ka ja'ma i
yujnu yi'i ja tu kuni kayu, chi tu chaku
va'a ini i ndoo ka sa'a i jiin ri. Ti yivi ka
sa'a ndeva'a sia'an jiin ri vijna, ti ja kuu
kivi un kii iin nundo'o xaan ga siki i. Ti
yachi kii nundo'o un siki i nanu ja nu
ka'ma yo iin yujnu ichi —ni kachi Jests.

32Suni ka yinda'a da uu chaa ni ka
ja'ni ndiyi, ja na kuu da naa da jiin Jests.
33Ti nu ni ka jakoyo da iin fiu'un ja nani
“yiki xini”, ti yukan ni ka jatakaa da ya
nda cruz jiin ndinduu chaa ni ka ja'ni
ndiyi un, iin da ichi nda'a kua'a ya, ti
inga da ichi nda'a sajni ya. 34 Ti hora ka
chijnii da ya nuu nda'a cruz, ti ni kachi
ya:

—Tata na Yandios, kuanka'nu ini ni
nuu yivi ja'a, chi tu ka jini i ndoo ka sa'a
i —ni kachi ya.

Ti soldado un ni ka chu'un da suerte
siki sa'ma Jesls, ja na tejna'an nuu
jna'an da.

35Yivi ka'iin un ka nde'e va'a nuu ya,
ti undi chaa ka ndiso jnifiu fia'nu un, suni

ni ka ske ichi ini da nuu ya, ti ka ka'an
da:

—Ni nama da sava yivi, ko vijna na
ti na nama da maa da nu jandaa ndixia
kuu ja maa da kuu Cristo, ja ni nakaji
Yandios ja kii —kachi da naa da.

36Ti suni undi soldado un ni ka kuu
ichi ini da nuu ya. Ni ka tu'va da, ti ni
ka ja'a da vino iya ja na ko'o ya, 37 ti ni
ka kachi da jiin ya:

—Nu ndixia ra ja maa ra kuu rey nuu
nacién Israel, ti nama maa ra vijna fiu'ni
—Lkachi da naa da.

38Ti xini cruz ya yukan ni ka tefia da
iin tutu ja yoso jiin letra griego, jiin latin,
jiin hebreo, ja kachi sia'an: “Chaa ja'a
kuu Rey nuu yivi nacién Israel.”

39Ti iin chaa yindaka nda'a cruz un ni
ka'an ndeva'a da nuu ya, ti kachi da:

—Nu maa ra kuu Cristo, nama maa ra
vijna, ti nama ru'u naa ri —ni kachi da.

40Ko inga chaa yindaka jiin da un, ni
nduxaan da nuu da, ti ni kachi da:

—Jatuyu'urande'e ra Yandios. ¢Xi tu
jini ra ja kunchakuachi ga yo nuu ya nu?
Ti iin ni ja ka ndo'o yo naa yo. 4! Maa yo
chi vatu ni ka ndo'o yo, chi ja'a ni'in yo
siki ja ni ka sa'a ndeva'a yo. Ko chaa ja'a,
tu na iin kuachi ni sa'a da ja kondo'o da
jiin yo —ni kachi da.

42Yukan ti ni kachi da jiin Jests:

—Jests, nuku'un ini ni safia kivi na ke-
ja'a ta'u ni jnifiu fia'nu nuu ni tu'u ja iyo
—ni kachi da.

43Ti ni kachi Jests jiin da:

—Jandaa na kachi ri jiin ra ja undi vi-
jna ti ndii ra jiin ri andivi, nuu vii xaan
kaa —ni kachi ya.

Ni ji'i Jests
(Mt. 27.45-56;
Mr. 15.33-41; Jn. 19.28-30)

44Nu ni kuu sava nduu, ni kufiaa ni
ka'nu fiuyivi, ti ni ndundijin undi ka uni
ja'ini. 4°Ti ni kufiaa nuu ndikandii. Ti
undi sa'ma yindaka ini vefiu'un ka'nu

Israel un, ni ndata sava kuiti undi nuu
sukun ti undi nuu ja'a. “6Yukan ti ni
kanajiin Jests:

—Tata na Yandios, na ki'in ni afiu na
vijna —ni kachi ya.

Sia'an ni ka'an ya, ti ni ji'i ya.

47 Nu ni jini chaa kuu capitdn romano
un ja sia'an ni kuuy, ti ni ka'an da ja
kuna'nu xaan Yandios, ti ni kachi da:

—Jandaa kuiti kuu ja tu ni iyo ni #n
kuachi chaa ja'a—ni kachi da.

48 Tendi'i yivi ka'iin un, ni ka jini ja
sia'an ni kuu. Ti ichi kuankoyo i, ka kani
i jiki jika i, chi ni ka yu'u i ja sia'an ni
ka janhan i un. Ni ka kuu kui'ya ini i
ja ka na'nu i ya. 49 Ko taka yivi ja ni ka
jini jna'an jiin ya, ka'iin yi un jiin suni
taka fiasi'i ja vekoyo fa jiin ya undi iuu
Galilea. Ni ka kendo jika fia ka nde'e fia
taka ja ni kuu un.

Ni ka chunduji da Jests

50Ni iyo iin chaa va'a, ja ni jika ndaa
da, nani da José, ni kuu da chaa fiuu Ari-
matea, ja kuu i#in ndafiuu Judea. Yi'i da
nuu junta kufia'nu nacién Israel un. 51 Ti
ni kandixia chaa un jnu'un ni xna'an
Jests, ja kuu kivi yivi nda'a Yandios ja
na ta'u ya jnifiu nuu i, yukan ti ni'in
yivi un iin ta'u fuu ya ja kundiso i jnifiu
jiin ya. Ti maa da tu ni kejna'an da jiin
chaa ni ka ndututu nuu junta un ja ni ka
kachi da ja na kuti Jestis. 52 Ja yukan kuu
ja ni ja'an da nuu Pilato, ti ni jikan da
yiki kufiu Jesus ja na chunduji da. 33 Nu
ni kuni'in da yiki kufiu Jests nuu nda'a
cruz un, ti ni nasuku da ya jiin iin sa'ma
finu. Ti ni chunde da ya ini iin yau jaa,
ja ni jacha maa da jika iin kava, ja ti
jakunduji ga ni #in ndiyi. >4 Chi ja'ini kivi
yukan keja'a kivi ka ndetatu yivi naciéon
Israel.

55Ti fia'an ni ka kikoyo jiin Jesis undi
fiuu Galilea, ni ka ja'an fia jiin José, ti
ni ka jini ia nuu ni chunde da ya, ti ni
ka jini va'a fia nava ni ka skatuu da yiki

kufiu Jests. %6 Ti nu ni ka nandeokuiii fia
ve'e fia, ti ni ka satu'va fia perfume, jiin
iin nuu pomada ja na kin chi'i fia siki yiki
kunu Jests. Yukan ti ni ka chifiu'un fia
kivi ndetatu un nava iyo ley Moisés.

Ni nandoto Jestis
(Mt. 28.1-10; Mr. 16.1-8; Jn. 20.1-10)

Na'an xaan kivi domingo ni ka
24 ja'an fia'an yukan nuu funduji
Jests, ti ka yinda'a fia perfume ja ni
ka satu'va fia. Ti suni kuankoyo tijni ga
fiasi'i jiin fia naa fia. 2 Ti nu ni jakoyo fia,
ti ni ka jini a ja, ja ni kuxio yuu ndi'yu
yu'u fiafia un. 3 Ni ka kivi fia, ko tukaa ga
ni ka nani'in ya yiki kufiu Jito'yo Jests.
4Ni ka ndo'o kue'e ini fia ja ni ka jini fia
ja tukaa ga yiki kufu ya, ti tu ka kujnuni
ini fia nasa sa'a fia naa fia. Ti ni ka ndo'o
ini Na sia'an, ti ni ka ndenda ni uu chaa
ka fiu'un sa'ma xkiyi ni'ni, ja janducha ii,
ti kajiin da xiin fia naa fia. >Ni ka yu'u
xaan fia, ti ni jakundandijin nuu fia undi
nuu fiu'un, ti chaa un ni ka kachi da:

—¢Ndoo ka nanduku ra iin chaa chaku
nu ka'iin ndiyi ja'a? ©Tu kande ya ja'a
chi ja ni nandoto ya. Nuku'un ini naa ra
nasa ni kachi ya nuu ra na ni kunde ga
ya fiuu Galilea. 7 Chi ni kachi ya: “Ru'y,
maa Se'e Yivi Nuyivi, nakua'a yivi ru'u
nuu yivi ndeva'a kuiti, ti kin katakaa da
ru'u nuu nda'a cruz, ko nu uni kivi, ti
nandoto tuku ri”, ni kachi ya —ni ka
kachi chaa un.

8 Ti ni ka nuku'un ini fia nava ni kachi
Jests. ?Ti ni ka kee fia nuu ni Aunduji
ya, ti kuanukoyo fa, ni ka jani fia jnu'un
nuu ndi uxi #in chaa ni ka kuu ndaja'a
ya, jiin nuu taka ga yivi un. 19Ti fia'an
ni ka jani jnu'un nuu ndaja'a ya un, ni ka
kuu Maria fiaa fiuu Magdala, jiin Juana,
jiin Marfa fia'an kuu nana Jacobo, jiin
tijni ga fAasi'i un naa fia. 11 Ko ndaja'a ya
un ni ka jani ini da ja ni ka nduloco xini
fia, ti tu ni ka kandixia da jnu'un ni ka
ka'an fia. 12 Ti vasu tu ka kandixia da naa

da, ko Pedro ni ja'a da corri kuan nde'e
da nuu fiafia un. Ni jaa da ti ni nde'e da
ini yau un, ti ni jini da ja mani ga sa'ma
manta un kanchuku. Yukan ti kuano'on
da ve'e da, ko so ni naa ini da ja sia'an
ni kuu un.

Ndajnu'un Jests jiin uu chaa
kuankoyo ichi Emats

(Mr. 16.12-13)

13Ti uu chaa un ni ka kee da suni
kivi yukan, ti kuankoyo da iin fiuu nani
Emats ja kendo uxi iin kilometro jiin
Jerusalén. 14Ti ichi kuankoyo da, ka
ndajnu'un da siki taka ja ni kuu kivi un.
15Ti ni ka ndajnu'un da, ti ka ka'an ka
ka'an da kuankoyo da, ti ni tu'va maa
Jests kua'an ya jiin da. 16 Ti vasu kua'an
ya jiin da, ko tu ni ka nakuni kuiti da ja
maa ya kuu, nanu ja so ni jasi ini da. 17 Ti
maa Jests ni jikajnu'un ya naa da:

—¢Naa jnu'un ka ndajnu'un ra ichi
vekoyo ra ja'a? ¢Ti ndoo ka kukui'ya ini
ra naa ra? —ni kachi ya.

18Tj iin chaa nani Cleofas ni kachi da:

—Ni ka'nu yivi fiuu Jerusalén ka jini
i taka ja ni kuu fiuu un. ¢Xi maa iin ni
ro'o kuu ja tu jini taka ja ni kuu un, vasu
yukan kancha ra nu? —ni kachi da.

19Ti maa ya ni jikajnu'un:

—¢Ndoo ni kuu nusa? —ni kachi ya.

Ti ni ka kachi da:

—Nundo'o ni jna'an Jests, chaa fiuu
Nazaret, ja ni kuu da profeta ni ka'an
da jnu'un Yandios. Ndichi xaan ni ka'an
da, ti ni sa'a da taka jnifiu fia'nu ja vaji
nuu Yandios. Nuu taka yivi ni ka jini.
20Ko chaa ka kuu sutu ka kufia'nu un
jiin chaa ka ndiso jnifiu ia'nu un, ni ka
nakua'a da chaa ja na kuu da nuu nda
cruz. 21 Ti ka fiukuu ini ri ja maa da kin
nama yivi nacién ri Israel nuu gobierno
fiuu Roma. Ko vijna ja iyo uni kivi ja ni
ji'i da ja siki jnifiu ni sa'a da. 22 Ti sava
fnasi'i ka jini jna'an ri jiin, ni ka siu'u fia
ru'y, chi jafa'an xaan vijna ni ka ja'an

fia nuu fiafia un. 23 Ti ka jani fia jnu'un
ja tukaa ga ni ka jini fia yiki kufiu da ini
fiafia un. Ti ni ka nchakoyo fia ka jani
fia jnu'un ja, ja ni ka jini fia uu angel
Yandios. Ti dngel un ni ka kachi da ja
chaku Jesus. 24 Yukan ti sava fianijna'an
ri ni ka jande'e nuu fafia un, ti ni ka jini
da ja jandaa ndixia kuu jnu'un ka ka'an
fia'an un, ko tukaa ga ni ka jini da nuu
maa Jesds —ni ka kachi chaa un.

25Yukan ti ni kachi Jesis jiin da naa
da:

—ijChaa tu ka chaku ini ka kuu ra!
Xaan ga u'u ti kandixia ra naa ra jnu'un
ni ka ka'an profeta na jana'an, ja ka'an
siki Cristo, ja taji Yandios nava na sa'a ya
jnifiu Aa'nu. 26 ;Va nu tu kanuu kondo'o
Cristo taka nundo'o ja'a xnakan, ti sa kin
no'on ya andivi ti ndufia'nu ya nu? —ni
kachi ya.

27 Yukan na ti ni keja'a xndaku ya taka
jnu'un yoso nuu tutu Yandios, ja ka'an
nasa kondo'o maa ya. Ni keja'a xndaku
ya nava ka'an nuu tutu Yandios ni chaa
tutu Moisés, ti ni siin ya jiin tutu Yandios
ni ka chaa profeta na jana'an un.

28Ti nu ni ka jakoyo da fiuu nuu
kuankoyo da un, ti Jesiis ni sa'a ya ja siin
ya ichi ki'in ya. 29 Ti maa da naa da ni ka
chayika da ya ja na kendo ya jiin da, ti
ni ka kachi da:

—Kendo jiin ri ja'a na kendo yo naa
yo, chi ja ni ini xaan, ti ja kuan ki'vi —ni
ka kachi da.

Yukan ti ni kivi Jests ja kendo ya ni
naa da. 30 Ti nu ni nukoo ya mesa jiin da
ja kuxini da, ti ni ki'in ya iin staa stila,
ni nakuanta'u ya nuu Yandios, ti ni tej-
na'an ya nuu da naa da. 3! Ti ja sia'an
ni sa'a ya, sa ni ka nakuni da ya, ja maa
Jests kuu ya. Ko nu ni ka nakuni da ya,
ti ni ndofiu'un ni ya kua'an ya. 32Ti ni
ka kachi da:

—Jandaa ni kuu ja ka na'nu ini yo ya,
ko nu ni ndakuni'in ya nava ka'an tutu
Yandios siki Cristo, na ichi vaji yo, ti ni

ka ndusii xaan ini yo jiin jnu'un ni ndaku
ni'in ya nuu yo —ni ka kachi da.

33Yukan ti tukaa ni ka kendo da,
chi ni ka naki'in da ichi kuanukoyo da
undi Jerusalén nuu kanchuku ndi uxi
iin ap6stol jiin taka ga jna'an da, ja ni
ka ndututu da kanchuku da. 34 Ti yachi
ni ka nchakoyo da, ti ni ka kachi chaa
kanchuku un:

—iJandaa kuiti kuu ja ni nandoto Ji-
to'yo, ti ni ndenda ndijin ya nuu Simén!
—ni ka kachi chaa kanchuku ve'e un.

35Yukan na ti ni ka jani da jnu'un nava
ni ka ndejna'an da jiin ya ichi kuankoyo
da, jiin ja nasa ni ka nakuni da ya na ni
tejna'an ya staa stila nuu da.

Ni ndenda Jesiis nuu ndaja'a ya

36 Ti ni ka ndajnu'un ga da jnu'un un,
ti ni ndenda ndijin Jests kandichi ya
ma'iiu da naa da, ti ni kanxia'u ya sia'an
jiin da naa da:

—Na kukuee nuu ra, ti na kusii ini ra
naa ra —ni kachi ya.

37Ko maa da naa da ni ka yu'u xaan
da, ti ka ndo'o ini da ja so ni naxna'an
ya maa ya nuu da, chi tu ni ka nakuni
ndaa da ja maa ya kuu ndixia. 38 Ti maa
Jests ni kachi ya jiin da naa da:

—¢Ndoo ka jani siki ini ra ti ka yu'u ra
naa ra? 39 Nde'e nda'a ri jiin si'in ri naa
ra, ti kuni ndaa ra ja maa ri kuu ndixia.
Ke'e ru'u jiin nda'a ra ti kuni ndaa ra, chi
iin tachi ja naxna'an nuu yo tu iyo yiki
kufiu nanu ka nde'e ra ru'u —ni kachi
ya.
40Nu ni ka'an ya sia'an, ni xna'an ya
nda'a ya jiin ja'a ya. 41 Ko vanuxia maa
da naa da, changa ga kandixia va'a da,
ti ka kusii ini da, ko so ka sa'u ini da naa
da. Ti ja yukan ni kachi Jests:

—:Ka flava'a ra ti'li ja kaji yo ja'a naa
ra nu? —ni kachi ya.

42Ti maa da ni ka ja'a da iin pedazu
chaka ja ni ka tau da nuu fiu'un, jiin in
staa nduxi fiufiu nuu ya. 43 Ti ni ki'in ya

un, ti ni yaji ya nuu da naa da. 44 Yukan
ti ni kachi ya:

—Nundo'o ni jna'an ri, yukan kuu
jnu'un ni jani ri nuu ra naa ra na ni kun-
cha ga ri jiin ra naa ra, ja kanuu ja na
siuku ri nava yoso taka tutu Yandios,
tutu ya ja nani ley Moisés, jiin nuu tutu
ya ni ka chaa profeta na jana'an, jiin nuu
tutu ya ja nani Salmo —ni kachi ya.

45Yukan na ti ni kachi ndaa ya nuu
da nasa kuni ka'an taka jnu'un yoso nuu
tutu Yandios siki maa ya. 46 Ti ni kachi
ya:

—Sia'an yoso nuu tutu ja siki ru'u
ja kuu ri Cristo, ja taji Yandios ru'u
sa'a ri jnifiu fia'nu, koo ndo'o koo nene
ri ti ku@l ri. Ti nu uni kivi ti nandoto
ri ma'du ndiyi un. 47 Ti sivi ri kuu ja
kuichanuu ki'in nuu taka nacién, ja na
kuni yivi jnu'un ri naa i. Ti keja'a undi
fiuu Jerusalén, kachi nuu i ja na nakani
ini yivi naa i nuu kuachi i, nava na
kuanka'nu ini Yandios nuu i. 48 Ti maa
ra naa ra, kua'a ra jandaa nuu taka ja ka
jini ra jiin taka ja ni ka jiniso'o ra. 49 Ko
kundatu ra fiuu Jerusalén ja'a, chi taji
ri maa ya ni chisojnu'un Tata ri Yandios
nuu ra naa ra. Ko kundatu ra fiuu ja'a
undi na ni'in ra maa ya kii nuu Yandios,
ya kancha andivi, sa kuu sa'a ra jnifiu
tatu ri nuu ra naa ra —ni kachi ya.

Ni ndaa Jests andivi
(Mr. 16.19-20; Hechos 1.9-11)

50 Yukan na ti ni kee ya Jerusalén jiin
da naa da, ti kua'an ya undi fiuu Beta-
nia. Ti yukan ni kani'in ya ndinduu nda'a
ya, ti ni jikanta'u ya nuu Yandios ja na
kua'a ya jnundee ini nuu da naa da, ti
na koto nda'u ya naa da. 51 Ti ni ka'an
ga ya sia'an, ni kuxio ya ma'au da ti ni
ndaa ya kuano'on ya andivi.

52Ti maa da naa da ni ka chifiu'un da
ya, ti sa kuan nukoyo da Jerusalén, ko
ka kusii xaan ini da kuankoyo da. >3 Ti
yukan nini ka ja'an da ini vefiu'un ka'nu

Israel un, ja ka nakanajaa da Yandios ja
fia'nu kuu taka jnifiu ni sa'a ya.
Ja'a kuu jnu'un Yandios ni chaa Lucas.

Jnu'un Yandios ni chaa

Juan

Ka'an apéstol Juan
nau kuu maa Jnu'un ndaa
Na ti sa'a ga Yandios fiuyivi jiin
taka ga iyo, ti ja iyo Hin ja kancha

jiin ya ja nani Jnu'un. Sia'an ni nani
chi xna'an nasa kaa maa Yandios. Ti
iin ni kuu Jnu'un un jiin maa Yandios.
Ti suni sia'an in nuu ini maa Yandios
jiin Jnu'un un. 2Sia'an ni ja iyo kancha
Jnu'un un jiin Yandios sa ni sa'a ya ndi'i
ga ja iyo. 3Ti maa iin ni Jnu'un un ni
sa'a nava ni kachi Yandios, ni sa'a taka
jaiyo. Tuniiyo ni i#in ja tu ni sa'a Jnu'un
un.

4Ni sa'a Jnu'un un ja taka ja iyo na
kuchaku. Ti nava na kujnuni ini yivi nau
kuu Yandios, chi Jnu'un un ni kuu nanu
iin fiundijin ja na ndinchaa ichi i nava na
kujnuni ini i nau ja kuu ya. Tu ka kuni
kuiti i ja na ndinchaa fiu'un un nuu i.
Vasu sia'an tu ka kuni i tu ni ka kundee
i nda'va i fiu'un un naa i. > Ti vasu sia'an
ni kuy, ko tu ni ka kujnuni ini i nau ja
kuu ya, chi kanchuku i nanu fiufiaa kuiti.
Ni chaa ya ti ni kuu ya nanu iin Aiu'un ja
na ndundijin nuu fiaa un. Ti vasu sia'an
ni kuu ko tu ni ka kujnuni ini yivi nau ja
ni kuu ya.

6Yukan ti sa ni nakaji Yandios iin chaa
ni nani Juan, 7 ti ni ja'a ya iin jnifiu nuu
da ja na ka'an da jnu'un ya nuu yivi. Ni
ka'an da, ti ni kachi da: “jJa ni chaa Chaa
un”! —ni kachi da. Sia'an ni ka'an da,
chi ni kachi da ja Chaa un kuu ja kua'a
inijnuni yivi. Chi kuu da nanu #n fiu'un
ja xndinchaa nava na kujnuni ini yivi na
ichi kinkoyo i. 8 Sia'an ni ka'an Juan chi
ni kachi da ja ansu maa da kuu Chaa
kuu nanu fiu'un un, chi so kachi da ja
na kandixia yivi naa i.

9Undi ni chaa Chaa un, ti sa ni ka
kujnuni ini yivi naa ichi kinkoyo i, chi
ni ja'a da inijnuni yivi fiuyivi. Ti jnu'un
ka'an da un, ni kuu nanu iin nduva ja
ndinchaa nuu fiufiaa. Chi ni xna'an naa
ichi kinkoyo yivi naa i. Ti sia'an na ku-
jnuni ini i nau ja kuu maa Yandios. Jiin
jnu'un ni ka'an chaa un, ni ka jini i naa
ichi kinkoyo i.

10Vasu maa Chaa un ni sa'a fiuyivi ja'a
ti ni kuncha da nuu, ko tu ni ka janta'u
yivi maa da. Chi tu ni ka nakuni i nau
chaa kuu da. 11 Ni kuncha Chaa un nuu
kanchuku yivi fiuu da, ja su ndi'i i kuan-
ta'u maa da, ja maa da kuu Se'e Yandios,
ya kuu Cristo. 12Ti yivi ni ka janta'u ya
yukan, ni ka kuu i yivi ka kandixia. Ni
ja'a ya jnundee ini yivi un, ti sia'an ni ka
nduu i yivi Yandios. 13Ti ka kuu i yivi
Yandios, chi sia'an ni kuu ini maa ya. Ti
ansu ja ni ka kuu ini maa yivi naa i, chi
ja ni kuu ini maa Yandios ni kuu ja ni
ka nduu i se'e maa ya, ti tukaa ga kuu i
nanu kuu iin se'e tata jiin nana.

14Chaa ni kuu Jnu'un ja ni kuncha
undi nuu jiin Yandios un, ni kii da ni
kaku da nuu fiuyivi ja'a. Ni kuncha da
jiin yivi naa i, ti ru'u naa ri ni ka jini
ri ja iin ni kufa'nu da jiin Tata da Yan-
dios. Jiin jnifiu ni sa'a da ni stuu da ja
kufia'nu Yandios. Ti yukan sa ni ka jini ri
ja maa da kuu Se'e Yandios, chi iin ni ka
kufa'nu ya jiin maa Yandios. Ni nakachi
ya taka jnu'un ndaa vaji nuu maa Yan-
dios. Sia'an ni kuu na ni chaa Jnu'un un
nuu Auyivi ja'a.

15 Juan, chaa ni skuanducha un, ni
ka'an da jnu'un ya nuu yivi, ti ni kachi
da:

—Siki Chaa ja'a ni ka'an ri nuu ra naa
ra na, ni kachi ri ja jaa iin kivi ti chaa iin
Chaa kufia'nu ga, chi xnaka Chaa un iyo,
ti sa ni kaku ru'u —ni kachi Juan, chaa
ni skuanducha un.

16 Iyo xaan jnu'un ndee ini nuu ya nuu
Yandios. Ja yukan kuu ja kunda'u ini

ya yo'o naa yo, ti chindee xaan ya yo'o.
17 Xnaka Moisés ni xnukoo ley Yandios,
ti sa ni taji ya Jests, ya kuu Cristo, ti maa
ya kuu ja kunda'u ini yo'o. Ti Jests kuu
ya ni xndaku taka ga jnu'un vaji nuu maa
Yandios nuu yo naa yo. 18 Tu ja'i nakuni
yivi nuu Yandios, chi maa iin ni se'e ya
kuu ja kancha jiin ya. Ja yukan kuu ja ni
kii ya, ni kii stuu ya nava kaa maa Tata

ya.

Ni ka'an Juan, chaa ni skuanducha
un, jnu'un Jests, ya kuu Cristo

(Mt. 3.11-12; Mr. 1.7-8; Lc. 3.15-17)

9yukan ti chaa ka kufia'nu nuu
naciéon Israel, ja kanchuku fuu
Jerusalén, ni ka ja'a da jnifiu nuu tijni
sutu jiin ndaja'a da ja ni ka nani levitas.
Ni ka taji da chaa un nuu kande Juan ja
na kajnu'un da, na ndenu nau siki kuu
jnifiu sa'a da un. Ti ja'a kuu jnu'un ni
ka'an Juan jiin da. 20Tu ni nduku da
inga jnu'un ja xnda'u da chaa un, chi
su'va ni kachi ndaa da:

—Ansu ru'u kuu maa Cristo ja ni taji
Yandios ja sa'a jninu fia'nu un —ni kachi
da.

2lYukan na ti ni ka jikajnu'un tuku
chaa un:

—¢Nau ja kuu ra nusa? ¢Xi maa ra kuu
profeta Elias ja ni ka'an jnu'un Yandios
un nu? —ni ka kachi da.

—Ansu kuu ri —ni kachi Juan.

Ti ni ka jikajnu'un tuku da:

—Kii iin chaa kii ka'an jnu'un vaji
undi nuu maa Yandios. ¢Xi maa ra kuu
chaa un nu? —ni ka kachi da.

Ti ni xndeokani Juan:

—Tuu —ni kachi da.

22Yukan na ti ni ka jikajnu'un tuku da,
ti ni ka kachi da:

—¢Nau ja kuu ra nusa? Kachi, nava
sia'an na ni'in ri jnu'un nakani ri nuu
chaa fia'nu ni ka taji ru'u un, (Ko na chaa
kuu maa ra nusa? —ni kachi da.

23Ti ni kachi Juan:

—Maa ri kuu ja ve ka'an undi nuu
fiu'un te'e ja'a, ja na kachi ri nuu yivi:
“Satu'va maa ra naa ra, chi ja yajni
chaa Jito'yo Yandios”, chi sia'an ni ka'an
Isafas na ni chaa da jnu'un Yandios na
jana'an—ni kachi Juan.

24-25Tj chaa vekoyo nuu chaa fariseo
un ni ka jikajnu'un da Juan, ti ni ka kachi
da:

—¢Tindoo skuanducha ra yivi, ti nu tu
kuu ra maa Cristo, ni Elias, ni inga pro-
feta ja ka'an jnu'un vaji undi nuu maa
Yandios nusa? ¢(Ndoo kuu ja sa'a ra un
nusa? —ni ka kachi da.

26 Ti ni kachi Juan jiin da naa da:

—Safa chi skuanducha na jiin nducha,
ko iyo inga Chaa ja chaa nuu ni naa
ni, ti ni'in, tu ka nakuni ni chaa un.
27 Xnaka safa ni chaa, sa chaa Chaa un.
Ko vanuxia kufia'nu ga da ja kuu safa.
Kufa'nu xaan ga da ja tu kuu kandu na
nuu da, ni ansu jnifiu na kuu jakuitandi-
jin na ti tava na ndijiia da —ni kachi
Juan.

28 Sja'an ni ka'an Juan na ni kunde da
yajni fiuu Betdbara, ja kande inga yu'u
yucha Jordéan nu ni skuanducha da yivi
un.

Ka'an Juan, chaa skuanducha un, ja
Jests kuu maa Lelu Yandios
29Inga kivi ti ni jini Juan nuu Jess ja
vaji ya nuu kande da, ti ni kachi da jiin
yivi:

—Nde'e naara, ja'a vaji maa Lelu Yan-
dios, ti kuu ya nanu lelu ni ka ja'ni yivi
Israel ja ni ka soko i ja na kencha kuachi
i. Ti maa ya kuu Lelu Yandios, chi sia'an
ni chaa ya ja na kencha ya kuachi yivi
fAuyivi ja'a. 30 Undi nuu ni ka'an ri jnu'un
ya ja ni kachi ri: “Xnaka ru'u, ni kenda
ti sa kenda maa Chaa kufia'nu ga un.
Kuna'nu ga ya chi ja iyo ya, ti sa ni kaku
ru'u. 31 Undi na sa ti kuni ga ri nau kuu
maa ya. Ko xnaka ni kenda ri skuan-
ducha ri jiin nducha nava sia'an na stuu

ri maa ya nuu yivi Israel. Yukan na ti sa
na nakuni yivi Israel nau kuu ya” —ni
kachi Juan.

32yukan na ti ni jani Juan jnu'un, ti ni
kachi da:

—Ni jini ri ni kuun Espiritu Yandios
vaji ya undi andivi, vaji ya nanu iin
sata, ni jinu ya ti ni kendo ya jiin Jests.
33Undi sa ti kuni ga ri nau kuu ya, ko
vijna ti ja ni jini ri chi maa Yandios ni
taji ya ru'u. Ni ja'a ya jnifiu nuu ri ja na
skuanducha ri yivi jiin nducha. Ni ka'an
ya jiin ri, ti ni kachi ya: “Nu ni jini ra ni
kuun Espiritu Yandios ti jinu ya siki iin
chaa un. Ti Chaa yukan kuu ja taji Es-
piritu Yandios ja na kuncha ya jiin yivi
naa i”, ni kachi Yandios jiin ri. 34Ru'u
Juan, na kachi ri ja, ja ni jini ri Chaa
un, ti ja'a ri jandaa ja maa ndixia da kuu
maa Se'e Yandios. Ti jandaa kuiti kuu
ja Chaa un kuu maa Se'e Yandios —ni
kachi Juan.

35Inga kivi ti kande tuku Juan jiin uu
chaa ka jika jiin da. 3°Ni jini da nuu
Jests ni ya'a ya yukan, ti ni kachi da:

—Nde'e naa ra, Chaa un kuu maa Lelu
Yandios —ni kachi da.

37 Ni ka jiniso'o chaa ka jika jiin Juan
ja sia'an ni ka'an da, ti ni ka chindikun
chaa un jata Jestis kuankoyo da. 38 Ni
ndeokoto Jests, ni jini ya ja ka ndikun
chaa un kuankoyo da jata ya. Ni ka'an
ya, ti ni kachi ya:

—¢Ndoo ka nduku ra naa ra? —ni
kachi ya.

Ti ni ka kachi da naa da:

—Maestro, ¢Nanu nchaa ni? —ni ka
kachi da.

39Ti ni kachi Jests:

—Na'an na cho'o, ti kuni ra —ni kachi
ya.

Kuankoyo da jiin ya naa da ti ni ka jini
da nuu kancha ya. Ti yukan ni ka kendo
da jiin ya kivi un, chi ja ni kuu kaa kuun
jaini.

40fin chaa un ni kuu Andrés, fani
Simén Pedro. Ni jini da ja sia'an ni
ka'an Juan, ti ni chindikun da jata Jesus.
4lyukan na ti ni jan nunduku Andrés
fiani da Simén Pedro, ti ni kachi da jiin
da:

—Ni nakejna'an ri jiin Cristo, ya ni taji
Yandios ja sa'a jnifiu fia'nu un —ni kachi
da.

42Yukan na ti kua'an da jiin fiani da
nuu kancha Jests. Nu ni jini Jestis nuu
Simén, ti ni kachi ya:

—Maa ra kuu Simén, se'e yii Jonés.
Undi vijna ti kendo ra konani ra Cefas
—mni kachi ya.

(Cefas kuni ka'an Pedro nuu sa'an ni ka
ka'an yivi un.)

43Inga kivi ti ni ki'in Jests ichi kua'an
ya ichi fiuu Galilea. Yukan ni ndejna'an
ya jiin Felipe. Ni kachi ya jiin da:

—Na'an na cho'o —ni kachi ya.

44Ti Felipe ni kuu da iin chaa fiuu
Betsaida, nu kuu fiuu Andrés jiin Pe-
dro. 4> Ni nanduku Felipe Natanael, ti ni
kachi da jini da:

—Ja jini ra nava ni chiso Moisés jiin
taka ga profeta ni ka ka'an da jnu'un
Yandios na jana'an. Ni ka ka'an da ja
chaa iin chaa kuna'nu ja kuu inga kuiya.
Ni ka ndejna'an ri jiin chaa un, ti maa
da kuu Jests, se'e yii José, chaa fiuu
Nazaret —ni kachi Felipe.

46 Ti ni kachi Natanael jiin Felipe:

—Ti va nu iyo iin chaa va'a kenda nuu
fiuu Nazaret —ni kachi da.

Ti ni kachi Felipe jini da:

—Na cho'o, nde'e ti kuni ra —ni kachi
da.

47 Ni jini Jestis ja kuaja Natanael, ti ni
kachi ya jiin da:

—Ja'a vaji iin maa chaa fiuu Israel ja
tu jini da xnda'u na'an da —ni kachi ya.

48 Ti ni kachi Natanael jiin Jess:

—¢Nasa ni nakuni ni safia? —ni kachi
da.

Ti ni kachi Jests jiin da:

—Na ti kana ga Felipe xini ra, ti ja ni
jini ri ro'o kande ra ndati nutichi vixi un
—ni kachi ya.

49Ti ni kachi Natanael:

—Maestro, maa ni kuu Se'e Yandios.
Ti maa ni kuu rey ta'u jnifiu nuu ni tu'u
nacién Israel —ni kachi da.

50Ti ni kachi Jests jiin da:

—Ni kandixia ra ru'u chi ni kachi ri
jiinra ja, ja ni jini ri kande ra ndati yujnu
un. Ko nde'e ra ti kuni ra ja su'va na'nu
ga jnifiu sa'a ri, chi su'va nduna'nu ga ri
—ni kachi ya.

5INi siin Jests ka'an ya jiin da, ti ni
kachi ya:

—Jandaa na kachi ri nuu ra ja vijna
na ti kuni ra nufia andivi, ti nde'e ra
chakoyo ndaja'a Yandios (ja ka nani an-
gel), ti ka ndaa ka nuu i nuu kancha ru'y,
ja kuu ri se'e Yivi Nuyivi ja' —ni kachi
Jests.

Ni ja'an Jesus #in viko nanda'a
Nu ni ya'a uni kivi, ti ni iyo iin viko
2 nanda'a fiuu Cand, ja kuu ndafiuu
Galilea. Ti yukan kande nana Jests.
2Suni kua'an Jests jiin chaa ka skua'a
jiin ya, chi ni ka kana yivi un maa ya.
3Ti nu ni jaa hora ja ni ndi'i vino ni ka
ji'i yivi un, ti ni kachi nana Jesds jiin ya:

—Ja ni ndi'i vino —ni kachi fia.

4Ti ni kachi Jesis jiin fia:

—Koto xndi'i ni ini ni, chi tu ja'i jaa
kivi ja sa'a na iin jnifiu fia'nu —ni kachi
ya.

5Yukan na ti ni kachi nana Jestis nuu
chaa ka jicondiso vasu un:

—Sa'a taka ndoo na kachi maa ya nuu
ra —ni kachi fa.

6Ti yukan kajiin ifiu tenaja yuu na'nu
ja kivi kuun xiko xi undi iin ciento litro
nducha chii. Ti jnu'un yivi hebreo ni kuu
ja ka jajnifiu i tenaja un ja kuu nducha ja
ka nanda'a i jiin ja ka na sandoo i ko'o i,
nava sia'an na kendo va'a i nuu Yandios.

7Ni kachi Jestis nuu chaa ka jicondiso
vasu un:

—Chu'un chitu nducha chii tenaja ja'a
—mni kachi ya.

Ti ni ka chu'un chitu chaa un nducha
chii tenaja un. 8 Yukan ti ni kachi Jesus:

—Tava ti'li ti kua'a ra nuu chaa yin-
da'a viko un —ni kachi ya.

Ni ka tava da ti'li ti kuankoyo da jiin
nuu chaa un. 2Ni ka ji'i da ti'li, ti so ni
naa ini da chi va'a xaan ga iyo vino un. Ti
tu jini da nasa ni jaa un. Ko maa chaa ka
jicondiso un chi ni ka jini da. Yukan na
ti ni kana chaa ndisojnifiu un xini chaa
ni nanda'a un, 19ti ni kachi da jiin da:

—Taka yivi chi xnaka ka ja'a i vino
va'a un ka ji'i yivi kua'a un, ti sandi'i ni
ga sa ka ja'a i vino nda'u ga. Ko ro'o, chi
su'va sandi'i ni ga ni xndoo ra ja va'a ga.
Ja'a kuu ja va'a xaan ni sa'a ra —ni ka
kachi da.

11'yukan ni kuu iin jnifiu fia'nu ni sa'a
Jestis undi nuu kuiti. Undi fiuu Cané, ja
kuu iin ndafiuu Galilea, sia'an ni sa'a ya.
Yukan ti vi'i ga ni ka kandixia chaa ka
skua'a jiin ya naa da. Ni sa'a ya iin jnifiu
fia'nu un ja na kuni yivi ja ni ja'a Yandios
iin jnifiu fia'nu ga nuu ya.

12yukan na ti sa kua'an ya ichi Auu
Capernaum. Nana ya, fiani ya, jiin chaa
ka skua'a jiin ya suni kuankoyo da jiin
ya, ti yukan ni ka'iin da jaku kivi.

Ni keni'in Jests yivi ka
iin ini vefiu'un ka'nu
(Mt. 21.12-13;
Mr. 11.15-18; Lc. 19.45-46)

13Kuan kuyajni viko ka sa'a yivi he-
breo ja ka nuku'un ini i na ni keni'in Yan-
dios maa i iuu Egipto na jana'an. Ti viko
un nani viko pascua. Kua'an Jests fiuu
Jerusalén ja ni kuu kivi viko un. 14 Ti nuu
vefiu'un ka'nu un ni jini ya ka xiko yivi
xndiki, jiin rii, jiin sata. Ti suni ka'iin
chaa ka xndayi xu'un.

15Nu ni jini Jests yukan ti ni kuiti ini
ya. Ti yukan ni sa'a ya iin cuarta fii, ti ni
keni'in ya yivi un kuankoyo i. Ni keni'in
ya yivi un ichi fuera yuxe'e un. Ni keni'in
ya rii, ni keni'in ya xndiki. Ni skuiokava
ya mesa chaa ka xndayi xu'un un, ti ni
ka jichanuu xu'un un kua'an. 16 Ti nuu
chaa ka xiko sata un ni kachi ya:

—LKeni'in ja'a naa ra, ti tukaa sa'a ra
ya'u ini ve'e Tata ri —ni kachi ya.

17Yukan ti ni ka nuku'un ini chaa ka
skua'a jiin ya ja ka'an nuu tutu ii Yandios
siki Jests: “Ndi'i xaan ini na ve'e ni, ja
na kuu iin ve'e ii”, kachi nuu tutu.

18 yykan sa ni ka jikajnu'un chaa he-
breo un maa ya:

—Nu ndixia ra ja ndisojnifiu ra ja sa'a
ra yukan, ti ja'a kua'a ra jandaa vijna.
¢Ti na iin jnifiu fa'nu ndiso ra nusa? —ni
ka kachi da.

19Ti ni kachi Jestis nuu da naa da:

—Kuu kanuu na vefu'un ja'a ki'in,
ko nuu uni kivi ti nakani tuku ni na
kundichi —ni kachi ya.

20Ti ni ka kachi yivi hebreo un:

—Uu xiko ifu kuiya ni ka sa'a yivi
jnifu ti sa ni ka jani i vefiu'un ka'nu ja'a
kandichi, ti ro'o ndo'o ini ra ja nuu uni
ni kivi ti nakani tuku ra kundichi —ni ka
kachi da.

2lJa sia'an ni ka'an Jestis jnu'un
vefiu'un ka'nu un, ko ni ka'an ya ja siki
yiki kufiu maa ya, 22ja nandoto tuku ya
nuu fiuji'i. Ti yukan sa ni ka nuku'un ini
chaa ka skua'a jiin ya. Ni ka nuku'un ini
da jnu'un ni ka'an ya, ti sa ni ka kandixia
da ja sia'an ndixia ka'an nuu tutu Yan-
dios. Suni ni ka kandixia da jnu'un ni
ka'an maa Jesis na kivi un.

Ja jini Jestis na kanda yivi
23Na ni kunde Jests fiuu Jerusalén ja
ni kuu kivi Pascua, nde kua'a yivi ni ka
kandixia ja maa ya kuu Cristo, chi yukan
ni ka jini i jnifiu fia'nu sa'a ya ja ndiso-
jnifiu ya. 24 So ja tu kachi kaji ya, ko maa

ya ja jini ya nasa kanda taka yivi. 25Ja
yukan kuu ja tu nini kuu ja kachi iin yivi
nuu ya nasa kanda i, chi vanua ja jini
va'a maa ya nasa ka ndo'o ini yivi, jiin
undi inijnuni i.

Ka'an Jests ja na nakaku jaa yo

Ni iyo iin chaa fariseo ni nani

Nicodemo. Ti ni kuu da iin chaa
kufia'nu nuu yivi nacién hebreo. 2Ti iin
jakuaa ni ja'an da nuu kancha Jests, ti
ni kachi da jiin ya:

—DMaestro, ja ka jini na ja maa Yan-
dios ni taji ni'in ja na xna'an ni jnu'un
ya nuu na naa na. Tu ka kuu sa'a iin yivi
iin jnifu fia'nu nanu sa'a maa ni nu tu
chindee Yandios maa i. Ti jiin yukan ka
jini na ja maa ya ni taji ni'in vaji ni —ni
kachi da.

3Ti ni kachi Jests jiin da:

—Jandaa na kachi ri nuu ra ja nu tu
nakaku jaa iin yivi nuu Yandios, ti tu kuu
kivi i fiuu nuu ta'u Yandios jnifiu —ni
kachi ya.

4Ti ni kachi Nicodemo:

—¢Ti nasa kuu nakaku jaa iin chaa
fla'ny, ti nu ja ni ja'nu da nusa? ;Xi va
nu kuu ndivi tuku da chii nana da, ti sa
nakaku tuku da nu? —ni kachi da.

5Yukan na ti ni kachi Jess jiin da:

—Jandaa na kachi ri nuu ra ja nu tu
nakaku jaa #n yivi, ti tu kuu kivi i fiuu
nuu ta'u Yandios jnifiu. Ti yukan kuu ja
sa'a maa Espiritu Yandios ja na nakani
ini i ti na kuanducha i, nava na kondoo
undi ini afiu i, ti ansu ja na nakaku i nuu
ja'a nana i. Chi ja na nakaku i kuu ja
sa'a maa Espiritu Yandios. Yukan na ti
sa kuu kivi i nda'a Yandios ja na ta'u ga
jnifiu nuu i. ® Sa'a yo nanu ja nu na kaku
iin yivi, ko kaku i jiin yiki kufiu fuyivi
ja'a. Ko ja sa'a Espiritu Santo kuu ja na
nakaku jaa i undi ini afiu i. Yukan kuu ja
na nakaku jaa iin yivi.

7 Ti va so naa ini ra jiin jnu'un ni ka'an
ri un, chi nu ka kuni kivikoyo yivi iuu

nuu ta'u Yandios jnifiu, ti tukaa iyo inga
ichi kinkoyo i, chi i#in ni ichi iyo. Ti
yukan kuu ja sa'a maa Espiritu ii ja na
nakaku jaa i.

8Nde'e ra nu kee tachi, ti jiniso'o yo
ko tu kuu kuni yo jiin nduchi yo, ni tu
kuu jnii yo jiin nda'a yo, ni tu kuni yo
na ichi kua'an. Suni sia'an sa'a Espiritu
Yandios jiin yivi, chi tu ka jini i nasa sa'a
ya ja na nakaku jaa i —ni kachi ya.

9Ni jikajnu'un tuku Nicodemo:

—¢Ti nasa kuu ja nakaku jaa yivi
nusa? —ni kachi da.

10Ti ni kachi Jests jiin da:

—Kuu ra iin maestro, ti kufa'nu ra
nuu jna'an yo ja ka kuu yivi Israel, ti tu
kujnuni ini ra jnu'un ja'a, ¢Va tu jini ra
nusa?

11 Jandaa na kachi ri nuu ra, ja ka jini
ndaa ra taka jnu'un ka'an ri, ti jani ndaa
ri jnu'un taka ja ni jini ri. Ko so jaro'o, tu
kandixia ra jnu'un ka'an ri. 12Ja sia'an
tu kandixia ra jnifiu sa'a Yandios nuu
fluyivi ja'a, ¢Ti ndee ga ja kandixia ra nu
na kachi ri nasa jito Yandios taka jnifiu
sa'a ya undi nuu kancha maa ya nusa?
Va tukaa ga kandixia ra yukan.

13Ni iin tundo ja'an andivi ja kuni
nasa iyo yukan, chi maa iin ni ja ni chaa
nuu fuyivi ja'a kuu ja jini. Maa iin ni
ru'u ja kuu ri Se'e Yivi Nuyivi, ja ni kun-
cha ri andivi, ti jini ndaa ri nasa iyo.
14Ko yukan na ti katakaa yivi ru'u nuu
nda'a cruz, ja kuu ri Se'e Yivi Nuyivi.
Na ni ka jikonuu yivi hebreo nuu fiu'un
te'e un na jana'an, ni jatakaa Moisés iin
koo kaa nuu iin nda'a yujnu un un. Ti
suni sia'an kuu vijna, chi katakaa yivi
ru'u nuu nda'a cruz. 1> Yukan na ti taka
yivi kandixia ru'u, tukaa jna'nu ndatu i.
Sia'an na ti sa kuu kunchuku i jiin Yan-
dios ja kuu saa ni. Chi sia'an sa'a Yan-
dios jiin taka yivi ka kandixia Se'e Yivi
Nuyivi.

Ni kunda'u ini Yandios yivi fiuyivi

16Ni kunda'u xaan ini Yandios yivi
fiuyivi. Ja yukan kuu ja ni taji ya se'e
ya ni kii ya, vasu maa iin ya ni kuu Se'e
Yandios. Ni kii se'e ya nuu fiuyivi nava
taka yivi na kandixia ya, ti tukaa jna'nu
ndatu i, ti kunchuku i jiin Yandios ja kuu
saa ni. 17 Sia'an ni taji Yandios Se'e ya
nuu fiuyivi. Ko tu ni taji ya Se'e ya ja na
ka'nu ndatu ya yivi, chi su'va ja na nama
ya yivi naa i.

18 Taka yivi ni ka kandixia ya, tukaa
jna'nu ndatu i, ko yivi ja tu ka kandixia
i ya, ja ni ka jna'nu ndatu i. Ko ni ka
jna'nu ndatu i ja tu ni ka kandixia i maa
Se'e Yandios, ja maa iin ni ya kuu ja
nama siki yivi naa i. Sia'an ni kunda'u
ini Yandios yivi fiuyivi.

191yo kua'a yivi ja tu ka kandixia jnifiu
ni sa'a Yandios. Ka sa'a ndeva'a i, ti jiin
jnifiu ka sa'a i un jini yo ja ka jna'nu
ndatu i. Ja ni taji Yandios se'e ya nuu
fiuyivi, ti kuu ya nanu iin fiu'un ja nd-
inchaa nuu fiufaa, ja na kuni yivi na
ichi kinkoyo i, ko tu ka jandatu i. Chi ka
ndiyo ini i ja sa'a ndeva'a i nanu iin chaa
jajna'an ini kaka jakuaa. Suni sia'an ka
ndiyo ini i kundikun i kuachi un. Sia'an
ka stuu yivi un maa i ja ka jna'nu ndatu
i nuu Yandios.

20 Ja ni taji Yandios se'e ya nuu fiuyivi,
ti ni kuu ya nanu in nduva fiu'un ja
ndinchaa nuu fufiaa, nava na kuni yivi
ichi kinkoyo i. Ko sa su'va ka jito u'u i
Yandios jiin se'e ya ja xna'an ya na ichi
kinkoyo i. Ti ka jito u'u i jnu'un ya, chi
tu ka na kuni i yukan sa ni ka jini i ja iyo
kuachi siki naa. Tu ka janta'u i jnu'un ya,
chi ka ndiyo ini i ja siin i jiin kuachi un.
21 Ko ka iyo yivi ka janta'u Se'e Yandios,
ja kuu ya nanu in nduva fiu'un ja ndin-
chaa nuu fiuhaa. Chi xna'an ya naa i ichi
kinkoyo i, ti ka kusii ini kaka ndaa i ichi
un, chi tu ka yu'u i sa'a i jnifiu va'a ja
kuni Yandios. Ti sia'an ka stuu kaji ja ka

sa'a i taka jnifiu va'a kuni maa Yandios
—ni kachi Jests.

Ndakuni'in tuku Juan jnu'un Jesus

22Yukan na ti kua'an Jests ichi fiuu
Judea. Suni kuankoyo chaa ka skua'a jiin
ya. Yukan ni ku'iin da jiin ya jaku kivi,
ti yukan ni skuanducha ya yivi. 23 Suni
ni kundee Juan ni skuanducha da fiuu
Enén, chi yukan ni iyo kua'a nducha.
Nuu yukan kendo yajni jiin fiuu Salim.
Ni ka ja'an yivi nuu da, ti ni skuanducha
dai. 24 Yukan ni sa'a Juan undi na ti kivi
ga da vekaa.

25Uu xi uni jna'an chaa ka skua'a jiin
Juan, ti ni ka keja'a ka ka'an da jiin chaa
hebreo un. Ti ka ka'an da siki ja nasa
kuu ja ka ndundoo yivi nuu Yandios.
26 Yukan na ti ni ka ja'an da nuu kande
Juan, ti ni ka kachi da:

—Maestro, ni jini ni chaa ni jaa nuu
ni kunchuku yo ichi inga yu'u yucha
Jordan, ja ni kachi ni na chaa kuu chaa
un. Vijna ti ja skuanducha da, ti tendi'i
yivi kuankoyo nuu da un —ni ka kachi
da.

27'Ti ni kachi Juan:

—Nu tu chindee Yandios, ti tu kuu sa'a
yivi iin jnifiu nava kuni maa ya. 28 Ja ka
jini va'a ra ja ni kachi ri ja tu kuu ri maa
Cristo. Ko ni taji Yandios ru'u ve sa'a ri
iin jnifiu ti jnifiu un kuu ja na kaxnu'un
ri nuu yivi ja kii ya.

29Na kani ri iin jnu'un. Nu na nan-
da'a iin chaa jiin fiasi'i da, ka sa'a da
viko jiin amigo da. Ti amigo da un kuu
chaa ta'u jnifiu nuu viko un, ti amigo da
un kajnu'un nu iyo sii ini da ja nanda'a
da xi tu. Nu ni kachi chaa nanda'a un
ja iyo sii ini da, yukan ti amigo da un,
suni kusii xaan ini da. Ti suni sia'an kusii
xaan ini ri ja na kinkoyo yivi nuu Jesus.
30 Siki ja ka ka'an ra un, ti kanuu ga ja na
ndufia'nu ga maa ya, ti su'va na nukuu
ga ru'u —ni kachi Juan.

Hin ja vaji ichi andivi

31Ti maa iin ni ya kuu ja vaji undi
andivi, yukan kuu ja kufia'nu ga ya nuu
tendi'i yivi. Taka yivi ni ka kaku nuu
fiuyivi ja'a ka kuu i se'e nuyivi ja'a, ti
ka ka'an i mani maa jnu'un iyo nuu
fiuyivi ja'a. Ko iin ja vaji undi andivi, chi
kufia'nu ga nuu tendi'i yivi.

32Ti ka'an ya taka ja ni jini ya, ti jani
ya jnu'un taka ja ni jiniso'o ya, ko tu ka
kuni chunso'o yivi taka jnu'un ka'an ya.
33Taka yivi ni ka chunso'o jnu'un ya,
ni ka nakuni ndaa i ja iyo ndaa jnu'un
ni ka'an ya. 34 Ti jandaa ndixia kuu un,
chi ni taji Yandios maa ya, ti maa ya
kuu ja ni ka'an taka jnu'un ka'an Yan-
dios, vanuxia kancha maa Espiritu Yan-
dios jiin ya, ti tu yiku'va Espiritu ni ja'a
Yandios ja na kuncha jiin ya.

35Xaan ga mani Yandios jiin se'e ya.
Ti ja yukan kuu ja ni nachi'i ya taka ja
iyo nuu nda'a se'e ya ja na ta'u ya jnifu
nuu.

36Yivi kandixia Se'e Yandios ja nama
ya i, ti kunchuku i jiin ya ja kuu saa ni.
Ko yivi ja tu kandixia Se'e ya, tu kuu
kunchuku i jiin ya, chi su'va vi'i ga kuiti
ini Yandios nuu i, ti kua'a ya nundo'o
koo ndo'o koo nene i ja kuu saa ni.

Ka'an Jestis jiin iin ia'an fiuu Samaria
Ni ka ni'in chaa fariseo un jnu'un ja
kua'a ga yivi ka jika jiin Jesds, ti ni

skuanducha ya kua'a xaan ga yivi ja kuu

Juan. 2Vasu ansu maa Jesds ni skuan-

ducha yivi, chi chaa ni ka skua'a jiin ya

un ni ka sa'a.
3Ni jaa jnu'un un nuu Jestis ja sia'an ni
ka jini chaa fariseo. Yukan kuu ja ni kee
ya fiu'un Auu Judea, ti kuano'on ya ichi
nuu fiu'un fiuu Galilea. #Ti ichi kua'an
ya ni ya'a ya nuu iu'un fiuu Samaria.
5Ni jaa ya fiuu Sikar ja kuu #in ndafiuu

Samaria. Nuu un kande yajni iin fiu'un

ni ja'a Jacob nuu se'e da José na jana'an.

6 Yukan iyo iin soko nducha ni nani soko
Jacob. Ni kuita Jests ja kua'an ya ichi
un, ti yukan ni jakuifii ya yu'u soko un.
Ko ja ni kuu koxiuu kivi un.

7'Ti ni jaa iin fia'an fiuu Samaria kuaja
ki'in fia nducha. Ti ni kachi Jests jiin fia:

—Kua'a ti'li nducha na ko'o ri —ni
kachi ya.

8Ti chaa ka skua'a jiin ya, kuankoyo
da fiuu un kuan kuaan da ja kaji da jiin
ya naa da, ti ni kendo maa iin ni ga ya.

9Ti fia'an fiuu Samaria un ni kachi fia
jiin ya:

—Ni'in ja kuu ni chaa hebreo. ¢Ndo
jikan ni nducha ko'o ni nuu na, ti safia
kuu na fa'an filuu Samaria? —ni kachi
fia.

Sia'an ni ka'an fia, chi yivi hebreo un,
tu mani i jiin yivi iuu Samaria.

10Ti ni kachi Jests jiin fia:

—Tu jini ra nasa kaa iin ta'u va'a ja
kuni kua'a maa Yandios nuu ra. Ni tu
chaku ini ra, ti ni tu jini ra na chaa kuu
iin ja ka'an jiin ra ja'a ja na kua'a ra
nducha ko'o. Ko nu na kakanta'u ra nuu
ri, ti kua'a ri #in nuu nducha ko'o ra ja
na kuchaku ra ja kuu saa ni —ni kachi
ya.
11 Yukan ti ni kachi fia jiin ya:

—Taa. Ko ni'in, ni tu fiava'a ni najin
tava ni nducha. Ti soko ja'a chi kunu
xaan. ¢Ti nanu kin ki'in ni nducha ja
ka'fiu ni nuu na nusa? 12 Jacob chaa ni
kuu tata jna'an na undi na jana'an. Chaa
un ni jacha soko ja'a ti ni kendo jiin na
naa na. Ja'a ni ka ji'i maa da nducha,
ti suni ja'a ni ka ji'i taka jna'an da jiin
taka kuiti ni ka nchaka da. #in chaa ni
kuna'nu ni kuu chaa un, ¢ti xi kufla'nu
ga ni'in ja kuu chaa un nu? —ni kachi
na.

13Ti ni kachi Jests jiin fia:

—Taka yivi ko'o nducha ja'a, ti ichi
tuku i. '*Ko nu na ko'o i iin nducha
kua'a ri nuu i, ti tukaa ga ichi kuiti i.
Kua'a ri nducha un nuu i, ti yukan nduu

nanu in soko nuu kafia nducha kua'a.
Yukan na ti kuncha i jiin Yandios ja kuu
saa ni —ni kachi ya.

15Ti ni kachi fia'an un jiin ya:

—Taa. Kua'a ni nducha yukan, na ko'o
na nava tukaa ichi kuiti na, ti nava tukaa
kii ki'in kuiti na nducha soko ja'a —ni
kachi fa.

16 Ti ni kachi Jests jiin fia:

—Kuan kana yii ra ti kii ra jiin da —ni
kachi ya.

17Ti ni kachi fia jiin ya:

—Tu na yii na iyo —ni kachi fia.

Ti ni kachi Jests jiin fa:

—Ndaa jnu'un ka'an ra ja tu na yii ra
iyo, 18vanuxia, ja ni kuu u'un chaa ni
kunchuku jiin ra, ti chaa kancha jiin ra
vijna chi ansu yii ra kuu da. Ja'a ni kachi
ndaa ra vijna —ni kachi ya.

19Ti ni kachi fia jiin ya:

—Taa. Ko ndo'o ini na ja maa ni
kuu iin profeta ja ka'an jnu'un Yandios.
20 Tata yivi fiuu Samaria na jana'an, ni
ka chifiu'un i Yandios xini yuku ja'a. Ti
ni'in ka ka'an ni ja Jerusalén kuu fiuu
nuu kunchafiu'un yo Yandios —ni kachi
fia.

21'Ti ni kachi Jesds jiin fia:

—Ro'o nasi'i. Kandixia jnu'un ka'an ri.
Chi jaa iin kivi ja ni ansu ga yuku ja'a, ti
ni ansu ga fiuu Jerusalén kuu nuu kun-
chafiu'un ra maa Yandios, ya kuu Tata ra
naa ra. 22Ro'o yivi fiuu Samaria naa ra,
ka nchafiu'un ra Yandios, ko vanuxia tu
ka jini ra nasa kaa Yandios. Ko ru'u yivi
hebreo chi ka jini ri nasa kaa Yandios,
ka jini ri ja nini nuu yivi hebreo vaji #in
ja nama siki yivi naa i.

23Na kachi ri ja, ja ni jaa kivi kun-
chanu'un yivi Yandios, ja tukaa ka
nandji'i #in ni vefiu'un nuu chifu'un i ga.
Ko chifiu'un i ya undi jiin ni ini ni afiu
i. Chi sia'an kuu ja kuni maa Yandios ja
na kunchafiu'un yivi maa ya. 24 Tu kuu
kuni yivi nuu Yandios, chi maa ya kuu
Espiritu. Yukan kuu ja nu iin yivi kuni i

chifiu'un i ya, ko kanuu ja na chifiu'un
ndaa i ya jiin ni ini ni afiu i —ni kachi
ya.
25Ti fia'an un ni kachi tuku Aa:

—Jini na ja kii i#in ja ni nakaji Yandios
ja nama siki yo, iin ja konani Cristo. Nu
na chaa chaa yukan, yukan ti xna'an kaji
ga da taka jnu'un un nuu yo —ni kachi
na.

26 Ti ni kachi Jess jiin fia:

—Maa ri kuu —ni kachi ya.

27 Ni ka'an ga ya jiin fia'an un, ti ni ka
najakoyo chaa ka skua'a jiin ya. So ka
naa ini da ja sia'an ka ndajnu'un ya jiin
fia'an un. Ko ni iin tu ni ka tava ini da ja
kajnu'un da ya: “¢Ndo nduku iia'an un?”
Xi kachi da jiin ya: “¢Na ndoo ka'an ni
jiin fa'an un?” Tu kuiti ni ka ka'an da
sia'an.

28 Na'an un ni xndoo fia kiyi nducha
fia ti kua'an ni fa ichi fiuu. Ni jaa fa ti
ni keja'a fia ka'an fia jiin yivi un:

29__;Na'an na cho'o naa ra, ti kuni ra
iin chaa ni kachi ndi'i nuu ri taka ja ni
sa'a ri! ¢Ti ansu maa da kuu Cristo nu?
—mni kachi ia.

30Yukan ti ni ka kee yivi fiuu un
kuankoyo i nuu kande Jests.

3INi ti jakoyo ga yivi un, ti chaa ka
skua'a jiin Jests, ka kanda'u da jiin ya:

—DMaestro, kaji ni #in vanuxii staa, na
kaji yo —ni ka kachi da.

32Ti ni kachi Jests jiin da:

—Iyo iin staa yaji ri ja ro'o naa ra, tu
ka jini ra nasa kaa —ni kachi ya.

33Yukan ti chaa ka skua'a jiin ya ka
jikajnu'un jna'an da naa da:

—¢Xi ja ni ka kinchaka yivi staa ni yaji
ya nu? —ni ka kachi da naa da.

34Ti ni kachi Jests jiin da:

—Sia'an ni kachi ri, chi sa'a ri nava
kuni maa ya ni taji ru'u vaji ri ja na sa'a
ri jnifiu ya. Ti yukan kuu nanu ja na ni'in
jnu'un ndee ini yiki kufiu ri, nanu ni'in

168

Juan 4:42

yo jnu'un ndee ini jiin iin ndeyu yaji yo.
Ti ndiyo ini ri ja sinu ri jnifiu ni ja'a ya
nuu ri.

35Ti ja sa'a yo jnifiu ka'ncha triu, ti
vatu ni ka ka'an ra ja undi kuun yoo ti
sa nastutu yo. Ko na kachi ri ja xnaka
nde'e va'ara naara, nde'e va'a ti kuni ra,
chi vinafiu'ni ka iyo kua'a xaan yivi nanu
triu ja, ja ni kuaan ja ka'ncha yo, chi
yivi kua'a ka tu'va i ti ka kandixia i ru'u.
36 Xaan ndatu yivi nastutu jnifiu un chi
iyo xaan ta'u i, chi sa'a i jnifiu ja nastutu
i yivi, ti nasava'a i nuu kunchuku yivi
un jiin Yandios ja kuu saa ni. Ja sia'an ti
nanu kusii ini chaa ni sa'a jnifiu un, suni
sia'an kusii ini chaa nastutu.

37Ndaa jnu'un ka'an iin jnu'un, ja
“Siin chaa sa'a jninu, ti inga da nastutu.”
38Suni sia'an taji ri ro'o naa ra ja ka
skua'a jiin ri, ja na kachanuu ra jnu'un ri
ki'in. Chi ka kuu ra nanu i#in chaa nastutu
triu. Vasu ansu maa ra ni ka jachanuu
jnu'un un, chi inga yivi ni ka jachanuu
jnu'un ri, ko ro'o kuu nanu nastutu jnifiu
ni ka sa'a chaa un naa da —ni kachi
Jests.

39 Ja sia'an kuu ja kua'a xaan yivi iuu
un ni ka kandixia i Jests, chi ni kachi
fia'an un: “Ni kachi ndi'i da taka ja ni
sa'a na”, ni kachi fia.

40 Nu ni ka jakoyo yivi fiuu Samaria un
nuu kande Jests, ti ni ka ka'an nda'u i
jiin ya ja na kendo ya jiin yi ti jaku kivi.
Ti ni kendo ya yukan ni kundee ya uu
kivi. 41 Kua'a xaan i ni ka kandixia ya ja
siki jnu'un va'a ni ka'an ya yukan.

42yukan na ti sa ni ka kachi yivi jiin
fia'an un:

—Tukaa nini kuu ja undi kani ra
jnu'un ti sa kandixia ri ya, chi suni ni ka
jiniso'o maa ri jnu'un ni ka'an ya. Yukan
na ti ni ka jini ndaa yo ja maa ya kuu maa
Cristo, ya ni nakaji Yandios ja nama ya
siki yivi fiuyivi —ni ka kachi yivi un.

Jiin ndusu yu'u Jests ni nduva'a
se'e iin chaa kufia'nu

43Nu ni ya'a uu kivi, ni kee Jestis fiuu
Samaria, ti ni naki'in ya ichi kuano'on
yanuu fiu'un fiuu Galilea. 44 Ti maa ya ni
ka'an undi nuu, na ni kachi ya ja tu kua'a
yivi ja yilu'un nuu iin chaa ka'an jnu'un
Yandios, fiuu nuu ni ja'nu da. 4> Ko nu ni
jaayafiuu Galilea, ti ni ka janta'u yivi un
ya, chi ni ka jini i jnifiu fia'nu ni sa'a ya
fiuu Jerusalén ja ni kuu kivi viko un, chi
suni ni ka ja'an i yukan.

46 yukan na ti ni ndeokudi Jesis ichi
fiuu Cana ja kuu ndafiuu Galilea, nuu ni
nasa'a ya vino jiin nducha un. Ti fiuu
Capernaum ni iyo iin chaa kufia'nu ja
ndiso jnifiu da nuu rey. Ti ku'u se'e chaa
un. 47Ni ni'in da jnu'un ja ni kee Jesis
fiuu Judea, ti ni nandeokudi ya ichi iuu
Galilea. Yukan ti ni ja'an chaa kufia'nu
un nuu kancha Jests, ti ni keja'a jikan-
ta'u da nuu Jests ja na ki'in ya jiin da
ve'e da:

—Sa'a ni ti'li tajna se'e na —ni kachi
da.

Sia'an ni ka'an chaa kufia'nu un chi ja
yajni kui se'e da niku.

48 Ti ni kachi Jests jiin da:

—Maa ra jiin tendi'i yivi iin nuu kanda
jiin ra, nu tu nde'e ra jiin nuu ra iin jnifiu
fla'nu sa'a ri, ti ni tu kandixia kuiti ra
ru'u —ni kachi ya.

49Ti ni kachi chaa kufia'nu un:

—Taa. Jikanta'u xaan na nuu ni. Ko nu
tu ki'in ni ve'e na, ti va kuii se'e na —ni
kachi da.

50Ti ni kachi Jests jiin da:

—Kuano'on ve'e ra chi tu kuii ndixia
se'e ra —ni kachi ya.

Ni kandixia chaa un jnu'un ni ka'an
Jests, ti kuano'on ni da. 51 Kuan nduya-
jni da ve'e da, ti ja kuaja iin chaa kui
muzu da un, ti ni kachi da jiin chaa
kufia'nu un:

—Ja ni nduva'a se'e ni —ni kachi da.

52Yukan ni jikajnu'un da muzu da un:

—¢Na hora ni nduva'a se'e ri nusa?
—ni kachi da.

Ti ni kachi muzu un:

—Ja yajni na koxiuu ni kee kiji un maa
i —ni kachi da.

53Yukan ti ni nuku'un ini da ja hora
yukan ni kachi Jests jini da: “Kuano'on
ve'e ra, chi tu kuu se'e ra”, ni kachi ya.
Yukan ti ni kandixia da Jests, ti suni ni
ka kandixia tendi'i yivi kanchuku ve'e
da.

54Yukan kuu inga jnifiu fia'nu ni sa'a
Jests na ni kee ya nuu fiu'un fiuu Judea
ti kuano'on ya ichi fiuu Galilea. Sa yukan
kuu uu jnifiu fia'nu ni sa'a Jesus.

Ni sa'a Jests tajna iin chaa ku'u yu'u
pila nducha fiuu Betesda
Nu ni ya'a yukan na ti sa ni nan-
deokuni Jests fiuu Jerusalén, ti
yukan nuku'un iin viko ka nasa'a yivi
hebreo.

2Ni iyo iin pila ka'nu nducha fAuu
Jerusalén. Ni nani Betesda nuu yu'u ka
ka'an yivi hebreo. Ni iyo u'un yuxe'e lulu
nuu ka kivi yivi nuu nducha un. Kendo
yajni yu'u fiuy, ti yuxe'e un ni nani Yux-
e'e Nuu Ka Ya'a Rii. 3-4 Ti yukan kandatu
kua'a yivi ka ku'u. Kandatu yivi kuaa
nduchi, yivi rengo jiin yivi tikuku.

5Ti suni yukan katuu iin chaa ja ja ni
kuu oko xia'un uni kuiya ku'u da. ®Ni
jini Jestis nuu chaa un katuu da. Suni ni
jini ya ja ja ni kuu na'an xaan ku'u da, ti
ni jikajnu'un ya maa da:

—¢Kuni ra nduva'a ra nu? —ni kachi
ya.
7Ti ni kachi chaa ku'u un:

—Taa, kuni na, ko tu iyo ni i#in chaa
chindee safia. Ni iin yivi tu kii chindee
i safa ja na kivi na nuu nducha un nuu
keja'a kanda. Chi taka jinu ja kuni kivi
na, ti xnakan ja kivi inga yivi —ni kachi
da.

8Ti ni kachi Jests jiin da:

—iNdokufii! Nastuu yuu ra, ti kaka
kuano'on ve'e ra —ni kachi ya.

9Ni ndoko da ni nastuu da yuu da, ti
ni keja'a jika da kua'an da.

Yukan ni kuu iin sabado, kivi ka nde-
tatu yivi hebreo. 19Ti chaa hebreo ka
kufia'nu un, ni ka kachi da jiin chaa
nda'u un:

—Kivi ndetatu kuu vijna, ti tu va'a ja
kundiso ra yuu ra ki'in ra jiin —ni ka
kachi da.

11'Ti ni kachi chaa ni nduva'a un:

—1in chaa ni sa'a tajna safia yukan ni
kachi da ja na kundiso na yuu na ti na
ki'in na —ni kachi da.

12Nj ka jikajnu'un chaa un maa da:

—¢Nau chaa kuu ja ni kachi jini ra ja
na naki'in ra yuu ra ti ki'in ra nusa? —ni
ka kachi da.

13Ti chaa ni nduva'a un, tu ni jini da
nau chaa kuu, chi vanuxia kua'a xaan
yivi ka'iin yukan, ti Jests kua'an ni ya.

14Kuee ga sa ni ndejna'an Jesus jiin da
yuxe'e vefiu'un ka'nu un, ti ni kachi ya
jiin da:

—Ja ni nduva'a ra vijna. Vijna na ti
koto ma sa'a ga ra kuachi. Chi nu na sa'a
tuku ra, yukan na ti kii iin nundo'o ka'nu
xaan ga siki ra —ni kachi ya.

15Yukan na ti kua'an chaa un, ni jani
da jnu'un nuu chaa hebreo ka kuiia'nu
un:

—Jests kuu ja ni sa'a tajna safia —ni
kachi da.

16 Ti siki ja ni sa'a Jesus iin jnifiu un
kivi ndetatu, ja yukan kuu ja ni ka keja'a
ka jito u'u chaa hebreo ka kufa'nu un
Jests, ti ka kuni ka'ni da ya.

17Ti ni kachi Jesus jiin da naa da:

—Na kachi ri nuu ra ja taka ni hora
sajnifiu Yandios. Maa Tata ri, sajnifiu ya
taka ni kivi. Ti suni sia'an sajnifiu tu ru'u
taka ni kivi —ni kachi ya.

18 Ja sia'an ni ka'an Jestis, ti vi'i ga ni
ka nduku da nasa ka'ni da ya, chi tu ni
jandatu ya jnu'un ka'an ley ja kuu kivi

ndetatu un, jiin suni ja ni kachi ya ja Tata
maa ya kuu Yandios, chi sia'an ni skej-
na'an ya maa ya jiin maa Yandios. Yukan
kuu ja ka kuni da ka'ni da Jests.

Ndisojnifiu Se'e Yandios

19Ni kachi Jests jini chaa hebreo ka
kufia'nu un:

—Na kachi ndaa ri nuu ra naa ra ja
maa ri kuu Se'e Yandios, ti ni iin yivi tu
kuu sa'a ja sa'a maa ya. Ti jandaa ndixia
kuu yukan chi ru'u sa'a ri taka ja sa'a
maa Tata ri. 20Ti sia'an kuu ndixia chi
mani Yandios jiin Se'e ya, ti xna'an ya
nuu Se'e ya taka ja sa'a ya. Ti su'va fia'nu
ga jnifiu xna'an ya nuu se'e ya, ja undi so
naa ini ra naa ra.

21 Chi #in ni ka kufa'nu ya kuu Se'e jiin
Tata ya. Tata yo Yandios, naxndoto ya
yivi nuu fiuji'i, ti nachaku tuku i. Ti suni
sia'an sa'a maa se'e ya, chi suni naxn-
doto ya yivi naa i nuu fiuji'i. 22 Ja'a kuu
ja iin ni kufia'nu ya kuu Se'e jiin Tata ya.
So ja maa Tata yo Yandios tu xndichi ya
kuachi siki ni iin yivi, chi ni ja'a ya jnifiu
fia'nu un nuu Se'e ya ja na xndichi ndaa
kuiti ya siki kuachi yivi naa i.

23Sia'an ti na chifiu'un yivi Se'e Yan-
dios naa i nanu ka chifiu'un i maa Yan-
dios. Ko nu nau yivi tu nachifiu'un Se'e
ya, suni sia'an tu nachifiu'un i Tata ya,
vasu iin ni ka kufia'nu ya jiin Se'e ya, chi
maa Tata Yandios kuu ja ni taji ya Se'e
ya —ni kachi Jests.

24Ni siin Jests ka'an ya ti ni kachi ya:

—Jandaa na kachi ri ja nu na chu'un
ini yivi jnu'un ka'an ri, ti kandixia ndaa
i ja maa Yandios ni taji ru'u, yukan na
ti tu jna'nu ndatu i. Vasu na kuu i ko tu
kondo'o i nundo'o. Su'va ndivi i nda'a
maa Yandios ti yukan kuchaku i jiin ya
ja kuu saa ni.

25 Jandaa na kachi ri ja jaa iin kivi ti
kundaa nava ni kachi ri, ti kivi yukan ja
ni jaa. Yivi ka chaku vijna, ka kuu i nanu
ndiyi, ko nu na chu'un ini i jnu'un ka'an

Se'e Yandios, ti kandixia i naa i, yukan
na ti ja ka yi'i i nda'a maa Yandios, ti ka
jika i ichi ya. Tukaa ka kuu i nanu ndiyi,
chi su'va ja ni ka nachaku i kanchuku i
jiin ya.

26Sia'an sa'a Yandios jiin Se'e ya
vanuxia iin ni kuu se'e ya jiin maa ya. Ti
ka'nu iin jnifiu sa'a Yandios chi sa'a ya ja
na kuchaku yivi naa i. Ti nanu sa'a maa
Yandios suni siukan sa'a Se'e ya, chi sa'a
ya ja na kuchaku yivi naa i ja kuu saa ni.

27 Siki ja #in ni kuu Yandios jiin Se'e
ya, yukan kuu ja ni ja'a ya jnifiu nuu Se'e
ya, chi maa ya kuu maa Se'e Yivi Nuyivi.
Ti nanduku vindaa ya kuachi siki yivi
naa i nuu nasa iyo. Ti maa Se'e ya na
kachi nau kuu yivi ni ka jna'nu ndatu,
ti nau kuu yivi ni ka nita'u. Ti xndichi
ndaa kuiti ya yivi naa i, chi maa ya kuu
Se'e Yivi Nuyivi, ti maa Tata ya ni ja'a
jnifiu un nuu ya.

28 Koto ma naa ini ra iin jnu'un ka'an ri
ja'a siki jnifiu ndiso ri, ja iin ni kuu ri jiin
Tata ri Yandios, chi nu na jaa kivi, ti taka
ndiyi ka funduji un kuniso'o i jnu'un
ka'an Se'e ya. 29 Yukan na ti taka yivi ni
ka sa'a ja va'a, nandoto i ti kunchuku i
jiin Yandios. Ti taka yivi ni ka sa'a nde-
va'a un suni nandoto i, ko kivikoyo i nuu
jna'nu ndatu i naa i —ni kachi Jests.

Nasa nakuni yivi ja ndisojnifiu Jests

30Ni siin Jests ka'an ya jiin chaa he-
breo ka kufia'nu un, ti ni kachi ya:

—Siuku ndaa kuiti ri taka nava kuni
maa Tata ri Yandios, chi tu iyo ni iin ja
sa'a ri ja kuu ini maa ri. Ti xndichi ndaa
ri yivi naa i sia'an nava ni kachi maa
Tata ri. Sia'an xndichi ri yivi, chi tu sa'a
ri nava kuu ini maa ri. Chi su'va siuku ri
nava kuu ini maa ya, chi ja siki yukan ni
taji ya ru'u vaji ri nuu fiuyivi ja'a.

31Ko nu na ka'an ri ja ndo'o ini maa
ri, ti ka'an ri ja kusii ini ri, yukan na ti
kachi ra ja tu nijnifiu kuiti jnu'un ka'an
ri, chi tu iyo inga ja kua'a jandaa ja'a ri.

32Ko iyo inga ja ndakuni'in ru'u ti kachi
nau ja kuu ri, ti ka'an ndaa chaa un chi
jini da ru'u. Ti jini ri ja iyo ndaa jnu'un
ka'an chaa un ti ni'in jnifiu.

33 Maa ra naa ra, ni ka taji ra chaa ni ka
ja'an kajnu'un Juan, chaa ni skuanducha
un. Ti chaa un, ni kachi ndaa kuiti ni da
jakuu ru'u. 34 Ti vasu sia'an ko tu nandi'i
ri ja inga yivi kachi nasa jnifiu sa'a ri.
Sia'an ka'an ri ja na kundaa jnu'un ni
ka'an Juan siki maa ri nava na kandixia
ra taka jnu'un ni ka'an da un, ti nava na
kuu nama ra maa ra.

35Sa'a yo nanu Juan ni kuu da nanu
iin fiu'un ja ni ndinchaa nuu fufiaa, chi
ni xna'an ndaa da ichi Yandios nuu yivi.
Ko jaku ni kivi ni ka chifiu'un ra jnu'un
ni xna'an da un. Vanuxia yukan ni kuu
iin jnifiu ni sa'a da. 36 Ti kua'a ni kuu iin
jnu'un ni ndakuni'in Juan siki maa ri. Ko
ka'nu ga kuu jnu'un ka'an maa Tata ri
ja'ari, chi ni ja'a ya jnifiu fia'nu nuu ri.
Yukan na ti kuni ndaa ra nau ja kuu ru'y,
ti kuni ndaa ra ja maa Tata ri ni taji ya
ru'u vaji ri, chi sa'a ri jnifiu ha'nu ni ja'a
ya nuu ri.

37 Tata ri ni taji ru'u, ti stuu kaji ya
taka nau ja kuu ri. Ni kachi kaji ya nau ja
kuu ru'u, vasu tu ni ka jini ra jiin nuu ra
nuu Tata ri, ti ni tu ni ka jiniso'o ra ndusu
yu'u maa ya. Ko jandaa kuu ja ni tu ka
chu'un ini ra jnu'un ka'an Tata ri. Yukan
kuu ja tu ka kandixia ra ja ka'an iin Chaa
ni taji maa Tata yo Yandios. 38 Ni tu ka
chu'un ini ra jnu'un ni ka'an Tata ri. Ti
ni tu ka kandixia ra ¥n ja ni taji maa ya.
Tu ka kandixia ra, chi tu ka janta'u ra
jnu'un ka'an maa Tata ri.

39Ka skua'a xaan ra tutu ii Yandios ja
ni ka chaa yivi jana'an. Ka skua'a xaan ra
tutu un, chi ka ndo'o ini ra ja jiin yukan
ti na nita'u ra ja kunchuku ra jiin ya ja
kuu saa ni. Ko maa tutu un kuu ja ka'an
ndaa siki ri. 40Ti ro'o tu ka kuni kuiti ra
kandixia ra ru'u nava na ndivi ra nda'a
Yandios ti kunchuku ra jiin ya. Ko ni ka

kuu ni'in xaan tonto ini ra, chi tu ka kuni
kandixia ra ru'u naa ra —ni kachi Jests.

41Ni siin Jests ka'an ya ti ni kachi ya:

—Tu nandji'i ri ja kua'a ra ja yifiu'un
ru'u. Ni tu nduku ri ja ka'an yivi ja
kufia'nu ri nu tu iyo ndaa ini i. 42 Ko ru'u
chi jini va'a ri nasa kaa undi ini jnuni
ra. Ti jini ndaa ri ja tu ka iyo ini ra ja
chifiu'un ra Yandios, ti jini va'a ri chi
yijiyo nde'e ri ro'o naa ra.

43Jini ri ja tu ka janta'u ra ru'u. Ko
maa ri kuu, ni chaa ri nuu fuyivi ja'a
ti ndaku ni'in ri jnu'un ka'an Tata ri
Yandios. Nu na nakuni ra ru'u, ti suni
sia'an nakuni ra nasa kaa Yandios. Ko
sa ti nakuni ra ru'u, ti suni nakuni ra
ja kufia'nu Yandios nuu tendi'i ja iyo. Ti
vasu sia'an kuu, ko tu ka janta'u ra ru'u.
Ko nu na kii inga chaa, ti ndakuni'in da
nanu maa da, ti va kuanta'u ni ra chaa
yukan.

44Yukan kuu ja tu kuu nasa kandixia
ra ru'u, chi ni'in xaan ka fiukuu ini ra ja
na kuanta'u iin yivi ro'o, ti ansu ja na
kuanta'u maa Yandios ro'o naa ra. Vi'i
ga ka nakutu ini ra ja, nakua'a ja yifiu'un
nuu jna'an maa ra, ko tu ka nakutu ini ra
ja na nakuanta'u maa Yandios ro'o naa
ra. Yukan kuu ja tu kuu nasa kandixia ra
ru'u.

45Ti vasu sia'an iyo, ko tu kani ini ra
ja kankuachi ri siki ra nuu Tata yo Yan-
dios. Ko ley ni ja'a Yandios nuu Moisés,
yukan kuu ja kankuachi siki ra naa ra. Ti
jandaa ndixia kuu, chi vasu ka ndo'o ini
ra ja ka iyo ndoo ra nuu Yandios, ko so
ja ka siuku ra ley Moisés ti ka ndo'o ini
ra sia'an. Ko jiin yukan ti ja kankuachi
Moisés siki ra naa ra.

46Ko nu ka kandixia ndaa ra jnu'un
Moisés, ti suni kandixia ndaa ra ru'u
niku. Chi vanua undi na jana'an xaan ni
chaa da tutu nuu ka'an siki ru'u ja chaa
ri nuu fuyivi kivi vijna. 47 Ko ro'o tu ka
fiukuu ndaa ini ra jnu'un ni chaa Moisés.
Yukan kuu ja tu kuu nasa kandixia ra

jnu'un ka'an ri vijna. Tu kuu kuiti —ni
kachi Jests jini chaa hebreo ka kuia'nu
un.

Ni ja'a Jestis ja ni ka yaji u'un mil yivi
(Mt. 14.13-21; Mr. 6.30-44; Lc. 9.10-17)

Yukan na ti sa kua'an Jesis jiin
6 chaa ka skua'a jiin ya ichi inga yu'u
mini Galilea. Ti mini un suni nani mini
Tiberias. 2Kua'a xaan yivi ni ka ndikun
i Jests, chi ni ka jini i taka jnifiu fia'nu
sa'a ya. Ni sa'a ya jnifiu na'nu xaan ga,
chi ni sa'a ya ja ni ka nduva'a yivi ka
ku'u.

3 Yukan ti kua'an Jests jiin ndaja'a ya,
ni ndaa ya iin yuku, ti yukan ni jakuifi
ya. 4Ti ja kuan kuyajni kivi viko Pascua
ka nasa'a yivi hebreo, ja ka nuku'un ini
i kivi ni ka kekoyo i nuu fiu'un nacién
Egipto na jana'an.

5Ni jitonuu Jests ti ni jini ya ja kua'a
xaan yivi ni ka kaa kuankoyo. Ti ni kachi
ya jiin Felipe:

—¢Nanu kin kuaan yo ja kaji yivi ja'a
naa i? —ni kachi ya.

6Sia'an ni ni ka'an ya, chi kuni ya ja
na ndee nu nasa ka'an Felipe nu kandixia
ndaa da maa ya xi tuu, vanuxia ja jini
va'a maa ya nasa sa'a ya.

7 Ti ni kachi Felipe jiin ya:

—Nu na kuaan yo uu ciento xu'un
staa, ti ni tu kujaa ja kaji yivi ja'a, vasu
ni i#in ti'li #in iin yivi naa i —ni kachi da.

8 Ti inga ndaja'a ya ni ka'an da, ti chaa
un kuu Andrés, fiani Simén Pedro. Ti
kachi da:

9 __Chukan kande iin chaa lulu, ndiso
da u'un staa stila cebada jiin uu chaka.
Ko yukan tu kujaa chi kua'a xaan yivi
naa i —ni kachi da.

10yukan na ti ni ta'u Jesds jnifiu nuu
ndaja'a ya:

—Kachi jini yivi ja na nukoo i nuu icha
jfia naa ra —ni kachi ya.

Ti yukan mani icha kuii kuu, ti yukan
ni ka nukoo yivi naa i. Ti va ka iyo u'un

mil nifa kuiti chaa. 11 Ti ni ki'in Jests
ndi u'un staa yukan, ti ni nakuanta'u ya
nuu Yandios. Ti ni ja'a ya nuu ndaja'a
ya ja na tejna'an da nuu yivi kanchuku
yukan. Suni sia'an ni sa'a ya jiin chaka
un, ti jiin yukan ni ni ka yaji va'a yivi un
naa i.

12Nu ni kuu ni ka yaji va'a yivi un
staa, ti ni kachi Jests jiin ndaja'a ya:

—Nastutu pedazu ni kendoso jiia, nas-
tutu ra chi tu stivi yo naa yo —ni kachi
ya.
13Nj ka nastutu da, ti ni chitu uxi uu
chika jiin pedazu staa un. Sia'an chika ni
ndututu vasu u'un ni jna'an staa ni tej-
na'an Jesus, ko uxi uu chika pedazu staa
un ni kendoso.

14 Nu ni ka jini yivi jnifiu fia'nu ni sa'a
Jests yukan, so ni ka naa ini i, ti ka ka'an
jiin jna'an i:

—Va ndaa ndixia ja chaa ja'a kuu ja
ka'an nuu tutu ii Yandios, ja kii iin pro-
feta nuu fiuyivi, kii ka'an da jnu'un ya
—ni ka kachi yivi.

15Yukan ti ni jinijnuni maa Jesis ja
ka kuni yivi kin ki'in i ya, ti chayika i
ya ja na kuu ya rey, ti na ta'u ya jninu
nuu i naa i. Yukan kuu ja ni kaa ga Jests
kua'an ya undi xini yuku un.

Ni jika Jestis nuu nducha
(Mt. 14.22-27; Mr. 6.45-52)

16 Ja kuan ini, ti chaa ka skua'a jiin
Jests, ni ka nuu da ja'a yuku un, ti ni ka
najakoyo da yu'u mini un. 17 Ni ka kivi
da barco, ti kuankoyo da ichi inga nuu
yu'u mini undi fiuu Capernaum. Ni kuu
fiaa, ti tuja'i najaa Jests nuu ka'iin da un
naa da.

18 Ti ni jakunchaa iin tachi xaan, ja ni
keja'a sa'iyo nuu nducha mini un. 19 Ti
va sa u'un xi ifiu ni mil metro kuu ja ni
ka jika da jiin barco da, ti ni ka jini da
jika Jests kuaja ya nuu nducha mini un,
kuan kuyajni ya nuu barco un. Ti chaa
un ni keja'a ka yu'u da.

20 Ti ni kachi maa Jests jiin da naa da:

—Koto yu'u ra naa ra chi maa ri kuu
—ni kachi ya.

2l'yukan na sa ni ka ndusii ini da ja ni
kivi Jests ini barco un. Sia'an na sa ni ka
jakoyo yachi da nuu kuankoyo da un.

Ni ka nanduku yivi Jests

22Ni kuxian inga kivi, ti yivi kua'a ni
ka kendo i inga nuu yu'u mini un. Ni ka
jini i ja i#in ni barco ni kunde yu'u mini
un. Ti suni ni ka jini i ja ndaja'a Jests
ni ka kivi da barco un ti kuankoyo da.
Ko ni ka jini va'a i ja tu ni kivi Jests.
23Ti yukan ka'iin tijni ga barco ja ni ka
jakoyo ichi fiuu Tiberias, ni ka jakoyo
yajni nuu ni nakuanta'u Jestis nuu Yan-
dios, na ni ja'anya staa ni ka yaji yivi un.
24Ni ka jini yivi ja tu kande Jests yukan,
ti suni ni ka jini i ja, ja kuankoyo nda-
ja'aya. Yukan kuu ja ni ka kivi i barco ti
kuankoyo i undi fiuu Carpernaum, kuan
nunduku i Jests.

25Ni ka jakoyo yivi naa i undi inga
yu'u nducha un, ti yukan ni ka nakej-
na'an i jiin Jesus. Ti ka jikajnu'un i ya:

—Maestro, ¢na hora ni chaa ni ja'a?
—ni ka kachi i.

26 Ti ni kachi Jests:

—Jandaa na kachi ri jiin ra naa ra ja ka
nanduku ra ru'y, ko ansu ja ni ka chaku
ini ra nasa kuni ka'an jnifiu fia'nu un, chi
ka nanduku ra ru'u, ko siki ja ni ja'a ri
staa ni ka yaji ra undi ni ka chitu va'a
chii ra, yukan kuu. 27 Ko iin ja yaji yo,
tu kufiii. Ti na kachi ri jiin ra ja koto
nakutu ini ra so nini ja kuu ja kaji ra nuu
fiuyivi ja'a. Chi su'va ja na nakutu ini ra
ja na kendo ndaa ra nuu Yandios, nava
na kunchuku ra jiin ya ja kuu saa ni. Ti
yukan kuu ja kua'a maa chaa kuu Se'e
Yivi Nuyivi nuu ra naa ra. Chi maa Tata
yo Yandios, ni ja'a ya jniiiu ja'a nuu Se'e
ya ja na nakuni ra naa ra nau kuu ya —ni
kachi Jests.

28 Yukan na ti ni ka jikajnu'un tuku i
Jests:

—¢Nau ja sa'a na ja siuku na jnifiu
kuni maa Yandios nusa? —ni ka kachi
i.

29Ti ni kachi Jests:

—NMaa Yandios ni taji ya iin vanuxii ni
chaa vaji nuu kancha maa ya. Ti nu na
kandixia ra un, yukan ni kuu ja kuni maa
Yandios ja na siuku ra —ni kachi Jesus.

30Ti ni ka kachi yivi un jiin ya:

—¢Nau iin jnifu fia'nu sa'a ni nusa?
Nu na sa'a ni iin jnifiu nuu na ja na nde'e
na jiin nuu na, yukan ti sa na kandixia
na. ¢(Ko nau iin #n jnifiu fia'nu sa'a ni
nusa? 31 Chi chaa ni ka kuu jna'an tata
na na jana'an, ni ka yaji da iin nuu staa
jani nani “mand”, ja ni ja'a maa Yandios
nuu da naa da. Ni ka yaji da mana un nuu
fiu'un te'e nanu ka'an nuu tutu Yandios,
ja kachi: “Ni ja'a ya staa ni ka yaji yivi.
Ja ni kuun ichi andivi.” Sia'an ka'an nuu
tutu Yandios —ni ka kachi yivi un jiin
ya.
32Ti ni kachi Jests jiin yivi un naa i:

—Na kachi ndaa ri nuu ra ja ansu
Moisés ni ja'a ja ni ka yaji yivi na jana'an
un, chi maa Yandios ni skuun yukan ni
kii ichi andivi ja na kuchaku yivi naa i.
Ko vijna na ti maa Yandios, ya kuu Tata
i, ni taji ya iin ja kuchaku ra, ti yukan
ndixia kuu ja kua'a ja ndendajnu ro'o
naa ra. 33Chi ja vaji ichi andivi, yukan
sa'a ja na kuchaku yivi naa i jiin Yandios.
Chi ni kuun vaji ichi andivi ti ni chaa nuu
fluyivi ja na kaji yivi naa i, nava sia'an
na nakuni ndaa i nau kuu ja ni chaa nuu
fiuyivi ja'a —ni kachi Jests.

34Yukan ti ni ka kachi tuku yivi un:

—Taa, kua'a ni ja ni kachi ni yukan na
kaji na ndi kivi naa na —ni ka kachi i.

35Ti ni kachi Jests:

—Maa ri kuu yukan, chi jiin yukan ti
kuchaku ra. Ko ru'u kuu ja sa'a ja na
kunchuku ra saa ni ga jiin Yandios. Nu
na kandixia ra ru'y, ti kuu ra nanu yivi

ka nava'a ndi'i ja kaji i jiin ja ko'o i ja
na kuchaku i nuu fiuyivi ja'a. Ti maa iin
ni ru'u kuu ja na kandixia ra. Chi tu iyo
inga ja sa'a ja na nduu ra yivi Yandios ti
kunchuku ra jiin ya ja kuu saa ni. 36 Ja
ni kachi ri nuu ra naa ra ja vasu ni ka
jini ra jnifiu fia'nu sa'a ri, ko tu ka kuni
kandixia ra ru'u.

37 Taka yivi ja ni nachi'i Tata ri nda'a
ri ti ja ni kandixia i ru'u, yukan kuu ja
nakinda'a ri yi. Ti janta'u ri taka yivi ka
kuni kivikoyo nuu ri, ti tu nataji ri ni iin
yivi un ja na ki'in yi, chi sa su'va nakin-
se'e ri yi. 38 Ti jandaa ndixia kuu chi vaji
ri ichi andivi, ko ve sa'a ri nava kuni maa
ya ni taji ru'u, ansu ja sa'a ri nava kuni
maa ri.

39Ti jnifiu kuni Tata ri kuu ja ni iin
yivi yinda'a ri, koto ma skuita ri yi, ti
naa i. Chi sa su'va na koto va'a ri yi
nava naxndoto ri i ja kuu maa kivi ka'nu,
kivi nasa'a ndaa maa Yandios kuachi
yivi naa i. 49Ja kuni Tata ri kuu ja na
kuchaku sia'an ni ga yivi ka kandixia
ndaa maa Se'e ya. Nu na jaa maa kivi
ka'nu ti xndichi ndaa Yandios yivi ni ka
sa'a ndeva'a. Ti kivi un naxndoto ri yivi
ka kandixia ja kunchuku i jiin ya ja kuu
saa ni —ni kachi Jests.

41 Yukan na ti tu ni ka jajna'an ini chaa
hebreo ka kakufia'nu un. Chi ni ka keja'a
ka ka'an da siki Jests. Ni ka keja'a ka
ndajnu'un xe'e da:

—Tu iyo va'a nava ni ka'an Jests,
ndoo ka'an da sia'an: “Maa ri kuu nanu
iin staa ni kuun ichi andivi?” Ko tu iyo
va'a kuiti un. 42Chi vanuxia ka jini yo
tata da, jiin nana da. Tata da un kuu
José, ti maa da nani Jests. Tu iyo va'a ja
ka'an da ja ni kii da ichi andivi —kachi
yivi un, ka ndajnu'un xe'e i.

43Yukan sa ni kachi Jests:

—Koto ka'an ra siki ri naa ra. 44 Tata
ri Yandios, ni taji ya ru'u ja na kundiso
jnifu ri. Ti nu tu kua'a ya inijnuni ra naa
ra ti tu kuu kandixia ra ru'u. Ko nu na

kandixia ra ru'u, yukan na ti naxndoto
ri ro'o ja kuu maa kivi ka'nu, kivi nasa'a
ndaa maa Yandios kuachi siki yivi ni ka
sa'a ndeva'a un.

45Undi na jana'an, yoso jnu'un Yan-
dios nuu tutu ni ka chaa profeta un naa
da ja kachi: “Kua'a Yandios inijnuni nuu
tendi'i yivi ja na kandixia i ya”, kachi
nuu tutu ya. Yukan kuu ja nu na chun-
so'o ra jnu'un ka'an Tata ri, ti nu na sa'a
ra nava kachi ya, yukan na ti nduu ra
yivi ka kandixia ru'u. 46Ti vasu sia'an
ka'an ri, ko ansu kachi ri ja iyo yivi ni
ka jini nuu maa Tata ri. Ko iyo ¥n ja vaji
nuu maa ya ja ndiso jnifiu. Ti maa #in
ni yukan kuu ja ni jini nuu maa Tata ya
Yandios.

47 Ko jandaa ka'an ri, ja nu na kandixia
ra ru'u, yukan na ti kuchaku ra jiin ri ja
kuu saa ni. ¥ Maa ri kuu nanu staa kaji
ra, chi sa'a ri ja na kuchaku ra saa ni jiin
Yandios saa ni.

49Nde'e naa ra. Chaa ni ka kuu tata
ra na jana'an, ni ka yaji da mané ni ja'a
Yandios, ko ni jaa kivi ni ka ji'i da. 9Ko
vijna na ti ni taji Yandios ¥n ja kuu
nanustaa kaji ra, ti jiin yukan na ti tukaa
ga naa ra nuu Yandios. 5! Ti maa ri kuu
nanu staa yukan, chi nu na kaji ra, yukan
na ti tukaa ga kendo ra kunchuku ra nuu
fiuyivi ja'a, chi nukoyo ra ti kunchuku ra
jiin Yandios ja kuu saa ni. Nu na kuan-
ta'u ra ja kua'a ri nuu ra ja'a, ti kuchaku
ra ja kuu saa ni. Ti staa kua'a ri un,
yukan kuu yiki kufiu maa ri ja chunaa
ri nuu yivi fiuyivi ja'a naa i, nava na ke-
ta'u i ti no'on i kunchuku i jiin Yandios
—ni kachi Jesus jiin yivi naa i.

52Yukan na ti ni ka keja'a chaa he-
breo ka kuiia'nu un ka ndajnu'un da, ti
ka ka'an da:

—¢Nasa kuu ja kachi chaa ja'a ja kua'a
da yiki kufiu da un nusa? ¢Xi kuu kaji yo
yiki kufiu da un nu? —ni ka kachi da naa
da.

53Ti ni kachi Jests:

—Jandaa na kachi ri nuu ra naa ra,
ja nu tu kaji ra yiki kufiu maa Se'e Yivi
Nuyivi, ti nu tu ko'o ra nifii da, yukan ti
tu najaa ra ja kunchuku ra jiin Yandios.
54Ko nu na kaji ra yiki kufiu ri, ti ko'o ra
nifi ri, yukan na ti, naxndoto ri ro'o nu
najaa kivi ka'nu ja na sa'a ndaa Yandios
kuachi yivi, ti sa kuu kivi ra ti kunchuku
ra jiin Yandios ja kuu saa ni. > Chi nu na
kandixia ra jnifiu sa'a ri jiin yiki kufiu ri
jiin nifii ri. Ti yukan sa'a ja na kuchaku
ra ja kuu saa ni. 5°Nu na siuku ra taka
yukan, yukan na ti kuncha ri jiin ra, ti
maa ra suni kunchuku ra jiin ri, ti #in ni
ga ni ka nduu yo naa yo.

57 Maa ya fia'nu, ya kuu Tata ri, chaku
ya. Ti maa ya kuu ja ni taji ru'u jiin jnifiu
ja'a. Yukan kuu ja kancha ri jiin maa ya,
ti chaku ri. Ko nu na kivikoyo ra nu kan-
cha ri, ti kanuu ja na kandixia ra ja ru'u
kuu nanu staa, ja sa'a ja na kuchaku ra
ja kuu saa ni. °® Maa ri kuu ja ni kii ichi
andivi, ti kuu ri nanu staa ja kaji ra naa
ra, ko jiin yukan ti tukaa jna'an ra nanu
ni ka jna'an yivi ni ka kuu jna'an ra na
jana'an. Chi tendi'i i ni ka yaji mand, ko
ni jaa kivi nu ni ndi' i ni ka ji'i. Ko ro'o,
nu na kinkoyo ra nuu kancha ri, yukan
na ti kunchuku ra jiin ri ja kuu saa ni
—ni kachi ya.

59Gia'an ni ka'an Jests jiin yivi naa i
ini vefiu'un Israel kande fiuu Capernaum
nuu ni skua'a ya jiin yivi un naa i.

Ka'an Jests ja kuchaku
yo ja kuu saa ni

60Ko yukan na ti kua'a yivi ka skua'a
jiin Jesas, ni ka jiniso'o i jnu'un un ja
sia'an ni ka'an ya. Ti ni keja'a ka nda-
jnu'un i:

—Xaan ga yii iyo jnu'un ka'an ya, ja
tu iyo ni #in jnu'un chaku ini yo —ni ka
kachi i.

61 Ko maa Jestis, ni jini ni ya ja sia'an
ka ndajnu'un xe'e i ja yii xaan jnu'un ni
ka'an ya, ti ni kachi ya:

—Tu ni ka chaku ini ra jnu'un ni ka'an
ri un. ¢Ja sia'an tu ka jajna'an ini ra nu?
62Xi nu ka jani ini ra ja yii xaan jnu'un
un, ti ¢nasa kachi ga ra nu na kuni ra
ru'y, ja kuu ri maa Se'e Yivi Nuyivi, ndaa
ri kino'on ri nuu ni kuncha ri undi nuu
nusa? ¢Va nasa kachi ga ra nu sia'an nu?

63Ko sa ti chaku ini ra nava iyo jnu'un
ka'an ri, yukan na ti sa kuni ndaa ra taka
ja sa'a Espiritu Yandios ja kancha ya jiin
ra. Chi yiki kufiu ra ja ka chaku ra jiin
nuu fiuyivi ja'a, yukan tu kuxii chi jaa
iin kivi ti naa. Ko ja sa'a maa Espiritu
Yandios kuu ja na kuchaku ra ja kuu saa
ni. %4 Ko ka iyo sava ra ja tu ka kandixia
jnu'un un —ni kachi Jesas jiin yivi naa
i.

Sia'an ni ka'an Jestis chi vanuxia ja
jini va'a maa ya nau yivi kuu ja tu ka
kandixia, ti suni ja jini va'a ya nau kuu
ja nakua'a ya nuu yivi ka jito u'u ya.

65Ni kachi tuku Jests:

—Ja ni kachi ndaa ri ja maa Tata ri
Yandios kuu ja ni nakua'a ya ro'o nda'a
ri. Chi nu tu chindee ya ro'o, ti ni tu
nakuni ra jnu'un ja kandixia ra ru'u naa
ra —ni kachi ya.

%6 Undi kivi yukan ti kua'a yivi ni ka
skua'a jiin Jests, ni ka xndoo i ya. Ti
tukaa ni ka siin yi jiin ya.

67Ni jikajnu'un nuu Jests ndi uxi uu
ga chaa ka skua'a jiin ya, ti ni kachi ya:

—¢Ti suni ka kuni kinkoyo tu ro'o jiin
yivi un nu? —ni kachi ya.

68 Ti ni kachi Simén Pedro:

—Jito'yo. Tu iyo inga nanu ga ki'in
na. Maa iin ni ni'in kuu ja kachi nasa
kivikoyo na nda'a Yandios, ti kunchuku
na jiin ya ja kuu saa ni. 6°Ka kandixia
ndaa na maa ni, chi ka jini na ja maa
ni kuu Cristo. Maa ni kuu Se'e maa
Yandios.

70°Ti ni kachi Jesis jiin da naa da:

—Vasu maa ri ni nakaji ndi uxi uu ro'o
ja na kaka ra jiin ri, ko iyo iin ra ja kuu

iin ja'u'u. #in ra kuu ja kin sa'a jnifiu sa'a
ja'u'u un —ni kachi ya.

71 Sja'an ni ka'an Jesus siki Judas, se'e
yii Simén, chaa fiuu Cariote, chi chaa
yukan kuu ja kin nukua'a ya nuu chaa
ka jito u'u ya. Yukan kuu ja kin sa'a Ju-
das vasu ni jikonuu jna'an da jiin Jesus.

Ti yukan ni jikonuu Jesds ni fiuu
7 Galilea. Tu ni kuni ya kin kuikonuu
ya fiuu Judea, chi jna'an ya, yivi hebreo
yukan, ka kuni ka'ni da ya.

2Kuan kuyajni kivi ka nasa'a yivi he-
breo un viko ve'e kuii, ti kivi yukan kuu
kivi ka nukunchuku i ve'e kuii kachi naa
i. 3Ti ni ka kachi Aani Jests jiin ya:

—Va'a ga ki'in ra fiuu Judea. Va'a ga
ja na kin sa'a ra iin jnifiu fia'nu yukan ti
nava na kandixia ndaa ga yivi yukan ti
na kundikun i ro'o, ti nava na kuni i naa
jnifiu sa'a ra. 4 ;Xi iyo va'a ja sa'a xe'e ra
jnifiu un nu? Ko nu kuni ra ja na kuni yivi
ro'o ti na kuanta'u i ro'o, ti kuan sa'a iin
jnifu fia'nu nuu chitu yivi un naa i —ni
ka kachi da jiin ya.

5Sia'an ni ka ka'an fiani ya jiin ya, chi
ni maa fHani ya tu ka kandixia da ya.

6 Yukan ti ni kachi Jesus:

—Ti jaa ga kivi ki'in ri. Ko va'a ro'o
naa ra, chi kuu kinkoyo ra na kivi ka
kuni maa ra, 7 chi tu ka kuiti ini yivi un
nuu ra. Ko ru'u, chi ka kuiti ini i ka jito
u'u i ru'y, chi vanua ka'an kaji ri nuu
i nava kanda i jiin taka jnifiu kue'e ka
sa'a i. 8 Kuankoyo viko un naa ra. Ru'u
tu ki'in ri, chi tuja'i jaa kivi ja kuni yivi
kua'a un nau ja kuu ru'u. Yukan kuu ja
tuja'i jaa kivi ja ki'in ri un —ni kachi ya.

9Sia'an ni ka'an Jests jiin da naa da,
ti ni kendo ya nuu fiu'un fiuu Galilea.

Kua'an Jests viko ve'e kuii

10Kuankoyo fiani Jesiis viko un naa
da. Yukan na ti sa kua'an maa Jesis suni.
Tu ni ka jini yivi ja kande ya yukan, chi
tu ni stuu ya maa ya. Tu ni ja'an ya jiin
taka ga yivi Galilea un. ! Ko ka nanduku

chaa hebreo ka kufia'nu un maa ya nuu
viko un, ti ka ka'an da naa da:

—¢Nanu kande chaa yukan nusa?
—kachi da naa da.

12Tj yivi ka'iin yukan ka ndakuni'in
xaan i jnu'un Jesds. Sava i ka ka'an:
“Chaa va'a kuu chaa un.” Ko sava ga i
ka ka'an: “Tuu, chi so xnda'u da yo'o”,
ni ka kachi i.

13Ko so ja tu ka stuu ndijin i jnu'un
Jests, chi ka yu'u i sa kuiti ini chaa he-
breo ka kufia'nu un.

14 Ja ni kuu sava viko, ti sa ni kenda
Jests, ni kaa ya kua'a ya yuxe'e vefiu'un
ka'nu un, ti ni keja'a xna'an ya nuu yivi
un naa i. 15Ti so ka naa ini chaa hebreo
ka kufia'nu un, ti ni ka kachi da:

—¢Nasa kuu ja xaan ndichi ka'an chaa
ja'ajnu'un un, ti tu ni skua'a da? —ni ka
kachi da naa da.

16 Ti ni kachi Jests jiin da:

—Jnu'un xndaku ri nuu ra naa ra ja'a,
ansu ja kuu ini maa ri ti ka'an ri. 17 Taka
jnu'un xna'an ri ja'a, ansu jnu'un ndo'o
ini maa ri kuu. Ti nu ka ndiyo ini ra ja
siuku ra jnifiu kuni Yandios, yukan ti sa
nakuni ra ru'u, ja ka'an ri nifia jnu'un ni
ja'a maa Yandios nuu ri, ti tu ka'an ri
jnu'un ja jani ini maa ri.

18 Chi nu na ka'an vixi iin yivi ja kuu
maa i, ti jandaa ni kuu ja nduku i ja
na nakua'a yivi ja yifiu'un nuu i. Ko
ru'y, chi su'va kuni ri ja na nakua'a i ja
yifiu'un nuu maa Yandios, chi maa ya ni
taji ru'u ti ndiso jnifiu ri nuu ya. Yukan
kuu ja ka'an ri nifia jnu'un ndaa, ti tu
jajna'an ini ri xndona'an ri.

19Ka ka'an vixi ra ja Moisés kuu ja ni
ja'aLey Yandios nuu ra naa ra. Ti nu jan-
daa kuu, ¢ndoo kuu ja ni i#in ra tu ka kuni
siuku Ley yukan nusa? ¢Xi ndoo kuu ja
ka kuni ka'ni ra ru'u, ti ru'u kuu ja ka'an
jnu'un Yandios nuu ra naa ra ja'a? —ni
kachi ya.

20Ti ni ka na ndeokani yivi un sia'an:

—Jaka'an ra sia'an va kancha iin tachi
u'u jiin ra. ¢Xi nau chaa kuu ja ka kuni
ka'ni ro'o nu? —ni ka kachi da.

21'Ti ni kachi Jests:

—Ni sa'a ri iin jnifiu fia'nu ja ni kuu
iin kivi ndetatu, ti yukan ni kuu ja ni
ka jini ra naa ra. 22Ni xndoo Moisés iin
jnu'un ja na sa'a ra iin sefia nuu yiki
kufiu suchi yii kuachi vasu iin kivi nde-
tatu. Ko ansu maa Moisés ni sa'a yukan,
chi undi jana'an ga vaji jnu'un un ja kuu
ley ni ja'a Moisés ja kuu kivi ndetatu. Ti
sia'an ka siin tu ro'o naa ra, chi ka sa'a
ra jnifiu un vasu in kivi ndetatu.

23Ka siin ra jnu'un un naa ra, vasu iin
kivi ndetatu, chi ka ndiyo ini ra ja siuku
ra Ley Moisés. Ko su'va ni ka kuiti ini
ra nuu ri ja ni sa'a ri tajna iin yivi ku'u
ja ni kuu kivi ndetatu un. 24Ti sia'an ka
kankuachi ra siki ri naa ra. Ko na kachi
ri ja tukaa ga kani ini ra sia'an, chi su'va
kani ini nu ka siuku ndaa yivi naa i xi
tu. Yukan kuu ja koto ma kankuachi ra
siki yivi nu tu ka iyo kuachi i —ni kachi
Jests.

Ka ka'an yivi fiuu Jerusalén
ja Jests kuu Cristo

25Yukan na ti sava yivi fiuu Jerusalén
un, ka jikajnu'un jna'an i:

—¢Ti ansu chaa ja'a kuu ja ka nan-
duku chaa ka kuna'nu un ja ka'ni da nu?
26Ko ja'a ni kancha da ti ka'an da nuu
chitu un, ¢ti ndoo tundo ka sa'a chaa ka
kufia'nu un jiin da nusa? ¢Ndoo tu ka jasi
da ja ka'an chaa ja'a? Va xi ka ndo'o ini
chaa ka kuna'nu un ja maa chaa ja'a kuu
Cristo ja ni taji Yandios, ja na sa'a jnifiu
fia'nu. 27 Ko yo'o chi ka jini va'a yo nanu
vaji chaa ja'a. Ko kivi na chaa Cristo ti ni
iin yo tu kuni na ichi kii ya —ni ka kachi
yivi un.

28Ti yukan ni ka'an jaa Jesis nuu ni
xna'an ya yuxe'e vefiu'un un, ti ni kachi
ya:

—¢Vanujaka jini ra nau ja kuu ri nu?
¢Xi ka jani ini ra ja nanu vaji ri xino? Ko
ansu vaji ri ti kancha ri fuyivi ja'a ja so
ja kuu ini maa ri. Ti ansu sia'an kuu. Chi
su'va maa Yandios, ni kuu ini ya ja ni taji
ya ru'u. Ti ro'o naa ra tu ka jini kuiti ra
nasa kaa Yandios, ti ni tu ka jini ra nasa
kaa jnifiu sa'a ya. 29 Ko ru'u, chi jini va'a
ri nasa kaa Yandios, chi vaji ri undi nuu
kancha maa ya. Maa ya kuu ja ni taji ru'u
vaji ri, ti ndiso jnifiu ri nuu ya —ni kachi
Jestis nuu yivi un naa i.

30 Yukan na ti ni ka nduku da nasa jnii
da ya ti chondee da ya vekaa. Ko ni #in da
tu ni kuu jnii da ya naa da, chi vanuxia
tuja'i jaa maa kivi ni kachi maa Yandios
ja kuu ya. Tuja'i jaa hora ya.

31Ti kua'a xaan yivi ka'iin yukan ni ka
kandixia i ya, ti ni ka keja'a ka ka'an i:

—Jandaa ndixia kuu ja chaa ja'a kuu
Cristo ni taji Yandios ja sa'a jnifiu ha'nu,
chi ka'an iin jnu'un ja sia'an sa'a Cristo
nu na chaa ya. Ti va tu nau inga jnifiu
sa'a Cristo ja tu kuu sa'a chaa ja'a —ni
ka kachi yivi naa i.

32Yukan na ti chaa fariseo un jiin sutu
ka kufa'nu un, ni ka taji da policia ka
ndito vefiu'un un, ja na kin jnii da Jests.
Chi ni ka jiniso'o chaa fariseo un ja ka
janta'u yivi jnu'un ka'an ya. Yukan kuu
jani ka taji da policia ja na jnii da Jests.

33Ti ni kachi Jests:

—Jaku ni ga kivi kuncha ri jiin ra naa
ra. Yukan na ti kino'on tuku ri nuu kan-
cha iin ja ni taji ru'u vaji ri. 34Kivi jiia
ti nanduku ra ru'u, ko tu nani'in ra ru'u.
Ti ni tu kuu jakoyo ra nuu ki'in ri —ni
kachi ya.

35Yukan ti chaa hebreo ka kufia'nu un,
ni ka keja'a ka jikajnu'un jna'an da, ti ka
kachi da:

—¢Nachi ki'in chaa ja'a ja tu kuu
nani'in yo da nusa? ¢Xi ki'in da inga
nacién nuu kanchuku jna'an yo hebreo
jiin yivi Grecia un nu? ¢Xi kin skua'a da
jiin yivi fiuu jika un nu? 36 ; Ti na jnu'un

kuu ja ni ka'an da ja kachi da ja nan-
duku yo da ti tu nani'in yo da, ti ni tu
kuu kinkoyo yo nuu kande da un nu? Tu
chaku ini yo ndo kuni ka'an chaa un ja
ka'an da sia'an —ni ka kachi da.

Kancha Espiritu Santo jiin
yivi ka kandixia Jestis

37 Kivi ni ndi'i viko un ni kuu iin kivi
ka'nu ga, ni jakuifii Jesus ti ni ka'an jaa
ya nuu yivi ka'iin yukan, ti ni kachi ya:

—Nu nau ro'o ka ichi nducha naa ra,
fia'an nuu ri ja'a ti na kua'a ri nducha
ko'o ra. 38Nu nau iin yivi na kandixia
ru'u, jankivi ga kendo'o jnu'un ri ki'in,
chi jankoo ini afiu i, ti kufiii ja kuu saa
ni. Kuu ini i nanu #in yucha ka'nu nu jika
ni ga nducha ti jankivi ichi —ni kachi ya.

39Gia'an ni ka'an Jesus jnu'un siki Es-
piritu Santo, chi ni kachi ya nasa kuu
kuncha Espiritu jiin yivi kandixia maa
ya. Ko vanuxia tuja'i chaa Espiritu Santo,
chi tuja'i ndaa maa Jests andivi nuu
ndufia'nu ya. Yukan kuu ja tuja'i chaa
Espiritu Santo ja kuncha ya jiin yivi naa
i.

40Sava yivi kua'a ka'iin un ni ka jin-
iso'o i jnu'un, ni ka'an Jesis, ti ni ka
kachi i:

—Jandaa ndixia kuu ja chaa yukan
kuu maa Profeta ja ka'an jnu'un vaji
undi nuu maa Yandios —ni ka kachi i.

4l _Chaa ja'a kuu maa Cristo ja ni taji
Yandios, chi ndiso ya iin jnifiu ia'nu —ni
ka kachi i.

Ko sava ga i ni ka kachi:

—Tuu, chi ansu nuu Galilea Kkii Cristo.
42 Chi kachi nuu tutu Yandios ja Cristo
kuu iin jna'an tata yo David, chaa ni
kuu rey undi na jana'an. Ti kaku ya fiuu
Belén, fiuu nuu ni kaku maa tata yo
David undi na jana'an xaan tonto —ni
ka kachi i.

43Ti yukan ni ka kuu sava yivi un, chi
tu ni kejna'an iin nuu ini i siki ja nanu
vaji Jestis. 44Sava i ka kuni jnii i ya ja

na ki'in ya vekaa, ko ni iin i tu ni ka tava
ini ja jnii i ya.

45Tu ni ka jnii policia un Jests. Va'a
ga ja ni ka nandeokuiii da nuu chaa
fariseo un jiin sutu ka kufia'nu un, ti
chaa un ni ka jikajnu'un da policia un:

—¢Ndo tu ni ka kii ra jiin chaa un?
—ni ka kachi da.

46 Ti ni ka kachi policia un:

—Tuu, chi jnu'un ka'an da un, tu ni iin
chaa ka'an nanu ka'an chaa yukan —ni
ka kachi da.

47'Ti ni ka kachi chaa fariseo un:

—¢Xi suni ja ni xnda'u chaa un ro'o
naa ra nu? “8Ko ni iin jna'an yo tu
ka kandixia chaa un. Ni iin yo'o ja ka
kuiia'nu jiin chaa fariseo, tu ka kandixia
da naa da. ¢Ti ro'o, xi ja ni ka kandixia
ra chaa un naa ra nu? #°Ti yivi kua'a un
chi tu ka jini va'a i ley yo naa yo nanu
maa ra naa ra, ti ka kuu i nanu yivi ni ka
jna'nu ndatu. Tu ka jini kuiti i nava ka
sa'a i —ni ka kachi da.

50Ti suni yukan kande Nicodemo nuu
ni ka ndututu chaa un. Kuu da iin chaa
kufia'nu nuu yivi hebreo, ja iin jakuaa ni
ja'an ka'an da jiin Jests. Ni ndokuifii da
ti ni kachi da jiin na'an da un:

51__Kachi Ley yo ja tu kuu kankuachi
yo siki iin chaa, nu tu kunso'o yo xnaka
na jnu'un ka'an da, nava sia'an ti sa
kuni yo na kuachi ni sa'a da —ni kachi
Nicodemo.

52Ti ni ka kachi chaa un naa da:

—¢Va nu suni chaa fiuu Galilea kuu
tu ro'o? Nanduku vii ndaa nuu tutu
Yandios, ti kuni va'a ra ja ni in chaa
ka'an jnu'un Yandios, tu kenda kuiti fiuu
Galilea —ni ka kachi da.

53Yukan na ti ndi iin ndi iin da ni ka
naki'in ichi, ti kuan nukoyo da ve'e da.

Jnu'un fia'an sii ini
Yukan na ti kua'a Jesas ichi yuku
Olivos.

179

Juan 8:11

2Yukan ti jafia'an inga kivi, ti ja ni
najaa tuku ya venu'un ka'nu un. Kua'a
yivi ni ka ndututu tuku nuu kande ya. Ni
nukoo ya ti ni keja'a skua'a ya jiin yivi
naa i.

3Yukan ti chaa ka xna'an ley Israel
jiin chaa fariseo un, ni ka yinda'a da iin
fiasi'i nuu Jests. Ni ka jnii da fia'an un
nuu kande fia jiin inga chaa. Ni ka jani
da fa sava ma'iu yivi ka'iin nuu Jests
un, 4ti ni ka kachi da jiin ya:

—DMaestro, ni ka jnii na fia ja'a maa
hora kande fia jiin chaa. > Ti nu iin fia'an
sa'a sia'an kachi nuu ley Moisés ja na
kua'a yo yuu xini fia nava na kui fa.
Yukan kuu ja ka'an ley ni ja'a Moisés,
chaa ni kuu tata yo na jana'an. Ti ni'in,
¢nasa kachi ni? —ni ka kachi da.

6Sia'an ni ka kachi da ja na ndenu
nasa kachi ya, nu kuanta'u ya nava ka'an
ley un xi tuu. Ti nu tuu, ti kankuachi da
siki ya. Yukan ti ni jankuitandijin Jess,
ti keja'a sa'a ya letra nuu fiu'un jiin xini
nda'a ya. 7 Ko maa da ka ka'an ka ka'an
da. Ni ndokuiiii Jests, ti ni kachi ya:

—Nuu nau iin ro'o ndo'o ini ja tu na
kuachi ra iyo, kanduu ti ki'in iin yuu ti
kua'a ra xini fa —ni kachi ya.

8 Yukan ti ni jankuitandijin tuku Jests,
ti sa'a ya letra nuu fiu'un un. °Ko nu ni
ka jiniso'o da ja sia'an ni ka'an Jests jiin
da, ni ka kukanuu da, ti ndi iin ndi iin da
ni ka kekoyo kua'an. Xnakan chaa fia'nu
ga ni kenda kua'an, sia'an undi ni ndi'i
da kuankoyo. Yukan ti ni kendo ma iin
ni ga fia'an un jiin Jests. 19Ni ndokuifi
Jests, ti ni kachi ya jiin fia:

—Ro'o fiasi'i, ¢vanu ja kuankoyo chaa
ka kankuachi siki ra un? ¢Vanu tukaa ni
iin chaa kankuachi siki ra nu? —ni kachi
ya.
11Tj ni kachi fia:

—Tukaa ni iin da, taa —ni kachi fia.
Ti ni kachi Jests:

—Ni ru'u tu kuu kankuachi ri siki ra.
Kua'an ti koto sa'a ga ra kuachi un —ni
kachi ya.

Jestis kuu nanu fiu'un ja
ndinchaa nuu fiufiaa

12Ni ka'an tuku Jests jiin yivi ni ka
ndututu vefiu'un ka'nu un, ti ni kachi ya:

—Maa ri kuu nanu fiu'un ja ndinchaa
ichi yivi kanchuku nuu fiuyivi ja'a. Nu
na kandixia ra ru'u, ti tukaa kaka ra ichi
fiufiaa. Chi kuncha ri jiin ra, ti kuu ri
nanu fiu'un ja ndinchaa, nava na kuni
ra na ichi ki'in ra. Nava tukaa ga ki'in
ra ichi fiufiaa un, chi ja ni ka ndundijin
nuu ra. Sia'an ti ni'in ra ja kuchaku ra ja
kuu saa ni —ni kachi ya.

13Ti ni ka ka'an chaa fariseo un jiin
ya:

—Ro'o, chi ka'an ra ja kuu maa ra. Ja
sia'an kuu ja tu ka'an ndaa kuiti ra —ni
ka kachi da.

14Ti ni kachi Jests:

—Vasu ka'an ri ja kuu jnu'un maa ri,
ti jandaa kuu, chi jini ndaa ri nanu vaji
ri, ti jini ndaa ri nuu ki'in ri. Ko ro'o, tu
ka jini ra nanu vaji ri ti ni nanu ki'in ri.

15Ro'0 naa ra, chi ka ka'an ra ja jna'nu
ndatu ri, ko so ka ka'an ra ja ka ndo'o
ini maa ra. Ko ru'u, nu kachi ri ja jna'nu
ndatu yivi. 1 Ko nu na nasa'a ndaa ri jiin
yivinaa i, yukan na ti kundaa ndixia taka
jnu'un ka'an ri. Ka iyo uu ja xndichi yivi.
Maa ri kuu ja xndichi ri yivi jiin maa
Tata ri, chi maa ya kandichi jiin ri, ti
ni taji ya ru'u jiin jnifiu ja'a vaji ri. 17 Ti
nu ley ra yoso ja nu ka iyo uu chaa ka
ja'a jandaa, ti nu ni kejna'an jnu'un ka
ka'an chaa un naa da. Yukan na ti ni jini
yo ja iyo ndaa jnu'un ka'an ka ka'an da.
18 Yukan kuu ja maa ni ri kuu ja ka'an ja
kuu maa ri. Ti inga ja ja'a jandaa ja'a ri
kuu maa Tata ri, ya ni taji ru'u jiin jnifiu
ja'a—ni kachi Jests.

19__;Nanu kancha tata ra nusa? —ni
kachi da.

Ti ni kachi Jests:

—Sia'an ka ka'an ra chi tu ka jini kuiti
ra nau ja kuu ri. Suni sia'an tu ka jini
kuiti ra nasa kaa maa Yandios. Ni tu
ka jini ra nasa sajnifiu ya. Ko nu sia'an
ti kuni ra nau ja kuu ri, ti suni sia'an
nakuni ndaa ra nau ja kuu Tata ri —ni
kachi ya.

20 Yukan kuu jnu'un ni ka'an Jesis na
ni skua'a ya ini vefiu'un ka'nu un, yajni
nuu kancha jajnu ka soko yivi xu'un nuu
Yandios. Ko tu ni ka jnii ni #in da ya, chi
tu ja'i jaa hora ni kachi Yandios ja kui
ya. Tu ja'i jaa maa hora ya.

Ni kachi Jesis ja tu kuu
kinkoyo yivi nuu ki'in ya

2INi ka'an tuku Jests jiin yivi ni ka
ndututu yukan, ti ni kachi ya:

—Ru'y, ki'in ri ti nanduku ra ru'u, ko
tu nani'in ra ru'u. Jaa kivi kut ra, ko
yukan kendo kuachi siki maa ra. Chi
tukaa iyo jnuka'nu ini, ni tu kuu kinkoyo
ra nuu ki'in ri —ni kachi ya.

22Ti yivi hebreo un ka ndajnu'un da ti
kachi da naa da:

—Va kin ka'ni chaa ja'a maa da ja
kachi da ja tu kuu ki'in yo nuu ki'in da
—ni ka kachi da.

23Ti ni kachi Jesiis nuu da naa da:

—Ro'o chi ka yi'i ra jiin yivi fuyivi
ja'a. Ko ru'u chi yi'i ri jiin ya kancha
andivi. Ka yi'i ra jiin yivi fiuyivi ja'a. Ko
ru'u tu yi'i ri jiin fuyivi ja'a.

24 Ja yukan kuu ja ni kachi ri ja jaa
iin kivi ti kud ra, ko kendo kuachi siki
maa ra. Tukaa koo jnuka'nu ini Yandios
nuu ra naa ra. Chi nu tu kandixia ra nava
ka'an ri, yukan na ti nu na kud ra ti
kendo kuachi ri ja maa ri kuu —ni kachi
ya.
25Yukan ti ni ka kachi da jiin ya:

—Nusa ti, ¢nau ja kuu ra? —ni ka
kachi da.

Ti ni kachi Jests:

—Undi nuu ja ni kachi ri nau ja kuu ri.
26 Ti iyo kua'a ga jnu'un kuni ka'an ri jiin
ra, ti suni iyo kua'a ga ja kuni xndichi
ri ro'o naa ra. Ko jnu'un ka'an ri vijna
kuu mani jnu'un ni jini ri nuu maa ya
ni taji ru'u. Ti maa ya kuu Yandios ndaa
ndixia. Ti ru'y, ka'an ri mani maa jnu'un
ni kachi maa ya nuu ri —ni kachi Jests.

27Ko tu ni ka chaku ini yivi un ja ni
ka'an Jesds jnu'un Tata ya, ya kancha
andivi.

28 Yukan ti ni kachi Jestis nuu da naa
da:

—Jaa kivi nu katakaa ra ru'u nuu
nda'a cruz, ko nu na sa'a ra taka yukan
jiin ri, ru'u ja kuu ri Se'e Yivi Nuyivi,
yukan na ti kuni ra ja maa ri kuu ndi'i
nava ni kachi ri. Nakuni ra ja tu ni sa'a
ri ja kuu ini maa ri. Chi su'va sa'a ri nava
ni xna'an maa Tata ri, ti yukan kuu taka
ja sa'a ri nuu fiuyivi ja'a. 29Maa Tata ri
ni taji ru'u jiin jnifiu ja'a. Nini kancha
ya jiin ri. Tu xndoo ya maa iin xini ri ja
sa'a ri nava kuni ri. Chi su'va taka ni kivi
sa'a ri nava kuni maa ya sa jajna'an ini
ya —ni kachi Jests.

30 Ja sia'an ni kachi Jestis, ti kua'a yivi
ni ka keja'a ka kandixia i ya.

Nasa kuu yivi Yandios jiin
yivi ka sa'a kuachi

31Ni kachi Jests nuu jna'an ya hebreo,
chaa ni ka kandixia ya:

—Nu na siuku ndaa ra jnu'un xna'an
ri, yukan na ti ka kuu ndixia ra chaa ka
skua'a jiin ri. Nu sia'an na ti ni kundaa
ndixia ja ka yi'i ra nda'a ri. 32 Yukan na ti
nakuni va'a ini jnuni ra ja jnu'un ka'an
ri kuu mani jnu'un ndaa. Chi natava ri
ro'o nuu nundo'o nava tukaa ga kivi ra
jiin kuachi un —ni kachi ya.

33Ko tijni yivi un ni ka kachi:

—Ka kuu ri yivi kuu jna'an tata ri
Abraham, chaa ni chaku undi na jana'an.
Ti tu ni ka yi'i ri nda'a ni iin ja kufia'nu ja
kunukuachi ri nuu. ¢Ti nasa kuu ja ka'an

ra ja natava ra ru'u naa ri nusa? —ni ka
kachi da.

34Ti ni kachi Jests:

—Jandaa ndixia na kachi ri ja taka
yivi ka sa'a kuachi, ni'in xaan ka siin jiin
kuachi un, ti tu kuu nasa nama i maa i
nuu, chi ni'in xaan ka yijni i nuu nda'a
kuachi un, ti so ka junukuachi ka'a i nuu.
35Sa'a yo nanu, iin yivi sajnifiu ka'a, tu
kuu i jna'an yivi xiin ve'e nuu sajninu i
un. Ko iin se'e, chi kuu i jna'an yivi xiin
ve'e un. 36 Ko ru'u ja kuu ri Se'e Yandios,
nama ri ro'o nava tukaa ga sajnifiu ka'a
ra nuu kuachi un, ja sia'an na ti kundee
ra siki kuachi un. Ko vijna ti ka sajnifiu
ka'a ra nuu kuachi un, vasu ka kuu ra
jna'an Abraham, chaa ni kuu tata yo na
jana'an. 37 Jini ri ja ka kuu ra jna'an tata
yo Abraham, ti vasu sia'an iyo, ko ka
kuni ka'ni ra ru'u, chi tu ka kuni kuan-
ta'u ra jnu'un ka'an ri. 38 Ru'u, chi ka'an
ri jnu'un ni xna'an Tata ri nuu ri. Ko ro'o
naa ra, chi ka sa'a ra iin jnifiu kuni maa
tata ra, ja kuu chaa u'u un —ni kachi ya.

39Ti ni ka kachi da:

—Ka kuu ri jna'an tata ri Abraham
—ni ka kachi da.

Ko ni kachi Jesis nuu da naa da:

Ti nu jandaa kuu ja ka kuu ra jna'an
Abraham, ti sa'a jnifiu va'a naa ra, sia'an
nanu ni sa'a maa da. 0Ko va'a nde'e ra
jnifu sa'a ra, chi ka kuni ka'ni ra ru'y,
vasu ni ka'an ri mani jnu'un ndaa nuu ra
naa ra, nanu ni xna'an Tata ri Yandios
nuu ri. Ko va'a nde'e ra naa ra, chi tu
ni sa'a ndeva'a Abraham nanu ka kuni
sa'a ra. 41 Ro'o chi iin ni kuankoyo ra
jiin jnifiu ka sa'a maa tata ra naa da —ni
kachi ya.

Ti ni ka kachi da:

—Ru'y, tu ka kuu ri se'e ja tu iyo tata,
chi iyo iin ni tata ri, ti maa ya kuu Yan-
dios —ni ka kachi da.

42Ti ni kachi Jesiis nuu da naa da:

—Nu ndixia ra ja ka kuu ra yivi Yan-
dios, ti va koo mani ra jiin ri niku. Chi

ru'u, undi nuu Yandios ni kee ri vaji ri.
Ti tu vaji ri ja kuu ini maa ri, chi maa ya
ni taji ru'u jiin jnifiu ya. 43Ko ro'o naa
ra, tu ka chaku ini ra. Tu ka kuni chu'un
ini ra jnu'un ka'an ri. 44Sia'an kuu chi
vanuxia maa tata ra kuu ja'u'u un, ti ka
ndiyo ini ra sa'a ra nau jnifiu ta'u tata ra
un. Chi maa ja'u'u un ni keja'a ja'ni ndiyi
undi na ni keja'a fuyivi yo. Ti tu jini
kuiti ja'u'u un ni #in jnu'un ndaa. Ni undi
vijna tu ka'an kuiti ni iin jnu'un ndaa.
Mani jnu'un xndofa'an ka'an. Ti hora
xndofia'an, ka'an nanu ja jandaa ndixia
kuu, vanuxia maa ja'u'u un kuu tata yivi
ka xndofia'an un. Ti yukan kuu ja kunuu
jiin yivi ka xndofia'an un. 4>Ko vijna ti
ru'u ja ka'an ri taka jnu'un ndaa, ti ro'o
tu ka kandixia ra ru'u naa ra. 46 ;Va nu
iyo iin ra kuu chakuachi ru'u ja ja ni
sa'a ri #in kuachi xino? Ti vasu tu kuu
ka'an ra sia'an, ko tu ka kuni kandixia ra
ru'u ja ka'an ri nifia jnu'un ndaa. 47 Yivi
ka kuu yivi Yandios, ti ka chu'un ini i
jnu'un ka'an ya. Ko ro'o naa ra, tu ka
kuni chu'un ini ra, chi tu ka kuu ra yivi
Yandios —ni kachi ya nuu da naa da.

48 Yukan na ti ni ka kachi chaa hebreo
un jiin Jests:

—Va vatuni ka ndo'o ini ri ja kuu ra
iin chaa fiuu Samaria, ti va nu tu jika in
tachi u'u jiin ra, ¢ndoo ka'an ra sia'an
nu? —ni ka kachi da.

49Ti ni kachi Jests:

—Tu jika ni iin tachi u'u jiin ri. Chi
su'va jiin jnu'un ka'an ri, ja'a ri ja
yifiu'un nuu Tata ri. Ko maa ra naa ra,
tu ka ja'a ra ja yifiu'un ru'u.

50Ko tu ka'an ri ja kuu maa ri, ja
nduku ja kuiia'nu ri. Ko iyo iin ja sa'a
jakufa'nu ri. Ti nu na jaa kivi, ti maa ya
kuu ja sandaa kuachi siki ra naa ra.

51 Jandaa na kachi ri ja taka yivi nu na
siuku ndaa jnu'un ri, tu naa kuiti i, chi
ki'in i kuncha i jiin Yandios ja kuu saa ni
—ni kachi Jests.

52Yukan ti yivi hebreo un ni ka kachi

—YVijna ti ka jini ndaa ri ja ni nduu
ku'u xini ra, ti kancha iin tachi u'u jiin
ra. Chi tata ri Abraham na jana'an, jiin
taka ga chaa ni ka kuu profeta na jana'an
un, ni ka ji'i da. Ko ro'o, chi kachi ra
ja kuu kuncha ri ja kuu saa ni nu na
siuku ndaa ri jnu'un ka'an ra. 33 ;Jani
ini ra ja fla'nu ga ra ja kuu taka jna'an
Abraham na jana'an, xi fa'nu ga ra ja
kuu taka chaa ni ka kuu profeta un nu?
¢Vanu kufia'nu ga ra ja kuu maa da naa
da xino? —ni ka kachi da.

54Ti ni kachi Jests:

—Nu maa ni ri na ka'an ja kufia'nu ri,
ti tu nijninu. Ko maa Tata ri kuu ya kachi
ja kufia'nu ri. Ro'o naa ra, ka ka'an ra
ja ka nchafiu'un ra Yandios. Ko vanuxii
maa ya kuu maa Tata ri, ti maa ya kua'a
ja yinu'un ru'u.

55Ti vasu sia'an ka ka'an ra, ko tu ka
jini ra maa ya. Ti ru'u, chi jini va'a ri maa
ya. Nu na ka'an ri ja tu jini ri maa ya, ti
kuu ri #in chaa xndofia'an nanu ro'o naa
ra. Ko tuu, chi jini ndixia ri ya. Yukan
kuu ja siuku ndaa ri jnu'un ka'an ya.

56 Suni tata ra Abraham, ni jini jnuni
da ja kii kaku ri nuu fiuyivi ja'a. Yukan
ti ni kusii ini da. Chi ni kandixia ndaa da
ja sia'an kuu ndaa, ti ni kusii ini da —ni
kachi Jests.

57Ti ni kachi chaa hebreo un jiin
Jesus:

—Va ni tu iin ra uu xiko uxi kuiya,
¢ti nasa kuu ja ka'an ra ja ni jini ra nuu
Abraham nusa? —ni ka kachi da.

58 Ti ni kachi Jests:

—Jandaa na kachi ri nuu ra naa ra ja
undi na ti kaku ga Abraham, ti ja iyo ru'u
—ni kachi ya.

59Yukan ti ni ka ki'in da yuu ja kua'a
da ya. Ko maa Jests, xe'e ni ni kenda ya
ini vefiu'un ka'nu un, ti kua'an ni ya.

Ni sa'a Jests tajna
iin chaa ni kaku kuaa

Ichi kua'an Jests, ni jini ya iin chaa

kuaa, ja kuaa nduchi da undi ni kaku
da. 2Ti chaa ka skua'a jiin ya, ni ka jika-
jnu'un da ya:

—Maestro, ¢ndoo ni kuu ja ni kaku
kuaa chaa ja'a? ;Ja ka iyo xaan kuachi
tata da, nana da, xi kuachi maa da kuu
nu? —ni ka kachi da.

3Ti ni kachi Jesus jiin da naa da:

—Ni ansu kuachi maa da, ti ni ansu
kuachi tata da xi nana da kuu ja ni kaku
da sia'an. Chi ja ni kaku da sia'an kuu
ja na kuni yivi naa i i#in jnifiu fa'nu ja
sa'a Yandios jiin da. 4 Sa'a yo ja nu ni iin
ndijin ti'li ga, ti kuu sa'a yo jnifiu, ko nu
tukaa ndijin, ti tukaa ga kuu sa'a jnifiu
yo. Suni sia'an ja kuu ru'u, chi kanuu ja
na sa'a ri iin jnifiu vijna ni ndijin ti'li ga,
chi jan iin kivi ja tukaa ga kuu sa'a jnifiu
ni in yivi naa i. ®Ru'u, ni kancha ri nuu
fluyivi ja'a, ti kuu ri nanu iin fiu'un ja
ndinchaa ichi yivi kanchuku nuu fiuyivi,
chi xna'an ri nasa kuu sa'a yivi iin jnifiu
kuni Yandios —ni kachi Jests.

6Sia'an ni kachi ya, ti ni tivisi'i ya nuu
fu'un. Ni sa'a ya nde'yu jiin tisi'i ya, ti
ni jaka ya nde'yu un nduchi chaa kuaa
un. 7 Yukan na ti ni kachi ya jiin da:

—Kua'an yu'u pila nducha Siloé un,
ti nakacha ra nduchi ra —ni kachi ya.
(Siloé kuni ka'an: “Ja ni taji ri.”)

Yukan na ti kua'an chaa un, ni
nakacha da nduchi da, ti ni ndundijin
nuu da. Yukan na ti kuano'on da.

8 Yivi fiuu da un jiin taka ga yivi ka jini
ja kuu da iin chaa kuaa, ka jikajnu'un
jna'an i:

—¢Ti ansu chaa ja'a kuu ja ni jikan da
xu'un nukoo da un nu? —ni ka kachi i.

9Ni ka iyo sava yivi ni ka kachi:

—Suu kuu da.

Ti sava ga i ni ka kachi:

—Ansu kuu da, ko sia'an kaa da.

Ko maa da ni kachi da:

—DMaa ri kuu.

10yukan ti ni ka jikajnu'un yivi un
maa da:

—¢Nasa kuu ja ni ndundijin nduchi ra
nusa? —ni ka kachi chaa un.

11 Ti ni kachi da:

—Ka jini ra iin chaa nani Jests. Chaa
yukan, ni sa'a da nde'yu jiin tisi'i da, ni
jaka da nduchi ri, ti ni kachi da ja na
ki'in ri yu'u pila nducha Siloé un, ti na
nakacha ri nduchi ri. Ni ja'an ri yukan,
ni nakacha ri nduchi ri, ti ni ndundijin
va'a nde'e ri vijna —ni kachi da.

12Tj ni ka jikajnu'un chaa un maa da:

—¢Nanu kande chaa un nusa? —ni ka
kachi da.

—Tu jini ri —ni kachi da.

13Yukan ti ni ka janchaka da chaa ni
kaku kuaa un nuu chaa fariseo un. 14 Ni
kuu un iin kivi ndetatu, kivi ii, na ni sa'a
Jestis nde'yu ja ni sa'a ya tajna nduchi
chaa kuaa un. 1°Yukan na ti ni ka jika-
jnu'un chaa fariseo un maa da nasa kuu
ja ni ndundijin nduchi da. Ti ni kachi da:

—Ni sa'a chaa un nde'yu ti ni jaka da
nduchi na, ni janukacha na nuu na, ti vi-
jna ja ni ndundijin va'a nduchi na —ni
kachi da.

16 Yyukan na ti sava chaa fariseo un ni
ka kachi da:

—Ansu Yandios ni taji chaa un jiin
jnifu sa'a da un, chi tu chifiu'un da kivi
ii —ni ka kachi da.

Ti sava ga chaa fariseo un ni ka ka'an:

—Nu ansu chaa vaji nuu Yandios kuu
da, ¢ti nasa kuu ja kuu sa'a da jnifiu
fia'nu un nusa? —ni ka kachi da.

Ti ni ka kusiin ini da naa da ja siki
Jests. 17 Ni ka jikajnu'un tuku da chaa
ni kaku kuaa un:

—Maa ra kachi ja chaa un kuu ja
ni sa'a tajna ro'o, ja ni ndundijin va'a
nduchi ra vijna. Vijna na ti ¢(ndoo ndo'o
ini ra nau ja kuu chaa yukan nusa? —ni
ka kachi da.

Ti ni kachi chaa un:

—Maa da kuu iin profeta ni taji Yan-
dios ja na ka'an da jnu'un ya —ni kachi
da.

18Ti chaa hebreo un, tu ka kuni
kandixia da ja ni kaku kuaa chaa yukan,
chi vanua ja ni nduva'a nduchi da. Ja
yukan kuu ja ni ka kana da tata da jiin
nana da, 19 ti ni ka jikajnu'un da chaa un
naa da:

—¢Se'e ra kuu chaa ja'a nu? ;Kuaa
ndixia da undi ni kaku da nu? ;Nasa
ni kuu ja ni ndundijin nduchi da vijna
nusa? —ni ka kachi da.

20Ti ni ka kachi tata da jiin nana da:

—Se'e na kuu da, ti kuaa ndixia nduchi
da undi ni kaku da, 21 ko tu ka jini na
nasa kuu ja ni nduva'a nduchi da, ti ni
ndundijin vijna. Ni tu ka jini na nau ja ni
sa'a tajna nduchi da. Kajnu'un ni maa da
chi ja fia'nu da, ti na kani maa da jnu'un
—ni ka kachi da.

22Gja'an ni ka ka'an tata da jiin nana
da, chi ni ka yu'u da nde'e da chaa he-
breo ka kufia'nu un. Chi vanua ka nda-
jnu'un chaa un ja nu nau iin iin yivi na
kachi ja Jests kuu Cristo, ya ni taji Yan-
dios jiin jnifiu fa'nu, ti keni'in da yivi
un, ti tukaa kuu ndivi i ini vefiu'un ka'nu
yivi hebreo. 23 Ja yukan kuu ja sia'an ni
ka kachi tata da jiin nana da:

—Kajnu'un maa ni da naa, chi ja fia'nu
da —ni ka kachi da.

24Ni ka kana tuku chaa hebreo ka
kufia'nu un, chaa ni iyo kuaa un, ti ni
ka kachi da jiin da:

—Nakuanta'u nuu maa Yandios, ti
koto kua'a ra ja yifiu'un chaa nani Jests
yukan, chi ka jini ri ja maa da kuu iin
chaa nchakuachi —ni ka kachi da.

25Ti ni kachi chaa un:

—Tu jini na nu iyo kuachi da xi tu, ko
ja jini na kuu ja ni iyo kuaa nuu na, ti
vijna ja ni ndundijin va'a nduchi na —ni
kachi da.

26 Yukan ti ni ka jikajnu'un va'a da:

—¢Ndoo ni sa'a chaa un jiin ra nusa?
¢Nasa ni sa'a da tajna nduchi ra nusa?
—ni ka kachi da.

27Ti ni kachi chaa un:

—Ja ni kachi na nuu ni naa ni, ti tu ka
kuni ni kandixia ni, ¢nasa kuni ni ja na
kachi tuku na inga jinu nusa? ¢Xi suni
ka kuni kundikun ni maa da ja skua'a ni
jiin da nu? —ni kachi da.

28Yukan ti ni ka keja'a ka nduxaan
chaa un jiin da, ti ni ka kachi da:

—Ro'o, va yi'i ra jiin chaa un nusa. Ko
ru'u, chi ka yi'i ri jiin tata ri Moisés naa
ri. 22 Ka jini ndaa ri ja ni ka'an maa Yan-
dios jiin Moisés, ko chaa yukan, tu ka jini
ri na ichi vaji da —ni ka kachi da.

30Ti ni kachi chaa ni iyo kuaa un:

—Naa ini na ja tu ka jini ni nanu vaji
chaa un, ko ni sa'a da tajna nduchi na.
31 Ka jini yo ja tu siuku Yandios nava ka
jikanta'u yivi ka iyo kuachi. Ko siuku ya
nava ka jikanta'u yivi ka nchafiu'un ya,
ti ka sa'a i nava kuni maa ya. 32Undi ni
jankoo fiuyivi, ti undi vijna, tu ka jini yo
iin yivi sa'a tajna nduchi iin yivi ni kaku
kuaa. Ni #in. 33 Ti nu ansu nuu maa Yan-
dios vaji chaa yukan, va ni tu kuu kuiti
sa'a da iin jnifiu sia'an —ni kachi da.

34Ti ni ka kachi chaa un naa da:

—Ro'o chi iyo xaan kuachi ra undi kivi
ni kaku ra. Nusa ti tu chunso'o kuiti ri ni
iin jnu'un ja kuni ra xndaku ra —ni ka
kachi da.

Yukan na ti ni ka keni'in da chaa un
kua'an da fuera.

Jikajnu'un Jestis nu kandixia chaa
ni ku'u un maa ya, xi tuu

35Ni jini Jests ja sia'an ni ka keni'in
da chaa nda'u un, ti ni jan nunduku ya
maa da. Nu ni ndejna'an ya jiin da, ti ni
jikajnu'un ya maa da:

—¢Kandixia ra maa Se'e Yivi Nuyivi
ja'a nu? —ni kachi ya.

36Ti ni kachi da:

—Taa, ¢ko nau chaa kuu chaa yukan?
Xna'an ni chaa un ti'li safla, ti na
kandixia na da —ni kachi da.

37 Ti ni kachi Jess jiin da:

—Ja ni jini ra maa da, ti chaa un kuu
chaa ka'an jiin ra ja'a vijna —ni kachi
ya.
38 Yukan na ti ni jakunjiti da nuu ya ja
nachifiu'un da ya, ti ni kachi da:

—Kandixia na ni'in, Jito'yo —ni kachi
da.

39Ti ni kachi Jess:

—Vaji ri nuu fiuyivi ja'a ja xndichi ri
kuachi yivi naa i. Yivi ja tu ka jini kuiti,
na sa'a ri ja na ndundijin undi inijnuni i.
Ti yivi ka ndo'o ini ja ka jini ndaa kuiti
i, na sa'a ri ja tukaa chaku kuiti ini i naa
i —ni kachi ya.

40GSuni ka'iin tijni chaa fariseo yajni
nuu kandichi Jests yukan. Nu ni ka jin-
iso'o da ja ni kachi ya sia'an, ti ni ka jika-
jnu'un da ya:

—¢Kachi ra ja suni ru'u, tu ka jini kuiti
ri naa ri nusa? —ni ka kachi da.

41'Ti ni kachi Jests jiin da:

—Nu sia'an ti tu ka jini kuiti ra, va
tu koo kuachi siki ra. Ko tu ka ka'an
ra sia'an. Chi su'va ka ka'an ra ja ka
jini ndaa kuiti ra. Yukan kuu ja ka
nchakuachi ga siki ra naa ra, ti tukaa
kuiti iyo jnuka'nu ini —ni kachi Jests.

Jnu'un ka'an siki rii

Siin Jests ka'an ya, ti ni kachi ya:
]. O —Na kachi ndaa ri nuu ra naa
ra, ja iin chaa kanda sava'ni ga yu'u
nda'a jaku rii ti kivi xe'e da, chaa un
kuu iin fiakui'na. 2Ko maa chaa xiin rii
un chi kivi ndaa da ichi yu'u jaku ti. Ti
chaa yukan kuu maa chaa nchaka rii un.
3 Chaa ndito rii un kuifia da yu'u jaku rii,
ti kivi maa chaa xiin rii un. Kana da xini
ti, ti kuiti un ka nakuni ti ndusu yu'u da,
kekoyo ti ki'in ti, ti tu kusiin ti kinkoyo
ti.

4Nu ni ndi'i rii da ni keni'in da, nas-
tutu da ti ti kinkoyo tutu ti jiin da, chi
ka fiunuu ti ja maa da kuu jito'o ti. ®Ti
tu kaka tutu ti jiin inga yivi, chi vanua
tu ka nakuni ti ndusu yivi un, ti su'va
kuichanuu ti kinkoyo ti, chi ansu maa ji-
to'o ti kuu —ni kachi Jests.

6Sia'an ni ka'an Jests jiin yivi un, ko
tu ni ka chaku ini i nasa kuni ka'an ya
jiin jnu'un un.

Jestis kuu maa jito'o

7 Ti yukan ni xndaku Jestis sia'an

—Ja'a na kachi ndaa ri nuu ra naa ra.
Maa ri kuu nanu yu'u jaku nuu kivikoyo
rit un. 8 Na ti chaa ga ru'u, ni ka kii chaa
ni ka kuni nastutu yivi ri. Chaa un ni ka
kuu da iin flakui'na, chi ni ka xnda'u da
yivi naa i. Ti yivi ka kuu nanu rii un, tu
ni ka sa'a i nanu nuu chaa un. °Ru'y,
kuu ri nanu i#in yu'u jaku nuu kivikoyo
rii un. Taka yivi kivikoyo i yuxe'e un,
nu na kandixia i ru'u, yukan na ti kendo
ndaa i nuu Yandios. Koto va'a ri yivi un
nuu kunchuku i, ti koo taka ja nandi'i i.
Sia'an kuu ri nanu iin yuxe'e ja kuu yivi
kivikoyo nuu Yandios.

10Sa'a yo nanu. Chaa ka xndofia'an
un, ka kuu da nanu iin fiakui'na, chi jaa
da nuu ka'iin rii un, sakui'na da ti, ka'ni
da ti ti xnaa da ti. Ko ru'u, tu sa'a ri
sia'an. Chi su'va, vaji ri na nakana ri yivi
ja na ndivikoyo i nda'a Yandios, ti ka
kusii ini i, chi ka jika i ichi maa ya nuu
fiuyivi ja'a. Ti sia'an kunchuku i jiin ya
ja kuu saa ni.

11 Maa ri kuu nanu iin chaa xiin rii un,
ja jito va'a da rii da. Nu ni jini da ja
iyo iin nundo'o xaan nuu rii da, ti yachi
nduku da nuu kuu nasa nama da ti. Ti
vasu na kuu da, ko nama da rii da. 12Ko
iin chaa sa'a jnifiu ja kin ya'u da, nu ni
jini da ja kuan kuyajni iin va'u nuurii da,
xndoo da rii un, ti ja'a da corri kua'an da,
chi vanua ansu rii maa da kuu kuiti ndito
da un. Ti va'u un kivi ti ma'fiu rii un, ti

kachanuu ti rit un kinkoyo. 13 Sia'an ka
sa'a chaa ka kuu muzu, chi ka sa'a da
jninuy, ko so ja na ni'in da xu'un ya'u da,
ti ansu ja koto va'a da rii un.

14 Ko ru'u, kuu ri nanu iin chaa va'a ja
jito va'a da rii da. Jini ndaa ri nau ndi'i
ka kuu yivi ri, ti maa i ka nakuni va'a i
ru'u. 15 Suni sia'an maa Tata ri, chi mani
Xaan ya jiin ri, ti maa ri, jini va'a ri nuu
maa ya.

Nanu kuu iin chaa va'a ja nama da rii
da, suni sia'an kuu ru'u ja nama ri siki
yivi yi'i jiin ri, chi kuu ri ja kuu maa i
naa i.

16 Ti suni ka iyo yivi inga nacién ja
kivikoyo i nda'a ri, vasu tuja'i natu'va i
ru'u. Ko jaa iin kivi ti nastutu ri yivi un.
Tendi'i i natu'va ru'u, ti kuandatu i nuu
ri. Tendi'i yivi un najna'an i, ti koo iin ni
chaa kinda'a maa i naa i.

17 yukan kuu ja kunda'u xaan ini Tata
ri ru'y, chi tava ini ri kui ri ja na nama ri
yivi ri naa i. Ti kud ri, ko nandoto tuku
ri. 18Ni iin chaa ka ndiso jnifiu, tu kuu
ka'ni da ru'u nu tu kuu ini maa ri. Chi
kud ri, ko ja kuu ini maa ri ti kui ri. Iyo
iin jnifiu ndiso ri, ja yukan kuu ja maa ri
na kua'a jnu'un ja kudi ri. Ti jnifiu ndiso
ri, yukan kuu ja sa'a ja na nandoto tuku
ri, chi sia'an ni ta'u maa Tata ri jnifiu
—mni kachi Jestis nuu yivi un.

19Ja sia'an ni ka'an Jests, ti ni ka
kusiin tuku ini chaa hebreo un naa da.
20 Kua'a yivi un ni ka kachi:

—Jna'an da iin tachi xaan, yukan kuu
ja ni nduku'u xini da. Koto ma nde'e ga
ra nuu da —ni ka kachi i.

21 Ko sava ga i ni ka ka'an:

—Ansu sia'an ka'an iin chaa jna'an
tachi xaan. Chi nu jna'an da tachi xaan,
ti va ni tu kuu sa'a da tajna nduchi iin
chaa ni kaku kuaa —ni ka kachi i.

Ka kuni yivi kua'a i yuu siki Jests
22Na iin viko fiuu, ni ka nasa'a yivi
fiuu Jerusalén iin viko ja ka nuku'un ini

i kivi ni kuu ii vefiu'un ka'nu un. 23Ti
yukan jikonuu Jests yuxe'e vefiu'un un,
nuu nani yuxe'e Salomén. 24 Yukan ni ka
nataka chaa ka kufia'nu un, ti ni ka kachi
da:

—¢Nasa ga ti sa ka'an kaji ra nuu ri
naa ri nusa? Nu jandaa kuu ja maa ra
kuu Cristo, ni taji Yandios ja sa'a jnifiu
fia'nu. Nu jandaa kuu ti kachi kaji nuu ri
naa ri vinafiu'ni —ni ka kachi da.

25Ti ni kachi Jests:

—Ja ni kachi ri nuu ra, ko tu ka
kandixia ra naa ra. Ja ni ka jini ra jnifiu
flalnu ni sa'a ri. Ni sa'a ri taka un, chi
maa Tata ri ni ja'a jnifiu un nuu ri. Ti
jiin yukan xna'an kaji ya ja maa ya ni
taji ru'u vaji ri, ti sia'an sa na kuni ra
nau ja kuu ri. 26 Tu ka kandixia ra ru'u,
vanuxia tu ka yi'i ra jiin ri. Tu ka kuu ra
nanu ka kuu rii ja ka flunuu ti nuu maa
chaa ndito ti un.

27Ko yivi ka yi'i jiin ri, ka nakuni i
ru'u, ti ru'u nakuni ri maa i. Ti nanu ka
nukunuu rii un tachi maa jito'o ti, suni
sia'an ka nakuni yivi naa i jnu'un ka'an
ri, ti ka natu'va i ru'u. 28 Ti kua'a ri nuu
kunchuku i jiin ri ja kuu saa ni. Ti tukaa
naa kuiti i, ti ni tundo kuisonchaa i nuu
nda'a ri.

29 Maa Tata ri ni nachi'i yivi un nda'a
ri. Ti maa ya kuu ja kufia'nu ga ja kuu
nuu taka ga. Ti ni #in tu kuu kencha ja
yinda'a maa ya. 39 Ru'u jiin Tata ri, iin ni
ga yivi ka kuu ri naa ri —ni kachi Jests.

31Ti yukan ni ka kani'in chaa un yuu
ja kua'a da siki Jests niku. 32 Ti ni kachi
Jests jiin da naa da:

—Maa Tata ri ni ja'a ya jnu'un ndee
ini ru'y, ti ni sa'a ri kua'a jnifiu va'a ja
kuu ro'o naa ra. ¢Va nu xi kua'a ra yuu
siki ri ja ni sa'a ri yukan nu? —ni kachi
ya.
33 Yukan ti ni ka kachi chaa hebreo ka
kufia'nu un:

—Ansu ja ni sa'a ra jnifiu fia'nu un kuu
ja kua'a ri yuu siki ra, chi siki ja ni ka'an

ndeva'a ra siki Yandios kuu. Chi maa ra
ka'an ja iin ni kuu ra jiin maa Yandios.
Vasu suni iin chaa sia'an ni kuu ra, ti
ka'an ra ja i#in nuu ra jiin Yandios —ni
ka kachi da.

34Ti ni kachi Jestis nuu da naa da:

—Yoso nuu tutu Yandios ka fiava'a ra,
nuu ka'an ya sia'an: “Yandios ka kuu
ro'o naa ra”, ni kachi ya. 35Sia'an ni
kachi Yandios ja yivi ni ka ka'an jnu'un
ya, ni ka kuu i nanu Yandios. Sia'an ti
tu kuu ka'an yo siki tutu Yandios ja tu
ka'an ndaa. 36Ko ro'o naa ra, ka ka'an
ra ja ka'an ndeva'a ri siki Yandios, so ja
ni kachi ri ja kuu ri Se'e maa ya. Sia'an
ka ka'an tu ro'o naa ra. Ko vasu maa ya
ni ja'a #n jnifiu nuu ri, ti ni taji ya ru'u
vaji ri nuu huyivi ja'a.

37 Ti nu tu sa'a ri nava kuni maa Tata
ri, ti tu kanuu kuu ja kandixia ra ru'u.
38Ko nu na sa'a ri nava kuni maa ya, ti
suni kanuu kuu ja kandixia ra ru'u. Ko
kandixia taka jnifiu sa'a ri. Yukan na ti
sa kuni ndaa ra ja kancha maa Tata ri jiin
ri, ti maa ri suni kancha ri jiin maa ya,
ti kivi undi inijnuni ra ja jandaa ndixia
kuu un —ni kachi Jests.

39 Yukan ti ka kuni tuku da jnii da ya,
ko ni kenda ya ti kua'an ya.

40yukan na ti kuano'on Jesds. Ni
naya'a ya undi inga yu'u yucha Jordan,
ichi nuu kafia ndikandii, nuu ni skuan-
ducha Juan undi nuu yukan, ti yukan
ni kundee ya tijni kivi. 41 Kua'a yivi ni
ka kendo jiin ya, ti sava i ka ndajnu'un
sia'an:

—Tu ni sa'a Juan jnifiu fia'nu nanu
sa'a chaa ja'a vijna, ko taka jnu'un ni
ka'an da ja sa'a chaa ja'a, ti kundixia
nava ni kachi da —ni ka kachi yivi un
naa i.

42Ti kua'a yivi yukan ni ka kandixia i
Jests.

Ni nandoto Lazaro

Ni kuncha iin chaa fiuu Betania
1 ]. jani nani Lazaro, ni kuu da kua'a
Marfa jiin Marta. Ti ni ku'u xaan da.
2Maria un kuu fia ni chi'i aceite perfume
ja'a Jito'yo, ti ni nasichi fa jiin ixi xini
fia. 3Ti fia'an un ni ka taji raz6n nuu
Jests, ja kachi:

—Taa, chaa mani xaan ni jiin, ku'u da
vijna, ni kachi fia —kachi muzu un.

4Ni jini Jests jnu'un un, ti ni kachi ya:

—Ku'u da ko va tu kuu da. Ku'u da
chi sia'an ti sa kuni yivi nasa kufia'nu ya
ni taji ru'u, maa Se'e Yandios. Jiin kue'e
ja'atistuuri ja suni kufia'nu ri —ni kachi
ya.

5Mani Jests jiin Marta, jiin ku'u fia,
jiin Lazaro. © Ti vasu sia'an, ko ni kendo
ya uu ga kivi nuu kancha ya na ni ni'in
ya jnu'un ja ku'u da. 7 Yukan ti sa ni
ka'an ya jiin chaa ka skua'a jiin ya:

—Na'an na cho'o, chi nandeokuiii yo
fiuu Judea —ni kachi ya.

8 Chaa ni ka skua'a jiin ya ni ka kachi
da:

—DMaestro, ja jini ni ja yivi hebreo un
ka kuni kua'a i yuu siki ni na ni kunde ni
yukan, ti va kua'a yivi un yuu siki ni nu
na jaa tuku ni yukan. ¢Ti kuni ki'in tuku
ni yukan nu? —ni ka kachi da.

9Ti ni kachi Jests nuu da naa da:

—Iyo uxi uu hora iin kivi ja na kuni
ndaa yo na ichi ki'in yo. Ti nu sa'a yo
nanu ka sa'a yivi ka jikonuu nduu, ja sa'a
yo jnifiu va'a, ti tu naa yo, chi ka jini
ndaa yo na ichi ki'in yo.

10Ko nu sa'a yo nanu ka sa'a yivi ka
jikonuu nuu faa kuiti ja sa'a yo jnifiu
ndeva'a, yukan na ti naa yo, chi tu jini
ndaa yo na ichi ki'in yo —ni kachi ya.

11 Nu ni ndi'i ni ka'an ya sia'an, ti ni
kachi ya:

—Amigo yo Lazaro ja ni kixi da, ti ki'in
ri ja na naxndoto ri da —ni kachi ya.

12Yukan ti ni ka ka'an chaa ka skua'a
jiin ya:

—Taa, nu kixi da, ti ni jini yo ja ndu-
va'a da —ni ka kachi da.

13Ko so sia'an ni ka'an Jests jiin da,
chi ja ni ji'i Lazaro. Ko ka jani ini chaa
ka skua'a jiin ya ja so kixi ndixia da.

14Ti sa ni kachi ndaa Jests:

—Ja ni ji'i Lazaro. 1> Ti kusii ini ri ja
tu ni kuncha ri yukan, chi sia'an na ti
kandixia va'a ra ru'u. Na'an na cho'o
nde'e ndiyi un —ni kachi ya.

16 Yukan ti Tomads, chaa nani kuati un,
ni ka'an da jiin uu ga chaa ka skua'a jiin
ya:

—Suni na cho'o tu yo'o, nava na kuu
yo jiin da —ni kachi da.

17Yukan ti ni jaa Jests fiuu Betania.
Ko ni ka jani yivi jnu'un nuu ya ja ja ni
ya'a kuun kivi ja fiunduji Lazaro.

18Nuu un kendo yajni jiin fuu
Jerusalén, jika uu kilémetro sava. 19 Ti
kua'a jna'an yivi hebreo ni ka kenda
nuu kanchuku Marta jiin Marfa ja ka'an
ndee jiin jna'an fia, ja sia'an ni ji'i kua'a
fia. 20 Yukan ti nu ni ni'in Marta jnu'un
ja vaji Jests, ti ni kee fia kuan nujna'an
fia ya. Ti Maria ni kendo fia ve'e. 21 Ni
kachi Marta jiin Jesus:

—Taa, sa ti ni kuncha ni ja'a ti va tu
kuu kua'a na niku. 22Ti vasu sia'an ko
jini na ja taka ndo na kakan ni nuu Yan-
dios, ti sa'a ya —ni kachi fia.

23Ti ni kachi Jestis:

—Na ndoto kua'a ra —ni kachi ya.

24Ti ni kachi Marta:

—Jini na ja nandoto da kivi na nan-
doto taka ndiyi, undi kivi ka'nu ga ja sa'a
ndaa Yandios yivi fiuyivi —ni kachi fa.

25Ti ni kachi Jests jiin fia:

—Ru'u kuu ja naxndoto yivi ja na
kuchaku i jiin Yandios. Nu kandixia i
ru'y, ti vasu na kuu i ko nandoto i ja
kuncha i jiin Yandios. 26 Yivi chaku ti
nu kandixia i ru'u, jankivi ga kuu i, chi
kuchaku i ja kuu saa ni. Ti ro'o Marta,

¢kandixia ra jnu'un ja'a nu? —ni kachi
ya.
27 Ti ni ka'an Marta:

—Kandixia na, taa. Kandixia na ja maa
ni kuu Cristo. Maa ni kuu Se'e Yandios,
ja ni taji ya nuu fiuyivi ja'a —ni kachi
fia.

28Gija'an ni ka'an Marta ti kua'an fia.
Kuan kana xe'e fia ku'u fia. Ni kachi fia
jiin fa:

—Maa maestro ni chaa, ti kana ya ro'o
—ni kachi fia.

29Gja'an ni kachi fia ti yachi ni
ndokuifii Marfa ti kua'an ni fia nuu ya.
30Ti changa ga kivi Jestis fiuu un, chi
ni kendo ya nu ni janujna'an Marta ya.
31 Jna'an fia hebreo ja kanchuku ini ve'e
jiin Maria, ja ka ja'a i jnu'un ndee ini
maa fia. Ni ka jini i ja ni ndokuifii yachi
fia kua'an fia. Ni ka chindikun i fia, chi ka
ndo'o ini i ja kua'an fia nuu Hafia ndiyi
un kua'an nde'e fia. 32Yukan ti ni jaa
Maria nuu Jests. Nu ni jini fia nuu ya,
ti ni jakunjiti fia nuu ya. Ti ni kachi fa:

—Taa, sa ti ni kuncha ni ja'a ti va tu
kuu kua'a na niku —ni kachi fia.

33Ni jini Jests ja nde'e xaan fia jiin ja
ka nde'e xaan yivi hebreo un. Ja yukan ti
so ni jaka'nu ini ya, chi ni kunda'u xaan
ini ya nuu i.

34Ni jikajnu'un ya maa fia:

—¢Nanu ni chunduji ra da nusa? —ni
kachi ya.

—Cho'o ti kuni ni, taa —ni kachi fia.

35Nu ni jini Jestis yukan ni kukui'ya
ini ya, ti ni nde'e ya.

36Ti yivi hebreo un ni ka ka'an jiin
jna'an i:

—Jandaa ndixia kuu ja mani xaan ni
iyo da jiin ndiyi un, chi suni kukui'ya ini
da —ni ka kachi i.

37 Ko sava i ni ka kachi:

—Ni sa'a da tajna chaa ni kaku kuaa
un. Ti va suni kuu sa'a da ja tu kuu
Lazaro niku —ni ka kachi i.

38Ti ni ndukui'ya tuku ini Jestis nu ni
jaa ya nuu fiunduji Lazaro. ¥in yau kava
kuu, ti yukan ndi'yu iin yuu ka'nu.

39Ni kachi Jestis nuu da naa da:

—Chajiyo yuu un naa ra —ni kachi ya.

Marta, kua'a ndiyi yukan, ni kachi fa:

—Taa, va ja ni kuxiko xaan da, chi ja
iyo kuun kivi ja ni ji'i da —ni kachi fia.

40 Ko ni kachi Jests jiin fia:

—Ni kachi ri ja nu kandixia ra, ti kuni
ra ja kufia'nu xaan Yandios jiin jnifiu sa'a
ya —ni kachi ya.

41 yukan ti ni ka chajiyo da yuu ndi'yu
yu'u yau ndiyi un. Ti Jesus ni ndakoto ya
ichi andivi, ti ni kachi ya:

—Tata na, nakuanta'u na nuu ni ja ni
jiniso'o ni jnu'un ka'an na. 42Ja jini na
ja nini chunso'o ni jnu'un ka'an na, ko ni
kachi na sia'an, chi kuni ka'an na jnu'un
ndaa nuu yivi ka'iin ja'a, ti nava sia'an
na kandixia i ja maa ni ni taji safia vaji
na jiin jnifiu ja'a —ni kachi Jesus.

43Ni ndi'i ni jikanta'u ya, ti ni kanajiin
ko'o ya sia'an:

—iL4zaro! jNa'an ti kenda! —ni kachi
ya.
44Ti ni kenda Lazaro. Suku da sa'ma
ndiyi. Ndikun sa'ma nda'a da jiin si'in
da, ti suni suku iin sa'ma nuu da. Yukan
ti ni kachi Jestis nuu yivi un:

—iNdaji da naa ra! Tisia ra da naki'in
da —ni kachi ya.

Ka ndajnu'un chaa hebreo ka
kufia'nu un nasa jnii da presu Jests

(Mt. 26.1-5; Mr. 14.1-2; Lc. 22.1-2)

45Yivi hebreo ja ni ka ja'an ve'e Maria,
ni ka jini i jnifiu ni sa'a Jesus, ti kua'a i ni
ka kandixia ya. 46 Ko sava yivi un kua'an
i nuu ka ndututu chaa fariseo, ti ni ka
jani i jnu'un jnifiu ni sa'a Jests. 47 Yukan
ti ni kachi sutu kufia'nu ga un nuu chaa
fariseo un naa da ja na ndututu taka chaa
ka yi'i jiin junta ka'nu nuu nacién Israel.
Nu ni ka ndututu da, ti ni keja'a ka nda-
jnu'un da:

189

Juan 11:56

—¢Ndoo sa'a yo vijna? Chi Jesis
yukan, kua'a jnifiu fia'nu sa'a da. 48 Nu
tu kasi yo yu'u da, ti va ndi'i yivi
kandixia i, ti kundikun i maa da. Jiin
jnu'un ka'an da un ti chaa soldado fiuu
Roma, ti xnaa da vefiu'un ka'nu yo. Ka'ni
da yo'o jiin yivi fuu yo. Yukan ti koo
nundo'o siki yo nu tu nakutu yachi ini
yo nasa sa'a yo jiin chaa un —ni ka kachi
da.

49Ti kancha Caifas yukan, ja kuu da
iin sutu kufia'nu ga kuiya un, ti ni kachi
da:

—Tu ka jini kuiti ra nasa sa'a ra naa
ra. °°Va nu tu ka jini ra ja va'a ga ja iin
chaa na kuu ja kuu nuu ni fiuy, ti ansu ja
kuu tendi'i kuiti yo naa yo. Va'a ga ja na
kuu Jestis nava na nama yo maa yo jiin
yivi fiuu yo —ni kachi da.

51 Maa da kuu sutu kufia'nu ga kuiya
yukan. Ko tu jini da ja ansu siki maa da
ni ka'an da ja kachi da ja na kuu Jests
nava na keta'u yivi ni iuu hebreo.

52Ko ansu siki maa iin ni yivi hebreo
kuu ya. Chi kuu ya ja kuu ni ka'nu yivi
fiuyivi, nava sia'an na ti nastutu ndi'i ya
yivi ni ka kandixia Yandios, ti na nduu
i #in ni ga yivi nuu ya, vasu jika xaan
ni ka jichanuu i nuu kanchuku i nuu
fAluyivi ja'a. 53 Ja sia'an kuu ja undi kivi
jha, chaa hebreo ka kuna'nu un ni ka
keja'a ka nduku da nasa ka'ni da Jests.
54 Ja yukan tukaa ni jikonuu Jests nuu
ka'iin chaa ka kufia'nu un, chi ni kee
ya fiuu Judea, ti kua'an ya iin fiuu nani
Efrain, nu iyo yajni fiu'un te'e un. Yukan
ni kendo ya jiin chaa ka skua'a jiin ya.

55Kuan kuyajni kivi viko pascua ka
nasa'a yivi hebreo un, ja ka nuku'un ini
i kivi na ni nama Yandios maa i fiuu
Egipto na jana'an. Ja yukan kua'a yivi
ni ka jakoyo yachi ja ka nasandoo i maa
i, ti na ndu ii yi nuu Yandios naa i.

56 Ti ka nanduku i Jesus fiuu Jerusalén
yukan, ko tu ni ka nani'in i ya. Ni ka

jakoyo i vefiu'un ka'nu un, ti ni keja'a
ka ndajnu'un i jiin jna'an i:

—¢Ndoo ndo'o ini ra? ¢Kii chaa un
viko ja'a vijna xi tuu nu? —ni ka kachi i.

57Ti sutu ka kufia'nu jiin chaa fariseo
un, ni ka taji da jnu'un, ja nu ni ka jini
yivi nuu kande Jests, ti na kaxnu'u ni
nuu da, nava na jnii da presu Jess, ni
ka kachi da naa da.

Iin fia'an ni chi'i aceite
perfume ja'a Jests

(Mt. 26.6-13; Mr. 14.3-9)

Kumani ifiu ga kivi ja keja'a viko
]. 2 pascua, ti ni jaa Jests fiuu Beté-
nia, nuu kancha Lazaro, chaa ni naxn-
doto ya nuu fiuji'i. 2Nu ni jaa Jestis ti ni
ka sa'a iin viko lulu ja kuu maa ya. Marta
ni sava'a ja kuu viko un. Ti Lazaro kan-
cha da nuu mesa jiin Jests.

3Suni kancha Marfa yukan. Ti ja iyo
tu'va fia sava litro aceite perfume, mani
maa nardo, ja nchaa ya'u xaan tonto, ti
ni chi'i fia siki ja'a Jesds. Ti na nasichi
fia jiin ixi xini fia. Ti ni chitu xiko vixi
ini ve'e jiin xiko perfume un.

4Ti Judas, chaa fiuu Cariote, suni kan-
cha da un, chi suni ni skua'a da jiin
Jestis. Ko so ja maa da kuu in ja kin
nukua'a Jesids nuu chaa ka jito u'u ya.
5Ti ni kachi da:

—¢Ndoo tu ni xiko fHa aceite perfume
un? Ti i ni'in fa uni ciento xu'un plata
ja chindee fia yivi nda'u niku —ni kachi
da.

6Sia'an ni kachi da, ko ansu ja kun-
da'u ini da yivi nda'u, chi vanuxia kuu da
iin chaa kui'na. Ti maa da kuu ja ndiso
xu'un ja kuu nuu ndaja'a Jests, ti tava
da xu'un ja ka ja'a yivi naa i. 7 Yukan ti
ni kachi Jests:

—Sia na sa'a maa na, chi ja satu'va na
ru'u ja kuu kivi jakunduji ri. 8Ko yivi
nda'u un naa i, chi sia'an ni kunchuku
i jiin ra, ko ru'u chi ansu sia'an ni kun-
cha ri jiin ra naa ra —ni kachi Jests.

9 Kua'a yivi hebreo ni ka ni'in yi jnu'un
ja kande Jestis iuu Betania, ti ni ka kee
i kuankoyo i yukan, kuande'e i ya. Ko
ansu nini Jestis kuan nde'e da naa da,
chi suni kuan nde'e da Lazaro, chaa ni
naxndoto Jestis nuu fiuji'i. 19Ti sutu ka
kufia'nu un, suni ni ka ndo'o ini da ja
ka'ni da Lazaro. !! Chi kua'a xaan yivi
hebreo un ni ka jini i nava ni kuu jiin
Lazaro, ni ka kusiin i jiin sutu un, ti ni
keja'a ka kandixia i Jests. Ni ka kandixia
i Jests chi ni ka jini i jnifiu fia'nu ni sa'a
ya jiin Lazaro.

Ni kivi Jests fiuu Jerusalén
(Mt. 21.1-11; Mr. 11.1-11; Lc. 19.28-40)

12 Kua'a yivi ka kuchitu fiuu Jerusalén,
chi ni ka jakoyo i ja kuu viko pascua.
Inga kivi, ti ni ka ni'in yi jnu'un ja chaa
Jesus fiuu Jerusalén. 13Ni ka kenda i ti
kuan nujna'an i ya jiin nda'a yuku fiuu.
Ti ni keja'a ka kanajaa i:

—Na'nu na koo maa ya ja ni taji Yan-
dios ja vaji ya. Vaji ya jiin jnifiu maa Ji-
to'yo Yandios. Na ta'u ya jnifiu nuu ni
tu'u yivi fiuu Israel —ni ka kachi i.

14Nj ni'in Jests in burru lulu, ti ni
yoso ya ti nava ni kachi tutu ii Yandios
ja ni ka'an ja'a Jesus:

15Ro'0, yivi ja kanchuku nuu fiu'un
fiuu Sién, koto ma yu'u ra.

Maa ya ja kii ta'u jnifiu nuu ra, ja vaji
ya,

ti yoso ya iin burru.

Kachi tutu.

16 Kivi un tu ni ka chaku ini chaa ni ka
skua'a jiin Jests ja nasa kuni ka'an tutu
ii Yandios, ja sia'an kii Jests nuu fiuu
Jerusalén. Ko nu ni nandoto tuku Jesis
nuu fiyji'i, ti sa ni ka nuku'un ini da. Ni
keja'a ka nuku'un ini da ja ni kachi tutu
Yandios ja sia'an koo, ti sia'an ni kundaa
ndixia nava ni jna'an ya.

17 Yukan ka'iin yivi ni ka jan nde'e na
ni naxndoto ya Lazaro, ti ka jani i jnu'un
ja ni ka jini i nu ni fiunduji da, ti suni ni

ka jini i nasa ni kana ya xini da hora ni
nandoto da. 18 Ja yukan kuu ja kuankoyo
i kuan nujna'an i Jests, vanuxia ja ni ka
jiniso'o i ja ni sa'a ya jnifu fa'nu un.

19Ko chaa fariseo un, ni ka keja'a ka
ndajnu'un da naa da:

—Ja ni ka jini yo ja tukaa ga ndo kuu
sa'a yo vijna na. Chi ja ni ndi kuiti yivi
kuankoyo i jiin chaa un —ni ka kachi da.

Yivi fiuu Grecia ka nanduku i Jestis
20Suni ni iyo yivi Auu Grecia ja ni
ka jakoyo i fuu Jerusalén, chi kuan
chifiu'un i kivi viko un. 21 Ni ka ndej-
na'an i jiin Felipe, iin ndaja'a Jesis ja
kuu da chaa fiuu Betsaida, ja kuu iin
ndafiuu Galilea. Ti ni ka kachi i:

—Taa, ka kuni ka'an na jiin Jesis —ni
ka kachi i.

22Ni ja'an Felipe, ni kaxnu'un da
nuu Andrés. Ti ndinduu da sia'an kuan
kaxnu'un nuu Jesds. 23 Yukan ti ni kachi
ya nuu da naa da:

—Ja ni jaa kivi ja kuu Se'e Yivi Nuyivi,
nava na kuni yivi naa i ja ndufa'nu ri
sa'a Yandios. 24 Yukan kuu ja na kachi
ndaa ri nuu ra nasa kuu jiin in ni triu.
Chi jini yo ja nu tu kanakava triu un nuu
fiu'un ti ndi'yu siki, ni tu ndoto kuiti. Ti
sa'a yo nanu ja ni ji'i triu un. Chi nani
kaa ni kaa triu un. Ko nu na kanakava
triu un chii fiu'un, yukan na ti nandoto
ti nakaya kua'a xaan.

25Suni sia'an kuu jiin ro'o naa ra.
Nu ndi'i kuu ini ra nasa ni'in ga ra ja
kufiava'a ra nuu fiuyivi ja'a, ko na kachi
ri ja jiin yukan ti naa ra nuu Yandios. Ko
nu su'va na sa'a ra nanu triu un, ja sa'a
ra nanu ja tukaa ga chaku ra, yukan ti
ni tukaa kundiyo ini ra ndajnifiu iyo nuu
fiuyivi ja'a. Nu siukan na sa'a ra ti kendo
ndaa ra nuu Yandios, chi nakutu ini ra ja
kuu nuu maa ya. Sia'an na ti kuncha ra
jiin ya ja kuu saa ni. 26 Ko nu kancha ra
fuyivi ja'a ti sa'a ra jnifiu ja kuu maa ri,
ti siuku ndaa ra jnifiu ri. Nu sia'an sa'a

ra, ti kuncha ra jiin ri, chi sa'a ra jnifu
ja kuu nuu maa ri. Nu sajnifu ra ja kuu
ru'u, ti na sa'a Tata ri ja na ndufia'nu ra
—ni kachi Jests.

Ni ka'an Jests ja kuu ya

27 Siin Jestis ka'an ya ti ni kachi ya:

—YVijna ti ndi'i xaan ini ri ja undi nda'u
kuu ini ri. Ti tu jini ri nasa ka'an ri jiin
Tata ri. Ko tu kachi ri ja na nama ya ru'u
nuu nundo'o Kkii siki ri, chi ja siki jnifiu
yukan vaji ri. 28 Ko na kachi ri jiin ya:
“Tata na, vijna ti na ka'an yivi ja kufia'nu
xaan ni” —ni kachi Jests.

Yukan ti ichi andivi ni ka'an iin ndusu
yu'u Yandios, ti ni kachi ya:

—Ja ni ka jini yivi ja kufia'nu xaan ri,
ko na kuni tuku i ja kufia'nu xaan ndixia
ri —ni kachi ya.

29Ti yivi ka'iin yukan ni ka jiniso'o da
ndusu un, ti sava i ni ka kachi:

—Taja ni ka'an —kachi da.

Ko sava ga yivi un ni ka kachi:

—1¥in angel Yandios ni ka'an jiin ya
—ni ka kachi da.

30Yukan ti Jests ni kachi ya nuu da
naa da tuku:

—Ansu nuu ru'u ni ka'an Yandios
jnu'un un, chi su'va, nuu ro'o naa ra
ni ka'an ya nava na kuni ra ja ni ka'an
ndixia ya jiin ri. 3! Ti na kachi ri nuu ra
naara ja ja ni jaa kivi ja xndichi Yandios
kuachi siki yivi fiuyivi ja'a. Ti #in ja ta'u
jnifiu nuu i kuxio ki'in iin. 32Ko kivi na
ndani'in yivi ru'u, yukan na ti sa'a ri ja
na kandixia da sivi da naa da, ti nakuaka
ri yi kunchuku da jiin ri —ni kachi ya.

33 Jiin jnu'un un ni jani ya jnu'un nasa
kuu ya. 34Ti yivi un ni ka ka'an da jiin
ya:

—Ka jini na ja tutu ii Yandios ni kachi
ja kua'a Yandios jnifiu nuu Cristo, ti
kuchaku ya ja kuu saa ni. Nusa ti, ¢nasa
kuu ja kuu Se'e Yivi Nuyivi? ¢Nau kuu
Se'e Yivi Nuyivi un nusa? —ni ka kachi
da.

35Yukan ni kachi Jesiis nuu da:

—Maa iin ja kuu nanu fiu'un ndinchaa,
kuncha jiin ra jaku ni ga kivi. Ja sia'an
kuu ja kanuu ja na kaka ndaa ra, chi
maa fiu'un ndijin un ndinchaa nuu ichi
ra. Koto maa kivi ra nuu ichi fiufiaa un,
chi sia'an na ti xnaa ra maa ra. Ko nu ka
jikonuu ra nuu fuifaa, ti tu ka jini kuiti
ra na ichi ki'in ra. 36 Vijna ti maa ¥n ja
kuu nanu fiu'un ndijin kancha jiin ra. Vi-
jna ti kandixia maa ya naa ra, chi sia'an
na ti nduu ra yivi ka jika nuu ichi ndaa
—ni kachi ya.

Jnu'un yukan ni ka'an Jesus ti kua'an
ya. Ni sa'u ya kua'an ya. Ti tukaa ga ni
ka jini yivi naa da nachi kua'an ya.

Tu ni kandixia yivi hebreo Jests

37Yivi hebreo un ni ka jini da jnifiu
fla'nu ni sa'a Jesus, ko tu ni ka kandixia
da ya. 38Ja yukan ti ni kundaa jnu'un
ni ka'an profeta Isaias na jana'an, chi ni
kachi da nuu Yandios:

Jito'yo, tu iyo ni iin yivi ja kandixia ra
jnu'un ni ka'an ri.

Ni tu ni kandixia ra ja sa'a ri jnifiu fia'nu.

Ni kachi Isafas.

39Ja yukan tu ni kuu kandixia da, ti
sia'an ni ka'an Isafas tuku:

40 Tu ni ja'a Yandios ja na kujnuni ini da.

Ni sia ya maa da nava na nduni'in ga
undi ini afiu da.

Ka kuu da nanu yivi kuaa ja tu ka jini da
na ichi ki'in da, chi tu chaku kuiti
ini da.

Ja yukan nu tukaa sia da jnifiu ndeva'a
un, ti ni tu nduva'a undi ini afiu da.

Ni kachi Jests, kachi tutu.

41 Yukan ni kachi Isafas chi ni jini da ja
kufia'nu xaan Jests, ti ni jani da jnu'un
siki nasa koo kivi kii ya.

42Vasu ni iyo kua'a ga yivi hebreo ja
tu ni kandixia i Jests, ko kua'a yivi ni ke-
ja'a ka kandixia da ya. Suni kua'a chaa
ka kufia'nu ja ka ta'u jnifiu nuu yivi he-
breo un, ni ka keja'a ka kandixia da.

Ko tu ni ka stuu da maa da ja ka'an
da jnu'un ja ka kandixia da, chi ka yu'u
da chaa fariseo. Chi sandau tukaa kua'a
chaa un jnu'un ja kivi da ini vefiu'un
ka'nu un. 43 Sia'an ni ka sa'a chaa un, chi
ni ka ndiyo xaan ini da ja na kua'a yivi ja
yifiu'un nuu da, ti ansu ja na kua'a maa
Yandios ja yifiu'un nuu da naa da.

Xndichi Jests yivi naa da
jiin jnu'un ka'an ya

44Ni ka'an jaa Jests, ti ni kachi ya:

—Yivi ja ka kandixia ru'u, ansu maa
iin ni ru'u kandixia da, chi suni kandixia
da undi maa Tata ri, ya ni taji ru'u. 4> Ti
yivi jini nuu ri, suni ka jini da nuu maa
ya ni taji ru'u.

46 Kuu ri nanu iin fiu'un ja ndinchaa
fiuyivi ja'a, ja na kuni yivi na ichi kaka
da. Nu na kandixia da ru'u, ti tukaa ga ka
jika da nanu yivi ka jikonuu nuu fiufiaa,
ja tu ka ni'in da na ichi ki'in da. 47-48 Ko
nu tu kuni kandixia ra ru'u, ni tu kuni
kuanta'u ra jnu'un ka'an ri. Ko iyo ¥n ja
kankuachi siki ra ti sa'a ndaa ya kuachi
ra. Chi kii kivi juicio ja sa'a ndaa ya siki
ra, ti xndichi ya ro'o ndenu ni ka janta'u
ra jnu'un ri xi tuu.

49Ko tu ka'an ri jnu'un ja'a ja kuu ini
maa ni ri, chi Tata ri ni taji ru'u jiin
jnifu ja'a. Ti maa ya kuu ja ni kachi nasa
koo jnu'un ka'an ri nuu yivi fuyivi ja'a.
50 Jini ndaa ri ja nu na sa'a ra nava kachi
Yandios, ti kunchuku ra jiin ya ja kuu
saa ni. Ja yukan kuu ja ka'an ri jnu'un
ja'anava ni kachi maa Tata ri nuu ri —ni
kachi Jests jiin yivi un naa da.

Ni nakacha Jestis si'in ndaja'a ya

1 3 Kumani iin kivi ga ja keja'a viko

pascua un. Ti jini Jests ja, ja ni
jaa kivi ja kee ya nuu fiuyivi ja'a ti kin
no'on ya nuu Tata ya. Sia'an ja jini ya,
kuu nda'u xaan ini ya taka yivi ni ka
skua'a jiin ya. Vijna ti stuu kaji ya ja kun-
da'u ini ya maa da naa da.

2Ko ja ni jini Jestis ja, ja ni kue'e ja'u'u
un ini afu Judas, se'e Simén, chaa fuu
Cariote, ja nakua'a da Jests nuu chaa ka
jito u'u ya. 3Suni jini Jestis ja maa Tata
ya ni ja'a jnifiu nuu ya ja yinda'a ya taka
jaiyo. Jini ya ja vaji ya nuu kancha Tata
ya, ti jini ya ja nandeokui tuku ya nuu
kancha Tata ya. Sia'an ni ndo'o ini ya
kivi ni kuxini ya jiin chaa ka skua'a jiin
ya.
4Ni ka kuxini da ti ni ndokuifii Jests.
Ni chajiyo ya sa'ma ya, ti ni ki'in ya iin
toalla. Ni ju'ni da chii ya. ®Yukan ti ni
chu'un ya nducha ini iin ti ja'an, ti ni
keja'a nakacha ya ja'a ndaja'a ya. Ti na-
sichi ya ja'a da jiin toalla nu'ni chii ya
un.

6Ni jaa ya nuu kancha Simén Pedro, ti
ni kachi Pedro jiin ya:

—Jito'yo, ¢va nu nakacha ni ja'a na
xino? —ni kachi da.

7'Ti ni kachi Jests jiin da:

—Tu chaku ini ra ndoo sa'a ri vijna, ko
jaa kivi ti ndi'i nuku'un ini ra —ni kachi
ya.
8Ti ni kachi Pedro:

—Sia'an ko tu nakacha kuiti ni ja'a na
—ni kachi da.

Ti ni kachi Jests:

—Nu tu kuanta'u ra ja nakacha ri ja'a
ra, ti tu ni'in ra ta'u ja kuncha ra jiin ri
—mni kachi ya.

9Yukan ti ni ka'an Pedro jiin ya:

—Jito'yo, vatuni nu na nakacha ni ja'a
na, ko suni nakacha ni nda'a na jiin xini
na —ni kachi da.

10Ti maa Jests ni kachi ya jiin da:

—13in yivi sa ni jichi, tukaa nini kuu ja
kuchi da uu jinu, chi so ja'a ni ga da na
ndundoo, chi ja iyo ndoo ni tu'u da. Ro'o
naa ra, chi ja ka iyo ndoo undi ini afiu ra,
vasu ansu taka ra —ni kachi ya.

11Sja'an ni kachi ya chi ja ni jini ya
na chaa kuu ja kin nakua'a ya. Ja yukan
kuu ja ni kachi ya ja tu ka iyo ndoo taka

da naa da. 12 Nu ni ndi'i ni nakacha Jesus
ja'a da naa da, ni nakui'na tuku ya sa'ma
da, ti ni nukoo tuku ya nuu mesa.

Ni nukoo tuku ya nuu mesa un, ti ni
kachi ya jini da naa da:

—¢Ni ka chaku ini ra jnifiu ni sa'a ri
ja'a xi tuu nu? 13Ro'o chi ka ka'an ra ja
kuu ri Maestro ra siki ja ni xna'an ri ro'o
ranaara. Tikaka'an ra ja kuuri jito'ora,
chi kufia'nu ri. Ti vatuni ka ka'an ra, chi
sia'an kuu jnifiu ndiso ri. 14 Ti nu ru'u ja
kuu ri Maestro, ja kufia'nu ri nuu ra naa
ra, ti ni nakacha ri ja'a ra. Ti suni sia'an
ro'o naa ra, nakacha ja'a fianijna'an ra.
15 Jnifiu ja'a ni sa'a ri ja ni xna'an ri nuu
ra naa ra ja na chun ini chun afiu ra ja
suni sia'an sa'a ra jiin fnanijna'an ra.

16 Jandaa na kachi ri ja tendi'i ka kuu
muzu, chi ni #in muzu tu kufia'nu ga da
nuu jito'o da. Vanuxia kufia'nu ga chaa
ta'u jnifiu un. Suni sia'an chaa kuu tajnu,
tu kufia'nu ga da ja kuu chaa nata'u
jnifu nuu da, chi chaa nata'u jnifiu un
kufia'nu ga da. 17 Ka jini va'a ra tendi'i
jnu'un. Ko kanuu ja na siuku ra sia'an
nava kachi ri, nava na kunchaa Yandios
jiin ra, ti kosii ini ra naa ra.

18Ko tu ka'an ri siki nasa koo jiin
tendi'i ra naa ra. Chi jini va'a ri nasa kuu
jiin taka yivi ni nakaji ri, ko kanuu ja na
jinu ndaa nava kachi tutu Yandios, chi
ni kachi siki ru'u: “Iyo iin ja kaji staa
jiin ri, ti yukan kuu ja sa'a ndeva'a siki
ri”, kachi tutu. 19Sia'an ja kaxnu'un ri
jnu'un un nuu ra vijna ti changa ga kun-
daa ga. Nava nu na kundaa, yukan na ti
kandixia ra ja maa ri kuu Cristo ni taji
Yandios, chi koo nundo'o siki ri sia'an
nava ni kachi ri.

20 Jandaa na kachi ri ja iyo yivi taji ri.
Ti nu kuanta'u yivi da, suni kuanta'u da
ru'u, ti yivi kuanta'u ru'u, suni kuanta'u
da maa ya ni taji ru'u jiin jnifiu ja'a —ni
kachi Jests.

Kachi Jestis nau kuu ja nakua'a ya

(Mt. 26.20-25;
Mr. 14.17-21; Lc. 22.21-23)

21 Nu ni ndi'i ni ka'an Jests jnu'un un,
ti ni keja'a ndi'i kuu ini ya ja undi kafia
afiu ya. Ja yukan na ti ni kachi kaji ya
nuu da naa da:

—Na kachi kaji ri ja #in ra kuu ja
nakua'a ru'u nuu yivi ka jito u'u ru'u
—ni kachi ya.

22Yukan ti ni ka keja'a ka nde'e nuu
jna'an da, chi tu ka jini da nau iin iin da
ka'an ya siki. 23 Ti yajni xiin Jestis nukoo
iin chaa mani ga ya jiin, ti ka ndajnu'un
da jiin ya ni hora ka yaji da staa. 24Ti
Simén Pedro ni sa'a da iin sefia nuu chaa
un ja na kajnu'un da ya na ndenu nau
siki chaa ka'an ya.

25Chaa un ni tu'va ga da xiin Jests, ti
ni jikajnu'un da ya:

—Jito'yo, ¢na chaa kuu nusa? —ni
kachi da.

26 Ti ni kachi Jests jiin da:

—Na chuntoo ri iin pedazu staa stila,
ti chaa kua'a ri nuu, chaa yukan kuu —ni
kachi ya.

Yukan ti ni chuntoo ya iin pedazu staa
stila, ti ni ja'a ya nuu Judas, se'e yii
Simén, chaa fiuu Cariote.

27Ti hora ni ja'a ya staa un nuu Judas
ni yee da, hora un ni nakue'e ja'u'u un
maa da. Yukan ti ni kachi Jesds jiin da:

—Ja iin jnifiu sa'a ra, ti kuan sa'a
vinafiu'ni —ni kachi ya.

28 Ti ni #in chaa kanchuku mesa nuu ka
yee da staa un, tu ni ka chaku ini da ndoo
ni ka'an Jesis sia'an jiin Judas. 29 Chi
vanuxia Judas kuu chaa ndiso xu'un da
naa da, ti sava da ni ka ndo'o ini ja ni
ka'an Jests jiin da ja na kin kuaan da
nau ja ka nandi'i da ja kuu kivi viko un.
Sava ga da ni ka ndo'o ini ja na kua'a
jaku xu'un nuu yivi nda'u un naa i.

30 Nu ni ndi'i ni yaji Judas staa yukan,
ti ni kee da kua'an da. Ko ja ni kuaa kuu.

194

Juan 13:38

Ja na kunchuku vii na
kunchuku mani yo

31Nu ni ya'a Judas kua'an da, ti ni
kachi Jests:

—YVijna na ti kuni yivi ja maa ¥n ni ya
kuu Se'e Yivi Nuyivi, ja kufia'nu xaan ga
jiin #n jnifu kin sa'a ya vijna. Ti na kuni
ndijin yivi naa da ja vii kufia'nu Tata
yo Yandios. 32Vijna na ti maa Se'e ya
xna'an nasa kufia'nu Yandios jiin jnifiu
sa'a ya. Vijna na ti nakua'a ndixia Yan-
dios ja yifiu'un nuu maa Se'e ya. Vijna ti
sa'a Yandios ja na ndufia'nu ga maa Se'e
ya.
33 Hijo, ndee kunda'u ini ri ro'o naa ra,
ko xaan ga kuiti hora ja'a, ja iin nun-
daa ni ga kuncha ri jiin ra ti ki'in ri. Ko
nanu ni kachi ri nuu yivi hebreo un, suni
sia'an na kachi ri nuu ra naa ra vijna. Chi
nanduku ra ru'u, ko tu kuu ki'in ra nuu
ki'in ri. Tu kuu kundikun ra ru'u vijna.

34Ko na ta'u ri iin jnifiu ja4 nuu ra naa
ra, ja na kunda'u ini nuu jna'an ra, sia'an
nanu ni kunda'u ini maa ri ro'o. Ti sia'an
na kunchuku vii na kunchuku mani ra.
35Ti nu vii vii kanchuku ra, ja ka kun-
da'u ini nuu jna'an ra, ti kuni yivi naa i
jani ka skua'a ra jiin ri —ni kachi Jests.

Kachi Jests ja uni jinu ka'an
Pedro ja tu jini da ya
(Mt. 26.31-35;

Mr. 14.27-31; Lc. 22.31-34)

36 Ni kachi Pedro jiin Jesus:

—Jito'yo, ¢nanu ki'in ni nusa? —ni
kachi da.

Ti ni kachi Jests jiin da:

—Tu kuu ki'in ra nuu ki'in ri vijna, ko
kuee ga ti sa jaa ra —ni kachi ya.

37 Yukan ti ni kachi Pedro:

—Jito'yo, ¢ti ndoo tu kuu ki'in na jiin
ni vijna? Ja iyo tu'va na ja nama na ni'in
vasu na kuii na ja siki ni —ni kachi da.

38Ti ni kachi Jestis jiin da:

—¢Nusa ti tava ini ra kuu ra ja siki ru'u
nu? Ko na kachi ndaa ri ja uni jinu kachi
ra ja tu jini ra ru'uy, ti sa kana iin 1i'i ja
fia'an ijila —ni kachi ya.

Xna'an Jests na ichi kuu ja
ki'in nuu Tata ya Yandios

Siin ka'an Jests, ti ni kachi ya:
1 4—K0to xndi'i ra ini ra naa ra.
Kandixia ndaa nuu maa Yandios. Ti suni
kandixia ndaa ru'u. 2Na kachi ndaa ri
nuu ra naa ra ja nuu kancha Tata ri, iyo
kua'a xaan ve'e nuu kunchuku yivi naa i.
Ti sia'an ka'an ri chi jandaa ndixia kuu.
Chi sa ti tu, va tu kachi ri sia'an nuu ra.
Ko vanuxia kin no'on ri yukan, ti yukan
satu'va ri nuu kunchuku ra. 3Ki'in ri ti
satu'va ri nuu kunchuku ra. Ti nu ja ni
kuu nakoo, nandeokuiii tuku ri ti nchaa
ri kii nukuaka ri ro'o naa ra, nava na
kunchuku ra nuu kuncha ri yukan. 4Ko
ja ka jini ra ichi nuu ki'in ri —ni kachi
Jests.

5Ti Tomas ni jikajnu'un da Jesus:

—Jito'yo, tu ka jini na nachi ki'in ni.
¢Ti nasa kuu nani'in na ichi un naa na?
—ni kachi da.

6Ti ni kachi Jestis jiin da:

—Maa ri kuu nanu iin ichi, ti jnu'un
ka'an ri na kuu iin ichi ndaa un, chi ka'an
ri taka jnu'un ndaa nuu yivi, nava na
kuni yivi nau ichi kuu ichi ndaa. Maa iin
ni ru'u kuu ja sa'a ja na kuchaku yivi ja
kuu saa ni, ti kunchuku i jiin Yandios. Ko
nu tu kandixia ni iin yivi ru'u, ti tu kuu
kuiti jakoyo i nuu kancha Tata ri.

7Ni ka nakuni ra Tata ri chi ja ni ka
nakuni ra ru'u. Ti undi vijna ja ni ka
nakuni ra maa ya, chi ka nde'e ra nuu
ya —ni kachi Jests.

8Yukan ti ni kachi Felipe jiin ya:

—Jito'yo, kua'a ni jnu'un ja na nde'e
na nuu maa Tata yo Yandios. Jiin yukan
ni ti na kuva'a ini na naa na —ni kachi
da.

9Ti ni kachi Jests jiin da:

—Felipe, ja ni kuu na'an kancha ri jiin
ra ¢ti tu ja'i nakuni ra ru'u nusa? Ja ni
jini ra nuu Tata ri, chi ja ni jini ra ru'u.
Nusa ti nasa ga kuni ra ja na xna'an ri
Tata ri nuu ra. 19Kanuu ja na kandixia
ra ja kancha Tata ri jiin ri, ti kancha ri
jiin maa ya. Jnu'un ka'an ri nuu ra vijna,
tu ka'an ri ja fiu'un xini maa ri, chi maa
Yandios kancha jiin ri, ti maa ya kuu ja
sa'a jnifiu un. ! Ko kandixia ja kancha
Tata ri jiin ri, ti kancha ri jiin ya. Ti nu
tu kandixia ra nava ka'an ri, ko kandixia
ru'u ja siki taka jnifiu sa'a ri.

12Ti na kachi ndaa ri nuu ra naa ra
ja nu na kandixia ndaa ra ru'u, ti suni
kuu sa'a ra jnifiu sa'a ri, ti vasu in jnifiu
fia'nu ga, ti kuu sa'a ra naa ra. Chi ru'y,
kiin ri nuu kancha Tata ri. 13Ti taka
ndoo na kakan ra nuu Tata ri, ti kakan
ra jiin sivi ri siki ja ka yi'i ra jiin ri. Chi
ndiso ri jnifiu ja kua'a ri sava'a ni ga
ndoo na kakan ra. Ti na nde'e yivi jnifiu
sa'a ru'u, ja kuu ri se'e ya, ti na kachi i
ja kufia'nu xaan Tata ri. 14Ko na kachi
ndaa ri ja taka ndoo na kakan ra nuu ri
siki ja ka yi'i ra jiin ri ti kua'a kue'e ri,
chi ndiso ri jnifiu ja sia'an sa'a ri —ni
kachi Jestis

Chisojnu'un Jests ja
taji ya Espiritu Santo
155iin ka'an Jests, ti ni kachi ya:
—Nu ka fiukuu ini ra ru'u ja mani ri
jiin ra, ti kuandatu jnifiu ta'u nuu ra naa
ra. 16 Ti ru'u, na kakanta'u ri nuu Tata ri
ja na taji ya Inga ja chindee ro'o naa ra,
ja kuncha ya jiin ra ja kuu saa ni. 17 Maa
ya kuu Espiritu Yandios, ti maa ya ndaa
kuiti kuu ya. Chi mani jnu'un ndaa ka'an
ya. Kua'a ya jnundee ini ro'o naa ra, ti
sia'an ni kuncha ya jiin ra ja kuu saa ni.
Ko tu chindee ya yivi fiuyivi ja'a, yivi ka
sa'a ndeva'a un, chi tu ka nakuni kuiti
i maa ya. Ko ro'o naa ra chi ka nakuni
ra maa ya, chi kancha ya jiin ra vijna.
Ko jaa iin kivi ja kendo'o jnu'un ya undi

ini afiu ra, ti yukan kuncha ya ja kuu saa
ni jiin ra. 18 Ko tu xndoo kuiti ri ro'o ja
kendo nda'u ra naa ra. Chi su'va, nchaa
tuku ri ti kuncha ri jiin ra.

19Ko ja inga yivi Auyivi ja'a, jaku ni
ga kivi ti tukaa ga kuni i ru'u. Ko ro'o
naa ra, chi nakuni ra ru'u, chi vanuxia
nachaku tuku ra sia'an nanu nachaku
tuku ru'u. Chi nandoto tuku ri, ti suni
sia'an nandoto tu ro'o naa ra. 20Kivi na
nachaku ri, yukan ti kuni ra ja kancha
ri jiin Tata ri, ti maa ya kunchaa ya jiin
yo naa yo. 2 Nu fiu'un ini ra jnifiu ta'u
ri ti siuku ra, ti yukan ni kundaa ndixia
ja mani ra jiin ri. Ti nu mani ra jiin ri, ti
suni koo mani Tata ri jiin ra. Nu fiukuu
ini ra ja siuku ra jnifiu ta'u ri, ti sa ni
ru'u koo mani ri jiin ra. Naxna'an ri maa
ri nuu ra ja kancha ndixia ri jiin ra —ni
kachi ya.

22 Yukan ti ni ka'an Judas (ko ansu Ju-
das chaa fiuu Cariote), ti ni jikajnu'un
da:

—Jito'yo, ¢nasa naxna'an ndijin ni
maa ni nuu na naa na, ti nuu yivi nuyivi,
ndoo tuu? —ni kachi da.

23Ti ni kachi Jests jiin da:

—Nu mani yivi jiin ri, ti jandatu i
jnu'un ka'an ri ti siuku i. Ti undi Tata
ri ti suni koo mani ya jiin yivi un naa i.
Ti ru'u jiin Tata ri, chaa ri ti kunchuku ri
jiin yi. 24 Ko yivi ja tu mani jiin ri, chi tu
siuku i jnu'un ka'an ri. Ti jnu'un ka'an ri
ja'a, ansu jnu'un maa ri kuu. Chi jnu'un
ni ka'an maa Tata ri kuu, vanuxia maa
ya ni taji ru'u jiin jnifiu ja sia'an na ka'an
ri. 25Ja ni kuu kua'a jnu'un ni xna'an ri
nuu ra naa ra vijna ni kancha gari jiin ra.
26 Ko Tata ri na taji ya Hn ja na chindee
ro'o. Ti yukan kuu ja kii nuu ru'u, ti maa
ya kuu Espiritu Santo. Chaa ya ti xna'an
ya ro'o naa ra, xndaku ya nuu ra, ti sa'a
ya ja na nuku'un ini ra taka jnu'un ni
ka'an ri jiin ra.

27 Sandee ini ra nuu kua'an ri, ko tu
xndi'i ra ini ra, chi sa'a ri ja na kosii ini

afu ra, ti na kukuee kunchuku ra. Chi
jnu'un ka'an ri ti siuku ri, ti tu sa'a ri
nanu ka sa'a yivi fluyivi ja'a, ja ka ja'a i
jnundee ini, ko so ka ka'an i. Yukan kuu
ja koto kukui'ya ini ra jiin taka nundo'o,
ti koto ma yu'u ra naa ra.

28 Ja ni ka jini ra ja ni ka'an ri ja kin
no'on ri, ko ndixia ri ja kii tuku ri nuu
kanchuku ra nu ka iyo mani ini ra jiin
ri. Yukan ti kusii ini ra naa ra ja ki'in ri,
chi ki'in ri nuu kancha Tata ri. Ti maa ya
kufia'nu ga ja kuu ru'u.

29Ni kachi ri nuu ra naa ra ja kin no'on
ri, ti ndeocudi tuku ri ti kuncha ri jiin ra.
Jani jani ri jnu'un ja sia'an koo. Ti sa na
kandixia ra nu ja ni kundaa jnu'un ri.

30 Tukaa na jnu'un kua'a ka'an ri jiin
ra naa ra, chi ja vaji ja'u'u un ja ndiso
jnifiu nuu yivi fiuyivi ja'a. Ko tu ndiso
jnifiu ja nata'u jnifiu nuu ri. 3! Na siukun
ri sia'an nava ni kachi Tata ri nuu ri. Ti
sia'an nava na nakuni yivi fuyivi ja mani
ri jiin Tata ri ti kuu ini ri ya. Ndokuiii naa
ra, ti fia'an na cho'o —ni kachi ya.

Jests na kuu nanu
iin yo'o nuu tika'ya
Siin ka'an Jests, ti ni kachi ya
]. 5 nuu da naa da:

—Maa ri na kuu nanu iin yo'o nuu
nutika'ya va'a, ti Tata ri na kuu nanu iin
chaa jitu nuu nutika'ya un. 2Ti maa ra
naa ra, chi ka kuu ra nanu nda'a yuku
tika'ya un. Chi nu tu sa'a va'a ra jnifiu
ya, ti sa'a yo nanu ja tu ja'a ra nde'e, ti
sasiin Tata ri ro'o, nanu ja ka'ncha yo iin
nda'a nuu tika'ya ja tu ja'a nde'e un. Ko
nu sa'a va'a ra jnifiu ya, ti sandoo ga ya
ro'o, nanu ja sete yo nda'a nuu tika'ya
un nava na kua'a ga nde'e.

3 Ja ni ka ndundoo ra undi ini afiu ra,
chi ni ka kandixia ra jnu'un ni ka'an ri
jiin ra. Ko nu na jakufi ni'in ra jiin
ri, ti suni maa ri na kundaka ni'in ri
ro'o, chi sa'a ra jnifiu va'a nuu ya nu tu
jakuiii ni'in ra jiin ri. Suni sia'an kuu jiin

nda'a yuku nuu tika'ya un. Nu na ken-
cha iin nda'a nuu yijnii un, ti tukaa kua'a
nde'e, chi nasa kuu kua'a nde'e ti tukaa
ga yijnii.

5Maa ri kuu nanu yo'o nuu tika'ya un,
ti ro'o naa ra ka kuu ra nanu nda'a yujnu
un. Nu ro'o na natu'va ru'u, ti maa ri na
kinda'a ni'in ri ro'o naa ra. Yukan na ti
va'a xaan kuu jnifiu ya, chi nakaya ki'in,
nanu ja kuun vee nde'e xini nuu tika'ya
un. Ko nu tu kinda'a ni'in ri ro'o naa ra,
ti va tu kuiti na jnifiu va'a sa'a ra.

6Nu tu jakufii ni'in ra jiin ri, ti sasiin
Tata ri ro'o, nanu ja ka'ncha yo nda'a yu-
jnu ja tu ja'a nde'e, na ichi. Yukan na ti
nastutu yo ja na kayu nuu fiu'un. 7 Ko
nu ni ka jakufi ni'in ra jiin ri, ti ku'un
ini ra jnu'un ka'an ri. Yukan na ti kakan
ra ja kuni ra, ti kua'a ri sava'ni ga ndoo
na kakan ra. 8 Nu sia'an na siuku ra taka
un, yukan na ti ka stuu ra maa ra ja ka
kundixia ra yivi ka skua'a jiin ri. Sia'an
na ti nakuni yivi ja kufia'nu xaan ga Tata
ri.

9Mani ri jiin ra naa ra sia'an nanu
mani Tata ri jiin ri. Yukan kuu ja ni'in
kuyjiin ra naa ra ti kunchuku mani ra siki
jakunda'u ini ri ro'o. 19Nu sia'an na sa'a
ra ti kuandatu ra jnifu ta'u ri. Yukan ti
ka fiukuu ini ra ru'u ja mani ri jiin ra.
Chi suni sia'an ni jandatu ri nuu Tata ri,
ti fiukuu ini ri ja mani ya jiin ri.

11 Taka jnu'un ja'a xndaku ri nuu ra
naa ra ja na kuandatu ra, nava sia'an
na ni'in ra jnu'un ndee ini ti na koo sii
ndixia ini ra jiin ri. 12 Ti ja'a kuu iin jnifiu
ta'u ri nuu ra, ja na kunda'u ini nuu
jna'an ra, sia'an nanu ni kunda'u ini ri
ro'o naa ra.

13 Nu vasu na kuu iin chaa, ja nama da
amigo da siki ja kunda'u ini da, ti yukan
kuu #in jnifiu ka'nu ja kuu nuu Yandios.
Chi tukaa iyo iin jnifiu kanuu ga ja kuu
sa'a yo. 14 Ti ro'o naa ra, ka kuu ra amigo
ri nu ka siuku ndaa ra jnifiu ta'u ri. 15 Vi-
jna ti tukaa kachi ri ja ka kuu ra nanu

197

Juan 15:23

muzu ri, chi #in muzu tu jini da nasa
ndo'o ini jito'o da. Na ka'an ri amigo vi-
jna na, chi ja ni kachi ndaa ri nuu ra naa
ra taka ja ni ka'an Tata ri jiin ri.

16Tu ni ka nakaji ra ru'u ja na
kundichi ri jiin ra. Chi su'va, maa ri ni
nakaji ro'o ja na ki'i ra jiin ri. Ni ja'a ri
jnifiu sa'a ra, ti nu na sa'a ra iin jnifiu ja
kendo va'a, ti ni tukaa naa. Ti kua'a Tata
ri ndi'i ja na kakan ra nuu ya siki ja ka
yi'i ra jiin ri.

17Ti ja'a kuu iin jnifiu ta'u ri nuu ra
naa ra, ja na kunda'u ini nuu jna'an ra
—ni kachi Jests.

Ka kuiti ini yivi fiuyivi
nuu Jests jiin yivi ya

185iin Jests ka'an ya, ti ni kachi ya:

—Nu na kuiti ini yivi iuyivi nuu ro'o
naa ra, ti ja ka jini ra ja xnakan nuu maa
ri ni ka kuiti ini i. 19 Sa ti iin nu kanda ra
jiin yivi fluyivi, ti va koo mani i jiin ra
niku, sia'an nanu mani i jiin jna'an i. Ko
su'va, ka kuiti ini i chi ni nakaji ri ro'o
naa ra ja na kujiin ra jiin ri. Chi tukaa
ga ka sa'a ra ja ka sa'a yivi fiuyivi un. Ja
yukan kuu ja ka kuiti ini i nuu ra naa ra,
chi tukaa ka kuu ra nanu yivi fuyivi.

20Koto naa ini ra ja ni kachi ri, chi ni
kachi ri ja iin muzu tu kufia'nu ga da nuu
jito'o da, chi chaa ta'u jnifiu un, kufia'nu
ga da. Yukan kuni ka'an ja kua'a yivi
nundo'o ro'o ra naara, ja ka yi'i ra jiin ri,
suni sia'an nanu ni ka sa'a i jiin ri. Sia'an
kuu yivi un, chi nu ni ka janta'u i jnu'un
ri, ti suni sia'an na kuanta'u jnu'un ka'an
ra. 21 Sia'an sa'a i jiin ra chi vanuxia ka
yi'i ra jiin ri. Sia'an sa'a ndeva'a yivi un
jiin ra, chi vanua tu ka nakuni kuiti i maa
Yandios, ya ni taji ru'u jiin jnifu.

22Ni Kkii ri ti ni kachi ndaa ri nuu yivi
naa i ja ka iyo kuachi siki i. Vijna ti tu
kuu ka'an i ja tu jini i ja ka iyo kuachi
siki i. 23 Ti yivi kuiti ini nuu ri, yukan ti
suni ja kuiti ini i nuu Tata ri.

241yo kuachi siki i chi ni sa'a ri jnifiu
fia'nu nuu i, ko tu ni ka kandixia i. Kivi ja
janiya'a, tuni iin chaa ni sa'a sia'an, ko
vijna ti ni ka jini yivi naa i jnifiu fia'nu
ni sa'a ri. Ti vasu sia'an ko ka kuiti ini
i nuu ri jiin Tata ri. 25Sia'an ka sa'a i
nava na kee ndaa jnu'un yoso nuu tutu
ley Yandios, ja kachi: “Ni kuiti ini i nuu
ri, vasu tu na kuachi ri”, kachi tutu —ni
kachi Jests.

26 Siin Jestis ka'an ya, ti ni kachi ya:

—Kivi na najaa ri nuu kancha Tata ri,
ti taji ri #in ya kii chindee ga ro'o, ti maa
ya kuu Espiritu Santo, ti Espiritu yukan
kuu ja xna'an jnu'un ndaa. Chaa ya ti
kua'a ya jandaa ja'a ri ja kuu nuu taka
jnu'un ni ka'an ri. 27 Yukan kuu ja suni
ro'o naa ra, kua'a ra jandaa ja'a ri ja
ka'an ra jnu'un ri, chi ni ka jika ra jiin
ri undi na ni keja'a ka'an ri jnu'un un
nuu yivi naa i —ni kachi Jests.

Siin ka'an Jests, ti ni kachi ya:

1 6 —Taka jnu'un ni xna'an ri nuu
ra naa ra na sa'a ja na kundee ini ra ti tu
xndoo ra jnu'un ri, vasu na kii nundo'o
un siki ra naa ra. 2 Chi keni'in yivi ro'o ti
tukaa kua'a da jnu'un ku'iin ra vefiu'un.
Jaa kivi ti ka'ni ro'o, ti kani ini da ja iin
jnifiu va'a ni sa'a da nuu Yandios. 3 Ti
sia'an sa'a i chi tu ka jini kuiti da ru'y,
ni tu ka jini kuiti i nuu Tata ri. 4 Ni kachi
ri jnu'un ja'a nuu ra nava nu ni jaa kivi
ja kondo'o ra, yukan na ti nuku'un ini ra
ja sia'an ni kachi ri nuu ra naa ra —ni
kachi ya.

Jnifiu sa'a Espiritu Santo

Siin Jests ka'an ya, ti ni kachi ya:

—Tu ni kachi ri yukan nuu ra undi
nuu, chi ni kuncha ga ri jiin ra naa ra.
5Ko vijna chi kino'on ri nuu kancha maa
ya ni taji ru'u. Ti vasu yukan ka'an ri,
ko ni iin ra tu ka jikajnu'un nanu ki'in
ri. ®Chi sa ka kukui'ya xaan ini ra ja ni
ka'an ri taka jnu'un un.

7 Ko jandaa ka'an ri ja va'a ga kendo
ra nu na kino'on ri. Chi nu tu no'on ri,
ti maa ya kii chindee ro'o, tu kuu kii ya.
Ko va'a ga na ki'in ri, ti na taji ri maa ya
na kii ya nuu ra naa ra.

8-11 Nu na chaa ya, ti na xna'an kaji ya
nuu yivi naa i ja ka iyo kuachi i, chi maa
kuachi un sa'a ja tu ka kandixia i ru'u.
Na xna'an ya na ichi kuu ichi va'a ja na
kendo ndaa yivi naa i nuu Yandios. Chi
vanuxia kino'on ri nuu Tata ri, ti tukaa
ga kuni ra nuu ri. Na xna'an kaji ya ja
nasa'a ndaa Yandios kuachi yivi, chi ja
ni kundaa ja jna'nu ndatu maa ja'u'u ja
kufia'nu nuu fiuyivi ja'a.

12Tj iyo kua'a ga jnu'un ja kuni kachi
ri nuu ra naa ra. Ko tu kuu kachi ri, chi
ro'o tu chaku ini ra vijna. 13 Na chaa maa
ya kuu Espiritu Santo, ti sa na xna'an
ndaa ya jnu'un un, chi maa ya kuu ya
ndaa ndixia. Ti tu ka'an ya ja ndo'o ini
maa ya. Chi su'va, ka'an ya jnu'un ni
ka'an maa Yandios. Ti xna'an ya taka ja
koo kivi vaji.

14 Xna'an ya ja kufa'nu ri, chi nakachi
ya jnu'un un nuu ra taka jnu'un ni kachi
ri nuu ya, ti sa'a ya ja na nuku'un ini ra.
15Ndi'i nasa kufia'nu Tata ri, suni sia'an
kufia'nu maa ri. Yukan kuu ja ni kachi
ri ja Espiritu Santo kuu ya nakachi ndi'i
jnu'un un nuu ra taka jnu'un ka'an ri,
ti sa'a ya ja na chaku ini ra —ni kachi
Jests.

Ka kukui'ya ini da ko
ndusii tuku ini da naa da

16 Siin Jests ka'an ya, ti ni kachi ya:

—Jaku ni ga kivi ti tukaa ga kuni ra
ru'u. Ko na kuu uni kuun kivi ti nakuni
tuku ra ru'u —ni kachi Jests.

17 Yukan ti sava chaa ka skua'a jiin ya,
ka jikajnu'un jna'an da:

—¢Ndoo ni ka'an ya jiin yo sia'an?
Ka'an ya ja jaku ni ga kivi ti tukaa ga
kuni yo maa ya, ti nu na kuu ni ga kivi ti
nakuni tuku yo ya. Suni ni kachi ya ja kin

no'on ya nuu kancha Tata ya. 18 ;Ndoo
ni kachi ya ja sia'a jaku ni ga kivi nusa?
Tu ka chaku ini yo nasa kuni ka'an ya
—ni ka kachi da.

19Ni jini Jests ja ka kuni kajnu'un da
ya. Yukan ti ni kachi ya nuu da naa da:

—Ni ka'an ri ja jaku ni ga kivi ti tukaa
ga kuni ra ru'u, ti nu na ya'a jaku ni kivi
ti nakuni tuku ra ru'u. ¢Ti yukan kuu ja
ka jikajnu'un jna'an ra nasa kuni ka'an
jnu'un un nu?

20 Vanuxia na kachi ndaa ri nuu ra ja
koo ra jnukui'ya ini ti kati ra nducha nuu
ra. Ko yivi fuyivi ja'a chi sa su'va katu
nda'a da ja xaan tonto sii kuu ini da.
Ti jandaa ni kuu ja koo ra jnukui'ya ini
naa ra nu na jaa kivi. Ko nu na ya'a kivi
un ti ndusii xaan tonto ga ini ra. 21 Sa'a
yo nanu. }n fia'an ja kuan kuyajni kaku
se'e fia, ti ja'ncha i chii fia, chi ja ni jaa
kivi ja kaku suchi lulu un. Ko nu ja ni
kaku suchi lulu un, ti tukaa na'an fia ja
ni ndo'o fia, chi kusii xaan ini fia ja ni
ya'a va'a fia. 22 Ti suni sia'an kuu ja ka
kukui'ya ini ra vijna, ko jaku ni kivi ti
nakuni jna'an tuku yo. Yukan na ti ni #in
tundo kasi ja xaan sii kuu ini ra naa ra.

23Nu na jaa kivi no'on ri nuu Tata ri,
ti tukaa ndoo kajnu'un ra ru'u. Chi jan-
daa na kachi ri ja nuu maa Tata ri kuu nu
kakan ra, ti na kua'a ya ndi'i ja ka jikan
ra, siki ja ka kandixia ra ru'u. 24 Undi vi-
jna ti tundo ka jikan ra nuu Tata ri siki
ja ka yi'i ra jiin ri. Ko vijna ti kakan ra
nuu ya jiin sivi ri siki ja ka yi'i ra jiin ri.
Kakan naa ra nuu Tata ri, ti na kua'a ya
nuu ra, nava yukan ti na kusii xaan ga
ini ra —ni kachi Jests.

Kundee Jests jiin iin ja kanaa jiin ya
25Siin Jestis ka'an ya, ti ni kachi ya:
—Ja ni jani ri jnu'un nuu ra naa ra, ko

ndee tijni jinu ni ka'an ri jnu'un yii ti'li ja

chaku ini ra. Ko jaa kivi nuu tukaa ka'an
ri sia'an, chi sa su'va kachi ndaa ri nuu
ra nasa sa'a jnifiu Tata ri. 26 Kivi yukan

na ti kakan ra nuu Tata ri siki ja ka yi'i ra
jiin ri. Ti tu kachi ri ja tukaa kakanta'u
ri ja'a ra naa ra, chi vanua ja ka jini ra
ja nini ka'an ri jiin Tata ri ja na kua'a ya
ja ka jikan ra nuu ya. 27 Ti jandaa ndixia
kuu yukan, chi kunda'u ini Tata ri ro'o
naa ra siki ja ka iyo mani ra jiin ri, ti ka
kandixia ra ja vaji ri undi nuu maa ya.

28 Ni kee ri undi nuu kancha Tata ri, ti
ni kenda ri nuu fiuyivi. Vijna ti kee ri nuu
fiuyivi ja'a, ti kino'on tuku ri nuu Tata ri
—ni kachi Jests.

29Ti ni ka kachi chaa ka skua'a jiin ya:

—YVijna na ti ka'an kaji ni, chi tukaa
ka'an ni jnu'un yii ja tu chaku ini na.
30Vijna ti ni jini na ja jini ndi'i kuiti ni.
Tu nini kuu ja kajnu'un yivi maa ni, chi
ja jini ni nau ja ndo'o ini i ja kajnu'un
i nuu ni. Ja yukan na kandixia ndaa na
ja vaji ni undi nuu kancha maa Yandios
—ni ka kachi da naa da.

31Ti ni kachi Jestis jiin da naa da:

—Undi vijna ti sa ni ka kandixia nusa.
32Ko ja ni kuyajni ndaa kivi, ti ja ni jaa
hora ja kuichanuu ra kinkoyo ra, ti ndi
iin ndi #in ra nachanuu ra ve'e ra. Ti
xndoo ra maa iin ni ga ru'u kendo ri.
Ti vasu na xndoo maa iin ra ru'u, ko
kancha Tata ri jiin ri. 33 Sia'an ka'an ri
nava na kukuee undi ini afiu ra. Chi jan-
daa ndixia kuu ja kondo'o konene ra nuu
fiuyivi ja'a, ti koto ndukui'ya ini ra naa
ra, kua'a sa'a ini ra naa ra maa ra, su'va
na kosii ini aiu ra, chi ja ni kundee ri jiin
iin ja kanaa siki ra nuu fiuyivi ja'a —ni
kachi ya.

Ni jikanta'u Jests ja'a
yivi ka kandixia

Yukan ti ni ndakoto Jesis ichi

1 7 andivi ti ni kachi ya jiin Tata ya:
—Tata na, ja ni jaa kivi ja kondo'o na.
Vijna ti stuu ni ja kufia'nu na, ja kuu na
se'e ni, nava suni maa na na stuu na ja
kufia'nu ga maa ni. 2Ni ja'a ni jnifiu nuu
na ja na ta'u na jnifiu nuu yivi kanchuku

nuu ni tu'u ni kaa nuyivi naa i. Ti ni sa'a
ni ja yivi ni nakaji ni, na ndivi i nda'a
na, ja na kuchaku i jiin yo ja kuu saa ni.
3Ti sia'an kuchaku da chi ni ka nakuni
i ni'in, ja ni'in kuu maa iin ni Yandios
ndaa. Suni ni ka nakuni da safia ja kuu
na Jests, ya kuu Cristo ni taji ni jiin jnifiu
fia'nu.

4Ni xna'an na nuu yivi fiuyivi ja
kufia'nu ni, ti ni sinu na jnifiu ni tatu ni
nuu na. > Ti vijna, Tata na, sa'a ni ja na
ndufia'nu tuku na undi nuu kancha ni,
sia'an nanu ni kufia'nu na jiin ni undi na
ti jankoo ga fiuyivi.

®Ni nachi'i ni yivi fiuyivi ja'a nuu
nda'a na, ti ni xna'an na nuu da nau kuu
ni'in. Maa ni ni yinda'a da undi nuu, ti
vijna ni nachi'i ni i nuu nda'a na, chi ni
ka jandatu da jnu'un ni. 7 Vijna ti ka jini
ndaa da ja undi nuu maa ni vaji taka ja
sa'a na, jiin taka jnu'un ka'an na. 8Ni
nakachi na nuu da naa da, sia'an nava
ni ka'an ni jiin na. Ti ni ka chunso'o
da jnu'un ni ka'an na, chi ni ka nakuni
ndaa da ja undi nuu maa ni vaji na, ti ka
kandixia da ja maa ni kuu ja ni taji saiia
jiin jnifiu ja'a.

9Ti jikanta'u na nuu ni ja kuu taka yivi
ni ka kandixia, ansu ja kuu yivi nuyivi
ja tu ka kandixia. Sia'an kanda'u na jiin
ni ja kuu yivi ni nachi'i ni nda'a na, chi
nuu nda'a maa ni ni ka yi'i i, ko vijna
ti ja ni nduu nanu na i. 19 Chi taka ja yi'i
nda'a na, suni ja kuu maa ni kuu. Ti taka
ja kuu maa ni, suni ja kuu maa na kuu.
Chi vanuxia ka kandixia da safia, ti jiin
jnu'un yifiu'un kanchuku da nuu fuyivi
ja'a ti ka stuu da ja kufa'nu na.

11Safa, tukaa kuncha na nuu fAuyivi
ja'a, chi na jaa na nuu kancha ni. Ko
yivi ni nachi'i ni nda'a na, chi kendo i
kunchuku ga i nuu fiuyivi ja'a. Yukan
kuu ja jikanta'u na nuu ni Tata na, ja ii
kuu sivi ni ti ndoo xaan ga ni, chi maa ni
kuu ya kuiia'nu. Koto nda'u ni taka yivi
ni nachi'i ni nuu nda'a na nava tu naa i,

ti na koo iin nuu ini i sia'an nanu ka iyo
iin nuu ini maa yo. '2Ni kuncha na jiin
i nuu fuyivi ja'a. Ni jito naa i ti ni na
maa i ja ni ndito va'a na i, chi vanuxia
sia'an ni tatu ni safia ja na koto va'a na
i. Ti ni #in tu ni ka naa, chi nini iin va-
jnu'un ni da ni naa ja na kundaa nava
yoso nuu tutu ni. 13 Vijna ti ndeokuiii na
nuu ni Tata na, ko ka'an na jnu'un ja'a
nava na kusii ini da sia'an nanu iyo sii
ini maa na.

14Ni xndaku na jnu'un ni nuu da naa
da. Ti sa su'va ni ka keja'a ka jito u'u yivi
fiuyivi ja'a maa da. Chi vanuxia ansu iin
ni ka kuu da jiin yivi fluyivi ja'a. Chi tu
ka ndo'o ini da nanu ka ndo'o ini yivi
fiuyivi ja'a, nanu maa na tu ndo'o ini na
nanu ka ndo'o ini yivi fiuyivi ja'a. 15Tu
ka'an na ja na keni'in ni maa da naa sa
nuu fiuyivi ja'a. Chi su'va jikanta'u na
nuu ni Tata na, ja na koto va'a ni maa
da, nava ja'u'u un tu kuu sa'a ndeva'a
siki da naa da. 16 Vanuxia ansu ka kuu
da nanu yivi fiuyivi ja'a, nanu maa na
suni tu yi'i na jiin yivi fiuyivi ja'a.

17 Ja sia'an ka sa'a jnifiu da nuu ni, ti
na sandoo ni maa da jiin jnu'un ni. Chi
jnu'un ni kuu maa jnu'un ndaa. 18 Ni ta'u
na jnifiu nuu da naa da, sia'an nanu ni
ta'u ni jnifiu nuu maa na. 12 Ja kuu nuu
maa da naa da kuu ja soko na maa na
ja na kuii na, nava suni maa da kondo'o
maa ni konene da nuu ni kanchuku i nuu
ini fiuyivi ja'a. Yukan sa'a i chi ka nakutu
ini i jiin maa jnu'un ndaa —sia'an ni
jikanta'u Jestis nuu Tata ya.

20siin ka'an Jests jiin Yandios, ti ni
kachi ya:

—Jikanta'u na nuu ni Tata na, ja kuu
siki maa da naa da, ko suni jikanta'u na
nuu ni ja kuu siki yivi kunso'o jnu'un ka
ka'an da, ti na kandixia i safia. 21 Jikan-
ta'u na ja iin nuu na koo ini da naa da chi
iin ni ga ka kuu da ja ni ka kandixia da
safia, sia'an nanu iin ni kuu maa na jiin
ni'in. Tata na. Sia'an na koo iin nuu ini

da jiin fianijna'an da nava na nde'e yivi
fluyivi yukan, ti na kandixia i ja maa ni
kuu ja ni taji safa.

22Ni sa'a ni ja na nakuni yivi ja iin ni
kuna'nu na jiin maa ni, Tata na. Suni
sia'an ni sa'a na jiin yivi ka kandixia
safia. Ni safia'nu na maa da naa da nava
iin nuu ni ka kuu i jiin na, nava sia'an
na nakuni yivi fiuyivi ja ka iyo iin nuu
ini i jiin yo. 23Hn ni ga ni ka kuu i jiin
na, sia'an nanu iin ni kuu na jiin maa ni.
Ja yukan kuu ja iin nuu kuiti ka iyo ini
da naa da, nava nu na kuni yivi fuyivi
yukan, ti nakuni ndaa i ja maa ni ni taji
safia. Na nakuni ndaa yivi fiuyivi un ja
mani xaan ni jiin da naa da, sia'an nanu
mani xaan ni jiin maa na.

24Tata na, ni nachi'i ni maa i nuu
nda'a na naa i, ko vijna ti kuni na ja na
kunchuku i jiin na nuu kuncha na, nava
na kuni i nasa vii xaan kufia'na na jiin
jnifiu ni ja'a ni nuu na. Sia'an na kuni
i ja mani xaan ni jiin na undi changa
ga jankoo fiuyivi ti undi vijna. 25 Tata
na, iyo ndaa kuiti jnifiu sa'a ni. Ti vasu
sia'an, ko yivi fluyivi, tu ka nakuni kuiti
i ni'in. Ko maa na, chi nakuni na ni'in.
Ti yivi ja'a, mani i jiin na, chi ka jini i ja
maa ni ni tatu jnifiu nuu na. 26 Ni xna'an
na nuu i naa i da ja maa ni kuu Yandios
va'a. Ti siin ga na xna'an na yukan nuu i
nava na koo mani xaan i jiin fanijna'an
i, sia'an nanu iyo mani xaan ni jiin maa
na. Ti xndaku na nuu i ja kuncha na jiin
i kivi vaji ga.

Yukan kuu ja jikanta'u na nuu ni, Tata
na, ti sia'an ka'an na ja'a yivi mani jiin
na —ni kachi Jests.

Ni ka jnii da presu Jests
(Mt. 26.47-56;
Mr. 14.43-50; Lc. 22.47-53)
Sia'an ni ka'an Jests, yukan na
1 8 ti ki'in ga. Kua'an ya jiin ndaja'a
ya. Ni ya'a ya inga yu'u yucha Cedrén.
Ni ka jakoyo da nuu iyo iin huerta mani

yujnu vixi, ti yukan ni ka kivi da. 2Ti
suni jini Judas nuu kande huerta un, chi
vanuxia tijni jinu ni ndututu Jests jiin
chaa ka skua'a jiin ya yukan. 3 Ti yukan
ni jaa Judas jiin kua'a xaan soldado, jiin
tajnu ni ka taji sutu ka kufia'nu un jiin
chaa fariseo, ti ni ka jakoyo da yukan. Ti
ndinchaa kua'a ni ga fiu'un yiti ka yijni
da kuajakoyo da. Ti ka ndiso da espada
jiin yujnu. 4Ko ja jini maa Jesiis na nun-
do'o vaji siki ya. Ni kenda ya ichi nuu da
naa da, ti ni kachi ya:

—¢Na chaa ka nanduku ra naa ra?

5Ti ni ka kachi da:

—Ka nanduku na Jesds, chaa fuu
Nazaret —ni kachi da.

Ti ni kachi Jests:

—Maa ri kuu —ni kachi ya.

Ti yukan kandichi Judas ma'fiu chaa
un naa da, vanuxia maa da kuu ja ni
nakua'a Jestis nuu chaa ka jito u'u ya.
6Nu ni kachi Jests: “Maa ri kuu”, ti ni
ka jika yata chaa un, ti ni ka jiokava da
nuu fiu'un. 7 Yukan ti ni jikajnu'un tuku
ya:

—¢Na chaa ka nanduku ra nusa?

Ti ni ka kachi da:

—Ka nanduku na Jesids, chaa fiuu
Nazaret.

8 Ti ni kachi tuku Jesiis nuu da naa da:

—Ja ni kachi ri ja maa ri kuu, ti nu
ru'u ka nanduku ra ko sia chaa ja'a na
kinkoyo da, nuu maa ri ve ki'in ra —ni
kachi ya.

9Sia'an ni kachi ya nava na kundaa
jnu'un ni ka'an ya jiin Tata ya: “Tu ni
ja'ana jnu'un ja naa ni iin chaa ni ja'a ni
nuu na”, ni kachi ya.

10yukan ti ni tava Pedro espada da,
ti ni jancha da so'o kua'a iin chaa
nani Malco, chaa kuu muzu maa sutu
kufiamu. 11 Ti ni kachi Jess jiin Pedro:

—Nasava'a espada ra ini cubierta. Chi
siuku ri nava ni kachi Tata ri ja kondo'o
ri —ni kachi ya.



Juan 18:12

Ni ka yinda'a da Jests ve'e Anas
(Mt. 26.57-58; Mr. 14.53-54; Lc. 22.54)

12yukan na ti soldado un jiin capitdn
da, jiin policfa chaa hebreo un, ni ka
jnii da Jesus, ti ni ka ju'ni da ya. 13Ti
kuankoyo da jiin ya xnakan ve'e Anas,
chaa kuu tata chiso Caifés. Ti Caifas kuu
maa sutu kufla'nu ga na kuiya yukan.
14 Caifas ni kuu chaa ni kachi nuu jna'an
da hebreo ja va'ga ja na kuii iin ni chaa
ja kuu nuu yivi ni fiuu Israel.

Ka'an Pedro ja tu jiin da Jests

(Mt. 26.69-70;
Mr. 14.66-68; Lc. 22.55-57)

15 Simén Pedro ni ndikun da Jestis nuu
kua'an ya jiin soldado un. Suni ni ndikun
inga ndaja'a Jests. Ti sutu kuha'nu ga un
ni jini mani da jiin chaa un. Yukan kuu
ja ni kivi da jiin Jests nuu yuxe'e sutu
kufia'nu ga un. 16Ko ni kendo Pedro ya-
jni yuxe'e. Chi iyo iin fa'an ndito yuxe'e
un. Ti yukan ni kenda chaa ni jini mani
jiin sutu kuha'nu ga un, ti ni ka'an da
jiin fia'an ndito yuxe'e un. Yukan na sa
ni kivi Pedro yuxe'e un. 17 Ko fia'an un
ni kachi fia jiin Pedro:

—¢Ansu ni'in kuu #n ja ni jika jiin
Jestis nu? —kachi fia.

Ti ni kachi Pedro:

—Ansu kuu ri —ni kachi da.

18 Ti muzu un jiin policia, ni ka joto
da fiu'un jiin tikayi, ti yukan ka'iin da
ka nduxin da, chi vijin xaan sa'a. Ti Pe-
dro, suni kandichi da yukan, nduxin da
fu'un.

Ni keja'a xndichi sutu
kufia'nu un Jesis
(Mt. 26.59-66;
Mr. 14.55-64; Lc. 22.66-71)
1Yukan na ti Ands, ja kuu sutu
kufia'nu un, ni keja'a jikajnu'un da Jests
nau ka kuu yivi ka skua'a jiin ya. Jika-

jnu'un da ya na jnu'un ni xna'an ni nuu
yivi naa i. Ti ni kachi Jests:

20 —Nini ni ka'an ri nuu chitu un nuu
yivi naa i. Ni xna'an ri tijni veiu'un Is-
rael jiin ini vefiu'un ka'nu nuu ka ndu-
tutu jna'an yo un. Tu ni i#in jnu'un ni
chi sa'yi ri. 2 Koto kajnu'un ra ru'u. Ka-
jnu'un maa yivi naa i, chi ni ka jiniso'o
i ndi kuiti jnu'un ni ka'an ri. Ti ka jini
ndaa i na jnu'un ni ka'an ri —ni kachi
ya.
22Gia'an ni kachi Jests, ti in policia
ndito vefiu'un ka'nu un, kandichi yajni
da xiin Jests, ti ni kani ni da iin jiki nuu
ya, ti ni kachi da:

—¢Vanu sia'an ka'an ra jiin sutu
kufia'nu nu? —ni kachi da.

23Ti ni kachi Jests:

—Nu ni ka'an ndeva'a ri, ¢ti kachi na
iin jnu'un kue'e ni ka'an ri nusa? Ko nu
su'va ni ka'an ndaa ri, ¢ti ndo ni ja'a ra
jiki nuu ri? —ni kachi Jests.

24Yukan ti Anéas, ni nasia'a da ya nuu
kancha Caifas, chaa ni kuu maa sutu
kufia'nu ga. Ti nu'ni ya kua'an ya.

Ka'an tuku Pedro ja tu jiin da Jests

(Mt. 26.71-75;
Mr. 14.69-72; Lc. 22.58-62)

25Ti Simén Pedro siin da nduxin da
yuiiu'un yukan, ti ni ka jikajnu'un sava
chaa un maa da:

—¢Ti ansu ni skua'a ra jiin Jests nu?

Ti ni kachi Pedro:

—Tuu, tu ni skua'a ri jiin da —ni kachi
da.

26 Suni yukan kandichi iin muzu ja
junukuachi nuu sutu kufia'nu ga un. Kuu
da jna'an chaa ni ja'ncha Pedro so'o un,
ti ni kachi da jiin Pedro:

—¢Ndoo tuu, ti ni jini ri ro'o yukan, na
hora ni ka jnii da Jests nuu huerta un?
—ni kachi da.

27 Ko ni kachi tuku Pedro ja ansu maa
da kuu. Ti hora un ni kana li'i.

Ni ka nasia'a da Jests
nuu gobernador

(Mt. 27.1-2, 11-14;
Mr. 15.1-5; Lc. 23.1-5)

28 Yukan ti ni ka kekoyo da nuu kan-
cha Caiféas, ti ni ka nasia'a da Jests undi
nuu kancha gobernador ja yi'i jiin chaa
romano. Ja kuan kuxian ti'li kuu. Ti chaa
hebreo un tu ni ka kuni kivi da ini ve'e
palacio gobernador nava tu chakuachi
da siki da, chi ka kuni da koo ndoo da ja
na kuxini da lelu viko pascua. 2° Yukan
kuu ja ni kenda Pilato fuera nuu ka'iin
yivi un, ti ni jikajnu'un da:

—¢Na kuachi ka ka'an ra siki chaa
ja'a? —ni kachi da.

30Ti ni ka ka'an da:

—14in chaa ja'ni fia'an kuu chaa jha. Ja
yukan kuu ja vee nchaka na da nuu ni
—ni kachi yivi un.

3l'yukan ti ni kachi Pilato:

—Xndichi maa ra chaa ja'a nava ka'an
ley ra naa ra —ni kachi da.

Ti ni ka kachi tuku yivi hebreo un:

—Tu ka iyo ichi na ja ka'ni na ni in
yivi —ni ka kachi i.

32Yukan ni kundaa nava ni ka'an
Jests, chi ni kachi ya nasa kui ya. 33 Ni
kana da Jests, ti ni jikajnu'un da ya:

—¢Maa ra kuu ja ta'u jnifiu nuu yivi
hebreo nu? —ni kachi da.

34Ti ni kachi Jests:

—¢Sia'an ndo'o ini maa ra, xi inga yivi
ni kachi ja sia'an kuu nu? —ni kachi ya.

35Ti ni kachi Pilato:

—Ansu chaa hebreo kuu ri ja ka'an ra
sia'an. Sutu ka kufia'nu jiin jna'an maa
ra hebreo un ni ka nakua'a da ro'o nuu
ri ja'a. ¢Ndo ni kuu, xi ndoo ni sa'a ra
nusa? —ni kachi da.

36 Ti ni kachi Jests:

—Jnifu ndiso ri tu yi'i jiin duyivi ja'a.
Chi sa ti sia'an, ti va kanaa taka yivi ka
jika jiin ri ja nama i ru'u, ti tu kua'a i
jnu'un ja jnii yivi hebreo ru'u. Ko ansu

sia'an kuu, chi jnifiu ndiso ri tu yi'i jiin
fiuyivi ja'a —ni kachi ya.

37 Yukan ti ni kachi Pilato jiin ya:

—¢Nusa ti ndiso jnifiu ra ja ta'u ra
jnifiu nuu yivi fluyivi nusa? —kachi da.

Ti ni kachi Jests:

—Ni kachi ra ja ta'u ri jnifiu nuu yivi.
Ti jandaa ndixia kuu, chi ja yukan vaji ri
nuu fiuyivi ja'a. Ja siki yukan ni kaku ri
ja'a ja na ka'an ri taka jnu'un ndaa. Nau
yivi ka ndo'o ndaa ini, ti na chunso'o i
jnu'un ka'an ri —ni kachi ya.
38Ni jikajnu'un Pilato nuu ya:

—¢Nau ja kuu maa jnu'un ndaa nusa?
—mni kachi da.

Ni kachi Pilato ja na kuii Jests

(Mt. 27.15-31;
Mr. 15.6-20; Lc. 23.13-25)

Sia'an ni jikajnu'un Pilato, ti ni kee da
nuu ka'iin yivi hebreo yukan, ti ni kachi
da:

—Tu na kuachi ni'in ri siki chaa ja'a.
39Ko ro'o ka fiava'a ra iin jnu'un ja na sia
ri iin chaa kande vekaa ja kuu kivi viko
pascua. ¢Kuni ra ja na sia ri maa chaa
ta'u jnifiu nuu ra nu? —ni kachi da.

40 Yukan ti ni ka kuvaa kuiti yivi un, ti
ka kana:

—iKoto sia ni chaa jha! jVa'a ga sia ni
Barrabéas! —ni ka kachi.

Vasu Barrabds ni kuu da iin chaa
kui'na.

Yukan ti Pilato ni kachi da ja na
1 9 kani soldado un Jests jiin yo'o
fit. 2Ti soldado un ni ka sa'a da iin
corona inu, ti ni ka chuxndee da xini
ya. Ti ni ka naskui'na da ya iin sa'ma
kua'a tijnuu, nanu ja kuu ya iin rey. 3Ni
ka tu'va da nuu kandichi Jests, ti ni ka
kachi da:

—Na kuchaku na'an chaa kuu rey ta'u
jnifiu nuu yivi hebreo —ni ka kachi da.
Ti ka kani da xiiki nuu ya.

4Ni kee tuku Pilato, ti ni kachi da nuu
yivi hebreo un:

—Vee nchaka ri chaa ja'a nava na kuni
ra ja tu na kuachi ni'in ri siki da —ni
kachi Pilato.

5Yukan ti ni kenda Jests. Nu'un ya
corona ifiu ti fiu'un ya iin sa'ma kua'a
tijnuu ndi'i. Ti ni kachi tuku Pilato nuu
yivi un:

—Nde'e va'a nuu da naa ra, chi ja'a
kandichi da —ni kachi Pilato.

6Ti sutu ka kufia'nu nde'e da taka
policia, ni ka jini da nuu ya, ti ni ka
jakunchaa da ka kanako'o da:

—iNa kuti da! jNa kut da!

Ti ni kachi Pilato:

—Nusa ti jnii maa ra da naa ra ti ka'ni
ra da, chi tu na kuachi ni'in kuiti ri siki
da —ni kachi Pilato.

7 Ko ni ka kachi yivi hebreo un:

—Nuu ley yo kachi ja na kui da, chi
ni kachi da ja Se'e Yandios kuu da —ni
ka kachi da.

8Nu ni jiniso'o Pilato jnu'un un ni ke-
ja'a yu'u da, chi ni ka kachi ja yivi un
Se'e Yandios kuu Jestis.

9Ni ndivi tuku da ini palacio, ti ni jika-
jnu'un da Jesus:

—¢Na fiuu vaji ra nusa? —kachi da.

Ko tu ni ka'an kuiti Jests. 10 Yukan ti
ni kachi Pilato jiin ya:

—¢Ndoo tu ka'an ra ja ka'an ri? ¢Va
nu tu jini ra ja iyo ichi ri ja sia ri ro'o
ki'in ra? ¢Ti suni iyo ichi ri ja ka'ni ri
ro'o nu? —ni kachi da?

11 Yukan ti ni ka'an Jestis:

—Nu tu ni ja'a Yandios iin jnifiu nuu
ra nikuy, ti va ni tu kuu sa'a ra justicia
ja'a ri. Yukan kuu ja chaa ni ka nakua'a
ru'u nuu ra, yukan kuu ja ja ni'in ga ka
iyo kuachi siki ja kuu ro'o —ni kachi ya.

12Ti undi hora yukan ni keja'a ndi'i ini
Pilato ti nduku da nasa sia da ya. Ko yivi
hebreo un ka kana ko'o ka'iin:

—iNu sia ni chaa ja'a, ti tu kuu ni iin
chaa mani jiin César, chaa kufia'nu ga
un! Ti Jests ja'a, chi ni ndonda da siki

César, ti kuni ta'u da jnifiu nuu ni tu'u
nacion yo —ni ka kachi yivi hebreo un.

13Ni jiniso'o Pilato jnu'un ka ka'an
yivi hebreo un, ti ni kachi da ja na
keni'in soldado un Jests undi ichi yux-
e'e. Yukan ti ni nukoo Pilato nuu sillén
da nuu ta'u da jnifiu, nuu mani yuu ni
jankava. Yukan nani Gabata nuu yu'u ka
ka'an maa yivi hebreo un.

14Kivi un ka satu'va yivi naa i ja kuu
viko pascua, ti ja kuan kuyajni koxiuu
kuu hora un. Ni ka'an Pilato ti ni kachi
da jiin yivi hebreo un:

—iNde'e naa ra! Ja'a kuu maa chaa
ta'u jninu nuu ra naa ra —ni kachi da.

15Ti ni ka kana ko'o yivi un:

—iNa kui da! jNa kuii da! jKatakaa
ni da na kui da nuu nda'a cruz! —ni ka
kachi.

Ti ni kachi Pilato:

—¢Ka jani ini ra ja ka'ni ri chaa ta'u
jnifiu nuu ra nu? —ni kachi da.

Ti ni ka ka'an sutu ka kuna'nu:

—Maa iin ni César kuu ja ta'u jnifiu
nuu na naa na, ti tukaa iyo inga —ni ka
kachi da.

16yukan ti ni ta'u Pilato jnifiu ja na
kut Jests. Ni ka jnii soldado romano
un maa ya ti kuankoyo da jiin ya, ja na
katakaa da ya nuu nda'a cruz.

Ni ka jatakaa da Jests nda'a cruz

(Mt. 27.32-44;
Mr. 15.21-32; Lc. 23.26-43)

17Ni kenda Jestis, ndiso ya cruz ya.
Kuankoyo da jiin ya iin fiu'un nani “Yiki
Xini”, ja yu'u chaa hebreo un nani G6l-
gota. 18 Yukan ni ka jatakaa da ya nuu
nda'a cruz. Ti suni ni ka jatakaa da uu
ga chaa nuu uu ga cruz, iin iin da xiin
ya, ti maa ya ni kendo ma'fiu.

19 Suni ni kachi Pilato ja na koso letra
xini cruz ya nuu kachi: “Jests, kuu chaa
fiuu Nazaret, chaa ta'u jnifiu nuu yivi he-
breo.” 20 Yukan ti kua'a yivi hebreo un
ni ka ka'u da jnu'un yoso nuu tutu un,

vanuxia yajni yu'u fiuu Jerusalén kuu
nuu ni ka jatakaa da ya. Ti jnu'un un
yoso nuu sa'an hebreo, jiin griego jiin
latin.

2l'yukan ti ni ka kachi sutu ka kufia'nu
un nuu Pilato:

—Tu iyo va'a jnu'un ka'an tutu un, ja
ta'u da jnifiu nuu yivi hebreo. Va'a ga ja
na ka'an: “Ni kachi da ja ta'u da jnifiu
nuu yivi hebreo” —ni ka kachi sutu un.

22Ko ni kachi Pilato nuu da naa da:

—Sia'an na kendo nava yoso, chi ja ni
chiso ri —ni kachi da.

23Nu ni ndi'i ni ka jatakaa soldado un
Jests nuu nda'a cruz, ni ka ki'in da sa'ma
ya, ti ni ka sa'a da kuun pedazu. Ti iin iin
pedazu ni ka tejna'an nuu jna'an da. Suni
ni ka ki'in da sa'ma kuita ya. Ko vanuxia
sa'ma un tu ni kuiku, chi so ni kee ni.
24Ti yukan ni ka ndajnu'un soldado un:

—Ko tu ka'ncha yo sa'ma ja'a, chi va'a
ga na chu'un yo suerte siki, ti na nde'e yo
na iin yo ni'in —ni ka kachi da.

Sia'an ni ka sa'a da, ti ni kundaa nava
yoso nuu tutu ii Yandios, ja kachi: “Ni
ka ki'in da sa'ma ri ti ni ka tejna'an
nuu jna'an da. Ti ni ka chu'un da suerte
siki sa'ma kuita ri”, kachi tutu. Ti sia'an
ndixia ni ka sa'a soldado un.

25Ti yajni ja'a cruz nuu yindaka Jests,
yukan kandichi nana ya, jiin ku'u fa
Maria, fiasi'i Cleofas, jiin Maria fia'an
fiuu Magdala. 26Ni jini Jestis nuu nana
ya kandichi fia xiin iin ndaja'a, chaa ni
kuu mani xaan ya jiin niku. Ti ni kachi
ya jiin nana ya:

—Naa, yukan kandichi se'e ni —ni
kachi ya.

27 Ti ni kachi ya jiin chaa un:

—Yukan kandichi nana ra —ni kachi
ya.

Ti undi hora yukan ni nakuaka da fia
ini ve'e da, ti ni jito da fia nanu nana maa
da.

Ni ji'i Jests
(Mt. 27.45-56;
Mr. 15.33-41; Lc. 23.44-49)
28Yukan ti ni jini Jests ja ja ni jinu
taka jnifiu vaji ya, ti ja na kundaa nava
ka'an nuu tutu ii Yandios. Ti ni kachi ya:

—Ichi ri nducha —ni kachi ya.

29 Ti yukan kandichi iin tindo'o, fiu'un
chitu nducha iya. Ni ka chuntoo da kachi
nuu nducha iya un, ti ni ka chaa da xini
iin nda'a yujnu hisopo, ti ni ka chaa da
yu'u ya ja na ko'o ya.

30 Yukan ni ji'i Jestis nducha iya un, ti
ni kachi ya:

—Ja ni ndi'i ni kuu nakoo vijna na —ni
kachi ya.

Ti ni skanindee ya xini ya, ti ni ji'i ni
ya.

#in soldado un ni kuji
lanza yiki jika Jests

31 Chaa hebreo un ni ka ka'an da jiin
Pilato ja na ta'u da jnifiu, ja na ka'nu da
yiki sa'nda chaa ka ndakoyo nuu nda'a
cruz un. Yukan ti na kuu da nu tu ja'i kuu
da, ti na kuni'in da chaa nuu nda'a cruz
un. Sia'an ni ka ndo'o ini yivi hebreo un,
chi ja ka satu'va da ja kuu viko pascua,
chi inga kivi ni ga kuu #in kivi ii, #in kivi
ii xaan ga. Ja yukan kuu ja tu ka kuni da
ja kendo ndiyi un kundakoyo i nuu nda'a
cruz yukan kuu kivi ndetatu.

32Yukan ti ni jakoyo soldado un ni ka
ja'nu da si'in ndinduu chaa ka ndakoyo
jiin Jests. 33Ko nu ni ka tu'va da nuu
Jests, ti ni ka jini da ja, ja ni ji'i ya.
Yukan ti tu ni ka ja'nu da si'in ya.

34Ko iin soldado un ni kuji da lanza
nducha nuu ni tuji un. 35Ti chaa jani
jnu'un ja'a kuu iin chaa ni jini, ti jani
ndaa da jnu'un nava ni kuu un, ti nava
sia'an na kandixia ra Jests naa ra.

36Sia'an ni kuu, ti yukan ni kundaa
nava yoso nuu tutu ii Yandios, ja kachi:

“Tu ka'nu yivi ni iin yiki ya.” 37 Ti suni
iyo inga nuu yoso: “Hn kivi ti nde'e yivi
nuu ya ni ka stuji yivi yikijika ya”, kachi.

Ni ka chunduji da Jests

(Mt. 27.57-61;
Mr. 15.42-47; Lc. 23.50-56)

38yukan na ti José, chaa Auu Ari-
matea, ni kanda'u da jiin Pilato ja na ku-
ni'in da yiki kufiu Jestds. Chi vanuxia ni
kuu da chaa ni kandixia Jestis niku. Ko
tu ni ka jini yivi un ja mani da jiin ya,
chi tu ni stuu da maa da, chi yu'u da sa
kuni jna'an da hebreo un. Ti ni ja'a Pilato
jnu'un nuu da ja na kuni'in da yiki kufiu
ya. 39Ti suni Nicodemo ni ja'an da jiin
José. Nicodemo un ni kuu chaa ni ja'an
ka'an jiin Jess iin jakuaa na ti kuu ga
ya. Ni jaa da jiin yajni oko uxi kilo crema
vixi, ja ni sakanuu jiin suxia mirra jiin
aloe.

40Yukan na ti José jiin Nicodemo, ni
ka ki'in da yiki kufiu Jests, ni ka suku
da jiin sa'ma finu, ti ni ka jaka da crema
un ni chii sa'ma un nava iyo jnu'un ja ka
sa'a yivi hebreo, ka chunduji i ndiyi i.

4l Yajni nuu ni ji'i Jesds un ni iyo in
huerta, ti nuu huerta yukan, kande iin
yau ja ni ka jacha yivi iin jika xa'va. Ni
kuu iin yau jaa, nuu ti kunde ga ni iin
ndiyi. 2Yukan ni ka chundee da yiki
kufiu Jests, chi vanuxia kande yajni, ti
vijna ja kuan kuyajni keja'a kivi ii ja ka
ndetatu yivi hebreo un. Ti kachi ley ja tu
kuu chunduji da ndiyi nuu ja ni jaa kivi
ii un.

Ni nandoto Jestis
(Mt. 28.1-10; Mr. 16.1-8; Lc. 24.1-12)

Ni kuu jafia'an domingo, ti
20 Maria, fia fluu Magdala, ni ja'an
fia nuu fiunduji Jesas. Ni fia'an xaan ga
ja ni iin Na ga na ni ja'an fna. Ni jaa fia
ti ni jini fia ja tukaa ga ndi'yu yuu ni ka
jasi da yu'u yau un. 2Ti yukan ni jinu
fia kua'an fia nuu kancha Simén Pedro

jiin nuu inga chaa ni iyo mani ga Jesis
jiin un niku. Ti ni kachi fia:

—Ni ka tava yivi Jito'yo nuu ni fiun-
duji ya, ti tu ka jini yo nanu ni ka jan-
chaka da ya —ni kachi fia.

3Yukan ti ni ka kee Pedro jiin inga
ndaja'a un kuankoyo da nuu funduji
Jests. 4Ndinduu da ka jinu tayu da
kuankoyo, ko inga chaa un chi ni'in ga ni
jinu da, ti xnakan da ni jaa sa ni jaa Pe-
dro nuu fiafia un. ® Ni jito ni'ni da ini yau
un, ti ni jini da kanchuku sa'ma un, ko
tu ni kivi da. ®Ti jata da ndikun Simé6n
Pedro ni jaa da, jaa da ti ni kivi ni da
ini yau un. Ti suni ni jini da ja kanchuku
sa'ma un. 7 Ti sa'ma ni suku xini Jests, ti
tu kanchuku tutu jiin uu ga sa'ma un, chi
ni stuu sa'ma un ti katuu siin. 8 Yukan
na ti sa ni kivi chaa ni jaa undi nuu yu'u
yau un. Ni jini da ja sia'an ni kuu, ti ni
kandixia da ja ni nandoto Jestis. ° Sia'an
ni kuu vasu ti chaku ga ini da jnu'un
ka'an nuu tutu ii Yandios, ja nandoto
Jestis nuu ka'iin ndiyi un.

10yukan na ti ni ka nandeokui nda-
ja'a un ve'e da.

Ni ndenda Jestis nuu
Maria, ha fiuu Magdala

(Mr. 16.9-11)

HYukan ti ni kendo Maria kandichi
fia ichi fuera nuu ni fiunduji Jests, ti ni
jakunchaa fia nde'e xaan fia. Nde'e fia
nde'e fia, yukan ti ni jito ni'ni fia ini yau
un. 12Ti ni jini fia uu 4ngel Yandios, ka
fiu'un da sa'ma kiyi la'li, ti ka nukoo ya
nuu ni katuu Jests. #in da nukoo da nuu
ni kendo xini Jests, ti inga da nukoo nuu
ni kendo ja'a ya. 13Ti ka jikajnu'un da
maa fa:

—Ro'o fasi'i, ¢ndo kuu ja nde'e ra?

Ti ni kachi fia:

—Ja ni ka ki'in da yiki kufiu jito'o na,
ti tu jini na nanu ni ka janchaka da ya
—ni kachi fia.

14 Skan ni ka'an fia sia'an, ni ndeokoto
fia, ti ni jini fa Jests kandichi ya yukan,
S0 ja tu jini fia ja maa Jests kuu ya. 15 Ti
ni kachi Jesds jiin fa:

—Ro'o fiasi'i, ¢ndo kuu ja nde'e ra?
¢Nau kuu ja nanduku ra? —ni kachi ya.

Ko maa fia ni ndo'o ini fia ja chaa ndito
huerta yukan kuu, ti ni kachi fia:

—Taa, nu maa ni kuu ja ni chajiyo
ndiyi ja'a, kachi ni nuu na nanu ni jan-
chaka ni ya, ti nava na kin nu ki'in na ya
—ni kachi fia.

16 Yukan na ti ni kachi Jestis:

—iMaria! —ni kachi ya.

Ni ndeokoto fia nuu ya, ti ni ka'an iia
sa'an hebreo:

—iRaboni! —ni kachi fa.

Ti jnu'un un kuni ka'an: “Maestro.”

17 Yukan ti ni kachi Jestis:

—Koto jnii ra ru'u, chi changa ga ndaa
ri no'on ri nuu kancha Tata ri, ko ja ya-
jni ki'in ri. Vijna ti kua'an nuu kanchuku
fani ri chaa ni ka skua'a jiin ri un naa da,
ti kachi ra nuu da ja kino'on ri nuu kan-
cha Tata ri Yandios. Maa ya kuu Tata ra
naa ra suni —ni kachi ya.

18yukan ti Maria, fiaa Aiuu Magdala
un, kua'an fa, ti ni kaxnu'un fia nuu
chaa ni ka skua'a jiin ya un, ja ja ni jini
fia nuu maa Jito'yo. Ti ni jani fia jnu'un
nava ni kachi ya nuu na.

Ni ndenda Jesiis nuu
chaa ka skua'a jiin ya
(Mt. 28.16-20;
Mr. 16.14-18; Lc. 24.36-49)
19Nu ni kufiaa ja'ini kivi domingo, ni
ka ndututu chaa ni ka skua'a un. Ko va'a
ndi'yu yuxe'e ve'e nuu kanchuku da un,
chi vanuxia ka yu'u da jna'an da chaa he-
breo un. Ko ni kivi Jests. Ti ni jankuini
ya ma'fiu da naa da, ti ni kachi ya:
—Kukuee kanchuku ra —ni kachi ya.
20Sia'an ni kachi Jests. Yukan ti ni
xna'an ya nda'a ya nuu da naa da. Ni
xna'an ya yiki jika ya suni. Ja yukan ti

ni ka ndusii tuku ini da, ja ni ka jini da
nuu maa jito'o da. 2! Yukan ti ni kachi
tuku Jests jiin da:

—Na kukuee kunchuku ra naa ra.
Sia'an nava ni taji Tata ri ru'u, ti suni
sia'an taji ri ro'o naa ra kinkoyo ra —ni
kachi ya.

22Yukan ti ni tivi ya nuu da naa da, ti
ni kachi ya:

—Na kunchaa Espiritu Santo jiin ra
naa ra. 23Ko na tatu ri iin jnifiu nuu ra
naa ra ja na saka'nu ini ra nuu yivi nava
na kuanka'nu ini Yandios nuu kuachi da.
Ti nuu yivi ja tu ni janka'nu ini Yandios,
ni tu kuanka'nu ini ra nuu da naa da, ti
nchakuachi siki da —ni kachi ya.

Ni ndenda Jesiis nuu Tomas

24Suni Tomés ni kuu da iin ndaja'a
Jests ja ni ka skonani yivi maa da
(Tomas), chaa kuati. Ti tu kancha da jiin
uu ga chaa un kivi ni ka ndututu da na ni
kii Jests. 2°Ko kuee ga sa ni ka nakani
uu ga chaa un jnu'un nuu da:

—Ni ka jini ri Jito'yo —ni ka kachi da.

Ti ni kachi Toma4s jiin da naa da:

—Undi nu tu kuni ri nda'a ya, ti
chunde ri xini nda'a ri nuu ni kivi nduyu
kaa un, ti chunde ri nda'a ri yiki jika ya,
ti tu kandixia ri ja ni nandoto ya nuu fiu-
ji'i —ni kachi da.

26 Nu una kivi ti ni ka ndututu tuku
da, kanchuku da ini iin ve'e, ti kancha
Tomas jiin da naa da kivi un. Ti vasu
va'a ndi'yu yuxe'e, ko ni kivi Jesis, ni
jankuifii ya ma'fiu da naa da, ti ni kachi
ya:

—Kukuee kanchuku ra nu —ni kachi
ya.
27 Yukan ti ni kachi ya jiin Tomas:

—Nde'e ini nda'a ri ti skivi xini nda'a
ra. Skaa nda'a ra ti chunde yiki jika ri, ti
kandixia. Koto ma kachi ra ja tu kandixia
ra —ni kachi ya.

28 Ti ni kachi Tomas:

—iJito'o na Yandios! —ni kachi da.

29Ti ni kachi Jess jiin da:

—Tomas, undi ni jini ra ru'u, vijna sa
ni kandixia ra. Ko iyo yivi ja vasu tu kuni
da jiin nuu da ru'u, ti kandixia da. Ti
na kachi ri ja ndatu ga koo yivi un —ni
kachi ya.

Ni chaa Juan tutu ja'a ja na
kandixia yivi Jests

30Ti iyo kua'a xaan ga jnifiu fia'nu ni
sa'a Jests ja ni ka jini yivi ni ka skua'a
jiin ya. Ko tu ni chiso ndi'i ri un nuu
tutu ja'a. 31 Ko taka jnu'un ni chiso ri
ja'akuu ja na kandixia ra naa ra ja Jests
kuu Cristo, ya ni taji Yandios jiin jnifiu
fia'nuy, ja kuu ya maa Se'e Yandios. Ti nu
na kandixia ra maa ya, kuu kivi ra nda'a
ya vijna, ti kuchaku ra jiin ya ja kuu saa
ni.

Ni ndenda Jests nuu uxia
chaa ni ka skua'a jiin ya

2 1 Yukan ti ni ya'a jaku kivi, ti nda-

ja'a Jests ni ka ndejna'an tuku da
jiin ya undi yu'u mini Tiberias. Ti ja'a na
kachi ri nasa ni ndenda ya. 2Ni ka ndu-
tutu Simén Pedro, jiin Tomds, chaa ni
kaku kuati un, jiin Natanael, chaa fiuu
Cana ja kuu jiin ndafiuu Galilea, ndin-
duu se'e Zebedeo, jiin uu ga ndaja'a ya
un. 3Sia'an ni ka ndututu da, ti ni kachi
Simén Pedro jiin da:

—Maa ri, kin jnii ri chaké va'ga.

Ti ni ka kachi sava ga da un:

—Tinuki'in ra, ti na cho'o taka yo naa
yo suni —ni ka kachi da.

Ti kuankoyo da, ni ka kivi da iin barco
luly, ti kuan jnii da chakd. Ko jakuaa un
tu ni ka jnii kuiti da ni iin ti.

4Ti kuan ndii ni ga ni kenda Jesis
kandichi ya yu'u mar yukan. Ko tu ni ka
nakuni da ja Jestis kuu ya. 5 Yukan ti ni
kachi Jests:

—Amigo, ¢tu ni ni'in ra chaki ja kaji
yo nu? —ni kachi ya.

Ti ni ka kachi da:

—Tu kuiti.

6Ti ni kachi Jests:

—Chunde fiunu ra ichi nda'a kua'a, ti
na ni'in ra ti —kachi ya.

Ti sia'an ni ka sa'a da. Ni ka chunde
da fiunu un nuu inga barco da, ti yukan
tukaa kuu kuiti natava da, chi ni kuu
vee ii ja xaan kua'a chaka ni ka kivi ini.
7Suni yukan kande chaa mani ga jiin
Jesus, ti ni kachi da nuu Pedro:

—iNde'e! jMaa Jito'yo kuu ja kandichi
yukan!

Nu ni jiniso'o Simén Pedro ja maa Ji-
to'yo kuu ya, ti ni nakui'na da sa'ma da,
chi tu fiu'un da sa'ma da nikuu. Ti ni
ndava ni da kua'an da nuu nducha un,
ti sucha da kua'an da undi yu'u mini.
8Ti uu ga chaa un kuankoyo kuee da
jiin barco da, chi vanua yajni kendo yu'u
mini un, va kuu #n ciento ni ga metro.
Ti ka jista da fiunu da kuankoyo da jiin.
Sia'an undi ni ka jakoyo da yu'u mini,
vanuxia vee xaan fiunu un, chi kua'a
xaan chaka ka fiu'un.

9 Nu ni ka kee da ini barco un, ni ka jini
da ja kayu au'un. Ti ja kasun iin chaka,
ti suni ja iyo staa. 19Yukan ti ni kachi
Jests jiin da naa da:

—Kuan ki'in jaku chaka ja ni ka jnii ra
vinafiu'ni, ti na skasun yo ti —ni kachi
ya.
11Tj ni kivi Simén Pedro ini barco, ti
ni jista da fiunu un undi nuu fiu'un ichi.
Ko mani maa chaka na'nu ka fiu'un chii
fiunu un. Undi iin ciento uu xiko uxi uni
ti. Ti vasu kua'a xaan ti, ko tu ni te'nde
fiunu un. 12 Yukan ti ni kachi Jesis nuu
da naa da:

—Na'an naa ra, ti na ka sini yo —ni
kachi ya.

Ko ka yu'u da ti'li ja kajnu'un da Jests
nuu maa ya kuu xi tuu, ko ja ka jini ndaa
da ja maa jito'o da kuu ya.

13yukan ti ni tu'va Jestis yufiu'un un,
ni ki'in ya staa, ni ja'nu sava ya, ti ni
tejna'an ya nuu da naa da. Suni sia'an

ni sa'a ya jiin chaka un. 14 Ja'a kuu jinu
kuu uni ja ni ndenda Jests nuu chaa ni
ka skua'a jiin ya, ja ni nandoto ya nuu
auji'i.

Ni ka'an Jestis jiin Pedro

15Nu ni ndi'i ni ka yasini da, yukan ti
ni kachi Jests jiin Simén Pedro:

—Simén, se'e Jonds, ¢kunda'u ga ini
ra ru'u ja kuu taka ga ndaja'a ri ja'a, ja
ka kunda'u ini da ru'u nu?

Ti ni kachi Pedro:

—Jito'yo, jini ni ja kunda'u ini na
ni'in.

Ti ni kachi Jests:

—Nusa ti chindee ra yivi ka yi'i nda'a
jiin ri, chi ka kuu i nanu leld.

16Yukan ti ni ka'an tuku Jests jiin
Pedro:

—Simoén, se'e Jonas, ¢kunda'u ini ra
ru'u nu?

Ti ni ndeokani Pedro:

—Ja jini ni ja kunda'u ini na maa ni,
Jito'yo.

Ti ni kachi Jests:

—Nusa ti koto va'a ra yivi yi'i nda'a ri,
chi ka kuu i nanu rii —ni kachi ya.

17 Ko ni ka'an tuku Jests jiin da, ti ja'a
kuu uni jinu ja ka'an ya, ti ni kachi ya:

—Simoén, se'e Jonas, ¢kunda'u ndixia
ini ra ru'u nusa?

Ti ni kukui'ya ini Pedro ja ni kachi
ya uni jinu: “¢Kunda'u ndixia ini ra ru'u
nu?” Ti ni kachi Pedro:

—Jito'yo, maa ni jini ndi'i nasa ndo'o
ini na, ti jini ni ja kunda'u ndixia ini na
maa ni.

Ti ni kachi Jests:

—Nusa ti koto yivi yi'i nda'a ri vijna,
chi ka kuu i nanu rii. 18Chi jandaa na
kachi ri nuu ra vijna, ja undi na suchi ra
ni naki'in maa ra sa'ma ra, ti ni jika ra
ichi ni kuu ini maa ra. Ko na nchii ra, ti
ansu ga ja kuu ini maa ra, chi inga yivi
kunda'a da ro'o nuu tu kuu ini ra ki'in

ra, ti naskaa ra nda'a ra kivi kuu ra —ni
kachi ya.

19Gia'an ni kachi Jesis ja ni stuu ya
nasa kuii Pedro, ja kuti da nuu nda cruz.
Ti stuu da ja kufia'nu xaan Yandios, chi
ni jandatu da nuu ya vasu na kui da.
Yukan ti ni ka'an ga ya:

—YVijna ti kundandikun ru'u, ti sa'a ra
jnifiu ni tatu ri nuu ra —ni kachi ya.

Chaa mani ga jiin Jests

20yykan ti ni ndeokoto Pedro, ti ni
jini da ja ichi jata da vaji chaa mani
ga jiin Jests. Chaa un kuu ja ni kuncha
xiin Jests na ni ka kuxini da jiin ya kivi
pascua un. Chaa un kuu ja ni jikajnu'un
Jests: “Jito'yo, ¢nau kuu ja nakua'a ni'in
nuu yivi ka jito u'u maa ni?”

2INi jini Pedro nuu chaa yukan, ti ni
jikajnu'un da Jests:

—Jito'yo, ¢ti nasa koo jiin chaa yukan
nusa? —ni kachi da.

22Ti ni kachi Jesus jiin Pedro:

—Nu kuni ri ja na kuchaku da undi
kivi nchaa tuku ri, va tundo sa'a un. Ko
ro'o, ndoo jitu ini ra. Kundikun ru'u, ti
sa'a ra jnifiu ni tatu ri nuu ra —ni kachi
ya.
23 Ja siki yukan ti ni ka ka'an yivi ka
kandixia Jests ja tu kuti chaa yukan. Ko
tu ni kachi Jests ja tu kuii da, chi ni
kachi ya: “Nu kuni ri ja na kuchaku da
undi kivi nchaa tuku ri, va tundo sa'a un.
Ko ro'o, ndoo jitu ini ra”, ni kachi ya.

24Maa chaa mani ga jiin Jesis, kuu
chaa ka'an jnu'un ja'a, ti taka yukan ni
chaa da nuu tutu. Chi ni jini va'a da nasa
ni kuu undi na saa. Ti yukan ka jini ndaa
yo ja ka'an ndaa da.

25Suni iyo kua'a xaan ga jnifiu ni sa'a
Jests. Ko jini ri ja tu kuu chaa yo ndi iin
ndi iin, taka ja ni sa'a ya, chi va tu kujaa
yo ka'u yo, vanua kua'a xaan ga jani sa'a
ya. Ti sia'an na koo.

Ja'a kuu jnu'un Yandios ni chaa Juan.

Jnifu ni ka sa'a
apostol Jests,

ya kuu Cristo

Vaji Espiritu Santo

Tedfilo, nuu tutu ni sa'a ri undi nuu,

]. ni chiso ri taka jnifiu ni sa'a Jesus
2undi ni ndaa ya andivi. Jests ni nakaji
ya taka apéstol, chaa kujiin jiin ya, ti
ni ta'u ya jnifiu nava sa'a da naa da. Ti
ni ta'u Jests jnifiu nuu taka apéstol ya
nava ni kachi maa Espiritu Santo. 3Nuu
uu xiko kivi ja ni ji'i ya, ni ndenda kaji
ya nuu da naa da ja chaku ya. Ni ka'an
ya nasa ta'u Yandios jnifiu.

4Ni ka'iin tutu ga Jests jiin taka apds-
tol ja kajiin jiin ya un, ti ni kachi ya:

—Tu kuxio ra fiuu Jerusalén naa ra.
Kundatu ra naa ra undi na jinu jnu'un ni
ka'an Tata ri, nava ni kachi ri nuu ra naa
ra. ®Jandaa kuu ja Juan ni skuanducha
da jiin nducha, ko jaku ni kivi ti ni'in ra
Espiritu Santo naa ra —sia'an ni kachi
Jests.

Ndaa Jests andivi
(Mr. 16.19-20; Lc. 24.50-53)

6 Ka ndututu tuku da jiin Jests, ti ni ka
jikajnu'un da ya:

—¢Jito'yo Jests, vijna kuu ja sa'a ni ja
na kufia'nu nacién Israel nu?

7°Ti ni kachi Jesus:

—Tu kanu kuu ja kuni ra naa ra, chi
maa Yandios jini ya nava sa'a ya. 8Ko
kanu kuu ja na ni'in ra Espiritu Santo naa
ra. Ti kufia'nu ra naa ra, ti ndakuni'in
ra sivi ri, ti xna'an ra jnu'un ri nuu yivi
fiuu Jerusalén, fiuu Judea, fiuu Samaria,
ti undi nuu ni tu'u Huyivi.

9Nu ni ndi'i ni ka'an ya jnu'un yukan,
ni ka nde'e da nuu ya, ni ndondaa ya ti
kua'an ya andivi. Ni kivi ya chii iin viko,

ti tukaa ni ka jini da ya. 19 Ka ndakoto da
andivi ti ni ka jini da uu chaa ka fiu'un
sa'ma kuijin kajiin nuu da. 11 Ti ni ka
kachi chaa un:

—Ro'o chaa Galilea, ndoo ka ndakoto
ra andivi naa ra. Nanu kua'an Jests, suni
sia'an nchaa tuku ya —sia'an ni ka kachi
chaa un.

Ka nakaji da Matias ja na
nukuifii da nuu Judas

(Mt. 27.3-10)

12Ni ka kee da yuku Olivos, ti
kuankoyo da fiuu Jerusalén ja kendo
yajni yukan, nava iyo ley ja kaka da
iin kivi ndetatu. 13Ti yukan ni ka kaa
da siki ve'e kuu uu nuu kanchuku da.
Yukan ka'iin Pedro, Jacobo, Juan, An-
drés, Felipe, Tomés, Bartolomé, Mateo,
Jacobo se'e Alfeo, Simén, chaa ni kuu
partido politico ni nani cananista, jiin
Judas fani Jacobo. 14 Taka da sia'an ni
kejna'an ini da, ti ni ka najna'an da ka
jikanta'u da nuu Yandios jiin fiani Jests,
nana ya nani Marfa, jiin taka ga fiasi'i
un.

15 Kivi jiia ni ndokuifii Pedro ma'fiu iin
ciento oko yivi un, ti ni kachi da:

16__Kuunso'o naa ra, ni kuu nava ni
chiso David nuu tutu ja ni kachi Espiritu
Santo siki Judas, ja ni yoxnuu da nuu
chaa ni ka jnii presu Jests. 17 Suni ni
yaku Judas ni sa'a da jnifiu ja'a. 18 Ti jiin
xu'un ni ka cha'u yivi un da, ni jaan da
iin Aiu'un, ko yukan ni skua'ia da maa
da, ni te'nde yo'o un, ni kanakava da, ti
ni ndi'i jiti da ni kafia. 1°Nu ni ka jini
yivi Jerusalén yukan, ti ni ka kachi da
ja na konani fiu'un un Acéldama, ja kuni
ka'an ndu'va nifi. 20 Chi nuu tutu Salmo
ka'an sia'an:
Na kendo ve'e da, tundo kuncha ini.
Suni kachi sia'an:
Inga na naki'in jnifiu da.
Kachi tutu.

21 Ja'a ka'iin chaa ni ka yaku jiin yo
undi jana'an na ni kuncha Jests jiin yo,
22undi na ni skuanducha Juan ya, ti undi
kua'an ya andivi. Nini kuu ja na nukuini
iin da jiin yo na kani da jnu'un ja ni nan-
doto ya —ni kachi Pedro.

23Yukan ni ka tava da uu jna'an da
un, José nani da Barsabas ti suni nani da
Justo, jiin Matias. 24-25 Ti ni ka jikanta'u
da nuu Yandios sia'an:

—Jito'yo Jests, ni'in ja jini ni ini taka
yivi. Ja uu chaa ja'a, nau chaa ja'a na
sa'a da jnifiu ap6stol ni xnaa Judas, ja ni
kuu siin da kua'an da nuu ka'iin yivi ka
iyo kuachi un —sia'an ni ka jikanta'u da.

26 Ni ka chu'un da suerte, ti ni kendo
Matias ja undi hora jha ni ndivi da jiin
ndi uxi iin chaa un naa da.

Ni chaa Espiritu Santo

Kua'a yivi ka kandixia Jests, ni ka
2 ndututu da kivi Pentecostés, kivi ka
nakua'a da ta'u triu. 2Kanchuku da ini
ve'e, ti ni ka jiniso'o da kuu iyo andivi,
nanu nuu vaji iin tachi xaan. Ti ni kula-
jan ve'e un. 3 Ti ni ka jini da yaa ja kan-
da'a nuu fiu'un, ti ni jicha nuu siki da naa
da. #Ti hora un ni ka ni'in da Espiritu
Santo, ti siin siin yu'u ni ka ka'an iin iin
da, nava ni kachi maa Espiritu Santo.
5Ti fiuu Jerusalén yukan, ka'iin taka
chaa Israel ja vekoyo da ni fuyivi.
6Tendi'i yivi un ni ka kututu nu ni ka
jiniso'o ja ni kulajan un, ti tu ka kujnuni
ndoo sa'a, ja sia'an ni ka jiniso'o ja ka
ka'an chaa un yu'u ka ka'an iin iin yivi
un. 7 Ni ka naa ini, tu ka chaku ini, ti ni
ka jikajnu'un jna'an:

—¢Ansu chaa Galilea ka kuu tendi'i
ja ka ka'an ja'a? 8 ;Ndoo ja ni ndi'i ka
ka'an jnu'un ka ka'an iin iin yo naa
yo? 9Ja'a ka'iin yivi fiuu Partia, Me-
dia, Elam, Mesopotamia, Judea, Capado-
cia, Ponto, Asia, 10yivi fiuu Frigia, Pan-
filia, Egipto, yivi fiuu Lybia, ja kendo
chii iuu Cirene. Suni ka'iin chaa romano

ja kanchuku ja'a; sava ka kuu chaa Is-
rael, ti sava ni ka ka'an yu'u chaa Is-
rael. 11 Suni ka'iin yivi Creta jiin Arabia
ja'a, ko tindi'i yo ka jiniso'o ja ka ka'an
taka jnifiu fia'nu sa'a Yandios, ko yu'u ka
ka'an iin iin yo naa yo ka ka'an —kachi
naa.

12Ni ka naa ini yivi un, ti tu ka ni'in
jnifiu sa'a, ti ka jikajnu'un jna'an:

—¢Na jnu'un kuu ndi'i? —kachi ka
ka'an.

13Ko sava ka kuu ichi ini, ti ka ka'an:

—Ka jini da naa da —kachi naa.

Jnu'un ni ka'an Pedro nuu yivi
14Ni ndokuifi Pedro jiin ndi'i uxi iin
apo6stol yukan, ti ni ka'an da nuu yivi un:
—Ro'o chaa Israel naa ra, jiin tindi'i

ja kanchuku fiuu Jerusalén. Kunso'o ra

naa ra na ka'an ri. 1°Tu ka jini chaa

ja'a nava ka ndo'o ini ra naa ra, chi sa

kaa iin jafia'an kuu. 16 Su'va iyo, ja'a kuu

jnu'un ni kachi profeta Joel na ni ka'an

da jnu'un Yandios:

17-18 Kjvi sandi'i ni ga kachi Yandios:

Kachanuu ri Espiritu Santo ni fuyivi, ti
yivi fla'nu yivi kuachi ka junukuachi
nuu ri, ka'an i jnu'un ri.

Naxna'an jani nuu chaa kuachi, ti suni
koo nuu chaa fia'nu.

19-20 Jpifiu fia'nu sa'a ri andivi, kuu iin
sefia ja na yu'u yivi.

Ti uu ga sefia ja kuu fuyivi kuu ja na
chaku ini yivi nava sa'a ri.

Koo nundo'o, chi kui yivi, ti kayu fiu'un,
ti koo xaan fiu'ma.

Nda'va ndikandii ti ndukua'a yoo.
Ndukua'a nanu nifii.

Sia'an kuu nu ni kuyajni kivi nchaa
Jests, ja kuu iin kivi ka'nu ga.

Ti kivi jfia kuu ja kii xndichi ya fuyivi.
21 Ti taka yivi ka kandixia, ti kakanta'u i
nuu ya, kivi jiia kuu ja keta'u i.
Sia'an ni kachi Yandios, ni kachi Joel

—kachi Pedro.
22Ni siin Pedro ka'an da:

—Ro'o chaa Israel, chunso'o naa ra na
kachi ri. Na kachi ri nau chaa ni kuu
Jesus, chaa nuu Nazaret. Ni kuu da iin
chaa ni kii nuu Yandios nuu ra naa ra. Ti
ja ni ka jini ra sefia, taka jnifiu fia'nu ni
sa'a ya, nava ni kachi Yandios. 23 Iyo yivi
ja ka sa'a ndeva'a, ti ni ka ja'a ra jnu'un
ni ka jatakaa da Jests nda'a cruz, nava
ni kachi Yandios undi jana'an. Ti sia'an
ni ni ka ja'ni ra Jests. 2Ko Yandios ni
naxndoto tuku ya Jesds, ti ni kuxio ya
nuu ka'iin ndiyi un, chi tu ni kundee fu-
ji'i un jiin ya. 25 Suni ni ka'an David nava
ni jna'an Jests na ni kachi da:

Jini na ja kancha Yandios jiin na. Nini
kancha ya jiin na. Ti tu ndi'i ini na.

26Yukan kuu ja kuu sii ini na. Ti
kaxnu'un na nuu ni ja iyo sii ini na.

Ti jini na ja nandoto tuku na.

27 Tu ndii ini na, chi tu xndoo ni safa
nanu ka'iin ndiyi.

Iyo iin se'e ni ja kin sa'a jnifiu fia'nu, ti tu
kachi ni ja kendo yiki kuifiu ya te'yu.

28Ni xna'an ni safia nava ni kuncha na
fiuyivi, ti suni ni xna'an ni safia ichi
ki'in na andivi.

Ti kusii ini na chi kuncha na jiin ni.

Sia'an ni ka'an David ja sia'an jna'an

Jests.

29 Siin Pedro ka'an da, ti ni kachi da:

—Sa'a ri ja nani ri ka kuu ra naa ra,
ti na kachi ndaa ri nasa ni jna'an David,
chaa ni kufia'nu fiuu yo, 3%na ni ka'an
David jnu'un Yandios najana'an. Ti ni
jini da ja sa'a Yandios nava ni kachi ya
nuu da, chi ni kachi ya: “Chaa iin jna'an
ra, ti ta'u da jnifiu fia'nu nanu sa'a ra
vijna”, ni kachi ya. 31 Ni jini David na-
jana'an ti ni kachi da ja nandoto tuku
Cristo, chaa ta'u jnifiu fia'nu un. Sia'an
ni kachi David siki Cristo: “Tu xndoo
Yandios ni'in nuu infiernu, ti ni tu te'yu
yiki kufiu ni”, ni kachi da. 32 Tendi'i ri
naa ri ka ka'an ja ni ka jini ri ja maa Yan-
dios ni naxndoto tuku ya Jests. 33 Nu ni
najaa Jesus andivi, ni ja'a Yandios jnifiu

fla'nu nuu ya. Xnaka ni kachi Yandios
najana'an: “Jaa iin kivi ja kachanuu ri
Espiritu Santo ni fiuyivi”, ni kachi ya.
Yukan kuu ja ni taji Jests Espiritu Santo
vijna. Ti yukan kuu taka jnifiu ka sa'a
ri vijna ja ka nde'e ra, ti ka jiniso'o ra
ja'a vaji nuu maa ya. 34Ni kachi David
nava kua'an Jests andivi, chi ansu maa
da kua'an andivi. Chi maa David ni ka'an
nava ni jna'an Jesus:

Yandios ni kachi nuu Jito'yo Jests:
“Nukoo nuu nda'a kua'a ri, chi ta'u
ni jnifiu.

35Tyo yivi kuasun ini, ko kundee ra jiin,
chi chindee ri maa ra.”

Yukan kuu jnu'un ni ka'an Yandios,
kachi David.

Kachi tutu.

36 Siin Pedro ka'an da, ti ni kachi da:

—Ro'o naa ra, ni ka jatakaa ra Jests
nda cruz, ko Yandios ni kachi ja na
ta'u ya jnifiu nuu ni fiuyivi. Suni na
kuanka'nu ini ya nuu yivi, ti nama ya siki

i. Tendi'i ro'o, chaa Israel naa ra, na kuni

ndaa ra naa ra taka jnu'un ka'an ri nuu ra

—sia'an ni kachi Pedro nuu tendi'i yivi

ni ka ndututu yukan.

Jnu'un ni ka nandeokani
yivi Israel nuu Pedro

37 Nu ni ka jiniso'o yivi un jnu'un ni
ka'an Pedro, ni ka kukui'ya ini, ti ni
ka jikajnu'un Pedro jiin taka ga apoéstol
yukan:

—Na sa'a mani jna'an yo naa yo, ti
kachi ni nasa sa'a na naa na —ni ka kachi
da.

38Ni xndaku Pedro nuu da naa da, ti
ni kachi da:

—Xndoo kuachi ra naa ra, ti nakani ini
nuu Yandios, ti tendi'i ra kuanducha ja
ni ka kandixia ra jnu'un Jests, ya kuu
Cristo, nava na kuanka'nu ini ya nuu
kuachi ra naa ra. Ti na kua'a Yandios Es-
piritu Santo ja na kuncha ya jiin ra naa
ra. 39Undi na jana'an ni kachi Yandios.

Ti Espiritu Santo yukan kuncha jiin taka
yivi ka kandixia jnu'un Yandios —kachi
Pedro.

40 Tijni jinu ni xndaku Pedro nuu da
naa da, ti ni kachi da:

—XKani ini nasa jnifiu sa'a ra naa ra,
ti natu'va ra nuu Yandios nava tu skuita
ra maa ra jiin yivi kue'e un —ni kachi
Pedro.

4l Taka yivi ni ka chunso'o, ti ni ka
kandixia jnu'un ni ka'an Pedro, ni ka jan-
ducha. Ti kivi jha ni ka najna'an uni mil
yivi un jiin uu ga yivi ka kandixia Jess.
42Ni ka kejna'an ini da. Taka kivi ka
ndututu da. Ti ka skua'a da jiin chaa ka
kuu apéstol yukan. Suni ka yee da staa
ja ka nuku'un ini da nava ni sa'a Jests,
ti ka nakanajaa da Yandios.

Nava ni kunchuku yivi ni
ka kandixia undi nuu

43Ti tendi'i yivi un ni ka naa ini, ti ni
ka yu'u i nuu ni ka jini i taka jnifiu fia'nu
ni ka sa'a apostol. 44 Tendi'i yivi ni ka
kandixia un ka ndututu da, ti ka chindee
jna'an da. 45 Ka xiko da fiu'un da jiin taka
ja ka flava'a da, nasa ka nandi'i iin iin
da. 46Ti taka kivi ni ka ndututu da ini
vefiu'un ka'nu yivi Israel. Ti suni ve'e, ka
yee tutu da. Ka kusii ini da. 47 Ka nakana-
jaa da Yandios, ti uu ga yivi un ka kuva'a
ini nuu da naa da. Ti taka kivi sa'a Yan-
dios ja na kandixia uu ga yivi un, ti na
najna'an i jiin taka yivi ja ni ka kandixia
un. Sia'an ni sa'a Yandios.

Pedro jiin Juan ni ka sa'a da
tajna in chaa tikuku

Hn kivi kuankoyo nduu Pedro jiin

Juan nuu venu'un ka'nu yivi Israel.
Kaa uni ja'ini kuu hora ka jikanta'u chaa
Israel un. 2Kuan kuyajni da yukan, ti ni
ka ya'a chaa ka ndiso iin chaa ni kaku
tikuku. Ti taka kivi ka xndoo da chaa
un iin yuxe'e nuu nani “yuxe'e vii kaa.”
Yukan ni kendo chaa un, jikan da xu'un

nuu yivi kua'a ka ja'an vefiu'un un. 3 Nu
ni jini da Pedro jiin Juan kuan kivi da
vefiu'un, ti ni jikan da xu'un nuu da naa
da. 4Ni ka jankuifi da, ti ni ka nde'e va'a
da nuu chaa un, ti ni kachi Pedro:
—Nde'e nuu ri naa ri —ni kachi da.
5Ni nde'e chaa tikuku un nuu da naa
da, chi ni ndo'o ini da ja kua'a Pedro jiin
Juan xu'un nuu da. Ko ni kachi Pedro:
—Tu flava'a ri xu'un, ko na chindee ri
ro'o. Jiin jnifiu fia'nu ndiso Jests, ya kuu
Cristo, ja kuu ya iin chaa fiuu Nazaret,
na kachi ri nuu ra: ndokuini ti kaka ra
—sia'an ni kachi Pedro.
7Ti ni jnii da nda'a chaa tikuku un,
ti ni ndokani da chaa. Ti hora jifia ni
ndojna'nu si'in da jiin sukun ja'a da. 8 Ti
yachi ni kuu ni ndokuini da, ti ni ke-
ja'a jika da. Ni kivi da vefu'un un jiin
Pedro, jiin Juan. Jikonuu da, kanda da,
ti nakanajaa da Yandios. ° Ti tendi'i yivi
ka'iin ini vefiu'un un ni ka jini ja jikonuu
da, ti nakanajaa da Yandios. 19Ti ni ka
nakuni yivi un nuu da, ja maa da kuu
chaa ni kuncha yuxe'e vefiu'un un, ni
jikan da xu'un. Ti ni ka naa ini, ti tu ka
chaku ini nasa ni nduva'a chaa un.

Jnu'un ni ka'an Pedro nuu yivi
ka'iin yuxe'e nani Salomén

11'Tj chaa ni iyo tikuku un, tu kuni da
xndoo da Pedro jiin Juan. Ti yachi xaan
ni ka kututu yivi nuu ka'iin da, #in yux-
e'e un nuu nani “Salomén.” Ti ka naa
ini yivi un ka nde'e chaa ni nduva'a un.
12Nu ni jini Pedro ja ni ka kututu yivi
un, ti ni kachi da:

—Ro'o chaa Israel naa ra. Ndoo ka naa
ini ra ja ni ka jini ra ni nduva'a si'in
chaa ja'a. Ti ka nde'e ra nuu ri naa ri,
chi ka ndo'o ini ra ja ru'u ta'u jnifiu, xi
ka ndo'o ini ra ja ru'u ka kuu chaa va'a
ga nuu Yandios. Ja yukan kuu ja ni kuu
jika da. Ko ansu sia'an iyo. 13 Chaa ni ka
kuu jna'an yo jana'an Abraham, Isaac,
jiin Jacob, ni ka nchafiu'un da Yandios,

ti maa Yandios ni ja'a ya jnifiu fia'nu nuu
se'e ya Jests, ya ni ka jnii ra presu. Ti
ni ka nakua'a ra ya nuu Pilato. Ko nu ni
kachi Pilato ja sia da ya, ti ro'o tu ni ka
kuni ra. 1*Ii ga ni kuu Jesis, ko tu ni
ka janta'u ra ya. Ti tu ni ka kuni ra ja
sia Pilato ya, chi ni ka kachi ra ja na sia
da iin chaa ja'ni fia'an. 15 Ti ni ka ja'ni ra
Jests, ti maa Jests ni sa'a ja ka chaku yo.
Ko Yandios ni naxndoto ya Jests, ti tu
ni kendo ya nuu ka'iin ndiyi un. Ti ru'u
naa ri, ni ka jini ri ja chaku tuku Jests.
16 Ja ni ka jini ra chaa ni iyo tikuku ja'a.
Ka nakuni ra da. Ni kandixia da ja ndiso
jnifiu fla'nu Jesds, ti Yandios ni sa'a ja ni
nduvita si'in da, chi ni kandixia da Jests.
Yukan kuu ja ni nduva'a da, ti tendi'i ra
naa ra ni ka jini.

17 Siin Pedro ka'an da, ti ni kachi da:

—Sa'a ri ja fani ri ka kuu ra naa ra. Ti
ja jini ri ja tu ni ka chaku ini ra jnifiu ni
ka sa'a ra na ni ka ja'ni ra Jests, ni chaa
ka ta'u jnifiu nuu ra un, tu ni ka chaku
ini da. 18 Undi jana'an ni kachi ndaa Yan-
dios nava ni ka ka'an chaa ni ka ka'an
jnu'un ya, ja na kondo'o Cristo ti kui
ya. Yukan ni jna'an Jests ja ni sa'a Yan-
dios nava ni kachi ya. 19Ko nakani ini
nuu kuachi ra naa ra, ti kandixia ra Yan-
dios, nava na kenchaa kuachi ra un naa
ra. 20Ti sia'an sa kuanta'u ya ro'o naa
ra ti ndusii ini ra. Sia'an kuu, ti Yandios,
taji tuku ya Jests, chi ni nakaji ya Jests
ja kuu Cristo ja na ta'u ya jnifiu fia'nu.
21vijna ti kancha Jests andivi undi na
ndujaa fiuyivi, nava ni kachi Yandios
undi jana'an. Sia'an ni ka ka'an chaa ni
ka ka'an jnu'un Yandios. 22 Suni sia'an ni
ka'an Moisés nuu chaa ni ka kuu jna'an
yo najana'an:

—Taji Yandios iin chaa kuu jna'an yo
nanu ni taji ya ru'u, ti ka'an da jnu'un
Yandios. Ti chunso'o ra naa ra taka
jnu'un ka'an da. 23 Chi nu tu chunso'o ra
naa ra, ti kusiin ra nuu Yandios. Sia'an
ni kachi Moisés —kachi Pedro.

24 Giin Pedro ka'an da, ti ni kachi da:

—Tendi'i chaa ni ka ka'an jnu'un Yan-
dios najana'an, ni ka kachi ja chaa Jests,
ti ni kundaa, chi ni chaa ya. Suni jnu'un
yukan ni ka'an Samuel, ti taka ga chaa ka
ndikun jata suni ni ka ka'an jnu'un un.
25 Jna'an yo ni ka kuu chaa ni ka ka'an
jnu'un Yandios. Ja ni kachi Yandios nuu
jna'an yo jana'an, ti suni jnu'un yukan
siin undi vijna jiin ra naa ra. Ti ni kachi
ya nuu Abraham: “Chaa iin chaa kuu
jna'an ra ti nama da fuyivi”, ni kachi
Yandios. 26 Jestis kuu ya junukuachi nuu
Yandios. Ti maa Yandios ni taji Jests
ja na chindee ya ro'o nava na xndoo ra
kuachi ra naa ra —ni kachi Pedro.

Ni ka xndichi chaa ka kufia'nu
Israel Pedro jiin Juan

Ni ka ka'an Pedro jiin Juan nuu yivi
4 un, ti ni ka jakoyo sutu chaa Israel,
jiin chaa saduceo, jiin chaa ka kufia'nu
ja ka ndito vefiu'un un. 2Ka kuiti ini ja
ka xna'an Pedro jiin Juan nuu yivi un ja
ni nandoto tuku Jests nuu ka'iin ndiyi.
3Ti ni ka jnii da presu Pedro jiin Juan, ti
ni ka jnaa da vekaa. Ti undi inga kivi sa
xndichi da naa da, chi ja ni ini xaan kuu,
ti ja kuni kufiaa. 4 Ti kua'a xaan yivi ni
ka jiniso'o jnu'un ni ka ka'an Pedro jiin
Juan, ni ka kandixia i Jests. Ja ni jinu
u'un mil chaa, ti siin fiasi'i. >Inga kivi
ni ka ndututu sutu ka kufia'nu, jiin taka
chaa fia'ny, jiin chaa ka xna'an ley Israel.
Ni ka ndututu da fiuu Jerusalén. ® Suni
ni ka ndututu Anés, ja kufia'nu ga nuu
sutu ka kufia'nu un, jiin Caifés jiin Juan
jiin Alejandro jiin taka ga yivi ja ka kuu
jna'an sutu kufia'nu ga un. 7 Ni ka kana
Pedro jiin Juan, ni ka jakufi da nuu taka
chaa kufa'nu un, ti ni ka xndichi da naa
da, ti ni ka kachi:
—Nasa ni ka sa'a ra ja ni nduva'a chaa
tikuku un. Nau ja ni ta'u jnifiu nuu ra naa
ra —kachi ka ka'an.

8 Jiin inijnuni Espiritu Santo ni kachi
Pedro:

—Taka ni'in chaa fialnu naa ni,
9 ¢ndoo ka jikajnu'un ni safia vijna naa
ni, ja ni ka chindee na chaa tikuku un?
Ti ka jikajnu'un ni nasa ni ka sa'a na ja
ni nduva'a da. 1°Nu ja yukan kuu ja ka
xndichi ni safia naa na, na kachi na nuu
ni jiin nuu taka yivi fiuu Israel. Ni ndu-
va'a chaa un, chi Jests, ya kuu Cristo,
iin chaa fiuu Nazaret, ni ta'u ya jnifu.
Ni ka jatakaa ni Jests nda'a cruz, ko ni
nandoto tuku ya nuu fiyji'i, chi ni ja'a
Yandios jnifiu fia'lnu nuu ya. 1 Sa'a yo
nanu ja in ni ka kuu ni jiin chaa ka sa'a
ve'e jiin yuu, ja ka sasiin da yuu va'a ga,
ti Jests ni kuu nanu iin yuu va'a ga. Ko
ni ka sasiin ni ya, ti maa ya kuu iin chaa
kufia'nu. 12 Nuu Jesds kuu nuu nanita'u
yivi naa i, ti tu iyo inga, chi maa iin ni
Jests kuu Se'e Yandios, ti maa ya kuu ja
nama siki yo naa yo —ni kachi Pedro.

13Ni ka jini ja tu ka yu'u Pedro jiin
Juan. Chi ka jini ja tu na'an ni ka skua'a
da. Yukan kuu ja ni ka naa ini, ko ja
ni ka jini ja ni ka skua'a da jiin Jests.
14 Suni ni ka jini chaa ka kufia'nu un ja
kandichi chaa tikuku un, ti ja ni nduva'a
da. Yukan kuu ja tu ni kuu nachiso da
jnu'un ni ka'an Pedro. !> Ni ka keni'in
da Pedro jiin Juan fuera chi ka kuni nda-
jnu'un maa da naa da:

16 _Nasa sa'a yo jiin chaa ja'a naa da.
Ti tu kuu ka'an yo ja tundo ni ka sa'a
da, chi ni ka sa'a da jnifiu ha'nuy, ti ja
ni ndi'i yivi fiuu ja'a ka jini. 17 Na siu'u
yo da, ti na kachi yo jiin da ja tukaa ga
ndakuni'in da sivi Jestis, nava tukaa ga
xna'an da nuu yivi ja'a naa i —kachi da
ni ka ndajnu'un da.

18 Yukan ti ni ka kana tuku da Pedro
jiin Juan, ti ni ka kachi da nuu da:

—Tukaa ga ndakuni'in ra sivi Jests, ti
tukaa ga xna'an ra nuu yivi naa ra —ni
ka kachi da.

19Ti ni ka kachi Pedro jiin Juan nuu
da:

—Kani ini ni naa ni. Ndeo nuu nau ja
va'a ga ja kuu nuu Yandios. Va'a ga ja
kuandatu na nuu ni, xi va'a ga ja kuan-
datu na nuu Yandios. 20 Tu kuu kasi yu'u
na naa na, chi kanu kuu ja kani na jnu'un
taka ja ni ka jini na, ti ni ka jiniso'o na
—ni ka kachi da.

2lyukan ti ni ka siu'u tuku chaa ka
kufia'nu un maa da. Ti ni ka sia da, chi tu
ni ka ni'in nasa chakuachi da naa da. Ti
ni ka yu'u ja kuiti ini yivi naa i. Tendi'i
yivi un ka kanajaa i Yandios ja ni ndu-
va'a chaa tikuku un. 22Vi'i ga uu xiko
kuiya ni ku'u chaa un, ti sa ni nduva'a
da. Yukan ni ka jini yivi jnifiu sa'a Yan-
dios, chi ni nduva'a chaa tikuku un.

Ni ka jikan apéstol jnundee ini

23 Nu ni ka sia chaa ka kufia'nu un Pe-
dro jiin Juan, ti kuankoyo da nuu ni ka
ndututu taka ga ap6stol un naa da. Ti ni
ka jani da jnu'un nava ni ka ka'an sutu ka
kufia'nu un jiin taka ga chaa ka kuiia'nu
un nuu da naa da. 2#Ni ka jiniso'o taka
ga chaa un jnu'un ni ka ka'an da, taka
da ni ka nakanajaa da Yandios, ti ni ka
kachi da:

—Ni'in Yandios kuu ja ta'u jnifiu nuu
na naa na. Ni sa'a ni andivi, fuyivi, jiin
mar, jiin taka ja iyo fluyivi, jiin andivi.
25Undi najana'an ni ja'a ni Espiritu
Santo nuu David, chaa ni junukuachi
nuu ni. Ti jiin inijnuni Espiritu Santo ni
kachi da:

Ni ka ndututu chaa ka kufia'nu tijni
nacién ja ka kuni kanaa jiin Se'e
Yandios, ya kuu Cristo.

Ti suni yivi Israel ka nduni'in ini, ko tu
ka jini na jnu'un ka ka'an.

26Ni ka ndututu chaa ka kufa'nu tijni
nacion.

Ka kuni kanaa jiin ni, Yandios jiin Se'e ya
Cristo, ya ni taji ya ja na ta'u jnifiu
fia'nu un, ni kachi David.

Kachi tutu.

27 Nuu ja'a ni ka ndututu Herodes, jiin
Poncio Pilato, jiin taka chaa vekoyo inga
nacion, jiin yivi Israel, ti ni ka skejna'an
da jnu'un ja na kuii Jests, ti ni ka ja'ni
da Se'e ii ni Jests, ya junukuachi nuu
ni, ya ni taji ni ja na ta'u jnifiu fa'nu
nuu ni tu'u ja iyo. 28 Yukan ni ka sa'a
da, chi undi jana'an ni kachi ni ja sia'an
koo. 29Ti vijna nde'e ni, ni'in Yandios
kuu ja ta'u jnifiu nuu na naa na. Ka kuni
siu'u yivi safia. Kua'a ni jnu'un ndee ini
safia naa na, chi ka junukuachi na nuu
ni. Tu kua'a ni jnu'un ja siu'u yivi saiia
naa na. Ti sia'an na kundee ini na ka'an
na jnu'un ni. 39 Ti suni kachi ni ja na ndu-
va'a yivi ka ku'u, sa'a na naa na. Ti kachi
ni ja na koo tijni ga jnifiu fia'nu, nava
na kuni yivi taka jnifiu sa'a Jests, Se'e ii
ni, ya junukuachi nuu ni —sia'an ni ka
nakanajaa taka ap6stol un Yandios.

31 Nu ni ndi'i ni ka nakanajaa da Yan-
dios, ti ni jnaa ve'e nuu ka'iin da un. Ti
hora jia ni ka ni'in da Espiritu Santo, ti
ni ka kundee ini da ka ka'an da jnu'un
Yandios.

Taka ndajnifiu kuu jaku tendi'i da

32Ti tendi'i yivi ka kandixia jnu'un
Jests ni ka ndu in nuu ini i. Ti nau
ndajnifiu ka fiava'a iin iin i, yukan kuu
ja kuu taka i. 33Ni ka ndundee ini taka
apo6stol un, chi taka yivi ni ka kandixia
jnu'un Jito'yo Jestis, ka chindee jna'an.
Ni ka siin ap6stol un ka ka'an da ja ni
nandoto Jestds. Ti uu ga yivi un ka kuu
va'a ini nuu da naa da. 3435 Taka chaa ni
ka kandixia un, tu ni ka jna'an da nun-
do'o, chi taka da ka chindee jna'an da.
Nu ka fiava'a da fiu'un xi ve'e, ka xiko
da ti ka nakua'a da xu'un nuu apéstol. Ti
apostol un ka tejna'an da nasa ka nandi'i
iin iin da naa da.

36Sia'an ni sa'a iin chaa ni nani José.
Ti apéstol un ni ka na skonani da Bern-
abé, chi ni ja'a da jnundee ini apéstol un

naa da. Ni kaku da fiuu nani Chipre, ti
ni kuu jna'an da jiin familia Levi, chaa
ni kuu sutu nuu Yandios najana'an. 37 Ni
xiko da fiu'un da, ti ni nakua'a da xu'un
nuu apostol.

Nava ni jna'an Ananias jiin Safira

Ni jna'an iin chaa ni nani Ananias
5 jiin fasi'i da Safira. Suni ni xiko da
fiu'un da. Ti Ananias ni chisa'yi da jaku
xu'un ja ni ka ni'in da nuu fiu'un da un.
2Ti jaku ni ni nakua'a da nuu apostol, ti
ni kachi da ja yukan ni kuu ndi'i xu'un
da ja ni ka ni'in da jiin fiu'un da. Sia'an
ni sa'a da, ko ni jini fiasi'i da. 34 Ti ni
kachi Pedro nuu da:

—Vani jikun ja'u'u un ro'o Ananias, ja
yukan kuu ja kuni ra xnda'u ra Espiritu
Santo niku. Ni chisa'yi ra sava xu'un ni
ni'in ra jiin fiu'un ra. Na ti xiko ga ra
fiu'un un, ni kuu fu'un maa ra, ti kuu
sa'a ra nava kuu ini ra jiin. Ti nu ni xiko
ra, ni ni'in ra xu'un un, ko suni xu'un
maa ra kuu. Ni ndo'o ini ra ja xnda'u ra
ru'u naa ri. Ko ansu ru'u ni xnda'u ra,
chi maa Yandios kuni xnda'u ra —kachi
Pedro.

5Nu ni jiniso'o Ananias jnu'un ni ka'an
Pedro, ni nduva da, ti ni ji'i ni da. Tendi'i
yivi ni ka jini jnu'un un ni ka yu'u xaan.
6 Ti yukan ka'iin tijni chaa kuachi. Ni ka
tu'va da nuu katuu ndiyi un, ni ka suku
da iin sa'ma. Ni ka ndokani da ndiyi un,
ti ni ka ja'an chunduji da.

7Ni kuu na'an ti ni chaa Safira, fiasi'i
ndiyi Ananias. Ti kuni ga fia nundo'o ni
jna'an Ananias. 8 Ti ni jika jnu'un Pedro
nuu i, ni kachi da:

—¢Ni kuya'u fiu'un un nava ni ka
kachi ra nu?

Ti ni kachi Safira:

—Ya'u yukan kua'an.

9Ti ni kachi Pedro:

—Tu va'ajani kakijna'an ra ti maa Es-
piritu Yandios ka kuni xnda'u ra. Nde'e
chaa vekoyo yukan ni ka jan chunduji yii

ra, ti vijna ki'in da jiin maa ra suni —ni
kachi Pedro jiin fia.

10 Hora jfia ni nduva fia nuu ja'a Pedro,
ti ni ji'i ni fla. Ni ka ndivi chaa un, ni ka
jini da ja suni ja ni ji'i fia. Ni ka kani'in
da fia, ti ni ka jan chunduji da fia xiin yii
fia un. 1! Ndi'i yivi ka kandixia Jestis un
jiin uu ga yivi ni ka jiniso'o, ti ni ka yu'u
xaan i.

Tijni jnifiu fa'nu ni
ka sa'a taka apéstol

12Tijni jnifiu fia'nu ni ka sa'a taka
apo6stol. Ti sia'an sa ni ka jini yivi un
jnifu sa'a Yandios. Ti tendi'i yivi ni ka
kandixia Jests un ni ka ndututu yuxe'e
nani Salomén. 13Ti taka yivi ja tu ka
kandixia Jestis ka yu'u najna'an jiin yivi
ka kandixia un, ko ni ka jini ja mani chaa
va'a ka kuu da. 1 Ti ni kuu kua'a ga yivi
ni ka keja'a ka kandixia jnu'un Jests.
Kuu chaa, kuu fiasi'i ni ka kandixia, ti
ni ka najna'an jiin yivi ka kandixia un.
I5yYukan ti ka keja'a ka yinda'a yivi ka
ku'u un jiin tikachi xi jiin yuu. Undi yu'u
ichi un, ti yukan ka xndoo yivi ka ku'u
un. Sia'an ni ka sa'a, chi ka ndo'o ini ja
nu na ya'a Pedro yukan, ti kuikun ndati
da siki yivi ka ku'u un, ti nduva'a i naa
i. 16Suni ni ka kii yivi fiuu ka'iin yajni
Jerusalén. Ka ndiso i yivi ku'u jiin yivi
ka jna'an tachi xaan, ti ni ndi'i un ni ka
nduva'a.

Ni ka jnii da presu apéstol

17 Nu ni ka jiniso'o sutu ka kufia'nu un
jiin chaa saduceo taka jninu ka sa'a apés-
tol un, ni ka kuu kuasun ini da. 18 Ti ni
ka jnii da taka apdstol un, ti ni ka jnaa da
vekaa. 19 Ti jakuaa ni ja'an iin tajnu Yan-
dios ni jifia yuxe'e vekaa un, ti ni keni'in
da naa da, ti ni kachi tajnu un nuu da:

20 __Kua'an ni vefiu'un ka'nu Israel un,
ti kani ni jnu'un nasa nanita'u yivi, ti na
kunchuku i jiin Yandios —ni kachi tajnu
Yandios.

217

Hechos 5:29

21Sa ni ndi'i ni ka'an tajnu un, ti ni
kundijin. Kuankoyo da ti ni ka kivi da
yuxe'e vefiu'un un, ti ni ka keja'a da ka
xna'an da nuu yivi ka'iin un.

Yukan ka'iin da ti sutu kufia'nu ga un
jiin taka ndaja'a da ni ka ndututu da. Ni
ka kana da tendi'i chaa ka kufia'nu fiuu
un jiin taka ga chaa ka kuiia'nu nacién
Israel. Ti ni ka ta'u da jnifiu nuu chaa ka
ndito vekaa un ja na keni'in da apéstol.
22 Kuankoyo tajnu un kuan ki'in da apés-
tol un naa da. Ko tukaa ga ka'iin da. Ti
ni ka nandeokuiii tajnu un ni ka jani da
jnu'un nuu taka chaa ka kufia'nu un ja
sia'an ni kuu. 23 Ti ni ka kachi da:

—Ni jakoyo na, ko ni ka jini na ja
ndi'yu va'a yuxe'e vekaa un. Ti kajiin
policia yuxe'e un ka ndito da. Ni ka jifia
na, ko tukaa ga ndoo ka'iin ini vekaa un
—ni ka kachi da.

24Nu ni ka jiniso'o chaa ka yinda'a
veiiu'un Israel un, jiin taka sutu ka
kufia'nu un, jnu'un ni ka ka'an tajnu un,
ka keja'a ka ndo'o ini. Ti tu ka jini nasa
sa'a. 2°Ni ka ndo'o ini sia'an, ti ni jaa iin
chaa ni jani jnu'un, ti ni kachi da:

—~Chaa ni ka jnaa ni vekaa iku un, ja
ka'iin da ini venu'un un ka xna'an da yivi
—ni kachi da.

26 Yukan na ti kua'an chaa ka yinda'a
vefiu'un un jiin tajnu da, ni ka jan ki'in
vii da apéstol un naa da, chi ka yu'u da
ja kua'a yivi un yuu siki da naa da. 27 Ni
chakoyo da jiin apéstol un, ni ka jani da
chaa nuu chaa ka kufia'nu un. Ti ni ke-
ja'a sutu kufia'nu un ni xndichi da apés-
tol un naa da:

28 __Ja ni kachi ri nuu ra naa ra ja
tukaa ga skua'a ra jiin yivi ja'a naa i,
ko tu ni ka chunso'o ra, ti ka siin ra ka
xna'an ra jnu'un Jests nuu yivi. Ti ja ni
ndi'i yivi fiuu Jerusalén ka jini, ti suni ka
ka'an ra naa ra ja ru'u ni ka ja'ni Jests
—ni ka kachi chaa fia'nu un.

29Ti ni kachi Pedro:



Hechos 5:30

—Xnakan kuandatu na nuu Yandios ti
sa kuandatu na nuu yivi naa i. 30 Jna'an
yo najana'an, ni ka nchafiu'un da Yan-
dios, ti maa Yandios ni naxndoto ya
Jests tuku. Ni ka ja'ni ni Jesis, ni ka
jatakaa ni ya nda'a cruz. 31 Ti vijna
kufia'nu Jests, chi Yandios ni ja'a jnifiu
fia'nu nuu ya ja na ta'u ya jnifiu, ti na
kuanka'nu ini ya nuu yivi. Ti kuni ya ja
taka yivi nacion Israel na xndoo kuachi
nava na kuanka'nu ini ya nuu da. 32Ni
ja'a Yandios Espiritu Santo nuu taka yivi
ka jandatu nuu ya. Yukan kuu ja ka ka'an
na jiin inijnuni Espiritu Santo, chi ja ni
ka jini na taka jnifiu ni sa'a Jests —ni
kachi Pedro.

33Nu ni ka jiniso'o chaa ka kufia'nu
un taka jnu'un ni ka'an Pedro, ni ka
kuiti xaan ini da, ti ka kuni da ka'ni
da taka apéstol un. 34 Yukan kande iin
chaa fariseo nani Gamaliel. Suni kuu da
iin chaa kufia'nu fiuu Israel. Ti suni ni
skua'a da tutu Yandios jana'an. Ti taka
yivi ka jandatu nuu da. Ni ndokuini da,
ti ni kachi da ja na kekoyo apdstol un iin
nundaa kuiti, chi kuni da ndajnu'un da
jiin uu ga chaa ka kufia'nu un. 3° Yukan
ti ni kachi da nuu chaa un naa da:

—Tendi'i ra naa ra, kani ini nasa sa'a
ra jiin chaa ja'a naa ra. 36Ka nuku'un
ini ra ja na jana'an. Ni iyo iin chaa ni
nani Teudas, ti ni kachi da ja maa da
kuu iin chaa kufia'nu. Ni ka kandixia
kuun ciento yivi ni ka ndikun da. Ti ni
ka kanaa da jiin chaa ka kufia'nu un. Ti
ni ka ja'ni da chaa, ti ndi'i yivi ka ndikun
da un ni ka jichanuu, ti tundo ni kuu
kuiti. 37 Ni ya'a un ti ni jaa in kivi ni
ka ndokani da iin censo nacién yukan.
Kuiya jiia ni iyo iin chaa Galilea nani Ju-
das. Ti suni kua'a yivi ni ka ndikun jiin
da. Suni ni ka ja'ni da chaa un, ti taka
yivi ni ka ndikun jiin da un ni ka jinu.
38 Yukan kuu ja va'a ga ja na sia ra chaa
ja'anaara. Na kinkoyo da. Chi nu ka sa'a
da ja fiuxini maa da, ti tu kuiiii. 39Ko

nu ka sa'a da jnifiu ta'u Yandios, tu kuu
xnaa ra naa ra. Sia da na kinkoyo da, chi
tu kuu kanaa ra jiin Yandios —ni kachi
Gamaliel nuu da naa da.

Ni ka jandatu chaa fa'nu un, ti ni ka
sa'a da nava ni kachi Gamaliel.

40 yukan ti ni ka kana tuku da ap6stol
un ni ka jakoyo da, ti ni ka ta'u jnifiu nuu
da. Ni ka kachi:

—Tukaa ga ka'an ra jnu'un Jesis naa
ra —ni ka kachi chaa ka kufia'nu un nuu
da.

Ti ni ka sia da kuankoyo da. 41 Ni ka
kee apéstol un nuu chaa ka kuia'nu un,
ti ni ka kusii ini da, chi ni kachi Yan-
dios ja kondo'o da ja siki Jestis naa da.
42Tu ni ka jandatu da jnu'un ni ka ka'an
chaa ka kufia'nu un, chi ni ka siin da ka
skua'a da jiin yivi ini vefu'un Israel, ti
suni ve'e, ti ni ka kachi da:

—Ka ndatu ra Cristo naa ra, ti Jesus
kuu Cristo ni kii un —ni ka kachi
apostol.

Yukan kuu jnu'un ni ka xna'an da taka
ve'e yivi un.

Ni ka nakaji da uxia chaa kunukuachi
Kivi jia kuan kukua'a ga yivi ka
kandixia jnu'un Jests. Ka iyo yivi ni

ka ka'an jnu'un griego, jiin yivi ka ka'an

jnu'un hebreo. Yivi ka ka'an jnu'un
griego ni ka keja'a ka kankuachi siki yivi
ka ka'an jnu'un hebreo, ti ni ka kachi:

—Na'an ni ka ji'i yii un, tu ka ni'in fia
taka ja ka ja'a apoéstol un taka kivi —ni
ka kachi.

2Ni ka nastutu apéstol taka yivi ka
kandixia Jesus, ti ni ka kachi da:

—Tu kuu xndoo ri jnifiu ri ja ka
ka'an ri jnu'un Yandios, ti kua'a ri ja
kaji yivi nda'u un. 3Taka ra naa ra ja
ka kandixia, va'a ga ja na nakaji ra
uxia chaa kunukuachi, ti na kua'a da
ja kaji yivi un. Nduku ra chaa ka jini
junukuachi, chaa ni ka ni'in Espiritu
Santo, ti na kua'a ri jnifiu nuu da. 4Ti

ru'u naa ri, na siin ri kakanta'u ri nuu
Yandios, ti na ka'an ri jnu'un ya taka kivi
—ni kachi da.

5Sia'an ni kuu, ti tendi'i da ni ka kusii
ini. Ti ni ka nakaji da Esteban, chi ni
kandixia ni ini afiu da Jesds, ti ni ni'in
da Espiritu Santo. Suni ni ka nakaji da
Felipe, Procoro, Nikanor, Timén, Parme-
nas jiin Nicolds, chaa fiuu Antioquia, ja
tu ni kuu da chaa Israel, chi tu ja'i kuni
da jnu'un Jests. ®Ni ka jakuifi chaa un
nuu apoéstol, ti apéstol un ni ka jikanta'u
da nuu Yandios. Ti ni ka chuxndee da
nda'a da xini chaa un ja na sa'a da jnifiu
un.

7Kua'a yivi ni ka jiniso'o jnu'un Yan-
dios, ti ni ka keja'a ka kandixia, ti
kuan kukua'a ga yivi fuu Jerusalén ka
kandixia. Ti suni kua'a sutu vefiu'un Is-
rael ka keja'a ka kandixia jnu'un Jests.

Ni ka jnii da presu Esteban

8 Tijni jnifiu fia'nu ni sa'a Esteban nuu
yivi un, chi sia'an ni ta'u Yandios jnifiu
nuu da, ti ni chindee ya maa da. Nu ni ka
jini yivi un taka jnifiu ta'u Yandios ja ni
sa'a Esteban, ni ka yu'u. Ti tendi'i yivi ka
jandatu nuu da naa da. ° Ti yukan ka'iin
yivi ka junukuachi ini veiu'un Israel ja
ni nani “Chaa ni ka keta'u”, chi tukaa ga
ka sajninu ka'a da. Suni ka'iin chaa Is-
rael ja kanchuku fiuu Cirene, fiuu Alejan-
dria, fiuu Cilicia jiin Asia. Ti ni ka chaj-
na'an da jnu'un jiin Esteban. 10 Ti tu kuu
nandeokani da jnu'un ka'an Esteban, chi
Esteban ka'an da jiin inijnuni Espiritu
Santo. Yukan kuu ja va'a ni ka'an Este-
ban nuu da. ' Ni ka nduku chaa Israel
un tijni chaa ka xnda'u fia'an ja na kachi
da:

—Ni ka jiniso'o na jnu'un ni ka'an Es-
teban siki Moisés jiin Yandios —ni ka
kachi da.

12yukan ti ni ka kuiti xaan ini yivi un
jiin taka chaa fia'nu, jiin chaa ka xna'an
ley Israel. Ni ka jnii da presu Esteban, ti

kua'an da jiin da nuu ni ka ndututu taka
chaa ka kufia'nu naci6n Israel. 13 Ti ni ka
kachi chaa ka xndofia'an un:

—Taka kivi ka'an Esteban ja tu kaxan
vefiu'un ka'nu yo, ti suni ka'an da ja tutu
Yandios najana'an, tukaa kaxan. 14 Suni
ni ka jiniso'o na jnu'un ni ka ka'an da
ja Jests, chaa fiuu Nazaret, kanud da
vefiu'un ka'nu ja'a, jiin ja sama da jnu'un
ni xndoo Moisés jiin yo —ni ka kachi da.
15 yukan ti taka chaa ka kufia'nu un jiin
tendi'i yivi kanchuku un, ni ka nde'e va'a
nuu Esteban. Ti ni ka jini ja jito da nanu
iin tajnu Yandios, chi ndinchaa nuu da.

Nama Esteban maa da
Ti iin sutu kufia'nu un ni jikajnu'un
da Esteban, ti ni kachi da:

—¢Jandaa kuu jnu'un ka ka'an chaa
ja'a nu? —ni kachi da.

2Yukan ti ni kachi Esteban:

—Tendi'i ni'in chaa ka kufia'nu naa ni
jiin taka ga yivi ka'iin ja'a, kunso'o ni
na ka'an na. Ka jini yo ja tundo kejna'an
jiin Yandios, ko ni ndenda ya nuu Abra-
ham, ti Abraham ni jini da ya jiin nuu da.
Ti jna'an Abraham ka kuu yo. Ni kancha
ga da fiuu Mesopotamia, ti ki'in ga da
Haran na ni jini da Yandios.

3Ti ni kachi Yandios nuu da: “Kuxio
fiuu ra, xndoo jna'an ra, ti ki'in ra iin fiuu
nuu xna'an ri ro'o”, ni kachi Yandios.
4Yukan kuu ja ni xndoo Abraham fiuu
Mesopotamia nuu kanchuku yivi Caldea,
ti kua'an da fiuu Hardn. Yukan ni kun-
cha da. Yukan ni ji'i tata da. Ti ni kachi
Yandios nuu da ja na ndiji da fiuu Israel
nuu kanchuku yo ja'a vijna. ® Tu ni kuni
Yandios ja kufiava'a da fiu'un maa da, ni
vasu iin ti'li nuu kuafiu da, ko ni kachi
Yandios nuu da: “Kua'a ndi'i ri iu'un ja'a
nuu ra kuu ra. Nu na jaa iin kivi kud ra,
ko kendo jiin jna'an ra”, ni kachi Yandios
jiin Abraham, vasu ti koo ga se'e da.

6 Suni ni kachi Yandios: “Jaku ni kuiya
kunchuku jna'an ra iin fiuu jika, nuu

kanchuku inga yivi. Chayika yivi un da
sa'a da jnifiu, kua'a tau da, ti kondo'o
da kuun ciento kuiya ja tu kinya'u da
ni iin xu'un”, ni kachi Yandios. 7 Ti suni
ni kachi ya: “Ru'u na xndichi ri yivi
kua'a nundo'o nuu jna'an ra un. Xnaka
kondo'o da sa kekoyo da, ti nchakoyo
da fu'un Israel ja'a, ti kunchafiu'un da
ru'u”, ni kachi ya.

8 Sia'an ni kachi Yandios nuu Abraham
undi na jana'an. Yukan kuu ja ni xndoo
Yandios iin jnu'un ja na sa'a yivi iin sefia
yiki kufiu da nava ni kachi Yandios. Suni
sia'an ni sa'a Isaac jiin se'e da Jacob,
ti suni sia'an ni sa'a Jacob jiin ndi uxi
uu se'e da. Ni ka ja'nu chaa un, ti ni ka
xnukoo da nacién Israel —ni kachi Este-
ban nuu yivi un.

9Siin Esteban ka'an da nuu chaa ka
kufia'nu un, ti ni kachi da:

—Ti ni iyo iin se'e Jacob ni nani José,
ti taka fani da un ni ka kuu kuasun ini
jiin da. Yukan kuu ja ni ka xiko da José
nuu chaa ka jika ichi ja kuankoyo ichi
fiuu Egipto, ko Yandios tu ni xndoo ya
maa da. 19 Maa ya ni sa'a ja tu ni iyo xaan
da nundo'o. Ni chindee Yandios José,
ti Faradén, chaa ni kufia'nu nuu ni fiuu
Egipto yukan, ni jini da ja iyo inijnuni
José, chi chindee Yandios maa da. Yukan
ni kuu ja ni ja'a da jnifiu nuu José, ti José
ni ta'u da jnifiu ni fiuu Egipto, ti suni ni
ta'u da jnifiu nuu yivi ni ka junukuachi
ini ve'e Fara6n —ni kachi Esteban nuu
yivi un.

11Siin Esteban ka'an da nuu chaa ka
kufia'nu un, ti ni kachi da:

—Kuiya jiia ni kii #in jnama xaan ni
fiuu Egipto jiin Canadn, ti ni ka ji'i yivi
soko. Ti jna'an yo na jana'an un, tukaa
ga ni ka ni'in da ja kaji da. 12Ko nu
ni jini Jacob ja iyo triu fiuu Egipto, ti
ni taji da se'e da ni ka jan kuan da
triu yukan. Ni ka ja'an da iin jinu. 13Ni
ka nandeokudi tuku da inga jinu, sa ni
stuu José nuu da naa da ja nani da kuu

da. Yukan ti ni jini Faraén chaa ka kuu
jna'an José. 14 Yukan na ti ni kachi José
jiin fani da ja na ki'in tata da Jacob jiin
taka ga jna'an da un. Ti ja tindi'i da, iyo
uni xiko xia'un yivi. 15Yukan ti kua'an
Jacob fiuu Egipto. Yukan ni kuncha da
undi ni ji'i da. Ti tindi'i se'e da ni ka ji'i
yukan. 16 Yukan ti ni jaa iin kivi ja ni ka
naki'in jna'an da un yiki da jiin yiki taka
se'e da kuano'on undi fiuu Siquem, ti ni
ka chunduji da yiki un iin fafa nuu ni
jaan Abraham nuu se'e Hamor undi na-
jana'an. Ja ni cha'u da jiin xu'un plata
na ni kuncha da fiuu Siquem.

17Ni ka kaya xaan jna'an Abraham
fiuu Egipto un. Kuan kuyajni kuiya ja
kua'a Yandios fiu'un nuu jna'an Abra-
ham nava ni kachi ya undi nuu. 8 Nu ni
kivi inga chaa ta'u jnifiu fiuu Egipto, tu
ni jini da jnifiu ni sa'a José, chi ja ni kuu
na'an xaan ni ji'i da. 19Ni xnda'u chaa
ta'u jnifiu un jna'an yo, ti ni ka jito da
nundo'o. Ko ni ka kaya xaan da naa da.
Ti ni kachi chaa ta'u jnifiu un ja nu ni
kaku iin suchi lulu, na skafia da i ti na
kud i, chi kuan kaya xaan jna'an Abra-
ham, ni kachi chaa ta'u jnifiu un.

20 Kuiya jfia ni kaku Moisés. Ni kuncha
i uni yoo jiin tata i, ko ni jini Yandios ja
kuu i iin suchi va'a, ti ni jajna'an ini ya
maa i. 21 Ni jaa iin kivi ja tukaa ga ni
kuu kisa'yi i ve'e i, ti ni ka chajiyo tata
i maa i. Ko se'e si'i maa chaa ta'u jnifiu
un ni nani'in yi, ti ni na ki'in fia kua'an
jiin fia. Yukan ni skua'nu fia'an un nava
se'e maa fia. 22 Yukan ni skua'a Moisés
taka ja ka jini chaa Egipto, ti ni kufia'nu
da. Ni kuu ndichi xini da jiin taka jnifiu
ni sa'a da jiin yivi. 23 Nu uu xiko kuiya
da, ti ni ndo'o ini da ja kin nde'e da nasa
kanchuku jna'an da fiuu Israel. 24 in kivi
ni jini da ja kani i#in chaa Egipto un iin
jna'an da, ti Moisés ni nama da jna'an da
un, ni kani da chaa Egipto un, ti ni ja'ni
da. 2°Ni ndo'o ini da ja kachi jna'an da

un ja Yandios ni taji maa da ja na nama
da, ko tu ni ka chaku ini chaa un.

26 Ti inga kivi ni jini da ka kanaa uu
chaa Israel un, ti iin da kundee jiin inga
da. Ti ni ndo'o ini Moisés ja ka'an da
jiin da na ndumani da, ti ni kachi da:
“Kunso'o naa ra, tu va'a ja ka kanaa ra,
chi kuu jna'an ra naa ra.” 27 Ti chaa ni
kundee un ni chinda'a da Moisés, ti ni
kachi da: “Ansu ni'in kuu chaa ta'u jnifiu
nuu na ja xndichi ni safia naa na. Tundo
ni ta'u jnifiu nuu ni. 28 Xi kuni ni ka'ni ni
safia nanu ni ja'ni ni chaa Egipto un iku”,
ni kachi da. 29 Nu ni jiniso'o Moisés ja ni
ka'an chaa un sia'an, ni yu'u da ti kua'an
da inga fiuu nani Madian. Yukan ni kun-
cha da iin fiuu jika un. Yukan ni nanda'a
da, ti ni iyo uu se'e da —ni kachi Esteban
nuu yivi un.

30Siin Esteban ka'an da:

—Yukan ni kuncha Moisés uu xiko
kuiya, ti #in kivi ni ja'an da nuu fiu'un
te'e un. Ni ya'a da yuku nani Sinai, ti
ni nde'e da kayu nu'ifiu ndi'i un. Ma'fiu
fiu'un un kandichi #in angel ja kuu tajnu
ni taji Yandios. 3! Nu ni jini da yukan
ti ni naa ini da. Kuan tu'va da ja kin
nde'e va'a da. Ti ni jiniso'o da ka'an Yan-
dios. 32Ti ni kachi ya: “Maa ri kuu Yan-
dios. Tendi'i jna'an ra najana'an ni ka
nchafiu'un da ru'u. Abraham, Isaac jiin
Jacob ni ka nchafiu'un da ru'u”, ni kachi
ya. Ti ni keja'a Moisés ni'in da ja ni yu'u
da, ti tukaa kuni da nde'e da yukan. 33 Ti
ni kachi tuku Yandios nuu da: “Tava ndi-
jha ra, chi kachi ri ja fiu'un ii kuu nuu
kandichi ra jfia. 34 Jini ri ja ni ka ndo'o
yivi Israel fiuu Egipto, ti kunda'u ini ri.
Ni jiniso'o ri ka ka'an i ja tukaa ga ka
kundee i kuchaku i. Yukan kuu ja ni
kuun ri venama ri i. Ti ro'o, no'on ra fiuu
Egipto”, ni kachi Yandios —ni kachi Es-
teban nuu yivi un.

35Siin Esteban ka'an da, ti ni kachi da:

—Ni taji Yandios Moisés kua'an da
Egipto, vasu tu ka kuva'a ini yivi Israel

nuu da, chi ni kachi da: “Ansu ni'in kuu
chaa ta'u jnifiu nuu na ja xndichi ni safia.
Tundo ni ta'u jnifiu nuu ni”, ni ka kachi.
Ko Yandios ni ja'a ya jnifiu nuu Moisés ja
na kufia'nu da, ti nama da siki yivi Israel,
ti ni chindee tajnu Yandios un Moisés
jiin taka jnifiu ni sa'a da. 36 Yukan kuu
ja kua'a jnifiu fa'nu ni sa'a Moisés fiuu
Egipto, ti chaa kufia'nu un ni yu'u da
nu ni jini da taka jnifiu sa'a Yandios.
Yukan sa ni ka jini chaa Israel un nasa
jnifu sa'a Yandios. Yukan ni ku'iin da
uu xiko kuiya. 37 Suni maa Moisés un
ni kachi da nuu yivi Israel: “Taji Yan-
dios i#in jna'an ra ti ka'an da jnu'un ya
nanu ni taji ya maa ri. Ti chunso'o ra
jnu'un ka'an chaa un naa ra”, ni kachi
Moisés. 38 Na kua'an Moisés jiin yivi Is-
rael nuu fiu'un te'e un. Ni ja'an da yuku
Sinai, ti yukan ni ka'an da jiin iin tajnu
Yandios. Ti yukan kuu nuu ni ni'in da
jnu'un Yandios ja na kuandatu yivi Is-
rael, ti ni xndoo da jiin yo undi vijna
—Lkachi Esteban.

39Sijin Esteban ka'an, ti ni kachi da:
—Ko jna'an yo na jana'an, tu ni ka jan-
datu da nuu Moisés, chi ka kuni da
ndeokufii da fiuu Egipto. 40 Yukan kuu
ja ni kande Moisés yuku Sinai un, ni ka
keja'a chaa Israel un ka ka'an da jiin
Aarén, nani da: “Natejna'an iin santu na
koxnuu nuu yo nandi ki'in yo, chi ni
yoxnuu Moisés nuu yo na ni ka kee yo
fiuu Egipto, ko tu jini yo ndo ni jna'an da
vijna”, ni ka kachi da. 41 Ti ni ka sa'a da
janatejna'an da iin xndiki lulu. Yukan ni
ka nachifiu'un da, ti ni ka ja'ni da kuiti
da ni ka soko da nuu un. Ni ka kusii
ini da jiin ja ni ka sa'a da un. 42Yukan
kuu ja ni xndoo Yandios maa da, ni ka
siin da nava ichi kuankoyo da, ja suni
ni ka nchafiu'un da ndikandii, yoo jiin
chuxini. Chi sia'an ka'an nuu tutu ni ka
sa'a chaa ni ka ka'an jnu'un Yandios na
jana'an, chi nuu tutu un kachi sia'an:

“Ro'o chaa Israel naa ra, ni ka jikonuu
ra nuu fu'un te'e, tu ni ka nchafu'un
ra ru'y, chi tu ni ka ja'ni ra kuiti ra ja
soko ra nuu ri. 43 Taka nuu ni ka jikonuu
ra ni ka ndiso ra ve'e fii lulu nuu ni
kunde santu nani Moloc. Ti suni ni ka
ndiso ra inga santu ni nani Renfan ja
ni ka natejna'an ra nanu iin chuxini. Ni
ka nchafiu'un ra santu un ja kuu santu
ni ka sa'a maa ra naa ra. Yukan kuu ja
tukaa jito ri ro'o naa ra. Ti taji ri ro'o
kinkoyo ra undi inga fiuu Babilonia”, ni
kachi Yandios —kachi Esteban.

44 Sjin Esteban ka'an, ti ni kachi da:

—Na ni ka jikonuu jna'an yo nuu
fiu'un te'e un na najana'an, ni ka fiava'a
da iin ve'e fif nuu ni ka nchafiu'un da
Yandios. Ni ka sa'a da ve'e un nava ni
kachi Yandios nuu Moisés. 4> Yukan ti
nu ni jaa in kivi ni ta'u Josué jnifiu nuu
jna'an yo najana'an, ni ka kani'in da ve'e
un kua'an da jiin undi nuu fiuu Canaén.
Ti ni ka keni'in da yivi fiuu un kua'an,
chi ni chindee Yandios maa da naa da.
Sia'an ni ka fiava'a da ve'e fi un undi
kivi ni kivi David ni ta'u da jnifiu. 46 Ni
kuu ini Yandios David. Yukan kuu ja ni
jikan David iin ta'u nuu Yandios, chi ni
ndo'o ini da ja sa'a da iin ve'e va'a ja
kuu Yandios, ya ni nchafiu'un tata da na-
jana'an Jacob, ko tu ni kachi Yandios.
47Ti Salomén, se'e yii David kuu ja ni
sa'a ve'e Yandios. 48 Vasu tu kancha Yan-
dios chaku ini ve'e ka sa'a yivi, nava ni
kachi chaa ni ka'an jnu'un Yandios undi
jana'an:

49 Ta'u ri jnifiu andivi ti suni nuu fuyivi,

Ti tu ka sa'a ra iin ve'e ja kuncha ri nde-
tatu ri.

50 Chi maa ri ni sa'a tendi'i ja iyo ja'a.

Sia'an ni kachi Yandios, ni kachi profeta

un —kachi Esteban.

51Sjin Esteban ka'an, ti ni kachi da:

—Ro'o chaa Israel naa ra, nini ka ku-
ni'in ini ra naa ra. Tu ka chunso'o ra

jnu'un Yandios. Tu ka jandatu ra nuu Es-
piritu Santo. Ka sa'a ra nanu ni ka sa'a
jna'an ra najana'an, ®2na ni ka ja'a da
tau chaa ni ka ka'an jnu'un Yandios. Ti
ni ka kachi profeta un ja chaa ni ka ka'an
jnu'un Yandios. Ti ni ka kachi profeta
un ja chaa iin chaa va'a, ko ni ka ja'ni
yivi chaa un naa da. Ni chaa Jests, ko
ro'o ni ka jnii ra ya, ti ni ka ja'ni ra ya.
53 Undi najana'an ni ka'an iin tajnu Yan-
dios jnu'un ya nuu jna'an yo ja na kuan-
datu da, ti ja ka jini ra, ko tu ka jandatu
ra jnu'un ni ka'an tajnu un —ni kachi Es-
teban nuu da naa da.

Ni ji'i Esteban

54Nu ni ka jiniso'o da jnu'un ni ka'an
Esteban, ni ka keja'a ka ku'yu yu'u da,
chi ni ka kuiti xaan ini da naa da. >° Jiin
inijnuni Espiritu Santo ni ndakoto Es-
teban ichi andivi, ti ni jini da nukoo
Yandios ta'u ya jnifiu, ti kandichi Jests
nuu nda'a kua'a ya. 5 Yukan ti ni kachi
Esteban:

—Nde'e naa ra, nufia andivi, ti nde'e
va'a ri ja kandichi maa Se'e Yivi Nuyivi,
ti yukan kuu Jesis —ni kachi da.

57 Tendi'i chaa un ni ka sa'a so'o da,
ti ni ka kana jiin ko'o da, chi ni ka kuiti
xaan ini da. Ni ka kututu yachi da nuu
kandichi Esteban. 58 Ni ka keni'in da Es-
teban undi yu'u fuu ja na kua'a da yuu
siki da. Tendi'i yivi un ni ka tava manga
ka fiu'un, ti ni ka xndoo jiin iin chaa nani
Saulo. 59 Ni ka keja'a ka ja'a da yuu siki
Esteban, ti Esteban ni jikanta'u da nuu
Jesus ti ni kachi da:

—Jito'yo Jests, naki'in ni safia —ni
kachi da.

60 Yukan ti ni jakunjiti da, ni kanajiin
ko'o da, ti ni kachi da:

—iJito'yo Jests. Tu chakuachi ni yivi
ja'aja jninu ka sa'a i ja'a! —ni kachi da.

Nu ni ndi'i ni ka'an da jnu'un un, ti ni
ji'i da.

Keni'in Saulo yivi ka
kandixia jnu'un Jests
1-2Ni kusii ini Saulo ja ni ka jamni
da Esteban. Yukan ka'iin tijni chaa
ka kandixia Jests, ni ka chunduji da Es-
teban, ti ni ka nde'e xaan da ja ni ji'i
Esteban. Yukan ti ni ka kuiti ini yivi
tu ka kandixia jnu'un Jesus, ti yivi ka
kandixia Jestis kuankoyo da inga fnuu.
Sava da kuankoyo ichi fiuu Judea, ti sava
da kuankoyo ichi fiuu Samaria, ti ni ka
kendo apostol fiuu Jerusalén. 3 Ko Saulo
ni siin da ja'a da nundo'o nuu taka yivi
ka kandixia jnu'un Jesus. Ti kivi da ve'e
yivi un, ti ni jnii da presu chaa jiin fiasi'i,
ti ni jnaa da vekaa.

Ni jichanuu jnu'un Jesis fiuu Samaria

4Taka yivi ni ka kee Jerusalén, ni ka
ka'an da jnu'un Yandios taka fiuu ni ka
ya'a da. ®>Suni ni kee Felipe ti kua'an
da fiuu Samaria, ti yukan ni ka'an da
nuu yivi taka jnifiu ni sa'a Jests. ®Ni
ka chunso'o yivi un jnu'un ni ka'an Fe-
lipe, ti suni tijni jnifiu fia'nu ni sa'a da.
Ti tendi'i yivi un ni ka kuva'a ini nuu da.
7Ti kua'a tachi xaan ka jna'an yivi un ni
kenchaa da. Nu ni ka kee tachi xaan un,
ti maa tachi xaan un ni ka kanajiin ko'o.
Ti suni kua'a yivi tikuku ni ka nduva'a.
8 Yukan ti ni ka kusii ini tendi'i yivi iuu
yukan.

9Ti yukan ni iyo iin chaa tasi ni nani
Simén. Ti ka kunda'u ini yivi un maa da,
chi ni sa'a da jnifiu ja tu kuu sa'a inga
yivi, ti ni kachi da ja kuu da iin chaa
kufia'nu. 10 Ti tendi'i yivi un ka chunso'o
taka jnu'un ka'an da. Kuu chaa fia'nu
kuu chaa kuachi ni ka chunso'o ti ni ka
kachi:

—Ndiso da jnifiu fia'nu nuu Yandios
—ni ka kachi da.

11 Ni ka chunso'o yivi jnu'un ni ka'an
da, chi jiin jnifiu tasi un ni xnda'u da
yivi tijni kivi. 12Ti Felipe ni kachi da

nasa kuu kivi i nda'a Yandios ja ta'u ya
jnifiu nuu i. Ti suni ni ka'an da jnu'un
Jests. Yukan ti ni ka kandixia yivi jnu'un
ni ka'an Felipe, ti ni ka janducha i. Kuu
chaa, kuu fiasi'i ni ka janducha. 13 Suni
undi maa Simén ni kandixia da, ti ni jan-
ducha da. Ti ni keja'a da jikonuu da jiin
Felipe, ti ni jini da taka jnifiu fia'nu sa'a
da. Ni naa ini Simén nu ni jini da taka
jnifiu fia'nu un.

14Nj ka'iin apéstol fiuu Jerusalén, ni
ka jini da ja ni ka kandixia yivi Samaria
jnu'un Jests. Yukan ti ni ka taji uu ga
ap6stol un Pedro jiin Juan kuankoyo
da fiuu Samaria. 15Ni jakoyo da fiuu
Samaria, ti ni ka jikanta'u da nuu Yan-
dios, ti ni ka kachi da:

—LKua'a ni Espiritu Santo nuu yivi ja'a
—ni ka kachi da.

16Sja'an ni ka kachi da, chi ja ni ka
janducha chaa un jiin sivi Jito'yo Jests,
ko tu ja'i ni'in da Espiritu Santo naa da.
17Yukan ti ni ka chuxndee Pedro jiin
Juan nda'a da siki yivi un, ti ni ka ni'in
da Espiritu Santo. !8Ni jini Simén ja so
ni ka chuxndee apéstol un nda'a da siki
yivi un, ti ni ka ni'in i Espiritu Santo.
19yukan ti ni kachi Simén:

—Kua'a ni jnifiu ja'a nuu na, na
chuxndee na nda'a na siki yivi, ti na ni'in
i Espiritu Santo, ti cha'u na ni'in —ni
kachi da.

20 Ti ni kachi Pedro jiin da:

—Na naa xu'un ra jiin ra, chi ndo'o
ini ra ja kuan ra ja ja'a Yandios nuu yo.
21'Tu kuu sa'a ra jnifiu ja'a, chi tu iyo
ndaa ini ra nuu Yandios. 22 Xndoo jnifiu
kue'e ndo'o ini ra, ti kakanta'u nuu Yan-
dios na kuanka'nu ini ya nuu ra. 23Ja
jini ri ja jiin kuachi ra xnaa ra maa ra,
chi ni'in xaan ndikun ra jiin kuachi ra.
Ti yukan kuu ja xnaa ra maa ra jiin —ni
kachi Pedro.

24Yukan ti ni kachi Simén:

—Kakanta'u ni nuu Yandios ja tu
jna'an na nava ni kachi ni —ni kachi da.



Hechos 8:25

25 Yukan ti ni ka siin Pedro jiin Juan ka
ka'an da jnu'un Yandios. Ti ka ka'an da
jnu'un Yandios ni ndafiuu Samaria nasa
nanita'u yivi. Sa ni ka nandeokuiii da
fiuu Jerusalén.

26 Yukan ti ni kachi iin tajnu Yandios
nuu Felipe:

—Sa'a tu'va ra maa ra ti ki'in ra fiuu
Gaza. Ki'in ra ichi ja ndejna'an jiin ichi
Jerusalén, ti ki'in ra fiuu Gaza. Ya'a ra
nu tu kanchuku yivi un, ti jaa ra fiuu
Gaza. Sia'an ni kachi tajnu un nuu da.
27Yukan ti ni kee Felipe kua'an da. Ti
ichi kua'an da ni ndejna'an da jiin in
chaa Etiopfa. Ni kuu da iin chaa ndis-
ojnifiu nuu in reina ni nani Candace,
ni ta'u jnifiu Auu Etiopfa. Ni kuu da
chaa sava'a xu'un nuu fia'an un. Chaa
Etiopia un ni ja'an da fiuu Jerusalén, chi
nchafiu'un da Yandios nava iyo jnu'un
chaa Israel. 28 Nukoo da nuu iin carreta
kuano'on da ichi fiuu da. Ti skua'a da
iin tutu Yandios ni chaa Isaias najana'an.
29Tj Espiritu Santo ni kachi nuu Felipe:

—Kua'an ti najna'an ra jiin chaa
nukoo nuu carreta un —ni kachi ya.

30yukan ti ni ja'a da corri kua'an da
nuu kua'an carreta un, ti ni jiniso'o da
ja skua'a chaa Etiopia un jnu'un ni chiso
Isaias, ti ni kachi Felipe jiin da:

—¢Chaku ini ra jnu'un ka'u ra ja'a nu?

31'Ti ni kachi chaa un:

—Tu chaku ini na, chi tundo xndaku
nuu na —ni kachi da.

Yukan ti ni kana da Felipe ja na nukoo
da nuu carreta da un. 32Ti nuu ka'u da
un kachi sia'an:

Ka jankufi rii nuu chaa ka sete ti, ko tu
ka nde'e ti.

Ka janchaka yivi rii i nuu kuu ti, ko tu
ka nde'e ti.

Suni sia'an kondo'o chaa un, ko tu ka'an
da.

33Ni ka sa'a yivi nava kuu ini jiin da.

Tu ni ka xndichi ndaa maa da, vasu tu ni
iyo kuachi da.

Ko tundo jini nasa yivi kandixia jnifiu ni
sa'a da.

Ni ka ja'ni yivi da, ti ni kee da nuyivi
ja'a.

Sia'an ka'an nuu tutu nuu skua'a chaa
un.

Kachi tutu.

34Yukan ti ni jikajnu'un chaa Etiopia
un Felipe, ti ni kachi da:

—Kachi ni ti'li nuu na nasa kuni ka'an
jnu'un ja'a. Na chaa kuu ja ka'an profeta
ja'a. Ka'an da nu maa da, xi ka'an da siki
inga yivi —sia'an ni jikajnu'un da nuu
Felipe.

35Yukan ti ni keja'a Felipe ni xn-
daku da. Xnaka ni kachi Felipe nuu chaa
Etiopia un ja Jests kuu chaa ni ka'an
tutu un, ti sa ni kachi da taka ga jnifiu ni
sa'a Jesus. 36 Kuankoyo da ichi un, ti ni
jakoyo da nuu fiu'un nducha, ti ni kachi
chaa Etiopia un:

—Nde'e ni. Ja'a fiu'un nducha ¢tu kuu
skuanducha ni safia ja'a nu? —ni kachi
da.

37 Ti ni kachi Felipe:

—Nu kandixia ni ini ra Jests, ti vatuni
—ni kachi da.

Ti ni kachi chaa un:

—Kandixia na ja maa iin Jestis kuu
Se'e Yandios —ni kachi da.

38yukan ti ni kachi chaa Etiopia un
ja na jakuifii carreta un. Ni ka kuun da
nuu fu'un nducha un, ti ni skuanducha
Felipe maa da. 3°Ni ka ndaa da yu'u
nducha un, ti Espiritu Santo kua'an ya
jiin Felipe ichi inga fiuu nani Azoto. Ti
tukaa ni jini chaa Etiopia un nuu da, chi
kua'an da. Ni siin chaa Etiopia un ichi
kua'an da, ko ja ni ndusii ini da, chi ja
ni kandixia da Jests.

40Ni kunde Felipe fiuu nani Azoto. Ni
kee da yukan, ti kua'an da ka'an da taka
jnifiu ni sa'a Jests. Sia'an ni ka'an da
taka fiuu ni ya'a da undi ni jaa da fiuu
Cesarea.

Ni naki'in Saulo ichi Yandios
(Hechos 22.6-16; 26.12-18)

Tu ja'ncha ini Saulo ja ka kanaa da
9 jiin yivi ka kandixia Jests. Ni kachi
da ja ka'ni da yivi un. Yukan ti ni ja'an
da nuu sutu kufia'nu ga fiuu Israel. 2 Ti
ni jikan da tutu nuu sutu kufia'nu fiuu
Jerusalén ja ki'in nuu sutu ka'iin fiuu
Damasco. Yukan ni ni'in jnu'un ndee
ini da ja jnii da presu taka yivi ka
kandixia Jests ja ndejna'an da jiin. Ti
kin nchaka da presu yukan undi fiuu
Jerusalén. 3 Yukan ti ni kee da kua'an da.
Ni kuyajni da fiuu Damasco, ti ni ndin-
chaa iin nduva siki da. 4Ni nduva Saulo
nuu fiu'un, ti ni jiniso'o da in ndusu
andivi ni kachi:

—Ro'o Saulo, ¢ndoo ka kanaa ra jiin
ri? —ni kachi ndusu un.

5Ti ni kachi Saulo:

—Taa, ¢nau ni'in ka'an?

Ti ni kachi tuku ndusu un:

—Maa ri kuu Jests, ti ro'o kuu ja ka
kanaa jiin ri. ® Ndokudi ti kivi ra fiuu,
ti #in yivi fiuu yukan kachi nuu ra ndoo
sa'a ra, ni kachi ya. 7 Chaa kuankoyo jiin
Saulo, tu ni ka ka'an da chi ni ka yu'u
xaan da. Ni ka jiniso'o da ja ni ka'an, ko
tundo ni ka jini da. 8 Ni ndokuifii Saulo,
ni jifa da nduchi da, ko tukaa ga ni kuu
nde'e da, chi ni kukuaa da. Yukan ti ni ka
jnii chaa kuankoyo jiin da un nda'a da, ti
ni ka kivi da fiuu Damasco. ?Ni kuncha
da uni kivi ja tu ni kuu nde'e da. Tu ni
yee da staa, ni tu ni ji'i da nducha.

10Tj iuu Damasco un kancha iin chaa
kandixia Jests, nani da Ananias. Ti nuu
iin jani ni kachi Yandios nuu da:

—Ro'o Ananfas.

Ti ni kachi Ananfas:

—Ji'in Yandios, ¢na jnifiu kuni ni
safia?

11Tj ni kachi Yandios:

—Ndokuifii ti ki'in ra i#n ichi nani
Ichi Ndoo. Ti ve'e Judas yukan ka-

jnu'un ra iin chaa fiuu Tarso, nani Saulo.
Vinafiu'ni nakanajaa da ru'u. 12 Ni jini da
vaji iin chaa nani Ananias, ti chuxndee
da nda'a da siki da ja na kuu nde'e tuku
da —ni kachi Yandios.

13Yukan ti ni kachi Ananias:

—Ni'in Yandios, tijni yivi ka ka'an
jnu'un chaa un, ti ka ka'an da naa da
ja ni ja'a xaan da nundo'o nuu yivi ka
kandixia Jestis fiuu Jerusalén. 14Ti vi-
jna kancha da fiuu ja'a, chi ja ndisojnifiu
da nuu sutu ka kufia'nu un ja na jnii da
presu yivi iuu yo ka kandixia Jesis —ni
kachi Ananias nuu Yandios.

15yukan ti ni kachi Yandios nuu
Ananfas:

—Tu yu'u ra ki'in ra nuu kancha
Saulo, chi ru'u ni ta'u jnifiu nuu da. Ni
nakaji ri chaa un ka'an da jnu'un ri nuu
yivi tijni nacién yukan, jiin yivi nacién
Israel. 16Ti na kuni da nasa kondo'o
da ja siki ru'u —ni kachi Yandios nuu
Ananfas.

17Yukan ti kua'an Ananias ve'e nuu
kancha Saulo un. Ni kivi da ini ve'e un,
ti ni chuxndee da nda'a da siki Saulo, ti
ni kachi da:

—Nani Saulo, ja ni jini ra Jito'yo Jests
ichi vaji ra. Maa ya ni taji ru'u vaji ri ja
na kuu nde'e tuku ra, ti ni'in ra Espiritu
Santo —ni kachi Ananfas nuu Saulo.

18yuykan na ti ni ndundijin nduchi
Saulo, chi ni kenchaa viko nduchi da, ti
ni kuu nde'e da, ti ni janducha da. 1°Ni
ndokaji da, ti ni ndundee ini da.

Yukan ni kuncha Saulo tijni kivi jiin
yivi ka kandixia Jests kanchuku fiuu
Damasco.

Ni keja'a Saulo xna'an da
nuu yivi iuu Damasco

20Ni ja'an Saulo vefiu'un yivi Israel, ti
ni kachi da ja maa iin ni Jestds kuu Se'e
Yandios. 2 Ni ka jiniso'o yivi un jnu'un
ni ka'an Saulo, ti tendi'i ni ka naa ini, ti
ni ka keja'a ka ndajnu'un:

—Ndo'o ini yo ja ni chaa Saulo ja na
jnii da presu taka yivi ka kandixia Jests
fiuu yo, ti kin nchaka da nuu sutu ka
kuna'nu un, ko vijna tukaa sa'a da sia'an
—ni ka kachi da.

22Ni ja'a Yandios jnundee ini Saulo,
ti ni kachi da nuu chaa Israel kanchuku
fiuu Damasco un, ja Jests kuu Cristo ja
ni taji Yandios ja ta'u jnifiu fia'nu. Ti
chaa un tu ni ka kuu ndeokani da jnu'un
ni ka'an Saulo.

Ni kaku Saulo nuu chaa Israel

23Nu ni kuu kivi, ti ni ka ndajnu'un
chaa Israel un nasa ka'ni da Saulo. 24Ni
jini Saulo ja sia'an ka ndo'o ini chaa un.
Suni kuu nduu kuu fiuu ka ndito da yux-
e'e nama ka'nu ja ndasi yu'u iuu un ja
ka kuni ka'ni da Saulo. 25 Suni ni ka iyo
yivi ni kejna'an ini jiin Saulo, ja ni ka
keja'a ka kandixia jnu'un Jests ni ka'an
da. Ni ka nama da chaa iin jakuaa. Ni
ka chundee da Saulo ini iin chika ka'nu,
ti ni ka skuun da chaa yu'u nama un
jiin yo'o. Yukan ni kaku da, ti ni jinu da
kua'an da.

Ni ka'an Saulo jnu'un
Jests fiuu Jerusalén

26 Kuano'on Saulo fiuu Jerusalén tuku
jakuni da najna'an da jiin taka ga yivi ka
kandixia Jests yukan, ko ni ka yu'u chaa
un nde'e da Saulo, chi tu ka kandixia da
ja ni nduu Saulo ndaja'a Jests. 27 Yukan
ni naki'in Bernabé Saulo, ti ni janchaka
da chaa nuu apéstol, ni nama da chaa
un, ti ni kachi da:

—Saulo ja'a, ni jini da Jests ichi
kua'an da fiuu Damasco, ti ni ka'an Jests
jiin da. Ja yukan kuu ja ni kuu ndee ini
da ni ka'an da jnu'un Jests fiuu un —ni
kachi Bernabé.

28Yukan ti ni ka naki'in apéstol un
Saulo, ni ka jikonuu da fiuu Jerusalén. Ti
suni ni ka'an da jnu'un Jests jiin jnundee
ini yukan. 29Ni ka'an da jnu'un un nuu

chaa Israel ja ka ka'an yu'u griego, ko
tu ni ka janta'u chaa un maa da, ti ka
kuni da ka'ni da Saulo. 3°Nu ni ka jini
uu ga ndaja'a un ja ka kuni da ka'ni da
Saulo, ti ni ka taji da uu chaa kuankoyo
jiin da fiuu Cesarea. Ti yukan ni ka nataji
da chaa kuano'on da fiuu da Tarso.

31Ti kuiya yukan, tukaa ni iyo nun-
do'o nuu yivi ka kandixia Jesis fiuu
Judea, fiuu Galilea, jiin Aiuu Samaria. Ni
ka ndundee ini yivi un, ti ni ka keja'a ka
ndukua'a, ti ka jandatu i jnifiu ta'u Yan-
dios. Ti Espiritu Santo, ja'a ya jnundee
ini i naa i.

Ni nduva'a Eneas

32Yukan ti ni ja'an Pedro taka fiuu nuu
kanchuku yivi ka kandixia Jests. Suni
ni ja'an da fiuu Lida ja na kuni da nasa
kanchuku yivi ka kandixia Jestds yukan.
33 Yukan ni jini da iin chaa nani Eneas ja
ku'u da. Ni katuu da una kuiya ja ni kuu
tikuku si'in da. 34 Ni kachi Pedro jiin da:

—Ro'o Eneas, ja ni sa'a Jests tajna
ro'o vijnafiu'ni. Ndoko ti na stuu ra yuu
ra —ni kachi da.

Yukan ti ni ndoko da, chi ja ni nduva'a
da. 35 Tendi'i yivi kanchuku fiuu Lida jiin
yivi fiuu Sardn, ni ka jini ja ni nduva'a
da, ti ni ka keja'a ka kandixia jnu'un
Jests.

36Nuu Jope kancha iin fiasi'i nani
Tabita, ja ni nani fia Dorcas nuu yu'u
griego. Suni ni kandixia fia Jests, ti ka
ja'a yivi ja yifiu'un maa fia, chi chindee
fia yivi nda'u. 37 Kivi jiia ni keja'a ku'u
fia, ti ni ji'i fa. Ni ka skuchi yivi un
yiki kufiu fia, ti ni ka skatuu fa ini iin
ve'e kuu uu. 38 Ti ni ka jini ndaja'a Jesus
fiuu Jope un ja kancha Pedro fiuu Lida.
Yukan ni ka taji da uu chaa kuankoyo
nuu kancha Pedro fiuu Lida, chi tu jika
xaan. Ni ka jakoyo da yukan, ti ni ka
ka'an nda'u da jiin Pedro ja na ki'in da
fiuu Jope, chi katuu iin ndiyi ja na ni

chaku i, kuu i i#in yivi va'a. Ti ni kachi
da:

—Cho'o fuu un vijnafiu'ni —ni kachi
da.

39 Yukan ti ni kee Pedro kua'an da jiin
da. Ni jaa da, ti ni kaa da nuu katuu ndiyi
yukan. Yukan ka'iin tijni fia'an ni kendo
maa iin ka nde'e xaan fia, ti ni ka xna'an
fia taka sa'ma ni sa'a Dorcas na ni chaku
fia. 490 Tendi'i fia'an un ni keni'in Pedro
kuankoyo fia, ni jakunjiti da ti ni jikan-
ta'u da nuu Yandios. Yukan ni tu'va da
nuu katuu ndiyi un, ti ni kachi da:

—Ndoko Tabita —ni kachi da.

Yukan ti ni jifia fia nduchi fia. Ni nde'e
fia nuu Pedro, ti ni nukoo fia. 41 Ni jnii
da nda'a fia, ti ni ndokani da fia. Yukan
ti ni kana Pedro taka yivi, ndaja'a Jests
jiin fia'an un, ti ni xna'an da nuu yivi
un ja chaku tuku fia. 42 Tendi'i yivi fiuu
Jope un ni ka jini nava ni jna'an Dor-
cas, ti kua'a ni ka keja'a ka kandixia Ji-
to'yo Jesids. 43Yukan ni kuncha Pedro
tijni kivi, ni nchaa da ve'e iin chaa nani
Simén, iin chaa ste'yu fiii.

Ni ja'an Pedro ve'e Cornelio

Kancha iin chaa nani Corne-

]. O lio fiuu Cesarea. Ni kuu da iin
capitdn ni ta'u da jnifiu nuu iin ciento
soldado. Ni ka yi'i nuu soldado vekoyo
fiuu Italia. 2Nava'a da jnu'un chaa Is-
rael, ansu maa chaa Israel ni kuu da, ko
ni nchafiu'un da Yandios jiin taka jna'an
da. Ti kua'a xu'un ni ja'a da nuu yivi
nda'u. Nini nakanajaa da Yandios taka
kivi. 3%in kivi kaa uni ja'ini ni naxna'an
Yandios maa ya nuu da, ti ni jini da iin
tajnu Yandios ni chaa nuu kandichi da,
ti ni kachi tajnu un nuu da:

—Ro'o Cornelio —ni kachi da.

4Ni nde'e va'a Cornelio nuu tajnu un,
ni yu'u xaan da, ti ni kachi da:

—Ni jiniso'o Yandios taka jnu'un
jikanta'u ra nuu ya, ti jini ya ja chindee
xaan ra yivi nda'u. Yukan kuu ja nuku'un

ini ya maa ra. ° Taji uu chaa na ki'in kana
da Simén Pedro, kancha da fiuu Jope,
na kii da ja'a. 6Ti kancha Pedro ve'e
inga chaa nani Simén, iin chaa ste'yu fi.
Ti ve'e chaa un kancha undi yu'u mar.
Yukan ti na xna'an Pedro nuu ra nasa
sa'a ra —ni kachi tajnu un.

7 Yukan ti kua'an tajnu un. Ti Cornelio
ni kana da uu chaa ka junukuachi nuu da
jiin i#in soldado ja ndito maa da. Ti sol-
dado un suni ni kandixia da Yandios. 8 Ni
jani Cornelio jnu'un nuu chaa un taka ja
ni jini da, ti ni taji da chaa un kuankoyo
da fiuu Jope, ja na kin kana da Pedro.

9 Ni kundijin inga kivi ja ka'iin da ichi,
kuan kuyajni da fiuu Jope, ti koxiuu kivi
yukan ni kaa Pedro siki ve'e un ja kana-
jaa da Yandios. 10 Ji'i da ti'li soko, ti kuni
da kusama da, ko ti kuva'a ga ndeyu
da. Yukan kuu ja ni kaa da siki ve'e un,
ti yukan ni skoto Yandios nuu da. 11 Ni
jini da andivi vekuun i#in sa'ma ka'nu, ka
ndikun ndi kuun jiki, ti kuan kuun undi
nuu fiu'un. 12 Ti nuu sa'ma un ka'iin taka
nuu kuiti, kuiti ka iyo kuun nda'a, jiin
koo, jiin taka kuiti ka jika nuu tachi. 13 Ti
ni jiniso'o Pedro ja ni ka'an Yandios, ti ni
kachi ya:

—Pedro, ndokuini, ka'ni kuiti ja'a, ti
kaji ra —ni kachi ya.

14yukan ti ni kachi Pedro:

—Yandios, tu kuu kaji na, chi tu ni ku-
tu'va na sia'an —ni kachi da.

15Ni ka'an tuku Yandios inga jinu:

—Tu va'a ja kachi ra ja tu kuu kaji ra
ja ja'a ri nuu ra —ni kachi ya.

16Uni jinu ni kachi Yandios sia'an.
Yukan ti ni jini Pedro ja ni ndaa manta
un kuano'on andivi.

17 Ni naa ini Pedro ja ni jini da yukan.
Ti ni ndo'o ini da nau ja kuu yukan, ti
ni ka kuyajni chaa ni taji Cornelio. Ti ka
nduku jnu'un da nanu nchaa ve'e chaa
nani Simén. Ni jakoyo chaa un yuxe'e
Simoén, 18 ti ni ka jikajnu'un da:

—¢Kancha iin chaa nani Simén Pedro
ja'a nu? —ni ka kachi da.

19Ni ndo'o ini Pedro ja ni jini da un, ti
ni kachi Espiritu Santo:

—Ni chakoyo uni chaa ka nanduku
ro'o. 20Kuan kuun, ti ki'in ra jiin da.
Tundo kani ini ra vasu chaa inga nacién
ka kuu da, chi maa ri ni ta'u jnifiu nuu
da ja kii da nu kancha ra —ni kachi ya.

2lYukan ti ni kuun Pedro, ni jaa da
nuu kajiin chaa un, ti ni kachi da:

—Maa ri kuu ja ka nanduku ra, ¢ti na
jninu vekoyo ra? —ni kachi da.

22Ti ni ka kachi chaa un:

—1tin chaa nani Cornelio ja kuu
capitdn. Kuu da iin chaa va'a. Hn tajnu
Yandios ni kachi nuu da ja na kana da
maa ni ki'in ni ve'e da, ti na kunso'o da
taka jnu'un ka'an ni —ni ka kachi da.

23 Yukan ti ni kachi Pedro:

—Na'an ti kivi ini ve'e, chi nufia ti'li
nuu kusu ra naa ra —ni kachi da.

Ni kundijin inga kivi, ti kua'an Pedro
jiin da naa da. Ti suni kuankoyo tijni
chaa ka kandixia Jests kanchuku fuu
Jope. 24Ni kundijin inga kivi ni jakoyo
da fiuu Cesarea. Ja ni ndi'i taka jna'an
Cornelio jiin chaa mani da jiin, ni kana
da ni ka ndututu ve'e da. Ni ka ndu-
tutu da yukan ja ka ndatu da Pedro. 2> Ni
jakoyo chaa un jiin Pedro, ti ni kee Cor-
nelio ni ja nujna'an da chaa, ni jakun-
jiti da nuu ja'a Pedro, ja kuni da na
Chifiu'un da Pedro. 26 Ko ni ndokani Pe-
dro maa da, ti ni kachi da:

—Cornelio, ndokuiiii. Tu va'a ja
nachinu'un ra ru'u, chi suni iin chaa
fiuyivi ja'a kuu ri —ni kachi Pedro.

27Ni ka keja'a da ka ndajnu'un da, ni
ka kivi da ini ve'e, ti ni jini Pedro ja kua'a
yivi ni ka kututu un. 28 Ti ni keja'a Pedro
ka'an da:

—Ja ka jini ra ja ru'u kuu chaa Israel,
ti ro'o ka kuu chaa inga nacién naa ra.
Yukan iyo iin jnu'un ja tu kuu kunchuku
ri ni ti'li jiin ra naa ra, ti ni tu kuu naj-

na'an yo naa yo, chi tu ni iyo ley ja na-
jna'an yo najana'an. Ko vijna ni kachi
Yandios nuu ri ja tu kuu ka'an ri ja tu
iyo ley, ti ni tu kuu ka'an ri ja tu kuu na-
jna'an ri jiin yivi inga nacién. 22 Yukan
kuu ja tukaa ndi'i ini ri, ti vaji ri na ni
jakoyo chaa ni ka ja kuaka ru'u. Ti vijna
jikajnu'un ri: ¢Ndoo ni ka kana ra ru'u?
—ni kachi Pedro.

30Yukan ti ni jani Cornelio jnu'un, ti
ni kachi da:

—YVijna ni kuu kuun kivi ja ni nakana-
jaa na Yandios ve'e na ja'a. Suni hora
vijna ni kuu, chi kaa uni ja'ini ni ke-
ja'anakanajaa na Yandios. Iyo ndicha na
chi sia'an ni nchafiu'un na Yandios, ti ni
skoto ya nuu na. Ni jini na iin chaa fiu'un
sa'ma ndinchaa, ti #in tajnu Yandios ni
kuu. 3! Ti ni kachi da nuu na: “Cornelio,
ni jiniso'o Yandios taka jnu'un jikanta'u
ra nuu ya, ti jini ya ja chindee xaan ra
yivi nda'u. Yukan kuu ja nuku'un ini ya
maa ra. 32Vijna taji uni chaa fiuu Jope,
nuu iin chaa nani Simén, ja suni nani da
Pedro, ja na kii da ja'a. Kancha da ve'e
Simén, chaa ste'yu fii un. Ti ve'e chaa un
kancha undi yu'u mar. Nu na chaa chaa
un, ti ka'an da jiin ra”, ni kachi tajnu
Yandios. 33 Tu ni kukuee na, ti ni ja'a na
jnu'un nuu ni, ti va'a sa'a ni ja ni chaa ni.
Ni ka ndututu taka na nuu Yandios, chi
ka kuni kunso'o na taka jnu'un ni kachi
Yandios nuu ni —ni kachi Cornelio.

Jnu'un ni ka'an Pedro ve'e Cornelio

34-35yukan ti ni keja'a Pedro ka'an da
nuu yivi un:

—Ja jini ri vijna ja kuu ini Yandios
nuu tendi'i yivi inga nacién. Nu ka
nchafiu'un i Yandios, ti ka jandatu i nuu
ya, ti naki'in ya yivi un. 36Ka jini ra ja
ni ka'an Yandios nuu yivi Israel, ti ni
kachi ya ja Jests kuu Cristo, ya sa'a ja
na ndusii ini yo, ti ta'u ya jnifiu nuu
ni fiuyivi. 37-38Ka jini ra nava ni jna'an
nacién Israel na ti kuu ga kuiya. Xnaka

Juan ni ka'an da jnu'un Yandios, ti ni
skuanducha da yivi. Yukan ti Jests, iin
chaa fiuu Nazaret, ni keja'a ya ka'an ya
jnu'un Yandios fiuu Galilea, jiin ni fiuu
Judea. Jini yo ja Yandios ni taji ya Jests,
ti ni ja'a ya Espiritu Santo nuu ya. Suni ni
ja'aya jnifiu fia'nu nuu Jesas. Ti Jests ni
jikonuu ya taka fiuuy, ti ni sa'a ya jnifiu
va'a nuu yivi kanchuku un. Ni sa'a ya
tajna yivi ka jna'an tachi xaan, chi ni
chindee Yandios maa ya. 3°Ka ka'an ri
taka jnifiu ni sa'a Jesds fiuu Jerusalén
jiin taka ga fiuu yinda'a nacién Israel, chi
ni ka jini ri taka ja ni sa'a ya. Yukan ti
ni ka ja'ni chaa Israel ya, ni ka jatakaa
da ya nda'a cruz. 49Ko nu uni kivi, ti ni
naxndoto Yandios maa ya, ti ni ka jini
tuku ri ya. 41 Tu ni ka jini tendi'i yivi ya.
Nini ru'u naa ri. Ka ka'an ri ja ni ka jini
ri ya, chi ni ka yee ri staa jiin ya, ti ni ka
ji'i ri nducha jiin ya. Ti kivi ni nandoto
ya nuu fAiyjii un, ni ka ndututu tuku ri
jiin ya naa ri.

42Ti ni ta'u ya jnifiu ja na ka'an ri
jnu'un ya nuu yivi naa i. Ka'an ri ja
Yandios ni taji Jests ja na ta'u ya jnifiu
fia'nu, chi jaa iin kivi ja kii maa Jests, kii
xndichi ya fiuyivi. Ti kivi un, tendi'i yivi
ni ka ji'i naa i, jiin tendi'i yivi ka chaku
un, jakuifii i nuu ya. 43Tendi'i profeta
ni ka ka'an tijni jnu'un un najana'an, ti
yukan kuu Jests. Ni ka kachi da ja jaa
iin kivi nu kuanka'nu ini Yandios nuu
kuachi taka yivi, nu na kandixia ndaa i
jnifu sa'a Jests ja kuu maa i naa i —ni
kachi Pedro nuu yivi un.

Ni ka ni'in yivi inga

nacién Espiritu Santo
44Ni ka'an Pedro jnu'un un, ti ni chaa
Espiritu Santo siki yivi ka fiuso'o un.
45Taka chaa vekoyo jiin Pedro un ja ni
ka kandixia da Jests, ko chaa Israel ka
kuu da. Yukan kuu ja ni ka naa ini da ja
ni ka ni'in yivi inga nacién un Espiritu
Santo. 46 Ni ka jini da ja ni ka ni'in yivi

un Espiritu Santo, chi ni ka jiniso'o da ja
ka ka'an yivi un sa'an yu'u ja ka ka'an
yivi inga nacion, ti ka ka'an i ja Yandios
kuu ja kufia'nu xaan ga. 47 Yukan ti ni
kachi Pedro nuu chaa vekoyo jiin da un:

—Ni ka ni'in yivi ja'a Espiritu Santo
nanu ni ka ni'in ru'u naa ri. Yukan kuu
ja tundo ka'an, ti kachi ja tu kuu kuan-
ducha da —ni kachi Pedro.

48 Yukan ti ni kachi Pedro ja na kuan-
ducha yivi un, chi ni ka kachi i ja ni ka
kandixia i taka jnifiu ni sa'a Jests, ya
kuu Cristo. Ti ni ka ka'an nda'u yivi un
jiin Pedro ja na kuncha da yukan jaku
kivi jiin da naa da.

Jnu'un ni ka'an Pedro nuu yivi ka
kandixia Jestis fiuu Jerusalén

Yukan ti ni ka jini taka ga apéstol
1 1 un jiin taka ndaja'a Jestis ka'iin
fiuu Judea, ja ni ka kandixia yivi inga
nacién jnu'un Yandios. 2Ni nandeokufii
Pedro fiuu Jerusalén. Ni jaa da nuu
kanchuku uu ga ndaja'a Jests, ja ka kuu
chaa Israel. Tijni ndaja'a un ni ka ka'an
ja na koo sefia yiki kufiu yivi inga nacién
nanu ni ka ka'an maa da naa da un ni
ka kandixia da Jests. Ti ndaja'a un ni ka
keja'a ka xndichi da Pedro, ti ni ka kachi
da:
3—Tu va'a ni sa'a ra ja ni kivi ra ve'e
yivi inga nacién ja tu ka iyo sefia yiki
kufiu, ti ni ka yee ra jiin da —ni ka kachi
da.
4Yukan ti ni kachi Pedro taka ja ni jini
da nuu chaa un naa da, ti ni kachi da:
5_Kancha ra Auu Jope. Ni keja'a
kanajaa ri Yandios, ti ni skoto ya nuu
ri. Ni jini ri #in sa'ma ka'nu ja vekuun
andivi, ti ka ndikun ndi kuun jiki, ti ni
jinu undi nuu kande ri. ®Ni jini va'a ri
chi ni nde'e va'ari ja nuu sa'ma un ka'iin
taka nuu kuiti, kuiti ka iyo kuun nda'a,
jiin koo, jiin taka kuiti ka jika nuu tachi.
7 Tini jini so'o ri ja ni kachi Yandios: “Pe-
dro, ndokuiiii ti ka'ni ra kuiti ja'a ti kaji

ra.” 8 Ti ni kachi ri nuu ya: “Yandios, tu
kuu kaji na, chi tu ni kutu'va na sia'an”
9Ni ka'an tuku Yandios inga jinu: “Tu
va'a ja kachi ra ja tu kuu kaji ra ja ja'a
ri nuu ra.” 19 Uni jinu ni kuu sia'an, ti sa
ni ndaa sa'ma un kuano'on andivi.

11Ti hora jfa ni jakoyo uni chaa Auu
Cesarea ve'e nuu kancha ri, ka nanduku
da ru'u ja ni taji Cornelio da naa da. 12 Ti
ni kachi Espiritu Santo nuu ri ja tundo,
kani ini ri ki'in ri jiin chaa un. Suni ni
ka ja'an ifu ndaja'a ja'a jiin ri, ni ka kivi
ri ve'e chaa un. 13Ti ni kachi Cornelio
nuu ri naa ri ja ni jini da iin tajnu Yan-
dios ini ve'e da, ja kandichi ya ti ni kachi
ya: “Cornelio, taji uu chaa ka junukuachi
nuu ra na ki'in da fiuu Jope, ti na ka'an
nda'u da jiin i#in chaa nani Simén Pe-
dro ja na kii da ja'a. 1#Na chaa Pedro
ti na kachi da nuu ra nasa nanita'u ra
jiin tendi'i jna'an ra.” Jnu'un un ni ka'an
tajnu un, ni kachi Cornelio. 1>Ni keja'a
ri ka'an ri nuu yivi un, ti hora yukan ni
ka ni'in da Espiritu Santo, nanu ni ka
ni'in yo'o naa yo undi nuu. 16 Yukan ti
ni nuku'un ini ri jnu'un ni ka'an Jests
na ni kachi ya nuu yo: “Ni skuanducha
Juan jiin nducha, chi tu ja'i chaa Espiritu
Santo, ko jaa iin kivi ti kuncha ya jiin ra
naa ra”, ni kachi ya. 17 Ni ja'a Yandios
jnu'un ja ni chaa Espiritu Santo siki yivi
un, nanu ni ja'a ya jnu'un ja ni chaa ya
siki yo'o naa yo na ni ka kandixia yo Ji-
to'yo Jests, ya kuu Cristo. Ti tu ni kuu
kenchaa ri ja ni ja'a Yandios —ni kachi
Pedro.

18Nu ni ka jiniso'o taka chaa ka
kandixia Jests fiuu Jerusalén yukan, ti
tukaa ni ka ka'an kuiti da. Ni ka keja'a da
ka nakanajaa da Yandios, ti ni ka kachi
da:

—Ni ja'a Yandios jnu'un ja na nakani
ini yivi inga nacién, ti na kuchaku i jiin
ya —ni ka kachi da.

Kua'an Bernabé fiuu Antioquia

19Na ni ka ja'ni da Esteban, suni ni
ka ndikun da uu ga yivi ja ka kandixia
Jests yukan. Yukan kuu ja ni ka jinu
da. Tijni yivi un kuankoyo ichi fiuu Feni-
cia, ti tijni da kuankoyo ichi fiuu Chipre,
ti tijni da kuankoyo ichi fiuu Antioquia.
Ti yukan ni ka ka'an da jnu'un Yandios
nini nuu yivi Israel ni ga. Ti tukaa ni ka
ka'an da nuu yivi inga naci6n. 20Suni
ni ka iyo yivi ni ka kandixia Jesds fiuu
Chipre jiin fiuu Cirene, ti ni ka kee da
fiuu da ti kuankoyo da fiuu Antioquia, ti
ni ka ka'an da nuu yivi ka ka'an griego ja
kanchuku yukan. Ti ni ka kachi da taka
jnifiu ni sa'a Jesds. 2! Ti ni chindee Yan-
dios maa da jiin taka jnu'un ni ka ka'an
da. Yukan kuu ja kua'a yivi inga nacién
un ni ka xndoo da jnu'un maa da, ti ni ka
kandixia da jnu'un Jests. 22 Nu ni ka jini
yivi ka kandixia Jests fiuu Jerusalén ja
ni ka keja'a ka kandixia yivi inga nacidn,
ti ni ka taji da Bernabé kua'an da fiuu
Antioquia.

23Nu ni jaa da yukan, ti ni jini da ja
chindee xaan Yandios yivi un, ti ni kusii
ini da. Ti ni kachi da ja ni ini da ka siin i
ichi Yandios. 24 Sia'an ni kachi Bernabé,
chi ni kuu da in chaa va'a. Ti jiin inij-
nuni Espiritu Santo ni kandixia ni ini da
Jests. Yukan kuu ja kua'a yivi ni ka ke-
ja'a ka kandixia da Jesus jiin jnu'un ni
ka'an da.

25Yukan ti ni kee Bernabé kua'an da
fiuu Tarso, kuan nunduku da Saulo. Ni
nani'in da Saulo, ti kuanukoyo tuku da
fiuu Antioquia. 26 Yukan ni kunchuku da
iin kuiya jiin yivi ka kandixia Jests, ti
kua'a yivi ni ka skua'a jiin da naa da. Ti
suni fiuu Antioquia yukan, ni ka keja'a
ka ka'an uu ga yivi un:

—Ndaja'a Jestis na konani “Yivi yin-
da'a Cristo”, —ni ka kachi da.

27 Ni ka'iin Bernabé jiin Saulo fiuu An-
tioquia, ni ka jakoyo uu chaa Jerusalén.

Ja ni ja'a siin Yandios iin jnifiu nuu da ja
na ka'an da ja kuu ya. 28 Ni ka ndututu
nani Agabo nuu da naa da ti jiin inij-
nuni Espiritu ni kachi da ja koo i#in jnama
ni Auyivi. Yukan ti ni kuu nava ni kachi
da. Ni kuu un na kuiya ni kuna'nu Clau-
dio nuu fiuu Roma. 2° Yukan ti tijni yivi
ka kandixia Jests kanchuku nuu Judea,
vasu nasa ni kundee kua'a iin iin yivi.
30Sja'an ni ka sa'a da, ti ni ka taji da
xu'un un kua'an jiin Bernabé jiin Saulo.
Ti ni ka yinda'a da xu'un un nuu chaa
ka ta'u jnifiu nuu yivi ka kandixia fiuu
Judea.

Ni ji'i Jacobo ti ni kivi Pedro vekaa

Ni ka'iin Bernabé jiin Saulo
1 2 fiuu Antioquia, ti iin chaa nani
Herodes, ni ta'u jnifiu fiuu Galilea. Ni ke-
ja'a da ja'a da nundo'o yivi ka kandixia
Jestis un. 2Ni jnii da presu Jacobo, fiani
Juan. Nu ni ndi' ni ka xndichi da chaa,
ti ni ka ja'ni da chaa jiin machete. 3Ni
jini Herodes ja ni ka jajna'an ini chaa Is-
rael un ja ni ji'i Jacobo. Ti suni ni jnii
da presu Pedro. Ni sa'a Herodes yukan
kivi ka nasa'a chaa Israel, un viko ja
ka nuku'un ini da ja ni ka keta'u jna'an
da nuu yivi huu Egipto najana'an. Viko
un ka yee da staa stila tu yi'i levadura.
4Kivi un ni ka jnii Herodes Pedro ni
ka chundee da chaa vekaa. Ti ni kachi
Herodes:

—Xia'un iin soldado na kundito Pedro
—mni kachi da.

Ndi kuun, ndi kuun soldado ka'iin.
Ndo'o ini Herodes ja undi kivi ya'a viko
un sa keni'in da Pedro, ti xndichi da chaa
nuu yivi Israel, ti sa ka'ni da chaa, chi
sia'an ti ka kusii ini yivi Israel. > Kande
Pedro vekaa ti ka'iin soldado ka ndito, ti
chaa ka kandixia Jests un, ni ini da ka
jikanta'u da nuu Yandios ja na chindee
ya Pedro.

6 Yukan ti iin jakuaa ndo'o ini Herodes
ja keni'in da Pedro inga kivi. Jakuaa
jha ni kixi Pedro ma'fiu uu soldado, ti
ndikun da jiin uu cadena. Ti uu ga sol-
dado ka ndito yuxe'e vekaa un. 7 Kixi naa
Pedro, ti ni kivi iin tajnu Yandios, ti ni
ndinchaa ini vekaa un. Ti ni skanda tajnu
un Pedro ja na ndoto da, ti ni kachi da:

—Yachi ndoko —ni kachi da.

Yukan ti ni ka ndaji cadena nu'ni nda'a
Pedro. Ti ni kachi tajnu un tuku:

8 _Na ku'ni chii ra ti na chi'i ra ndijfa
ra —ni kachi da.

Ndi'i un ni sa'a Pedro ti ni kachi tuku
tajnu un:

—Na suku tikachi ra ti kundikun ra
ru'u.

9Yukan ti ni chindikun Pedro jata
tajnu un ti ni ka kee da, ko tu jini da
nu jandaa kuu ja iin tajnu Yandios kuu,
xi so skoto i nuu da. 1°Ni ka ya'a da
nuu ka'iin soldado ka ndito un, ti ka ya'a
tuku da nuu ka'iin inga uu ga chaa, ti
sa ni jakoyo da yuxe'e kaa ka'nu nuu
ka kekoyo yivi un. Ndi'yu un, ti nu ni
jakoyo da, ni nuiia maa, ti ni ka kee da
kua'an da yuxe'e un. Ti yukan ni xndoo
tajnu un maa da. !! Yukan ti sa ni ndoto
va'a nduchi Pedro, ti ni ndo'o ini da:

—YVijna ti ni jini ndaa ri ja ni taji Yan-
dios iin tajnu ya nuu ni kunde ri, ti ni
kaku ri nuu Herodes. Vijna tukaa ga sa'a
chaa Israel jiin ri nava ni ka ndo'o ini da
ja sa'a da niku —ni ndo'o ini da.

12yukan ti ni kee da kua'an da ve'e
Maria, nana Juan Marcos. Yukan ni ka
ndututu yivi ka kandixia Jests. Yukan
ka'iin kua'a yivi un ka jikanta'u i nuu
Yandios ja na chindee ya Pedro. 13 Ni jaa
Pedro yuxe'e un, ti ni keja'a da skajan
da. Yukan kande iin fia'an nani Rode, ja
junukuachi ve'e un. Ni kee fia kuande'e
fia nau skajan yuxe'e un. 14 Ni nakuni fia
tachi Pedro. Tu ni jifa fia yuxe'e un, chi
ja ni kusii ini fia, ti ni nandeokudi fia ja

na kasjnu'un fia nuu yivi un, ti ni kachi
na:

—Pedro kuu ja skajan yuxe'e un —ni
kachi fia.

15Ti ni ka kachi yivi un:

—Kaku'u ra —ni ka kachi i.

Ni siin fa ka'an fia ja Pedro kuu, ko
yivi un ni ka kachi:

—Ansu Pedro kuu. Nu suu iin tajnu
Yandios ja ndito Pedro kuu —ni ka
kachi.

16 Ni siin Pedro skajan da yuxe'e un, ti
sa ni ka jifia yivi un. Nu ni ka jini ja maa
Pedro kuu da, ti tendi'i yivi un ni ka naa
ini. 17 Yukan ti ni sa'a da sefia jiin nda'a
da ja na kasi yu'u yivi un. Ti ni keja'a da
jani da nasa ni keni'in Yandios maa da
ini vekaa un, ti suni ni kachi da:

—Kani jnu'un nuu Jacobo jiin uu ga
yivi ka kandixia, taka ja ni jna'an ri —ni
kachi da.

Yukan ti ni kee da kua'an da.

18 Nu ni kundijin inga kivi, ti tendi'i
soldado un ni ka sana ini, ti ka jikajnu'un
jna'an:

—Nachi kua'an Pedro —ni ka kachi.

19Yukan ti ni kachi Herodes ja na nan-
duku da Pedro, ko tu ni ka nani'in da
chaa. Yukan ti ni keja'a Herodes jika-
jnu'un da soldado, ti soldado un tu na
jnu'un ni ka ja'a da. Yukan ti ni kachi
Herodes ja na kuii soldado un. Ti yukan
ni kee Herodes fiuu Judea ti kua'an da
fiuu Cesarea. Yukan ni kuncha da.

Ni ji'i Herodes

20Kiti ini Herodes nuu yivi fiuu Tiro
jiin yivi iuu Sidén. Tini ka ja'an yivi iuu
un nuu Herodes ja ka kuni ndajnu'un
iin jninu jiin da. Tendi'i da ni jakoyo
nuu kancha Herodes, ti ni ka ka'an da
jiin Blasto, iin chaa ndisojnifiu fia'nu nuu
Herodes, ja na ka'an da jiin Herodes, ti
cha'u yivi un maa da. Ti ni kachi da ja
chindee da yivi un. Ni ka ka'an va'a da
jiin Herodes ja na ndumani da naa da,

chi taka ja ka yaji da vaji fiuu nuu ni ta'u
Herodes jnifu un. 2! Yukan ti ni kachi
Herodes na kivi jakoyo tuku da. Nu ni jaa
kivi un, ni naki'in Herodes sa'ma da ja ja-
jnifiu da nu ka'an da nuu yivi. Ni nukoo
da nuu silla kufia'nu da, ti ni ka'an da
nuu yivi un.

22Yukan ti ni ka keja'a yivi ka kana-
jiin, ti ni ka kachi:

—iChaa ka'an jnu'un ja'a, ansu chaa
fiuyivi ja'a kuu, chi #in yandios kuu! —ni
ka kachi da.

Sia'an ni ka kachi da, chi ka kuni da ja
na ndumani tuku da.

23Ti hora jfia ni sa'a iin tajnu Yan-
dios ja na koo u'u Herodes, chi ni ja'a ya
jnu'un ja ni ka kachi yivi un ja kuu da iin
yandios. Ni ndo'o xaan da nundo'o, chi
ni ka yee tindaku da, ti sa ni ji'i da.

24Yukan ti kua'a xaan yivi ni ka
kandixia jnu'un Yandios, ti ni ka ka'an
jnu'un ya nuu kua'a ga yivi.

25Bernabé jiin Saulo ni ka yinda'a da
xu'un ja ni ka kekoo da ja kuu yivi nda'u
ka iyo fiuu Jerusalén, ti sa ni ka nan-
deokuiii da fiuu Antioquia. Ti suni ni
ja'an Juan Marcos jiin da naa da.

Bernabé jiin Saulo ni ka jachanuu da
jnu'un Yandios yivi inga nacién
Nuu Antioquia ni ka iyo kua'a
1 3 yivi ni ka kandixia jnu'un Jests.
Tijni yivi ni ka ka'an da, ti ni ka skua'a
da jnu'un Yandios. Yukan ni ka'iin Bern-
abé, Simén ja ni ka ka'an da “Chaa
jnuu”, Lucio chaa fiuu Cirene, Saulo, jiin
Manaén chaa ni kuu mani jiin Herodes,
chi yukan ni ja'nu da. 2¥in kivi ni ka ndu-
tutu tendi'i chaa ka kandixia un, ka iyo
ndicha da ja nakanajaa da Yandios naa
da, ti ni kachi Espiritu Santo nuu da:
—Taji Saulo jiin Bernabé na kinkoyo
da nuu sa'a da jnifiu, chi kua'a ri iin
jnifiu nuu da —ni kachi ya.
3Yukan na ti ni ka iyo ndicha ini
da, ni ka nakanajaa da Yandios. Ni ka

chuxndee da nda'a da siki Bernabé jiin
Saulo ja na ki'in sa'a da jnifiu un, ti ni
ka kanxia'u da naa da. Sia'an ni taji Es-
piritu Santo Bernabé jiin Saulo ja na sa'a
da jnifiu un naa da.

Ni ka ka'an apéstol jnu'un
Yandios iiuu Chipre

4Yukan kuu ja kuankoyo Bernabé jiin
Saulo fiuu Seleucia. Yukan ni ka kivi da
iin barco ti kuankoyo da fiuu Chipre, ja
kande nuu mar un. 5Ni jakoyo da fiuu
Salamina, ja yinda'a Chipre. Ni ka kivi
da vefiu'un yivi Israel yukan, ti ni ka
ka'an da jnu'un Yandios. Suni ni ja'an
Juan chindee da Bernabé jiin Saulo. ® Ni
ka kee da kuankoyo da ti ni jakoyo da
fiuu Pafos. Yukan ni ka jini da iin chaa
Israel nani Barjestis. Suni nani da Eli-
mas chi kuu da iin chaa tasi. Ni xn-
da'u da yivi, chi ni kachi da ja ka'an da
jnu'un Yandios vasu tu jini da. 7 Ni kuu
mani da jiin Sergio Paulo, chaa ni ta'u
jnifu fiuu yukan. Sergio Paulo ni kuu iin
chaa ndichi fiuu yukan. Ni kana Sergio
Paulo Bernabé jiin Saulo ja kuni kun-
so'o da jnu'un Yandios. 8Ko chaa tasi
un tu kuni da ja na ka'an Bernabé jiin
Saulo nuu Sergio Paulo, chi tu kuni da
ja na kandixia chaa un jnu'un Jests. ° Ti
Saulo, ja suni nani da Pablo, jiin inijnuni
Espiritu Santo ni nde'e va'a da nuu chaa
tasi un, 19ti ni kachi da:

—Ro'o ja xnda'u fia'an, ja sa'a jnifiu
kue'e. Kuu ra iin se'e ja'u'u. Tu sa'a ra
iin jnifu kaxan. Taka jinu ka'an ra ja tu
va'a ja ki'in yivi ichi Yandios. 11 Vijna
na ti xndichi Yandios ro'o. Kukuaa ra ti
tu kunde'e ra ja kuu tijni kivi —ni kachi
Pablo.

Yukan ti ni kukuaa ni chaa tasi un, chi
ni chaa ni viko nduchi da, ti ni nduku
da iin chaa kunchaka da nuu nachi ki'in
da. 12Ni jini Sergio Paulo nava ni jna'an
chaa tasi un, ti ni keja'a da kandixia da

Jests, ti ni naa ini da jiin taka jnu'un
Yandios ni ka ka'an Bernabé jiin Pablo.

Kanchuku Pablo jiin Bernabé
fiuu Antioquia Pisidia

13Pablo jiin uu ga jna'an da, ni ka
kee da fiuu Pafos, ni ka kivi da barco
ti kuankoyo da fiuu Perge, ja kande
nuu yinda'a fiuu Panfilia. Yukan ni xn-
doo Juan Bernabé jiin Pablo, ti ni nan-
deokuiii da fiuu Jerusalén. 14 Ni ka ya'a
Pablo jiin uu ga chaa kuankoyo jiin da
fiuu Perge, ti kuankoyo da fiuu Antio-
quia ja kande nuu yinda'a fiuu Pisidia. Ni
jakoyo da yukan iin sdbado, ni ka kivi da
vefiu'un nuu ka nchafiu'un chaa Israel, ti
ni ka nukoo da jiin yivi un. 15> Xnakan ni
ka ka'u da tutu ni chaa Moisés, ti sa ni
ka ka'u da tutu ni ka chaa profeta, chaa
ka'an ja kuu Yandios. Yukan ti sa ni ka
taji chaa ka kufia'nu vefiu'un un iin chaa
ni kaxjnu'un nuu Pablo jiin uu ga chaa
un, ti ni kachi da:

—Ro'o naa ra, nu ka iyo jnu'un ka'an
ra nuu yivi ja'a, kuu ka'an ra vijnafiu'ni
—mni kachi da.

16 Ni ndokuifii Pablo, ti ni sa'a da sefia
jiin nda'a da ja na kasi yu'u yivi un, ti ni
kachi da:

—Ro'o chaa Israel naa ra jiin taka
yivi ka nchafu'un Yandios, kunso'o va'a
ra jnu'un ka'an ri naa ra. 17 Ni nakaji
Yandios jna'an yo najana'an, ti ni ka
nchafiu'un da ya. Ni chindee ya maa da
na ni kanchuku da fiuu Egipto, chi ni
ka nakaya xaan da. Yukan ti ni keni'in
Yandios maa da fiuu Egipto, chi kuu sa'a
Yandios nasa kuni maa ya. !8Ni ja'a ya
jnu'un ja na sa'a yivi un nava kuu ini i
nuu fiu'un te'e un ja kuu uu xiko kuiya.

19Ni jaa iin kivi nu ni ka kivi da Aiuu
Canaan. Ni chindee Yandios maa da, ti ni
ka xnaa da uxia fiuu na'nu yukan. Ti fiuu
yukan ni ka kufia'nu nuu uu ga fiuu, ko
Yandios ni ja'a ndi'i ya fiu'un un nuu da
naa da. 29Ni kunchuku da yukan kuun

ciento uu xiko uxi kuiya, ti ni kachi Yan-
dios ja na ta'u chaa kuu juez jnifiu nuu
yivi un undi kivi ni kii Samuel.

2INi kuiya ni chaku Samuel, ni ka
jikanta'u yivi un nuu Yandios ja na koo
iin chaa kafia'nu ta'u jnifiu nuu da naa
da. Yukan ti ni ja'a ya jnu'un ni kii Satl,
se'e Cis, ni kuu da chaa ni ta'u jnifiu nuu
yivi un. Ni kuu da in jna'an Benjamin.
Ni ta'u Satl jnifiu nuu yivi un nuu uu
xiko kuiya. 22Ni keni'in Yandios Sadl.

Yukan ni nakua'a ya jnifiu un nuu
David, ti yukan ni kendo da kuu da chaa
ta'u jnifiu ni tu'u nacién Israel. Ni ka'an
Yandios nava kaa David, chi ni kachi ya:
“Jini ri David, se'e yii Isai, ti jajna'an ini
ri da, chi sa'a da taka nau ja kuni ri”, ni
kachi ya. 23 Na kivi ni ya'a ni kachi Yan-
dios: “Jaa iin kivi ja koo iin jna'an David,
ti chaa un nama siki yivi ti keta'u i”, ni
kachi ya.

Ti chaa un kuu ja nama yo'o naa yo
ja ka kuu yo chaa Israel. Chaa un kuu
Jests. 24Tu ja'i keja'a Jests ka'an ya
jnu'un Yandios na ni ka'an Juan ja na
nakani ini yivi Israel nuu kuachi i, ti
na kuanducha i. 25 Kuan kuyajni kivi ja
xndi'i Juan jnifiu da, ti ni kachi da nuu
yivi: “Ka ndatu ra iin chaa kuiia'nu ga,
ti ka ndo'o ini ra ja ru'u kuu, ansu ru'u
kuu, ko kuan kuyajni chaa chaa un, ti
ta'u da jninu fia'nu ga. Yukan kuu ja tu
kejna'an ri jiin da, chi tu kufia'nu ga ri”,
ni kachi Juan —kachi Pablo.

26 Siin Pablo ka'an da:

—Ro'o ja ka kuu jna'an Abraham naa
ra, jiin taka yivi ka nchafiu'un Yandios,
ja ni kachi Yandios nasa nanita'u yo.
27Sébado taka semana, ka skua'a yivi
fiuu Jerusalén jiin taka chaa ka ta'u jnifiu
un, tutu ni ka sa'a profeta jana'an, ko tu
ka chaku ini ra taka jnu'un ka skua'a ra.
Yukan kuu ja ni ka siuku i jnu'un ni ka
skua'a ra un, chi tu ni ka nakuni ra na
chaa ni kuu Jests, ti ni ka xndichi ra ya.
28Nji ka jini ra ja tu ni iyo kuachi Jests,

ko ni ka ndo'o ini i ja ka'ni ra ya. Ni
ka ka'an ra jiin Pilato ja na ka'ni da ya.
29Kua'a ja ni ka sa'a i jiin Jests, ti ni ka
ja'ni ra ya nava ni ka kachi profeta na-
jana'an. Yukan ti ni ka kuni'in ra Jests
nda'a cruz un, ti ni ka chunduji ra ya.
30Ko ni ja'a Yandios jnifiu nuu ya ti ni
naxndoto ya Jesis nuu fiuji'i un. 3! Tijni
kivi ni ka jini ndaja'a Jesuds un ja chaku
ya. Chaa un ni ka yaku jiin ya na kivi ni
kee ya fiuu Galilea, ti ni nandeokudi ya
fiuu Jerusalén. Ni ka kachi chaa un ja ni
ka jini da ya —ni kachi Pablo.

32Sjin Pablo ka'an da, ti ni kachi da:

—Ka ka'an ri jnu'un Yandios nuu ra
naa ra. Ja ka jini ra ja ni kachi Yandios
nuu jna'an yo najana'an. 33 Ja ka jini yo
vijna ja ni siuku Yandios nava ni kachi
ya, chi ni ja'a ya jnifiu fia'nu nuu Jesus,
ti ni naxndoto tuku ya Jests. Nuu Salmo
kuu uu ni chiso David nava ni kachi Yan-
dios ja nava jna'an Jests na ni kachi ya:
“Ro'o kuu se'e ri, ti vijna ni stuu ri ro'o
nuu yivi, ti na kuni yivi ja se'e ri kuu ra”,
ni kachi ya.

34Iyo nuu yoso inga jnu'un ja ni
ka'an Yandios jiin Jesis na ni kachi
ya: “Chindee ri ro'o nava ni kachi ri
nuu David.” Sia'an ni kachi Yandios, chi
kua'a ya jnifiu nuu Jests ti naxndoto ya
Jestis nuu nuji'i un, chi tuni ja'a Yandios
jnu'un ja te'yu yiki kufiu Jests. 35 Ti iyo
nuu yoso inga jnu'un ja ni ka'an David
ja ndoo na jna'an Jesis na ni kachi da:
“Yandios, tu kua'a ni jnu'un ja te'yu yiki
kufiu se'e ni, ja kin sa'a jnifiu fia'nu”,
sia'an ni kachi da. 36 Na ni kuncha David
fiuyivi ja'a, ni sa'a da nava ni kachi Yan-
dios, ti ni jaa iin kivi ja ni ji'i da. Nunduji
da nuu ka fiunduji jna'an da najana'an, ti
ni te'yu yiki kufiu da. 37 Sia'an ni jna'an
David, ko nuu Jests ni ja'a Yandios iin
jnifiu nuu ya, ni naxndoto tuku ya Jests,
ti tu ni te'yu yiki kufiu ya.

38 Kuni ri ja na kuni ra naa ra ja maa
Jests kuu ja kenchaa kuachi yo. 39 Undi

vijna tu ja'i keta'u ra vasu ni ka jandatu

ra taka jnu'un Yandios ni chiso Moisés.

Ko vijna ti Jests kuu ja kenchaa kuachi

ra naara, ti nanita'u ra nu na kandixia ra

ya naa ra. *0Koto ra maa ra naa ra nava
tu jna'an ra nava ka'an jnu'un ni ka chiso
profeta najana'an. Ni kachi da:

41Ko ru'u ja kuu Yandios, nu na sa'a ri
iin jnifiu fa'nu, ti naa ini ra naa ra
ti kud ra.

Chi ni tu kandixia ra vasu na kani yivi
jnu'un nuu ra.

Ti vijna ni stuu ri ro'o nuu yivi, ti na kuni
yivi ja se'e ri kuu ra, ni kachi profeta
un.

Sia'an ni ka'an Pablo nuu yivi ni ka ndu-

tutu vefiu'un un.

42Yukan ti nu kuan kee Pablo jiin uu
ga chaa un, ti ni ka kachi yivi un jiin da
ja na kinkoyo tuku da inga semana, ti na
ka'an tuku da jnu'un un. 43Nu ni ndi'
yivi ni ka jicha vefiu'un un, kua'a yivi
Israel ni ka ndikun da Pablo jiin Bern-
abé. Suni ni ka ndikun yivi ka nava'a
jnu'un chaa Israel. Ti ni kachi Pablo jiin
Bernabé nuu yivi un ja ni ini ni afiu i na
kundikun i ichi Yandios.

44Nu ni jaa inga sabado, ti ni ka ndu-
tutu kua'a xaan ga yivi fiuu un ja ka kuni
i kunso'o i jnu'un Yandios. 4> Uu chaa Is-
rael, tu ni ka jajna'an ini ja ni ka jini da ja
kua'a xaan yivi un ni ka ndututuy, ti ni ka
kuu kuasun ini da. Yukan ti ni ka kachi
da ja tu va'a jnu'un ni ka ka'an Pablo jiin
uu ga chaa un, ti ni ka keja'a ka kanan-
chaa da Pablo jiin uu ga chaa ka jika jiin
da un. 46 Pablo jiin Bernabé, tu ni ka yu'u
da, ti ni ka keja'a da ka ka'an da nuu yivi
un, ti ni ka kachi da:

—Kanu kuu ja ka'an ri jnu'un Yan-
dios nuu ro'o naa ra ja ka kuu ra chaa
Israel, ko vijna, na ka'an ri nuu yivi
inga nacién, chi tu ka kuni ra kun-
so'o ra, ti ni tu ka jandatu ra. Ti tu ka
kuni ra kunchuku ra jiin Yandios andivi.
47 Yukan kuu ja na kinkoyo ri nuu ka'iin

yivi inga nacién, chi undi jana'an ni

kachi Yandios:

Ni taji ri ro'o ja ka'an ra nuu yivi inga
nacion.

Yukan kuu ja ni fiuyivi ka'an ra nasa
nanita'u yivi.

Sia'an ni kachi Yandios —kachi Pablo.

48Nu ni ka jiniso'o yivi inga nacién

ka'iin un taka jnu'un ni ka'an Pablo, ni

ka kusii ini ti ni ka kachi:

—Jnu'un Yandios kuu ja kanuu ga —ni
ka kachi.

Ni nakaji Yandios tijni chaa un ja na
kunchuku da jiin ya sa ni ka keja'a
ka kandixia da. 4°Yukan ti taka chaa
un ni ka ka'an da jnu'un Yandios ni
Aiuu yukan. 59 Yukan ka'iin tijni fasi'i
ka siuku ndaa jnu'un chaa Israel. Nini
ka ja'an fia vefiu'un Israel, ka kanajaa
fia Yandios. Ti chaa Israel un ni ka ke-
ja'a ka ka'an jiin fasi'i un, jiin chaa ka
kufia'nu fiuu un, ti ni ka ndondaa da siki
Pablo jiin Bernabé. Yukan ti ni sa'a yivi
un ja na kondo'o Pablo jiin Bernabé, chi
tu ni ka jajna'an ini, ti ni ka keni'in da
kuankoyo da. ®! Yukan ti Pablo jiin Bern-
abé, ni ka kisi da tikacha ja'a da nuu yivi
un. Yukan ni kuu sefia ja tu ni ka janta'u
yivi un maa da. Ni ka kee da ti kuankoyo
da fiuu Iconio. 52 Yukan ti taka yivi ni ka
kandixia fiuu Antioquia un ni ka kusii ini
i, chi ja ni chaa Espiritu Santo kancha ya
jiin i naa i.

Ka'iin Pablo jiin Bernabé fiuu Iconio

Pablo jiin Bernabé ni jakoyo da
1 4 fiuu Iconio. Ni ka kivi da vefiu'un
nuu ka skua'a chaa Israel. Yukan ni ka
ka'an da jnu'un Yandios nuu yivi ka'iin
un. Yukan kuu ja ni ka keja'a yivi ni ka
kandixia i jnu'un Jests. Ni ka kandixia
yivi Israel jiin yivi inga nacién, ti ni ka
kuu kua'a yivi un. 2 Tijni yivi Israel ka'iin
un ni ka fiuso'o jnu'un ni ka'an Pablo,
ko tu ni ka jandatu, ti ni ka ska'an da
yivi inga nacién ja na ka'an kue'e da siki

yivi ka kandixia un. 3 Yukan kuu ja ni
kunchuku Pablo jiin jna'an da tijni kivi
fiuu Iconio un. Tu ni ka yu'u da kachi da
jakunda'u Yandios yivi naa i. Ti Yandios
ni ja'a jnifiu fia'nu nuu da naa da ja na
sa'a da jnifiu fia'nu. Yukan kuu ja ni sa'a
Yandios nava na chaku ini yivi iuu un ja
jandaa kuu ja ka ka'an da jnu'un ya. 4 Ti
yivi Iconio un ka fiuu sava. Sava kajiin
jiin chaa Israel, ti sava kajiin Pablo jiin
Bernabé. ° Tijni chaa Israel jiin chaa inga
nacion, jiin chaa fia'nu un ni ka keja'a ka
ndo'o kue'e ini ja kua'a yuu siki da maa
da. © Yukan ti ni ka jini Pablo jiin jna'an
da. Ni ka kee da kuankoyo da fiuu Likao-
nia. Ni jakoyo da fiuu Listra, ti sa ni ka
ya'a da iuu Derbe. Kuankoyo da taka ga
fiuu yukan, 7 ti ka ka'an da jnu'un Jests.

Ni ka ja'a da yuu siki Pablo fiuu Listra

8Nuu Listra yukan kancha iin chaa
tikuku, chi sia'an ni kaku da. Yukan kuu
ja tu kuu kaka da. Ni jiniso'o da jnu'un
ka'an Pablo. °Ni nde'e va'a Pablo nuu
chaa tikuku un, ti ni jini Pablo ja ni
kandixia chaa un, ti kuni da nduva'a da.
10'yukan ti jiin tachi ni'in ni kachi Pablo
nuu da:

—iNdokufii ndaa jiin si'in ra! —ni
kachi da.

Yukan ti uni ni kanda chaa un ti ni ke-
ja'a da jika da. 1! Ni ka jini yivi un nava
ni sa'a Pablo, ti ni ka keja'a ka kanajiin,
ti ka ka'an:

—iNi ka kuun Yandios nuu ka'iin yo
ja'a, ti kanda nanu kanda yo'o naa yo.
Ti yo'o chi yivi ka kuu yo! —ni ka kachi
yivi un. (Sia'an ni ka ka'an da nuu yu'u
ka ka'an yivi Likaonia.)

12Ni ka kachi da ja Bernabé ni kuu
Jupiter, ti Pablo ni kuu Mercurio, chi
maa da kuu ja ni ka'an. Sia'an ni ka ka'an
da, chi ja ni ka nchafiu'un da Japiter
jiin Mercurio. 13Yu'u fiuu un iyo iin
vefiu'un nuu ni ka nchafu'un yivi un
Jupiter. Yukan ti sutu Jdpiter, ni yinda'a

da xndiki jiin corona ita. Ti kuni sutu
jiin yivi fiuu un ka'ni da tijni xndiki ja
soko da ti nuu Pablo jiin Bernabé, chi ka
ndo'o ini da ja maa da ka kuu uu santu.
14yukan ti ni ka jini ap6stol, Bernabé
jiin Pablo ja ka kuni yivi un kunchafiu'un
i maa da naa da. Ni ka keja'a da ka ja'n-
cha da sa'ma da, chi ni ka kuu kui'ya ini
da. Ni ka kanajiin da, ti ni kachi Pablo:

15_Ro'o naa ra, tu va'a ja ka sa'a ra
sia'an. Suni yivi ka kuu ri. Ka'an ri nuu ra
naa ra ja na xndoo ra jnifiu ka sa'a ra, chi
tu kaxan. Ka'an ri jiin ra ja na kandixia
ra nuu Yandios chaku, chi maa ya ni sa'a
taka ja iyo. Ni sa'a ya andivi, fiuyivi jiin
mar. 16 Undi jana'an ni ja'a ya jnu'un ja
na sa'a yivi nasa kuu ini. 17 Ko Yandios
ni stuu ya maa ya nava kaa ya, chi ni sa'a
ya jnifiu va'a ja kuu tendi'i yivi. Ni sa'a
ya ja na kuun sau, ni sa'a ya ja na kuu
jnifiu ka sa'a yivi taka kuiya, ja ni ja'a
ya ja kuu chaku yivi nava na koo sii ini
i. Yukan kuu ja ni sa'a Yandios ja kuu yo
naa yo —ni kachi Pablo.

18Gia'an ni ka'an Pablo, ko yii sa ni
kuu ni jasi da ja ka'ni yivi un xndiki ja
soko nuu da, chi ka kuni kunchanu'un da
maa da naa da.

9Yukan ti yivi fiuu Antioquia ni
chakoyo nuu ka'iin Pablo jiin chaa ka
jika jiin da. Suni chakoyo chaa Israel
kanchuku fiuu Iconio, ni ka ska'an da
yivi Listra un, ti ni ka keja'a ka kuiti
ini nuu Pablo jiin jna'a da. Yukan ti ni
ka ja'a yuu siki Pablo, ti ni ji'i nuu da.
Yukan ti ni ka fiu'un da Pablo undi yu'u
fiuu un, chi ni ka ndo'o ini ja ni ji'i da.
20Yukan ti yivi ni ka skua'a jiin Pablo
un ni chakoyo da nuu katuu da, ti hora
jha ni ndukaji ini da ti ni ndoko da. Ni
ndokuini da, ti ni ndivi tuku da fluu un.
Ni kundijin inga kivi, ti kua'an da jiin
Bernabé ichi fiuu Derbe. 2! Yukan ni ka
ka'an da jnu'un Yandios, ti kua'a xaan
yivi un ni ka kandixia jnu'un Jests. Ni ka
kee da yukan, ti ni ka nandeokuni tuku

da fiuu Listra. Ti ni ka naya'a tuku da
fiuu Iconio, ti ni najakoyo da fiuu Antio-
quia. 22 Yukan ni ka ja'a da jnundee ini
yivi ka kandixia un, ti ni kachi Pablo:

—Kandixia ni ini ni afiu ra Jests naa
ra. Tendi'i yo koo nundo'o, ko sia'an ti
na jakoyo yo fiuu nuu ta'u Yandios jnifiu
—ni kachi Pablo.

23 Taka fiuu nuu ni ka ya'a da un ni ka
nduku da chaa nchafiu'un Jests un, ti ni
ka ja'a da jnifiu nuu da. Ni ka iyo ndicha
yivi un, ti ni ka jikanta'u da nuu Yandios,
ti sa ni kachi Pablo nuu da:

—Ja ni ka kandixia ra Jests naa ra, ti
maa ya kuu ja koto ro'o naa ra —ni kachi
da.

Ka nandeokuiii Pablo jiin
Bernabé fiuu Antioquia

24Yukan ti ni ka naya'a da fiuu Pisidia,
ti ni najakoyo da fiuu Perge nuu yinda'a
Panfilia. 25Suni ni ka ka'an da jnu'un
Yandios yukan, ti sa kuankoyo da fiuu
Atalia. 26 Yukan ni ka kivi da barco, ti
kuankoyo da fiuu Antioquia nuu ni ka
kee da un. Yukan ni kuu undi nuu nu
ni ka jikanta'u yivi nuu Yandios ja na
chindee ya Pablo jiin chaa ka jika jiin da
taka nuu kinkoyo da. Ni ka nandeokuiii
da yukan, chi ja ni ndi'i jnifiu da ni ka
sa'a da. 27 Ni jakoyo da fiuu un, ti ni ka
nastutu da taka yivi ka kandixia un, ti ni
jani da jnu'un nava ni chindee Yandios
nuu da. Ni ka kachi da nuu yivi un:

—Ja ni chindee Yandios ja yivi inga
nacién, suni na kandixia i Jestis —ni
kachi da.

28 yukan ti na'an ni kunchuku Pablo
jiin Bernabé jiin yivi ka kandixia un.

Ni ka ndututu yivi ka
kandixia fiuu Jerusalén
1 5 Nu ni ka najakoyo Pablo jiin
Bernabé fiuu Antioquia tijni yivi
ni ka kee fiuu Judea, ti kuankoyo i fiuu
Antioquia. Yivi Israel ni ka kuu i, ko ni

ka kandixia i Jests. Yukan ni ka keja'a
yivi ka skua'a jiin yivi inga nacién ja ka
kandixia i Jesus, ti ni ka kachi i:

—Kuni ja na koo sefia yiki kufiu ra naa
ra nava ni kachi Moisés, chi nu tuu, ti tu
keta'u ra naa ra —ni ka kachi da.

2Ko Pablo jiin Bernabé tu ni ka jaj-
na'an ini da, ti ni ka chajna'an da jnu'un
jiin yivi Judea un. Yukan ti ni ka ja'a yivi
Antioquia un jnifiu nuu Pablo jiin Bern-
abé jiin uu ga chaa ka kandixia un, ja na
kinkoyo da fiuu Jerusalén nuu kanchuku
apo6stol jiin chaa ka kufia'nu nuu yivi
kandixia un, ja na ndajnu'un da siki nun-
do'o iyo iiuu Antioquia.

3Yivi Antioquia un ni ka taji da
kuankoyo da fiuu Jerusalén. Ichi
kuankoyo da ni ka ya'a da fiuu Fenicia
jiin fiuu Samaria. Nu ni ka ya'a da fiuu
yukan, ni ka jani da jnu'un nuu yivi ka
kandixia un, ja ni ka keja'a yivi inga
naciéon ka xndoo i jnutin i ti ka kandixia
i Jestis. Yukan ti tendi'i yivi ka kandixia
un ni ka kusii ini i.

4Ni jakoyo Pablo jiin chaa ka jika jiin
da fiuu Jerusalén, apéstol un jiin chaa ka
kufia'nu nuu yivi kandixia un, jiin taka
yivi ka kandixia un, ni ka kanxia'u jiin da
naa da. Yukan ti Pablo jiin jna'an da un
ni ka jani da jnu'un nava ni sa'a Yandios
taka fiuu ni ka ja'an da. ® Yukan ka'iin
tijni chaa fariseo ja ni ka kandixia Jests.
Ni ka ndokuifii da, ti ni ka kachi da:

—Kanu kuu ja na koo seifia yiki kuiiu
taka yivi ka kandixia Jestis, nava ni
kachi Yandios najana'an, ti suni kanu
kuu ja na kachi yo ja na sa'a yivi taka
jnu'un ni xndoo Moisés —ni ka kachi da.

6Yukan ja ni ka ndututu apéstol jiin
chaa ka yinda'a yivi ka kandixia un, ja
ndajnu'un da siki jnifiu Pablo jiin chaa
ka jika jiin da. 7Kani xaan ni ka nda-
jnu'un da sa ni ndokuifi Pedro, ti ni
ka'an da:

—Ro'0 naa ra, ja ka jini ra ja undi na-
jana'an ni taji Yandios ru'u ja ka'an ri

nuu yivi inga nacién. Nu ni ka jiniso'o

i jnu'un Yandios, ti suni ni ka kandixia

i. 8Jini Yandios afiu taka yivi naa i, ti ni

xna'an ya nuu yo ja ni janta'u ya yivi un,

chi ni taji ya Espiritu Santo nuu i nanu
ni taji ya Espiritu Santo nuu yo'o naa yo.

Yukan kuu jnu'un ja ni janta'u Yandios

yivi yukan. ° Tu ni kachi Yandios nuu yo:

“Tu kaxan yivi inga nacién, chi ro'o kuu

ja kaxan.” Suni ni janta'u Yandios yivi

inga nacién naa i, chi ni ka kandixia i

ya. 10Nu kachi yo nuu yivi ka kandixia

Jests inga nacién ja na siin jnu'un ni xn-

doo Moisés, kondo'o yivi un. Yukan kuu

ja tu va'a kachi yo. Jini yo ja jna'an yo
jana'an, tu ni ka kundee da siuku da taka
jnu'un ni kachi Moisés. Ti ni yo'o, tu ka
kundee yo siuku yo. ! Ansu nini sia'an ti
sa keta'u yo, chi keta'u yo sia'an ni nava
kuni maa Jests. Ti suni sia'an ni ka ke-
ta'u yivi inga nacién yukan —sia'an ni
ka'an Pedro nuu chaa un.

12Yukan ti ni ndi'i yivi un ni ka jasi
yu'u, chi ni ka'an kaji da. Suni ni ka
chunso'o da taka jnu'un ni ka ka'an

Pablo jiin Bernabé. Ni ka jani da jnu'un

nava ni chindee Yandios maa da, ja ni ka

sa'a da jnifiu fa'nu nuu yivi inga nacién.

Ni ka jini yivi un nasa sa'a Yandios jnifu,

ti ni ka naa ini i. 13 Nu ni ndi'i ni ka ka'an

Pablo jiin Bernabé, ti ni kachi Jacobo:

—Ro'o naa ra, kunso'o na ka'an ri.

14 Ja ni kachi Simé6n Pedro nasa ni nakaji

Yandios yivi inga nacidn, ti ni ka ndivi

i nuu ya. '5Suni jnu'un un ni ka chiso

profeta najana'an nasa chindee Yandios

yivi inga nacién na ni ka ka'an da jnu'un

Yandios:

16 Nu vaji ga kivi, ti chaa iin chaa kuu
Cristo, chi maa ri taji da.

Na ni chaku David ni ka nchafiu'un ndaa
yivi ru'u, ko ni jaa iin kivi ja ni ka
xndoo ru'u.

Ti jaa #in kivi ja kunchaiu'un tuku yivi
ru'u, nanu ni ka nchafiu'un ru'u na
ni chaku David.

17 Yukan kuu ja na nduku ndaa yivi inga
nacién ru'u, ti kandixia ru'u.

18Sia'an ni kachi Yandios na ni xna'an
ya nuu yo na jana'an.

Kachi tutu.

19Yukan kuu ja ndo'o ini ri ja tu kuu
kua'a yo nundo'o nuu yivi inga nacién
ja ka kandixia. 20Chi so ja na sa'a yo
iin tutu na ki'in, ti yukan na chiso yo
ja koto ma kaji ga i kufiu kuiti ni ka
soko inga yivi un nuu santu i, ti chaa
iyo nasi'i koto kunchaka da inga nasi'i.
Ti suni fia'an ka iyo yii, koto kunchaka
fia inga chaa. Suni na chiso yo ja koto
ma kaji i kunu kuiti ka ne'ne, xi kuiti
ka kanchaa ti ni nifii ti, koto ma kaji i
naa i. 21 Ka'an ri ja na kachi yo jnu'un
ja'a, chi taka fiuu ka ka'an yivi jnu'un
un ja sia'an ni chiso Moisés najana'an, ti
taka sdbado ka skua'a yivi jnu'un un ini
vefiu'un Israel undi vijna. Ti nu xnaa yo
jnu'un Moisés, yukan tu jajna'an ini yivi
un —sia'an ni kachi Jacobo nuu yivi ni
ka ndututu un.

22 Yukan ti ap6stol jiin chaa ka yinda'a
yivi un, jiin uu ga yivi ka kandixia Jests
un, ni ka ndo'o ini da ja nakaji da uu
chaa taji da kinkoyo da jiin Pablo jiin
Bernabé nuu Antioquia. Yukan ti ni ka
taji da Judas Barsabas jiin Silas, chaa ka
kufiamu nuu yivi ka kandixia un. 23 Ni
ka ja'a yivi un iin tutu ka yinda'a chaa
un. Ti tutu un ni taji da nuu yivi inga
nacién ja kanchuku fiuu Antioquia, fiuu
Siria, jiin fiuu Cilicia, ti ni ka kachi da
sia'an:

“Ru'u apéstol naa ri jiin chaa ka
kufia'nu jiin uu ga chaa ka kandixia ja'a.
Ka kanxia'u ri jiin ra naa ra. 24Ni chaa
jnu'un ja'a ja uu chaa ka jika jiin ri ni
ka kee da ja'a, ti kuajakoyo da jha, ti ka
ja'a da ti'li nundo'o nuu ra naa ra, ti vi-
jna ka ndi'i ini ra naa ra. Tu ni ka taji ri
chaa un naa da. 25Ni ka ndajnu'un taka
ri naa ri, ti ni ka nduku ri uu chaa na
jakoyo da nuu ka'iin ra. Jakoyo da jiin

Bernabé jiin Pablo. Ka kusii ini ri jiin
Bernabé jiin Pablo. 26 Ni ka ja'an da tijni
fiuu nuu ni ka kuni ka'ni yivi da naa da,
chi ka sa'a da jnifiu ja kuu Jito'yo Jests,
ya kuu Cristo. 27 Yukan kuu ja na taji ri
Judas jiin Silas jiin da naa da. Ka ka'an
kaji da nuu ra naa ra siki jnu'un ka chiso
ri ja'a. 28 Ni chindee Espiritu Santo ru'u
naa ri. Yukan kuu ja ka ndo'o ini ri ja na
kachi ri nuu ra ja tu nini kuu ja kuan-
datu ra taka jnu'un najana'an, ko nini
kuu ja koto ra maa ra nuu taka jnu'un
ka chiso ri ja'a. 29 Tu kuu kaji ra ja ka
soko yivi nuu santu. Tu kuu kaji ra kufiu
kuiti nu tu ni jati ndi'i nifii t, ni tu kuu
kaji ra nifii kuiti. Ro'o chaa naa ra, tu
kuu kunchaka ra inga fiasi'i. Suni sia'an
fasi'i naa fia, tu kuu kunchaka fia inga
chaa. Nu na koto ra maa ra naara ti va'a
kunchuku ra. Na kukuee jiin ra naa ra
nuu Yandios.” Yukan kuu tutu ni ka sa'a
da nuu yivi Antioquia na ni ka ndututu
da fiuu Jerusalén.

30Yukan ti Pablo jiin chaa ka jika da
jiin da, kuankoyo da jiin jnu'un yukan
fiuu Antioquia. Yukan ni ka kana da taka
yivi ka kandixia un, ti ni ka nakua'a da
tutu un. 31 Nu ni ka ka'u yivi un tutu
un, ni ka kusii xaan ini da, chi ni ja'a
da jnundee ini nuu da. 32Yukan ti Ju-
das jiin Silas ni ka keja'a da ka ka'an da
nuu yivi un, chi suni ka kuu da chaa ka
ka'an jnu'un Yandios, ti suni ni ka ja'a
da jnundee ini yivi un. Ni ka chindee da
yivi un, ti ni ka kusii tuku ini da. 33Ni
ku'iin da jaku kivi yukan, ti ni ka nataji
tuku yivi un Judas jiin Silas kuankoyo da
nuu ka'iin chaa ni ka taji da un. Ti ni ka
kachi da nuu da:

—Na kukuee jiin ra naa ra nuu Yan-
dios —ni ka kachi da.

34Ko ni ndo'o ini Silas ja kendo da
yukan jaku ga kivi niku. 35 Ti Pablo jiin
Bernabé ni ka kendo da fiuu Antioquia
yukan. Ni ka skua'a da jiin yivi un, ti
ni ka ka'an da jnu'un Yandios. Yukan ti

suni kua'a chaa ni ka ka'an jnu'un Yan-
dios yukan.

Kua'an Pablo jinu kuu uu

36yukan ni jaa iin kivi ja ni kachi
Pablo nuu Bernabé:

—Na nandeokuiii yo taka fiuu nuu ni
ka ka'an yo jnu'un Yandios undi nuu.
Nde'e yo nasa kanchuku taka yivi ni ka
kandixia jnu'un Jests un —ni kachi da.

37Bernabé kuni da ja na ki'in Juan
Marcos jiin da naa da. 38Ko Pablo tu
kuni da, chi ni xndoo Juan Marcos da
naa da fiuu Panfilia, ti tukaa ni ja'an da
jiin da ja sa'a da jnifiu yukan. 3°Bern-
abé jiin Pablo tu ni ka kejna'an ini da, ti
ni ka kusiin da naa da. Yukan ti kua'an
Bernabé jiin Marcos ni ka kivi da barco,
ti kuankoyo da fiuu Chipre. 40Yukan
ti kua'an Pablo jiin Silas. Ti yivi ka
kandixia un ni ka jikanta'u i nuu Yandios
ja na chindee ya Pablo jiin chaa kua'an
jiin da tuku. Yukan ti ni ka kee da kua'an
da. 41 Ni ka ya'a da fiuu Siria, ni ka ya'a
da fuu Cilicia, ti ni ka ja'a da jnundee
ini taka chaa ka kandixia un.

Ni chindee Timoteo Pablo jiin Silas

Yukan ti Pablo jiin Silas ni na
1 6 jakoyo tuku da fiuu Derbe. Ni ka
naya'a tuku da fuu Listra. Yukan ni ka
ndejna'an da jiin iin chaa nani Timoteo.
Ni ndivi da jiin Yandios. Nana da ni kuu
fia #in fia'an Israel, ko suni ni kandixia
fia Jests. Tata da ni kuu chaa griego.
2Yivi ka kandixia fiuu Listra ni ka kachi
ja chaa va'a kuu Timoteo. Suni sia'an ni
ka kachi yivi Iconio. 3 Yukan kuu ja ni
kuni Pablo ja na ki'in Timoteo jiin da, ko
xnakan ni sa'a da sefa yiki kufiu Timo-
teo nava tu ka'an chaa Israel kanchuku
un siki da, chi ka jini da ja chaa griego
kuu tata da, ti tu siuku da jnu'un chaa
Israel. 4 Yukan ni ka ya'a da ndi iin ndi
iin fiuu un, ti ni ka jani dajnu'un nava ni
ka chiso da nuu tutu un. 3 Yukan kuu ja

ni ka kundee ini yivi ka kandixia un, chi
ni ka kandixia ndaa da Yandios. Ti taka
kivi kuan kukua'a yivi ka kandixia un.

Ni jani Pablo iin chaa fiuu Macedonia

6Pablo jiin chaa kua'an jiin da, ni ka
ya'a da fiuu Frigia, ti suni ni ka ya'a da
fiuu Galacia, chi Espiritu Santo tu ni ja'a
ya jnu'un ja ka'an da jnu'un Yandios fiuu
Asia. 7 Yukan ti na jakoyo da nuu nde-
jna'an fiuu Misia jiin inga fiuu, chi ka
kuni kinkoyo da fiuu Bitinia, ko Espiritu
Santo tu ni ja'a ya jnu'un ja kinkoyo da
yukan. 8 Yukan kuu ja ni ka kivi da fiuu
Misia, ti ni jakoyo da fiuu Troas. © Yukan
ni ka kixi da jakuaa, ti ni jani Pablo ja ni
jini da iin chaa fiuu Macedonia kandichi
da yukan. Knda'u da jiin Pablo, ti ni
kachi da:

—Yaa ni iuu Macedonia, ti chindee ni
safia naa na —ni kachi da.

10yykan kuu ja ni jini Pablo nuu jani
da. Ru'u Lucas suni ni jaa ri nuu ka'iin
Pablo jiin chaa kua'an jiin da. Yukan ni
ka sa'a tu'va ri maa ri, ti kuankoyo ri fiuu
Macedonia, chi ni ka jini ri ja Yandios
taji ru'u ja na kinkoyo ri yukan, ja na
ka'an ri jnu'un ya nuu yivi yukan.

Ka'iin Pablo jiin Silas fiuu Filipos

LI Nj ka kivi ri barco fiuu Troas yukan,
ti kuankoyo ndoo ri undi fiuu Samotra-
cia. Ni kundijin inga kivi, ni jakoyo ri
fiuu Nedpolis. 12Yukan ni ka xndoo ri
barco ti kuankoyo ri fiuu Filipos, ja kuu
iin iuu ka'nu yukan. Tu iyo inga fiuu
ka'nu ga ja kuu iuu Macedonia un ja yin-
da'a fiuu Roma. Na'an ni ku'iin ri yukan.
131in sdbado kuankoyo ri yu'u fiuu un,
ni ka ja'an ri nuu ni ka ndututu yivi Is-
rael yu'u in yucha un, ja kanajaa da
Yandios. Ni jakoyo ri, ti ni ka nukoo ri,
ti ni ka ka'an ri jiin fasi'i ni ka ndu-
tutu yukan. Ni ka ka'an ri jnu'un Yan-
dios. 14%n fiasi'i un ni nani fia Lidia.
Xiko fia sa'ma va'a, sa'ma ja ni ka sa'a

jiin yu'va nchaa. Ni kuu fia iin fa'an
fiuu Tiatira, ti suni ni nchafiu'un fia Yan-
dios nanu ka sa'a yivi Israel. Ni chun-
so'o va'a na, ti ni chindee Yandios maa
fia. Yukan kuu ja ni kandixia fia nava ni
kachi Pablo. 15Ni janducha fia jiin taka
jna'an fia kanchuku ve'e fia, ti ni kachi
fla nuu ri naa ri:

—Na'an ve'e ri, ti kendo ra naa ra, chi
ka jini ra ja kandixia ndaa ri Jestis —ni
kachi fia.

Ni chayika fia ru'u naa ri, ti ni ka ja'an
ri ve'e fia.

16fnga kivi kuankoyo ri ichi nuu ka
kanajaa chaa Israel un Yandios. Ni ka
ndejna'an ri jiin in fia'an suchi. Nini
ka'an fia nuu yivi nasa kuu inga kivi vaji,
ti ka'an fia nasa jna'an yivi un, chi yi'i
tachi xaan jiin fia. Ni kuu fia muzu uu ga
chaa un naa da, ti ni ni'in kua'a na xu'un
nuu chaa un naa da. 17 Ni keja'a ndikun
fia Pablo jiin tendi'i ri naa ri, ti ni keja'a
fia kanajiin ko'o fia, ti ni kachi fa:

—iChaa ja'a ka sa'a da jnifiu ja kuu
Yandios fia'nu kancha andivi! {Ka jani da
jnu'un nasa nanita'u yo! —ni kachi fia.

18Sja'an ni ndikun fia tijni kivi ru'u
naa ri undi tukaa ni kundee Pablo. Ti ni
ndeokoto da nuu fia, ti ni kachi da nuu
tachi xaan ja yi'i jiin fa un:

—Na kachi ri ja kin kee ra ini fia'an
jfia, nava jnifiu ta'u Jests, ya kuu Cristo
—ni kachi da.

Ti hora jiia ni kenchaa tachi xaan un
kua'an.

9Yukan ti nu ni ka jini chaa ka
ta'u jnifiu nuu fia un, ja tukaa ga ni'in
fia xu'un, chi ni kenchaa tachi xaan
un. Yukan ti ni ka jnii da Pablo jiin
Silas kuankoyo da jiin da nuu ni ka
ndututu chaa ka kufia'nu nuu ya'u un.
20 Kuankoyo chaa un jiin da naa da nuu
juez un, ti ni ka kachi da:

—XKa ja'a chaa ja'a nundo'o fiuu yo, ti
chaa Israel ka kuu da. 2 Ka ka'an da ja
na kuandatu yo jnu'un da, ko tu ka'an

ley yo ja kuandatu yo jnu'un da, chi

Roma ta'u jnifiu nuu yo —ni ka kachi da.
22Guni sia'an ni ka kachi tendi'i yivi

un. Yukan ni ka kachi juez nuu policia:

—Tava sa'ma da, ti kani ra yujnu siki
da naa ra —ni ka kachi da.

23Ni ka kani xaan da Pablo jiin Silas,
ti ni ka jnaa da chaa vekaa, ti ni ka kachi
da nuu policia ndito vekaa un:

—Kundito va'a ra chaa jiia naa da —ni
ka kachi da.

24 Sia'an ni ka kachi juez nuu policia
un, ti policia un ni ka jnii da chaa, ti ni
ka jnaa da undi sandi'i ni ga jiki vekaa
un. Ti ni ka sa'a kutu da si'in Pablo jiin
Silas tikui yujnu na'nu.

25Sa'a yo ja kuan kuu fiuy, ti Pablo jiin
Silas ka kanajaa da Yandios, ti ka jita da
himno. Ti taka chaa ka'iin ini vekaa un
ka fiuso'o da. 26 Sana ini da ti ni chaa
iin fiujnaa xaan. Ni kanda ni nama vekaa
un, ti tendi'i yuxe'e un ni ka nufia, ti ni
ka ndaji cadena ka ndikun taka presu un.
27Ni ndoto chaa ndito yuxe'e un, ti ni
jini da ja ni ka nuiia yuxe'e un. Ni tava
da machete da. Kuni da ka'ni da maa da,
chi ni ndo'o ini da ja ni ndi'i presu un ni
ka kee kua'an. 28 Ni jini Pablo ti ni kana
ko'o da xini da, ti ni kachi da:

—Tu kani ra maa ra, chi tendi'i ri
ka'iin ja'a —ni kachi da.

29Ni jikan policia un iin Aiu'un, ti ja'a
da corri ni kivi da ini vekaa un, ti ni
jakunjiti da nuu Pablo jiin Silas. Ti ni'in
da ja yu'u da. 30Yukan ti ni keni'in
policia un Pablo jiin Silas, ti ni keja'a
jikajnu'un da:

—Taa, ndoo sa'a na nava na kenchaa
kuachi na, ti nanita'u na —ni kachi da.

31 Yukan ti ni kachi Pablo:

—Kandixia Jito'yo Jests ti na nanita'u
ra, ti suni tendi'i yivi kanchuku ve'e ra
nanita'u i —ni kachi da.

32yukan ti ni ka ka'an Pablo jiin Silas
jnu'un Yandios nuu da jiin tendi'i yivi
kanchuku ve'e da. 33 Ti suni hora jakuaa

yukan ni nakacha policia un nuu ni ka
tuji Pablo jiin chaa ka jika jiin da. Yukan
ti ni ka janducha policia un jiin tendi'i
yivi kanchuku ve'e da, chi ni ka kandixia
da jnu'un Jito'yo Jestis. 34 Yukan ti ni ka
kivi da ve'e policia un, ti ni ja'a chaa un
ja ni ka yaji da. Ni kusii ini policia un
jiin tendi'i jna'an da kankuchu ve'e da,
chi ni ka kandixia da Yandios. Yukan ti
ni ka nandeokuiii Pablo jiin Silas vekaa
un tuku.

35Ni kundijin inga kivi, ti ni ka taji
juez un policia ja na kachi da nuu policia
ndito vekaa un ja na sia da Pablo jiin
Silas. 3¢ Yukan ti ni kachi policia ndito
vekaa un nuu Pablo:

—Ni ka taji juez razén ja na sia na ni'in
naa ni. Yukan kuu ja kuu kekoyo ni, ti na
kukuee kinkoyo ni —ni kachi da.

37 Yukan ti ni kachi Pablo nuu policia
un:

—Ka'an ley ja yivi yi'i iuvu Roma, tu
kuu kani da i nu tu ja'i xndichi da. Chaa
Roma ka kuu na. Tu ni ka xndichi ni safia
naa na. Ni ka kani ni safia naa na nuu
yivi kua'a un, ti ni ka chondee ni safia
vekaa. Ti vijna ka kuni keni'in xe'e ni
safia naa na. Ko tu kuu. Kuan kachi ni
nuu chaa kufia'nu un na kikoyo maa da,
ti na sia da safna —ni kachi Pablo.

38yukan ti ni kachi policia un nuu
juez nava ni kachi Pablo. Nu ni ka jini
juez un ja suni chaa Roma ka kuu Pablo
jiin Silas, ti ni ka yu'u da. 3°Yukan ti
kuankoyo da nuu ka'iin Pablo jiin Silas
vekaa un, ti ni ka nandakan ta'u da nuu
da. Ni ka keni'in da chaa, ti ni ka kachi
da nuu da naa da:

—Ka kanda'u na jiin ni naa ni, ja na
kekoyo ni fiuu na ja'a ti kinkoyo ni —ni
ka kachi da.

40yukan ti ni ka kee da vekaa un,
ti kuankoyo da ve'e Lidia. Yukan ni ka
ka'an tuku da nuu uu ga yivi ka kandixia
un, ti ni ka ja'a da jnundee ini yivi un, ti
sa kuankoyo da.

Ni ka ndondaa yivi Tesal6nica

Ni ka ya'a Pablo jiin chaa kua'an
].7 jiin da fuu Anfipolis, ni ka ya'a
da fiuu Apolonia, ti sa ni jakoyo da fiuu
Tesalénica. Suni iyo iin vefiu'un ni ka
nchafiu'un yivi Israel yukan. 2Ni kivi
Pablo yukan, chi sia'an ni sa'a da taka
fiuu nuu ni ja'an da. Uni sdbado ni ja'an
da yukan, ti ni ka skua'a da jnu'un Yan-
dios jiin yivi un. Nu ni ka'an da un, ti ni
kachi kaji da jnu'un Yandios. 3Ni kachi
da nuu yivi un:

—Jnu'un Yandios ka'an ja kondo'o
Cristo ti kuti ya, ti nandoto tuku ya nuu
fiuji'i un. Ti ka'an ri ja Jesas kuu Cristo,
chi Yandios ni taji ya ja ta'u ya jnifu
fla'nu —ni kachi Pablo.

4Yukan ti tijni yivi Israel un, ni ka
keja'a ka kandixia Jests, ti ni ka kej-
na'an ini i jiin Pablo jiin Silas. Ti suni
ka'iin yivi griego ja undi nuu ni ka ki'in
jnu'un yivi Israel. Suni kua'a yivi un ni
ka kandixia Jesds. Suni ni ka'iin tijni
flasi'i ka nchafiu'un ndaa Yandios. Ka
ja'an xaan fia veiu'un chaa Israel, ti
ka sa'a fia nava iyo jnu'un chaa Israel.
Yukan kuu ja ka ja'a yivi un ja yifiu'un
fia naa fia. Suni ni ka kandixia fia'an un
Jesus, ti ni ka kuu kua'a fia'an un naa fia.
5Ti suni tijni yivi Israel ka'iin un, tu ni
ka kandixia. Ni ka kuu kuasun ini, ti ni
ka ka'an jiin sava chaa kuxi ja ka ndo'o
kue'e ini ka yaku ichi un. Yukan ti ni ka
keja'a ka kanajiin ko'o da, ti yachi xaan
ni ka kututu yivi fiuu un. Ti ni ka ska'an
yivi un. Yukan kuankoyo da ve'e Jasén,
ni ka kivi da ka nanduku da Pablo jiin
Silas, ja na keni'in da chaa ti kinchaka
da nuu yivi un. ® Tu ni ka ni'in da Pablo
jiin Silas. Yukan kuu ja ni ka fiu'un da
Jasén jiin uu ga chaa ka kandixia Jests
un, ti ni ka chakuachi da yukan:

—Chakoyo tijni chaa inga fiuu yo ja'a
ja ni ka ska'an da yivi taka fiuu nuu ni
ka ja'an da. 7 Ti Jasén ja'a ni skivi da

chaa un ve'e da. Tu ka jandatu da jnifu
ta'u César, chaa ta'u jnifiu iuu Roma. Ka
ka'an da ja iyo inga chaa ta'u jnifiu ni
fiuyivi. Ti chaa un kuu Jests —sia'an ni
ka kachi da nuu chaa ka kufia'nu un.

8 Nu ni ka jiniso'o da jnu'un un, tendi'i
chaa ka kufia'nu jiin yivi un, ni ka kuiti
xaan ini, ti ni ka keja'a ka kanajiin.
? Yukan ti chaa ka kufia'nu un ni ka jikan
da multa nuu Jasén jiin da naa da, ja na
kekoyo Pablo jiin Silas ki'in da inga fiuu,
ti sa ni keta'u Jasén jiin chaa un naa da.

Kande Pablo jiin Silas fiuu Berea

0yykan ti yivi ka kandixia fiuu
Tesalénica ni ka taji da Pablo jiin Silas
kuankoyo da fiuu Berea. Jakuaa ni ka
kee da kua'an da. Ni jakoyo da yukan, ti
ni ka kivi da vefiu'un nuu ka nchafiu'un
yivi Israel. 11Va'a ga ini yivi Israel
kanchuku fiuu Berea, chi tu ni ka sa'a
nanu ni ka sa'a yivi Israel kanchuku fiuu
Tesalénica. Yivi Berea un ni ka kuni kun-
sho'o jnu'un Yandios. Taka kivi ni ka
skua'a va'a jnu'un Yandios, ti ka nan-
duku da nuu tutu Yandios nu jandaa
kuu jnu'un ka'an Pablo. 12 Yukan ti kua'a
yivi un, ni ka kandixia jnu'un Jests.
Suni ni ka kandixia yivi griego. Kua'a
yivi kuu kandixia un, kuu yivi ka un
kufia'nu. Kuu fiasi'i kuu chaa. 13 Yukan
ti ni jaa jnu'un nuu yivi fiuu Tesaldnica,
ti ka jiniso'o yivi Israel kanchuku yukan
ja suni ka'an Pablo jnu'un Yandios fiuu
Berea. Kuankoyo da yukan ti ni keja'a ka
ska'an da yivi fiuu un, ti ni ka keja'a yivi
Berea un ka ndo'o ini. 14 Yukan ti yivi ka
kandixia un ni ka taji ni da Pablo kua'an
da ichi yu'u mar un, ko Silas jiin Tim-
oteo ni ka kendo da ti'li ga fiuu Berea
yukan. 15Suni tijni chaa ka kandixia un
kuankoyo da jiin Pablo, ti kuankoyo da
jiin da undi fiuu Berea ja na kasjnu'un
da nuu Silas jiin Timoteo ja na kinkoyo
yachi da nuu kande Pablo. Yukan ti ni ka
nandeokuiii chaa un undi fiuu Berea.

Kande Pablo fiuu Atenas

16 Ndatu Pablo, Silas jiin Timoteo fiuu
Atenas. Ni ndatu da, ti ni jini da ja ka
iyo kua'a santu ni ka sa'a yivi yukan ti
ka nchafu'un i, ti ni kukui'ya ini da.
17Yukan kuu ja ni ka'an kua'a da jiin
tendi'i yivi un. Ni ka'an da jiin yivi Is-
rael ini vefiu'un nuu ka nchafu'un. Suni
ni ka'an da jiin yivi inga nacién ja ka
nchafiu'un da Yandios. Suni taka kivi
ni ka'an da nuu yivi ka'iin nuu ya'u.
18 Yukan ti ni ka ka'an yivi un jiin Pablo.
Tijni yivi un ka skua'a jnu'un epictireo,
suni tijni ka skua'a jnu'un estoico. Ni
ka'an Pablo nuu yivi un, ti yivi un ni ka
keja'a ka ka'an:

—iNaa jnu'un ka'an chaa ja'a ja ka'an
xaan da, ko siin xaan jnu'un ka'an da!
—ni ka kachi yivi un.

Sava yivi un ka ka'an:

—Ka'an da ja iyo inga Yandios —ni ka
kachi.

Sia'an ni ka ka'an yivi un, chi ni ka'an
Pablo jnu'un Jests, ti suni ni kachi da ja
ka nandoto tuku ndiyi. 1°Ni ka jni yivi
un Pablo, ti kuankoyo jiin da nuu yuku
nani Aredpago. Yukan ka ndututu chaa
ka kuna'nu fiuu Atenas ka ndajnu'un da.
Yukan ti ka kachi da nuu Pablo:

—Kani na jnu'un kuu jnu'un xna'an ra
nuu yivi ja'a, 20 chi siin xaan ka'an ra. Tu
ja'i kunso'o ri naa ri na jnu'un ka'an ra.
Ka kuni ri naa ri na jnu'un kuu —ni ka
kachi da.

21 Tendi'i yivi fiuu Atenas ka kuni
ka'an taka jnu'un jaa un. Suni ka kuni
kunso'o taka jnu'un jaa un, chi sia'an
kanda. Tukaa iyo inga jnifiu ka sa'a. Suni
sia'an sa'a yivi fiuu un, ti suni sia'an sa'a
inga yivi chakoyo fiuu un. 22Yukan ti
ni jakuifii Pablo ma'fiu nuu ni ka ndu-
tutu chaa ka kuna'nu nuu yuku Areé-
pago yukan, ti ni keja'a ka'a da nuu chaa
Atenas:

—Tendi'i ni'in, chaa ka kufia'nu naa
ni, jini na ja ka nchafiu'un ni ini ni
kua'a santu. 23Ni jikonuu na fiuu ni, ti
ni jini na taka santu ja ni ka sa'a, ti ka
nchafiu'un ni. Suni ni jini na #in nuu kun-
cha iin santu, ko tundo kancha. #in le-
tra jika altar un ja ka'an: “Tu ka jini ri
Yandios un.” Ka nchafiu'un ni un, ko tu
chaku ini ni. Vijna na kachi na nuu ni
nava kuu —ni kachi Pablo.

Siin Pablo ka'an da:

24_Yukan kuu Yandios ja ni sa'a
fiuyivi jiin taka ja iyo fuyivi. Ni ta'u
ya jnifiu andivi, ti suni ni ta'u ya jnifiu
fiuyivi ja'a, ko tu nandi'i ya iin ve'e ja
sa'a yivi ja kuncha ya, nanu ka sa'a yivi
ja kuu santu. 25 Tu nandi'i ya ja chindee
yivi ya, chi tundo kumani nuu ya. Maa
ya ja'a tendi'i ja iyo. Maa ya sa'a ja ka
chaku yo, ti jaan tachi yo. 2°n ni yivi
ni sa'a Yandios undi nuu. Yukan ti ni
ka nduu kua'a yivi, ti ni sa'a ya ja na
kuchaku yivi ni fiuyivi. Ni kachi Yan-
dios nasa na'an kuchaku iin iin yivi, ti ni
kachi ya nanu kunchuku yivi. 27 Sia'an ni
sa'a Yandios nava na kachi yivi: “¢Ndoo
ni kuu sia'an? Ti sia'an sa na nanduku
yivi Yandios, ko tu yii nani'in yivi ya.”
28Nj sa'a ya ja chaku yo. Ni sa'a ya ja
jikonuu yo, ti sa'a yo taka jnifiu. Suni
sia'an ni ka ka'an tijni chaa tu'va fiuu ni
undi najana'an na ni ka ka'an da: “Yan-
dios ni sa'a yo'o.”

29 Yukan kuu ja tu va'a ka ndo'o ini ni
ja kaa Yandios nanu ka ndo'o ini yivi.
Ni ka sa'a i santu nava ni ka ndo'o ini i,
ansu Yandios kuu ja ni ka sa'a yivi jiin
oro, ni ja ni ka sa'a jiin plata, ni ja ni ka
sa'a jiin yuu. Tu va'a ja ni ka ndo'o ini ni
ja sia'an kaa Yandios, chi maa ya ni sa'a
yo'o. 30 Undi najana'an tu ni ka jini yivi
jnifiu ka sa'a i. Tundo ni sa'a Yandios jiin
yivi un, ko vijna ti ni kuni ya ja tendi'i
yivi na nakani ini i nuu kuachi i. 31 Kuni
ya ja na kuu sia'an, chi ni kachi ya ja na
koo iin kivi na xndichi ya tendi'i yivi, chi

ni ja'a ya jnifiu nuu iin chaa ja na nde'e
da nu ni sa'a va'a yivi, xi ni sa'a kue'e
i, ti chaa un ka'an da mani jandaa. Ti
ni naxndoto ya chaa un nuu ka'iin ndiyi
un ja nakuni yo na kaa chaa xndichi nuu
yivi un —sia'an ni kachi Pablo.

32Nu ni ka jiniso'o ja ni ka'an Pablo
ja nandoto tuku ndiyi, sava da ni ka kuu
ichi ini, ti sava da ni ka kachi:

—1Inga jinu sa na kunso'o ri naa ri nasa
nandoto tuku ndiyi —ni ka kachi da.

33 Yukan ni kee Pablo nuu ka'iin da un,
ti kua'an da. 34Tijni yivi un ni ka na-
jna'an jiin Pablo, ti ni ka kandixia. ¥n
chaa un ni nani Dionisio. Suni ni kuu da
iin chaa kufla'nu fiuu un. ¥n fiasi'i un ni
nani Damaris. Suni sia'an ni ka kandixia
uu ga yivi un.

Kande Pablo niuu Corinto

Ni kee Pablo fiuu Atenas ti kua'an
]. 8 da fiuu Corinto. 2Yukan ni nde-
jna'an Pablo jiin i#in chaa Israel nani
Aquila. Ni kuu da iin chaa fiuu Ponto. Sa
jaku kivi ni jakoyo da yukan jiin fiasi'i
da nani Priscila, chi ni ka kee da fiuu
Italia. Ni ka kee da yukan, chi Claudio
ni keni'in tendi'i yivi Israel kanchuku
fiuu Roma yukan. Claudio ni ta'u jnifiu
ni fiuu Italia. Ni ja'an Pablo ve'e Aquila
jiin Priscila. 3 Ti yukan ni kuncha da jaku
kivi, chi iin ni jnifiu ni ka sa'a da naa da.
Ni ka sa'a da ve'e jiin sa'ma. Ni ka sa'a
ndinduu da jnifiu un, ti sia'an ka ni'in
da xu'un da. 4 Taka sdbado ni ja'an Pablo
vefiu'un nuu ka nchafiu'un yivi Israel un,
ti ni ka'an da. Ni ka'an da nuu yivi Israel,
ti suni ni ka'an da nuu yivi inga nacién,
chi kuni da ja na kandixia yivi un Jests.
5Yukan ti Silas jiin Timoteo ni ka
kee da fiuu Macedonia, ti ni jakoyo da
yukan. Ti Pablo ni keja'a ni ini da ka'an
da jnu'un Yandios. Ni skua'a da jiin yivi
Israel un, ti ni kachi da:
—Kandatu ra Cristo naa ra. Ko na
kachi ri nuu ra ja Jests kuu Cristo, chi

Yandios ni taji ya ja ta'u ya jnifiu fia'nu
—ni kachi da.

6 Ni ka keja'a ka kuiti ini yivi Israel un
nuu Pablo, ti ni ka ka'an kue'e da nuu da.
Yukan ti ni kisi Pablo sa'ma da, chi tukaa
kundee ini da jiin jnu'un ni ka ka'an yivi
un, ti ni kachi da:

—Kuachi maa ra naa ra nu tu nanita'u
ra naa ra. Tu na kuachi ru'u, chi ja ni ka
kachi ri nuu na nava ni kachi Yandios.
Vijna ti na ki'in ri, ti na ka'an ri jnu'un
Yandios nuu yivi inga nacién —ni kachi
da.

7 Ni kee da vefiu'un Israel un, ti kua'an
da ve'e iin chaa nani Justo, ja kancha
xiin vefiu'un un. Suni ni nchafiu'un da
Yandios. &Ko iyo iin chaa nani Crispo ja
ni yinda'a vefiu'un Israel un. Maa da jiin
tendi'i jna'an da ni ka kandixia da Jests.
Suni kua'a yivi fiuu Corinto ni ka jiniso'o
jnu'un Yandios, ni ka kandixia i Jests, ti
ni ka janducha i. %-10Yukan ti ni skoto
jani nuu Pablo iin jakuaa, ti ni kachi Yan-
dios nuu da:

Tu yu'u ra siin ra ka'an ra jnu'un ri,
chi chindee ri ro'o, ti tundo sa'a yivi jiin
ra. Siin ka'an ra ti tu kasiyu'u ra, chi iyo
kua'a xaan yivi fiuu ja'a ja na kandixia
ru'u —ni kachi ya nuu jani un.

yukan ti ni kendo Pablo fiuu Cor-
into un ni kuncha da iin kuiya sava, ti
ni skua'a da jnu'un Yandios jiin yivi un
naa i.

12 Galién ni nani iin chaa ni ta'u jnifiu
ni fuu Acaya un. Ni ka nduu iin nuu
ini chaa Israel un, ni ka jnii da Pablo
ti kuankoyo da jiin da nuu Galién. 13 Ti
yukan ni ka kachi da:

—Ka'an chaa ja'a ja na kunchafiu'un
yivi Yandios, ko ansu sia'an ka'an ley yo
—ni ka kachi da.

14 Ja kuni ka'an Pablo, ti ni kachi Gal-
i6n nuu yivi Israel un:

—Nde'e naa ra, tundo ni sa'a chaa ja'a.
Nu ni sakui'na da, xi ni ja'ni da iin ndiyi,
sa na kunso'o ri jnu'un ka ka'an ra naa

ra, ko tundo ni sa'a da. 15Na kachi ri ja
kuu maa ra naa ra. Ka kuni chakuachi ra
da ja skua'a da inga jnu'un. Siin jnu'un
ka'an da, ti siin kuu ley ra naa ra. Tu
kuanta'u ri jnu'un ka ka'an ra naa ra —ni
kachi Galién.

16Yukan ti ni keni'in da yivi un
kuankoyo fuera. 17 Yukan ti tendi'i chaa
griego un ni ka jnii da Soéstenes ja
kufia'nu vefiu'un chaa Israel un, ni ka
ja'a da tau chaa un yuxe'e sticia un, chi
tu ni ka jajna'an ini chaa Israel un, ko
Galién tu ni nde'e da un.

Ni nandeokuiii Pablo fiuu Antioquia
ti kua'an da jinu kuu uni

18 Tijni ga kivi ni kuncha Pablo fuu
Corinto. Yukan ti ni ka kanxia'u da jiin
yivi ka kandixia un, ti kua'an da ichi
fiuu Cencrea, ja kuu iin ndafiuu Siria.
Suni kua'an Aquila jiin Priscila. Ni ka
jakoyo da fiuu Cencrea. Yukan ni sete
Pablo ixi xini da, chi ja ni sinu da jnu'un
ni kachi da nuu Yandios. Yukan ni ka
kivi da barco ti kuankoyo da ichi fiuu
Siria. 191Ichi kuankoyo da ni ka ya'a da
fiuu Efeso. Yukan ni ka kendo Aquila jiin
Priscila, ti ni ja'an Pablo vefiu'un nuu
ka nchafiu'un yivi Israel kanchuku fiuu
yukan, ti ni ka'an da jnu'un Yandios nuu
yivi un. 20Ni ka kuni yivi un ja na kendo
Pablo tijni kivi un, ko tu ni kuni da. 21 Ni
kuu hora ka'an da ja ki'in da, ti ni kachi
da:

—No'on ri fiuu Jerusalén, chi koo iin
viko, ti kuni ri kunde ri yukan. Nu na
kachi Yandios ti nandeokuiii tuku ri —ni
kachi da.

Ni kee da nuu Efeso un, ti kua'an da
ichi yu'u mar. Yukan ni kivi da barco.
22Yukan ni ya'a da fiuu Cesarea, ti ni
jaa da fiuu Jerusalén. Yukan ni kanxi-
a'u da jiin yivi ka kandixia Jests un, ti
sa kua'an da fiuu Antioquia. 23 Na'an ni
kuncha da fiuu Antioquia. Yukan ni kee
tuku da, ti ni nandeokufii da fiuu Gala-

cia. Ni naya'a da fiuu Frigia. Ni ya'a da
ndi iin ndi #n fiuu yukan, ti ni ja'a da
jnundee ini tendi'i yivi ka kandixia Jests
un.

Ni ka'an Apolos fiuu Efeso

24Na ni ya'a Pablo fiuu yukan, iin chaa
Israel ni jaa da fiuu Efeso. Ni nani da
Apolos, ti ni kuu da chaa Alejandria. Ni
ka'an va'a da jnu'un Yandios, ti nakuni
va'a da tutu Yandios jana'an. 25Skua'a
da jnu'un Jests. Ni ka'an ni ini da, ko tu
jini ndi'i da jnu'un Jests. Nini jnu'un ni
ka'an Juan ni jini da, ti Juan ni skuan-
ducha da yivi. 26 Tu ni yu'u da ti ni ke-
ja'a ka'an da jnu'un un ini vefiu'un nuu
ni ka nchafiu'un yivi Israel un. Ni ka jin-
iso'o Aquila jiin Priscila nava ni ka'an
da. Yukan kuu ja ni ka kana da chaa, ti ni
ka xndaku ndaa da nuu da nava ni jna'an
Jestis undi na ni ji'i Juan. 27 Yukan ti
Apolos kuni da ki'in da Acaya. Ni ka
chindee yivi ka kandixia fiuu Efeso un
maa da, ti ni ka sa'a i iin tutu nuu yivi ka
kandixia Acaya. Ni ka kachi i: “Kuanta'u
Apolos.” Sia'an ni ka chiso da, ti kua'an
Apolos. Ni ja'a da jnundee ini yivi ka
kandixia un. Ja ni ka kandixia yivi un
Jests, chi ni chindee Yandios maa i. 28 Ni
ka jini yivi un ja ni nachiso ndaa Apolos
nuu yivi Israel, chi ni ja'a Yandios jnifiu
nuu da. Yukan kuu ja ni skua'a da nava
ka'an tutu Yandios. Ni kachi da nuu yivi
Israel un:

—Ka ndatu ra Cristo naa ra. Ko na
kachi ri nuu ra ja Jesds ni kuu Cristo,
chi ni taji Yandios ja ta'u ya jnifiu fia'nu
—ni kachi da.

Kande Pablo fiuu Efeso

1 9 Apolos ni kendo da fiuu Corinto,

ti Pablo kua'an da yuku fiuhtin
fiuu Asia un, ti ni jaa da fiuu Efeso. Ni jaa
da nuu iin tijni yivi ka kandixia jnu'un ni
ka'an Juan ja ni skuanducha. 2 Ti ni jika-
jnu'un da nuu da, ti ni kachi da:

—¢Ni ka ni'in ra Espiritu Santo kivi ni
ka kandixia ra nu? —ni kachi da.

Ti ni ka kachi da nuu Pablo:

—Ni tu jini ri nu iyo Espiritu Santo
—ni ka kachi da.

3Ti ni jikajnu'un tuku Pablo nuu da
naa da, ti ni kachi da:

—¢Nasa ni ka janducha ra naa ra? —ni
kachi da.

Ni ka kachi da nuu Pablo:

—Ni ka janducha ri nava ni kachi
Juan.

4Ti ni kachi Pablo nuu da:

—Juan ni skuanducha da yivi jiin
nducha nu ni ka nakani ini da nuu
kuachi da. Ni kachi da nuu yivi ja kii
inga chaa, ti yivi un na kandixia i ja chaa
un kuu Jests, ya kuu Cristo. Sia'an ni
ka'an Juan —ni kachi Pablo.

5Nu ni ka jiniso'o da jnu'un ni ka'an
Pablo, ti ni ka janducha da, chi ni ka
kandixia da ja Jesiis kuu Cristo. ® Yukan
na ti Pablo ni chuxndee da nda'a da siki
da naa da, ti ni ka ni'in da Espiritu Santo,
ti ni ka keja'a da ka ka'an da inga yu'u
yivi, ti suni ka ka'an da jnu'un Yandios.
7 Ti ka iyo yajni uxi uu jna'an da.

8Nu uni yoo ni kunde Pablo un, ni
ja'an da vefiu'un nuu ka nchafiu'un yivi
Israel un. Tu ni yu'u da ja ka'an da
jiin yivi un, ti ni xna'an da nuu da naa
da, ti kua'a jnu'un ni ka'an da nasa
ta'u Yandios jnifiu.  Yukan ni ka'iin tijni
yivi Israel ja ni'in xaan ini da. Tu ni
ka kandixia da jnu'un ni ka'an Pablo.
Ti ni ka kachi da jiin jna'an da un
ja tu iyo va'a jnu'un Jests. Yukan ti
Pablo ni kuxio da nuu ve'nu'un da, ti
ni kuu siin da kua'an da jiin chaa ni
ka kandixia jiin da un. Ti ni naya'a da
iin skuela chaa nani Tiranno. Yukan ti
taka kivi ni xna'an Pablo jiin taka yivi
ka jakoyo skuela un. 1°Ni skua'a da uu
kuiya yukan. Ti tendi'i yivi kanchuku
ndafiuu Asia un ni ka jiniso'o i jnu'un
Jests. Ni ka jiniso'o yivi Israel, ti suni

ni ka jiniso'o yivi inga nacién. 11 Ni sa'a
Pablo kua'a jnifiu fia'nu yukan, chi ni
chindee Yandios maa da, ti ni ka jini
yivi un nava sa'a jnifiu Yandios. 12 Ti yivi
un ni ka yinda'a i sava'ni ga pafiitu xi
sava'ni ga sa'ma, ja ni kue'e Pablo, ti ni
ka yinda'a i nuu yivi ka ku'u, ti yivi un
ni ka nduva'a i. Suni ni ka yinda'a i nuu
yivi ka jna'an tachi xaan, ti tachi xaan un
ni kee kua'an, ti ni ka nduva'a yivi un.

13 yukan ka jikonuu tijni chaa Israel ja
suni ka kenchaa da tachi xaan nuu yivi,
chi ka kuu da chaa tasi. Ka kuni kenchaa
da tachi xaan un nuu yivi jiin sivi Jests,
ti ni ka kachi da jiin tachi xaan un:

—Pablo ni ka'an jnu'un Jests. Jiin
jnifiu ni ta'u Jests ka'an ri, ti kuan kee
naa ra —ni ka kachi da.

l4Sja'an ni ka sa'a ndi uxia se'e Es-
ceva, iin chaa kuu sutu kufia'nu. 1> Ni ka
kachi da jnifiu ta'u Jests nuu tachi xaan
un, ti tachi xaan un ni ka kachi:

—Jini ri nau ja kuu Jests, ti jini ri nau
ja kuu Pablo, ko tu jini ri nau ja kuu ro'o
naa ra, chi tu ka ta'u ra jnifiu fia'nu —ni
ka kachi tachi xaan un.

16 Yukan ti chaa ka jna'an tachi xaan
un, ni kanda da siki chaa kuachi un ni
jnii da i, ti ni ja'a da tau i ja undi ni
ka tuji i. Ni tevichi lii da suchi un naa
i. Sia'an ni ka kee i ve'e un, ni ka jinu
i. 17 Yukan ti tendi'i yivi fiuu Efeso ni ka
jiniso'o nava ni ka jna'an suchi un. Ni ka
jiniso'o yivi Israel, ti suni ni ka jiniso'o
yivi inga nacién. Yukan kuu ja tendi'i
yivi un ni ka keja'a ka yu'u da, ti ni ka
keja'a ka ka'an da ja fia'nu kuu jnifiu ni
sa'a Jests.

18 Kua'a yivi ni ka kandixia Jesus, ti
vekoyo i ka ka'an i ja tu iyo va'a jnifiu
ni ka sa'a i niku. 19Ni ka kachi kaji i
nasa ni ka xnda'u i yivi. Chaa tasi un ni
ka yinda'a da tutu tasi, ti tendi'i yivi un
ni ka jini ja ni ka ja'ma da un. Ti ni ka
tava da nasa nchaa tutu un, ti ni ka jini
da ja nchaa uu xiko uxi mil xu'un plata.

20Sia'an ni jichanuu jnu'un Yandios, ti
ni ka kandixia kua'a yivi un, ti Yandios
ni ja'a ya jnundee ini nuu yivi un.

2lYukan ni ndo'o ini Pablo ja nan-
deokuiii da ndafiuu Macedonia. Ya'a
da ndafiuu Macedonia. Ya'a da ndafiuu
Acaya, ti no'on da undi Jerusalén, ko ni
kachi da:

—Nu na ya'a ri Jerusalén, ti ki'in ri
undi Roma —ni kachi da.

22yukan ti ni taji Pablo Timoteo
jiin Erasto undi Macedonia, chi ni ka
chindee da jiin da, ti ni kendo Pablo jaku
ga kivi fiuu Asia.

Ni ka ndondaa yivi Efeso

23Ti kivi un ni ka ndondaa yivi Auu
Efeso, ja kua'a yivi ni ka kandixia Jests.
24Ni iyo iin chaa ni nani Demetrio. Ni
sa'a da jnifiu jiin plata, ti ni ka natej-
na'an da mani santu kuachi. Nanu santu
ni nani Diana. Ti chaa ka sa'a jnifiu jiin
da un, ni ka ni'in kua'a da xu'un, chi ni
kuu ya'u xaan. 2°Ti Demetrio un ni nas-
tutu da taka chaa un jiin uu ga chaa ka
sa'a jnifu siki jnifiu un, ti ni kachi da:

—Taa, ja ka jini yo ja jiin jnifiu ja'a ka
ni'in kua'a yo xu'un. 26 Ko jini yo ja ka'an
Pablo ja santu kuachi ka sa'a yo, ansu
maa Yandios kuu. Ti sia'an ni skandixia
da kua'a yivi, ti tukaa ka jaan i santu ka
sa'a yo. Ti ansu nini fiuu Efeso ja'a, chi
ni fiuu Asia. Sia'an ka jini yo nava sa'a
da. 27 Chi nu tukaa kuaan yivi santu ka
sa'a yo, ti tu iyo va'a nu sia'an, ko vi'i
ga kuu nu na xndoo da ja tukaa kun-
chafu'un da santu Diana, chi maa fa
kuu iin santu ja kuu fia'nu ga. Vijna ni
fiuyivi ka nchafiu'un i santu un. Sandau
xi jaa #in kivi ti tukaa kunchafiu'un i Di-
ana —ni kachi Demetrio.

28 Nu ni ka jiniso'o da jnu'un ni ka'an
Demetrio, ni ka kuiti xaan ini da, ti ni ka
kanajiin da:

—iDiana, fiuu Efeso ja'a, kuu iin santu
kufia'nu ga! —ni ka kachi da.

29Yukan ti ni ka ndondaa yivi ni tu'u
fiuu yukan, ni ka jni yivi un Gayo jiin
Aristarco, uu chaa fiuu Macedonia, chi
ka yaku da jiin Pablo. Ti taka yivi fiuu
un ni ka ndututu #in nuu iyo junta ni tu'u
Auu. 39Kuni ki'in Pablo nuu ka kanajiin
yivi un, ti ni ka ka'an da jiin da, ko chaa
ka kandixia jiin da tu ni ka ja'a da jnu'un.
31Ti yukan ka'iin tijni chaa fiuu Asia, ja
ka kuu mani da jiin Pablo. Suni ni ka
kasjnu'un da nuu Pablo ja tu ki'in da un.
32Ti nuu junta un ni ka keja'a ka kana-
jiin yivi. Tijni ni ka ka'an iin jnu'un, ti uu
ga ni ka ka'an inga jnu'un, chi ni ka ku-
vaa da ka kanajiin da. Kua'a da tu ka jini
ndoo ni ka ndututu da. 33 Ti chaa Israel
un ni ka chinda'a da i#in chaa nani Ale-
jandro, ja na ka'an da nuu tendi'i yivi,
ni ka jani sava yivi un jnu'un nuu da
ndoo ni ka ndututu da, chi tu jini kuiti
da. Yukan ti Alejandro ni sa'a da sefia
jiin nda'a da ja na kasiyu'u yivi un, chi
kuni kachi da ja ansu chaa Israel ni ka
ndondaa siki fiuu un. 34 Ko nu ni ka jini
yivi un ja kuu da iin chaa Israel, ti ni ka
kanajiin yivi un yajni uu hora, ti ni ka
kachi da:

—Diana, fiuu Efeso ja'a, kuu iin santu
kufia'nu ga —sia'an ni ka kana jiin da.

35 Yukan ti iin chaa kuu secretario fiuu
un, nu ni kundee da ni ka jasiyu'u yivi
un, ti ni keja'a ka'an da nuu i:

—Ni'in naa ni chaa fiuu Efeso, ka jini
yivi ni tu'u nuyivi ja ka jito va'a yo ve'e
Diana, chi kuu fia in santu kufia'nu ga.
Suni jini da ja ka jito yo santu ni kinikava
undi andivi. 36Ti tu ni iin yo kachi ja
ansu jandaa kuu. Kasi yu'u ni naa ni. Ti
tukaa ndoo ka'an ni naa ni, chi tu ni ka
jani va'a ini ni. 37 Ti ka yinda'a ni Gayo
jiin Aristarco. Tu ni ka sakui'na da ini
ve'e Diana, ni tu ka ka'an da siki Diana.
38Ti nuu Demetrio jiin uu ga chaa ka
sa'a jnifiu jiin da un, ka fiu'un kuachi
da jiin yivi, ti na kin kankuachi da nuu
juez jiin nuu juzgado, na kankuachi da

nuu justicia nava na ni'in da ichi da.
39Nu inga jnifiu ka jikan ni naa ni, kuu
kakan ni nuu iin junta nava ka'an nuu
ley. 40Sia'an sa'a ni naa ni, chi kuu
kankuachi i siki ni, ti kachi i ja ni ka
ndondaa ni naa ni siki justicia ja ni ka
ndututu ni ja'a. Ti nu na kuni justicia ja
ni ka ndututu ni naa ni vijna, ti kajnu'un
da ni'in naa ni, ti tundo kachi ni nuu da
—ni kachi secretario un.

41 Nu ni ndi'i ni ka'an da sia'an, ti ni
nataji da taka yivi un kuano'on i ve'e i.

Kua'an Pablo fiuu
Macedonia jiin fiuu Grecia

Nu ni ndi'i ni ka jicha nuu yivi
20 ni ka kanajiin nuu junta un. Ti
Pablo ni ndututu da jiin yivi ka kandixia,
ti ni ja'a da jnundee ini nuu yivi un, ti
ni ka kanxia'u da jiin yivi un ti kua'an
da undi fiuu Macedonia. 2Ni ya'a da fiuu
Macedonia ti ni jikonuu da taka fiuu un
ni ja'a da jnundee ini nuu taka yivi ka
kandixia jnu'un Jests. Yukan ti ni ya'a
da undi ndafiuu Grecia. 3Ni kendo da
yukan uni yoo. Ni jaa iin kivi ja kuni
ki'in da barco ja ki'in da undi ndafiuu
Siria. Yukan ti ni ni'in da jnu'un chaa
Israel ka ndo'o ini da ja ka'ni da chaa.
Yukan ti ni ndo'o ini da ja nandeokuni da
fiuu Macedonia. 4 Ti kua'an Pablo jiin iin
chaa nani Sépater, chaa fiuu Tesaldnica.
Suni Gayo, chaa fiuu Derbe, jiin Timo-
teo kuankoyo da jiin da. > Tendi'i da
kuankoyo da fiuu Filipos. Ti ni kendo da
jaku kivi jiin Lucas, ti uu ga chaa un ni
ka kandu da kua'an da. Ti ni ka ndatu
da safia undi fiuu Troas. Nu ni ya'a viko
ka yee da staa stila tu yi'i levadura, ti ni
ka kivi na iin barco ti kua'an na. Ti nuu
u'un kivi ni ka janujna'an naa da undi
fiuu Troas, ti yukan ni ka kendo na uxia
kivi.

Kande Pablo fiuu Troas

7%#n kivi domingo ni ka ndututu na
jiin taka yivi ka kandixia, ti ni ka yee
na staa ja ni ka nuku'un ini na kivi ni
kuxini Jests. Ni ka'an Pablo jnu'un Jests
nuu yivi un undi fiuy, chi inga kivi kuni
ki'in da. 8Ti kua'a yiti ka kayu nuu ni
ka ndututu da, ka'iin da iin ve'e kendo
nuu sukun. 2 n chaa lulu nani da Eutico,
nukoo da yu'u ventana un. Ti vanuxia
ja ni siin Pablo ka'an da, ti ni chaa
ma'na nuu chaa lulu un, ti ni kanakava
i. Kanakava i uni piso undi nuu fiu'un.
Ni ji'i yi. 19Yukan ti Pablo ni kuun da
nuu ni kanakava chaa lulu un, ti ni jinu
da siki i, ti ni nanuu da i. Yukan na ti ni
kachi Pablo nuu yivi un:

—Koto yu'u ra naa ra, chi chaku i —ni
kachi da.

11 yukan na ti ni ndaa Pablo nuu ka'iin
da un. Ni ka yee da staa jiin yivi un, ti ni
siin da ka'an da undi ni kuxian inga kivi
ti kua'an da. 12 Chaa lulu un ni nandoto
tuku da, ti kuano'on da ve'e da. Yukan
kuu ja ni ka kusii xaan ini yivi un.

Kua'an Pablo jiin chaa ka
jika jiin da fiuu Mileto

13Yukan ti ni ka kandu na, ti ni ka
kivi na iin barco. Ti kua'an na undi Asén,
nuu ni ka ndatu na Pablo. Sia'an ni kuu
ini maa da, chi ni jika ja'a ka kua'an da
undi fiuu un. 14Yukan ni ka ndejna'an
na jiin Pablo fiuu As6n un. Ni kivi da jiin
na naa na ini barco un, ti kuankoyo na
undi Aiuu Mitilene. 15Kee na kuankoyo
na yukan jiin barco, ti inga kivi ni ka ya'a
na fiuu Quio, ti inga kivi ni ka ja'an na
fiuu Samos. Ni kendo na jaku kivi fiuu
Trogilio, ti undi inga kivi sa ni ka jaa na
undi fiuu Mileto. 16 Tu ni ka ja'an na fiuu
Efeso, chi Pablo tu ni kuni da kendo da
fiuu Asia yukan. Sia'an ni sa'a da, chi ni
ndi'i ini da ja kuni da jaa yachi da fiuu

Jerusalén. Nu na kuu yachi da, ti kuni da
nasa'a da viko ta'u itu xi triu.

Jnu'un ni ka'an Pablo nuu chaa ka
yinda'a yivi kandixia fiuu Efeso

17 Undi fiuu Mileto ni kana Pablo taka
chaa ka yinda'a yivi ka kandixia Jests
fiuu Efeso, ja na ki'in da undi nuu kancha
Pablo. 18 Nu ni ka jakoyo da nuu kancha
Pablo, ti ni kachi Pablo jiin da:

—Ni'in naa ni, ja ka jini ni nasa ni chaa
na, na ni chaa na fiuu Asia. 19Ni sa'a na
jnifu ni ta'u Yandios. Tu ni sa'a vixi na
maa na. Kukui'ya xaan ini na jiin taka
nundo'o ka sa'a yivi nuu na. Ni ndo'o
nene na, chi chaa Israel ni ka sa'a nde-
va'a da jiin na. 20Ka jini ni ja tu yu'u
na ka'an na jnu'un Yandios nuu ni, ja na
kendo va'a ni naa ni. Ni skua'a na jiin ni
naa ni nu ni ka ndututu ni, ti suni undi
ve'e ni. 21 Ni ka'an na nuu yivi Israel, ti
suni nuu yivi inga nacién. Ni ka'an na
ja na nakani ini da nuu kuachi da, ti na
kandixia da ja Jests kuu Cristo.

22Vijna ti ki'in na Jerusalén, chi sia'an
kuni maa Espiritu Santo, vasu tu jini na
ndoo jna'an na yukan. 23Taka fiuu ni
kii na, ni kachi Espiritu Santo nuu na
ja koo ndo'o koo nene na, chi ki'in na
vekaa. 24 Ko tu ndi'i ini na ja yukan. Vasu
na ka'ni yivi safia, tundo jitu ini na, chi
ndo'o ini ja siuku na jnifiu ni ja'a Jests
nuu na, ja na ka'an na jnu'un Yandios.
Ti sia'an kuu ja kusii ini na. Kuu xaan
ini na ka'an na jnu'un Yandios nava kuu
ini maa ya, ja kunda'u ini ya yivi naa i.

25Taka nuu kanchuku ni na ni ya'a
na, ti ni ka'an na jnu'un ja kuu kivi i
nda'a Yandios ti ta'u ya jnifiu nuu i. Vi-
jna ti ndo'o ini na ja tukaa kuni ni safia
fiuyivi ja'a. 26 Ja yukan kuu ja na kachi
na nuu ni naa ni, ja tu na kuachi na nu
tu ni kandixia ni #n yivi jnu'un Jests.
27 Sia'an na kachi na nuu ni, chi ni ka'an
ndaa na taka jnifiu ta'u Yandios nuu ni.

28 Ja yukan kuu ja koto ni maa ni naa ni.
Suni koto ni fianijna'an ni ja ni kandixia
Cristo, chi Espiritu Santo ni ja'a ya jnifiu
un nuu ni. Ja Jesas ti nanita'u yo, chi ni
jati ya nifi ya ti ni ji'i ya ja yo'o naa yo.

29 Yukan kuu jnu'un ja'a na nuu ni, ja
koto ni maa ni naa ni. Chi nu na ya'a na
ki'in na, ti jini na ja kikoyo yivi koto u'u
ni'in naa ni, ti kuni xnaa i jnu'un Yan-
dios, ti xnda'u i ni'in naa ni. 39Iyo sava
ni naa ni keja'a xndofia'an, ti xnda'u ni
naa ni ja tukaa siin ni jnu'un Yandios.
31 Ja yukan kuu ja kuni na ja koto va'a
ni maa ni naa ni. Ti nuku'un ini ni safia
ja uni kuiya ni xna'an na nuu ni, ti ni xn-
daku na nuu ni, chi ndi kivi ndi fuu ni
skua'a na jiin ni, ti tu ni kuxio na nuu ni.
Suni ni nde'e na ti'li ja kuu ni'in naa ni
nuu Yandios. 32 Tendi'i ni'in, mani fani
yo naa yo, ha'an ni naa ni ti na chi'i
na ni'in nda'a Yandios naa ni. Jnu'un ya
ka'an ja kunda'u xaan ini ya. Nu skua'a
ni jnu'un ya, ti chindee chitu ya ni'in naa
ni ja ni ka kandixia ni ya. Ti kinkoyo
ni kunchuku ni jiin Yandios undi andivi
jiin uu ga yivi ni nakaji maa ya. 33 Tu ni
ndo'o ini na ja kuu maa na xu'un ni, jiin
sa'ma ni. 34Ka jini va'a ni ja ni sa'a na
jnifnu jiin nda'a na jiin ja'a na, ti ni ni'in
na taka ja nandi'i na. Suni ni ni'in na
taka ja ka nandi'i chaa ni kunchuku jiin
na. 35Sia'an ni xna'an na, ja na sa'a yo
jnifu, ti chindee yo nuu uu ga yivi nda'u.
Nuku'un ini ni jnu'un ni kachi Jests, na
ni ka'an ya: “Kusii ga ini yivi ja chindee
ni yi, ti vi'i ga kusii ini maa ni nuu i”, ni
kachi Jests —kachi Pablo.

36Nu ni ndi'i ni ka'an Pablo sia'an, ni
jakunjiti da, ti ni kanajaa da Yandios jiin
tendi'i yivi un. 37 Ti tendi'i yivi un ni ka
nde'e i. Ni ka nanuu i, ti ni ka teyu'u i
nuu Pablo. 38 Ko kukui'ya xaan ini i, chi
ni kachi Pablo ja tukaa nakunijna'an i
jiin da. Ni ka jan chu'un ichi i da undi
nuu barco, ti ni ka kanxia'u i jiin Pablo.

Kua'an Pablo fiuu Jerusalén

Nu ni ka kendo fanijna'an yo, ti
2 1 kuankoyo ndoo na undi fiuu Cos,
ti inga kivi, undi fiuu Rodas. Yukan ti
kuankoyo na undi fiuu Patara. 2 Yukan ni
ka kivi na inga barco ja kua'an undi fiuu
Fenicia, ti kuankoyo na. 3Nu kuankoyo
na ni ka jini na fiuu Chipre ja ni kendo
ichi nda'a sajni ichi kuankoyo na, ti ni ka
siin na undi fiuu Siria. Yukan ti ni jakoyo
na fiuu Tiro, chi barco un ni xndoo jaku
ndajnifiu fiuu un. 4Ti ni ka nanduku na
yivi ka kandixia kanchuku fiuu un, ti ni
ka kendo na uxia kivi jiin da. Ni ka kachi
da nuu Pablo:

—Tu ki'in ni fiuu Jerusalén —ni ka
kachi da.

Sia'an ni ka kachi da nuu Pablo, chi
sia'an ni ka jini da jiin inijnuni Espiritu
Santo. °Ti ni jaa kivi kinkoyo tuku na,
ti fianijna'an yo jiin fiasi'i da, jiin se'e
kuachi da, ni ka jan chu'un ichi da safia
naa na undi yu'u fiuu un. Yukan ti ni ka
jakunjiti naa na na yu'u mar un, ti ni ka
jikanta'u na nuu Yandios yukan. ® Yukan
ti kuankoyo na. Ka kivi tuku na barco, ti
maa da naa da, ni ka nandeokuiii da ve'e
da.

7 Sia'an ni kekoyo na fiuu Tiro, ti ni ka
jakoyo na undi nuu Tolemaida. Yukan
ni ka kanxia'u na jiin yivi ka kandixia
jnu'un Jestis un. Ni ka kendo na iin
kivi jiin da naa da. 8Ni kundijin inga
kivi ti kuankoyo na. Ni ka jaa na fiuu
Cesarea, ti ni ka ja'an na ve'e Felipe,
chaa ka'an jnu'un Yandios. Kuu da iin
chaa junukuachi ja ni nakaji yivi ka
kandixia fiuu Jerusalén, chi na jana'an
ni ka nakaji yivi uxia chaa chindejna'an
jiin apéstol. Ni ka kendo na jiin da jaku
kivi. 9 Felipe un fiava'a da kuun sesi'i da,
ja tu ni ka nanda'a fa, ti faa un ka ka'an
fia jnu'un Yandios. 19Ni kendo na yukan
jaku kivi, ti ni chaa iin chaa ka'an jnu'un
Yandios. Vaji da fiuu Judea, ti nani da

Agabo. 11Ti ni chaa da nuu kanchuku
na. Ni ndaji da sanchi Pablo, ti ni ju'ni da
nda'a maa da, ti ni kachi da nuu Pablo:

—Ni kachi Espiritu Santo ja sia'an
ku'ni chaa Israel ja xiin sanchi ja'a, ti
nakua'a da chaa nuu yivi inga nacién, ni
kachi Espiritu Santo —kachi Agabo.

12Ni ka jiniso'o na jnu'un ni kachi
Agabo, ti ni ka keja'a ka xndaku na nuu
Pablo ja tu ki'in da undi fiuu Jerusalén.
Suni yivi ka kandixia fiuu Cesarea, ni
ka chayika i Pablo. 13 Yukan ti Pablo ni
kachi da nuu na naa na:

—Koto nde'e ra naa ra. Koto sakui'ya
ra ini ri. Ja iyo tu'va ri nuu ndoo na kuu.
Nu yivi Jerusalén na jnii da presu ru'u
tundo sa'a, ti iyo va'a vasu na kui ri.
Sia'an na kuu ri ja siki Jestis —ni kachi
da.

14Tu ni ka kundee na kasi na ini da.
Yukan kuu ja ni ka sia na da, ti ni ka
kachi na:

—Na kuu nava kuni maa Yandios —ni
ka kachi na.

15yukan na ti ka nduku ndee na ni
ka stutu na ndajnifiu na, ti kuankoyo na
undi fiuu Jerusalén. 16 Ti kuankoyo tijni
chaa ka kandixia Jestis fiuu Cesarea jiin
na. Nuu Jerusalén yukan, iyo iin chaa
nani Mnasén, ja najana'an vaji da fiuu
Chipre, ti ja iyo kuiya ni kandixia da
Jestis. Nanijna'an yo ni ka yinda'a da
safia ja kendo na ve'e Mnasén.

Ja ni jaa Pablo ve'e Jacobo

17 Yukan ti ni jakoyo na fiuu Jerusalén.
Yivi ka kandixia un, ka kusii xaan ini da
ja ni ka jaa na. 18 Ni kundijin inga kivi,
ti ka ja'an na jiin Pablo ni ka jande'e
na Jacobo. Yukan kanchuku taka chaa
ka ndisojnifiu fia'nu vefiu'un un. 19 Ni ka
kanxia'u na jiin tendi'i da, ti Pablo ni
keja'a da ka'an da jiin da, ti ni jani da
jnu'un taka ja ni sa'a Yandios jiin da.
Ni kachi da nasa ni ka fiuso'o yivi inga
nacién jnu'un Yandios ni ka'an da. 20 Nu

ni ka jiniso'o da jnu'un ni ka'an Pablo,
ti ni ka keja'a ka ka'an da ja Yandios ja
kufia'nu ga. Yukan ti ni ka kachi da nuu
Pablo:

—Nani Pablo, ja jini ni ja yivi Israel,
iyo kua'a xaan ja ni ka kandixia vijna.
Ka kuni i ja na siin yivi inga nacién jiin
jnu'un ni xndoo Moisés. 21 Ni ka kachi
yivi un nuu i ja ni'in xna'an nuu yivi Is-
rael ja ka'iin fiuu nuu kanchuku yivi inga
nacioén, ti ni xna'an ni nuu i ja tu siin
i jiin jnu'un ni xndoo Moisés. Ka ka'an
i ja ni xna'an ni ja se'e kuachi i, tukaa
nandi'i sefia yiki kufiu yi, ti ni tu siin i
jiin jnu'un jana'an. 22 Yukan ti, ¢ndo sa'a
na vijna na naa? Yivi un kuu ndututu i,
nu na kuni i ja ni chaa ni. 23 Yukan kuu
ja va'a ga sa'a ni nava kachi na nuu ni.
Ka iyo kuun jna'an na ja'a. Na siuku da
nava ni jikan da nuu Yandios. 24Kua'an
ni vefiu'un ka'nu Israel un jiin da naa da,
ti siuku ni jiin da jnu'un jana'an, nava na
kendo va'a ni nuu Yandios. Suni cha'u
ni xu'un nchaa iin rii ja kin soko da nuu
Yandios. Yukan ti sete ni ixi xini ni nava
ka sa'a da, ti na kuni yivi naa i ja ansu
jandaa kuu ja ni xna'an ni ja tu siin yo
jnu'un jana'an. Na kuni i ja siuku ni nava
iyo jnu'un ni xndoo Moisés. 25Jini ni
nava ni sa'a na jiin yivi ka kandixia inga
nacién. Ni ka taji na tutu nuu i ti ni ka
kachi na nuu i nava ka ndo'o ini na. Ni
kachi na ja tukaa kaji i kufiu kuiti ja ni
ka soko yivi nuu santu ka nchafiu'un i.
Ni tu kuu kaji i kufiu kuiti nu tu ni jati
ndi'i nifii ti. Ni tu kuu kunchaka #in fiasi'i
inga chaa nuu yii fia —sia'an ni ka kachi
da nuu Pablo.

Ni ka jnii da presu Pablo ini
vefiu'un ka'nu Israel

26 Yukan ti kua'an Pablo jiin ndi kuun
chaa un, ti inga kivi ni ka siuku da nava
ka sa'a da naa da, ti ni kivi da ini vefiu'un
Israel un, ti ni ka kasjnu'un da nuu sutu
Israel un na kivi sa siuku jnu'un ni ka

ka'an da. Ni ka'an Pablo nuu sutu un na
kivi nasoko da naa da nuu Yandios.

27 Ko kuan jinu uxia kivi ka siuku da
jnu'un un. Ka'iin tijni chaa Israel ini
vefiu'un un, chaa fiuu Asia. Ni ka jini da
nuu Pablo ini vefiu'un un, ti ni ka keja'a
ka ska'an da tendi'i yivi un. Ti ni ka jnii
da Pablo, 28ti ni ka keja'a ka kanajiin da,
ti ka ka'an da:

—iNi'in chaa Israel, chindee ni sana
naa na! Ja'a kuu chaa yaku ni tu'u
fiuyivi, ti xna'an da yivi ja yo'o, ansu
chaa va'a ka kuu yo, ti jnu'un yo tukaa
kaxan, ja ni tu kaxan vefiu'un yo ja'a.
Vijna skivi da ini vefiu'un ja'a yivi inga
nacién, ti tu ja'a da ja yifiu'un vefiu'un ii
ja'a —ni ka kachi da.

29 Sja'an ni ka ka'an da, chi ni ka ndo'o
ini da ja ni ja'an Pablo jiin iin chaa inga
nacién ini vefiu'un un, ti tu ka jajna'an
ini da ja kivi yivi inga nacién ini vefiu'un
da. Chaa un ni kuu Tréfimo, iin chaa
inga nacién, chaa fiuu Efeso, ja ni yaku
da jiin Pablo fiuu Jerusalén, ko tu ni kivi
da ini vefiu'un un.

30Yukan ti ni ka ndondaa ni tu'u yivi
fiuu Jerusalén, ti ni ka jinu da kuankoyo
i undi vefiu'un un. Ni ka jnii da Pablo, ti
ni ka fiu'un da da undi yuxe'e vefiu'un
un, ti ni ka nakasi da yuxe'e vefiu'un
un. 31 Ka kuni ka'ni da chaa, ti ni jaa
jnu'un un nuu chaa yinda'a soldado un,
tendi'i te tu'u yivi fiuu Jerusalén ni ka
ndondaa i. 32Ti chaa un ni na stutu da
taka capitan da, jiin tendi'i soldado da, ti
ka ja'a da corri kuankoyo da nuu ka'iin
yivi un. Nu ni jini yivi un ja vaji chaa
un jiin soldado da, ti tukaa ni ka kani
da siki Pablo. 33 Yukan ti ni jaa chaa un
nuu kandichi Pablo, ti ni kachi da ja na
jnii da presu Pablo, ti na ku'ni da chaa
jiin uu cadena. Yukan na ti ni jikajnu'un
chaa un nuu Pablo na chaa kuu da, ti
ndoo ni sa'a da. 34 Yukan ti yivi un ni ka
kanajiin iin jnu'un, ti uu ga ni ka ka'an
inga jnu'un. Ti chaa un tu ni chaku ini

na jnu'un ka kanajiin yivi un, chi so ka
kuvaa ii. Yukan ti ni ta'u da jnifiu ja na
ki'in da jiin Pablo undi nuu cuartel.

35Ni ka jakoyo da escalera yuxe'e
cuartel un, ti soldado un ni ka kaki'i da
Pablo, chi undi ka chinda'a jna'an yivi
un ja ka kuiti ini i. 3°Chi tendi'i yivi
vekoyo ichi jata, ka kanajiin:

—iNa kuii da! —kachi na.

Nama Pablo maa da nuu yivi

37 Ja kua'an skivi da Pablo ini cuartel,
ti ni kachi Pablo jiin chaa un:

—Kuu ka'an na jaku jnu'un nuu ni xi
tuu —ni kachi Pablo jiin chaa un:

—¢Kuu ka'an ni sa'an griego nu?
38 ;Nusa ti ansu ni'in kuu iin chaa fiuu
Egipto ja na jana'an ni ka kana jiin gob-
ierno, ti ni yinda'a ni kuun mil yivi undi
nuu fiu'un te'e un, ti ni ka ja'ni da yivi
nu? —ni kachi da.

39 Yukan na ti ni kachi Pablo jiin da:

—Ansu chaa yukan kuu na, chi chaa
Israel kuu na. Kuu na iin chaa fiuu Tarso,
iin fiuu ka'nu ja yi'i jiin fiuu Cilicia. Ko
kua'a ni jnu'un ja na ka'an na nuu yivi
ja'a —ni kachi da.

40Tj chaa un ni ja'a da jnu'un ni ka'an
Pablo, ni jakuifii da nuu escalera un, ti
ni sa'a da sefa jiin nda'a da ja na kasi
yu'u yivi un. Nu ni ka jasi yu'u yivi un,
ti ni keja'a ka'an Pablo. Ni ka'an da yu'u
yivi Israel, ti ni kachi da:

—Ni'in chaa fia'nu naa ni jiin

2 flanijna'an yo, kunso'o ni na
ka'an na nuu ni vijna ja tundo ni sa'a na,
ni tundo tau na —ni kachi da.

2Ni ka jiniso'o yivi un ja ni ka'an Pablo
yu'u yivi Israel, ti ni ka jasi yu'u ga da.
Sia'an ti Pablo ni kachi da jiin da naa da:

3 —Safa kuu chaa Israel. Ni kaku na
fiuu Tarso, ja kuu iin ndafiuu Cilicia, ko
ni ja'nu na fiuu Jerusalén ja'a. Ni skua'a
na jiin chaa kufia'nu ga nani Gamaliel.
Ni xna'an ndaa da safia taka jnu'un na-
jana'an. Ti ndo'o ini ni ja ka siuku ndaa

ni nuu Yandios nava ka sa'a ni undi vi-
jna. 4Kivi jiia suni ni kani na yivi ka siin
jiin jnu'un Jests, ti ni ndo'o ini na ja
ka'ni na yivi un. Ni jnii na yivi un ja
na ki'in i vekaa. Sia'an ni sa'a na jiin
chaa, suni jiin fiasi'i. ®Sutu kufia'nu ga
un, jiin taka chaa fa'nu yivi Israel, na
kani da jnu'un ja ni sa'a na sia'an. Ni
ka ja'a da tutu nuu na, ti ni yinda'a na
nuu jna'an yo kanchuku fiuu Damasco.
Yukan ni ka ja'an nunduku na chaa ka
kandixia jnu'un Jests, ja na kii da presu.
Ti kundikun da kii da undi fiuu ja'a, ja na
kondo'o da —ni kachi Pablo.

Kachi Pablo nama ni
kandixia da Jestis

6Siin Pablo ka'an da nuu yivi un, ti ni
kachi da:

—Kua'an na ichi, ti yajni jaa na fiuu
Damasco, ja ni kuu yajni koxiuu. Sanaa
ni ga ti ni ndinchaa i#in nduva undi
andivi nuu na. 7 Ni jinu na nuu fiu'un, ti
ni jiniso'o na iin ndusu ni ka'an jiin na, ti
ni kachi: “Ro'o Saulo, ndoo ka kanaa ra
jiin ri”, ni kachi ndusu un. 8 Yukan ti ni
jikajnu'un na: “Taa, ¢nau ni'in ka'an”?
ni kachi na. Ti ni kachi ndusu un jiin
na: “Maa ri kuu Jests, chaa filuu Nazaret,
ti ro'o kuu ja ka kanaa jiin ri”, ni kachi
Jests. 2 Chaa kuankoyo jiin na, ni ka ke-
ja'a ka yu'u da ja ni jini da nduva un, ko
tu ni ka jiniso'o da ja ni ka'an ndusu un
jiin na. 10°Ti ni jikajnu'un tuku na Jests:
“Nusa ti ¢ndoo kuni ni ja sa'a na, taa”?
ni kachi na. Ti ni kachi Jests jiin na:
“Ndokuiii, siin ichi kua'an ra, ti nu ni jaa
ra Damasco, ti yivi fiuu yukan kachi nuu
ra ndoo sa'a ra”, ni kachi ri ya. ! Ti ni
kuu kuaa na, tukaa ni kundijin nduchi na
jani ndinchaa nduva un nuu na. Yukan ti
chaa kuankoyo jiin na, ni ka jni da nda'a
na, ti kua'an na jiin da undi Damasco.

12yukan nchaa iin chaa nani Ananias.
Ni nchafiu'un da Yandios jiin ley ni xn-
doo Moisés. Ti taka chaa Israel kanchuku

un ni ka ka'an da ja kuu da in chaa
va'a. 13Ni jaa Ananfas nuu kancha na,
ti ni kachi da jiin na: “Nani Saulo, na
nde'e tuku”, ni kachi da. Ti hora jha ni
ndundijin tuku nduchi na ti ni nakuni
na Ananfas. 14Ni kachi tuku da nuu
na: “Yivi fla'lnu yo na jana'an ni ka
nchafiu'un da Yandios, ti Yandios un ni
nakaji ya maa ra ja sa'a ra jnifiu nava
kuni maa ya. Ja ni jini ra Jesds, maa
Se'e Yandios. Ja ni jiniso'o ra jnu'un ni
ka'an ya jiin ra. 13Ja yukan kuu ja vi-
jna ti ka'an ra jnu'un ya ni tu'u fuyivi, ti
kani ra jun'un taka ja ni jini ra, ti jiin ja
ni jiniso'o ra. 16Vijna, ko tu kukuee ra,
ndokuini ra, ti kuanducha ra. Kakanta'u
ra nuu Jests, ti na kenchaa ya kuachi
ra”, ni kachi Ananias —kachi Pablo.

Pablo jani da jnu'un nasa
kua'an da nuu yivi inga nacién

17 Siin ka'an Pablo, ti ni kachi da:

—Ni nandeokuii na Jerusalén, ti ni
ja'an na ini vefu'un ja na kanajaa na
Yandios, ti ni naxna'an ya nuu na. 18 Ni
jini na maa Jests, ti ni kachi ya jiin
na: “Nduku ndee ti kuan kee yachi fiuu
Jerusalén ja'a, chi tu sa'a yivi ja'a jnu'un
ka'an ra ja ru'u”, ni kachi ya. 1° Yukan na
ti ni kachi na jiin ya: “Yivi un ka jini i ja
ja'an na taka vefiu'un nuu ka nchanu'un
yivi Israel, ti ni jni na presu taka yivi ka
kandixia maa ni, ti kua'an na jiin i vekaa,
ti ja'a na tau i. 20Suni ka jini i ja ni
kundichi na jiin chaa ni ka ja'ni Esteban,
chaa ni ka'an jnu'un ni. Ti safia ni ndito
na manga chaa ni ka ja'ni Esteban”, ni
kachi na jiin ya. 21 Ko ni kachi ya jiin na:
“Taji ri ro'o ti kua'an jika nuu kanchuku
yivi inga nacién.” Sia'an ni ka'an Jests
jiin na —kachi Pablo nuu yivi un.

Ni kendo Pablo nda'a
chaa yinda'a jnifiu
22Undi ja'a ni ka fiuso'o yivi jnu'un ni
ka'an Pablo. Nu ni kachi Pablo ja ki'in

da inga nacién, ti ni keja'a ka kanajiin
yivi un, ti ni ka kachi i:

—iNa kuii chaa jiia, tukaa kuni yo ja
kuchaku da! —ni ka kachi i.

23 Ko vanuxia ka kanajiin yivi un, ti ka
skanda i sa'ma ka yindii i nuu tachi, ti
ka joso i fiu'un yuchi nuu tachi un, chi
ka kuiti xaan ini i. 24 Yukan ti chaa un
ni ta'u da jnifiu nuu soldado un ja na
naxndivi da Pablo ini cuartel. Ti suni ni
ta'u da jnifiu ja na kani da yo'o iiii chii
Pablo, ja na kachi Pablo ndoo ka kuvaa
yivi siki da. 25Ko nu ni ka ju'ni soldado
un Pablo jiin i, ja kani da chaa, ti ni
kachi Pablo jiin capitan kande un:

—XKa'an ley yo naa yo ja tu kuu kani ni
safia, chi suni maa na kuu i#in chaa Roma
nu tu ja'i xndichi ni safia —ni kachi da.

26Ni jiniso'o capitdn jnu'un ni ka'an
Pablo, ti kua'an da, ti ni kachi da nuu
chaa un:

—Va'a nde'e ni jnifiu sa'a ni, chi chaa
jha kuu iin chaa Roma —ni kachi da.

27Yukan na ti ni tu'va chaa un nuu
kande Pablo, ti ni jikajnu'un da chaa:

—LKachi ndaa nuu ri nu ndaa ja kuu ra
iin chaa Roma —ni kachi da.

Ti ni kachi Pablo nuu da:

—Sia'an ndixia iyo —ni kachi da.

28Ti ni kachi chaa un nuu da:

—Ru'y, kua'a xu'un ni cha'u ri, ti ni
kendo ri kuu ri chaa Roma —ni kachi da.

Ti Pablo ni kachi da:

—Ko safa chi kuu na chaa Roma, chi
yukan ni kaku na —ni kachi da.

29 Yukan ti soldado ja ka kuni kani chii
Pablo, ni ka kuxio da kua'an da. Ti undi
chaa un ni yu'u nu ni jini ja chaa Roma
kuu Pablo, ti ni yu'u da, chi ja ni ju'ni
da Pablo. Ti tu kuu sa'a da sia'an jiin in
chaa Roma.

Ni kundichi Pablo nuu junta
chaa ka kufiu'un yivi Israel

30inga kivi, ti chaa un, kuni da ja
na kuni ndaa da na jnu'un kuu ja ka

kankuachi chaa Israel siki Pablo. Ti chaa
un ni ta'u da jnifiu ja na ndututu taka
sutu ka kufia'nu nacién Israel jiin taka
chaa ka kufia'nu nuu junta Israel. Ni
ndaji da Pablo, ti ni keni'in da chaa nuu
junta un.

Yukan ti ni nde'e Pablo nuu yivi
23 ni ka ndututu nuu junta un, ti ni
ka'an da:

—Ni'in chaa ka kufia'nu naa ni, undi
vijna kukuee chaku na, ja kuu na iin
chaa va'a nuu Yandios —ni kachi da.

2Yukan ti Ananias, ja kuu da sutu
kufia'nu ga, ni kachi da jiin chaa ka'iin
yajni xiin Pablo ja na kani da iin jiki yu'u
da. 3 Ko Pablo ni kachi da:

—Kuu ni iin chaa fiaa xini. Yandios
na xndichi ya maa ni. Nukoo ni ja'a ja
xndichi ni safia nava ka'an ley Yandios.
Ni ta'u ni jnifiu ja na kani da safia, ko
ansu sia'an ka'an ley Yandios —ni kachi
da.

4Ti yivi kanchuku yukan ni ka kachi
nuu Pablo:

—Sia'an ka'an ndeva'a ni nuu sutu
kufia'nu ga ja junukuachi nuu Yandios
nu? —ni ka kachi i.

5Ti Pablo ni kachi:

—Ni'in chaa ka kufia'nu naa ni, jini na
jaka'an nuu tutu Yandios ja tu kuu ka'an
ndeva'a yo nuu chaa ta'u jnifiu nuu yo,
ko tu ni jini na ja kuu da sutu kuha'nu
ga —ni kachi da.

6Yukan na ti ni jini Pablo ja uu chaa
ka'iin nuu junta un, sava da ka yi'i da
jiin chaa saduceo, ti uu ga da ka yi'i da
jiin chaa fariseo, ti tu ka iyo i#in nuu ini
da. Ti ni ka'an jaa ga Pablo nuu da:

—iNi'in fiani naa ni, kuu na iin chaa
fariseo! Tata na ni kuu fariseo suni. Ka
xndichi ni safia, chi kandixia na ja ka
nandoto ndiyi —ni kachi da.

7Ti nu ni ka'an da sia'an, ti ni ka ke-
ja'a ka ndajnu'un chaa saduceo jiin chaa
fariseo, ti tu ni kejna'an jnu'un ni ka
ka'an da. 8 Chaa saduceo ka ka'an da ja

tu ka nandoto ndiyi, ti ni tu iyo angel, ni
inga tajnu Yandios ja kii andivi, ni tu iyo
espiritu, ni ka kachi da. Ti chaa fariseo,
ka kandixia da tendi'i un. Ja yukan tu
ni kejna'an jnu'un ni ka ka'an da. °Ti
tendi'i yivi un ni ka kanajiin. Suni ka'iin
tijni chaa ka xna'an ley Israel ja suni
yi'i da jiin chaa partido fariseo. Ni ka
ndokuifii da ti ni ka ka'an da ja'a Pablo
ja ka kuni nama da chaa:

—~Chaa ja'a tu nau iin kuachi ni sa'a
da, ti nu iin angel xi iin espiritu ni ka'an
jiin da, ti koto ka'an yo siki Yandios —ni
ka kachi da.

10Nij keja'a ka ndokafia yivi un jiin
Pablo ja ka ka'an maa ni ga. Yukan ti
chaa un ni yu'u da ja sakuachi yivi un
Pablo, ti ni ta'u da jnifiu nuu soldado un
ja na jnii da Pablo. Ti sia'an ni ka nama
da Pablo nuu yivi kua'a un, ti kuano'on
da undi nuu cuartel.

11Tj jakuaa inga kivi, ni ndenda Jestis
nuu Pablo, ti ni kachi ya:

—Ndee sa'a ini ra Pablo. Kin ka'an
ra jnu'un ri undi Roma, nanu ka'an ra
jnu'un ri fiuu Jerusalén ja'a —ni kachi
ya.

Ka ndajnu'un da ja ka'ni da Pablo

12Ni kundijin inga kivi, ti sava chaa Is-
rael ni ka ndajnu'un da ja ka'ni da Pablo,
ti ni kachi da:

—Siuku yo jnu'un ka ndajnu'un yo. Ti
ni tu kaji yo, ni tu ko'o yo undi nu tu
ka'ni yo Pablo —ni ka kachi da.

131yo vi'i ga uu xiko chaa un naa da, ti
tendi'i da ni ka ndu iin nuu ini. 14Ni ka
ja'an da nuu sutu kufia'nu ga jiin chaa
ka kufia'nu Israel, ti ni ka kachi da:

—Ni ka ndajnu'un na ja tu kaji kuiti
na naa na undi nu tu ka'ni na Pablo.
15Ni'in naa ni jiin uu ga chaa ka kufia'nu
nuu junta ja'a, ka'an ni jiin chaa un na
keni'in da Pablo jafa'an ijia nuu ka ndu-
tutu ja'a, ja nduku ni nasa xndichi ni da.

Ti Pablo tu chaa da ja'a, chi ichi un na
ka'ni na da —ni ka kachi da.

16 Yukan ti iin sajin Pablo ni jiniso'o
da nava ka ndajnu'un chaa un ja ka'ni da
Pablo, ti ni jan kasjnu'un da nuu Pablo
undi nuu cuartel un. 17 Yukan na ti ni
kana Pablo iin chaa kuu capitan nuu sol-
dado un, ti ni kachi da:

—Kua'an jiin chaa lulu ja'a nuu chaa
un, chi iyo iin jnu'un ka'an da jiin da
—ni kachi da.

18 Ti kua'an capitdn un jiin chaa lulu
un undi nuu chaa un, ti ni kachi capitan
un nuu chaa:

—Jini ni Pablo, chaa kuu presu kande
vekaa un, ni kachi da ja na kii na jiin
chaa lulu ja'a nuu ni, chi iyo #in jnu'un
ka'an da jiin ni —ni kachi da.

19Ti chaa un ni jnii da nda'a chaa lulu
un, ti kua'an siin da, ti ni jikajnu'un da
chaa lulu un:

—¢Ndoo kuni ka'an ra jiin ri? —kachi
da.

20Ti ni kachi chaa lulu un jiin da:

—Chaa Israel, ni ka ndu i#in nuu ini
da ja kakan da nuu ni, ti kunda'a ni
Pablo ijiia undi nuu ka ndututu chaa ka
kufia'nu un. Ti kachi da ja na xndichi
va'a da Pablo, ko tu ndixia da naa da.
21Ti tu kandixia ni jnu'un ka'an da, chi
iyo vi'i ga uu xiko chaa ka yisa'yi ja ka'ni
da chaa. Ti ni ka ndu iin nuu ini da ja tu
kaji da, ni tu ko'o da undi nu tu ka'ni da
Pablo. Ti vijna ka ndatu da ja kua'a ni
jnu'un nuu da ja na keni'in ni Pablo nuu
chaa ka kufia'nu un —ni kachi da.

22yukan ti ni kachi chaa un:

—Tu kani ra jnu'un nuu ni iin yivi ja
sia'an ni ka ndajnu'un yo —ni kachi da.

Ti ni na chu'un ichi da chaa lulu un
kua'an da.

Ka yinda'a da Pablo
nuu gobernador Félix

23 Yukan na ti chaa yinda'a soldado un
ni kana da uu chaa kuu capitan da, ti ni
keja'a kachi da nuu da:

—Satu'va ra ndajnifiu ra naa ra, chi
kinko'o ra fiuu Cesarea kaa iin jakuaa
vijna. Uu ciento soldado kaka ja'a. Uni
xiko uxi chaa ki'in jiin kuayu. Uu ciento
chaa kinkoyo jiin lanza. 24 Suni ta'u ra
jninu ja na kotu'va iin kuayu koso Pablo.
Ti sia'an na kejiyo va'a da undi nuu
Félix, chaa ta'u jnifiu iuu Cesarea —ni
kachi da jiin capitan un.

25Chaa yinda'a un ni taji da iin tutu
nuu gobernador Félix, ti sia'an ni kachi
da nuu da: 26“Safia, Claudio Lisias,
kanxia'u na jiin ni'in, chaa fia'nu Félix.
27 Chaa Israel, ni ka jnii da presu chaa
ja'a. Kuni ka'ni da chaa, ti ni jaa na
jiin soldado na nuu ka'iin yivi un. Ni
nama na da, chi ni jini na ja kuu da
iin chaa yi'i Auu Roma. 28Ni nanduku
jnu'un ndoo ka kankuachi yivi ja'a da. Ti
yukan ni yinda'a na da nuu ka ndututu
chaa fia'nu Israel. 29 Yukan ti ni jini na
ja ka kankuachi da nava ka kuni maa da
naa da, chi Pablo tu ni ja'a da ja yifiu'un
ley Israel. Ko tu kuu ja ka'ni da chaa, ni
tu kuu ja ki'in da vekaa. 30 Sia'an ni kuu
ti ni jiniso'o na ja ka ndajnu'un chaa Is-
rael ja ka'ni da Pablo. Ja yukan kuu ja
ni taji na da undi nuu ni. Suni ni kachi
na jiin chaa ka kankuachi ja'a da ja na
kachi da nuu ni nu ndoo ni sa'a chaa
ja'a.” Sia'an ni chiso da nuu tutu kua'an
nuu Félix.

31Yukan ti soldado un, ni ka jandatu
da nava ni ta'u jnifiu nuu da, ti kuankoyo
da jiin Pablo jakuaa jha undi Antipatris.
32Ni kundijin inga kivi, ti Pablo kua'an
da jiin soldado ka yoso da kuayu un undi
Cesarea, ti uu ga soldado ka jika ja'a un
ni ka nandeokuiii undi nuu cuartel fiuu
Jerusalén. 33 Sia'an ni kuu, ti Pablo ni jaa

da fiuu Cesarea jiin soldado un, ti sol-
dado un ni ka nakua'a da tutu nuu gob-
ernador Félix, chaa ta'u jnifiu nuu fuu
yukan. Ti suni ni ka nakua'a da Pablo
nuu gobernador un. 34 Chaa kufia'nu un
ni ka'u da tutu un, ti ni jikajnu'un da
Pablo:

—¢Nasa nani fiuu ra? —kachi da jiin
Pablo.

Ti Pablo ni kachi da:

—~Chaa fiuu Cilicia kuu na —kachi da.

35Sia'an ni kuu, ti chaa kufia'nu un ni
kachi da nuu Pablo:

—Kunso'o ri jnu'un ka'an ra, ko undi
na chakoyo chaa ka kankuachi ja'a ra
—ni kachi da.

Ti ni ta'u da jnifiu ja na kundito sol-
dado un Pablo ini palacio nuu ni kuncha
Herodes.

Pablo nama da maa da nuu Félix

Ni ya'a u'un kivi, ti Ananfias, iin
24 sutu kufa'nu ga, ni jaa fiuu Ce-
sarea jiin sava chaa fia'nu Israel. Suni ni
chaa iin chaa nani Tértulo, ti jnifiu da
kuu ja ka'an da ja'a inga yivi nuu juz-
gado, ti iyo iin nuu ini da jiin chaa ka
kankuachi ja'a Pablo. Ni kachi da nuu
Félix ndoo ni sa'a Pablo. 2Sia'an ni kuu,
ti Félix ni ta'u da jnifiu ja na keni'in sol-
dado un Pablo. Yukan ti Tértulo, ni ke-
ja'a kankuachi da ja'a Pablo nuu Félix, ti
ni kachi da:

—Kuta'u yo nuu ni, ni'in chaa fia'nu,
ni kukuee ti ni kuu kanchuku yo. Chi jini
va'a ni ja kuan kufia'nu taka fiuu yo. 3 Ti
tendi'i safa naa na ka jikanta'u na nuu
Yandios ja kuu maa ni, ti ka nakua'a na
ja yifiu'un nuu ni, chaa kufia'nu Félix.
4Ti kuee sa'a ini ni, ti kunso'o ni jnu'un
ka'an na, tu kukuee yo, chi ndee kuee
ini ni. ®Ni ka jini na ja chaa ja'a tundo
kuu kuiti da. Ni tu'u fiuyivi ni ska'an da
yivi Israel. Kuu da iin ni xini jiin ja ni
nani Jests, chaa fiuu Nazaret. ® Ti undi
ni kuni kusikinchaa da vefiu'un ka'nu

na, ti ni ka jnii na da presu, ti ni ka
kankuachi na ja'a da nava iyo ley na naa
na. 7 Ti chaa yinda'a soldado fiuu Lisias
ni kivi da, ti ni kenchaa da Pablo nuu
na naa na. 8Chaa un ni ta'u jnifiu ja na
kii kankuachi na ja'a Pablo undi nuu ni.
Kuu kajnu'un ni da, ti kuni ni na siki
kankuachi na ja'a da —sia'an ni ka'an
Tértulo.

9Ti suni sia'an ni ka ka'an tendi'i chaa
Israel un ja sia'an ni kuu ndixia nava
ka'an Tértulo. 10Yukan na ti chaa kuu
gobernador un, ni sa'a da sefia nuu Pablo
ja na ka'an da, ti Pablo ni ka'an da:

—Kusii ini na, chi ni'in kunso'o ni
jnu'un ka'an na, chi jini na ja tijni kuiya
ni ta'u ni jnifiu nuu ni tu'u fiuu ja'a. 11 Ti
ni'in kuu nduku jnu'un ni, ti kuni ni ja
sa uxi uu kivi ni jaa na Jerusalén, ja na
chifiu'un na Yandios. 12 Tu ni sa'a na ni
iin jnifiu ja tu iyo va'a ini vefiu'un ka'nu
un, ni ini venu'un kuachi, nuu suni ni
ka nchafiu'un yivi Israel, ni inga fiuu un.
13Yivi ja'a tu kachi da nuu ni nu ndoo ni
sa'a na ja kankuachi da ja'a na vijna.

14Ja'a kuu jnu'un ka'an na jiin ni.
Nchafiu'un na Yandios. Ti Yandios un
kuu yaa ni ka nchafiu'un yivi jana'an.
Kandixia na taka jnu'un ni chiso Moisés
ja kuu ley yo. Suni kandixia na taka
jnu'un ni chiso chaa ni ka ka'an ja kuu
Yandios. Nchafiu'un na Yandios nava ni
kachi Jests, ko ka ka'an chaa Israel ja'a
ja tu va'a ichi ni xna'an Jesis. 1°Suni
kandixia na ja nandoto ndiyi nanu ka
kandixia chaa Israel ja'a. Yivi va'a nuu
Yandios, nandoto i ti yivi tu ni ni sa'a
jnifiu va'a nuu Yandios, suni nandoto i.
16 Yukan kuu ja nini nduku na ichi va'a,
chi kukuee kancha na ja kuu nuu Yan-
dios, ti suni ja kuu nuu yivi naa i.

17 Tijni kuiya ni yaku na inga nacién,
ti ni nandeokufii na fiuu Jerusalén ja
na nakua'a na xu'un nuu yivi nda'u, ja
ni ka kekoo yivi uu ga fiuu un. 18Kivi
ni kunde na Jerusalén, ni ja'an na ini

vefiu'un ka'nu un, ja na siuku na nava
ka sa'a ni. Tu ni ka'iin kua'a yivi, ni tu
ni ska'an na yivi un. Ti ni kande na ini
venu'un un, ti ni ka jini sava chaa Israel
ka yi'i fiuu Asia safia. 19 Ti na kachi na ja
chaa yukan kuu ja kikoyo undi ja'a, ja na
kankuachi da ja'a na, nu ndo'o ini da ja
ni sa'a na kuachi. 20Ti tu ni chakoyo ni
iin da. Ja yukan kuu ja chaa ja'a na kachi
da nuu nau iin kuachi ni'in ni sa'a na, ti
jani ka xndichi da safia na ni kundichi na
nuu ka ndututu ka'nu chaa Israel. 21 Tu
ni ka ni'in da ni iin kuachi siki na, ko
nu suu ja ni ka'an jaa na nuu da naa
da nu junta un, ti kachi na: “Vijna ti
ka chakuachi ni safia, chi kandixia na ja
nandoto ndiyi.” Sia'an ni kachi na nuu
da —kachi Pablo.

22Nu ni jini va'a Félix nava ka
kandixia yivi Jests. Yukan na ti ni kachi
da jiin chaa un naa da:

—Iyo va'a sia'an ni, ti kuu kinkoyo ra
vijna. Xnakan na chaa yinda'a soldado
Lisias, ti sa na nde'e yo nasa sa'a yo jiin
jnifu ja'a —ni kachi da.

23Yukan na ti Félix, ni ta'u da jnifiu
nuu capitan un ja na kundito da Pablo,
ti na kuu kee da ti'li, ti na kuu kivikoyo
sava chaa ka kuu jna'an Pablo, ja na kin
nde'e da chaa.

24Nu ni ya'a tijni kivi, ti ni jaa tuku
Félix jiin fiasi'i da Drusila. Na'an yukan
kuu iin flaa fiuu Israel. Yukan ti ni
kana da Pablo. Ni fiuso'o Félix jnu'un ni
ka'an Pablo nava ka kandixia yivi jnu'un
Jests. 25Ni ka'an Pablo ja na kaka ndaa
yo nuu Yandios. Suni ni kachi da ja na
koto va'a yo maa yo ja tu sa'a yo jninu
ja tu va'a. Suni ni kachi da ja jaa iin kivi
xndichi Yandios fiuyivi. Sia'an ni kachi
Pablo nuu da. Yukan na ti ni yu'u Félix,
ti ni kachi da jiin Pablo:

—Kua'an va'a ga, ti iin kivi kukuee sa
na ka'an tuku yo —ni kachi da.

26Félix kuni da ja na kua'a Pablo
xu'un nuu da ti sia da chaa. Yukan kuu

ja tijni jinu kana da Pablo ja na ka'an da
jiin da. 27 Sia'an ni kuu undi uu kuiya, ti
Félix ni kee da ja ni kuu da gobernador.
Kuni da ja na kendo va'a da jiin chaa Is-
rael, ti ni xndoo da presu Pablo. Sia'an ni
kuu, ti ni kivi Porcio Festo kuu da gob-
ernador fiuu un.

Kandichi Pablo nuu Festo

Yukan na ti ni jaa Festo, ni nukoo
25 da kuu da gobernador. Ni kuu
uni kivi, ni kee da Cesarea ti kua'an da
Jerusalén. 2 Nu ni jaa da yukan, ti sutu ka
kufia'nu un jiin chaa ka kufia'nu Israel,
ni ka keja'a da ka ka'an da jiin Festo.
Chaa Israel un ni ka kankuachi da ja'a
Pablo. 3Ni ka ka'an nda'u da nuu Festo
ja na nataji da Pablo fiuu Jerusalén.
Sia'an ni ka ndo'o ini chaa Israel, chi ka
kuni da ja kinsa'yi da ichi un, ti ka'ni da
Pablo. “Festo ni kachi da jiin chaa Israel
un:

—Na kendo Pablo presu fiuu Cesarea.
Jaku ni kivi ti nandeokufi tuku na
yukan. SYukan kuu ja ni'in chaa ka
kufia'nu kikoyo ni jiin na fiuu Cesarea,
ti nu iyo iin kuachi ni sa'a chaa un, kuu
kankuachi ni ja'a da —ni kachi Festo.

6Ti Festo ni kendo da yajni uxi uu
ga kivi fiuu Jerusalén, ti sa ni nan-
deokuiii da Cesarea. Ni kundijin inga
kivi ti kua'an da ve'e sticia. Ni ta'u da
jnifu ja na kinchaka soldado un Pablo
nuu da. 7 Yukan ti ni jaa Pablo nuu ni
nukoo da. Ni ka'iin suni chaa Israel ja ni
chaa undi fiuu Jerusalén, ti chaa Israel
un ni ka tu'va da nuu Pablo. Kua'a xaan
kuachi ni ka chaa da siki Pablo, ko tu ni
ka ni'in da jnu'un ka'an da ja kankuachi
ja'a Pablo. 8 Yukan ti Pablo ni kachi da
jiin Festo:

—Ni iin kuachi tundo ni sa'a na. Tu ni
sa'a na iin kuachi nuu ley Israel, ni tu ni
sa'a na ni #in kuachi nuu vefiu'un ka'nu
da, suni tu ni sa'a na ni iin kuachi nuu

César, chaa kufa'nu ga fiuu Roma —ni
kachi da.

9 Festo kuni da ja na kendo va'a da jiin
chaa Israel un, ti ni jikajnu'un da Pablo:

—¢Kuni ra no'on ra Jerusalén, ti
yukan na kachi ri nasa sa'a yo nu? —ni
kachi da.

10Ti ni ka'an Pablo:

—Kandichi na nuu ni'in chaa kufia'nu,
ja ni ta'u jnifiu nuu ni undi Roma, ti ja'a
kachi ni nasa sa'a yo, ti jini va'a ni ja
safia tu ni sa'a na ni iin kuachi nuu chaa
Israel. 11 Tu nduku na ja na keta'u na,
chi jini na ja tu na kuachi ni sa'a na ja
na kuu na. Ti tu yu'u na ja kuii na. Tu
kuu nakua'a ni safia nuu yivi Israel un,
chi tu iyo ndaa jnu'un ka kankuachi da
siki na. Jikanta'u na nuu ni ja maa César,
chaa kuiia'nu ga un, na xndichi da safia
—mni kachi da.

12 Sja'an ni kuu, ti Festo ni keja'a da ka
ndajnu'un da jiin chaa ka'iin jnifiu jiin
da un. Yukan ti ni kachi da nuu Pablo:

—Jikanta'u ra ja na xndichi maa César
ro'o, chi maa da kufha'nu ga, ti yukan
ki'in ra —ni kachi da.

Kandichi Pablo nuu
inga chaa kufia'nu

13Nu ni ya'a tijni kivi, ti ni jaa chaa
kufia'nu Agripa jiin fasi'i da Berenice
fiuu Cesarea ja kanxia'u da jiin Festo.
14Ni ka kendo da yukan tijni kivi. Ti
Festo ni jani da jnu'un Pablo nuu Agripa,
ti ni kachi da:

—Iyo iin chaa kande vekaa ja'a, ja ni
xndoo Félix na ni kee da jnifiu da. 15Na
ni ja'an na Jerusalén, ti taka sutu Israel
ka kufia'nu un jiin chaa ka kufa'nu Is-
rael, ni ka ndakuni'in da kuachi ni sa'a
Pablo nuu da. Ka kuni da ja na ka'ni na
chaa un. Ti ni kachi na jiin da naa da ja
ka ndisojnifiu na nuu fiuu Roma, ti Roma
ta'u jnifiu nuu ni Auyivi, ti ka jandatu yo
ley un. 16 Yukan kuu ja tu kuu xndichi yo
yivi nu tu jini da nau ja kankuachi ja'a i,

ni tu kuu ja nama da maa da. 17 Sia'an ni
kuu, ti chaa Israel un ni kikoyo da undi
ja'a. Ti tu ni xnaa na kivi na, chi inga
kivi ni ja'an na ve'e sticia na, ti ni ta'u na
jnifiu nuu soldado ja na keni'in da Pablo.
18 Ni ndo'o ini na ja ni sa'a da iin kuachi
ka'nu, ko tundo ni ka kankuachi chaa Is-
rael ja'a da. 19 Tendi'i chaa Israel ka kuni
kankuachi da, chi Pablo tu ni siuku da
jnu'un. Chaa Israel un, suni ni ka jani
da jnu'un iin chaa ni nani Jests. Ni ka
kachi da ja ni ji'i Jests, ko Pablo ni kachi
da ja chaku da. 29 Sia'an ni kuu, ti tu ni
chaku ini na jnu'un ka ka'an da. Yukan ti
ni jikajnu'un na Pablo nu kuni no'on da
Jerusalén ja na xndichi na da siki jnifiu
ja'a. 21Sja'an ni kuu ti Pablo, ni kachi
da ja maa César na kachi da nasa xndi'i
yo jnu'un ja'a. Yukan kuu ja ni ta'u na
jnifiu ja na kendo Pablo vekaa undi kivi
na nataji na da fiuu Roma, nuu kancha
César —ni kachi Festo nuu Agripa.
22Yukan na ti ni kachi Agripa:

—Suni ru'u, kuni kunso'o ri jnu'un
ka'an chaa un —ni kachi da.

Ti ni kachi Festo:

—Ijiia ti kunso'o ni jnu'un ka'an da
—ni kachi da.

23Ni kundijin inga kivi, ti ni chakoyo
yivi jiin Agripa jiin Berenice. Ti ka fiiu'un
da sa'ma fino. Ni jakoyo da ve'e nuu kun-
so'o da jnu'un ka'an Pablo, ti ni ka kivi
da jiin soldado ka kufia'nu jiin yivi ka
kufia'nu fiuu un. Sia'an ni kuu, ti Festo
ni ta'u da jnifiu nuu kuun soldado ja na
keni'in da Pablo. 24 Yukan na ti Festo ni
keja'a ka'an da nuu ndi'i yivi ni ka ndu-
tutu un:

—Ni'in, chaa kufia'mu Agripa jiin
tendi'i yivi ka'iin ve'e ja'a, nde'e ni
naa ni, ja'a kandichi chaa ja'a. Tendi'i
chaa Israel ni ka kankuachi da ja'a da
nuu na fiuu Jerusalén. Suni sia'an ni ka
kankuachi da ja'a Pablo na ni kikoyo da
fiuu Cesarea ja'a. Ni ka ndondaa da siki
Pablo, ti ka kachi da ja na kuii Pablo.

25Ni ndo'o ini na ja tu ni sa'a da iin
kuachi ja na kui da. Ko Pablo ni jikan-
ta'u da ja César kuu ja na kachi nasa kuu
jnifu ja'a. Ti ni keja'a ndo'o ini na ja
nataji na da nuu kancha César. 26 Kuni
taji na tutu nuu chaa kufa'nu un, ko
tu iyo ni iin jnu'un ja kachi na nuu da.
Yukan kuu ja ni kachi na ja keni'in na
Pablo nuu ni'in naa ni. Kandichi da nuu
ni ja'a, ni'in chaa kufia'nu Agripa. Yukan
kuu ja kunso'o ni nava jnu'un ka'an da,
ti maa ni kachi ni nasa ndo'o ini ni ja
sa'a yo jiin chaa ja'a. Sia'an na ti ni'in
na jnu'un ka'an na nuu tutu taji na nuu
César. 27 Sia'an ni kachi na, chi ni ndo'o
ini na ja tu iyo va'a ja taji yo iin presu
nuu César, ti nu tu kachi yo na kuachi ni
sa'a da —ni kachi Festo nuu Agripa.

Ni nama Pablo maa
da nuu chaa kuiia'nu

Yukan na ti ni kachi Agripa nuu
26 Pablo:

—Kuu ka'an ra ja'a maa ra vijna na
—ni kachi da.

2Ti Pablo ni ndokani da nda'a da, chi
ni kanxia'u da jiin Agripa, ti ni kachi da:

—Ni'in, chaa fia'nu Agripa, kusii ini
na, chi ni ja'a ni jnu'un vijna ja na ka'an
na ja'a maa na. Na kachi na nuu ni ndoo
ni sa'a na ja chaa Israel ka kankuachi da
ja'a na. 3Kusii ini na, chi jini na ja ni'in
jini va'a ni jnu'un chaa Israel. Jini va'a
ni na jnu'un ka ka'an da. Yukan kuu ja
jikanta'u na nuu ni ja na kunso'o kuee ni
jnu'un ka'an na.

Nasa ni chaku Pablo ti sa

ni kandixia da Jests

4Siin ka'an Pablo jiin Agripa:
—Tendi'i chaa Israel ka jini da nasa ni
ja'nu na iuu na. Suni ka jini va'a da nasa
ni chaku na fiuu Jerusalén. > Maa da ka
jini va'a da safia ja ni kuu tijni kuiya.
Ti nu kuu kachi da ja kuu na iin chaa
fariseo ka siuku ni'in taka ley Israel. ® Ti

vijna chaa Israel un, ka xndichi da sana
chi kandixia na ja Yandios naxndoto ya
tendi'i ndiyi nava ni kachi ya nuu yivi
fia'nu yo najana'an. 7 Sia'an ti tendi'i yivi
Israel ka kandixia i. Yukan kuu ja ka kuni
siuku ni'in da, ti ka junukuachi da nuu
Yandios ndi kivi ndi fiuu. Ja sia'an kuu
ja kandixia na ja nandoto ndiyi, ti siki
yukan ni ka kankuachi da ja'a na. Sia'an
ka'an na jiin ni'in, chaa fia'nu. 8 Ti tu iyo
va'a ja kando'o ini ni ja Yandios tu naxn-
doto ya ndiyi.

9Undi najana'an, ndo'o ini na ja iyo
va'a jnifiu ni sa'a na ja ni ka'an na siki
Jests, chaa fiuu Nazaret. 10Ti sia'an ni
sa'a na fiuu Jerusalén. Ni ka ja'a sutu
ka kufia'nu jnifiu un nuu na, ti safa ni
jnaa na vekaa taka chaa ni ka kandixia
Jests. Ti suni ni ndu iin nuu ini na jiin
chaa ni ka ja'ni yivi ka kandixia Jests.
11 Taka kivi ni ja'an na ini vefiu'un nuu
ka nchafiu'un yivi naa i, ti ni ja'a na tau
i. Sia'an ni ka chisa'yi i jnu'un Jests. Ni
kuiti xaan ini na nuu i. Yukan kuu ja ni
ja'an na inga fuu jika ga, ti ni kani na
taka yivi ka kandixia un.

Kachi tuku Pablo nasa ni
kandixia da jnu'un Jests
126iin ka'an Pablo jiin Agripa:
—Sia'an ni kuu, ti sutu ka kuna'nu un,
ni ka ja'a da jnifiu nuu na ja na kin jnii na
presu chaa ka kandixia undi fiuvu Dam-
asco. 13Ti ni'in, chaa fia'nu, na kachi
na nuu ni ja ichi kua'an na undi Dam-
asco, ti ja kuan kuu koxiuu, ti ni jini
na undi andivi ni ndinchaa iin nduva
nuu na, jiin suni chaa kuankoyo jiin na,
ni'in ga ni ndinchaa nduva un ja kuu
nduva ndikandii. 14 Ti tendi'i na naa na
ni ka nduva na nuu fiu'un, ko safa ni jin-
iso'o na iin ndusu ni ka'an yu'u hebreo
(ja ka'an yivi Israel), ti ni kachi: “Ro'o
Saulo, tu iyo va'a ja ka kanaa ra jiin ri. Ti
stuji ra maa ra, nanu sa'a xndiki nu ja'a ti
patada punta puya”, ni kachi ndusu un.

15Yukan ti ni jikajnu'un na: “Nau ni'in
ka'an taa”, ni kachi na. Ti ndusu un ni
kachi jiin na: “Ru'u kuu Jests, ti ro'o kuu
ja kanaa jiin ri. 16 Ndokuifi ti kundichi
ra. Ni jini ra ru'u, chi ru'u ja ni nakaji ri
ro'o jana sa'ara jnifiu ri, ti kani ra jnu'un
taka ja ni jini ra vijna. Suni nakani ra
jnu'un nu na kuni ra taka ga ja xna'an
ri nuu ra. 17 Chindee ri ro'o ja tu kuu
kani yivi Israel ro'o, ni yivi inga nacién.
Ti taji ri ro'o ja na sa'a ra jnifiu ri, chi
ki'in ra nuu kanchuku yivi inga nacién,
18ja na kandixia i ru'u. Na xndoo i taka
jninu kue'e ka sa'a i, ti na kandixia i ru'u.
Tukaa ga sa'a i nava kuni ja'u'u un, ti
na kandixia i nava kuni maa Yandios.
Ti sia'an na kenchaa kuachi i un ki'in,
ti nanita'u i nuu Yandios jiin uu ga yivi
ni nakaji ri”, ni kachi Jesis nuu na.

19 Sja'an ni kuu, ti ni jandatu na jnu'un
ni ka'an Jesds jiin na undi andivi. 20Ti
undi nuu, ni xna'an na jnu'un Yandios
ja na nakani ini i nuu kuachi i, ti na
xndoo i taka jnifiu kue'e ka sa'a i, ti
na kandixia i jnu'un Jests. Ti na sa'a
i jnifiu iyo va'a, nanu ka sa'a yivi ka
kandixia Jests. Sia'an ni ka'an na undi
nuu yivi kanchuku fiuu Damasco, ti suni
sia'an ni ka'an na fiuu Jerusalén. Suni
jnu'un un ni ka'an na nuu yivi kanchuku
ni ndafiuu Judea jiin nuu yivi kanchuku
inga naci6n. 21 Ti yukan kuu ja siki
jnu'un ka'an na un, ni ka jnii yivi Israel
safa ini veflu'un un, ti ka kuni ka'ni da
safia. 22 Ni chindee Yandios safia undi vi-
jna. Siin na ka'an na nuu taka yivi. Suni
jnu'un ka'an na nuu chaa ka kuiia'nuy,
ka'an na jiin taka ga yivi. Na jana'an ni
ka ka'an chaa profeta jnu'un Yandios,
ti suni ni ka'an Moisés. Ni ka ka'an da
nava kii Jestis. 23Ni ka kachi da nava
kondo'o Jests ti kuii ya, ti nandoto tuku
ya nuu fuji'i. Maa ya kuu ja nandoto
undi nuu kuiti. Sia'an ni kachi ya nasa
nanita'u yivi Israel. Ti sia'an kachi ya

nasa nanita'u yivi inga nacién. Ti jnu'un
yukan kuu jnu'un ni ka ka'an profeta na
ni ka ka'an jnu'un Yandios najana'an. Ti
jnu'un yukan kuu ja ka'an na nuu yivi
vijna —ni kachi Pablo.

Ni ka'an Pablo jiin Agripa ja na
kandixia da jnu'un Jestis
24Gja'an ni ka'an Pablo ja'a maa da
nuu Agripa jiin uu ga chaa ka'iin un. Ti
Festo ni keja'a ka'an jaa da, ti ni kachi
da jiin Pablo:

—Kaku'u ra, Pablo. Ja xaan ni skua'a
ra, ti ni nduku'u ra —ni kachi da.

25Ko Pablo ni kachi da nuu Festo:

—Ni'in chaa kufia'nu, tu kaku'u na. Ja
ni kachi kaji na iin jnu'un ndaa nuu ni,
ti jnu'un ka'an na un, jandaa ndixia kuu.
26 Chaa kufia'nu Agripa ja'a, jini va'a da
jnu'un ni ka'an na. Tu ndi'i ini na ka'an
na jiin da, chi jini na ja jini va'a da nava
ka'an na jiin ni. Jini da ja yukan kuu nuu
ndijin ja ni ka jini taka yivi taka jnuhun
Jestis —ni kachi da nuu Festo. 27 Sia'an
ni kuu ti ni kachi Pablo nuu Agripa:

—Jini va'a na ja kandixia ni jnu'un
ka ka'an chaa ni ka ka'an ja kuu Yan-
dios undi na ja na'an, ni'in, chaa fia'nu
Agripa —ni kachi Pablo. 28 Ti ni kachi
Agripa jiin da:

—Va ndo'o ini ra ja yachi kandixia ri
Jestis —ni kachi da. 2°Ti ni kachi tuku
Pablo jiin da:

—Kakan nuu Yandios ja na nakandixia
ni Jests. Vasu vijna xi luego ni, kandixia
ni ti kuni na ja tendi'i ni nava ka iin
ja'a. Ja ni ka jini ni nava ni ka'an na
vijna. Kuni na ja nduu ni cuenta safla
ko tu kuni na ja konde ni vekaa cuenta
maa na —ni kachi da. 30 Sia'an ni kuu ti
chaa fia'nu Agripa jiin Festo jiin Berenice
jiin tendi'i yivi ni ka ndututu un ni ka
ndokuifii da. 3! Ti kuankoyo da fuera ti
ni ka keja'a ka ndajnu'un da, ti ni ka
kachi da:

—Tundoo ni sa'a chaa un ja na kuu da,
ni tu kuu konde da vekaa —ni ka kachi
da. 32Ti Agripa ni kachi nuu Festo:

—Undi nuu kuu sia yo da ni kuu, ko
vijna tu kaa, vanuxia ja maa da ni kachi
da ja César na xndichi da chaa —ni kachi
Agripa.

Ni ka taji da Pablo undi Roma

Nu ni ka ndo'o ini da ja taji
27 da sana undi Italia, nuu kancha
César, Pablo jiin uu ga presu, ni nakua'a
da chaa nuu iin chaa ni nani Julio, ja yin-
da'a da soldado batallén Augusto. Saiia
Lucas, suni kua'an na jiin da naa da.
2 Aristarco, iin chaa Tesalénica ja kuu iin
ndafiuu Macedonia, suni kua'an da jiin
na. Ni ka kivi na iin barco ja ni chaa fiuu
Adramitio. Kuni ki'in barco un taka filuu
yu'u mar ja ka kuu fiuu Asia. Sia'an ni
kuu, ti kuankoyo na. 3Ni kundijin inga
kivi, ti ka jaa na fiuu Sidén. Julio ni kun-
da'u ini da Pablo, ti ni ja'a da jnu'un
ni ja'an Pablo nuu chaa mani da jiin ja
kanchuku da fiuu un, ti yukan ni ka ja'a
da nuu Pablo taka ja nandi'i da. 4 Yukan
ti ka kivi tuku na barco. Kuankoyo na
ti ni kendo na fiuu Sidén. Ni ka ya'a na
fiuu Chipre, ja ni kendo ichi sajni, chi
kee xaan tachi inga fiuu un. ®Ni ka ya'a
na sava nuu mar un, ti ni ka ya'a na ya-
jni costa fiuu Cilicia jiin Panfilia, ti ni ka
jaa na fiuu Mira, ja kuu iin ndafiuu Li-
cia. 6 Nuu Mira yukan ni ni'in chaa yin-
da'a soldado un inga barco fiuu Alejan-
dria, ja ki'in undi Italia. Yukan ti ni kachi
capitan un ja na kivikoyo na ini barco
un. 7 Yukan ti ni ka kee na kuankoyo na.
Tijni kivi kuee xaan ni ka jika na. Kua'a
xaan nundo'o, ti sa ni ka jaa na fiuu
Gnido. Ti tukaa ni siin ga barco un ichi
kua'an, chi kee xaan tonto tachi. Yukan
ti ni ka ya'a na yajni fiuu Salmén, ni
ka ya'a na yajni costa fiuu Creta. Sia'an
ni ka ya'a na, chi tukaa kee xaan tachi
yukan. 8Ti yii xaan nu ni ka siin na ni

kani costa un, ti ni ka jaa na yajni fiuu
Lasea nuu nani “Ka kendo va'a barco.”
9Ni ka'iin na tijni kivi yukan. Tukaa ni
kuni siin barco un, chi ja ni nasama yoo
ja kee xaan tachi. Ja ni ya'a kivi viko ja
ni ka iyo ndicha ini yivi Israel, ti kivi
un tukaa ga ni jika barco, chi sandau
keka'nu nuu mar un. Yukan kuu ja ni xn-
daku Pablo nuu chaa un, 10 ti ni kachi da:

—Nani naa ni, ndo'o ini na ja nu na
siin yo, ti koo xaan yo nundo'o. Xnaa yo
carga ndiso barco ja'a, ti suni kuu xnaa
yo maa barco ja'a, ti suni undi maa yo
naa yo —ni kachi Pablo.

11Ti chaa yinda'a soldado un tu ni
chunso'o da jnu'un ni ka'an Pablo, ti ni
jandatu ga da nuu capitadn barco un jiin
nuu chaa xiin barco un, ti tu ni ka chun-
so'o da jnu'un ni ka'an Pablo. 12 Ti barco
un, tu kuu kendo va'a un, chi kuun xaan
sau ja kuu viko sau, ti kee xaan tonto
tachi kivi un. Yukan ti ni ka ndo'o ini
da ja iyo va'a ga nu na kinkoyo da ichi,
ti ka ndo'o ini da ja ki'in da undi Fenice,
iin puerto ja kendo fiuu Creta. Ka ndo'o
ini da ja iyo va'a ga puerto un, chi sa'a
vijin xaan, tu kee xaan tachi, ti puerto
kendo ichi nuu kafia ndikandii.

Kee tachi sau xaan nuu mar

13yukan ti ni keja'a kee iin tachi vita
ichi vee. Ti ka ndo'o ini da ja kuu siin
da ichi kuankoyo da. Ka kee da kua'an
da. Ni ka ya'a da yajni costa fiuu Creta.
14Ko tu ni ka jika kua'a da, ti ni keja'a
kee iin tachi xaan ichi nenu fiuu Creta.
Kee xaan tachi nuu kua'an barco un. Kuu
iin tachi ja vaji ichi nuu kafa ndikandii,
kachi yivi un. 15 Tukaa ni kuni siin barco
un, chi kee xaan tachi nuu kua'an barco
un, ti ni nachinda'a ichi jata. ¢ Sia'an ni
kuu, ti ni ka ya'a na yajni i#in fiuu lulu
nani Clauda. Tu ni kee xaan tachi nu ni
ka ya'a na yukan. Barco un fiu'un inga
barco lulu. Ni ka jista da barco lulu un,
ti ni ka na chondee na ini barco ka'nu un,

ko ni'in iyo ja sa'a yo jnifiu un. 17 Sia'an
ni kuu, ti chaa un ni sakutu da barco
ka'nu un jiin yo'o ka'nu, ti ni ka ju'ni
da. Ni ka ndo'o ini da ja tu te'nde barco
un. Yukan ti ni ka keja'a ka yu'u da ja
kin kaninchaa barco un maa nuu fiti
un ja ni xndaa nducha mar un. Yukan
ti ni ka nasinu da manta ka'nu un, chi
chii manta un kani tachi, ti chinda'a i
barco un kua'an. Ti ni ka sia da maa da
kuankoyo da jiin tachi un. 18Ni kundi-
jin inga kivi, ni ka keja'a ka skana da
ndajnifiu fiu'un ini barco un nuu nducha,
chi tachi sau un sa'a ja kanda barco un
nuu mar. Ti sia'an ni ka sa'a da ja na
ndufiama barco un. 1°Ni kundijin inga
kivi, ti ni ka skana na taka ndajnifiu ja
jajnifiu maa barco un. 20 Tijni xaan kivi
tu ni ka jini na ndikandii, ni tu ni ka jini
na chuxini. Sia'an ni kuu, ti ni ka keja'a
ka ndo'o ini na ja tukaa kendajiyo na, chi
kee xaan tonto tachi, ti kuun xaan tonto
sau.

21 Tijni xaan kivi tukaa ni ka yee na
staa. Yukan kuu ja Pablo ni keja'a ka'an
da jiin da:

—Tendi'i ni'in naa ni, tu ni ka chun-
so'o ni jnu'un ni kachi na nuu ni, na ni
ka'iin yo fiuu Creta. Tu ni iyo va'a ja ni
ka kee ni fiuu Creta. Yukan kuu ja kan-
do'o kanene yo vijna, ti ni ka xnaa yo
taka ndajnifiu yo. 22 Ko vijna na kachi na
jiin ni ja koto xndi'i yo ini yo. 23 Ja ka jini
ni ja safa junukuachi na nuu Yandios, ti
sa'a na jnifiu nava kuni maa ya. Jakuaa
vijna ni taji ya iin tajnu ya nuu na, 2*ti
ni kachi tajnu un nuu na: “Koto yu'u ra,
ro'o Pablo. Nini kuu ja kin ka'an ra jiin
César. Ni kachi Yandios ja chindee ya
ro'o. Nama ya ro'o jiin taka chaa ka'iin
barco ja'a, ti ni #in da tu ku@i”, ni kachi
tajnu un. 25 Yukan kuu ja na kachi na jiin
ni ja tu xndi'i ni ini ni naa ni, taka yo naa
yo. Safia kandixia na Yandios. Jini na ja
siuku ya nava ni kachi tajnu ya jiin na.
26 Barco ja'a kin kaninchaa maa nuu iin

fiu'un kendo ma'fiu mar ja'a —ni kachi
da.

27Ni kuu xia'un kivi sa ni ka jankoyo
na. Ti iin jakuaa kua'an barco un nuu
mar Adria, ti ndanu ndenu barco un
kua'an jiin tachi un. Ja yajni fiaq, ti
chaa ka sajnifiu jiin barco un, ni ka
ndo'o ini da ja kuan kuyajni na nuu
fiu'un. 28 Yukan kuu ja ni ka keja'a da
ka chikua'a da nasa kunu fiu'un nducha
nuu ka ja'an na, ti ni ka jini da ja iyo oko
xia'un iin metro. Ni ka jika na ti'li ga, ti
ni ka chikua'a tuku da nducha un, ti ni
ka jini da ja iyo oko uxia metro ja kunu.
29Nj ka yu'u xaan da ja jaku'un barco un
jiin yuu, ti kuu kue'e. Ja yukan kuu ja ni
ka nasinu da kuun kaa nuu nducha ichi
jata barco un. Kaa un sa'a ja tukaa kaka
barco un. Ti chaa un ni ka ndi'i xaan ini
da, ti ka ndatu da ja na kundijin inga
kivi. 30 Yukan ti chaa ka sa'a jnifiu jiin
barco un, ka kuni'in barco lulu un nuu
nducha, chi ni ka kachi da ja sia'an na
sinu da kaa ichi nuu barco un, ko ni ka
xnda'u da. Ni ka sa'a da sia'an ja ka kuni
nama da maa da. 3! Yukan ti Pablo ni ke-
ja'aka'an dajiin chaa jiin nuu tendi'i sol-
dado da, ti ni kachi da:

—Nu tu kendo chaa un nuu barco ja'a,
tu kuu nama yo maa yo —ni kachi da.

32Yukan na ti soldado un ni ka ja'ncha
da yo'o yinda'a barco lulu un, ti ni ka
sia da kua'an nuu nducha un. 33 Nu kuan
ndii, ti ni kachi Pablo jiin da naa da:

—Kaji ni naa ni ti'li ndoo iyo. Vijna ni
kuu xia'un kivi ja tukaa ni ka yee ni staa,
ni tu ni kuu kusu ni ti'li naa ni. 34 Yukan
kuu ja na kachi na nuu ni ja kaji ni ti'li ja
na ja nani'in ini ni ti'li, ti na kuu sucha
ni naa ni. Sia'an ti sa kuu nama ni maa
ni naa ni, chi ni in yo tu kondo'o vasu
ti'li —ni kachi Pablo.

35Ni ndi'i ka'an Pablo jnu'un un, ni
ki'in da iin staa stila, ti tendi'i da ni ka
jini ja ni nakuanta'u Pablo nuu Yandios.
Ni ja'nu sava da staa stila un, ti ni ke-

ja'a da yaji da. 3¢ Yukan ti tendi'i chaa
un ni ka kundee ini da, ti ni ka yee da
ti'li. 37 Ka'iin uu ciento uni xiko xia'un
iin yivi ini barco un. 38 Ni ka yee da undi
ni ka ndutu chii da. Yukan ti ni ka skafia
da triu nuu nducha un ja na ndufiama
barco.

Keka'nu barco

39 Ni kundijin inga kivi, ti ni ka jini da
ja kuan kuyajni fiu'un un, vasu tu ni ka
nakuni da naa fiuu kuu. Ni ka jini da yu'u
mar un nuu fiu'un na'in nducha, nuu vita
xaan hiti yu'u mar un. Ni ka kinyii da
nu kuu tu'va barco undi yukan. 40 Yukan
ti ni ka sia da kaa ka yindaka barco un,
ti ni ka sia da kua'an nuu mar. Ti ni ka
ndaji da yo'o ndikun tabla ja yinda'a nuu
barco. Ni ka ndokani tuku da manta ichi
nuu barco un, chi tachi un sa'a ja na ki'in
tuku barco un ichi yu'u mar. Sia'an na ti
kuantu'va barco undi yu'u mar. 41 Jaku
ni ga ti ya'a barco un undi nuu fiu'un
na'in nducha un, ti ni jakoto nuu ni ndu-
tutu fiiti un, ti ni'in xaan ni jakoto xini
barco un, ti tukaa ni kuni kanda. Ichi jata
barco un ni keja'a jna'nu ja ni'in kanin-
chaa nducha un chii. 42 Tijni soldado un
ka kuni ka'ni da taka presu un, nava tu
sucha da nuu nducha un, ti jaa da nuu
yi'i fiu'un, ti kunu da ki'in da. 43 Chaa
yinda'a soldado un tu ni kuni da ja kut
Pablo. Yukan kuu ja tu ni ja'a da jnu'un
ja ka'ni soldado un taka presu un. Ti ni
ta'u da jnifiu ja tendi'i chaa ka jini sucha,
na ndava da nuu nducha un, ti na sucha
da ki'in da undi nuu yi'i fiu'un yu'u mar
un. 4Suni ni kachi da ja uu ga da na
kinkoyo da siki tabla, xi siki iin pedazo
maa barco un. Sia'an ni ka kundee da ni
ka nama da maa da, ti ni ka jaa da nuu
yi'i fiu'un undi yu'u mar un.

Kande Pablo fiuu Malta

2 8 Sia'an ni ka nama na maa na nuu
mar un, ti sa ni ka jini na ja fiu'un

263

Hechos 28:11

lulu un nani Malta, ti kande ma'fiu mar
un. 2Yivi kanchuku yukan ni ka kunda'u
ini da safia naa na. Ni ka joto da fiu'un,
chi kuun sau, ti vijin ka jna'an na. Sia'an
ni ka chindee da safia naa na. 3 Ti Pablo
suni ni nastutu da uu nduku ichi un, ti
ni jnaa da nuu fiu'un. Yukan ti iin koo ni
kendava ti nuu fiu'un un ja ni'ni xaan. Ni
ndava ti ti ni yeyi'i ti nda'a Pablo, ti tu
kuni ti sia ti. 4 Nu ni ka jini yivi fiuu un
ja yindaka koo un nda'a Pablo, ti ni ka
ka'an:

—Va nu suu chaa ja'ni fia'an kuu chaa
ja'a. Ti vasu ni nama da maa da nuu
mar, ko Yandios tu ja'a ya jnu'un ja na
kuchaku da —ni ka kachi i.

5Ti Pablo ni kisi da koo un nuu fiu'un
un, ti tundo ni kuu nda'a da. ® Ti yivi un
ka ndatu i, chi ni ka ndo'o ini i ja kaa
kuifii nda'a Pablo, ti yachi kuti da. Ti ni
kuu na'an ka ndatu da, ti ni ka jini da
ja tundo ni jna'an Pablo. Yukan ti ni ka
ndo'o tuku ini da, ti ni ka kachi da:

—1in yandios kuu Pablo —ni ka kachi
da.

7 Yajni un nchaa iin chaa nani Publio.
Chaa un ta'u da jnifiu nuu fuu lulu un.
Yajni nu ni ka joto yivi un fiu'un nchaa
ve'e da jiin fiu'un da. Ni kachi da nuu na:

—Na'an ni ve'e na —ni kachi da.

8Ti tata Publio, katuu da ku'u da, ti
ka'u xaan jna'an da. Jna'an da kue'e kiji,
jiin kue'e kuun. Pablo ni tu'va da nuu
katuu tata Publio, ti ni jikanta'u da nuu
Yandios. Ni chuxndee da nda'a da siki
chaa ku'u un, ti ni nduva'a da. 2 Yukan
na ti tendi'i yivi ka ku'u Aiuu un ni ka
kikoyo da, ti ni ka nduva'a da. 10 Yivi un
ni ka ja'a da kua'a xaan ndajnifiu nuu na
naa na. Ti ni jaa hora ja kinkoyo tuku na,
ti ni ka ja'a da taka ja ka nandi'i na naa
na ja kuu ichi.

Ni jaa Pablo fiuu Roma
1I'Nu ni ka ya'a uni yoo ja ka'iin na
fiuu lulu un, ti ni kaki'in na iin barco

tuku. Barco un ki'in fiuu Alejandria. Xini
barco un kanchuku uu nuu nani Céstor
jiin Pélux. Ni kendo barco un fiuu Malta
ja ni kuu viko vijin xaan. 12 Yukan ti ni
ka kekoyo na fiuu un. Ni jakoyo na fiuu
Siracusa. Ni ka kendo na uni kivi yukan.
13Ni kekoyo na yukan, ti ni ka ya'a na ni
yu'u mar un, undi ni ka jaa na fiuu Re-
gio. Ni kundijin inga kivi, ti ni keja'a kee
tachi ichi vee. Yukan kuu ja ni kekoyo
na tuku ti kuankoyo na. Ni kundijin inga
kivi, ti ni ka jaa na fuu Puteoli. Yukan ti
ni ka xndoo na barco un. 14 Yukan ni ka
ndejna'an na jiin tijni chaa ka kandixia
Jests, ti ni ka kana da saiia ja na kendo
na jiin da iin semana. Ti sa kuankoyo na
ichi Roma. Ti yukan ni ka jika ja'a na
kuankoyo na.

15Yukan ti yivi ka kandixia Jesids un,
ni ka jiniso'o da ja jakoyo na, ti ni ka kii
nujna'an da safia. Tijni da ni ka kikoyo
undi nuu nani Foro de Apio, ti uu ga
da ni kikoyo undi nuu nani Tres Taber-
nas. Nu ni jini Pablo nuu da, ni kundee
ini da ti ni jikanta'u da nuu Yandios.
16 Sia'an ni kuu, ti ni jakoyo na Roma.
Chaa yinda'a soldado un ni nakua'a da
Pablo jiin uu ga chaa ka kuu presu un
nuu iin chaa ka ndito vekaa un. Yukan
ti chaa un ni ja'a da jnu'un ja na nduku
Pablo iin ve'e kuncha da, ti na kundito
iin soldado chaa.

Ka'an Pablo jnu'un Jestis fiuu Roma

17 Ni ka ya'a uni kivi, ti ni kana Pablo
chaa ka kufia'nu nacién Israel kanchuku
fiuu Roma. Nu ni ka ndututu da, ti ni
kachi Pablo jiin da:

—Nani naa ni, vasu tu nau ni in
kuachi ni sa'a na nuu yivi Israel. Ni siuku
na jnu'un ni ka xndoo chaa jana'an, ko
fiuu Jerusalén ni ka nakua'a yivi Israel
presu safia nuu chaa Roma kanchuku
yukan. 18 Nu ni ka xndichi da safia, ti ka
kuni da sia da saiia, chi ka jini da ja tu ni
iin kuachi ni sa'a na ja na kuii na. 1°Tu

ni kuni na kankuachi na nuu yivi Israel
ja kuu jna'an yo, ko ni jikanta'u na nuu
da ja César na xndichi da safa, chi tu ni
ka ja'a yivi un un jnu'un ja na sia sti-
cia un safia. 20 Yukan kuu ja ni kana na
ni'in naa ni, chi kuni na ndajnu'un na
jiin ni. Kuni na ndajnu'un na jiin ni, chi
suni kandixia na ja Yandios naxndoto ya
tendi'i ndiyi. Ti sia'an taka yivi Israel,
flanijna'an yo, ka kandixia i. Ja yukan
kuu ja ndikun na jiin cadena ja'a, chi
kandixia na taka un —ni kachi da nuu
chaa ka kufia'nu un.

2l Yukan na ti ni ka kachi chaa un jiin
Pablo:

—Ni #in tutu tu ni chaa nuu ri naa ri
ja taji chaa Israel. Iyo sava fanijna'an
yo ja vekoyo undi Jerusalén, ko tu na
jnu'un ka kankuachi da ja'a ra. 22Kuni
kunso'o ri jnu'un ka'an ra, ti na kuni ri
nasa ndo'o ini ra, chi ka jini ri ja taka
fiuu ka ka'an yivi jnu'un Jests, ti yivi ka
kandixia Jests, siin ka chifiu'un i —ni ka
kachi da.

23Yukan ti ni ka kachi da ja na ndu-
tutu tuku yivi nuu kancha Pablo. Kivi un
ni chakoyo yivi kua'a nuu kancha Pablo.
Pablo ni ka'an kaji da nuu yivi un nasa
ta'u Yandios jnifiu. Ni kachi da nasa ni
ka'an Moisés kivi jana'an, na ni kachi da
nasa kuu jnifiu sa'a Jesus. Suni sia'an ni
ka kachi chaa ni ka ka'an jnu'un Yandios
najana'an, ni ka'an Pablo.

Sia'an ni ka'an Pablo, chi kuni da ja na
kandixia chaa un Jests. Sia'an ni ka'an
da nchaka iin kivi un jiin yivi un naa i.
24 Sia'an ni kuu ti tijni yivi ni ka kandixia
jnu'un ni ka'an Pablo, ti sava ga yivi tu
ni ka kandixia. 25 Tu ni ka iyo iin nuu ini
yivi un naa i, ti ka kuni nokoyo i ve'e i,
ko Pablo ni ka'an da jaku ga jnu'un nuu
i. Ni kachi da:

—Ni kachi kaji Espiritu Santo nuu
Isafas nuu jna'an yo jana'an. Ni kachi ya
ja Isafas na ka'an jnu'un ja'a nuu yivi:
26 Kua'an ti kachi ra nuu yivi un:

Ro'o naa ra, kunso'o ra jnu'un Yandios,
ko tu chaku ini ra.

Kuni ndaa ra jnifiu sa'a Yandios, ko tu
chaku ini ra nasa sa'a ya jnifiu un.

27Yivi ndee ni'in ini ka kuu ra. Tukaa
chunso'o ra, vasu ka chaku ini ra.

Tu ka kuni nakani ini ra, vasu ka chaku
ini ra nasa ka jini ra, ni kachi Es-
piritu Santo nuu Isaias, ja na ka'an
da nuu yivi un.

Kachi tutu.

28 Vijna ti na ka'an na jnu'un Yandios
nuu yivi inga nacién. Yivi un chi kunso'o
i jnu'un Yandios, ti nanita'u i nuu ya, ti
maa i na kandixia i ya —ni kachi da.

265

Hechos 28:31

29 Sja'an ni ka'an Pablo. Chaa Israel un
ni ka kee da kuankoyo da, ti ka nda-
jnu'un da siki jnu'un ni ka'an Pablo.

30 Uu kuiya ni kendo Pablo fiuu Roma
yukan. Ni ki'in nuu da iin ve'e ni kuncha
da un, ti suni ni cha'u da nuu ve'e un. Ni
kusii ini da jiin taka yivi ni ka jakoyo
nuu kancha da. 3! Ni ka'an da nuu yivi
un nasa kuu kivi i nda'a Yandios ti ta'u
ya jnifiu nuu i. Ni xna'an da jnu'un Jests,
ja maa ya kuu Cristo ni taji Yandios sa'a
ya jnifiu ia'nu. Tu ni yu'u da ja ka'an da,
ti tundo ni jasi yu'u da ja ka'an da jnu'un
Jests.



266

Tutu ni chaa Pablo

nuu yivi Roma

Kanxia'u Pablo nuu yivi ka
kandixia fiuu Roma

Ru'u kuu Pablo ja junukuachi ri nuu
Cristo Jests, chi Yandios ni nakaji
ya ru'u ja kuu ri #in apéstol, ti ni nakaji
ya ru'u ja na ka'an ri jnu'un va'a Yan-
dios siki Cristo Jests. 2Ti undi nuu ni
chisojnu'un Yandios siki Cristo Jests. Ni
chisojnu'un ya un nu ni ta'u ya jnifiu nuu
profeta na jana'an ja na chaa maa da
jnu'un un, ti yukan ni kenda tutu Yan-
dios. 3 Ti nuu tutu un ni ka jani da jnu'un
siki Se'e Yandios. Ti Se'e Yandios un,
suni ni kuu ya iin fianijna'an rey Israel
na jana'an ja ni nani David. 4 Ti maa ya
ni ndoto ya ma'fiu ndiyi ni sa'a Espiritu
Santo, ti jiin jnifiu fia'nu un ni xna'an
ndaa Yandios ja Jito'yo Cristo Jests kuu
maa Se'e Yandios. 5 Ti maa Jesus ni ja'a
ya jnifiu fia'nu nuu ri ja na kuu ri iin
ap6stol. Maa ya ni chindee ya ja na kuu
ri jiin jnifiu fia'nu un ja ka'an ri jnu'un
siki Jestis nuu taka ga yivi inga nacién
ichi fuera nacién Israel. Ti sia'an kuu ja
ka kandixia i jnifiu fia'nu ni sa'a Jests
nava na kundatu i jnu'un ya. Ti yukan
na koo fla'nu ga sivi Jesdis ma'fiu yivi
un. ®Ti maa ra naa ra, ja kuncha ra fiuu
Roma, ka kuu ra sava yivi un, chi ni
nakaji Yandios ja na yi'i ra jiin Cristo
Jests.
7Ru'u Pablo, chaa ri tutu ja'a nuu ra
naa ra ja kanchuku ra fiuu Roma, nuu
maa ra ja kunda'u ini Yandios, ja ni
nakaji ya ja na kundaa ini ra ti na siin
ra nuu ichi Yandios.

Ja kuni Pablo ki'in da Roma

8 Xnakan ka'an ri ja nakuanta'u ri nuu
Yandios ja kuu maa ra naa ra, chi ka

kandixia ra Cristo Jesus. Ti jika kua'an
jnu'un siki nasa kandixia ra Jesus. 2 Ti
maa Yandios kua'a jandaa ja nini jikan-
ta'u ri nuu ya ja kuu maa ra naa ra,
ti nuu maa Yandios kuu ja janukuachi
ri ti ka'an ri jnu'un siki Cristo Jesus, ti
sa'a ri jnifiu un jiin ni ini ni afiu ri. 19Ti
nini jikanta'u ri nuu ya ja na jaa ri nuu
kanchuku ra. Nini jikanta'u ri ja na kachi
ya ti na kee ri ja'a, ti na kukuee kin ri ichi
ja na jande'e ri ro'o naa ra.

11 Kundio ini ri kinde'e ri ro'o nava na
xna'an ri jnu'un ya nuu ra, ti na chindee
Espiritu Santo ja chaku va'a ini ra jnu'un
un. Yukan ti na kituu ini ra jiin jnu'un ya.
12Ko ansu kituu ini maa iin ni ro'o naa
ra, chi suni kua'a yo jnundee ini jna'an
yo naa yo nava na kandixia ndaa yo,
ti siuku yo jnu'un Jests. 13 Ti na kachi
ndaa ri nuu ra fiani ri ja kandixia Jests
yukan, ja kua'a jinu nuku'un ini ri ja jan-
de'e ri ro'o naa ra, ko nini jasi ya ichi ti
undi vijna. Kundio ini ri ki'in ri fiuu ra
ja na ka'an ri jnu'un Yandios siki Cristo
Jests, ti na nakani ini yivi fiuu ra ti na
kandixia i Jests. Sia'an ni jna'an ma'iiu
yivi inga nacién nuu ni ka'an ri jnu'un
Jests, ti suni sia'an kundio ini ri nu na
jaarifiuu ra. 14 Chi ndiso ri jnifiu ja ka'an
ri jnu'un Yandios siki Jesis nuu taka
yivi. Ni chayika Yandios ru'u ja ka'an ri
jnu'un Jestds nuu yivi tu'va jiin nuu yivi
tu tu'va. 15 Ja yukan kuu ja kufiukuu ini
ri ka'an ri jnu'un Jestis nuu ro'o naa ra
ja kanchuku ra fiuu Roma.

Iyo jnu'un ka'nu ini
Yandios nuu kuachi yo

16 Ru'u Pablo, tu kukanuu ri ka'an ri
jnu'un Cristo Jestis nuu yivi taka fiuy,
chi jiin jnu'un maa Yandios skandixia
ya yivi nava na kandixia i nuu Jests,
ti sia'an na kendo keta'u i. Xnakan ni
skandixia ya kua'a yivi hebreo ja janta'u
i Jests, ti vijna suni skandixia ya kua'a
yivi inga nacion ja na kuanta'u i jnu'un

Jestis, 17 chi jiin jnu'un siki Cristo Jesus
kachi Yandios ja tukaa jna'nu ndatu yo,
chi vijna iyo jnu'un ka'nu ini ya nuu
kuachi yo. Ko nu kuni yo ni'in yo jnu'un
ka'nu ini Yandios nuu kuachi yo, iyo ja
na kandixia ndaa yo jnu'un Yandios siki
Cristo Jestis, chi sia'an kachi tutu ii Yan-
dios nuu kachi: “Taka yivi ja kandixia
ndaa i jnu'un Yandios, nuu yivi un kachi
Yandios ja iyo jnu'un ka'nu ini ya nuu
kuachi i, ti yivi un na kendo keta'u i, ti
na kuchaku i ja kuu saa ni”, kachi tutu.

18 Yukan kuu ja jiin Yandios ja kan-
cha ya andivi, chi kuiti xaan ini ya nuu
taka kuachi, ti ni nuku'un ini ya ja kua'a
ya nundo'o nuu yivi ja iyo kuachi. Ni
jna'nu ndatu ya taka yivi ja iyo kuachi,
ti na kua'a ya nundo'o nuu taka yivi
ja tu yifiu'un i jnu'un ya, nuu yivi ja
nini ka sa'a i kuachi. Kandio ini ja sa'a
i kuachi, ti jiin kuachi un ka jasi i jnu'un
ndaa Yandios. 19 Siukan ka jasi i jnu'un
va'a Yandios vasu nakuni ndaa i ja maa
Yandios ni xnukoo ya fiuyivi yo. Nakuni
ndaa i chi maa Yandios ni xna'an ya i.
20 Vasu tu ndijin maa Yandios, ko chaku
va'a ini i ja kancha Yandios ti iyo fia'nu
xaan ga nuu ya. Sia'an kuu chi ndijin
ndaa taka jnifiu fa'nu ni sa'a Yandios
ini Auyivi ja'a, ti chaku va'a ini i ja maa
Yandios ni sa'a fuyivi ja'a. Yukan kuu
ja tu kuu nasa ka'an i ja tu iyo Yandios.
21 Chi undi na ni sa'a Yandios fiuyivi ni
ka jini va'a ja kancha Yandios, ko ka ja'a
i ja yiiu'un nuu ya, ni tu nakuanta'u i
nuu ya ja kuu taka ja ja'a ya nuu i taka
kivi. Chi nini kandio ini i ja ni'in i taka
jnu'un ichi fuera jnu'un Yandios ti kuan-
datu i jnu'un ndeva'a un. Yukan kuu ja ni
kufiaa inijnuni i ja tukaa nakuni i jnu'un
Yandios, ni tu chaku ini i jnu'un un. 22Ka
ka'an i ja mani yivi ndichi ka kuu i, ko
su'va ka kuu i mani yivi fiaa. 23Tu ka
kuni i kua'a yifiu'un nuu Yandios ja maa
ya kufia'nu ga, ja tu naa kuiti naa ya.
Su'va kuu ja ni ka sa'a i taka nuu santu.

Ni ka sa'a i santu inga chaa ja ka ji'i. Suni
ni ka sa'a i santu saa un, jiin koo, jiin
kuiti ka jika ti ndi kuun si'in.

24yukan kuu siki taka kuachi un, ti sia
Yandios maa i ja na sa'a i taka jnifiu nde-
va'a ja kandio ini i. Ni sia ya maa i ja
na sa'a i sava'a ni ga jnifiu ndeva'a nanu
ina, ja na ka sajfia'an jna'an i. 25 Tu ni
kandixia i jnu'un ndaa Yandios, chi su'va
ni kandixia i mani jnu'un xndofia'an.
Yukan ni nuku'un ini i ja chifiu'un i taka
ndajnijiiu ni sa'a Yandios ansu yifiu'un i
maa Yandios, vasu maa ya kuu ja ni sa'a
ya taka ndajnifiu ja iyo, ti maa ya kanuu
ga jiin ja kufia'nu ga maa ya ja kuu ja
kuu saa ni. Sia'an na koo.

26 Ja yukan maa Yandios ni sia ya i ja
na sa'a i taka jnifiu kue'e ja kandio ini
ka sa'a i. Chi undi fiasi'i ni ka sama fia
maa fia si'i, ti ni kivi fia jiin jnifiu kue'e.
27 Suni sia'an siki chaa ni ka sia da maa
da jajnifiu jiin fia'an, ti ni kundio ini da
ka sa'a da taka jnifiu ndeva'a jiin jna'an
yii da. Ti ni ka safiaa chaa jiin chaa. Ti ini
yiki kufiu da ni ni'in da ta'u ja kondo'o
siki ja kuu jnifiu kue'e ndeva'a ni ka sa'a
da.

28 Ja yukan kuu jiin yivi un, ja nuku'un
ini i ja tukaa chifiu'un i jnu'un Yandios.
Yukan ti ni sia ya i, ti ja'a ya jnu'un
nava na nduiaa inijnuni i, ja ka ndo'o
ini i taka jnifiu ndeva'a ka kuni sa'a i.
29 Yukan kuu ja nini ka ndo'o ini i ja sa'a
i sava'a ni ga jnifiu ndeva'a. Kundio ini
taka nuu kuachi ja ka jika i naa i. Ka
kuni kencha i ndajnifiu inga yivi. Nini
ka ndo'o ini i siki jnifiu ndeva'a ka sa'a i
siki inga yivi. Kandio ini ti nuku'un ini ja
sa'a i taka jnifiu kue'e. Mani ja kukuasun
ini i. Ka ja'ni i ndiyi. Ka kanaa maa i. Ka
xnda'u jna'an i. Nanu kini ja ka kua'an
ja ka vaji. Ka ka'an xe'e i jnu'un nde-
va'a siki jna'an. 30 Suni ka ka'an jnu'un
siki jna'an i yee yukan. Ka jito u'u i Yan-
dios jiin jnu'un ya. Ka ka'an ndeva'a i
nuu jna'an i, ti ka sa'a i jnifiu kue'e. Ka

nduvixi ini. Nini ka nduku i inga nuu
jnifiu ndeva'a ja ka sa'a i. Kuni'in ini i
nuu tata i nuu nana i. 3! Ni ndufiaa in-
ijnuni i ja tukaa chaku ini nava kuu ja
va'a jiin nava kuu ja tu va'a. Tu ka siuku
jnu'un kee yu'u i. Tu kunda'u ini i nuu
inga yivi. Jankivi ndumani nu ka kanaa
i jiin jna'an i. Tu kunda'u ini i nuu yivi
nda'u. 32Ko jandaa kuu ja ka jini va'a
yivi un taka jnu'un Yandios siki jnifiu
ndeva'a ka sa'a i. Chaku va'a ini i ja ta'u
jninu Yandios siki jnifiu ndeva'a un ja
taka yivi ja ka sa'a i un, kachi ya ja na
naa i. Ko vasu yukan ka jini yivi un, ko
nini ka siin i jiin jnifiu ndeva'a un, ti ka
ndajnu'un i jiin inga yivi ja suni sia'an
ka sa'a i.

Nasa sa'a jandaa siki kuachi

Nusa ti nu #n yivi ja suni sia'an sa'a
21 jnifiu ndeva'a un, ¢xi kuu ka'an
i kuachi siki jna'an nu? Chi nu sia'an
kuu ti suni sa'a i kuachi un, jandaa kuu
ja jna'nu ndatu i siki #in ni kuu kuachi
ka sa'a i. 2Chi ja ka jini yo ja Yandios,
sa'a ndaa ya ti kachi ya ja jna'nu ndatu
taka yivi ja ka sa'a i jnifiu ndeva'a un.
SKa'an kuachi i siki jna'an vasu iin ni
kuu kuachi ka sa'a. Sia'an ti na kachi
Yandios ja jna'nu ndatu maa. 4 Vanuxia
ja tu yachi kuiti ini ya nuu yo, ni tu yachi
jakua'a ya nundo'o nuu yo, ko iyo yivi ja
skexiko i Yandios, vasu ndixia ndaa kuu
ja va'a xaan ini ya jiin yo. Skexiko i Yan-
dios ja kunda'u ya yo'o, ti tu ka sa'a i ja
kundio ini ya ja nakani ini yo nuu kuachi
yo. Ko iin kua'a yivi ja tu ka jandatu
i nuu jnu'un Yandios. Kuni'in xaan ini,
ti tu ka kuni nakani ini nuu kuachi. Ti
jandaa ndixia kuu ja yivi un ka nakaya
i nundo'o ja kuu maa i naa i, ti nundo'o
un na chaa nuu i nuu kivi fia'nu un nu
na sa'a jandaa Yandios jiin ndi yivi ini
fiuyivi ja'a. Nu kivi fia'nu un na kachi
Yandios nau kuu yivi va'a jiin nau kuu
yivi ja tu va'a. Ti nuu kivi un na taji ya

nundo'o xaan siki taka yivi ja kuni'in ini
i, ja tu kuni ka nakani ini i nuu kuachi i.
6Ti na cha'u ya nuu ndi iin ndi iin yivi
nava jnifiu ni sa'a i. 7 Na kua'a ya ta'u
nuu sava yivi ja kuchaku i ja kuu ni kani,
chi tu ni xndi'i ini i ka sa'a i jnifiu va'a,
ti ni ndio ini i kuchaku i saa ni, ti ni ndio
ini i ja ni'in i ta'u nuu maa Yandios ja na
ndufia'nu i fiuu nuu ta'u ya jnifiu. 8 Chi
su'va, na taji ya iin nundo'o xaan nuu
taka yivi ja ni kuni'in ini i siki jnu'un ya,
ja tu kuni kuandatu i jnu'un ndaa ya, chi
kandio ini i ja siuku i jnu'un yakuaa. Kiti
ini Yandios jiin yivi un, ti na taji ya nun-
do'o xaan siki i.

9Ti jandaa ndixia kuu ja nuu taka yivi
ka sa'a i jnifu ndeva'a, nuu yivi un na
taji Yandios nundo'o xaan, ti nu nchaa
nundo'o ka'nu xaan un, ti na ndi'i xaan
ini i. Ti kanuu ga na taji ya nundo'o
xaan nuu yivi hebreo, ti suni sia'an na
taji ya nundo'o nuu yivi taka ga nacién.
10 Chi su'va na kua'a ya ta'u nuu yivi ja
ka sa'a i jnifiu va'a. Na kua'a ya ta'u ja
na ndufia'nu i nuu ta'u ya jnifiu, ti na
kondee kosii ini i. Ti kanuu ga ja kua'a
ya ta'u un nuu yivi hebreo, ti suni sia'an
nuu yivi taka ga nacién. 11 Chi Yandios
tu nde'e ya nuu nasa kaa iin iin yivi,
chi iin nuu sa'a ya ndaa jiin taka yivi.
12 yukan kundaa ndixia chi taka yivi ka
sa'a i kuachi. Vasu tu ka yi'i chii ley ni
ja'a Yandios nuu Moisés, ko jna'nu ndatu
i nuu Yandios, ti na kua'a ya nundo'o
nuu i ja na naa i. Ko taka yivi ja ka sa'a i
kuachi ja ka yi'i i chii ley Moisés, suni
sia'an jna'nu ndatu i nuu Yandios, chi
jiin maa ley Moisés un na sa'a ndaa ya
kuachi i. 13 Yukan kundaa chi vasu kua'a
yivi ni ka jini so'o i nuu jnu'un ja ka'an
ley ni ja'a ya nuu Moisés, ko nini na
kachi Yandios ja jna'nu ndatu yivi un siki
kuachi i. Ko siki yivi ja ka siuku ndaa i
jnu'un ja ka'an ley Moisés, na kachi ndaa
Yandios ja tukaa jna'nu ndatu yivi un ja
kuu kuachi i.

14Ti jandaa ndixia kuu ja yivi taka ga
nacién tu fiava'a i tutu ley ni ja'a Yandios
nuu yivi hebreo. Ti yivi taka ga nacién
un tu ka jini kuiti i ni #in junu'un ley
Moisés un. Ko nu ka sa'a i iin ni kuu jiin
jnu'un ja ka'an ley un, yukan kuni ka'an
ja ka siuku i maa ley inijnuni i. Ja yukan
kuu ja ka Aava'a i iin ley maa i. 1> Yukan
kuu nu ka sa'a i iin ni kuu jnu'un ja ta'u
ley Moisés, ti ka jini va'a yo un ja iin
ni jnu'un ja ka'an ley Moisés, suni yoso
jnu'un un inijnuni i, vasu tu ka fiava'a i
tutu ley ni ja'a Yandios nuu Moisés. Ti
sia'an ni kuu ja maa inijnuni i kuu nanu
iin testigo, ti iyo uu jnifiu ja sa'a testigo
un. Ka'an kuachi siki i nu ka jani i in
jninu kue'e xi xndaku ja kuva'a nu ka
jani i #in jnifiu va'a.

16 Ti chaa iin kivi fia'nu, ti nuu kivi un,
ti na kundee maa jnu'un Jesis ni ka'an
ri ja sandaa Yandios taka jnu'un yisa'i
ni jani ini taka yivi jiin taka jnifiu yisa'i
ni sa'a taka yivi. Ti maa Cristo Jesis na
kua'a ya nundo'o nuu taka yivi ja ni sa'a
jnifu ndeva'a un.

17Vijna na kachi ri nuu ro'o naa ra
ja vixi ini ra ka kuu ra yivi hebreo. Ka
vixi ini ra ja maa Yandios ni ja'a ya ley
ya nuu chaa fia'nu na jana'an ja nani
Moisés, ti yukan kuu ja ka ndo'o ini ra
ja maa Yandios janta'u ya ro'o. Ti vixi
xaan ini ra ja maa iin ni Yandios ja ka
nchafiu'un ra. 18 Ti ro'o ja ka kuu ra yivi
hebreo, ka chaku va'a ini ra maa jnu'un
ta'u Yandios nuu ra. Ja ni ka skua'a va'a
jnu'un un, ti yukan kuu ja kuni nakaji
ra ma'fiu nava kuu jnifiu va'a jiin nava
kuu jnifiu ndeva'a. Sia'an ka kuni ka sa'a
ra, chi nini ka jiniso'o ra nuu jnu'un ley
Moisés.

19 Yukan kuu ja ni nduvixi ini ra, ro'o
ja ka kuu ra yivi hebreo, ti ni nuku'un
ini ra ja maa ra kutu'va xaan ja kuni xn-
daku ra nuu yivi taka ga nacién ja tu ka
jini kuiti i. Ka kandixia ra ja va'a na xn-
daku ra nuu yivi ja kanchuku i nanu yivi

ka jika i fiufiaa, ja tu ka jini kuiti i. 20Ka
ka'an ra ja ka nava'a ra maa ley Yan-
dios ni ja'a ya nuu Moisés. Ja yukan ti ka
ndo'o vixi ini ra ja ka jini ndaa ra taka
jnu'un ndichi, jiin ja iyo ichi ra ka xn-
daku ra nuu yivi ja tu jini kuiti i jnu'un
un. 21 Yukan ti ro'o naa ra, ja ka kuu
ra yivi hebreo, ja ka ndo'o vixi ini ra
ja va'a xaan xndaku ra ley Moisés nuu
yivi taka ga nacién, ¢ti nasa kuu ja tu
ka jandatu kuiti ra ley un nusa? Ti ka
xna'an ra taka ga yivi ja tu sakui'na i,
¢ti nasa kuu ja suni sia'an ka sakui'na
ra naa ra nusa? 22Ka xna'an ra ja koto
kusikinchaa jna'an i, ¢ti nasa kuu ja suni
sia'an ka yisikinchaa jna'an ra maa ra?
Tu kandixia ra santu, ko ka sa kui'na
ra ndajnifiu nuu vefiu'un santu un. 23Ka
ka'an ra vixi ja fiava'a ra maa ley ni ja'a
Yandios nuu Moisés, ko skexiko ra maa
Yandios nu tu ka siuku ndaa ra jnu'un
ya ja ta'u ley un. 24Ti jandaa ndixia ja
sia'an yoso nuu tutu ii Yandios nu ka'an:
“Yivi taka ga nacién ka ka'an ndeva'a i
siki maa Yandios, ti sia'an ka'an i ja siki
jnifu ndeva'a ka sa'a ro'o yivi hebreo.”

25Ko vatuni nu ka kuu ra yivi hebreo,
ti ni ka ni'in ra marca yiki kufiu ra, ti
ka siuku ra jnu'un Yandios ja ta'u ley
Moisés nuu ra naa ra. Ko nu tu ka siuku
ndaa ra jnu'un ja ta'u ley un, ti ni nduu
iin nuu jiin yivi taka ga nacién ja tu jini
kuiti siki ley un. 26 Ti siki yivi taka ga
nacién, nu ka siuku i jnu'un Yandios nuu
ley Moisés, vasu tu ka fiava'a i ley un, ni
ja ni ka ni'in i marca yiki kufiu i, nusa
ti na kachi Yandios ja ni ka nduu kanuu
jiin yivi hebreo. 27 Ti vasu yivi taka ga
nacion ja tu ka ni'in da marca yiki kuiu
da, ko ka siuku da jnu'un ley Moisés, ti
yivi na kankuachi da siki ro'o naa ra ja
ka kuu ra yivi hebreo. Ka fiava'a ra tutu
ii ni ja'a Yandios nuu Moisés, ko tu ka
siuku i ley un. Ti yukan kuu maa kuachi
janchaa nuu ro'o naa ra ja ka kuu ra yivi
hebreo. Maa kuachi un kuu ja fiava'a ra

ley un ja ni ja'a Yandios nuu Moisés, ko
tu ka siuku ra un.

28Ti jandaa kuu ja maa yivi Yandios
ja ka yi'i i jiin ya, ti tu nakuni yo ja
maa iin ni yivi hebreo kuu ja ni ka ni'in
da marca yiki kufiu da, 29chi maa yivi

Yandios kuu yivi ja ka fiu'un ini da jiin

jnu'un ndaa. Nuku'un ini da ka siuku da

jnu'un ya. Ti tu ka siuku da maa iin ni
jnu'un ley Moisés, ja na ni'in da marca
yiki kufiu da, chi jiin ni ini ni afiu ka
siuku da jnu'un Yandios un. Ti vasu tu
ka janta'u i yivi fiuyivi ja'a, ko maa Yan-
dios janta'u ya maa da naa da.

¢Nusa ti nasa kuu ja kendo va'a

3 ga yivi hebreo ja kuu yivi taka ga

nacién, ja ni ka ni'in yivi hebreo iin

marca yiki kufiu da? 2Ko iyo kua'a
jnu'un ja kanuu xaan kuu yivi hebreo, ti
jnu'un kanuu ga kuu ja ni kivi ini nda'a
da jnu'un Yandios, ja ni tatu ya nuu da
jiin jnu'un ya.

3Ti vasu kua xaan yivi hebreo tu ni ka
siuku jnu'un Yandios un, ¢yukan sa'a ja

Yandios tukaa kundee ya jnu'un ni chiso

ya nu? “Ko tu kuiti yukan, chi su'va

Yandios mani ndaa ka'an ya. Ti vasu

kua xaan yivi mani jnu'un xndofia'an ka

ka'an, ko Yandios nini kundee jnu'un ni

chiso ya. Yukan yoso nuu tutu ii:

Ka'an yivi ja iyo ndaa jiin taka jnu'un
ka'an ni, ti kundee ni nuu yivi ka'an
siki.

Kachi tutu.

5Ko iyo yivi ka ka'an ja va'a ka sa'a
yo kuachi, ja tu siuku yo jnu'un Yan-
dios, chi jiin yukan na kuni ndi'i yivi
ja iyo ndaa Yandios ti mani jnifiu kue'e
ka sa'a yivi fiuyivi ja'a. Ka kachi i ja
ndi'i yivi na nakuni i ja jiin kuachi yo
ka junukuachi yo Yandios, chi jajnifiu
kuachi yo ja xna'an ja iyo mani ndaa nuu

Yandios. Nusa ti kachi yivi un ja tu va'a

sa'a Yandios nu taji ya nundo'o nuu yo,

chi ka kachi i ja ka chindee yo Yandios
jiin kuachi yo. Ko ru'u Pablo kachi ri ja

jnu'un un kuu mani jnu'un ka ka'an sava
yivi, ansu maa jnu'un kandixia ri. 6 Tu
kandixia kuiti ri jnu'un un, chi nu siukan
sa'a Yandios, ti tu kuu ja maa Yandios
ka'an kuachi siki yivi fiuyivi ja'a, ti taji
ya nundo'o nuu i.

7Ti suni iyo yivi ja xndaku ja tu va'a
sa'a Yandios un kankuachi ya siki i, ti taji
ya nundo'o nuu i, chi ka xndaku i ja ka
chindee Yandios jiin jnu'un xndofia'an.
Ka xndaku i ja nu inga yivi ka jiniso'o i
jnu'un xndofia'an, nusa ti chaku va'aini i
ja jnu'un Yandios kuu mani jnu'un ndaa,
jiin ja jandaa ndixia ja Yandios kufia'nu
ga. 8Ti vasu jandaa kuu ja sava yivi ka
xndaku da sia'an ni, ko ru'u Pablo, tu
kandixia kuiti ri jnu'un ja ka xndaku yivi
un, vasu iyo yivi ja ka'an da siki ru'u
ja siukan suni xndaku ri nuu yivi naa i.
Nusa ti nu sia'an kuu nava ka xndaku
sava yivi un, ti va'a ga ja na sa'a yo mani
jnifiu kue'e ti yukan na kachi Yandios ja
mani yivi va'a ka kuu yo. Chi su'va tukaa
kuanka'nu Yandios jiin yivi ja xndaku i
sia'an ni, chi na kendo jna'nu ndatu i, ti
na taji ya nundo'o nuu i naa i.

Tu iyo ni iin yivi ndaa nuu Yandios

9Nusa ti maa yo ja ka kuu yo yivi he-
breo, ¢va'a ga yo'o nuu Yandios ja kuu
yivi taka ga nacién? Tu ka kuu kuiti
sia'an, chi kaji ni kachi ri ja ndi'i yivi
ka yi'i xaan i jiin kuachi, vasu ka kuu i
yivi hebreo xi yivi taka ga nacién. 19 Chi
sia'an ni yoso nuu tutu ii Yandios:
Tu iyo yivi ndaa, ni #n.
11Ty iyo ni iin yivi ja chaku ini i jnu'un
ja ta'u Yandios.
Ni iyo iin yivi ja nduku ndee na kivi ini
ichi Yandios.
12Ndi'i yivi tu ka siuku i ichi ya. Chi
su'va ni nakaji i mani ichi yo'o.
Kandio ini i ka sa'a i mani jnifiu ndeva'a.
Tu iyo ni #n yivi kundio ini i jnifiu
va'a.
13Ka kuu i nanu ndiyi ni kuxiko.

Tu kuajnifiu jnu'un ka ka'an i, chi mani
jnu'un xndofia'an ka ka'an i.

Xaan tachi yu'u i nanu yu'u kuiti xaan.

14Yi" jnu'un tasi un yu'u i. Yi'i jnu u'u
yu'u i.

15Ka jajna'an ini i ka ja'ni i ndiyi.

17 Tu kuni kunchuku mani jiin jna'an i.
18 Tu jandatu i ni #n jnu'un Yandios, chi
tu kuiti ka yifiu'un i jnu'un ya.

Kachi tutu.

19Nusa ti jandaa ndixia kuu ja taka
jnu'un Yandios un, ja ka'an ley un, ka'an
nuu tendi'i yivi, chi taka yivi ka yi'i i jiin
jnu'un ley ya un. Sia'an kuu nava ni #n
yivi nama maa i ja kankuachi Yandios
siki i, ti ja kachi ya ja jna'nu ndatu i.
20Na kachi ndaa Yandios ja iin yivi ja
tukaa jna'nu ndatu i vasu kundio ini i
ka siuku i taka jnu'un ni ta'u ley Moisés
un, chi ni kenda ley un ja na xna'an kaji
siki nava kuu kuachi, jiin ja jna'nu ndatu
tendi'i yivi nuu Yandios siki kuachi un.

Na nita'u yo nu kandixia yo Jestis

21Ko vijna tu kachi ya ja kendo va'a
ndaa nuu ya nu ka siuku ndaa yo ley
Moisés. Chi vijna ni kenda ndijin nasa
kuu ja maa Yandios kuu kachi ya ja
tukaa jna'nu ndatu yo nuu ya siki kuachi
yo. Ko suni sia'an ni ka ka'an jnu'un
ley Yandios ja ni ja'a ya nuu Moisés jiin
jnu'un ya ni ka ka'an profeta na jana'an.
22Nusa ti na kachi Yandios ja taka yivi
na kendo keta'u i nuu ya nu kandixia
ndaa i ja Cristo Jesds ni ji'i ya ja na
chunaa ya kuachi i. Chi unuu nuu Yan-
dios kuu ndi'i yivi fiuyivi ja'a. 23 Chi ndi'i
yivi ni ka sa'a i kuachi, ti yukan kuu
ja tukaa janta'u Yandios maa i, chi maa
ya kufia'nu xaan ga ja tu kuni kuanta'u
ni iin yivi jiin kuachi. 24Ko kachi ya ja
tukaa jna'nu ndatu i nuu ya siki kuachi i.
Sia'an kuu ja kachi Yandios, chi ma #in ni
maa ya ni kunda'u ini ya yo'o ja ni taji ya
Cristo Jests na kudi ya, ti sia'an ni ni chu-

naa ya kuachi yo. 25 Ti taji Yandios Jesus
na kuii ya nuu nda'a cruz nava na ndu-
mani ya jiin yo'o, ja tukaa kuiti ini Yan-
dios nuu yo siki kuachi yo. Ko iyo ja na
kandixia ndaa yo ja Cristo ni jati ya niii
ya. Ti nu kandixia yo un ti tukaa kuiti
ini ya nuu yo siki kuachi yo. Ti nu ni ji'i
Jests yukan, ti ni kenda ndijin nava ni
sa'a Yandios. Sia'an ti iyo ndaa nuu Yan-
dios nu kachi ya ja tukaa jna'nu ndatu
yivi siki kuachi i. Yukan ni sa'a ya chi
undi nuu tu ja'i ni taji ya nundo'o xaan
nuu yivi fiuyivi ja'a siki taka kuachi ni
ka sa'a i. 26 Sia'an ni sa'a Yandios nava
na kenda ndijin nuu yo'o ja iyo ndaa
nuu Yandios nu kachi ya ja tukaa jna'nu
ndatu yivi siki kuachi i. Sia'an ni sa'a ya
ja'a yo ja kanchuku yo vijna. Yukan kuu
ja ja ni taji ya Jests ja na kui ya nda'a
cruz, ti jiin yukan iyo ndaa nuu ya nu
kachi ya ja tukaa taji ya nundo'o xaan
nuu yivi siki kuachi i, ko sia'an na kachi
ya nuu mani yivi ja kandixia ndaa i nuu
Jests.

27 ;Nusa ti kuu nduvixi ini yo siki maa
yo? Tu kuu kuiti, chi tu kuiti nduvixi
ini yo siki taka jnifiu va'a ka sa'a yo, ja
siki yukan ka siuku ndaa yo taka jnifu
ta'u ley ya nuu yo. Chi su'va, janta'u ya
yo'o nu kandixia ndaa yo jnifiu ja ni sa'a
Jests. 28 Nusa ti ja ka jini yo ja Yandios
tu janta'u ya ni iin yivi vasu ka nduku
ndee i ka siuku i taka jnifiu ta'u ley ya
nuu i, chi kachi Yandios ja tukaa jna'nu
ndatu i siki kuachi i. Ko mani kachi ya
sia'an nu kandixia ndaa i jnifiu ni sa'a
Jests.

29 ;Nusa ti kuu ya Yandios ja janta'u
ya mani yivi hebreo ja fiava'a ley ni ja'a
ya nuu Moisés? Tu kuu kuiti, chi kuu ya
Yandios ja janta'u ya yivi taka ga nacién.
30 Chi iin ni Yandios kuu, ti na kachi ya
ja tukaa jna'nu ndatu sava'a ni ga yivi
siki kuachi i, vasu ka kuu i yivi hebreo
ja ni ka ni'in i #in marca nuu yiki kufiu
i, xi ka kuu i yivi taka ga nacién ja tu

ni ka ni'in i #in marca nuu yiki kuiu
i. Ko na kachi ya yukan nuu sava'a ni
ga yivi ja kandixia ndaa i jnifiu ni sa'a
Jestis. 31 Ti vijna ja kandixia yo jnifiu ni
sa'a Jests, ¢yukan kuu sa'a ja tukaa jan-
datu ley Yandios un? jTu kuu kuiti! Chi
su'va nu kandixia ndaa yo Jests, sa'a ja
na siuku ndaa yo ley Yandios un.

Jnu'un ni kandixia Abraham

Abraham ni kuu da tata na jana'an
4 yo ja ni xnukoo da nacién Israel. Vi-
jna ti na sa'a yo nanu siki nasa ni janta'u
Yandios maa da ja ni kendo ndaa da nuu
ya. 2Chi nu ni siuku ndaa da taka jnu'un
ley Yandios un, nusa ti kuu nduvixi ini
da undi maa da siki taka jnifiu va'a ni
sa'a da. Ko taka jnifiu va'a un tu jajnifiu
ja na kendo ndaa da nuu Yandios. 3 Chi
tu ni kachi tutu ii Yandios sia'an. Ka'an
ja ja ni kandixia ndaa Abraham jnu'un
ni chiso Yandios nuu da, ti siki yukan ni
janta'u ya maa da, ti ni kachi ya ja tukaa
jna'mu ndatu da siki kuachi da. Ni kendo
ndaa da nuu Yandios chi vii ni kandixia
da ya.
4Ti nu sajnifiu #n yivi, ti ni'in da ya'u
da, ansu ta'u da kuu, chi su'va chunaa
yo nuu da. Ko siki nasa kuu ja kachi
Yandios ja kendo ndaa yivi nuu ya, kachi
ya ja taka jnifiu va'a ka sa'a yivi tu ja-
jnifu kuiti ja na kendo va'a i nuu ya.
Chi su'va mani yivi ja kandixia ndaa i
jnu'un Yandios, maa i#in ni nuu yivi un
ja kachi ya ja tukaa jna'nu ndatu da siki
kuachi da. Chi maa iin ni Yandios kuu ja
ka'an ya jnu'un un nuu yivi fiuyivi ja'a,
ja kundio ini ka sa'a da kuachi. ® Suni ni
kachi rey na jana'an David ja taka jnifiu
va'a ka sa'a yivi tu jajnifiu ja na kendo
ndaa da nuu Yandios. Chi su'va kachi
da ja taka yivi siki nau kachi Yandios ja
tukaa jna'nu ndatu da, ti ndixia ndaa ja
na ndusii ini da jiin jnu'un Yandios un.
7 Chi ni ka'an David:

272

Romanos 4:13

Na ndusii ini yivi ja ni saka'nu ini Yan-
dios nuu jnifiu ndeva'a ni sa'a da siki
ley ya, ti tukaa taji ya nundo'o nuu
da.

Ti na ndusii ini yivi ja tukaa jini Yandios
kuachi da, chi ni jasi ya siki kuachi
un.

8Ti na ndusii ini yivi ja tukaa kuiti kan
kuachi Yandios siki kuachi da.

Kachi David.

9 ¢Ti kachi yo ja ndusii ini mani yivi
hebreo sia'an ni, ja ni ka ni'in i marca
yiki kufiu i nu? Ko tuu, chi suni ndusii
ini yivi taka ga nacidn, ja tu ja'i fiava'a i
marca yiki kufiu i. Chi ja ni kachi ndaa ri
ja Abraham ni kandixia ndaa da jnu'un
ni chiso ya nuu da. Ti siki yukan ni jan-
ta'u ya maa da, ti ni kachi ya ja tukaa
jna'mu ndatu da siki kuachi da. 10 ;Nusa,
ti nasa kuu ja ni janta'u ya Abraham?
¢Undi ni ni'in da marca yiki kuiiu da, xi
ja ni ni'in da marca un nu? 1Ko nu ni
ni'in da marca yiki kuiu da, ti ni kuu
iin sefia ja ni nachiso Yandios ja jan-
daa kuu nu ni kachi ya ja tukaa jna'nu
ndatu Abraham, chi ni kandixia ndaa da
jnu'un ni chiso ya nuu da. Ko ni kandixia
da yukan sa ni ni'in da marca yiki kuiiu
da. Nusa ti ni kachi ya ja Abraham kuu
maa tata nuu taka yivi kandixia ndaa i
jnu'un Yandios, vasu tu ni'in i marca yiki
kufiu i, ti ni'in i jnu'un ya ja tukaa jna'nu
ndatu i siki kuachi i. 12Ti ni ni'in Abra-
ham iin marca yiki kufiu da nava na kuu
da tata nuu yivi hebreo ja suni na ni'in i
marca yiki kufiu i. Ko kanuu ga ja kuu da
tata nuu taka yivi kandixia ndaa i jnu'un
Yandios nanu ni kandixia da sa ni ni'in
da marca yiki kunu da.

13 Abraham kuu tata sava'a ni ga yivi
ja kandixia ndaa i jnu'un Yandios, ti ni
chisojnu'un ya nuu da jiin taka ga yivi
un ja na ni'in i in ta'y, ti ta'u un kuu
ja na ndufia'nu i ja ta'u da jnifiu nuu ni
fiuyivi jiin Yandios. Sia'an koo vasu tu ka
ni'in i ta'u un siki ni ka siuku ndaa i ley

Yandios, vasu ni kandixia ndaa i jnu'un
ya. Ti siki yukan ni janta'u ya maa i, ti
ni kachi ya ja tukaa jna'nu ndatu i siki
kuachi i. 1*Ko nu ja'a ya ta'u nuu yivi
ja nduku ndee i ka siuku i ley ya, nusa
ti tukaa janta'u ya yivi ja mani kandixia
ndaa i jnu'un ya. Ti tukaa jajnifiu jnu'un
ni nachiso ya nuu yivi ja kandixia, chi ni
iin yivi tu kuni siuku ndaa i ley ya.

15Tj kachi ley ya ja jna'nu ndatu ndi'i
yivi siki kuachi i, ti kuiti ini ya jiin
kuachi un ja na taji ya nundo'o nuu yivi
un, chi tu iyo ni i#n fiuu nuu tu ni kenda
ley ya. Yukan kuu ja tendi'i yivi ni ka
sa'a i kuachi siki ley ya.

16 Nusa ti nuu taka yivi ja kandixia
ndaa i jnu'un Yandios, nuu yivi un chiso-
jnu'un ya ja tukaa jna'nu ndatu i siki
kuachi i. Ti tu ni kuu ni i#in jnu'un
chayika ja sia'an ni chisojnu'un Yandios.
Chi su'va, mani ja kunda'u ini ya yo'o.
Ja yukan ni chisojnu'un ya nuu taka yivi
ja kandixia ndaa i jnu'un ya nanu ni
kandixia Abraham. Ti ni chisojnu'un ya
nuu sava'a ni ga yivi ja kandixia ndaa
i jnu'un ya nanu ni kandixia Abraham,
ansu mani yivi hebreo ja fava'a i ley ni
ja'aya nuu Moisés, ko suni taka ga yivi ja
kandixia ndaa i nanu ni kandixia Abra-
ham. Chi Abraham kuu nanu iin tata
nuu sava'a ni ga yivi ja kandixia ndaa
i jnu'un Yandios. 17 Ti yukan kachi tutu
ii Yandios: “Ru'u Yandios, nakaji ri ro'o
Abraham ja na kendo ra tata nuu ndi'i
yivi ja kandixia i jnu'un ri, nuu ndi'i yivi
ka yi'i i jiin sava'a ni ga nacién”, kachi
tutu. Yukan kachi maa Yandios ja Abra-
ham kuu tata nuu taka yivi ja kandixia i
jnu'un ya. Ti sia'an ni kachi Yandios chi
ni kandixia ndaa Abraham maa jnu'un ni
chisojnu'un ya nuu da. Ti ni kandixia da
ja maa iin ni Yandios kuu ja xndoto ya
sava'a ni ga ndiyi. Ti maa iin ni Yandios
kuu ja kachi ja na koo iin ndajnifiu ja ti
koo ga.

18 Ti maa Abraham, vasu tukaa fiukuu
ini da ja na koo se'e da, ko ni kandixia
ndaa da taka jnu'un ni kee yu'u ya nuu
da, ja na koo da nanu tata nuu kua xaan
yivi ka kandixia i Yandios ja ka yi'i i jiin
tijni nacién, chi ni chisojnu'un Yandios:
“Yukan ndukua'a se'e ni ja kandixia i
ru'u”, ni kachi ya jiin da. 19Ti ja yajni
kafia da ciento kuiya. Ti vasu yukan ti
tu ni kee da jnu'un ni kandixia da un,
vasu ni jini ndaa da ja maa da jiin fiasi'i
da ja fia'nu xaan da ja tukaa koo se'e
da. 20Ti tu ni ndo'o siki ini da ja tukaa
kandixia ga da jnu'un ni kee yu'u Yan-
dios, ja na koo se'e da. Chi sa ni kandixia
ni'in ga da, ti ni nakuanta'u da nuu ya ja
yukan kufia'nu xaan ga Yandios. 2! Chi
ni kandixia da ti ni nduka'nu va'a ini da
ja na kundee Yandios jnu'un ni kee yu'u
ya. 22Ti siki yukan ni janta'u ya Abra-
ham, ti ni kachi ya ja tukaa jna'nu ndatu
da siki kuachi da. 23Ti ansu nini siki
Abraham kuu ja yoso nuu tutu ii Yandios
ja sia'an ni nuku'un ini Yandios, 24 vasu
suni yoso jnu'un un siki yo'o, chi suni
na kachi ya ja tukaa jna'nu ndatu yo siki
kuachi yo, chi suni kandixia ndaa yo Ji-
to'yo Jestus. Ni kandixia ndaa yo ja ja ni
xndoto ya Jito'yo Jests nuu fiuji'i. 25 Chi
ni nakua'a Jests ja ni ji'i ya siki kuachi
yo, ti ni xndoto ya Jesids nuu nuji'i nava
na kachi ya ja tukaa jna'nu ndatu yo siki
kuachi yo.

Nasa kenda yivi ja ni janta'u ya
Nusa ti nu kandixia ndaa yo jnu'un
Yandios siki Cristo Jests, sa ti kachi

